
ӨМНӨТГӨЛ

	Миний бие 1989 оноос эхлэн төвийн сонин хэвлэлүүдэд одон орон зурхай, шашин шүтлэг, гүн ухаан, Монгол зан үйлийн чиглэлээр олон өгүүлэл, нийтлэл бичжээ. Найз нөхөд болон шавь нар маань таны сонинд бичиж байсан өгүүллийн ихэнх нь аль цаг үед ач холбогдлоо алдахгүй шинжлэх ухааны үндэслэлтэй бичсэн болоод одоо олж үзэхэд олдохгүй ховор болсон мөн Монголын одон орон зурхай судлаач болон гүн ухааныг сонирхон судлах залуучуудад хэрэг болох тул энэ бүхнээ нэгтгэн нэгэн ном болгож хэвлээч гэсэн санал хүсэлтийн дагуу хэвлэхээр шийдсэн нь өнөөдөр ийнхүү биеллээ олж олны хүртээл болж байна. 

	Энэ хугацаанд төвийн сонин хэвлэлүүдэд 120 гаруй өгүүлэл нийтлэл бичиж, тавиад удаа ярилцлага өгсөн байна. Энэ бүх зүйлд Монголын уламжлалт зурхайн мэдлэг ухаан, шашин гүн ухаан, зан үйлээс гадна ертөнцийн мөн чанар хийгээд улс төр, Монголын түүхэн үйл явцын тухай ч бас бичсэн зүйл цөөнгүй байна. Мөн сонинд миний тухай бичсэн зүйл ч нэлээд байх бөгөөд энэ удаа тэр талаар оруулахыг түвдсэнгүй. 

	Энэ бүх зүйлийг олж цуглуулахад багагүй цаг хугацаа орсноор барахгүй арваад материалыг яаж хичээгээд олсонгүй тул энд оруулж чадаагүй болно. Тиймээс залуус та бүхэн хаа нэг газар хэвлэгдсэн өгүүлэл нийтлэлээ тэр дор нь олж авч хадгалж байхгүй бол цаг хугацаа өнгөрөх тусам олдоход бэрх зүйл болдог ажээ. 

	1990-ээд оны эхээр зарим сонин нэг хоёр дугаар гараад хаагдаж байснаар барахгүй тухайн үед хувийн, чөлөөт сонинуудыг номын сангууд тэр бүр авч хадгалж байгаагүй бололтой. Тиймээс ихэнх чөлөөт, хувийн сонинууд номын сангуудад байхгүй ажээ

	Харин алсыг хардаг эзэнтэй, эрхлэгчтэй хувийн сонинууд бол Улсын номын санд хадгалагдаж байгааг дурдахад сайхан байна. Эндээс дүгнэн хэлэхэд хэн ч байсан ямар ч ном хэвлэж нийтлүүлсэн бай Улсын Нийтийн номын санд өгч байх хэрэгтэй юм байна. Эс тэгвээс олон жилийн дараа олоход хэцүү төдийгүй ирээдүйд залуучууд үзье гэсэн ч олдохгүй тул олны хүртээл эс болох ажээ. 

	Энэхүү бүтээлд өгүүлэл нийтлэлээ оруулахдаа сонин сэтгүүлийн нэр, хэвлэгдсэн он сар хугацааг нь харгалзалгүй харин “Монгол зурхай, Монголын уламжлалт ёс зан үйл, Хүний тухай, Сар өдрийн зурлага мөн Ярилцлага” гэх зургаан бүлэгт хуваан нэгтгэв. Өгүүлэл нийтлэлийн бүрийн гарчгийн доор нь хэвлэсэн сонины нэр, дугаар болоод хэвлэгдсэн цаг хугацааг тодорхой оруулсан болно. 

	Нэгдүгээр боть “Сонины өгүүлэл нийтлэл, ярилцлагын эмхэтгэл”

	Хоёрдугаар боть “Эрдэм шинжилгээний бүтээлийн эмхэтгэл” гэсэн цувралаар гарах болно. 

	Хоёрдугаар ботид гадаад дотоодын эрдэм шинжилгээний сэтгүүл, ном товхимолд орсон судалгааны өгүүллүүдийг эмхэтгэн гаргана. 

	 

	Улаанбаатар хот. 2019 оны 7-р сарын 01

	



	


НЭГДҮГЭЭР БҮЛЭГ - МОНГОЛ ЗУРХАЙН ЦАГ ХУГАЦАА БА ЦАГ ТООЛЛООС

	 

	1. МОНГОЛ ЗУРХАЙН УХААНЫ ТУХАЙ ОЙЛГОЛТООС 

	1.”МОНГОЛ ЦАГ”

	(“Хөдөлмөр” сонин. 1989 оны 12-р сарын 28. №144)

	 

	Байгалийн тухай эртний Монголчуудын мэдлэгт одон орон, газар зүй, амьтны аймгийн талаарх мэдлэг тодорхой байрыг эзэлнэ. Одон орон болон зурхай нь Монгол угсаатны аж төрөх байдал болон нүүдлийн мал аж ахуйтны амьдралын шаардлагаар үүсэн бий болжээ. Монгол нутагт амьдарч байсан эртний улсууд одон орны зохих мэдлэгтэй байжээ. Хүн байгалийг өдөр бүр ажиглаж түүний юмс үзэгдэлтэй байнга учрах явцдаа хүний амьдралын бүх үйл ажиллагаа, сайн муу тал нь байгалиас бүрэн хамаарч байгааг олж үзэв. Ингэж хүний амьдрал байгалийн уялдаа холбоог тайлбарлах, байгалийг танин мэдэх гэсэн анхны оролдлого нь зурхайн ухааныг хөгжүүлжээ. 

	Хүннүгийн үеийн зурхайчид өдөр шөнийн урт богино, нар сарны мандах шингэхийг тодорхойлж байсан байна. Ард түмний минь хэдэн зуун жилийн амьдралын туршлагаар үүсэн бий болохдоо үе үеийн эрдэмтэн мэргэдийн улам нарийсган боловсронгуй болгон хэрэглэсээр ирсэн зурхайн ухаан нь сүүлийн үед шашны зүйл гэж орхигдоход хүрчээ. 

	Ард түмний минь соёлын нандин өв болох зурхайн ухаанаас мөхөс миний бие зориг гарган уншигч түмэнтэйгээ хуваалцахаар өвлийн тэргүүн сарын Балжиннямтай сайн өдрийг сонгон бичихээр сэтгэл шулуудав. Энэ зүйлд минь алдаа эндэгдэл буй бол эрдэмтэн мэргэд, өвгөд өтгөс минь шүүн тунгаана биз ээ. 

	Ф. Энгельс “Дюрингийн эсрэг” зохиолдоо “Бүх ахуйн хэлбэрийн үндэс нь уг чанартаа огторгуй ба цаг хугацаа юм” гэж бичсэн бөгөөд цаг хугацааг тооцоолон бодохгүйгээр орчлон ертөнц дээрх байгаль, нийгэм, хүний үйл ажиллагааны жам ёсыг төсөөлөх аргагүй юм. Зурхайн ухаанд цаг, өдөр, гараг, сар, улирал, жил нь чухал бөгөөд цаг хугацааг илтгэх янз бүрийн хэмжээ болно. Тодорхой хэмжээнд давтагдах цаг хугацаа болон орон цагт амьдарч буй хүний бие сэтгэхүйн онцлог, бүхий л үйл ажиллагаа нь цаг хугацааны тодорхой давтамж биоритмээс шалтгаалдаг болох нь тодорхой юм. Тэгвэл цаг гэж юу вэ? 

	Нар ургахаас аваад нар шингэх хүртэлх хугацааг өдөр гэх ба нар шингэхээс аваад ургах хүртэлх хугацааг шөнө гэдэг буюу энэ хоёр хугацааг нэг хоног гэдэг. “Мэргэд гарахын орон” хэмээх номд “Өвчингүй ардын 360 амьсгалыг нэгэн мөч, тэр жарыг нэг хоног, тэр гучийг нэг сар, тэр 12-ыг нэг жил” хэмээн бичсэн байдаг. Нэг хоногийг 21600 амьсгал буюу 12 цаг 60 мөч гэж үздэг бөгөөд хоногийн цагийг бас 12 жилийн нэрээр нэрлэдэг. Иймд цаг нь одоогийн хоёр цагтай таарах бөгөөд үүнийг нарны байдалтай уялдуулан үзвэл: 

	 

	1. Луу цаг - Нар мандах. 07.40-09.40

	2. Могой цаг - Нар хөөрөх. 09.40-11.40

	3. Морь цаг - Үд дунд. 11.40-13.40

	4. Хонь цаг - Үд хэлбийх. 13.40-15.40

	5. Бич цаг – Нар орохын урд. 15.40-17.40

	6. Тахиа цаг – Нар орох (Нар жаргах). 17.40-19.40

	7. Нохой цаг - Үдэш бүрий болох. 19.40-21.40

	8. Гахай цаг – Од гарсан хойно. 21.40-23.40

	9. Хулгана цаг – Шөнө дунд. 23.40-01.40

	10. Үхэр цаг – Шөнө дундын хойно. 01.40-03.40

	11. Бар цаг – Гэгээ шарлах. 03.40-05.40

	12. Туулай цаг - Үүр цайх. 05.40-07.40

	 

	Өвлийн гурван сард “Луу цагт” нар ургадаг бол хавар, зуны сард “Туулай цагт” нар ургадаг байна. Ингэж цагийг тогтоохоос гадна Монголчуудын эд өл-гийн зүйл нь нүүж, суухад тохирсон өвөрмөц сонин байхын зэрэгцээ зөв харуулж барьсан эсгий гэр нь цаг хугацааг маш зөв тодорхойлдог “Нарны цаг” болсоор иржээ. Ан амьтны онцлог шинжээр цагийг олж чаддаг байсан нь манай ард түмний амьтны аймгийн талаарх мэдлэг хэр өндөрт хүрснийг илтгэх бөгөөд иймээс ч амьтан болон байгаль хамгаалах дэлхийн анхны хууль цаазыг Монголчууд гаргаж байсан түүхэн баримт байдаг шүү дээ. Амьтны онцлогоор цаг хугацааг тогтоох сонин баримт бол “Элдэв хэрэгт хаш хуурцаг” бичигт өгүүлснээр муурын нүдээр цагийг олдог байв. 

	Дээрх бичигт өгүүлснээр “Хулгана, морин, туулай, тахиа цагт утас (утас шиг нарийн) адил, Бар, бич, могой, гахай цагт толь мэт дүгрэг, Луу, нохой, үхэр, хонь цагт чибаган байдалтай” гэж бичжээ. Өдөр шөнийг 22 хувь болгоод өдрийг 14 хувь, шөнийг найман хувь болгон од, сар, нарны байдлаар цагийг нарийн гаргадаг байснаар барахгүй адууны сүүлээр зангидсан бүх механизмыг модоор үйлдсэн цаг хийж байсан тухай мэдээ ч байдаг. 

	Арван хоёр жилийн нэрээр нэрлэсэн цаг нь амьтныхаа онцлог шинж авирыг хадгалсан шинжтэй гэх бөгөөд ажил үйлс эхлэх мөн хүнийг хөдөөлүүлэхэд цагийг их чухалчилж ирсэн билээ. Тэгвэл тухайн цагт төрснөөр нь хүний хувь заяа, шинж төрхийг тодорхойлох аргыг Монголчууд зурхайн номдоо тодорхой өгүүлсэн байдаг. Дөрвөн цаг буюу өвөл, хавар, зун, намрын алинд болон шинэ, хуучдаар төрсний аль нь болох гэх мэт цагийн хүрдэнд тухайн цагт төрсөн хүний шинж төрөх, үйл ажиллагаа өөрчлөгддөг байна. Жишээ нь: адилхан туулай цагт төрсөн боловч жил, сар, өдөр, гараг нь өөр болох тул хүн бүрд давтагдашгүй бусдаас ялгарах шинж байдаг нь үүнтэй холбоотой болох юм. 

	 

	1. Хулгана цагт төрсөн хүн хишиг ихтэй, хаашаа одно олз олох, шударга зөөлөн ааштай. 

	2. Үхэр цагт төрсөн бол үг шударга, өлзийт болох. 

	3. Бар цагт төрсөн хүн хишиг их, бэлэг түргэн, хүний үг үл авах. 

	4. Туулай цагт төрсөн бол нэр олох, идэх өмсөх элбэг. 

	5. Луу цагт төрсөн хүн идэх өмсөх элбэг насан бүр олз олох. 

	6. Могой цагт төрсөн хүн ааш сайн боловч хүргэндээ халтай. 

	7. Морь цагт төрсөн хүн ааш сайтай, ураг төрөлдөө хүндлэгдэх. 

	8. Хонь цагт төрсөн хүн ааш сайн, ёс төрийг мэдэх, хишиг ихтэй. 

	9. Бич цагт төрсөн хүн бэлэг түргэн, үйл амгалан сайн буй. 

	10. Тахиа цагт төрсөн хүн зөв сайн явах. 

	11. Нохой цагт төрсөн хүн сэтгэл хомхой, өчүүхэнд зовох. 

	12. Гахай цагт төрвөл идэх өмсөх элбэг, мэргэн үгтэй буй заа гэсэн буй. 

	 

	Төрсөн цагаас нь хөөж тэр хүний эцэг, эхийнх нь хувь заяа, өөрийнх нь үр хүүхдийнх нь тоог гаргаж чаддаг байсан нь манай ард түмний оюун ухааны чадал өв нь үнэхээр хязгааргүйеэ. 

	 

	2.”МОНГОЛЧУУДЫН МОДОН ЦАГ”

	(“ТВ мэдээ” сонины 2000 оны 08-р сар. №32)

	(“Завсарлага” сонины 1998 оны 4-р сар. №23. 24)

	 

	Хүмүүс байгалийг өдөр бүр ажиглаж түүний үзэгдэл юмстай байнга учрах явцдаа хүний амьдралын бүхий л үйл ажиллагаа сайн муу тал нь цаг хугацааны хэмнэл мөчлөгөөс бүрэн хамаарч байгааг танин мэдэх болов. Ингэж хүний амьдрал байгалийн уялдаа холбоог тайлбарлаж, байгалийг танин мэдэх гэсэн анхны оролдлого нь цаг хугацааны тухай ойлголтыг танин мэдүүлж хөгжүүлэв. 

	Хүн төрөлхтөн маш эртнээс дэлхий ертөнцийн хөдөлгөөн од гарагийн эргэдгийг ухааран мэдэж түүний хэмжээ хэлбэлзлийг тогтоох танин мэдэх тусгай багажтай болохыг хүсэж байжээ. Энэ талаар Лал, Христос, Буддын шашныхан дэлхий ертөнц, од гараг, нар сарны хөдөлгөөнийг ажиглан тэдгээрийг хурам мөчөөс нь эхлэн судалж тусгай цаг тоолуураар хэмжин хоорондоо зөрөөтэй хэмжээ таамнал гаргаж байсан хэдий ч тухайн үедээ дэвшилттэй зүйл байв. Түүнээс бүр эрт хүмүүс цагийг хэмжихдээ тусгай мод босгож түүний сүүдрээр, саванд ус дүүргэж усны дуслаар эсвэл элдэв ургамал, амьтны ахуй байдлыг ашиглаж байв. Тухайлбал: хулганын шившлэг, болжмор жиргэх, шар шувуу дуугарах зэрэг аргыг хэрэглэж байжээ. 

	1929 онд Францын одон орон судлаач Де Меран 24 цагт өөрийн навчийг тодорхой хөдөлгөөнд оруулж цаг заах чадвартай ургамал байдгийг тодорхойлсон байна. “Орон зай цаг хугацаагүйгээр матери оршиж болохгүйн адил” тодорхой мөчлөгт дахин давтагдах цаг хугацаа болон орон цагт амьдарч буй хүний бие физиологи сэтгэхүйн бүхий л үйл ажиллагаа нь цаг хугацаатай холбоотой юм. Германы нэрт зохиолч Эрик Мария Ремарк “Гурван нөхөр” зохиолдоо “Цаг хугацааг харанхуйгаас урсан гарч харанхуй руу урсан орж байгаа голтой зүйрлэн” бичсэн бол Оросын зохиолч Василий Гросмон “Амьдрал ба хувь заяа” номдоо: “Цаг хугацаа гэгч нь хүн бий болж ор сураггүй алга болж байдаг тунгалаг орчин юм” гэж бичсэн байна. 

	Тэгвэл байгалийн тухай эртний Монголчуудын мэдлэгт цаг хугацааны талаарх мэдлэг тодорхой байрыг эзэлдэг төдийгүй цаг хугацааны тухай ойлголт нь тэдний аж төрөх байдал болон нүүдлийн мал аж ахуйтны амьдралын шаард-лагаар үүсэн бий болжээ. Монголчууд эртнээс нааш бусад улс түмний адил цаг хугацааг янз бүрийн аргаар хэмжин тогтоосоор иржээ. 

	Тухайлбал: Муурын нүдний хүүхэн хараа өөрчлөгдөх хугацаа, уулын сүүдрийн урт богино болох, гэр орныхоо тооноор туссан нарны байдал, өвс цэцгийн дэлбээгээ дэлгэх хумихыг ажиглан цаг хугацааг тогтоож байжээ. Ан амьтан байгаль дэлхийгээ хайрлан хамгаалах анхны хууль цаазыг гаргаж байсан Монголчууд нь амьтны онцлог шинжээр цаг мөчийг олж тогтоох талаар өндөр хэмжээнд хүрч байсныг илтгэнэ. 

	Хоногийн тодорхой хэсэгт муурын нүдний цөцгий янз бүрийн хэлбэртэй болдгийг ажиглан тогтоож түүгээр цаг хугацааг тодорхойлон мэддэг байсан тухай 1839 онд хэвлэгдсэн “Элдэв хэрэгт хаш хуурцаг нэрт бичиг” зохиолд тодорхой дурдсан нь бий. Уг зохиолд “Хулгана, морин, туулай, тахиа цагт (утас шиг нарийн) адил. Бар, бич, могой, гахай цагт толь мэт дүгрэг. Луу, нохой, үхэр, хонин цагт чавганы байдалтай” гэж цаг тутам өөрчлөгддөг онцлогоор нь маш тодорхой дурдсан байна. 

	Ингэж цагийг тогтоохоос гадна Монголчуудын хэрэглэж байсан эд өлгийн зүйл нь нүүж суухад тохирсон өвөрмөц сонин байхын зэрэгцээ зөв харуулж барьсан Монгол эсгий гэр нь цаг хугацааг маш сайн тодорхойлдог “Нарны цаг” болсоор иржээ. Гэрт туссан нарны гэрлийн өөрчлөлтөөр цагийг тогтоож ирсэн нь их л эртнээс эхэлсэн бололтой. 

	Хүннүгийн үед гэрийг зүүн урд зүг ба наран ургах зүг рүү харуулан барьж наран цагийг хэрэглэж байсан байна гэж эрдэмтэн мэргэд үзэж байна. Монголчууд тэргэт сууц эсгий гэртэй байсныг хамгийн анх эртний Грекийн түүх сударчид МЭӨ V зууны үеийн түүхэн шастиртаа тэмдэглэн үлдээжээ. 

	Наран цагийг хэрэглэхээс гадна өнөөгийн бидний хэрэглэж буй механик цагийг үүдэн бүтээж хэрэглэж байсныг түүх шастирт бичиглэн үлдээжээ. Хубилай хааны 19-р оны (1282 он) 2-р сард “Их сайд Анингоо болон дотоод үйлдэх явдлын дээд бичээч Нэхүйд зарлиг буулгаж зэс хүрдэт угсармал багаж хэмжүүр мөчит хувин үйлдэв” хэмээсэн бол “Эрдэнэт уулын мөчит хувинг үйлдээд Янжин хотноо тавив” гэсэн түүхийн тэмдэглэлээс үзвэл зэс араа, хүрдтэй нэлээд боловсронгуй механик цагийг Анингоо зэрэг эрдэмтэд бүтээсэн байна. 

	“Хамгийн анхны мөчит хувин бол доор эрмэгтээ ус дуслах цорго бүхий зэс хувин дотор усны түвшний хувиралтаар дагалдан дээш доош хөдөлж болох бөгөөд дээр нь цаг хэмжээний хэрчээс гаргасан хөвүүр сумтай их л дөхөмхөн багаж хэмжүүрлэг байсан. Цаг байсангүй эртний үеэс ийм мөчийн хувин дахь усны түвшний хувиралтыг үндэслэн цаг хэмжээг тогтоож байжээ”. 

	Зарим нэг түүх сударт: “Ордны хувин тухайлбал мөчит хувин бол эртний үеийн цаг хэмжүүр юм. Ийм хэмжүүрийг татаж хэлэхэд Жин улсын үеэс эхлэн үйлдсэн юм. Гэвч түүхэн дээрх эл гүрний үйлдсэн мөчит хувингийн аль нь ч гээд Юань улсын Шүнь-Ди хааны өөрийн гараараа зураглан үйлдсэн ордны хувинг гүйцэх нь үгүй болой” гэж тэмдэглэжээ. 

	Шүнь-Ди хаан Тогоонтөмөр хаан өөрөө урлан бүтээсэн “Урьд гараагүй гайхамшиг” хэмээн магтагдсан ордны хувин нь тухайн үедээ дээд түвшинд хийгдсэн маш нарийн механик цаг байжээ. Энэ мэт элс, усны хүчийг ашиглан цагийн механизмаа хөдөлгөхөөс гадна харимхай пүрш ороомог хэрэглэж байснаар барахгүй адууны сүүлийг мушгиж зангидсан бүх механизмыг нь модоор үйлдсэн цаг хийж байсан тухай мэдээ баримт түүхэнд тэмдэглэн үлдсэн байна. 

	XX зууны эхээр Т. Шар, Бор нарын хэсэг дархнууд 12 жил гардаг, хөхөө донгоддог цаг урлаж Богд хаанд бэлэглэж байжээ. Мөн “Дэлхийн зураг, хуанлийн тоо, нар сар, долоон гарагтай мөн зааны толгой, муурын нүдтэй, дөшин дээр төмөр балбах зэрэг нарийн механизмаар хөдөлдөг элдэв сонин цаг Богд Жавзандамба хутагтын их санд зуу орчим байсан” гэж Богдын дэргэд олон жил сууж байсан өвгөн Жамбал донир гуай 1959 онд дурсан ярьсан байдаг. Тэдгээр цагны дотор мөнөөх Монгол дарханы модоор урлаж баадууг нь адууны сүүлээр хийсэн цаг ч байжээ. 

	Монгол нутагт амьдарч байсан эртний улсууд нь цаг хугацааны зохих мэдлэгтэй байснаар барахгүй Хүннүгийн үеийн зурхайчид өдөр, шөнийн урт богино, нар сарны мандах шингэх цагийг тодорхойлж чаддаг байсан аж. Нар ургахаас аваад шингэх хүртэлх хугацааг өдөр гэх ба нар шингэхээс ургах хүртэлхийг шөнө гэдэг буюу энэ хоёр хугацааг нэг хоног гэнэ. Нэг хоногийг хувиудад хуваадаг бөгөөд өдөр шөнийн хувиудын тоо нь харилцан адилгүй юм. Өдрийг 14-хувь, шөнийг 8-хувь бүгд 22-хувь болгон хуваадаг байсан тухай “Мэргэд гарахын орон нэрт” зохиолд дурджээ. 

	Монгол зурхайн ухаанд цаг хугацааг хэмжихдээ өчүүхэн бага нүд ирмэхийг заасан дэнсээгээс эхлээд цаг, өдөр, хоног, сар, улирал, жил, 12 жил, 60 жилийн эргэлтийг ялган тоолж хэмжсээр иржээ. Эдгээрээс хүний амьдрал ахуйд идэвхтэй хэрэглэгдэн гол баримталдаг нэлээд бага хэмжүүр нь цаг юм. 

	“Мэргэд гарахын орон нэрт” номд: “Өвчингүй ардын 360-амьсгалыг нэгэн мөч, тэр жарыг нэгэн хоног, тэр гучийг нэгэн сар, тэр 12-ыг жил хэмээмүй” гэж бичсэн байна. Мөн Ц. Дамцагдорж (1781-1848 он) “Цагийн богинын хязгаар нь хүч төгөлдөр залуу хүн бээр хоёр хуруу имрэх өнийг 65 хуваасны нэгэн хувийг адгийн охор агшин гэнэ. Адгийн охор агшин 120-ийг тэрний агшин гэнэ. Тэр жарыг нэг тал гэнэ. Тэр гучийг хоромхон төдий гэнэ. Тэр гучийг нэгж нарны хоног гэнэ. Тэр гуч нь нэгэн сар. Тэр 12 нь нэгэн жил болой” гэжээ.

	Анх 1884 онд бүх дэлхийг 24-цагийн бүс болгон хувааж цаг бүрд географикийн 15-хэмийг багтаан Гривинчийн цаг байрлаж байгаа газрын солилцлын цэг болгон авч эндээс цаг болон географийг тоолж байхаар тогтжээ. Монгол улс 1961 оноос анх олон улсын бүсийн цагийг авч хэрэглэн албан ёсны хуулийн цагийг тогтоосон бөгөөд УБ хот Гривинчийн цагийн 7-р бүсэд багтах юм. Английн нийслэл Лондон УБ хот хоёр нь хоорондоо долоон цагийн зөрөөтэй гэсэн үг юм. 

	Нэг хоног нь өнөөгийн цаг хугацаагаар 24 цаг болдог бол Монголчуудын уламжлалт зурхайн ухаанд 12 цаг болно. Бүр тодруулбал нэг хоног нь 21600 амьсгал буюу 12 цаг 60 мөч болдог байна. Энэхүү хоногийн цагийг бас 12 жилийн нэрээр нэрлэдэг бөгөөд Монголчуудын эртнээс нааш жил амьтнаар нэрлэсэн нэг цаг нь одоогийн хоёр цагтай таардаг. Үүнийг цаг хугацааны гол хэмжүүр болсон нарны байдалтай уялдуулан үзвэл доорх мэт: 

	 

	1. Луу цаг - Нар мандах. 07.40-09.40

	2. Могой цаг - Нар хөөрөх. 09.40-11.40

	3. Морь цаг - Үд дунд. 11.40-13.40

	4. Хонь цаг - Үд хэлбийх. 13.40-15.40

	5. Бич цаг – Нар орохын урд. 15.40-17.40

	6. Тахиа цаг – Нар орох (Нар жаргах). 17.40-19.40

	7. Нохой цаг - Үдэш бүрий болох. 19.40-21.40

	8. Гахай цаг – Од гарсан хойно. 21.40-23.40

	9. Хулгана цаг – Шөнө дунд. 23.40-01.40

	10. Үхэр цаг – Шөнө дундын хойно. 01.40-03.40

	11. Бар цаг – Гэгээ шарлах. 03.40-05.40

	12. Туулай цаг - Үүр цайх. 05.40-07.40

	Монголчууд нарны ургах мөчөөс эхлэн цагийг тоолсоор ирсэн тул цаг нь улирлаас шалтгаалан өвлийн гурван сард луу цагт ургадаг бол хавар, зуны сард туулай цагт наран ургадаг байна. Дээр үзүүлсэн хүснэгт нь өвлийн цагаар жишээлсэн цаг хугацаа болно. Бусад улирлыг энэ мэтээр тооцон гаргана. 

	 

	3.”ГАРСАН ӨДРИЙН ГАРАГ”

	(“Хөдөлмөр” сонин 1990 он. №32)

	 

	Их долоон гараг буюу долоон хоног гэдэг цаг хугацааны нэгжийг эрт цагаас Монголчууд зурхай болон одон орны үзэгдлийг бодож олох, цаг тооны бичиг зохиоход ашиглаад зогсоогүй хүний хувь заяа, ажил үйлийн сайн мууг гараг үйлээр нь тогтоож байжээ. Долоо хоногийн нэгж нь одон орны хувьд сарны хөдөлгөөнтэй уялдан гарсан байна. Монголчуудын эрт цагаас хэрэглэсээр ирсэн цаг тооны “Долоо хоног”-ийн хугацаа нь 1942 онд даган мөрдөх болсон нийтийн он тооллын гараг одны үзэгдэх байдалтай зарим талаар тохирдгийн хувьд авч үзвэл эртний Монголын од зүй, лит зохиох зурхайн ухаан нь тухайн цаг үеийнхээ соёлтой орны (Энэтхэг, Төвөд, Грек) од зүйчидтэй эн зэрэгцэн хөгжсөөр ирсэн байна. Долоо хоногийн дугаар, нэр, махбодыг хүснэгтээр үзүүлбэл:

	Зөвхөн зарим нэг нэрийг бусад орны гарагийн нэртэй харьцуулахад үзэгдэх байдлын хувьд тохирч байгаа нь сонин юм. Жишээ нь: Төвөдийн “Ням” гарагийн нэр, Английн “Сандэй” хоёрыг Монголчилбол хоёул “Нарны өдөр” буюу манай “Наран гараг”-тай, мөн Төвөдийн “Даваа гараг”, Английн “Мондэй” хоёр нь “Сарны өдөр” буюу саран гараг хэмээн нэрлэсэнтэй таарч байна. 

	Зарим гарагийн үзэгдэх байдлын нэрийг орчуулан хэрэглэсэн тал байвч Монгол нэртэй нэг талаараа бүрэн тохирч байна. Үүнд: Төвөдийн мягмар гарагийн нэрийг Монгол хэлэнд буулгавал “Улаан нүдэн” гэсэн үг болно. Монгол нэрээр “Гал гараг” нь зөвхөн нэрийн хувьд ч “Улаан нүдэн” гэж орчуулагдсан үгийг бүрэн орлож чадаж байна. Гал гарагийн (Мягмар гараг) махбод нь гал бөгөөд түүний өнгө нь “Улаан, улаагчин” байдаг билээ. 

	Хийх үйлээс шалтгаалан гараг үйлийн тохирооны сайн, муу байх нь өөр өөр байх төдийгүй аль гарагт ямар өдөр тохиолдов гэдгээс бас шалтгаалах болно. Үүнд өгүүлэх нь Баасан гарагт шинийн гурван тохиолдвол сайн. Учир нь энэ гараг шороон махбодтой мөн шинийн гурван нь шороон махбодтой тул хоёр шороо учирвал “Шид бүтэхийн учрал” тул санасан бүгд сэтгэлчлэн бүтэх гэх мэтээр гараг, өдрийн учралаар хийх ажил үйлсээ тогтоон гүйцэтгэсээр иржээ. 

	Таван махбодын онолыг үндэслэн долоон их гарагийн нэг нь сүлд буюу ажил үйлс бүтээх сайн өдөр, нэг нь жас өдөр буюу бүтэл муутай болгоомжилбол зохих өдөр байдаг нь тухайн хүний төрсөн жилээс шалтгаалан өөр өөр байдгийг үзүүлнэ. Бид гараг үйлийн тохироог бус тухайн гарагт төрсөн хүний шинж байдлыг үзүүлэхийг зорив. Иймд гарсан гарагийг тунгаан үзвэл доорх мэт:

	 

	1. Наран гарагт төрвөл урт наслах, хүү төрвөл ард түмэндээ тустай үйлсийг хийх, охин бол нөхөртөө өчүүхэн харш. 

	2. Саран гарагт хүү төрвөл баян сайн бөгөөд охин бол үзэсгэлэнтэй, их энэрэнгүй зөөлөн ааштай байх болно. 

	3. Гал гарагт төрвөл амьдралд саад их, ажил үйлс зарим нэг талаар бүтэмж муутай байж болно. Охин бол биеийн эрүүл мэндийн хувьд болгоомжлох хэрэгтэй. 

	4. Усан гарагт төрвөл зан аашны хувьд ширүүн боловч амьдралд эд материалын хувьд гачигдах нь бага байж болно. 

	5. Модон гарагт төрвөл үзэсгэлэнтэй төдийгүй оюун ухаан хурц, эрдэм номд сайн, охин бол ханилсан нөхөртөө халамжтай. 

	6. Төмөр гарагт төрвөл урт наслах, авьяаслаг хүмүүс. (Гарын ур сайтай) 

	7. Шороон гарагт төрвөл буян хишиг нь өчүүхэн, эрүүл мэндийг сайтар сахих шаардлагатай. 

	Төрсөн өдрийн гарагаар өөрийгөө бүрэн дүүрэн дүгнэх нь хангалттай биш болохыг уншигч авхай нарт сануулъя. Бусад бүх цаг хугацааны нэгжийг харгалзаад зогсохгүй, төрүүлсэн эхийнхээ хэдэн насан дээр төрөв гэх зэрэг олон зүйлээс хамаарах болно. Иймд “Хүн болгон адилгүй, хүлэг болгон жороогүй” гэдэг үг нь мөн ч онож хэлсэн үг бололтой. 

	 

	4.”ГАРАГ ЭЗЛЭХИЙН УЧИР”

	(“Зурхай” сонин 1992 оны 1-р сар. №1)

	 

	Аливаа улс түмний цаг тооллын бичигт “Их долоон гараг” нь чухал үүрэгтэй билээ. Байгаль ертөнцийн орчил хөдөлгөөнтэй холбоотой төдийгүй өнөө үеийн ажил хөдөлмөрийг хэмжих нэгж болсон долоон хоног нь хэзээ хэдийд үүссэн нь оньсого хэвээр байгаа юм. Ямар ч атугай долоон гараг хэмээх цаг хугацааны нэгжийг Монголчууд эрт цагт одон орны үзэгдлийг тооцон бодох, хүний хувь заяа ажил үйлсийн сайн мууг гараг үйлээр тогтооход ашигласаар иржээ. Долоон гарагийн нэгж нь одон орны хувьд сарны хөдөлгөөнтэй уялдан гарсан ажээ. 

	Хувь хүний шинж төрөх болон хийж гүйцэтгэж болох ажил үйл, хийж үл болох үйлс цээр хорио нь тухайн гарагийн махбод болон хатуу, зөөлөнтэй учир холбоотой юм. Иймээс гараг тус бүрийн махбодыг авч үзвэл:

	 

	1. Ням гараг — Галын орон, ихэс дээдсийн сүлд гараг. 

	2. Даваа гараг — Усны орон (усан махбодтой) эмэгтэй хүний сүлд гараг. 

	3. Мягмар гараг — Галын орон, асрын сүлд гараг. Гал махбодтой тул морь, могой жилтний жилтний амин гараг. Гахай, хулгана жилтний сүлд гараг. Бич, тахиа жилтний үхэл гараг нь болох юм. 

	4. Лхагва гараг — Усны орон, амьтны сүлд гараг. Усан махбодтой тул гахай, хулгана жилтний амин гараг. Үхэр, луу, хонь, нохой жилтний сүлд гараг. Могой, морь жилтний үхэл гараг нь болох юм. 

	5. Пүрэв гараг — Мод ба хийн орон, лам хүний сүлд гараг. Модон махбодтой тул бар, туулай жилтний амин гараг. Бич, тахиа жилтний сүлд гараг. Үхэр, луу, хонь, нохой жилтний үхэл гараг болох юм. 

	6. Баасан гараг — Төмөр ба шороон орон. Ноёд хаадын сүлд гараг. Төмөр махбодтой тул бич, тахиа жилтний амин гараг. Могой, морь жилтний сүлд гараг. Бар, туулай жилтний үхэл гараг болох юм. 

	7. Бямба гараг — Шороон орон, нялхсын сүлд гараг. Шороон махбодтой тул үхэр, луу, хонь, нохой жилтний амин гараг. Бар, туулай жилтний сүлд гараг. Гахай, хулгана жилтний үхэл гараг болно. 

	Харин ням, даваа хоёр гарагийн аль аль нь ч сүлд, амь, үхэл гарагт оруулсангүйд та бүхэн гайхах юуны магад. Төвөдийн “Ням” гарагийн нэрийг Монголчилбол “Нарны өдөр” буюу “Наран гараг” болох бол Төвөд үг болох “Даваа гараг”-ийн нэрийг буулгавал “Саран өдөр” буюу “Саран гараг” болох бөгөөд өдөр нь илчээрээ дулаацуулан, шөнө нь гэгээн гэрлээрээ гийгүүлдэг “Ням, Даваа” хэмээх хоёр гараг нь бүхий л амьтан, нас жилтэнд ивээлтэй билээ. Тиймээс ажил хөдөлмөр эрхлэлтийн байдлаас болохын зэрэгцээ уг шинжээр нь “Бүтэн сайн” өдөр гэсэн ч юм билүү. 

	Тухайн гарагт төрсөн хүний шинж байдал, хувь заяа, хийж гүйцэтгэж болох ажил үйлс, цээр хориог нэгэнт өмнө нь сонинд нийтэлсэн тул тэр талаар энд үл өгүүлэн харин зөвхөн гараг өдөр эзлэх тухай өгүүлье. 

	Бүх хүнийг арван нэгэн наснаас эхлэн эрэгтэй, эмэгтэй хэмээн хүйсээр ялган жилд нэг гараг эерэг сөрөг нөлөө үзүүлж байхыг гараг эзлэх хэмээдэг байна. Их долоон гараг дээр нарны зам болон сарны замын нөлөөг өөртөө агуулсан “Раху, Гидү” хэмээх хоёр гараг нэмэгдэн есөн гараг хүн бүрд жил тутам өөрчлөгдөн эзлэгддэг байна. 1963 оны туулай жилд төрсөн 27-настай эрчүүд энэ оны байдлаар буюу 1992 онд “Пүрэв” гараг эзэлсэн байхад мөн насны эмэгтэйчүүдийг “Даваа гараг” эзлэх жишээтэй. Харин 1964 оны луу жилд төрсөн эрэгтэй нь “Даваа гараг” байхад эмэгтэй нь “Бямба гараг”-ийг эзлэх юм. 

	Тухайн жилд ямар гараг эзэлснээс хамааран хүмүүсийн тэр жилийн ноён нурууг гаргахад чухалчлан үздэг байна. Мөн гараг тус бүр нь буух, буцах хугацаатай бөгөөд буусан үед нь тэр гарагийг эзэлсэн хүн тахилга домыг хийж гүйцэтгэдэг нэгэн ёсон өнөө цагт мартагдан орхигдоход хүрчээ. Эзэлсэн гарагт хүн зон маань ямар байх хэмээхийг ерөнхийд нь товч төдий дурдваас. 

	 

	1. Ням гараг эзэлбэл: Ямарваа хүн мэнд сайн, ялангуяа эр хүнд хорвоо ертөнцийг гийгүүлдэг илчит нар лугаа адил маш сайн баяртай болох, хол явбал олз олох, гэрийн хүн нэмэх, түмэн зүйл үйлс бүтэх, эмэгтэй хүн анхааран сэрэмжилбээс зохих гэнэ. 

	2. Даваа гараг эзэлбэл эр хүн хол явбал зохих, нэр цол ашиг олох, аливаа үйлс өөдрөг, эмэгтэй хүн биеийн эрүүл мэндийн хувьд болгоомжлох ажээ. 

	3. Мягмар гараг эзэлбэл эр хүн хэрэг түвэгт орооцолдохоос болгоомжлох, эд материалын гарлага их гарч болохыг анхаарагтун. Ихэс дээдэстэй заргалдах, хэл аманд орооцолдохоос болгоомжлох хэрэгтэй гэнэ. 

	4. Лхагва гараг эзэлбэл ам бүл нэмэх, эр хүн ихэс дээдэст хайрлагдах, хол явбал олз олох, ердөө гай үгүй сайн жил байх ажээ. 

	5. Пүрэв гараг эзэлбэл олон түмэнтэй эвтэй харьцах сайн. Өөрийн биед өчүүхэн гай бий. Эр хүний нүд, шүд өвдөж болох, эмэгтэй хүнд цусны өвчин тусаж болох тул сэрэмжил хэмээнэ. 

	6. Баасан гараг эзэлбэл тухайн хүн найр хурим, шинэ гэр, охин бэр өгөх зэрэг үйлийг цээрлэвэл зохилтой ажээ. Ам бүл нэмэх, эд мал өргөжих сайн талтай буй. 

	7. Бямба гараг эзэлбэл хэл ам, хэрүүл маргаан ихтэй болоод малд өвчин тахал элбэг, хол явбал саадтай зарга тэмцэл болох гэнэ. 

	8. Раху гараг учирвал гайтай бөгөөд эр хүнд зарга тэмцэл ирэх, эм хүнд зүгээр боловч хүүхэд төрүүлэхгүй аваас зохилтой гэнэ. 

	9. Гидү гараг буувал хол явбал сайн, гэрийн дотор хэрүүл тэмцэл ихтэй байх төдийгүй өвчин эмгэг ороомтгой тул эрүүл мэндээ илүүтэй анхаарвал зохих ажээ. Жилийн ноён нурууг энэ мэт зүйлийг харгалзан гаргахын зэрэгцээ ямар жилтэй, мэнгэ, суудал, сүлд хиймориос хамааран тооцож эцсийн дүгнэлт өгдөг болохыг эрхэм уншигч түмэн анхааран ойлгоно биз ээ. 

	 

	5.”АРВАН ХОЁР ӨДӨР”

	(“Хөдөлмөр” сонин 1990 он 05-р сарын 04. №50)

	 

	Монголчуудын 12 амьтны нэрээр нэрлэсэн цаг, өдөр, сар, жилүүд нь орчлонгийн цаг хугацааны хэмнэлтэй тохирдог ба ард түмэн маань эрт үеэс эрхэмлэн ажил үйлсээ зохицуулсаар ирсэн сайхан уламжлалтай бөлгөө. 

	Өгүүлэх ину: Монголчууд 12 амьтнаа хулгана, бар, луу, морь, бич, нохойг эр буюу арга. Үхэр, туулай, могой, хонь, тахиа, гахайг эм буюу билиг гэж үздэг. Мөн таван махбодод онолдуулсныг үзүүлбэл бар, туулай жилтний амь нь мод. Морь, могой жилтний амь нь гал. Бич, тахиа жилтний амь нь төмөр. Гахай, хулгана жилтний амь нь ус. Дөрвөн зарагч буюу үхэр, луу, хонь, нохой жилтний амь нь шороо болохын ялдамд таван махбодын зохицолдлогоор нь тухайн хүний сайн муу хэмнэлийн туйлшралт чанарыг гаргадаг байжээ. Үүний нэг баримт бол зурхайч Л. Тэрбиш, Ш. Агваандондов гуай хоёрын (“Утга зохиол урлаг” 1990 он №05) тухайн жилийн гараг одны тохироог гаргасан нь хэн хүний ажил амьдралдаа баримталбал зохих сайшаалтай зүйл болсон билээ. 

	Мөн 12 амьтан нь хоорондоо ивээл харш байхын зэрэгцээ бар, луу, морь, нохой, гахай тав нь хатуу байхад хулгана, үхэр, туулай, могой, хонь, бич, тахиа долоо нь зөөлөн байдаг. Эдгээр нь тухайн өдөр, сар, жилд ажил үйлсээ бүтээх мөн амьдралын ханиа сонгоход чухалчлан баримтлах зүйл билээ. 

	Энэ дашрамд өгүүлэхэд “Хөдөлмөр” сонины 49-дэх урилгын эзэн Г. Акимын “Оюуны хомсдолтой хүнийг хүүхэд олуулахгүй байлгах, олсон бол гаргуулахгүй байх хэрэгтэй байна. Энэ бол туйлын энэрэнгүй хэрэг юм шүү. Хүмүүсийн гэрлэхэд жил тохирч байна уу, үгүй юу? гэдгийг үздэг зурхайн аргыг нэвтрүүлмээр байна” (“Хөдөлмөр” сонины 1990 №14) гэж хэлсэн нь бид бүгдийн сэтгэлийг эмзэглүүлэх болсон оюуны хомсдолтой хүүхэд олширч байгаа мөн хүүхдийн тоо, гэр бүл салалтыг багасгахад хэрэг болох хэн бүхний бодууштай дэмжүүштэй чухал санал биш үү? 

	Тэгвэл 12 өдөр гэж юу вэ?: Арван хоёр амьтныхаа араншин, төрөлт, өсөлт, нас биеийн онцлогоос шалтгаалан өдрийн хийх үйл нь өөр өөр байх. Тухайлбал: могой өдөр хол үл явах, морь өдөр гэр үл засах, туулай, хонь өдөр бэр авах сайн гэх мэт. Мөн өдөр төрсөн хүний бие цогцос насны хэмжээг тогтоож ирсэн бөгөөд тэр нь амьдралд олонхдоо таарч байсныг зурхайлан гаргасаар ирсэн өвөг дээдсийн оюун ухааны гайхамшиг мөн ч хосгүйеэ. 

	Ард түмэн бол олон зүйлээс амьдрал, хөдөлмөр, оюун ухаанаараа шүүн тунгааж чухам л нандин эрдэнээ хойч үедээ өвлүүлсээр ирсэн билээ. Тэгвэл ард түмнээрээ овоглосон аман зохиол, ардын хар зурхайд 12 амьтан болон 12 өдрийн тухай өгүүлснийг язгуур таван махбодын онолоор тооцон үзвэл: 

	 

	1. Эрдэнийн зүйлээр бөөлжөөд байдаг эрүү цагаан хулгана өдөр хүү, охин төрвөл ес дэх өдөр, арван насанд болгоомжлох хэрэгтэй. 

	2. Эвэр сүүл нь тэнцүүхэн төрсөн эзэндээ ээлтэй үхэр өдөр төрсөн бол найм дахь хоног, найман насанд болгоомжлох. 

	3. Арын ууланд алаглаад байдаг алаг эрээн бар өдөр төрсөн бол тав хоног, найман сар, арван насанд болгоомжлох хэрэгтэй. 

	4. Дэлхий дээгүүр дэгдээд байдаг дэлдэн чихтэй туулай өдөр төрвөл зургаан хоног, есөн насанд нь болгоомжлох хэрэгтэй. 

	5. Хөх тэнгэр дээгүүр хүржигнээд байдаг хүч ихтэй луу өдөр төрвөл тав ба арав хоног, дөрвөн сар, 5, 8, 10 насанд болгоомжлох хэрэгтэй. 

	6. Асга хаданд атиралдан байдаг алаг цоохор могой өдөр төрвөл 2, 5-дахь хоног 9-насанд нь болгоомжлох хэрэгтэй. 

	7. Холын газрыг довтлон туулдаг хомбон туурайтай морь өдөр төрсөн бол 10, 12 дахь өдөр, 8-насанд болгоомжлох. 

	8. Хотгор газрыг хорголоор дүүргэдэг хотондоо ээлтэй хонь өдөр төрвөл 10 хоног, 5, 9-насанд нь болгоомжлох хэрэгтэй. 

	9. Үзсэн бүгдээ элэглээд байдаг илбэчин эрдэмтэй бич өдөр төрсөн бол 9 дахь өдөр, 9-сар 9-насанд маш хүнд байж болно. 

	10. Үүрийн шөнөөр донгодоод байдаг өвчүү нь алаг тахиа өдөр төрсөн бол 8 дахь хоног, 9-сар, 8-насанд болгоомжлох хэрэгтэй. 

	11. Хот газрыг үргэлжид сахидаг хон хон дуутай нохой өдөр төрвөл 10 дахь хоног, 9-сар, 8 наснаа болгоомжлох. Энэ өдөр төрсөн хүн маш урт наслах. 

	12. Арын газрыг хадраад байдаг алтан соёотой гахай өдөрт төрсөн бол 2-сар, 11 наснаа болгоомжлох хэрэгтэй хэмээн өгүүлсэн байна. 

	Иймд эцэг, эх та бүхэн хүүхдийнхээ төрсөн цаг, өдрийг мэдэж, мэдүүлэх нь цаашдын амьдрал ажилд нь чухал хэрэгтэй болохыг анхааруулъя. Эдгээрийг зурж гаргахдаа таван махбод болон ивээл харш, хатуу зөөлнийг нь хооронд нь хэрэлдүүлэн (учруулан) тооцон гаргаж мөрдсөөр иржээ. Итгэх байх нь уншигч авгай таны мэргэн оюуны хэрэг. Сайн үйлс дэлгэртүгэй. 

	 

	6.”ТӨРСӨН ӨДРИЙН ТӨӨРӨГ”

	(“Хөдөлмөр” сонин. 1990 он. №07)

	 

	Үүний өмнө бид Монголын ард түмэн түүний дотор зурхайч мэргэдийнхээ цагийг олж тогтоодог арга нь тухайн цагт тохиолдох шинж байдлыг товч төдий өгүүлсэн билээ. Үүнд цаг, өдөр, гараг, 12 жилийн нэрээр нэрлэсэн өдөр, улирал, жил, 12 жил мөн 12 жилээ таван махбодоор ялган нэг жаран гэж үздэг байсан нь цаг хугацааг тусгайлан нэрлэж тодорхойлж байсантай холбоотой юм. 

	Жаран жилээ хүртэл дотор нь”Срог”, Лүй, Вантан” гэж бие биеэс нь ялган тухайн үйл явдлын өөрчлөгдөх шалтгааныг нь хүртэл аль жаран бэ? гэдгээс хамааруулан олж чаддаг байжээ. Тухайн хүний нэг цагийн ажлаас эхлэн бүхэл бүтэн амьдралын жаран жил, ер нь хүний бүх амьдралыг тодорхой цаг хугацаанд, болох үйлийг цаг хугацааны хувьд нарийвчлан гаргаж чаддаг байсан нь Монгол түмний минь зурхайн ухааны хөгжилт хэр өндөрт хүрснийг илтгэх бус уу. Тэгвэл өдөр, хоног гэж юу вэ?

	Монголчууд өдөр, шөнө хоёрыг нэг хоног гэдэг. Нэг хоног нь 12 цаг 60 мөч буюу 21600 амьсгал гэж үздэг. Монголын ард түмний эрхэмлэн хүндэлж ирсэн зурхайн ном сударт чухалчлан баримтлах хугацаа бол өдөр хоног байсан бөгөөд ямарваа шинэ ажил үйлс эхлэх, нүүдэл суудал хийх, аян жин тээх, шинэ гэр барих, хурим найр хийх, хүүхдийн үс авах тэр ч бүү хэл шинэ дээл хувцас өмсөх, багш шавийн барилдлага үүсгэхэд өдрийн сайныг сонгож үйлс бүтээлээ урам зоригтой эхэлдэг нэгэн сайхан уламжлал байжээ. 

	Ардын аман зохиолд өгүүлснээр “Сарын сайныг саатан хүлээж, өдрийн сайныг өнжин хүлээдэг...” өдрүүд нь сар тутамд нэг удаа тохиолддог “Балжинням”, “Дашням”, “Самбууням”-тай өдөр мөн сар тутмын хийморь дэлгэрсэн өдөр байхын зэрэгцээ тухайн хийх үйлээс шалтгаалж сайн өдөр нь өөр өөр байдаг тул тэр бүгдийг тоочих гэвэл сонины зай талбай хүрэхгүй биз ээ. 

	Сарын гуч хоногийг дотор нь “Баясгалан, сайн, ялсан, хоосон, төгс” гэж зургаа зургаан хоногоор хуваадаг байна. Түүнийг хүснэгтээр үзүүлбэл:

	Баясгаланд оногдсон өдрүүд нь адилгүй өөр өөр байдаг бусад нь ч ялгаагүй. Жишээ нь: 2-р баясгалангийн шинийн зургаанд анх алсын аянд явахад муу байхад 5-р баясгалангийн 21-нд анх алсын аянд явахад сайн гэх мэтээр өөр байх талтай. Сарын гуч хоногийн аль өдөр төрснөөр тухайн хүний хувь төөргийг гаргадаг байсан ажээ. 

	 

	— 1, 7, 13, 19, 25-ны өдөр төрсөн хүн хишиг ихтэй, эд мал идээгээр баян, идэх өмсөхөөр үл мөхсөдөх, өчүүхэнд нэр олох, эцэг эхдээ өлзийтэй байх. 

	— 2, 8, 14, 20, 26-ны өдөр төрсөн бол ааш зан хэцүү боловч удирдах ажил хийж болох учиртай гэнэ. 

	— 3, 9, 15, 21, 27-ны өдөр төрсөн бол эцэг эхдээ түшигтэй, төр ёсыг сайн мэдэх, урт настай. 

	— 4, 10, 16, 22, 28-ны өдөр төрсөн бол төр ёсыг мэдэх, цэцэн ухаантай, ажил амьдралд нь саад их боловч сайн явах. 

	— 5, 11, 17, 23, 29-ны өдөр төрсөн бол ажил үйлсэд хичээнгүй, албан тушаал байнга ахих, ах дүү, үр хүүхдэдээ ялангуяа гэргийдээ маш халамжтай. 

	— 6, 12, 18, 24, 30-ны өдөр төрсөн бол ганц биеэр насны ихэнхийг өнгөрүүлэх тавилан тохиох гэнэ. 

	Ер нь хүний бүх насны амьдралыг мэдэхэд жилийг голлодог бөгөөд ганц төрсөн өдрөөр гаргах нь хангалттай биш боловч ард түмний минь ярьдагчлан “Төрсөн өдрийн төөрөг, гарсан өдрийн гараг” гэдэг нь бас ч хий хоосон үг биш бололтой. Цаашид бид бусад цаг хугацаа, нэгжийн тухай өгүүлэх болно. 

	 

	7.”ТӨРСӨН ӨДРӨӨ ТА МЭДЭХ ҮҮ?”

	(“Хөдөлмөр” сонин 1995 он №1-2)

	 

	Японы жолооч нар өдрийнхөө био хэмнэлийг компьютероор гаргуулчхаад мөрдөж байдаг гэнэ. Жолоочийн “чиса” өдөр тохиолдвол эзэд нь шууд чөлөө өгөөд гэрт нь суулгадаг юм гэнэ” гэж ярилцан гайхаж байсан маань хэдхэн жилийн өмнө билээ. Өнөөдөр үзвэл манай хүмүүс ч бараг ийм болсон бололтой. 

	Зурхайчид ч олон болж хүмүүсийн эрэлт хэрэгцээг хангахын төлөө нойр хоолгүй ажиллах болов. Гэвч хүн болгон сэтгэл хангалуун хоцрох боломжгүй нь илэрхий юм. Үүний учир нь 1960-аад оноос өмнө төрсөн хүмүүс сар, өдрөө билгийн тооллоо ч тэр бүр мэддэггүйд оршино. Гэтэл тэр мэдээлэлгүйгээр ядаж нэг өдрийн хэмнэлийг ч зөв тооцоход бэрх юм. Хэрвээ танд ийм зовлон байдаг бол манай сонины “Зурхайчдын танхим” туслахад бэлэн боллоо. Үүнд хоёр нөхцөл хэрэгтэй. 

	Нэгдүгээрт: Та аргын тооллоор төрсөн сар, өдрөө мэддэг бол бид түүгээр чинь хөөж билгийн тооллын гараг, бортонтой нь олж өгнө. 

	Хоёрдугаарт: Зөвхөн билгийнхээр мэддэг бол аргын тооллоор гараг, зодиактай нь олж өгч чадна. 

	“Зурхайн танхим”-ын зардасун зурхай судлаач Дондогжалын МӨНХ-ОЧИР 

	 

	8.”БИЛГИЙН САР”

	(“Хөдөлмөр” сонин 1990 оны 9-р сарын 13. №102. 

	“Зурхай” сонин 1997 оны 7-р сар. №7)

	 

	Бид үүний урьд цаг, өдөр, гарагийн тухай өгүүлсэн билээ. Одоо түүний үргэлжлэл болгон сарын тухай өгүүлбээс: Эрт цагт сар бол хүмүүсийн анхаарлыг ихэд татсаар ирсэн бөгөөд өдрөөс урт хэмжилтийн нэгж хэрэгтэй болсон нь сарыг ажиглах явцад түүний дүрс нь маш нарийн жам хуультайгаар хувирч удаа бүрийн арвидах хомсдох хоорондох хугацаа нь тогтмол байсан нь сарны хэмжилтийг буй болгов. Иймээс сарны дүгрэглэх, хавиргалах хоорондох хугацааг өдрөөс нэн урт хугацааны нэгж болгон “Сар” хэмээн нэрлэсэн билээ. 

	Өөрөөр хэлбэл манай одоогийн хэрэглэж буй билгийн сар болно. “Мэргэд гарахын орон нэрт” зохиолын Бэрмидийн аймагт: “Өвчингүй ардын 360 амьсгалыг нэгэн мөч, тэр жарыг нэгэн хоног, тэр гучийг нэг сар...” хэмээн бичсэн байдгийг дээрх лугаа харьцуулбал өдөр нь даруй дэлхийн бөмбөрцгийн өөрийн нь эргэлтийн тусгал болно. Сар гэдэг нь дэлхийн бөмбөрцгийг тойрон эргэх сарны дүрсийн хувиралтын тусгал мөн бөгөөд сарны нэг удаагийн шинэ сарнаас дараа удаагийн шинэ сар болох цагийн алслал болно. 

	Сарны хоногийн хугацааг тооцсон хоногийг одоогийн нарийн хэмжилтээр хэмжихэд сарны хугацаа нь 29. 5306 дундаж наран өдөр болдог байна. Сарны хоног хугацааг аль эрт тооцон гаргасан хугацааг орчин үеийн нарийн хэмжилтээр гаргасан хугацаанаас хэдхэн минутын зөрөөтэй байгаа нь үнэхээр сонин юм. 

	Өвөг дээдэс маань нэг сараа 12-дахин үргэлжлүүлж нэг жил болгодог. Нэг жилд багтах 12-сарыг улирлын хугацаагаар тухайн улирлын эхэн, дунд, адаг гэж ялган нэрлэхийн зэрэгцээ жил амьтны нэрээр нэрлэгддэг байна. Мөн хаврын эхэн буюу бар сар, хаврын дунд буюу туулай сар, хаврын адаг буюу луу сар гэж нэрлэхийн зэрэгцээ байгаль дэлхийд тухайн сард болдог үйлээр нь “Хур сар, хөхөө сар, цагаан сар” гэх мэтээр нэрлэж байжээ. 

	Хуучин ном сударт тэмдэглэснээс үзвэл Монголчууд нь сарыг маш олон ёгт нэрээр нэрлэж байв. Тухайлбал: 

	 

	Монголын анхдугаар сар буюу бар сарыг хуран үйлдэгч сар, яруу хувилгаант (эрт цагт Бурхан багш цагаан сарын шинийн 1-ээс 15-хүртэл рид хувилгаан үзүүлсэн гэдэг) сар хэмээнэ. 

	2-р сар буюу туулай сарыг харцага сар, үр төгөлдөр сар, хөөнгө сар гэдэг. 

	3-р сар буюу луу сарыг балт сар, хүслийн цаг сар, нэр өнгийн сар гэнэ. 

	4-р сар буюу могой сарыг сага сар. 

	5-р сар буюу морь сарыг магад түлэгч сар, хүслийг арвитгагч сар, хүрэлцэхүй сар гэнэ. 

	7-р сар буюу хонин сарыг огторгуйн шанхат, согтоогч сар гэх мэт олон янзын ёгт нэрээр нэрлэж байв. Сар бүр нь 12 одны ордтой харгалздаг бөгөөд хаврын тэргүүн сард “Бумба”, хаврын дунд сард “Загас”... өвлийн сүүл сард “Матар” гэх мэтээр тохиодог байна. Монголчууд сар бүрийн шинийн нэгнээс 15-ыг дуусталх хугацааг сарын эхний хагас буюу цагаан зүг, амарлингуй, дэлгэрэнгүйн зүг гэдэг бол 16-аас 30-ыг дуусталх хугацааг сарын сүүлийн хагас буюу тангарагтан хурагч, зүгийн хойд хар зүг гэдэг ажээ. Энэ мэт тайлбарыг орхин 112-сард төрсөн хүний төөрөг тавтирыг товч төдий өгүүлсүгэй:

	1. Хулгана сард төрвөл төр ёсыг мэдэх, уран дарханы авьяастай байж мэднэ. 20, 35, 53-насандаа болгоомжлох хэрэгтэй. 

	2. Үхэр сард төрсөн бол залхуу хойрго, сэтгэл цэцэн, бичиг номд хичээнгүйлэн сурвал нэр алдар олох, ааш зан хурдан нэгэн болой. 

	3. Бар сард төрвөл өмсөх идэх элбэг өмсөх идэх элбэг, 3-нас, 18-насандаа бие чилж өвдөх, дарга тушаалтны хүндлэлийг хүлээх чадвартай. 

	4. Туулай сард төрсөн бол ааш зан сайн, өчүүхэнд нэр олох, өмсөх эдлэх элбэг, 35-насанд үйлс бүтэх, 46, 53-насанд хэл амнаас болгоомжил. 

	5. Луу сард төрсөн бол сүсэг бишрэлтэй, 5-насанд нь болгоомжил. Өмсөх идэх элбэг. 47-насанд хөрөнгө зоорь нь арвижих. 

	6. Могой сард төрсөн бол итгэмтгий бие бялдар сайн. 21, 37-насандаа баясах, зөөлөн сэтгэлтэй. 

	7. Морь сард төрвөл ах дүү олон, 6, 11, 19-насанд гайтай. 

	8. Хонь сард төрсөн бол сэтгэл баясгалантай. Охин бол эрд таалагдах, 8-насанд болгоомжлох, бичиг номд хичээн үйлдэх хэрэгтэй тэгвэл маш сайн. 

	9. Бич сард төрсөн бол хэл ярианы болон сэтгэн бодох чадвар сайн. 30, 31-насанд нэр олох.40, 45-насанд болгоомжлох хэрэгтэй. 

	10. Тахиа сард төрвөл 23, 28-насанд өвдөх эсвэл эд хөрөнгө хорох, хүний үгийг үл дагагч өөрийн дураар нэгэн болой. 

	11. Нохой сард төрсөн бол нөхдөдөө үнэнч шударга боловч зожиг. 19-насандаа болгоомжлох хэрэгтэй. 

	12. Гахай сард төрвөл эцэг эхээ ихэд асрах хэрэгтэй. Байр суурь тогтворгүй, ширүүн зантай тул гэр бүлийн талаар анхаарах хэрэгтэй. 

	Энэ мэт зүйл нь бусад цаг хугацаатай харгалдуулан эр эмээр нь ялган тооцож бүр нарийн гарах нь ойлгомжтойг уншигч авгай нар анхаарна биз ээ. 

	 

	9.”БИЛГИЙН УЛИРАЛ”

	(“Хөдөлмөр” сонины 1990 оны 11-р сарын 27. №126)

	 

	Зурхай сонирхогч та бүхэндээ үүний урьд цаг өдөр, гараг, сарын тухай өгүүлсэн билээ. Одоо түүний үргэлжлэл болгон улирлын тухай өгүүлбээс: Эрт үед байгаль ертөнцийн эрс тэрс цаг уурын өөрчлөлт нь хүмүүсийн гайхлыг төрүүлж байжээ. Нэгэн үе тэсгим хүйтэн цас мөстэй байснаа дараагийн хугацаанд аагим халуун болдог нь замбараагүй нэгэн биш харин эхлэх дуусах тодорхой цагт давтагддаг нь хүмүүсийн гайхлыг төрүүлсээр иржээ. 

	Иймээс ч хавар, зун, намар, өвөл гэх дөрвөн цаг буюу билгийн улирал нь эрт үеэс зурхайн ухаанд хэрэглэсээр ирсэн нэгэн зүйлийн цаг хугацааны нэгж болно. Улирлын цаг уураас шалтгаалан хүмүүсийн ажлын хуваарийн өөрчлөлт орохын зэрэгцээ хамгийн сонирхолтой нь шөнийн үргэлжлэх хугацаанд зөрөө гардаг нь ихэд гайхлыг төрүүлж байжээ. Энэ мэт зүйл нь цаг уураасаа бус дэлхийн бөмбөрцгийн эргэлт нар, сарны харилцан үйлчлэлтэй холбоотой болохыг анзаарсан ажээ. Ийн ахул улирлаа дотор нь эхэн, дунд, адаг хэмээн ялгасан нь сарыг дотроо багтаасантай холбоотой билээ. 

	Иймд 4 их цаг улиралд төрсөн хүнийг шинждэг нэгэн ёс байдаг байна. Шинжихдээ 4 улирлыг тухайн хүний төрсөн жилтэй нь уялдуулан сүмд буулгаж тодорхойлдог байжээ. Энэ мэтийг товчлон эр, эмээр нь ялган товч өгүүлбээс: 

	 

	1. Хавар цагт төрсөн эр хүн: Байгаль ертөнц дэлгэрэн үртэй болгон төлжиж, үндэстэй бүхэн ургадгийн адил идэх, өмсөхөөр үл мөхсөдөх. Бага насандаа өвдөх боловч амь насанд нь халтай биш, нэр алдар өндөр, эд хөрөнгөөр дэлгэр амгалан явах цагтаа анхаарвал зохих. 24, 40-өөд насанд аливаад баяр баясгалантай байх. 56-насанд өвчний гай буй. 60-насанд заяаны харштай. Энэ мэт ерөнхий зүйл байвч жилээс хамааруулан найруулбаас тодорхой болох юм. Ааш зангийн хувьд түргэн боловч уур хорсолдоо үл хүрэх болой. 

	2. Хавар цагт төрсөн эм хүн: Идэх уух, эдлэх өмсөхөөр энэ улиралд төрсөн эр хүнийг үл хүрэх боловч эрдээ элэгсэг, халамжтай ажил хөдөлмөрт өөриймсөг хичээнгүй боловч үг олон яншаа байж мэднэ. 10, 22-насанд өвчин тусвал хүнд хэцүү учир энэ насанд биеийнхээ эрүүл мэндийг анхаарвал зохино. 36-насанд угтах жилийг сайн ордог хүмүүс. 70-насандаа заяаны харштай. Энэ улиралд эр, эм ялгалгүй сэргэлэн жавхаалаг өөдрөг үзэлтэй. 

	3. Зуны цагт төрсөн эр хүн: Цэцэн гэгээн ухаантай тул эрдэм номд хичээвэл авьяас төгөлдөр нэгэн болно. Ах дүү болон бусадтай таарамж муу. Өөрийн зөнгөөр явах дуртай. 27-насандаа хичээвээс ажил үйлс амьдралд тань сайнаар тусаж болно. Иймд энэ насыг хий хоосон өнгөрөөж болохгүй. 58-60 насны хооронд заяаны харштай тул анхаар. 

	4. Зуны улиралд төрсөн эм хүн: Зуны гэгээн тэнгэрийн ивээлээр гоо үзэсгэлэнтэй, ах дүүдээ элэгсэг, багадаа өвдөх нь бага, буян үйлд хичээнгүй, буян хишиг их. Хүмүүст таалагдах. Гоо сайхандаа эрдэж алдах тал байж болно. Гэвч зуны сайхан цэцэг намар хагдардгийг санаж явбал алдах нь бага болой. 

	5. Намар цагт төрсөн эр хүн: Эцэг эх, ах дүүдээ халамж сайн, бичиг ном сурвал хурц дайчин. 30-насандаа эд хөрөнгө арвижих. Эдгээр хүмүүст эхнэрийн даруулга хэрэгтэй. Аливаад аажуу тайван боловч цаг алдах нь их бөгөөд бүхнийг хойш нь тавьдаг нь гэм биш зан болж мэднэ. 37-ны жил мэнгэний харш хөнгөн өнгөрөх тал бий боловч жил болгон адилгүйг анхаарах хэрэгтэй биз ээ. 63, 78-насандаа заяаны харштай. 

	6. Намар төрсөн эм хүн: Ухаантай цэцэн мэргэн боловч ааш зангаа анхаарвал зохистой. Энэ улирлын хүмүүс ихэс ахсыг хүндлэн ёс журмыг сахих талаар сайн. Ер нь бүгд 25-наснаас өмнө хүүхэд төрүүлнэ. 19-насандаа азтай учрал тохиолдох болно. 70-насандаа заяаны харштай. 

	7. Өвлийн цагт төрсөн эр хүн: Эцэг эхдээ ачтай, ураг төрөлдөө хүндтэй, ихэс дээдэст хүндлэгдэх. Бичиг ном эрдэмд хичээвэл сайн. 24, 48-насандаа сайн үйлтэй учрах. 19-насанд хэл амнаас болгоомжил 50, 80-насанд заяаны харштай. 

	8. Өвлийн цагт төрсөн эм хүн: Эцэг эхдээ ач буйнтай сайн бэр болох, ихэс дээдэст хайрлагдах.40 наснаа буян хишиг дэлгэрэх. 20, 26 наснаа хар цагаан хэл амнаас сэргийлэх, зориг хүч ихтэй. Ёстой л өвлийн агаар мэт гүдэсхэн эршүүд зантай. Заримдаа хатуу сэтгэл гаргахаас буцахгүй 80-насанд заяаны харштай болой. Энэ мэт зүйлийг бусад цаг хугацаатай уялдуулан үнэн дүгнэлт гаргадаг болохыг эрхэм уншигч авхай нар юу эс андах билээ. Ийм болохоор ертөнцийн түмэн нууцыг өөртөө хадгалагч хүмүүн гэгч дахин давтагдашгүй хүн болгон адилгүй болохыг ухаарах биз ээ. 

	10.”ТӨМӨР МОРИН ЖИЛИЙН УЧИР”

	(“Хөдөлмөр” сонин 1990 он. №24)

	 

	Цагаан морин жилдээ садабис одтой, усан махбодтой даваа гараг мөн усан махбодтой хар нохой буюу хоёр ус учирсан рашааны учралтай бэлгэ дэмбэрэлтэй энэ өдөр хотлоороо шинэлж байна. Муу бүгдээ могой жилийнхээ сүүлэнд орхин “Хөхөө өвлийн хүйтэн, хөр цасны жавар, цагийн бэрхийг даван туулж, даага далантай, бяруу булчинтай, мал тарган уу? Идээ ундаа элбэг үү? үйлс ажил бүтэмжтэй юу хэмээн мэндлэн хаш хөөрөг соруул тамхиа солилцон өвгөн настнаа өргөн хүндэтгэж шинэ он гарсан, нэг нас нэмсний давхар давхар баярыг тэмдэглэн сайн үйлсийг бэлгэдэн орж буй нь энэ бөлгөө. 

	Өтгөс Н. Дашзэвэг гуайн өмнөх сонинд өгүүлснийг дэмжин шилжин ирж буй шинэ жилийг өчүүхэн шинжвэл цагаан буюу төмөр махбодтой морь жил болно. Монголчууд 12 жилээ хатуу, зөөлөн гэж хуваадаг бөгөөд морь жил нь хатууд ордог. Харин Азийн зарим нэг орон морин жилд охин төрүүлэхийг цээрлэдэг нь олон жилийн амьдралын туршлага, эрдэмтэн мэргэдийн дүгнэлттэй үл зохилдож байгаа нь хатуу гэснийг хэт дөвийлгөснийх биз ээ. 

	Молор эрдэнэ болсон морь маань Монгол түмний түүхтэй салшгүй холбоотой. Жин үдийн наранд галтай андалж төрсөн морин жил буюу эрэлхэг дайчин, зуны арвин их ургацыг зөгнөсөн гал амьтай морь бол гоо үзэсгэлэн, барагдашгүй хүч хурд, ганган хээнцрийн бэлгэдэл болохын зэрэгцээ “Маш согтонги” нэртэй учраас хүн төрөлхтөн согтсон мэт зөрчил тэмцэл сөргөлдөөнтэй байх болно. Иймд улс түмний болон өөр хоорондын харьцааны асуудал дээр маш болгоомжтой хүлээцтэй хандах хэрэгтэй. Хэн ухаалаг хандана тэр хүн эмнэг догшин морийг арга ухаанаараа номхруулдаг лугаа адил сөргөлдөөн маргааныг зөвөөр шийдвэрлэнэ. Гаднаа буюу бусдад тавих хяналтаар дотоод болон өөрийн өөрчлөлтийг эергээр амжилттай шийдвэрлэнэ. 

	Тэгвэл цагаан мэнгэтэй жилд хүү буюу охин төрвөл явдал нь ариун хичээнгүй, ам нь хатуу, уур түргэн боловч сэтгэл нь цагаан. Харин ажил үйлс нь өөдрөг байгаа үедээ өөртөө анхааралтай байх хэрэгтэй. Цагаан өнгө хиртэхдээ амархан байдаг шүү дээ. Морин жилтний хувьд эрмэг шийдэмгий, өөрийгөө ихэмсэг сайхнаар авч явж чаддаг, хувийн төрхөөрөө орчиндоо нийцдэг, ирмүүн дайчин чанараараа бусдыг бишрүүлэхийн зэрэгцээ сульдуулж хохироох ч тал бий. Найз нөхөртөө үнэнч халамжтай байхын зэрэгцээ бас тэднийгээ үргэлж удирдаж гартаа байлгах дуртай гэсэн хэдий ч андынхаа сэтгэлийн үгийг сонсож, тайтгаруулж чаддаг. Гэр бүлийн хувьд бол морин жилтнүүд эр, эмгүй ялгаагүй нөгөө хүнээ гартаа байлгах дуртай. Бага насны хүүхэд бол жаахан төвөгтэй, ер нь эцэг, эхийн хараанаас ангид байх хүсэлтэй гэдгийг анхаарвал зохино. 

	Морин жилд авьяаслаг, баатар зоригтой ухаантнууд олноор төрж байсан тул (Чингис, Өгэдэй, Манлай баатар Дамдинсүрэн, Чин ван Ханддорж, ерөөлч Гэлэгбалсан, зохиолч Д. Нацагдорж) морин жилээс эмээх хэрэггүй биз ээ. 

	 

	11.”ТҮҮХИЙН ХУУДАСНАА”

	(“Утга. Зохиол урлаг” сонин 1990. 02- 23. №09)

	 

	Монголчууд бусад үндэстний нэгэн адил тогтсон хэв заншил, баяр ёслолоо эртнээс хүндэтгэн уламжилж ирсэн билээ. Аргын улирлын 1990 оны 2-р сарын 25-нд Цагаан сарын шинийн нэгний баяр нь хар нохой өдөр (усан махбодтой өдөр), мөн усан махбодтой даваа гарагт болно. Ингээд Монголын түүхэнд морин жилд болж байсан зарим онцлог үйл явдлыг товч авч үзье. 

	 

	— 1138 оны шар морин жилд Монголчууд Алтан улсын довтолгоог амжилттай няцаав. 

	— 1150 оны цагаан морин жилд Хабул хамаг Монголын хаан болов. 

	— 1162 оны хар морин жилд Тэмүжин (Чингис хаан) төрөв. 

	— 1186 оны улаан морин жилд Өгэдэй хаан төрөв. 

	— 1210 оны цагаан морин жилд Алтан улсын хаан Чингис хаанд элч илгээж алба барихыг шаардав. 

	— 1234 оны хөх морин жилд Монголын цэрэг Алтан улсыг байлдан эзлэв. 

	— 1246 оны гал морин жилд Өгэдэйн хүү Гүюг их хаанд өргөмжлөгдөв. Европын лам Плано Карпини монголд ирэв. 

	— 1258 оны шар морин жилд Монголын цэрэг Багдадыг эзлэв. 

	— 1282 оны хар морин жилд Монгол Уйгар үсгээр бичсэн нэвтэрхий толийг Бээжинд хэвлэн тараажээ. Ираны Монгол хаан Абага 49 настайдаа нас барав. 

	— 1294 оны хөх морин жилд Хубилай хаан 79 настайдаа нас барав. 

	— 1318 оны шар морин жилд түүхч Рашид Ад-дин 71 настайдаа нас барав. 

	— 1330 оны цагаан морин жилд Төгстөмөр хаан хаан сууринд суув. 

	— 1378 оны шар морин жилд Төгстөмөр хаан Монголын хаан болов. 

	— 1414 оны морин жилд Ойрдын Махамуд, Монголын Аругтай нар байлдав. 

	— 1558 оны шар морин жилд Түмэн засагт хаан сууринд суув. 

	— 1570 оны морин жилд Түмэдийн Алтан хаан Мин улстай гэрээ байгуулав. 

	— 1582 оны хар морин жилд Гүүш хаан Төрбайх төрөв. 

	— 1594 оны хөх морин жилд Түшээт хан Гомбодорж төрөв. 

	— 1606 оны гал морин жилд Хатны голд Майдарын сүмийг байгуулав. 

	— 1618 оны шар морин жилд Орост Монголын элч очив. Халхын Цогт тайжийн захиалгаар Хөх хотын гүүш цорж “Мялын намтар” зохиолыг орчуулав. 

	— 1642 оны хар морин жилд Анхдугаар Зая бандид Лувсанпэрэнлэй төрөв. Анхдугаар жанжаа Агваанчойндон төрөөд 1714 оны хөх морин жилд нас барав. Ойрдын Гүүш хаан Төвөдийг эзлэв. 

	— 1714 оны хөх морин жилд Гүүш цоржийн орчуулсан “Үлгэрийн далай” хэвлэгдэв. 

	— 1762 оны хар морин жилд Ховд хотыг Буянт голын хөвөөнд шилжүүлэн байгуулав. 

	— 1786 оны улаан морин жилд хоёрдугаар жанжаа хутагт Ролбийдорж далан настайдаа нас нөгчив. 

	— 1810 оны морин жилд Цахар гэвш Лувсанчүлтэм 70 настайдаа нас барав. 

	— 1822 оны хар морин жилд Буриадын нэрт монголч эрдэмтэн Дорж Банзаров, Г. Гомбоев хоёр төржээ. 

	— 1834 оны хөх морин жилд Их хүрээнд Монгол маягийн Майдарын сүм байгуулав. 

	— 1846 оны улаан морин жилд ерөөлч Гэлэгбалсан төрөв. Халхын Балдан цорж “Онолуудын тайлбар” хэмээх гүн ухааны зохиолыг бичив. 

	— 1858 оны шар морин жилд эрдэмтэн Г. Гомбоев “Алтан товч”-ийг Орос орчуулгын хамт хэвлэв. Феодалыг эсэргүүцсэн Ордосын дугуйлангууд үүсэв. 

	— 1870 оны цагаан морин жилд Их хүрээнд Манжийн ноёрхлыг эсэргүүцсэн ардын хөдөлгөөн гарав. Манлай баатар Дамдинсүрэн, Чин ван Ханддорж нар төрөв. Мөн В. И. Ленин төрсөн байна. 

	— 1906 оны улаан морин жилд их зохиолч Д. Нацагдорж төрөв. Их хүрээнд Хятадын худалдаачид, мөнгө хүүлэгчдийг эсэргүүцсэн ардын хөдөлгөөн гарав. Хятадын иргэдийг Монголд нүүлгэх товчоо Бээжинд байгуулагдав. 

	— 1918 оны морин жилийн 9-р сард Хятадын цэрэг Монголыг эзэлж авав. 

	— 1930 оны цагаан морин жилийн 2-р сард МАХН-ын 8-р Их хурал хуралдав. 12-р сард Санхүүгийн сургууль нээгдэв. 

	— 1942 оны хар морин жилийн 10-р сард МУИС нээгдэв. Монгол улс Нийтийн он тооллыг хэрэглэх болов. 

	— 1954 оны хөх морин жилийн 11-р сарын 19-24-нд МАХН-ын 12-р Их хурал хуралдав. 

	— 1966 оны улаан морин жилийн 6-р сарын 7-11-нд МАХН-ын 15-р Их хурал хуралдаж МАХН-ын шинэ программыг батлав. 

	Дээрх он дарааллаас ажиглавал морин жилд түүхэнд тодорсон их хүмүүс, нэрт эрдэмтэн мэргэд ихээр төрж байсан нь ажиглагдаж байна. Гэвч ямар нэгэн дүгнэлт хийхийг зориогүй зөвхөн уншигч түмэндээ сонирхуулахыг хичээв. 

	 

	12.”ТӨМӨР ХОНИН ЖИЛҮҮДИЙН АРАНШИН”

	(“Хөдөлмөр” сонины 1991 он. №16)

	 

	Жаран жаранд өнгөрөх тодорхой арван хоёр жилүүд нь бие биеэс ялгарах нэг л ерөнхий шинжтэй байх ажээ. Өнгөрсөн морин жилүүдэд хурц дайчин зоригтой хаад, ноёд баатар, жанжин төрж, дайн байлдаан арвин болж шинэ шинэ үйл явдал болох эсвэл шинэ үйл явдлын эхлэл ч тавигддаг байжээ. 

	Тэгвэл мянган жилд 165 удаа учирсан хонин жилүүдийн бусад жилээс ялгарах ерөнхий шинж нь юу байв хэмээвэл: Алдар суут хүмүүс аялан жуулчилж Монгол орноо зорин ирж яриа хэлцэл судалгаа хийх нь их болоод эрдэмтэн мэргэдийг төрүүлээд зогсохгүй эрдэм ухааны гайхамшигт бүтээлүүд дэлгэрэн гарч хэвлэгдэж байв. Мөн бусад улс түмэнтэй холбоо хэлхээгээ өргөжүүлж байсан төдийгүй зарим гэрээ хэлэлцээрт томоохон алдаа гарган түүнийхээ хор уршгийг олон түмнээрээ амсах явдал ч гарч байв. 

	Иймд та бүхэндээ хонин жилүүдэд тохиолдсон Монголын түүхэнд холбоотой онцлог үйл явдлыг товч төдий сонирхуулъя. 

	 

	— 1211 оны цагаагчин хонин жилд Чингис хаан Алтан улсыг байлдаж эхлэв. 

	— 1235 оны хөхөгчин хонин жилд Хар Хорумд их хуралдай болж баруун орнуудыг байлдан эзлэх тухай хэлэлцжээ. Монголын “Дөрвөлжин үсэг”-ийг зохиосон Пагва лам Лодойжалцан төрөв. 

	— 1247 оны улаагчин хонин жилд Монгол гүрний хүн амын анхны тооллого болов. Түүхч Рашид-Ад дин (Монголч эрдэмтэн Перс хүн) төрөв. Армены ван С. Спартет хар Хорумд ирж Гүюг хаантай хэлэлцээ хийв. 

	— 1259 оны хонин жилд Новогород хотод Монголын эсрэг бослого гарав. 

	— 1271 оны хонин жилд Хубилай хаан улсынхаа нийслэлийг Бээжинд шилжүүлж улсын нэрийг Юань гэдэг болов. Италийн худалдаачин Монгол гүрэнд ирж удаан хугацаагаар суув. 

	— 1295 оны хонин жилд Хубилайн ач хүү Өлзийтөмөр хаан ширээнд сууж 1307 оны хонин жил нас барав. 

	— 1307 оны хонин жилд Күнзийн “Ачлалт ном”-ыг хятад хэлнээс Бултөмөр орчуулж хэвлүүлэв. 

	— 1391 оны хонин жилд анхдугаар Далай лам Гэндүндүв төрөв. 

	— 1679 оны хонин жилд “Нэйж тойн”-ы намтар зохиогдов. 

	— 1691 оны хонин жилд Халхын дөрвөн аймгийн ноёд Долнуурын чуулган дээр Манж улсад дагаар оров. Халхын долоон хошууг 34-хошуу болгон хуваав. 

	— 1703 оны хонин жилд Дэсрид Санжаажамц анагаах ухааны сод бүтээл “Биндэрьяа мэлинг” зохиов. 

	— 1715 оны хонин жилд Манж нар халхын төв, баруун хэсэгт дарангуй цэргийн ангиудыг суулгажээ. 

	— 1727 оны хонин жилд Данзандагва “Огторгуйн маань” хэмээх хэлний зүйг зохиов. Хиагт хот байгуулагдав. 

	— 1739 оны хонин жилд Ширээт гүүш Дарма “Алтан хүрдэн мянган хигээст” түүхийн зохиолыг бичив. Халимагийн Гаваашарав “Ойрдын түүх”-ийг зохиов. 

	— 1751 оны хонин жилд Сэцэн ханы хүрээнд Цанид дацан байгуулагдав. 

	— 1775 оны хонин жилд дөрөвдүгээр Жавзандамба хутагт Лувсантүвдэнванчуг төрөв. Раашпунцаг “Болор эрх”-ийг зохиов. 

	— 1835 оны хонин жилд Я. Шмидтийн зохиосон “Монгол-Герман-Орос толь” хэвлэгдэв. Ордосын лам Ишболдын “Эрдэнийн эрх” хэмээх түүхийг зохиов. 

	— 1871 оны хонин жилд В. Инжинаш “Хөх судар” романаа дуусгав. Шүлэгч Гамал төрөв. 

	— 1895 оны хонин жилд Х. Чойбалсан төрөв. К. Голтунский “Монгол-Орос толь” зохиож хэвлүүлэв. Буриадын эрдэмтэн Номтын Ринчен “Эрдэнийн сайн хумх” хэмээх үлгэрийн цоморлог зохиов. 

	— 1907 оны хонин жилд хятад банкны салбар Их хүрээ, Улиастад байгуулагдав. Б. Лауферийн зохиосон “Монгол утга зохиолын тойм” хэвлэгдэв. 

	— 1919 оны хонин жилд хятадын генерал Сюй Шүжан Монголыг цэргийн хүчээр эзлэв. 

	— 1931 оны хонин жилд Заваа Дамдин “Алтан дэвтэр” хэмээх түүхийг зохиож дуусгав. 

	— 1943 оны хонин жилд Монголын Засгийн Газраас “Хувьсгалт Монгол улс” танкны цувааг Зөвлөлтийн армид бэлэглэв. 

	— 1979 оны хонин жилд Далай лам Улаанбаатарт хүрэлцэн ирэв. Мөн энэ жилийн хонин жилд Монголд дахин уригдан ирэх ажээ. 

	Хотгор газрыг хорголоор дүүргэдэг хотондоо ээлтэй хонин жилийн түүх. 

	 

	13.”ТӨМӨР ХОНИН ЖИЛИЙН УЧИР”

	(“Хүмүүн” сонины 1991 оны 02-р сарын 25. №23)

	Он жилийг тоолж төр ёсны их баяр хийдэг нь аль ч улс түмний эртний заншил билээ. Монголчууд төр ёсны их баяраараа өвгөд хөгшдөө хүндлэн дээдэлж, үр саднаа мэдэлцэн, сайн яваагаа урамшуулан, алдаж эндсэн нэгэндээ сургаал үгсээн хайрлан арван хар нүглийг үл санан өнгөрүүлдэг их ёслол нь ариун сайхан буяны бэлгэдэлт сүүн сар буюу цагаан сар билээ. 

	XVII жарны тавдугаар он болох “Төрөлхтний эзэн” хэмээх төмөр хонин жилдээ хүч чадлын бэлгэдэл болсон үлгэрийн шидэт амьтан улаан луу өдөр болоод даниста од тохиосон төмөр махбодтой баасан гарагтай учран сайн үйлсийг үүсгэн баясгалангийн хурим үйлдэх, шинэ чимэг зүүлт зүүн, хувцас өмсөн бүжиг наадам үйлдэн цэнгэхэд өлзий бүрдсэн энэхүү өдөр хотол түмнээрээ шинэлж байна. Хангирсан одож буй “Маш согтонги” жилдээ атаа хорсол, зөрчил тэмцэл, аливаа муу бүгдээ орхин өтгөс буурлын ярьснаас үзвэл өнгө жил нь эм хүйсээр давхацсан эмэгтэйчүүд, эхчүүдэд ивээл буянаа хайрлах хонин жилдээ орох болно. Энэхүү хуучин жил хангирсан одож, шинэ жил шилжрэн ирэхийн зааг болох цагаан сарын шинийн нэгнээ “Хөхөө өвлийн хүйтэн, хөр цасны жавар” цагийн бэрхийг даван туулж, мал сүрэг онд мэнд орсны баяр, булт олноороо баясалцан шинэ он гарсны баяр, буян арвитаж насан хутаг дэлгэрэн нэг нас нэмсний баяр болон гурван давхар баярыг тэмдэглэдэг билээ. 

	Шилжин ирж буй шинэ оныг зэрвэс шинжвээс хонин жил маань зөөлөн болоод эм жил ажгуу. Хонин жилүүдэд улс түмний харилцаа холбоо, аялал жуулчлал өргөжин дэлгэрч байсан төдийгүй 1979 оны шарагчин хонин жилд Далай лам Монгол орноо морилон ирж байсан ахул энэ хонин жилд ч дахин залран ирэх ажээ. Зөөлөн нь хатуугаа иддэгийн утгаар улс түмний болон гадаад дотоодын пүүсүүдтэй нарийн нямбай харьцахгүй бол 1691 оны цагаагчин хонин жилд Манж улсад дагаар орсон түүхэн баримт бийг сануулахад илүүдэх юун. 

	Энэхүү 1991 оны “Төрөлхтний эзэн” хэмээх төмөр хонин жилд хүн малын өвчин арилж, хэрүүл тэмцэлдээнгүй үнээ малын сүү арвижин дэлгэрэх амуй. Гал махбодтой Мэг од жилийг эзэлсэн болохоор түүний үр нь хур бороо орж, үр тариа дэлгэрэн, хамаг амьтан хэрүүл тэмцэлдээнгүй ажээ. Усан махбодтой даваа гараг эрхшээсэн учраас хур ус цагтаа бууж, эмийн ургамлын шим төгөлдөржих ажээ. 

	24 цаг улирлын орох өдөр буюу хаврын амьсгал орох өдрөөр тухайн жилийн цаг уурыг тооцон олдог нэгэн арга байсныг сэргээхийн үүднээс өчүүхэн би өвгөд хөгшдийн дурсамжийг бодон хаврын уур орсон 2-р сарын 4-ний өдрийн одны тохиол нь хасда од тул хур орвол ган болох байсан ахул нутгийн төвөөр хур ороогүй болоод өглөөгүүр хойд зүгээсээ үе үе салхитай дулаахан сайхан өдөр болсон болохоор хонин жил маань үе үе хүчтэй салхилах боловч ерөнхийдөө дулаахан, улс орны хойд хэсэгт өчүүхэн бага үл мэдэгдэх газар хөдлөлт ч болж болзошгүй ажээ. Энэхүү дүгнэлтийг уламжлалт цаг уурын шинжээр тооцон гаргасныг эрхэм уншигч авхай нар анхаарна буй заа. 

	Есөн мэнгэтэй хонин жилд хүү, охин төрвөл өвчин багатай, эд идээндээ өлзийтэй, ааш зан сайн, номхон үгтэй, үзэсгэлэн төгөлдөр, сэтгэл ариун, өөрийн үзэл бодлоо хатуу баримталдаг, урлагийн нарийн зүйлд авьяаслаг боловч амьдралын нарийн зүйлд хөл алдан гутрах ч бий. Энэхүү шинж нь ерөнхий зүйл болохоос “Хүн болгон адилгүй, хүлэг болгон жороогүй” гэгчээр улирал, сар өдөр, гараг, цаг мөч болон эцэг эхийн наснаас хамааран өөрчлөгдөх нь ойлгомжтой билээ. Хонин жилд эрдэм ухааны бүтээл арвин их байсан ажээ. Тухайлбал: В. Инжинаш “Хөх судар” романаа дуусгасан, гүүш Лувсанданзан “Алтан товч”-оо хэвлүүлсэн гэх мэт өдий төдий бий билээ. Иймээс эрдэмтэн мэргэд минь авьяас хүчээ дайчлагтун. Тиймээс энэхүү жилд буян номын үйлс дэлгэртүгэй. 

	 

	14.”УСАН БИЧИН ЖИЛИЙН НУРУУ”

	(“Хүмүүн” сонины 1992 он. №01)

	(“Монголын улаан загалмай” сэтгүүлийн 1992 он. №01)

	 

	Он жилийг тоолж төр ёсны их баяр хийдэг нь аль ч улс түмний эртний заншил билээ. Монгол түмний жарны буюу билгийн тооллыг баримтлан тэмдэглэсээр ирсэн 3500 жилийн түүхтэй төр ёсны их баяр нь “Цагаан сар” билээ. Нэн эрт цагт жилийн эхийг намрын өдөр шөнө тэнцдэг өдөр тэмдэглэдэг байжээ. Цагаан идээ бялхаж, айраг сүү дэлгэрсэн намрын налгар өдөр хийдэг тул “Сүүн сар” буюу “Цагаан сар” хэмээн нэрлэжээ. 

	XVII жарны VI он цог залийн бэлгэдэл болсон усан бичин жилдээ даниста одтой, гал махбодтой мягмар гараг болон хүнс барааг хамгаалан хүний өөрийг ялгадаг хүр хүр дуутай цагаан нохой өдөр хотол түмнээрээ шинэллээ. 

	Атаа хорсол аливаа муугаа хангирсан одож буй хонин жилээ орхин хөхөө өвлийн хүйтэн, хөр цасны жавар цагийн бэрхийг даван туулж, даага далантай, бяруу булчинтай, мал сүрэг тарган тавтай онд мэнд орон ажил үйлийнхээ бахдалыг хөөрөлдөн манан хөөрөг, хаш цагаан соруул тамхиа солилцон шинэ он гарч, онд мэнд орсон, нэг нас нэмсний давхар баярыг тэмдэглэн өнгөрөөдөг билээ. Монголчууд төр ёсны их баяраараа өвгөд хөгшдөө хүндлэн дээдэлж үр садан төрлөө мэдэлцэн, ах зах, өтгөс нялхсын нандин дэгийг мэдүүлэн сайн яваагаа урамшуулан, алдаж эндсэн нэгэндээ сургаал үгсээн хайрлан арван хар нүглийг умартан улиран ирж буй шинэ ондоо орж буй нь энэ билээ. 

	Ном буяны гайхамшиг болсон “Ангира” хэмээх усан бичин жилийн өнгө байдлыг судар номд “Амар амгалан бөгөөд эд агуурс арвижаад тариа төмс боловсорч цааш нааш жаргалдан цэнгэлдьюү” гэж өгүүлсэн байна. Энэхүү бичин жилийн эзэн од нь гал махбодтой Бурвабэлгүни болохоор хур их буух төлөвтэй болоод усан махбодтой Буд гараг эрхшээсэн тул ухааны үйл дэлгэрч хүмүүс номын явдлаар явж ихэс хаадын хүч арвитах ажээ. 

	Мөн тухайн жилийн шинжийг шинийн нэгний өдрийн учралаар “Боовны үр”-ийг тооцон гаргадаг бас нэгэн арга буй билээ. Тийн ахул энэ жил боов-2, үнээ-4, будаа 12-жин, хүн-8, цэрэг 9-байна. Үүгээр шинжвэл ард олны хүнс тэжээл өл мөлхөн тааруухан, цаг төр ба нийгэм олны санаа сэтгэл тогтворгүй хямралтай хэмээн гарав. Хүний тооноос цэргийн тоо нь илүү гарсан нь нэлээд сонин байгааг цаг хугацаа бидэнд харуулах биз ээ. 

	1992 оны бичин жилийн хавар (5-р сар орчим) улс төрийн үйл ажиллагаа идэвхжин, засаг төрийн нэр хүндэд өөрчлөлт орж болзошгүй. Мөн зуны улиралд (7-р сард) Хятад Монголын харилцаанд томоохон өөрчлөлт гарах хандлагатай. Ойрын жарны тухай өгүүлсэн Монголын их зурхайчдын бүтээлд улиран ирж буй бичин жилийг онцгойлон анхаарч өгүүлсэн нь их байдаг нь нэгэн учиртай билээ. 

	Монголын түүхэнд бичин жил цаг уурын хувьд хатуухан өнгөрч байсан түүхтэйг эрхэм уншигч авхай нар юу эс андах билээ. 1308 оны шар бичин жилд их зуд болж байсныг олон түүхэн зохиолуудад өгүүлсэн байдаг. Мөн 1956 улаан бичин жилд зуд болж хоёр сая илүүтэй толгой мал хорогдсон, 1968 оны шар бичин жилд зуд болж дээрх тооны хэмжээнд хүрэх толгой мал хорогдож байсан хатуу санамжийг Монгол түмэн минь умартаагүй биз ээ. 

	Түүх улбаанаас үзэхүл “Ангира” хэмээх бичин жилүүдэд хавартаа хахир хатуу байдаг боловч өвөлдөө ноцтой зуд болоогүй байх юм. Харин бичин жилд их эрдэмтэн мэргэд төрж, нас барж байсан нь бусад жилээс өндөр ажээ. 

	Ингээд бичин жилд төрсөн хүмүүний шинжээс цухас өгүүлсүү: Ааш зан сайн, цог зальтай, нийтлэг зантай, нэр хүндэд дуртай, их уншдаг боловсролтой, юм сайн тогтоодог, өчүүхнийг санаж их санаачлагч бусдыг урнаар мунхруулж чадах авьяастай хурц ухаантай болохоор бусад хүмүүс түүнд ойртох дуртай. Харин хайр дурлалд азгүй хүмүүс ажээ. Яагаад ч юм бэ? Яг энэ өгүүлбэрийг бичиж байхад зурагтаар яруу найрагч П. Бадарч “Шар хадны эмэгтэйн тухай” шүлэг уншсан нь бич жилтний тухай л өгүүлэх шиг санагдана. Тиймээ хүн хүнийхээ дунд хүмүүждэг, эвдэрдэг шүү дээ. 

	Тийм болохоор бич жилтний гоц авьяас нь ухаангүй дурлалаас л болж өнгөрдгийг Хятадын зурхайчид өгүүлсэн байдаг. Тэгэхээр хүмүүс минь бич жилтэн болоод хэн хүнийг хайрлан хүндэтгэж явцгаагтун. Энэхүү бусдыг хайрлах, хүндэтгэх маань ч 1992 оны бич жилтэй холбоотой юм. Юу хэмээвээс зуун зуунд өнгөрсөн бичин жилд цаг уурын хатуу зуд болохын зэрэгцээ бослого тэмцэл олноор өрнөж байсныг өгүүлэхэд илүүдэх юун. 

	Бичин жилд ургаж буй найман цагаан мэнгэнд төрсөн хүн: Далай мэт сэтгэлтэй, үг зөөлөн, өглөг их, үйлэнд хичээнгүй, эцэг эхдээ ачтай, хурц ухаантай нэгэн болой. Цагаан юм хиртэхдээ амархан байдгийн адилаар хар, цагаан хэл амыг түргэн тусгаж авдаг байна. Тэдний даасан бурхан нь Бурхан багш юм. Тиймээс насан үргэлж Бурхан багшийг шүтэх хэрэгтэй. 

	Энэ жил усан бичин жил учир модон махбодтой хүнд эх жил, гал махбодтой хүнд нөхөр жил болно. Ийм жилтэйгээ учирсан хүмүүсийн амь нас рашаан эм хүртсэн мэт энх тунх байх буюу. Харин дайсан буюу шороон махбодтой хүмүүст шороонд шингэхийн адил зэтгэр хорлол арвин байх буй. Цагаан сарын шинийн нэгний өглөөний мандах нарнаар тэр жилийнхээ бүхий л үйлсийг аз хийморьтой буян хишигтэй байхыг дээдлэн зүг мөрөө гарган үйлс бүтээлээ эхэлдэг учиртай. 

	Тийм болохоор хүн бүр өөр өөрийн тэр жилд суусан суудлынхаа хийморийн зүг рүү гараад буян хишгийнхээ зүгээс ирэх учиртай билээ. Мөн тэр жил, сар, өдрийнхөө бортонг тооцоход зүг чиг өөрчлөгдөх тал байдаг. Жилийн өмнө тухайн хүний төрсөн жилийн махбодоос хамааран зүг мөр гаргахдаа хийх зан үйл нь өөр өөр байдаг болон эдлэх хадгалах эд материал, чулууны өнгө ч өөр өөр байдаг талаар өгүүлэх аваас сэтгүүлийн зай талбай үл хүрэх биз ээ. 

	 

	15.”МИЧ БА БИЧ ЖИЛТЭН”

	(“Амин дэм” сонин 1992 оны 10-11-р сар. №15)

	 

	Арван хоёр амьтан дотроос бич нь хүнийг өөрийг нь төлөөлсөн байдаг болохоор хүний нийгмийн амьдралаар бий болсон олон гажуудал, завхрал, итгэл бишрэл, ухаан билэг товойн гардаг байна. 

	Ер нь 12 жилийн дэс дараалал нь санамсаргүй бус харин огторгуйд урган гарсан цаг хугацааны шүтэн барилдлага үечлэл нь тухайн амьтныхаа шинж байдалд бүрэн тохирсон байдаг нь үнэхээр гайхалтай. Тийм болохоор тэр амьтны шинж чанар, хань нөхрийн холбоо, үр төлөлт, хайр халамж, харам хахир, уян зөөлөн, зэрлэг догшин, хүч тамир, ухаан самбаа гэх мэт онцлог төлөв нь тухайн жилд төрсөн хүндээ ямар нэг байдлаар илүүц илэрдэг байна. 

	Манай эртний зохиолуудад гардаг зальт үнэгний нэгэн адилаар бич нь Энэтхэг, Хятадад тоо томшгүй олон үлгэрийн баатар болдог байна. Тэр авхаалж самбаа, ухаан билгээрээ ямар ч хүнд нөхцөлөөс гарч чаддаг төдийгүй олонтоо төрхгүйтэн аашилдаг ч гэсэн заль мэхээрээ муу сүнсийг номхотгон мөнхийн нас олохын төлөө тэмүүлсэн болохоор бурхан ч түүнийг хүндэтгэдэг. 

	Мөн хүмүүн бидний өвөг дээдэс хэмээсэнд ч юм уу? Бидэнд нас буянаа хайрласанд ч юм уу? Эсвэл сүүлийн үеийн эрдэмтдийн үзэж байгаагаар хүнээс бич бий болсонд ч юм уу? Юутай ч гэсэн хүн нь бичтэй олон зүйлээр холбоотой байдаг тул Монголчууд бичин жилд сөрөг зүйлийг эс эрхэмлэн үйлддэгт хамаг учир оршино. Энэ нь хүн төрөлхтний “Айдас”-тай холбоотой байж болзошгүй. Нүүдэлч түмний байгаль ертөнцийн тогтолцоог танин мэдэж тэрхүү нийтлэг шүтэлцээнд нь оноон тодорхойлсон бич жил, түүнд төрсөн хүмүүний ая зан, заяа төөргийн тухай Монгол болон дорнын зурхайчдын өгүүлснээс дурдахул: 

	Монгол зурхайд:

	Эр хүн: Урьд төрөлдөө эм хүн аж. Сайн үйлийг тоолсон тул хүн болон төрөв. Хавар зун дунд, бар жилтэй эм хүн үл зохих, бар бич сард гайтай. Хулгана луутай эм хүн зохих. Ааш зан сайн, зүрх хатуу, адгуус идээнд өлзийтэй эрдэм ном сурвал нэр олох. Хоёр насанд гайтай. 25, 37, 61, 80-насанд барцадтай. 

	Эм хүн: Урьд төрөлдөө эр хүн аж. Хавар зун баян сайн. Намар өвөл дунд. Амраг хүний үгэнд оромтгой. 7, 28, 37, 46-насанд гай барцадтай. 

	Хүүхдүүд: Том хүмүүс түүнийг амархан залхаадаг. Түүний мөрөөдөл бол гэрээр дүүрэн хүүхэдтэй байхыг хүсдэг. Хөдөлгөөнтэй, сахилгагүй. Хүүхдэд хайртай найзлах дуртай. Тоглоом наадамд маш их дуртай. 

	Хятад зурхайд: 

	Овжин заль мэхтэй, олон нийтэч боловч өөрийгөө бусдаас дээгүүр тавьдаг. Нэр төрд дуртай. Мэдлэг боловсрол, соёл сайтай. Оюун сэтгэхүй хурц хүмүүс байдаг. Юмыг хийж бүтээх ялангуяа хэцүү асуудлыг шийдвэрлэхдээ сайн. Ямар ч хүнд байдлын дундаас сугараад гарч чадна. Заримдаа муу зүйлийг хийхдээ ч их чадамгай байна. Худалдаа наймаанд амжилт олдог. Хайр сэтгэлийн хувьд тогтворгүй урвамтгай. Амьдралын эхний хэсэгт тайван, 2-р хэсэгт ширүүн. 

	Япон зурхайд: 

	Зөрчил ихтэй хүмүүс. Ухаантай шаламгай, овжин, зохион бүтээх чадвар сайтай. Ямар ч хүнд асуудлыг хялбархан шийддэг. Түргэн шаламгай боловч амархан няцдаг. Дорно дахины ард түмний зурхайн ухааны нийтлэг шинжийг дорнын зурхайн жарны тоолол дахь таван махбодын шүтэлцээнд уялдуулан бич жилтний онцлог шинжийг дурдваас: 

	Эрэгтэй хүн: 

	Амьдрах чадвар сайтай. Хаана ч байсан юу ч хийсэн өөрт нь сайхан байхыг хүсдэг. Ойр орчмын хүмүүсийн сэтгэлийг тогтмогц өөрчлөлт хийх сэтгэл нь хөдөлдөг. Өнгөцхөн зүйлд ташуурахдаа хялбархан, нийц сайтай, өөрчлөх хүсэл нь их, хөдөлгөөнтэй амьдралд дуртай тул энэ талыг нь үнэлэн ашиглах хэрэгтэй. 

	Нөхөрлөл: Сэтгэл татах, итгүүлэх чадвартай тул түүний сайхан харьцаанд хүмүүс татагддаг. Ганцаараа байх дургүй. Хүнд тус хүргэхэд биеэ зориулж чадна. Энэ чанар нь хүмүүс түүнийг магтан ярихад хүргэдэг. Энэ нь түүнд тааламжтай байдаг. Нөхөд нь түүний үгийг сонсдог. Түүний занг сайхан сэтгэл бэрхшээл учирсан хүмүүст дэмжлэг болдог. Хүмүүст туслах дуртай сайхан сэтгэлийг нь зарим хүмүүс буруугаар ойлгон долигонуур саваагүй амьтан гэж үзэхэд хүргэдэг. Тэрээр их ёсорхуу, хорон үгтэй тул хүмүүсийг гомдоодог тал нь их байдаг. 

	Гэр бүл: Гэр бүлийн талаар өөрийн бодолтой. Тэдний бодлоор гэр бүл хөгжөөнтэй, хөдөлгөөнтэй бүр зарим нэг талаар бага зэрэг сахилгагүй байх нь таатай. Бусдад өөрийн болон гэр орны илүү боломжит байдлыг харуулах дуртай. Гэр бүлийн хэн нэгэнд нь бусад хүн халдвал аюултай, хорсол ихтэй. 

	Хайр дурлал: Түүний тогтворгүй зан, өөрчлөх хүсэл нь их саад бэрхшээл учруулдаг. Нэг ухаалаг зөнч амьтан болохоор сайхан царайны цаана буй үнэн төрхийг олж харах нь саад болдог. Гэхдээ хүсэл тачаал их болоод өөрийн хүсэл татсан хүнээ дэлхийн нөгөө өнцөгт хүрч авахад ч бэлэн. Сэтгэл гутарсан үедээ хэл үггүй зайлан алга болох чадвартай. Хайр дурлалыг үнэнч нөхөрлөл болгох чадвартай учир сайн нууц амраг байж чадна. Тэдэнд таарч тохирсон хүн үл олдох учир хайр дурлалд алдах нь их байдаг. Тийм болохоор тэднийг хүндлэн хайрлавал их мөрөөдөл нь хурдан дасгадаг. 

	Эмэгтэй: 

	Уран сэтгэмжийн одонд төрсөн тул гялалзан хөдөлж байгаа үйлсэд дуртай. Түүний зан ааш амьдралын гол нь нийцтэй байх нь бусдыг их татдаг. Тэр тэргүүн эгнээнд байх дуртай түүнийхээ төлөө ч зүтгэдэг. 

	Нөхөрлөл: Бусдад дуртай үйлчилдэг. Найз нөхдөө аюултай байдлаас ухааны ачаар авардаг. Түүний хэтэрхий их амьдралыг мэдэх гэсэн хүсэл нь хүмүүст ядаргаатай байдаг. Зугаатай байдал нь хүмүүсийн анхаарлыг татдаг. Гэвч өөрийгөө дээрд үзэх тал нь давамгайлна. Өрсөлдөөнөөс айдаггүй. Хэцүү хүнд төвөгтэй байдлын учрыг олох дуртай. Заримтай гэнэт их ёжтой хорон үгтэй болдог. Дээд зиндааны амьдралыг их мөрөөддөг. Энэ байдлаас болж алдах их. 

	Гэр бүл: Гэр бүлийнхээ дотор гол үүрэг гүйцэтгэн, бусдыг захирах дуртай. Тэд гэр бүлээ өөрийн гол байгууламж гэж үзэж хүндэтгэдэг. Гэр орон нь хамгийн дуртай орчин тул зэмлүүлэхээс айдаггүй. 

	Хайр дурлал: Сэтгэл нь амархан татагдсан ч түргэн залхдаг. Азгүй тэр залууд ялдамхан боловч тас үгүй гэж гүрийдэг. Өнгөрсөн хайр дурлалаа үнэнч нөхөрлөл болгох чадалтай. Түүний дурлал нь хүсэл тачаалын үедээ их хүчтэй. 

	Ажил мэргэжил: Ажил мэргэжилдээ амжилт олоход түүнд олон боломж бий. Ухаантай уян хатан, зохицож чаддаг чадвар нь амжилтад хүргэнэ. Суурин ажил эрхэлбэл удахгүй орхиж мэднэ. Ажил нь өөрчлөлттэй хөдөлгөөнтэй байх дуртай талыг нь хангавал зохино. 

	1992 оны усан бичин жил: “Зол завшаантай бич” тул зол завшаантай явах бэлгэ дэмбэрэлтэй. Баяр баясгалантай харагдах боловч гунигаа нууж хааж чадна. Мөн бусдад өгөөмөр байж чадна. Тэр нь хариу барих бодлоготой. Хувиа их боддог. Зан сайтай учир өөрийн саналаа итгүүлж зөвшөөрүүлж чаддаг. Хүний сайн ба сул талыг чадамгай ашигладаг. Энэ мэт нь ерөнхий шинж болохоос бэлэн жор биш болохыг анхаарагтун. Зөвхөн жилээр өгүүлсэн болохоос бус “Гарсан гараг, төрсөн өдрийн төөрөг” болон сар, од чухал нөлөөтэйг эрхэм уншигч авхай нар юу эс андах билээ. 

	 

	16.”БИЧИН ЖИЛ МОНГОЛЫН ТҮҮХНЭЭ”

	(“Шинэ үе” сонин 1992. 01 сар 21. №03)

	Жаран жаранд өнгөрсөн тодорхой нэг жилүүд нь бие биеэс ялгарах нэг ертөнцийн шинжтэй билээ. Морин жилүүдэд хурц дайчин зоригтой хаад ноёд, баатар жанжин олноор төрж, дайн байлдаан арвин болж урьд хожид байгаагүй үйл явдлын суурь тавигдаж байжээ. Мөн өнгөрсөн хонин жилүүдэд алдар суут хүмүүс аялан жуулчилж монгол орноо зорин ирж, яриа хэлцэл судалгаа хийх нь их болоод зогсохгүй эрдэм ухааны гайхамшигт бүтээлүүд дэлгэрэн гарч хэвлэгдэж байв. Мөн бусад улс үндэстэнтэй холбоо хэлхээгээ өргөжүүлж байсан төдийгүй зарим гэрээ хэлэлцээрт томоохон алдаа гарган түүнийхээ хор уршгийг олон түмнээрээ амсах явдал ч гарч байв. 

	1691 оны хонин жилд Халхын дөрвөн аймгийн ноёд Долнуурын чуулган дээр Манж улсад дагаар орохыг зөвшөөрөв. 1991 оны хонин жилд Засаг төрийн сайдууд хуралдаж дилерүүдийн алдагдалд алтаа өгч улс түмнээрээ эдийн засгийн хүнд байдалд оров. 1271 оны хонин жилд Хубилай хаан улсынхаа нэрийг өөрчилж “Юань улс” болгов. Мөн 1991 оны хонин жилд улсынхаа нэрийг өөрчилж “Монгол улс” болгов. Их Юань улс зуу гаруй жил тогтсон, Монгол улс хэдэн жил болох бол… Гумилёв… 

	Тэгвэл мянган жилд 165 удаа учирсан бичин жилийн ерөнхий шинж нь юу байв гэхүл: Цог золбоот хаад ноёд төрж, эндэж байсан төдийгүй засгийн суурь солигдож байжээ. Мөн ухаант мэргэд олноор төрж байсны зэрэгцээ малчин түмний минь хөдөлмөр хүчийг шалгасан хатуухан зуд болж, тэмцэл хөдөлгөөн арвин байсныг нуух юун. Түүх бол түүх… Өнгөрснөөсөө сурч ирээдүй рүү тэмүүлдэг нь хүн зоны ухаан буюу. 

	Манай эртний зохиолуудад үнэгний нэгэн адилаар бич нь Энэтхэг, Хятадад тоо томшгүй олон үлгэрийн баатар болдог ажээ. Тэр олонтоо төрхгүй аашилдаг ч гэсэн ухаан билэг, авхаалж самбаа, заль мэхээрээ хүнд байдлаас гарч чаддаг учир бурхан ч түүнийг хүндэлдэг. Бичин вангийн бодисадвагаас олж авсан хувилгаан шидийг бич жилтнүүд л эзэмших биз ээ. Уншигтун, сурагтун. Үлгэрт өгүүлснээр заль мэхээрээ мөнхийн насыг олж авсан бич түүнийг төлөөлсөн бичин жилүүдэд монголын түүхнээ болсон явдлаас дурдвал:

	 

	— 1164 оны бичин жилд Чингис хааны дүү Хасар төржээ. 

	— 1224 оны бичин жилд Чингис хаан Дундад Азийг эзлэв. 

	— 1236 оны бичин жилд Чингисийн ач хүү Бат хаан Орост аян дайн хийв. 

	— 1248 оны бичин жилд Гүюг хаан нас барав. 

	— 1260 оны бичин жилд Хубилай өөрийгөө их хаан гэж өргөмжлүүлэв. Дэлхийд анх удаа монгол улс цаасан мөнгө гаргав. 

	— 1284 оны бичин жилд Аригун Ираны хаан болов. 

	— 1308 оны бичин жилд Хайсан хүлэг хаан болов. Монголд их зуд болов. Чойжи-Одсэр “Банзрагч”-ийг орчуулав. 

	— 1320 оны бичин жилд Буянт хаан нас барав. Тогоонтөмөр хаан төрөв. 

	— 1332 оны бичин жилд Ринчинбал хаан суув. 

	— 1368 оны бичин жилд Монголын Их Юань улс мөхөв. 

	— 1380 оны бичин жилд Хятад цэрэг Монголд ирж Хар Хорумыг шатаав. 

	— 1464 оны бичин жилд Батмөнх даян хаан төрөв. 

	— 1476 оны бичин жилд 2-р Далай лам Гэндэнжамц төрөв. 

	— 1548 оны бичин жилд Дарайсун Гүдэн монголын хаан болов. 

	— 1608 оны бичин жилд Халимагууд Орост дагаар оров. Алтан хаан Оростой найрамдалт харилцаа тогтоохоор Москвад элч илгээв. 

	— 1644 оны бичин жилд Ойрдын Зая бандид Намхайжамц “Маань гамбум”-ыг орчуулав. 

	— 1704 оны бичин жилд Сүмбэ хамба Ишбалжир төрөв. 

	— 1716 оны бичин жилд Зая бандид Лувсанпэрэнлэй нас барав. Монгол “Гэсэрийн тууж” Бээжинд хэвлэгдэв. 

	— 1728 оны бичин жилд Халхын дөрвөн аймгийн даргын газрыг байгуулав. 

	— 1740 оны бичин жилд Цахар гэвш Лувсанчүлтэм төрөв. 

	— 1776 оны бичин жилд П. С. Палласын “Монголын ард түмний тухай түүхэн мэдээний цоморлог” хэвлэгдэв. 

	— 1848 оны бичин жилд 6-р Жавзандамба нас барав. Жон Му “Монголын нууц товчоог” хэвлэв. 

	— 1860 оны бичин жилд Их хүрээнд Оросын консул суух болов. 

	— 1872 оны бичин жилд Да лам Цэрэнчимэд төрөв. Цагаан малгайтны бослогынхон Ховд хотыг эзлэв. Монголч эрдэмтэн В. Л. Котвич төрөв. 

	— 1884 оны бичин жилд монголч эрдэмтэн Б. Я. Владимирцов төрөв. 

	— 1908 оны бичин жилд Оросын эрдэмтэн П. Козлов Эзнээ голын Хар хотыг малтаж 2000 орчим ном, бурхан зэргийг олжээ. Ардын уран зохиолч Ц. Дамдинсүрэн төрөв. 

	— 1920 оны бичин жилд Цагааны дээрэмчин Барон Унгерн Монголд ирэв. “Монголын үнэн” сонин гарав. Манлай баатар Дамдинсүрэн нас барав. Хятадын гамин цэрэг Цагааны дээрэмчдийн түрэмгийлэл ширүүсэж байв. 

	— 1932 оны бичин жилд шүлэгч Гамал нас барав. Зүүний нугалааг цохив. Энд тэнд бослого хөдөлгөөн гарав. Лам нарыг үй олноор нь баривчлан хороох ажиллагаа ихсэв. 

	— 1944 оны бичин жилд монголч эрдэмтэн В. Л. Котвич нас барав. Дэлхийн 2-р дайны уршгаар өргөн хэрэгцээний бараа хомсдов. Цаг зуурын хатуу зуднаар гурван сая гаруй мал хорогдов. 

	— 1956 оны бичин жилд монголч эрдэмтэн С. А. Козин нас барав. Сэхээтний эсрэг үйл ажиллагаа идэвхэжсэн. Ган, зудын уршгаар 2 сая гаруй мал хорогдов. 

	— 1980 оны бичин жилд бас олон тооны мал хорогдсон бололтой. 

	Эдгээр болсон үйл явдал нь дүгнэлт тодорхойлолт хийхийг зорьсонгүй харин та бүхэндээ сонирхуулахын үүднээс нийтлэв. 

	 

	“Өндөр модон байртай

	Өрөг үзэм идэштэй 

	Үзсэн харснаа дуурайдаг

	Уран шамдамгай бичин жилд 

	Ухаан билгийн эрдэм үйлс дэлгэртүгэй”. 

	 

	17.”ХОНИН ЖИЛҮҮДИЙН ОЛОН АЛДАА БУЮУ БИЧИН ЖИЛ МОНГОЛЫН ТҮҮХНЭЭ”

	(“Хотын сонин” 2004 оны 02-р сарын 16. №01)

	 

	Эртний Грекийн агуу их философич Аристотель “Урьдын түүх бол ухаан санааны объект” гэж хэлсэн байдаг. Үүнээс үзвэл хонин жилүүдийн онцлог шинжүүд ирж буй жилд ч давтагдаж магадгүй юм. Сүүлийн мянган жилд 165 хонин жил тохиосон байдаг. Түүхээс үзэхэд эдгээр жилүүдэд гадаадын эрдэмтэн, мэргэд, аялал жуулчлагчид Монголд олноор ирж дэлхий дахинд манай улсыг таниулж сурталчилж байжээ. 

	Өөр нэг анхаарах зүйл бол улс үндэстнээрээ олон зуун жил хор хохирлыг нь амссан алдаатай бодлогыг хаад, ноёд хонин жилүүдэд гарган хэрэгжүүлсэн байдаг. Тухайлбал: 1271 оны хонин жилд Хубилай хаан улсын нийслэлийг Бээжинд шилжүүлснээр Монгол нутаг зэрлэгшин бөгшүүлэх зам тавигдсанаар барахгүй соёл шинжлэх ухааны бүр өв сангаа харийнханд алдах болсон. Мөн 1691 оны хонин жилд Халхын дөрвөн аймгийн ноёд Долнуурын чуулган дээр Манж улсад дагаар орохыг зөвшөөрч Манж улсад 300 жил колоничлогдох суурь тавигдав. 1919 оны хонин жил Хятадын гамин цэрэг Монголыг эзэлж Хятадын хар цэргийг Да хүрээнд оруулснаар эрлийзжих процесс хүчтэй явагдаж эхэлсэн байдаг. 1991 оны хонин жилд Засаг төрийн сайдууд хуралдаж дилерүүдийн алдагдалд алтаа өгч улс түмнээрээ эдийн засгийн хүнд байдалд оров. 

	2003 оны хонин жилд Монгол үндэстний эрх чөлөө, тусгаар тогтнолын эцсийн ганц баталгаа болох газрыг өмчлөх тухай хууль батлагдав. Газар хувьчлах тухай хуулийн алдаа оноог ирээдүйн түүх өгүүлэх биз ээ. Төр Засгийн удирдлагууд олон зуун жил хэрэглэсээр ирсэн Ази дорно дахины олон улс түмэнд хэрэглэж байгаа “Шар зурхай”-г бус дэлхийн одон орны түүхэнд хоцрогдсон нь нэгэнт батлагдсан “Төгс буянтын зурхай”-г хэрэглэх шийдвэр гаргасан нь Монголчууд хонин жилд алдаатай бодлого гаргаж байсны бас нэгэн баталгаа буй. 

	1271 оны хонин жилд Хубилай хаан улсынхаа нэрийг өөрчилж “Юань улс” болгов. 1991 оны хонин жилд мөн БНМАУ гэсэн улсынхаа нэрийг өөрчилж “Монгол улс” болгов. Их Юань улс зуу гаруй жил тогтсон. Монголчууд хонин жилд үр хойчдоо алдаатай зүйл хийж үлдээх нь их тохиож байсныг сануулахад илүүдэх юун. 1930-40-өөд онд амь насаар нь хэлмэгдүүлж байсан гүтгэлэг төрөл арилжиж бусдыг ажил алба, бизнес, нэр төр, сэтгэл зүйгээр хэлмэгдүүлэхэд шилжжээ. Энэ бүгдийг ажиглавал цаг хугацаа нь өөр болохоос бус “Илжиг барын арьс нөмөрсөн ч илжиг хэвээрээ байх” үлгэртэй агаар нэгэн буй. 

	Түүх түүхээ давтсан цаг хугацааны давтамж, хэв шинж хэзээ ч өөрчлөгддөггүй болохыг өнгөрсөн түүх өнөөдрийн бидний бодит амьдрал харуулж байна. Жаран жаранд өнгөрсөн тодорхой нэг жилүүд нь бие биеэс ялгарах онцлог шинжтэй байдаг билээ. Морин жилүүдэд хурц дайчин зоригтой хаад ноёд, баатар жанжин олноор төрж, дайн байлдаан арвин болж, урьд хожид байгаагүй үйл явдлын суурь тавигдаж байжээ. 

	Өнгөрсөн мянган жилд 165 удаа учирсан бичин жилийн ерөнхий шинж нь юу байв гэхүл: Цог золбоот хаад ноёд төрж, эндэж байсан төдийгүй Засгийн суурь олонтоо солигдож байжээ. Мөн малчин түмний минь хөдөлмөр хүчийг шалгасан хатуухан зуд болж, тэмцэл хөдөлгөөн арвин байсныг нуух юун. Түүх бол түүх… Өнгөрснөөсөө сурч ирээдүй рүү тэмүүлдэг нь хүн зоны ухаан буюу. 

	Манай эртний үлгэрт гардаг үнэгний нэгэн адилаар бич нь Энэтхэг, Хятадад тоо томшгүй олон үлгэрийн баатар болдог ажээ. Тэр олонтоо төрхгүй аашилдаг ч гэсэн ухаан билэг, авхаалж самбаа, заль мэхээрээ хүнд байдлаас гарч чаддаг учир бурхан ч түүнийг хүндэлдэг. Бичин вангийн бодисадвагаас олж авсан хувилгаан шидийг бич жилтнүүд л эзэмших биз ээ. Уншигтун, сурагтун. Үлгэрт өгүүлснээр заль мэхээрээ мөнхийн насыг олж авсан бич түүнийг төлөөлсөн бичин жилүүдэд Монголын түүхнээ болсон явдлаас дурдвал:

	 

	Тайлбарлах нь: “Шинэ үе” сонины 1992 оны 01 сарын 21-ний №3 дугаарт бичсэн ”Бичин жил Монголын түүхнээ”хэмээх өгүүлэлд бичсэн түүхэн он дараалалтай адилхан тул түүнийг энд хасав. 

	 

	18.”БИЧИН ЖИЛЭЭ ЭРГЭН ХАРВАЛ”

	(“Хөдөлмөр” сонин 1993 он. №10)

	 

	Өнгөрч буй аргын улирлын 1992 он билгийн улирлын XVII жарны усан бичин жилийн өнгө байдлыг өрнө, дорнын олон зурхайч, үзмэрчид өгүүлсэн билээ. Өрнө дахины зурхайчид эдийн засаг, улс төрд ихээхэн нөлөөтэй Орос орны хувь заяаны талаар (миний олж үзсэнээр) гол төлөв өгүүлсэн байна. Учир нь ЗХУ-ын задрал, түүний эдийн засаг, улс төрийн үр дагавар нь дэлхий нийтийн уур амьсгалд их нөлөөтэй тул тэр зүгт анхаарлаа хандуулсан бололтой. Тэдгээр зурхайчдын өгүүлсэн бичин жилийн Орос орны үйл явц түүхэн заяа нь хуучин социалист гэгдэж байсан орнуудынхтай ойр байсан Монгол оронд ч хамаатай билээ. Зурхайчдын өгүүлсэн 1992 оны зурлага нь эдгээр орны түүхэн үнэнээс хол зөрсөнгүй нь зурхайн магадлал үнэн ойр төд байдгийг батлав. 

	Бичин жилүүдийн олон тохиолдолд малчин түмний минь хөдөлмөр хүчийг шалгасан хатуухан зуд болж их гамшгийг үзүүлж байсан болохоор “Бич хатуу жил” гэсэн ойлголт хүн бүхний сэтгэлд хоногшсон бололтой. Үүнийг мутарлагч би 1992 оны бичин жилийн тухай өгүүлэхдээ “... хавартаа хахир боловч өвөлдөө ноцтой зуд болохгүй (“Монголын улаан загалмай” сэтгүүл 1992 №1) гэж бичсэн нь цаг уурын хувьд таарсан боловч зах зээл, өмч хувьчлалыг компаничлан зохион байгуулснаас болоод бас л зуд шиг түүнээс дутахгүй хатуухан гамшиг болсныг өгүүлэхэд илүүдэх юун. 

	Мөн бичин жил ном буяны гайхамшиг өргөжих байсан тул 1992 онд бид Монголч эрдэмтдийн Их хурал таарч Монгол судлал, түүхийг үзэх үзэлд ихээхэн өөрчлөлт гарсан төдийгүй их, бага таван ухааны учир ухааныг ойлгох түлхүүр болсон “Мэргэд гарахын орон” нэрт зохиол бүтээсний 250 жилийн ойг өргөн дэлгэр тэмдэглэсэн нь ном буяны томоохон үйлс мөнөөс мөн. Манайд бичин жилийн шинж төлөвийг зурхай судлаач Л. Тэрбиш, дэд эрдэмтэн Д. Баасанжав нар өгүүлсэн билээ. Л. Тэрбиш бээр монгол зурхайн уламжлалт шороон үхрийн шинжээр Балбын мэргэдээс улбаатай “Цасан чихрийн амт” жилийн үрээр улс орны ерөнхий амьдрал болон 1992 онд тухайн жилтний тохиох сайн, муу өдөр, сарыг өгүүлсэн бол Д. Баасанжав бич жилийн ноён нурууг өгүүлэхийн зэрэгцээ Монголын түүхэнд өнгөрсөн олон бичин жилийн цаг уурын байдлыг харьцуулан сонирхолтой дүгнэлт хийжээ. 

	Үүнийг бичигт өчүүхэн шавь би бичин жилийн онцлог, түүх, цаг уур, улс хоорондын харилцаа, бичин жилтний төөрөг заяаг өгүүлснийг эрхэм уншигч авхай нар санаж буй биз ээ. Харин улс төр, санхүүгийн талаар хэн нь ч өгүүлсэнгүй. Энэ дашрамд өгүүлбээс цаашид зурхайчид хамтран улс төр, санхүү, Засгийн газар, Их Хурлын үйл ажиллагааны алдаа оноог урьдчилан тооцон өгч байвал зарим нэг гажуудал алдаанаас хөнгөлж болох биш үү. 

	Зурхай бол үзмэр биш, харь гарагийнхны сануулга бус харин од орчлонгийн хоорондын зүй тогтлыг тооцон бодох олон зуун жилийн шалгаралтай шинжлэх ухаан юм. Тиймээс улс төр, санхүү, Засгийн Газар, пүүс компанийн үйл ажиллагааны талаар тусгайлан зурж тойрч болох алдаа дутагдлыг нь урьдчилан анхааруулдаг Америк, Францын зурхайчдын тооцооны аргаас суралцахыг зурхайчид, зурхайчдын холбоо анхаарахад илүүдэх юун буй. 

	 

	19.”ТАХИА ЖИЛИЙН ТААМАГЛАЛ”

	(“Хөдөлмөр” сонин 1993 он. №10)

	 

	Цагийн жамаар бичин жил халагдан тахиа жилийг туулах түүхт цаг айсуй. Ер нь он жилийг тоолж төр ёсны их баяр хийдэг нь аливаа улс үндэстний нэн эртний зан үйл билээ. Үүний зэрэгцээ шилжин ирж буй шинэ жилээ таамагладаг арга ч улс гүрэн бүрд бий. Дэлхийн түүхэнд гарамгай үүрэг гүйцэтгэсэн хаад, ноёд тахиа жилд орон сууринаа эзэлж байсан 1189 онд Чингис хаан цол өргөмжилж хаан болгов. 1311 онд Буянт хаан. 1321 онд Гэгээн хаан. 1333 онд Тогоонтөмөр хаан болов. 1993 онд Ерөнхийлөгчийн сонгууль болж хэн нэгэн хаан болно. 

	XVII жарны VII он болох “Цогт нүүрт” хэмээх усан тахиа жилдээ хань нөхрийн үнэнчийг илтгэсэн “Хон хон дуутай, хондлой дээрээ дэгээтэй” хүнс барааг хамгаалан хүний өөрийн ялгадаг хүр хүр дуутай хөх нохой өдөр болон садабис одтой усан махбодтой эх хүн, эхнэрийн бэлэг шинжийг хадгалсан даваа гарагт шилжин орох билээ. Шинэ оны хонхон дууг эхэлдэг бар сарын шинийн нэгний өдрийг цаг уурын байдлаар тухайн жилийн цаг уурыг тодорхойлдог. 

	Судар цадигт “Цогт нүүрт” хэмээх усан тахиа жилийн өнгө байдлыг “Хур ус нь цагтаа бууж, үр тариа төмс арвижин сайтар ургаад, малд өвчин өчүүхэн гаран, зарим нутагт хямрал гарах хийгээд зарим газар амгалан болъёу” гэж ерөнхийлөн өгүүлсэн байна. Усан тахиа жилийн шороон үхрийн шинжид дурдсанаас үзвэл “Үхэр хариулаач нь хүүхэд тул хүүхдүүд амгалан, өвгөдөд ширүүн хийгээд идэрчүүдэд бүр ширүүн байх аж. Дээсэн шилбүүртэй болохоор эгэл ард тайван хийгээд хаад, түшмэд тэмцэлдэх болой” гэжээ. Ерөөс тахиа жилд шинэ хаад гарч, орон сууринаа эзэлдгийг өмнө өгүүлсэн билээ. Тийм болохоор шинэ гарч буй хаан нь янз бүрийн байдлаар (хүчирхийлэл, хуралдай, сонгууль) хаан болдог тул энэ бүхэнд идэр залуус оролцдог байна. Тухайлбал хүчирхийллээр хаан болоход дайн дажинд мордох гэх мэтээр. 

	Шинэ гарсан хаан түшмэд ноёдыг өөрчилдөг болохоор хаад түшмэдийн (дарга сайд) хооронд янз бүрийн тэмцэл өрнөж энэ бүхэнд өвгөд шаналан суух болно. Шороон үхрийн энэ мэт шинжийг тухайн жилийн шинж байдлыг тооцдог олон арга батлах биз ээ. Энэхүү усан тахиа жилийг эрхшээсэн гараг нь өдөр нь элч дулаан гэрлээрээ гийгүүлдэг гал махбодтой Адьяа гараг болохоор нь нар шиг бүхэнд (ард түмэн) адил тэгш сайнаар гийгүүлэх боловч сайн муу хосолдог хорвоод нар аагим халуунаараа ган гачиг үүсгэдэг лугаа адил үхэл залхуурлыг илэрхийлэхийн зэрэгцээ хов жив урван тэрслэх үйл их болдгийг анхаарагтун. 

	Тахиа жил нь төмөр махбодтой аргын шинжтэй боловч ихэнхдээ билгийн шинж нь давамгайлах болохоор эрүүл мэндээ анхаарах хэрэгтэй. Мөн арга билгийн тэнцүү байх зарчим 1993 онд ихээхэн зөрчигдөж буй тул бусдын жаргал зовлон дээр цэнгэн баярлаж өрөөлийг үгүйрүүлэн хоосруулах чанар нь арвин байдаг аж. Учир нь тахиа өөрөө гол шинжээрээ төмөр махбодтой аргын шинжит амьтан боловч билгийн хүчин давамгайлсан оройн 17-19 цагийг илэрхийлдэг билээ. Тэгээд ч арга билгийг тэнцүү чанартай хадгалахыг хүсдэг амьтан болохоороо арга билгийн зааг болсон үүрийн шөнөөр донгоддог байна. Гэтэл энэ жил билгийн шинжит усан махбодтой (харагчин тахиа) 1993 он тохиосон болохоор арга билгийн арвитгал хомсдолын ялгаа нь их өндөр байна. 

	Тахиа нь ганган гоёмсог зан байдлыг үзүүлсэн залаатай, цэргийн ур чадварыг харуулсан сарвуутай, зориг самбааг илтгэн халз ил дайрдаг, итгэл найдварын бэлэг тэмдэг болсон яг цагтаа дуугардаг, будаа тариагаа хувааж идэхээр бусдыг дууддаг өгөөмөр сайн сайхан зан чанартай амьтан билээ. 

	Энэ мэт зан байдлын зэрэгцээ тахиа гэдэг амьтан нь сүүн тэжээлтэн бус өндөг гаргадаг билээ. Өндөг шиг өөгүй боловч өрөөл бусдын дулаанаар өсөн төлждөг болохоор энэ шинж урсан өнгөрөх 365 хоногт их хамаарах болно. Тиймээс бусад нөхдөдөө ач буян хайр халамжаа эс үзүүлбэл атаа хорсол арвин байх тул бусдыг хайрла. Тэгвэл өөрийн чинь үйл бүтэх болно. 

	Тухайн жилийн шинжийг шинийн нэгний өдрийн учралаар “Боовны үр”-ийг тооцон гаргадаг бас нэг арга буй билээ. Тийн ахул энэ жил боов-2, хүн-11, хур-7, будаа-12, цэрэг-9 буй ажээ. Үүгээр шинжвэл ард олны хүнс тэжээл тааруухан, цаг, төр ба нийгэм олны сэтгэл санаа тогтворгүй гэсэн дүгнэлт гаржухуй. 

	Манай улс, нийгмийг далан жил удирдан цагтаа бас ч үгүй ихийг хийж бидний бахархал болж байсан МАХН-д ихээхэн зөрчил сорилт гарах жил болно. Зурхай сайн муу янз бүрийн зүйл өгүүлдэг ч түүний нэгэн гайхамшиг бол сайныг нь хөгжөөн бадруулж, мууг нь засан ариутгах чадалтай байдагт оршино. Үүрийн шөнөөр донгоддог, өвчүү нь алаг, байшин дээр гарч хашхирдаг, бариад авахад бархирдаг тахиа жил атаа хорсол үл үржин хотол түмнээрээ жаргах болтугай. 

	 

	20.”ТАХИА ЖИЛИЙН ӨНГӨ”

	(“Зурхай” сонины 1993 он. №2)

	 

	Монголчууд шинэ жил ургахын өмнө хуучин оноо үдэхийн бэлгэдэлт их үйлийг олон хоногийн өмнөөс хийдэг билээ. Шинэ оны өмнө хийх зүйлээ дуусгаж, өр авлагаа тооцон, гомдол гуньхралаа тайлан санаа сэтгэлээ ариусгаж хир буртаг тоос шороогоо цэвэрлэн ариун тунгалгийг эрхэмлэн үйлдэх бөлгөө. 

	Өвлийн адаг үхэр сарын 23-нд галын эзэн бурхан буудаг тул энэ шөнө галын эзнээ тахин баярлуулдаг. Мөн сарын 29-ний өдөр бурхан тахилаа тахиж, судар номоо дэлгэн буян номыг үйлдээд битүүний өдөр битүүлгийн зан үйлийг гүйцэтгэдэг байна. Энэ өдөр нэг гэрийн эр, эм хоёр хонины чанасан толгойг босгон дээрээ задалж галын бурхан сүлд шүтээн, өвгөд хөгшид, үр хүүхдэдээ хувь хүртээж битүүлгийн зан үйлийн ёсыг эхэлдэг билээ. Энэ нь хуучин оноо хааж, шинэ оноо угтах ёсон буй. Тэгээд хунт шаант, идээ будаагаа болгож, банш чанаж, буузаа жигнэн, айргаа сөгнөн, архиа аягалж өнгөрч буй бичин жилд учирсан муу бүгдээ умартан, шинэ ондоо дүүрэн бэлэгтэй, түвшин жаргалтай аж төрөхийг бэлгэдэн буй нь битүүний ёсны онцлог билээ. 

	Бичин жилийн магадлал: Өнгөрч буй аргын улирлын 1992 он, билгийн улирлын XVII жарны усан бичин жилийн шинж төлөвийг өрнө, дорнын олон зурхайчид өгүүлсэн билээ. Өрнийн зурхайчид дэлхийн эдийн засаг, улс төрд ихээхэн нөлөөтэй их гүрэн Оросын хувь заяаны талаар гол төлөв өгүүлсэн билээ. Учир нь ЗХУ-ын задрал түүний эдийн засаг, улс төрийн үр дагавар нь дэлхий нийтийн уур амьсгалд их нөлөөтэй тул тэр зүгт анхаарлаа хандуулсан бололтой. Тэрхүү зурхайчдын өгүүлсэн бичин жилийн Орос орны үйл явц, түүхэн заяа нь хуучин социалист систем гэж байсан орнуудтай нэгэн адил ойр байсан тул монгол оронч түүнд хамаарах юм. 

	Тэдний өгүүлсэн 1992 оны зурлага нь эдгээр орны нэгэн жилийн бодит амьдралаас хол зөрсөнгүй нь зурхайн магадлал үнэнд ойр дөт буудгийг батлав. Бичин жил өнгөрсөн олон тохиолдолдоо малчин түмний хөдөлмөр хүчийг шалгасан хатуухан зуд болж их гай гамшиг үзүүлж байсан тохиолдол олон бий ажээ. Үүнийг мутарлагч би 1992 оны бичин жилийн тухай өгүүлэхдээ “…Хавартаа хахир боловч өвөлдөө ноцтой зуд болохгүй” (“Монголын улаан загалмай” сэтгүүл 1992 он №01) гэж бичсэн нь цаг уурын хувьд таарсан боловч нөгөө гамшиг нь зах зээл, өмч хувьчлал, пүүс компанийн зохион байгуулалтаас болоод бас л зуд шиг гамшиг болсныг өгүүлэхэд илүүдэх юун. 

	Тахиа жилийн таамаглал: Ингээд цагийн жамаар бичин жилийг үдэж тахиа жилийг туулах цаг айсуй. Ер нь он жилийг тоолж төр ёсны их баяр хийдэг нь аливаа улс үндэстний нэн эртний зан үйл бөлгөө. Үүний зэрэгцээ шилжин ирж шинэ жилээ шилжин таамагладаг арга ч улс гүрэн бүрд бий. 

	Дэлхийн түүхэнд гарамгай үүрэг гүйцэтгэсэн хаад ноёд, орон сууринаа эзэлж байсан XVII жарны VII он болох “Цогт нүүрт” хэмээх усан тахиа жилдээ хань нөхрийн үнэнчийг илтгэсэн “Хон хон дуутай хондлой дээрээ дэгээтэй” хүнс барааг хамгаалан хүний өөрийг ялгадаг хүр хүр дуутай хөх нохой өдөр болон садаби одтой усан махбодтой эх хүн эхнэрийн бэлэг шинжийг хадгалсан даваа гарагт шилжин орох билээ. 

	Судар цадигт “Цогт нүүрт” хэмээх усан тахиа жилийн өнгө байдлыг “Хур ус нь цагтаа бууж үр жимс сайтар гарахад өлзий хутаг бүрдэн өег цатгалан болюу” гэж ерөнхийлөн өгүүлсэн байна. Энэхүү усан тахиа жилийг эрхшээсэн гараг нь өдөр нь илч дулаан гэрлээрээ гийгүүлдэг гал махбодтой адьяа гараг болохоор нарны илч шиг бүхэнд адил тэгш сайнаар гийгүүлэх боловч сайн муу хосолдог хорвоод нар аагим халуунаараа ган гачиг үүсгэдэг лугаа адил үхэл залхуурлыг илэрхийлэхийн зэрэгцээ хов жив урван тэрслэх үйл их болдгийг анхаарагтун. 

	Мөн эрүүл мэндээ бодохын ялдамд бусдын жаргал зовлон дээр цэнгэн баярлаж өрөөлийг үгүйрүүлэн хоосруулах чанар нь арвин байдаг. 

	Тахиа гэдэг амьтан нь сүүн тэжээлтэн бус өндөг гаргадаг билээ. Өндөг өөгүй боловч өрөөл бусдын дулаанаар өсөн төлждөг болохоор энэ шинжийг урсан өнгөрдөг 365 хоногт ихээхэн хамаарах болно. Тиймээс өрөөл бусад анд нөхдөдөө ач буян хайр халамжаа эс үзүүлбэл атаа хорсол арвин байх тул бусдыг хайрла. Тэгвэл өөрийн тань үйл бүтэх болно. Аливаа бүхэн эхэлсэн нэг өдөр байхад доройтох төгсөх үе байдаг болохоор манай нийгмийг далан жил удирдан цагтаа бас ч үгүй ихийг хийсэн бидний бахархал болж байсан МАХН-д нэлээд сорилт гарах жил болно. Зурхай сайн муу янз бүрийн зүйл өгүүлдэг ч түүний нэгэн гайхамшиг бол сайныг нь хөгжөөн бадруулж мууг нь засан ариутгах чадалтай байдагт оршино. Үүрийн шөнөөр донгодоод байдаг өвчүү нь алаг байшин дээр гарч хашхирдаг бариад авахад бархирдаг тахиа жилдээ атаа хорсол үл үржин хотол түмнээрээ баясалдан жаргах болтугай. 

	 

	21. ИРЭХ ЖИЛИЙН ӨНГӨ

	(“Амин дэм” сонин 1993:1-р сар №2)

	 

	Монголчууд шинэ жил ургахын өмнө хуучин оноо хаахын бэлгэдэлт их үйлийг олон хоногийн өмнөөс нягтлан хийдэг билээ. 

	Шинэ оноос сарын өмнө хийх зүйлээ дуусгаж, өр авлагаа тооцож, гомдол гуньхралаа тайлан, санаа сэтгэлээ ариусган, хир буртаг, тоос шороогоо цэвэрлэн ариун тунгалгийг үйлддэг. 

	Шинэ сар гарахын урьтал битүүний өдөр битүүлгийн зан үйлийг гүйцэтгэх бөгөөд энэ өдрийн үдэш нэг гэрийн эр, эм хоёр хонины чанасан толгойг босгон дээрээ залж, эрүүг нь зааж, галын бурхан сүлд шүтээн, өвгөд хөгшид, үр хүүхдэдээ хувь хүртээн битүүлгийн үйлийг эхэлнэ. Энэ нь хуучин оноо хөөж, шинэ оноо угтах ёслол буюу. Тэгээд хунт шаант, идээ будаагаа болгож, банш, буузаа жигнэн айргаа сөгнөж, архиа хундагалж, өнгөрч буй жилд учирсан муу бүгдээ умартан, шинэ ондоо дүүрэн билигтэй, түвшин жаргалтай аж төрөхийг билэгдэж буй нь битүүлгийн ёсны онцлог. 

	Өнгөрч буй аргын 1992 он билгийн улирлын XVII жарны усан бичин жилийн ихэнх төлөвийг өрнө дорнын олон зурхайчид өгүүлсэн билээ. 

	Бичин жил, өнгөрсөн түүхэндээ малчин ардын маань хөдөлмөр хүчийг шалгасан хатуухан зуд болж их гамшиг үзүүлж байсан. 1992 оны бичин жилийн өнгө байдлын тухай үүнийг мутарлагч өчүүхэн би бээр өгүүлэхдээ:

	“... Хавартаа хахир хатуу боловч өвөлдөө ноцтой зуд болохгүй. > гэж бичсэн нь цаг уурын хувьд таарсан боловч нөгөө гамшиг нь зах зээл, өмч хувьчлал, олон янзын пүүс компанийн зохион байгуулалтаас болоод бас л зуд шиг гамшиг болсныг өгүүлэхэд илүүдэх юун. 

	Ингээд цагийн жамаар бичин жилийг үдэж, тахиа жилийг туулах цаг айсуй. Ерөөс он жилийг тоолж, төр ёсны баяр хийдэг нь аливаа улс үндэстний нэн эртний зан үйл буюу. Үүний зэрэгцээ шилжиж ирж буй шинэ оноо шинжин таамагладаг арга ч улс бүрд бий. 

	Энэхүү XVII жарны VII он болох “Цогт нүүрт” хэмээх усан тахиа жилдээ хань нөхрийн үнэнчийг илтгэсэн “Хөх нохой” өдөр болон эх хүн, эхнэрийн билэг шинжийг хадгалсан даваа гарагт шилжин орох болно. 

	Судар цадигт “Цогт нүүрт” гэх усан тахиа жилийн өнгө байдлыг “Хур ус нь цагтаа бууж, үр жимс сайтар гараад өлзий хутаг бүрдэн өег цатгалан болой” гэж ерөнхийлөн өгүүлсэн байна. 

	Энэхүү усан тахиа жилийн эрхшээсэн гараг нь өдөр нь илч гэрлээрээ гийгүүлдэг гал махбодтой Адъяа гараг болохоор нар шиг бүхэнд сайнаар гийгүүлэх боловч сайн муу хосолдог хорвоод нар аагим халуунаараа ган гачиг үүсгэдэг шиг үхэл зовлонг илэрхийлэхийн зэрэгцээ хов жив урван тэрслэх үйлс их болдгийг анхаарагтун. ! 

	Мөн эрүүл мэндээ бодохын ялдамд бусдын зовлон жаргал дээр цэнгэн баярлаж, бусдыг үгүйрүүлэн хоосруулах чанар нь арвин байдаг аж. 

	Тахиа гэдэг амьтан нь сүүн тэжээлт бус өндөг гаргадаг амьтан шүү дээ. Өндөг нь өөгүй боловч өрөөл бусдын дулаанаар өсөн төлждөг учир энэ шинжийг бас хадгална шүү дээ. Тиймд өрөөл бусдадаа ач буян, хайр халамжаа эс үзүүлбэл атаа хорсол, арвин байх тул бусдыг хайрла. Үүрийн шөнөөр донгоддог өвчүү алаг тахиа жилдээ хотол түмнээрээ баясан жаргах болтугай. 

	 

	22.”МОНГОЛЫН ТҮҮХЭН ДЭХ ТАХИА ЖИЛҮҮД”

	(“Хөдөлмөр” сонин 1993. 03. 20. №15)

	 

	Жаран жаранд урсан өнгөрсөн тодорхой нэг жилүүд нь бие биеэсээ ялгарах ерөнхий шинжтэй байдаг байна. Тухайлбал: морин жилүүдэд хурц дайчин зоригтой хаад ноёд, баатар жанжид олноор төрж, дайн байлдаан арвин болж, урьд хожид байгаагүй үйл явдлын суурь тавигдаж байжээ. 

	Хонин жилүүдэд алдар суут хүмүүс аялан жуулчилж монгол орноо зорин ирж яриа хэлцэл, судалгаа шинжилгээ хийх нь их бөгөөд эрдэм ухааны гайхамшигт бүтээлүүд олноор хэвлэгдэн гарсан байна. Мөн бусад улс түмэнтэй холбоо хэлхээгээ өргөжүүлж байсан төдийгүй зарим гэрээ хэлэлцээр хуралдаанд томоохон алдаа (1271, 1691, 1991) гарган түүнийхээ хор уршгийг олон түмнээрээ амсах явдал гарч байсан удаатай. 

	Бичин жилүүдэд малчин ард түмний хөдөлмөр хүчийг шалгасан хатуухан зуд (1308, 1932, 1944, 1956) болж байсны зэрэгцээ бичиг номын их мэргэд хутагт хувилгаад нар олноор төрж бас эндэж байсан түүх арвин их ажээ. 

	Тэгвэл мянган жилд 156 удаа тохиосон тахиа жилийн ерөнхий шинж нь юу байв гэхүл. Дэлхийн түүхэнд гарамгай үүрэг гүйцэтгэсэн хаад ноёд орон сууринаа эзэлж улс орныхоо ирээдүйн хөгжилтөд зохих нөлөөгөө үзүүлж байв. Тахиа жил нь хаад ноёд болон түүхэнд гарамгай үүрэг гүйцэтгэсэн хүмүүсийг тодруулж байсны зэрэгцээ урьдын түүхэнд нөлөөтэй нэр хүндтэй байсан нэг хэсгийг ч бас хэлмэгдүүлж байсан бололтой. 

	Хөнгөн хээнцрийг илэрхийлсэн улаан залаатай тахиа нь итгэл найдварын бэлэг тэмдэг болж яг цагтаа дуугардаг, будаа тариагаа хувааж идэхээр бусдыг дууддаг өгөөмөр сайхан зан чанартайгаар дүрслэгддэг тул хүүхдүүд түүнд хайртай байдаг билээ. Үлгэрт өгүүлснээр дайсныхаа араас нь бус өмнөөс нь халз ил дайрдаг зориг самбаатай тахиа, түүний төлөөлсөн тахиа жилүүдийн тухай түүхэн баримтыг өгүүлбэл доорх мэт:

	 

	— 1189 оны тахиа жилд Тэмүжинийг Монголын хаан болгож Чингис хаан цолыг өргөмжлөв. 

	— 1201 онд Жамуха өөрийгөө Гүр хаан болгов. 

	— 1225 оны тахиа жилд сайн харваач Есүнхэйн алдрыг мандуулж чулуун дээр бичиг сийлэв. 

	— 1273 оны тахиа жилд Хубилай Япон улсад анх удаа довтлов. 

	— 1285 оны тахиа жилд Буянт хаан төрөв. 

	— 1321 оны тахиа жилд Гэгээн хаан ширээнд суув. 

	— 1333 оны тахиа жилд Тогоонтөмөр хаан ширээнд суув. 

	— 1513 оны тахиа жилд Халхын хунтайж Гэрсэнз төрж 1549 оны тахиа жил гучин долооныхоо жил дээр нас барав. 

	— 1357 оны тахиа жилд Зонхов Лувсандагва төрөв. 

	— 1621 оны тахиа жилд Халхын Цогт тайж шүлгээ хадан дээр сийлэв. 

	— 1705 оны тахиа жилд Ойрдын Лхавзан хаан Төвөдийг эзэлж Дэсрид Санжаажамцыг алав. 

	— 1717 оны тахиа жилд их хутагт 2-р Жанжаа хутагт Ролбийдорж төржээ. 

	— 1741 оны тахиа жилд Буриадын анхны дацан хамбын хүрээ байгуулагдав. 

	— 1753 оны тахиа жилд дөрвөн аймаг Манжийн захиргаанд оров. 

	— 1765 оны тахиа жилд Мэргэн гэгээн “Алтан товч”-оо зохиов. 

	— 1777 оны тахиа жилд Сүмбэ хамба Ишбалжир “Замлин жишад” хэмээх газар зүйн онолын номоо зохиожээ. 

	— 1837 оны тахиа жилд В. Инжинаш төрж, Жамбалдорж “Болор толь”-ийг зохиов. 

	— 1849 оны тахиа жилд 7-р Жавзандамба Агваанчойживанчупэрэнлэйжамц төрсөн мөн шүлэгч Хишигбат төржээ. 

	— 1921 оны тахиа жилд МАХН-ын анхдугаар хурал хуралдаж анхны программыг баталжээ. Шинэ засаг төр тогтсон байна. 

	— 1933 оны тахиа жилд УБ-чууд анх радио нэвтрүүлэг сонсож эхлэв. 

	— 1945 оны тахиа жилд дэлхийн 2-р дайн фашизмын ялагдал Зөвлөлтийн улаан армийн ялалтаар дуусав. 

	— 1981 оны тахиа жилд Ж. Гүррагчаа сансарт нисэв. 

	23.”НОХОЙ ЖИЛҮҮДИЙН АРАНШИН”

	(“Ил товчоо” сонины 1994 оны 02-р сарын 1-10. №04)

	 

	Дорно дахины ард түмний тоолол болсон 12 жил, 5 махбодоор төрөлжсөн 60 жилийн мөчлөг нь түүхийн олон шинжийг агуулсан байдаг. Тиймээс энэхүү шинж төрхөөс нь хөөн ирээдүйгээ харж болдгийг олон мэргэд өгүүлсэн нь бий. 

	Морин жилүүдэд хурц дайчин зоригтой хаад ноёд, баатар (Чингис, Өгэдэй, Гүүш хаан Төрбайх, Түшээт хан Гомбодорж, Манлай баатар Дамдинсүрэн, Чин ван Ханддорж, Ерөнхий сайд асан Д. Бямбасүрэн) олноор төрж, дайн байлдаан өөрчлөлт арвин болж, урьд хожид байгаагүй үйл явдлын суурь тавигдаж байжээ. 

	Хонин жилүүдэд алдар суут хүмүүс аялан жуулчилж (С. Спартет, Далай лам хоёр удаа) Монгол орноо зорин ирж яриа хэлцэл, судалгаа шинжилгээ хийх нь их бөгөөд эрдэм ухааны гайхамшигт бүтээлүүд олноор хэвлэгдэн гарсан байна. Мөн бусад улс түмэнтэй холбоо хэлхээгээ өргөжүүлж байсан төдийгүй зарим гэрээ хэлэлцээр хуралдаанд томоохон алдаа (1271, 1691, 1991) гарган түүнийхээ хор уршгийг олон түмнээрээ амсах явдал гарч байсан удаатай. 

	Бичин жилүүдэд малчин ард түмний хөдөлмөр хүчийг шалгасан хатуухан зуд (1308, 1932, 1944, 1956, 1992) болж байсны зэрэгцээ бичиг номын их мэргэд хутагт хувилгаад (Сүмбэ хамба Ишбалжир, Цахар гэвш Лувсанчүлтэм, Ц. Дамдинсүрэн) нар олноор төрж бас эндэж байсан түүх арвин их ажээ. 

	Тахиа жилүүдэд дэлхийн болон тухайн улс орныхоо түүхэнд гарамгай үүрэг гүйцэтгэсэн хаад ноёд орон сууринаа эзэлж улс орныхоо ирээдүйн хөгжилтөд зохих нөлөөгөө үзүүлж байв. Тухайлбал: 1189 оны тахиа жилд Тэмүжинийг Монголын хаан болгон Чингис хаан цолыг өргөмжлөв. 1201 оны тахиа жилд Жамуха өөрийгөө Гүр хаанд өргөмжлөв. 1321 оны тахиа жилд Гэгээн, 1333 оны тахиа жилд Тогоонтөмөр нар хаан ширээнд суусан байна. 1993 оны тахиа жилд П. Очирбат дахин Ерөнхийлөгч болов. 

	Хань нөхрийн үнэнчийг илэрхийлсэн нохой нь эзнийхээ эсрэг зүйлийг үзэн яддаг болохоор үнэнч шударга зүйл бадарч өөдгүй муу үйл явдал замхардаг нохой жилүүд нь Монголын түүхэнд ямар байсныг үзэхүл:

	 

	— 1214 оны нохой жилд Монгол, Сүн улстай энхийн харилцаа тогтоов. 

	— 1226 оны нохой жилд Чингис хаан Тангуд улстай байлдав. 

	— 1262 оны нохой жилд Оросын Ярославын Ростов, Суздаль, Владимир хотуудад Монголын эсрэг бослого гарав. 

	— 1274 оны нохой жилд Японыг довтолсон Монгол цэрэг далайн шуурганд дайрагдан сүйдэв. Баян чинсан Сүн улстай байлдаж эхлэв. 

	— 1346 оны нохой жилд Төвөдийн түүхч Гунгаадорж “Улаан дэвтэр” хэмээх түүхийг зохиов. 

	— 1370 оны нохой жилд Тогоонтөмөр хаан нас барав. Билэг Хар Хорум хотод Монголын хаан ширээнд суув. “Юань ши” хэмээх Монголын түүх зохиогдов. 

	— 1406 оны нохой жилд Доголон Төмөр хаан нас барав. 

	— 1454 оны нохой жилд Эсэн хаан өөрийгөө Монголын хаан гэж өргөмжлөв. 

	— 1550 оны нохой жилд Түмэдийн Алтан хаан цэрэглэн Бээжинд тулж очив. 

	— 1562 оны нохой жилд Хутагтай сэцэн хун тайж Ойрдыг ялж Эрчис мөрнөөс баруун тийш гарав. 

	— 1586 онд Эрдэнэ зуу хийдийг байгуулав. Автай сайн хаан нас барав. 

	— 1634 оны нохой жилд Лигдэн хаан нас барав. Халхын Цогт тайж Хөх нуурт нүүж очив. 

	— 1682 оны нохой жилд тавдугаар Далай лам Лувсанжамц нас барав. 

	— 1706 оны нохой жилд Заяын хийдийг байгуулав. 

	— 1742 оны нохой жилд “Мэргэд гарахын орон” хэмээх Төвөд Монгол толь зохиов. Монгол Данжуурыг хэвлэж эхлэв. 

	— 1778 оны нохой жилд Их хүрээ Туул голын эрэг дээр нүүж ирж суурьшжээ. Саган сэцний “Эрдэнийн товч” хэвлэгдэв. 

	— 1838 оны нохой жилд 11-р далай лам Хайдавжамц төрөв. Алшаагийн Агваандандар Төвөд Монгол толь “Сарны гэрэл”-ийг зохиов. Их хүрээнд Гандантэгчилэн сүмийг байгуулав. Зохиолч Хайдав нас барав. 

	— 1874 оны нохой жилд 8-р Жавзандамбыг Их хүрээнд залж ирэв. Жалханз хутагт Дамдинбазар төрөв. 

	— 1886 оны нохой жилд Амар сайд төрөв. 

	— 1910 оны нохой жилд Их Хүрээнд ардууд Манжийн цэрэгтэй мөргөлдөөн гаргав. Их хүрээнээс Манж амбан Сандо, Улиастайн жанжин нарыг хөөн зайлуулав. Их хүрээнд Төвөд Ганжуур хэвлэгдэв. 

	— 1922 оны нохой жилд багш нарыг бэлтгэх сургууль нээгдэв. “Монгол ардын нам”, “Манай зам” сэтгүүлүүд гарав. 

	— 1934 оны нохой жилд УБ-ын Аж Үйлдвэрийн комбинат ашиглалтад оров. Д. Нацагдоржийн “Учиртай гурван толгой” жүжиг анх тавигдав. 

	— 1946 оны нохой жилд УБ-ын Мах комбинат ажиллаж эхлэв. Гоминданы Хятад Монгол Ард Улсыг зөвшөөрөв. 

	24.”ГАХАЙ ЖИЛИЙН ЗУРХАЙН ӨНГӨ”

	(“Хөдөлмөр” сонины 1995 оны. №5-6)

	 

	Он жилийг тоолж төр ёсны найр наадам хийдэг нь улс үндэстний нэн эртний зан үйл билээ. Үүний зэрэгцээ шилжин ирж буй шинэ оноо шинжин таамагладаг арга ч улс бүрд бий буюу. Монгол зурхайн шороон үхрээр шинжин үзвэл хүүхэд залууст хүндэвтэр боловч өвгөд хөгшид дээдэст ивээл буянаа хайрлах XVII жарны IX он болох аливааг эргүүлэх, барилдуулах бэлгэдэлт “Насан төгөлдөр” хэмээх модон гахай жилдээ хань нөхрийн үнэнчийг илтгэсэн “Хон хон дуутай хондлой дээрээ дэгээтэй” хүнс барааг хамгаалдаг хүний өөрийг ялгадаг, хүр хүр дуутай хар нохой өдөр болон гал махбодтой асуурь тэнгэрийн сүлд гараг болох мягмар гарагт шилжин орох билээ. 

	Шинэ ондоо шилжин орж буй шинийн нэгний жил өдрийн учрал тохиолоор “Боовны үр”-ийг тооцон гаргадаг юм. Тийн ахул энэ хур-7, гурил-8, хөдөлгөөн-9, хүн-11, будаа-12, боов-2 хэмээн гарчээ. Үүгээр шинжин үзвэл хур бороо их биш. Будаа тариа элбэг боловч ард түмний хүнс тэжээл тааруухан аж. Харин улс төр, нийгмийн хөдөлгөөн тогтвортой хэмээн гарч байна. Мөн шинийн нэгний өдрийн цаг уурын байдлаар бүх л жилийн цаг уурыг тодорхойлдог тул энэ удаа бүрэн гүйцэд өгүүлж үл болох билээ. “Насан төгөлдөр” хэмээх модон гахай жилийн өнгө байдлыг сударт “Тос сүү чухаг зуд болоод хөвгүүн үржюү” гэж бичсэн байна. 

	Агуу М. Нострадамусын аргаар тооцон үзвэл гал махбодтой ангараг гараг эрхшээсэн тул өглөг бэлгийн хариуг барих төдийгүй хатуу үйлд хааны цааз хүчийг олох ажээ. Нэгэн сударт: “Дөрвөн харь улсын дотроос хөх Монгол модон махбодтой” гэсэн байдаг. Тиймээс энэ жил нь модон махбодтой гахай жил юм. Монголчууд эртнээс нааш “Ганц мод гал болдоггүй, ганц хүн айл болдоггүй” гэж хэлэлцдэг төдийгүй олон мод нийлж байж ой шугуй болдог шиг газрын хөрсийг тогтоохдоо олон мод тарьж зурвас байгуулдаг нь хэн бүхэнд тодорхой билээ. 

	Үүн лугаа нэгэн адил модон махбодтой Монголчууд бидний хувьд огторгуйд ургасан жил нь мөн модон махбодтой болохоор нийгэм эдийн засгийн хувьд бэлтгэл хуримтлалын жил буюу. Энэхүү модон гахай жил ерөнхийдөө тогтвортой сайн жил гэлээ ч бас л жаахан хүлээх хэрэгтэй аж. Бас Монголчууд бид “Гай газар дороос, гахай модон дотроос” гэж ярьдаг. 

	Аливаа хүний үйлийн үрийг гэнэт тохиоход нь гай хэмээн үздэг шиг өөрийн эд зүйл, идэх уухаа харамласан гахай мөн л гэнэт дайрч хадрах гэдгийг хашир анчид юу эс андах буй. Мөн тэжээмэл гахай өрөөл бусдаас болж өлсөхдөө өөрийн үр төл тооройгоо барьж иддэг хэмээн ярилцахыг олонтоо сонссон билээ. 

	Тэгвэл үүн лугаа нэгэн адил энэхүү “Насан төгөлдөр” хэмээх модон гахай жилд урьд өмнө болон энэ онд бусдаас болон улс, банкнаас зээл тусламж авсан хувь хүн, албан байгууллагууд зээл тусламжаа гахай жилийн эхний хагаст багтаан эс өгвөл гахай гэгч амьтан хадардаг шиг таны дараа хойчийн ажил үйлс тань тийм ч таатай бус болохыг анхаарна биз ээ. Энэ жил ерөөс бэлтгэл хуримтлалын жил болохоор яаж бэлтгэж хуримтлуулснаас бидний ирээдүй хамаарна биз ээ. 

	 

	Хашаа хороо хэвтэртэй 

	Халтар будаан идэштэй 

	Хөрстэй газрыг хадардаг

	Хүч ихтэй гахай жилдээ өвчингүй бол жаргал буй. 

	 

	25.”ГАХАЙ ЖИЛ МОНГОЛЫН ТҮҮХНЭЭ”

	(“Хөдөлмөр” сонины 1995 он. №5-6)

	 

	Жаран жаранд урсан өнгөрсөн тодорхой жилүүд нь бие биеэс ялгарах ерөнхий шинжтэй байдаг байна. Тэгвэл мянган жилд 156 удаа тохиосон гахай жилүүдэд онцлог содон үйл явдал юу байгаа вэ? гэдгийг эргэн санацгаая. Оюуны их өндөр чадавхтай шашны нэрт зүтгэлтнүүд олноор төрж улс орныхоо хөгжил болон шинжлэх ухаан, соёлын салбарт томоохон нээлт бүтээлийг туурвиж байсан нь гахай жилийн нэг онцлог гэлтэй. 

	Энэ жилүүдэд ёстой л ухаантан мэргэд улсын чимэг хэмээснийг батлаад зогсоогүй дэлхийн соёлын санд ч үнэт хувь нэмрээ оруулсан билээ. Зөвхөн бичиг үсгийн хувьд л гэхэд Тод үсэг, Соёмбо үсгийг зохиосон хоёр их хутагт гахай жилтэй байжээ. Гахай жилийн он дарааллын хуудаснаас: 

	 

	— 1215 оны гахай жилд Чингис хаан Алтан улстай байлдав. Хубилай төрөв. 

	— 1227 оны гахай жилд Тангад улсыг эзлээд Чингис хаан нас барав. Чингисийн ахмад хүү Зүчи бас нас барав. 

	— 1239 оны гахай жилд Монголын цэрэг Крымыг эзлэв. 

	— 1251 оны гахай жилд Тулуйн хүү Мөнх их хаанд өргөмжлөгдөв. Саж бан-дид Гунгаажалцан нас барав. 

	— 1263 оны гахай жилд Хүлэгү Ираны хаан болов. 

	— 1287 оны гахай жилд Бирм Юань улсын харьяат болов. 

	— 1311 оны гахай жилд Хайсанхүлэг хаан нас барав. Рашид Ад-дин “Судрын чуулган”-аа зохиов. 

	— 1323 оны гахай жилд Гэгээн хаан нас барав. 

	— 1419 оны гахай жилд Зонхова Лувсандагва нас барав. 

	— 1455 оны гахай жилд Эсэн хаан бослого гаргагчдад алагдав. Маркус монголын анхны бага хаан болов. 

	— 1587 оны гахай жилд Уваш хун тайж Ойрадтай байлдав. Аюуш гүүш гадаад үгийг тэмдэглэх галиг үсгийг зохиов. 

	— 1599 оны гахай жилд Ойрадын зая бандид Намхайжамц төрөв. 

	— 1635 оны гахай жилд Баатар хун тайж бүх Ойрадын хаан болов. Өндөр гэгээн Занабазар төрөв. 

	— 1647 оны гахай жилд Баруун хүрээ Ганданшавдувлинг байгуулсан байна. 

	— 1659 оны гахай жилд “Монгол Алтангэрэл” судар хэвлэгдэв. 

	— 1671 оны гахай жилд Галдан бошигт Ойрадын хаан болов. 

	— 1683 оны гахай жилд зургаадугаар Далай лам Цаньяанжамц төрөв. Дэсрид Санжаажамц “Бидэр гарва” хэмээх зурхайн томоохон бүтээлээ зохиов. 

	— 1719 оны гахай жилд Монголд Манжийн цэргийн өртөө байгуулагдав. 

	— 1755 оны гахай жилд Ойрадын Амарсанаа манжийг эсэргүүцэж бослого гаргав. Манж нар Ойрадыг эзлэв. 

	— 1767 оны гахай жилд Ховдын шар сүмийг барьж дуусгав. 

	— 1779 оны гахай жилд “Гадаад монгол ван, гүнгүүдийн илтгэл шастир” зохиогдов. Зохиолч Хайдав хамба төрөв. 

	— 1803 оны гахай жилд Ноён хутагт Дулдуйтын Равжаа төрөв. 

	— 1815 оны гахай жилд 5-р Жавзандамба хутагт төрөв. 9-р Далай лам Лүндэгжамц нас барав. 

	— 1875 оны гахай жилд 12-р Далай лам Пэрэнлэйжамц нас барав. 

	— 1911 оны гахай жилийн 12-р сард Монгол улс манжаас тусгаарлаж Богд Жавзандамбыг хаанд өргөмжлөв. Монгол улсын олноо өргөгдсөний тэргүүн он эхлэв. Зохиолч Д. Намдаг, Х. Пэрлээ нар төрөв. 

	— 1923 оны гахай жилд Д. Сүхбаатар, ерөөлч Гэлэгбалсан нар нас барав. 7-р сарын 18-нд МАХН-ын 2-р Их хурал эхлэв. Мөн анхны дунд сургууль нээгдэв. Зохиолч Д. Тарваа, түүхч Г. Цэрэндорж нар төрөв. 

	— 1935 оны гахай жилд Налайхын төмөр замыг байгуулж эхлэв. 14-р Далай лам, төрийн шагналт зохиолч Л. Түдэв, С. Дашдооров, Д. Маам нар төржээ. 

	26. “ХАМГИЙГ НОМХОТГОГЧ” ХЭМЭЭХ ГАЛ ГАХАЙ ЖИЛИЙН ТАНЫ ТӨӨРӨГ

	(Чингэлтэй-Ардчилал сонин 2017 он. тусгай дугаар)

	 

	1. ХУЛГАНА ЖИЛТНҮҮД

	1972 оны усан (хар) хулгана жилтэн

	Эр нь:

	Дарга нар дэмжин нэр алдар олж, сайн нөхдийн дэмжлэгийг хүлээх од гарагуудын сайн тохироо байгаа боловч жилийн ноён нуруу маш их нөлөөтэй байдаг суудал болон Насдүрсэмийн засал хийлгэж, “Сундуй” “Манал” “Нанжид” “Чогжүмүнсэл” зэрэг номыг сайн уншуул. Энэ жил газар ус хөндөж, мод огтолсны хэрэггүй биз ээ. Шүд болон зүрхний өвчнийг бүү даамжруул. 4, 10-р сард гэмтэл ослоос болгоомжил. Суудал болон Насдүрсэмийн засал болон мөн огторгуйн хаалт хийлгэж, “Алтангэрэлийн даллага” авхуулж, “Алтангэрэл” “Сундуй” “Нанжид” “Гомбо” “Намсрай” судрыг уншуул. 

	Эм нь: 

	Өнцөгдсөн суудал болон Насдүрсэмийнхээ заслыг оновчтой хийлгэж, “Сундуй” “Нанжид” “Гомбо” “Жанаггогдаг” “Дашзэвэг” номыг уншуул. Тэгвээс та нэр алдар өсөж, алс хол олз омог ихтэй болоод амжилттай сайн явах эсвэл хүү төрүүлэх гэх мэт сайн үйлийг төрүүлдэг есөн тэнгэрийн сайн үүдэнд болохоор сэтгэл санаа амар жил байх болно. Мөн удирдах хүнээр дэвжих ажил бүтэмжтэй төдийгүй удирдах дээд хүний дэмжлэг туслалцааг ч хүртэх болно. 

	2. 1984 оны модон хөх хулгана жилтэн

	Эр, эмгүй жилээ хатуухан угтаж буйг анхаарч суудаг болон тааруухан нөлөөтэй од гарагуудынхаа заслыг хийлгэж “Сундуй” “Жадамба” “Самбалхүндэв” “Сэдэд” “Манал” номыг уншуул. Эрчүүдийн хувьд 3, 4, 7-р сард хэл ам, зарга их болоод биед яр шарх, гэмтэл гарч ирнэ. Алс хол явах ажилд саад тотгор их тул замын засал болох “Чогжүмүнсэл” номыг уншуул. Эмэгтэйчүүдийн хувьд дээдэс, дарга нараас хамаарах ажилд багагүй саад учрах болон нүдэнд муу нөлөөтэй од гараг эрхшээсэн тул одон гарагийн заслыг илүүтэй анхаарч хийлгэвэл зохино. 

	2. ҮХЭР ЖИЛТНҮҮД

	1961 оны төмөр (цагаагчин) үхэр жилтэн

	Эр, эмгүй дайсан махбодтой жилтэйгээ учирсан төдийгүй хэрүүл заргын гараг таныг энэ жил хариуцаж буй тул хар цагаан хэл ам, хэрүүл зарга их гарч мэдэх тул хэл амнаас болгоомжилж, атаа жөтөө, хэл амны ном уншуулахад буруудахгүй биз ээ. Газар ус хөндөхийг цээрлэж, харш махбодын болон тааруухан нөлөөтэй байгаа гарагийн заслыг хийлгэж, ”Сундуй” “Нанжид” “Дашдондог” “Цэнд” “Очирваань” зэрэг номыг уншуул. Алс хол явахаар хөөцөлдөж буй хүмүүс замын засал хийлгэж, “Чогжүмүнсэл” номыг айлтгуул. Мөн бага зэргийн зарлага гарч буй тул “Алтангэрэлийн даллага” авхуулж “Алтангэрэл” ном уншуул. Үүний дээр эмэгтэйчүүд нь яр шарх болон осол гэмтлээс болгоомжил. 

	2. 1973 оны усан (харагчин) үхэр жилтэн

	Эр нь эхийн ивээлт гараг ивээсэн тул аливаа үйлс бүтэмжтэй болоод ашиг орлого нэмэгдэж, эд мал өснө. Дээдэс дарга нарын дэмжлэгийг олж, нэр алдар хүртэнэ. Ийм сайхан учрал тохиол, ойр дотнын найз нөхдийн атаа жөтөө, их хүргэдэг болохоор хар, цагаан хэл ам, атаа жөтөө, багагүй байх болно. Тиймээс хар цагаан хэл амны номыг олонтоо уншуул. Эрүүл мэндийн хувьд бие тань халуурч, зүрх өвдөж магад. Энэ жил мод бүү огтол. 4, 10 сар таны хувьд тааруухан сар байх болно. Энэ жил “Сундуй” “Алтангэрэл” “Сэдэд” “Ханчиннагву” зэрэг номыг уншуулж, алс хол явах хүмүүс заавал аян замын засал хийлгэж, “Чогжүмүнсэл” номыг уншуул. 

	Эм нь 4, 6, 7, 9, 10-р сард биеийн эрүүл мэнд болон хулгай дээрэм хийгээд юм хумаа алдах, гээхээс сэргийл. Харин бусад талаар ихээхэн сайн болоод дарга, дээдсийн дэмжлэгийг хүлээх болон санаа сэтгэл, ажил үйлс өөдрөг байх од Гараг ивээсэн ажээ. Мөн алдар нэр олох эсвэл гэрийн хүн нэмэх ээлтэй сайхан оддын тохиол энэ жил таныг эрхшээсэн тул ихийг бүтээж, амжилт олбол зохино. Энэ мэт жил төдийлөн олон тохиохгүй байсан биз ээ. Харин энэ жил мод огтолж, газар шороо бүү хөнд. “Манал” “Сэдэд” “Алтангэрэл” зэрэг номыг айлтгуул. Алс хол явах аваас замын засал хийлгэж, “Чогжүмүнсэл” уншуул. 

	1985 оны модон (хөхөгчин) үхэр жилтэн

	Эр нь таныг энэ жил наран гараг ивээсэн тул та энэ жилд ихээхэн амжилттай байх болно. Дарга дээдэст хүндлэгдэн тэдний дэмжлэгийг хүлээнэ. Алс хол явахаар хөөцөлдөж буй хүмүүс амжилттай сайн явна. Гадаад ажил бүтээхээр явж буй хүмүүсийн ажил алба амжилттай сайн бүтнэ. Гэрийн хүн нэмэгдэнэ. Ажил үйлс бүтэж амьдрал сайжрахад үүсдэг нэгэн аюул бол атаа жөтөө, хар цагаан хэл ам байдаг тул хэл амны ном болох “Сэдэд” “Ханчиннагву”зэргийг уншуул. Харин бэлэвсэн эм хүнтэй нөхөрлөж, газар ус бүү хөнд. Энэ мэтийг үйлдвэл дээрх сайн сайхан учрал тохиол өөрчлөгдөхийг үгүйсгэхийн аргагүй. 

	Эм нь: хэл ам, хэрүүл болон ходоодны эсрэг гараг ивээж, нэр муудаж, хэл, хэрүүл зарга, багагүй учрах төлөвтэй боловч усны гаралтай энэ гахай жилд тэнгэрийн ивээлт үүдэнд суусан тул үг явцтай болж, аливаа үйлийг хичээнгүйлэн хөөцөлдвөл амжилттай бүтэж, олз ашиг их, гарз бага байж, сэтгэл санаа амар байх болно. Харин энэ жил та бүхэн газар шороо хөндөж, нохой авахыг цээрлэвэл зохино. Мөн гарагийн засал хийлгэж “Сундуй”, “Сэдэд”, “Ханчиннагву” “Алтангэрэл” зэрэг номыг уншуулбал өлзийтэй сайн. 

	3. БАР ЖИЛТНҮҮД

	1962 оны усан (хар) бар жилтэн

	Эр эмгүй мэнгэ голлон суудал өнцөгдөж, муу одон гараг ивээсэн жилтэйгээ учирсан тул хэл, ам зарга үүсэж, аливаа хэрэг явдалд саад бартаагүй учирч, сэтгэлийн хямралд өртөж мэднэ. Дээдийн ивээл муудаж эдийн гарлага гарахыг үгүйсгэхийн аргагүй. Тиймээс эр эмгүй өнцөгдсөн суудал, голлосон мэнгэний засал болон муу одон гарагаа засуулж “Сундуй” “Жанаггагдог” “Манал” “Дашдондов” “Дашзэвэг” “Сэдэд” “Ханчиннагву” “Гонгор” зэрэг номыг уншуулж “Хийморийн сан” “Дөрвөн уулын сан” тавиулж, хэл ам хэрүүл тэмцлийг тэвчвэл зохино. Эмэгтэйчүүд нь үүн дээр нэмээд Насдүрсэмийн засал хийлгэж, “Нанжид” номыг уншуулах хэрэгтэй. 

	1974 оны модон (хөх) бар жилтэн

	Эр нь: муу одон гараг ивээж, суудал өнцөгдөж, өөрийн төрсөн мэнгэ дээрээ суусан тул таны ажил хэрэгт саад багагүй учирч, муу хэл ам тохиож, гарлага зарлага гарч сэтгэл амаргүй байж мэднэ. Дарга дээдэстэй холбоотой ажилд саатах зүйл гарч мэднэ. Тиймээс таныг эрхшээсэн муу одон гараг суудлаа засуулж “Сундуй” “Жанаггадог” “Дашзэвэг” “Дашдондов” “Сэдэд” “Ханчиннагву” “Гонгор” “Жадамба” “Нивагүнсэл” “Алтангэрэл айлтгуулж сан сэржим өргүүл. 

	Эм нь: Энэ жил алс хол амжилттай сайн явах эсвэл гэрийн хүн мал эд хөрөнгө нэмэх боломжтой маг сайн гараг ивээсэн жил тохиосон ч огторгуйн ам нээгдсэн суудалд өнцөгдөн суусны зэрэгцээ есөн тэнгэрийн муу үүдэнд таарсан тул аливаа ажил үйлсэд саад тотгор гарч хэл ам, эд юмны гарз гарч, бие сэтгэл хямран зарга маргаан үүсэж мэдэх юм. Тиймээс энэ жилд хэл ам хэрүүлийг тэвчиж, Насдүрэмийн болон суудлын заслаа хийлгэж, огторгуйн хаалт хийлгэж, “Сундуй” “Сэдэд” “Ханчиннагву”, “Довчин айлтгуулж “Намсрай” тахиулан “Алтангэрэлийн даллага” авхуулж “Алтангэрэл” номыг уншуулбал зохино. 

	1986 оны гал (улаан) бар жилтэн

	Эр нь: 3, 6, 7, 9-р сард дээрэм хулгай болон эрүүл мэндийн хувьд анхаарах хэрэгтэй. Дээрхээс бусад саруудад удирдах хүнтэй уулзахад баяртай сайн. Гэрийн хүн нэмэх болоод хол явахад сайн төдийгүй өвчин бага болоод туссан ч түргэн эдгэх есөн тэнгэрийн сайн үүдэнд суусан байна. Гэхдээ та суусан мэнгээ ариусгаж, Насдүрсэм болон суудлын заслаа хийлгүүлж, огторгуйн хаалт хийлгэн, ”Сундуй” “Нанжид” “Алтангэрэл” “Сэдэд” зэрэг номыг айлтгуулсан тохиолдолд дээрх амжилт ивээх болно. 

	Эм нь: өнцөгдсөн суудлынхаа заслыг хийлгэж, “Сундуй” “Сэдэд” “Жадамба” “Ширнэн” зэрэг ном айлтгуул. Энэ жил танд маш их өгөөжтэй жил байх бололтой. Тухайлбал: алс хол амжилттай сайн явж, хийж байгаа ажилдаа амжилт олж, нэр алдар дээшилнэ. Эрүүл мэндийн хувьд тархи толгой хөдлөхөөс өөр хүнд ноцтой зүйл гарахгүй нь бололтой. Харин давхар биетэй бүсгүйчүүд эрүүл мэндийн хувьд анхаарахад илүүдэхгүй бөгөөд эмчийн хяналтад байх. 

	4. ТУУЛАЙ ЖИЛТНҮҮД

	1975 оны модон (хөхөгчин) туулай жилтэн

	Эр нь: сэтгэл санаа өөдрөг, ажил үйлс бүтэх, тэнгэрийн үүдэнд суусан ч энэ жил таныг муу одон гараг эрхшээсэн тул дээдэстэй зөрчилдөж, хэл аманд орж мэднэ. Алс холын ажил аялалд саад гарч мэдэх тул замын засал хийлгэж, “Чогжумүнсэл”-ийг уншуул. Энэ жил 3, 4, 7, 10-р сард осол гэмтэл, гай барцадаас болгоомжил. Мөн энэ жил үхэгсдийн оршуулгад бүү оролц. Муу одон гарагаа засуулж, “Сандуй” ”Дашдондов” “Жадамба” “Их манал” “Сэдэд” “Ханчиннагву” “Алтангэрэл” “Улаан юм” айлтгуулж, “Дөрвөн уул” болон “Хийморийн сан тавиул. 

	Эм нь: муу одон гараг ивээж, өөрийн мэнгэ дээрээ сууж, эхийн дүрсэм буюу 33-ны мөчлөгтэй жил тохиосон тул хар цагаан, хэл ам их болоод эрүүл мэндийн хувьд анхаарвал зохих жил болно. удирдах хүнээр дамжих ажилд багагүй саад гарна. Бие сэтгэл хямарч, гарлага багагүй гарч мэдэх юм. Жирэмсэн эмэгтэйчүүд эмчийн хяналтад байвал зохилтой. Насдүрсэм муу одон гараг болон мэнгээ ариусган засуулж, “Сундуй” “Нанжид” “Жанаггагдог” “Дашзэвэг” “Сэдэд” “Алтангэрэл” “Чогжүмүнсэл” “Манал” “Цэнд” “Ногоон дарь эх” айлтгуул. 

	1987 оны гал (улаагчин) туулай жилтэн

	Эр нь нэг их олон тохиолдохгүй сайн жил тул санасан ажлаа амжуулахын төлөө зүтгэ. Алс хол амжилттай, олз омогтой явна. Удирдах хүний дэмжлэг болоод сайшаалыг хүртэнэ. Бэлэвсэн эм хүнтэй нөхөрлөвөл энэ бүх сайхан тохиол сөргөөр эргэж болохыг бүү март. Ийм амжилт бүтээл бусдын жөтөөг төрүүлж, хар цагаан хэл ам, байнгад дагуулдаг тул хэл амны ном олонтоо уншуул

	Эм нь эрүүл мэндийн хувьд анхаар. Алс хол явах хүмүүс замын засал хийлгэж, “Чогжүмүнсэл номыг айлтгуулах хэрэгтэй. Эс тэгвээс зорьсон ажилд тань саад учирч мэднэ. Мөн хар цагаан хэл ам их байх тул хэл амны ном болох “Сэдэд” “Ханчиннагву” зэрэг номыг олонтоо уншуул. Бусад талаар ажил хэрэг бүтэмж сайтай байх бололтой. Энэхүү гахай жилд газар ус хөндөж, нохой болон улаан өнгийн эд авсны хэрэггүй биз ээ. “Сундуй” “Алтангэрэл” номыг уншуул. 

	5. ЛУУ ЖИЛТНҮҮД

	1964 оны модон (хөх) луу жилтэн

	Эр нь: өнцөгдсөн суудал болон гарлага, зарлага багагүй тохиодог. Огторгуй хаалтаа хийлгэж, “Сундуй” “Алтангэрэл” “Сэдэд” “Дашдондов” “Дашзэвэг” зэрэг номыг уншуулж, мөн зүгээ зөв гаргаж, ёс домыг сайн гүйцэтгэвэл таныг энэ жил аливаа ажил үйлс нь бүтэмжтэй болоод нэр алдар олж, ашиг нэмэгдэх төдийгүй дээдсийн дэмжлэгийг хүртэх, эхийн ээлт гараг ивээсэн сайн жил тохиосон байна. 

	Эм нь: суудлын заслаа хийлгэж, “Сундуй” “Сэдэд” “Дашзэвэг” зэрэг номыг уншуулж тааруухан нөлөөтэй байгаа одон гарагаа засуулах аваас энэ жил шиг амжилт бүтээлтэй жил тийм ч олон тохиохгүй биз ээ. Та энэ жил өсөх дэвжих тэнгэрийн үүдэнд суусан болохоор дээдсээр дамжин бүтэх ажил алба, бүтэмжтэй сайн боловч тэдний дэмжлэг туслалцааг сайн хүртэж, нэр алдар олж, гэрийн хүн нэмэгдэж, эд хөрөнгө өснө. Бүх юм сайн сайхан өв тэгш байж болдоггүйн адилаар та 4, 6, 7, 9, 10-р сард явдал дээрэм, хулгайд учирч гай барцад тохиолдож болзошгүй тул анхаарвал зохино. Мөн энэ үед мод огтолж, газар ус бүү хөнд. 

	1976 оны гал (улаан) луу жилтэн

	Эр нь:өнцөгдсөн суудлаа засуулж, “Сундуй” “Дашзэвэг” ”Сэдэд” номыг айлтгуулаад энэ жил юу төлөвлөж байна. Түүнийгээ идэвхтэй хөөцөлдөх хэрэгтэй. Тийм аваас алс хол амжилттай сайн явах болоод гэрийн хүн нэмэх, (гэрийн хүн нэмэх, гэр бүлгүй хүн гэр бүлтэй болоод хүү охинтой болохыг хэлнэ.) төдийгүй эд хөрөнгө арвижих сайн сайхан шинжийг үзүүлдэг. Наран гараг ивээсэн болохоор та энэ жил юу төлөвлөж байна. Түүнийгээ л хөөцөлдөх хэрэгтэй. Тиймээс та хэл ам, хэрүүл төвөг зарга чирэгдэлгүй болоод санасан хэрэг бүтэмжтэй байх, ийм жил тэр бүр олон тохиохгүй тул та өөрийнхөө сайн сайхны төлөө хөдөлмөрлөх л үлдлээ. Харин эм хүнтэй нөхөрлөсний хэрэггүй тул маш их анхаарах хэрэгтэй. 

	Эм нь: сайн мууг тэгширсэн жил болно. Нэг талд амжилт бүтээлтэй байхад нөгөө талаар хэл ам, хэрүүл маргаан үүсэхийг үгүйсгэхийн аргагүй. Харин та энэ жил алс хол явах буюу явахаар төлөвлөж байгаа бол замын засал хийлгэж, “Чогжүмүнсэл” номыг уншуул. Мөн суудлын засал хийлгэж, “Сундуй” “Манал” “Сэдэд” “Ханчиннагву”зэрэг номыг уншуул. 

	1988 оны шороон (шар) луу жилтэн

	Эр нь: хэл ам хэрүүл, заргын гараг ивээж, суудал тань өнцөгдөж хэл ам хэрүүл маргаан багагүй учирч мэдэх юм. Мөн алс хол явахад саад бэрхшээл учирч мэднэ. 3, 6, 7, 9-р сард дээрэм хулгай болон эрүүл мэндийн хувьд анхаар. Энэ жилдээ газар ус хөндөж, нохой авсны хэрэггүй биз. Суудал болон хэл амны сөрөг нөлөөтэй. Муу одон гарагаа засуулж, огторгуйн хаалт хийлгэн “Сундуй” “Алтангэрэл” “Жадамба” “Сэдэд” “Ханчиннагву” “Гонгор” “Дашзэвэг” зэрэг номыг уншуулж “Алтангэрэлийн даллага” авхуул. 

	Эм нь: энэ жил та алс хол явах аваас замын засал хийлгэж, “Чогжүмүнсэл” номыг уншуул. Эдийн гарлага, зарлага болон хэл ам хэрүүл маргаантай байдаг муу одон гараг ивээсэн жил төдийгүй ялангуяа 3, 4, 7, 10-р сард осол гэмтэл, муу хэл ам хэрүүл маргаанаас болгоомжил. Энэ жил та өнцөгдсөн суудал болон муу одон гарагаа засуулж “Сундуй” “Сэдэд” “Ханчиннагву” “Ногоон дарь эх” “Алтангэрэл” зэрэг номыг уншуул. Мөн “Алтангэрэлийн даллага” авхуулбал зохилтой. Эрүүл мэндийн хувьд ходоод гэдэсний өвчний талаар анхаарч “Манал” айлтгуул. Дээрх заслыг хийлгэж, ном судрыг уншуулах аваас энэ жилд таны зарим нэг санасан хэрэг тань амжилттай сайнаар бүтэх болно. 

	6. МОГОЙ ЖИЛТНҮҮД

	1977 оны гал (улаагчин) могой жилтэн

	Эр нь: энэ жил та дээдэс дарга нараар дамжин бүтээх ажил алба, бүтэмжтэй болоод гэрийн хүн эд мал нэмэх, нэр алдар өсөж, олз ашиг багагүй олох зэрэг сайн явдал олонтой учрах од эрхсийн нөлөөнд оршиж байна. Харин 3, 6, 7, 9-р сард хулгай дээрэмд учрах болоод хэл аманд орооцолдох буюу эрүүл мэндийн талаар анхаарах явдал гарч мэднэ. Тиймээс хэл амны номыг олонтоо уншуулж, “Сундуй” “ Сэдэд” “Ханчиннагву” “Манал” зэрэг номыг айлтгуул. 

	Эм нь: 3, 6, 7, 9-р ард осол гэмтэл, яр шарх гарахаас болгоомжил. Харин бусад талаар ихээхэн боломжтой сайн байх болно. Ажил алба бүтэмжтэй сайн санасан үйлсэд тань саад бэрхшээл бага байх төдийгүй алс хол олз омог, нэр төртэй сайн явах болно. Алс хол явахаар хөөцөлдөж буй хүний ажил амжилттай сайн байх болно. Ийм сайхан амжилт бүтээл нь атаа жөтөө, хэл амыг багагүй дагуулдаг тул хэл амны номыг олонтоо уншуул. “Сэдэд” “Ханчиннагву” уншуул. 

	1989 оны шороон (шарагчин) могой жилтэн

	Эр эмгүй эх махбодтой сайн жилтэйгээ учирсан ч гэлээ энэ жил таны хувьд хатуухан байж мэдэх юм. Мэнгэ голлож, муу одон гараг ивээж хатуухан суудалд заларсан тул засал, ном айлтгалыг идэвхтэй хий. Зарга болох дарга нартай холбоотой ажилд саад гарч, сэтгэлд муу юм бодогдож, бие сэтгэл тань хямарч мэднэ. Эмэгтэйчүүд нь яр шарх гарах болон осол гэмтлээс болгоомжил. Яр шарх гарах аваас даруй эмнэлэгт үзүүл. Энэ жил та хэл ам, хэрүүлийг тэвчиж, газар ус бүү хөнд. Голлосон мэнгэ, муу одон гарагаа засуулж, “Сундуй” “Манал” “Сэдэд” “Жадамба” “Шийрэвнямбуу” “Чогжумүнсэл” номыг айлтгуул. 

	7. МОРЬ ЖИЛТНҮҮД

	1966 оны гал (улаан)морь жилтэн

	Эр. эмгүй сөрөг нөлөөтэй од ивээж, хатуу суудалд өнцөгдсөн тул хэл ам, гарлага их болоод удирдах хүнээр дамжих ажилд саад бэрхшээл багагүй учирч мэдэх юм. 3, 4, 7, 10-р сард илүүтэй анхаарах хэрэгтэй энэ саруудад эмэгтэйчүүд нь ходоодны өвчний талаар анхаар. Алс хол явах аваас замын засал хийлгэж, “Чогжүмүнсэл” номыг уншуул. Өнцөгдсөн суудал одон гарагаа засуулж “Сундуй” “Жадамба” “Сэдэд” “Алтангэрэл” номыг уншуул. Эмэгтэйчүүд нь огторгуйн хаалт хийлгэж, гарлагын үүдээ хаалгахын тулд “Алтангэрэлийн даллага” авхуул. Дээрх номуудын дээр “Ногоон дарь эх” айлтгуулж, “Дөрвөн уулын сан тавиул”. 

	
1978 оны шороон (шар) морь жилтэн

	Эр нь: Насдүрсэм, суудлын засал хийлгэж, “Сундуй” “Нанжид” “Сэдэд” “Ханчиннагву” номыг уншуулбал та эх махбодтой жилтэйгээ учирсан тул энэ жилийн ноён нуруу тань боломжийн сайхан үзүүлэлттэй байна. Бага зэргийн хэл ам байх боловч дарга дээдэст хүндлэгдэн тэднээр дамжин бүтэх ажил амжилттай сайн болоод алс хол олз омогтой явж, гэрийн хүн, эд мал нэмэх сайхан тохиол байна. Харин эм хүнтэй амраглаж, нас барагсдын болон хуучин эд авсны хэрэггүй биз ээ. Үүнийг сайн анхаарах хэрэгтэй. 

	Эм нь: энэ жил таны хувьд гарлага, хэл ам, хэрүүл маргаан ихтэй болоод эрүүл мэндийн хувьд анхаар. Газар ус хөндөж, мод огтолж, улаан өнгийн эд зүйл авсны хэрэггүй биз ээ. Өнцөгдсөн суудлаа засуулж, “Сундуй” ”Манал” “Сэдэд” “Ханчиннагву” “Ногоон дарь эх” “Дашдондов” зэрэг номыг уншуул. Гарлага, зарлага багагүй байх тул “Алтангэрэлийн даллага” авхуулж, “Алтангэрэл айлтгуул. Гэхдээ эх махбодтой жилтэйгээ учирсан тул бүх зүйл сөрөг муу биш харин дээрх заслуудаа хийлгэвээс зарим нэг ажил алба тань өөрөө бүтэх ч бий. 

	1990 оны төмөр (цагаан) морь жилтэн

	Эр эмгүй муу одон гараг ивээж, дайсан махбодтой жилтэйгээ учирч, суудал тань өнцөгдсөн тул энэ жилийг анхаарал болгоомжтой өнгөрөөвөл зохилтой. Мөн одон гараг болон өнцөгдсөн суудлын заслаа хийлгэж, “Сундуй” “Их манал” “Дашдондов” “Дашзэвэг” “Чогжүмүнсэл” “Жадамба” “Нанжид” зэрэг номыг айлтгуулж, хийморийн сан тавиул. Эрэгтэйчүүд нь суудал өнцөгдсөн тул ходоод гэдэс өвдөх магадлалтай тул суудлынхаа заслыг илүүтэй анхаарч хийлгэх хэрэгтэй бол эмэгтэйчүүд нь Насдүрсэм орсон тул ууц нуруу болон бөөр өвдөх магадлалтай тул Насдүрсэмийн засал хийлгэж, “Нанжид” номыг уншуул. Мөн огторгуйн үүд нээгдсэн тул огторгуйн хаалт хийлгэж, “Алтангэрэлийн даллага” авхуулж, “Алтангэрэл” номыг олонтоо уншуул. 

	8. ХОНЬ ЖИЛТНҮҮД

	1967 оны гал (улаагчин) хонин жилтэн

	Эр хүн нь: өөрийн төрсөн мэнгэ дээрээ суух тул мэнгээ ариусгуулан, “Дашзэвэг” “Дашдондов” болон “Сундуй” “Сэдэд” “Алтангэрэл” зэрэг номыг уншуулж, “Алтангэрэлийн даллага” авхуулбал хэл аманд өртөж, айх сэтгэл төрж, эдийн гарлага гарах байдал чинь арилж, харин ямарваа үйлс зохимжтой болж, баяр болох, хол явбал олз олох, албан тушаал дээшилж, гэрийн хүн, эд мал нэмэх, маш сайн нөлөөтэй гарагийн нөлөөлөл тань дээшилж дээр дурдсан сайн учрал тохиол тохиох магадлал өндөр байна. Харин эрүүл мэндийн талаар хөл толгой үе мөч өвдөж мэднэ. 

	Эм хүнийг зарга тэмцлийн гараг ивээсэн тул гэрт гадаа зарга тэмцэл үүсэж, архи, хоол ундны хордлого авч, үе мөч өвдөж мэдэх тул та Нардүрсэм болон од гарагийн засал хийлгэж, “Нанжид” “Сэдэд” “Ханчиннагву” зэрэг номыг уншуулбал үг тань явцтай болж, ажил хэрэг тань бүтэмжтэй болно. харин алс холын явдал, бүтэмж муу тул хол явах аваас “Чогжүмүнсэл” номыг уншуул. Энэ жилийн хувьд та газар ус хөндөж, нохой авсны хэрэггүй биз ээ. 

	1979 оны шороон (шарагчин) хонин жилтэн

	Эр хүний хувьд: хэл ам зарга тэмцэл их болоод эд юмны гарз гарах, одон гараг ивээсэн ч гэсэн од гарагийнхаа заслыг хийлгэвэл эх махбодтойгоо жилтэйгээ учирсан болохоор аливаа ажил үйлс тань эерэг сайнаар эргэх болно. Харин энэ жилд хүнийг гомдоож, газар ус хөндөж, нохой авсны хэрэггүй. Тиймээс “Алтангэрэл” “Сундуй” зэрэг номыг уншуулж, “Говийн лха” тахиул. 

	Эм нь эх махбодтой маш сайн жилтэйгээ учирч байгаа ч гэсэн гал гараг ивээсэн тул ажил албан дээрээ томоохон алдаа дутагдал гаргаж болзошгүйг анхаар. Хэл ам, хэрүүл болоод, эд мөнгөний гарлага их байх нөлөө туссан од гарагийн заслыг хийлгэж “Алтангэрэл” “Сэдэд” “Манал””Сундуй”-г уншуул. Эрүүд мэндийн хувьд үе мөч, ходоод өвдөх болон хоолны хордлогоос болгоомжил. Алс хол явах болон алс холын ажил үйлс саадтай байх тул “Чогжүмүнсэл” номыг уншуул. 3, 4, 7, 10-р сард дээрх бүгдийг илүүтэй анхаарвал зохино. 

	1991 оны төмөр (цагаагчин) хонин жилтэн

	Эр хүн нь: аливаа ажил үйлс явдал зохимжтой болоод маш сайн явах төдийгүй нэр алдар дээшилнэ. Удирдах ажилтан дараг болоод аав ээж, ах дүү нарынхаа дэмжлэг туслалцааг сайн хүртэнэ. Харин хар цагаан хэл ам их байх тул “Сэдэд” “Ханчиннагву” “Сундуй” “Догсом” зэрэг номыг уншуул. 

	Эм нь: элэг зүрх өвддөг бол 4, 6, 7, 9, 10-р сард илүүтэй анхаар. Бусад талаар өлзийтэй сайн байна. Энэ жил “Нанжид” “Чогжүмүнсэл” “Сэдэд” “Дашзэвэг” “Нивагүнсэл” зэрэг номыг уншуул. 

	9. БИЧ ЖИЛТНҮҮД

	1968 оны шороон (шар) бич жилтэн

	Эр нь энэ жилийн 3, 6, 7, 9-р сард явдал суудал эрүүл мэндээ анхаарах хэрэгтэй. Ялангуяа элэгний өвчтэй хүмүүс илүүтэй анхаарвал зохино. Мөн энэ хугацаанд алс хол явах ёстой бол заавал замын засал хийлгэж, “Чогжүмүнсэл” номыг айлтгуулбал сайн. Харин бусад талаар эх махбодтой жилтэйгээ учирсны дээр дээдсийн таалал хүртэж, нэр алдар, эд баялаг, болон гэрийн баялаг болон гэрийн хүн нэмж, олз омог ихтэй байх, сайн одон гарагт ивээсэн сайн жил тул ажил үйлс, тань өөдрөг байхаас гадна өөдрөг байхаар барахгүй өвчин туслаа ч түргэн эдгэнэ. Гэхдээ шинэ жил гарч байгаа тул жилийн ерөнхий засал болгож, “Сундуй” “Сэдэд” “Ханчинннагву” зэрэг номыг уншуулж болох юм. 

	Эм нь: 3, 6, 9-р сард нас барсан хүний ажил үйлсэд оролцвол танд тийм ч сайн бус болохыг анхаарвал зохино. “Өнцөгдсөн суудал, насдүрсэм, суусан мэнгээ засуулж, “Сундуй” “Нанжид” “Сэдэд” номыг уншуулах хэрэгтэй. Гэхдээ энэ жил таны хувьд эх махбодтой жилтэйгээ учирч байгаа болохоор тийм ч муу жил биш төдийгүй та алс хол ихээхэн амжилт бүтээл, олз омогтой явна. 

	1980 оны төмөр (цагаан) бич жилтэн

	Эр хүн нь муу одон гараг нөлөөлж мэнгэ голлон Насдүрсэмийн тохиол таарсан хатуу жил болоод аливаа хэрэг явдалд саад тотгор учирч хэл ам, зарга тэмцэл гарч бие сэтгэлийн хувьд хямрал их болоод удирдах албан тушаалтнаар дамжин бүтэх ажилд саад гарах төдийгүй дээд дарга нарын дэмжлэг тусламжийн бүтэмж тааруу байх тул дээр өгүүлсэн муу одон гараг Насдүрсэм болон голлосон мэнгээ засуулж “Сундуй” “Нанжид” “Жанаггагдог” “Алтангэрэл” “Сэдэд” “Дүгэр” “Догсом” уншуулж, “Далх” тахиулж, “Алтангэрэлийн даллага авхуулбал сайн. 

	Эм нь: эдийн зарлага, гарлага болоод хэрэг явдлын бүтэмж тааруу байх гараг ивээсэн жил байх тул та бүхэн “Сундуй” “Жанаггагдог” “Дашзэвэг” “Алтангэрэл” зэрэг номыг уншуулж, голлосон мэнгэ, өнцөгдсөн суудал, муу одон гарагаа засуулах хэрэгтэй. Энэ жил та бүхэн өөрийнхөө ходоодны өвчин эмгэгийг анхаарахын зэрэгцээ ойр төрлийн ах дүүгийнхээ эрүүл мэндийг анхаарах хэрэгтэй. Тиймээс “Манал” “Жадамба” “Ногоон дарь эх” айлтгуул. 

	1992 оны усан (хар) бич жилтэн

	Эрэгтэй нь энэ жил одны болон суудлын засал хийлгэж, “Сундуй” “Манал” “Алтангэрэл” номыг уншуул. 

	Эмэгтэй хүүхэд нь Насдүрсэмийн болон өнцөгдсөн суудлын заслаа хийлгэж, “Сундуй” “Нанжид” “Дашзэвэг” номыг айлтгуул. 

	10. ТАХИА ЖИЛТНҮҮД

	1969 оны шороон (шарагчин) тахиа жилтэн

	Эр хүн нь: энэ жилийн хувьд эх махбодтой жил болоод “Бишрэх тэнгэр”-ийн үүдэнд суусан болохоор албан тушаал дэвшиж, гэрийн хүн нэмэх, алс хол ажилтай сайн явах тохиол ихээхэн байна. Харин архи дарс уух болоод бэлэвсэн эм хүнтэй орооцолдох, газар ус хөндөх, аваас танд тохиосон од гарагийн нөлөө сөргөөр эхэлж мэдэх юм. Өвчин тотгор бага болоод өвчин туссан ч түргэн эдгэнэ. Ийм сайн тохиол олон таарахгүй болоод бусдын атааг их хүргэх амжилттай сайн жил учраас хэл ам, атаа жөтөө их байх тул “Сэдэд””Ханчиннагву” болон “Сундуй” уншуул. 

	Эм нь: энэ жил шүдээ эмчлүүлж шүд өвдөхөөс болгоомжил. Мөн улаан эд авч явах, газар ус хөндөхгүй байх нь чухал. Хэл аманд өртөж, эд юмны гарлага их байх боловч эх махбодтой жилтэйгээ учирсан тул сайн сайхан учрал тохиол нэлээд байгаа гэдэгт эргэлзсэний хэрэггүй. Алс хол явахаар хөөцөлдөж буй хүмүүсийн ажил бүтэмжтэй байх төдийгүй гэр бүлгүй эмэгтэйчүүд хань ижилтэйгээ учирч хамтын амьдралаа эхлүүлнэ. Энэ жил та “Сэдэд” уншуулж, “Алтангэрэлийн даллага” авхуулан “Хийморийн сан” тавиулбал зохино. 

	11. НОХОЙ ЖИЛТЭН

	1970 оны төмөр (цагаан) нохой жилтэн

	Эр хүн нь энэ жил хэл ам хэрүүл заргад өртөх гараг ивээсэн тул элдэв хэл амнаас болгоомжилж, сөрөг нөлөөтэйгөөр тохиосон одон гарагийнхаа заслыг хийлгэж, “Сэдэд” “Ханчиннагву” номыг уншуул. Алс хол явах аваас заавал аян замын засал хийлгэж “Чогжүмүнсэл” номыг уншуулах хэрэгтэй. Гарлагын амыг хаалгаж, “Алтангэрэлийн даллага” авхуул. Мөн сөрөг нөлөөтэй дайсан махбод болон суудлын засал хийлгэж, “Сундуй” “Алтангэрэл” “Гонгор” зэрэг номыг уншуулж, газар лус тахих хэрэгтэй. Зарим талаар таны өөрийгөө бусдад гайхуулах гэдэг чанар чинь сөргөөр нөлөөлж мэдэх тул энэ талаар анхаар. 

	Эм хүн нь энэ жилийн хувьд суудал өнцөгдсөний зэрэгцээ сөрөг нөлөө үзүүлдэг одон гараг ивээж, дайсан махбодтой жилтэйгээ учирсан тул биед ямар ч яр шарх учирч болзошгүй дээр ихэс дээдэстэй зөрчилдөж, ажил албанд садаа учирч мэдэх явдал багагүй таарч мэднэ. 3, 4, 7, 10-р сард анхаар. Энэ жил сөрөг нөлөөтэй гараг болон суудлын заслыг хийлгэж, “Сундуй” “Нанжид” “Алтангэрэл” “Сэдэд” зэрэг номыг айлтгуулах хэрэгтэй. Алс хол явбал засал хийлгэж “Чогжүмүнсэл” уншуул. 

	1982 оны усан (хар) нохой жилтэн

	Эр хүн нь аливаа ажил үйлс сайн болоод олз ашиг багагүй олж, ажил албандаа амжилт олж, дарга дээдсийнхээ дэмжлэг туслалцааг хүргэх сайхан одон гараг ивээсэн жил тул танд амжилт бүтээлтэй үйл явдал тохиолдоно. Энэ мэт сайн сайхан үйл явдал нь бусдын атаа жөтөөг багагүй хүргэдэг тул атаа жөтөө, хэл ам багагүй учирч, танд сөрөг нөлөө үзүүлж болзошгүй. Тиймээс өнцөгдсөн суудлынхаа заслыг хийлгэж, “Сундуй” “Сэдэд” “Алтангэрэл” зэрэг номыг уншуулах хэрэгтэй. Мөн элдэв хэл ам хэрүүлийг тэвчин, хэл ам атаа жөтөөний эсрэг номыг уншуулбал зохино. Ходоод элгээ анхаар. 

	Эм хүн нь: 4, 6, 9, 10-р сард эрүүл мэнд буюу эсвэл хулгай дээрэм зэрэг гэнэтийн өөрчлөлт гарч болзошгүйг анхаар. Бусад саруудад нь маш сайн байхаар барахгүй гэрийн хүн нэмэх зэрэг сайн сайхан тохиол буй. Харин энэ жил та мод огтолж, газар шороо хөндсөний хэрэггүй. Насдүрсэм болон өнцөгдсөн суудлынхаа заслыг хийлгэж, “Нанжид” “Сундуй” “Сэдэд” “Ханчиннагву” зэрэг номыг уншуулах хэрэгтэй. Мөн эд мөнгө, олз омгийн үүд нээгдсэн байгаа тул огторгуйн хаалт хийлгэж, “Алтангэрэлийн даллага” авхуулж, “Алтангэрэл” уншуул. Гэр бүлгүй эмэгтэйчүүд гэр бүлтэй болж, гэр бүлийн баясгаланг эдэлнэ. 

	12. ГАХАЙ ЖИЛТНҮҮД

	1971 оны төмөр гахай жилтэн

	Эр эмгүй энэ жил жил орж, мэнгэ голлож, муу одон гараг ивээж, харш махбодтой жил тохиосон тул голлосон мэнгэ, муу одон гарагийнхаа заслыг хийлгэвэл зохино. “Жилийн засал” “Мэнгэний засал” эрэгтэйчүүд дээр нь “Насдүрсэмийн засал” хийлгэж, “Нанжид” номыг уншуул. Бүгд “Сундуй” “Жанаггадог” “Сүрэнхор” “Дашзэвэг” “Дашдондов” “Сэдэд” “Жадамба” “Ширнэн” “Улаан ном” зэрэг номыг уншуул. Гэр бүлгүй эмэгтэйчүүд “Гучин долооны жил эгзэгтэй шүү гэж ээж минь багад хэлж байсан ч 37-ныхаа жил дээр амжилт бүтээл нь ундарч, алдар хүндийг олсон хүмүүс багагүй байдгийг та дуулсан байхаа. Ирж буй жилийнхээ засал номыг хийлгэж, 2007 оны гахай жилийг аврал буян тус нь ирэх байхаа. Шинжлэх ухаанд нээлт хийдэг наран гараг ивээсэн жил. 

	1983 оны усан гахай жилтэн

	Эр нь жил орж, муу одон гараг ивээсэн тул жилийн болон од гарагийн заслаа хийлгэж, “Их манал” “Жүнши дором” “Ланчигдором” айлтгуулж, хийморийн сан тавиулах хэрэгтэй. 

	Эм нь жилийн болон “Насдүрсэмийн засал хийлгэж, ”Нанжид” “Сундуй” “Их манал” “Сэдэд” уншуулж, хэл ам хэрүүлийг тэвчих хэрэгтэй. Сайн гараг ивээсэн болохоор жил орж байна гэж муу юм бодсоны хэрэггүй. 

	Шарнууд овгийн Д. Мөнх-Очирын зөвшөөрлөөр хэсэгчлэн тааруулав. 

	 

	27. “ХҮН БҮРИЙН ТӨӨРГӨӨС”

	(“Зурхай”сонин 1997 он 8-р сар №8(82)

	 

	Монгол болон дорно дахины зарим орон 12 жилийн эргэлтийн тоолол ёсоор жил бүр ямар нэг амьтны нэрээр нэрлэгддэг. Тодорхой он (жил)-д төрсөн хүн тухайн амьтныхаа шинж чанарыг агуулсан байдаг. 

	1. Хулгана жилд төрсөн хүмүүс

	Эрэгтэй хүн: Урьд заяандаа сүсэгт хүн байж. Хавар, намар, зун төрсөн бол баян (сайн). Дөрвөн хүү төрж хоёрын хүчийг олно. Ар мөр хөхөнд мэнгэ байвал муу. 12, 20 насандаа гайтай өвчин тусвал анагаахад бэрх. Морин жилтэй эм хүн тохирохгүй.40, 70 насандаа эс үхвэл 90 хүрч 5 сарын 13-нд үхэх заяатай. 

	Эмэгтэй хүн: Урьд насандаа ноён хүн байж. Хавар зун төрсөн бол баян сайн. Намар өвөл төрсөн бол дунд. Ураг төрлөөс хишигтэй үйлэнд дуртай, уур хилэн түргэн. Сэтгэл ариун баян заяатай. Таван хүү төрүүлж, гурвын хүчийг олно. Өвчин өчүүхэн. Үхэр, морьтой эр зохихгүй. Хулгана бартай эр зохимжтой. 15, 37 насандаа гайтай. 61, 73 насандаа эс үхвэл 90 хүрч бар цагт үхэх заяатай. 

	2. Үхэр жилд төрсөн хүмүүс

	Эрэгтэй хүн: Урьд насандаа сүмд орж ирсэн нохойг алсан хүн. Хавар зун төрсөн бол баян. Намар өвөл төрсөн бол дунд. Энэ хүн хотын хүний хэл авагч авиртай. Бичиг ном сурвал дээдэс хүнийг орлох (эрх) мөртэй. 24, 40 насандаа Өлзийхутагт ноён болох, 56 насандаа эс үхвэл 90 хүрч 7 сарын1-нд бар цагт үхэх заяатай. 

	Эмэгтэй хүн: Урьд нь эр хүн байж. Намар өвөл төрсөн бол баян. Хавар зун төрсөн бол дунд. Ааш сайтай. Эр эс зохивол ураггүй. Могой тахиатай эр зохимжтой. 23, 46, 55 насандаа гайтай. 64, 71 насандаа эс үхвэл 81 хүрч үхнэ. 

	3. Бар жилд төрсөн хүмүүс

	Эрэгтэй хүн: Урьд улсын оточ хүн байж. Намар өвөл төрсөн бол баян. Хавар зун төрсөн бол дунд. Зүрхэн дээрээ мэнгэтэй бол хүүгүй. 14, 20, 32, 40 насандаа гайтай. Гал уснаас айдаг, болгоомжлох учиртай. 10 насандаа Өлзийхутагт болох, 1 ба 5-р сард төрсөн бол гэртээ боол мэт байх. Хатан хүний босгонд явбал зохих, Дөрвөн хүү төрж хоёрын хүчийг олно. Урьд авсан эм үл зохивол хүүгүй, хоёр эм авах заяатай. Ааш араншин хурдан, эмд амраг 61, 80 насанд эс үхвэл 90 хүрч 1 сарын 1-ний бич цагт үхнэ. 

	Эмэгтэй хүн: Урьд цагт сүсэгт хүн байж. Хавар зун төрвөл баян. Намар өвөл төрвөл бол дунд. Өчүүхэнд онгод зайлах, түргэн мартах, эрдээ эрхт, 40 наснаас илүү жил эс зохивол 2 гал үзэх мөртэй. Өчүүхэн гал уснаас гэмтэй. Хүзүү, гэдэсний өвчин гайтай. 55, 77 насандаа эс үхвэл 85 хүрч үхэх заяатай. 

	4. Туулай жилд төрсөн хүмүүс

	Эрэгтэй хүн:Урьд улсын дээгүүр албаны ноён байж. Хавар, зун, намар төрсөн бол баян. Ааш араншин хурдан. Долоон хүү төрж гурвын хүчийг олно. Өвчүү цоройдоо мэнгэтэй бол бичиг сурвал урт насална. Гурван насандаа нохойд уруулах заяатай. Тахиа жилд эм авбал 11 сарын 10-нд өвчин олно. 17, 18 насандаа өлзийхутаг болох, 2, 8-р сард өвчин олбол анагаахад бэрх 49, 60, 80 насандаа гайтай. 70 насандаа эс үхвээс 85 хүрч 2сарын 8-ны нохой цагт үхнэ. 

	Эмэгтэй хүн: Урьд насандаа эр хүн байж. Намар өвөл төрвөл дунд. Ураг цөөхөн, үйлэнд хичээнгүй, юманд яарамтгай, уймраа. Хүнд тус хүргэвэл ач хариулах, Гурван хүү, гурван охины хувьтай. Өвчүү мөр, ардаа мэнгэтэй бол цэцэн ухаантай. 17, 20, 40 насандаа нэгэн урагт өвчин олно. 53, 61 насандаа эс үхвэл 77 хүрч 2 сарын 3-нд үхнэ. 

	5. Луу жилд төрсөн хүмүүс

	Эрэгтэй хүн:Урьд сүсэгт хүн байж. Хавар зун төрсөн бол баян. Намар өвөл төрсөн бол дунд. Нохойтой эм зохихгүй ба 3, 9-р сард гайтай. Хулгана жилтэй эм зохих ба 3 хүү төрж, хоёрын хүчийг олно. Нэг хүү нь баян ноён болно. Ар мөрөнд мэнгэтэй бол хэл ам мэргэн эмд амраг, өлзийтэй. 4, 28, 29, 38, 56, 60 насанд гайтай. Түүнээс өнгөрвөл 70, 80 насанд эс үхвэл 90 хүрч үхнэ. 

	Эмэгтэй хүн:Урьд эр хүн байж. Хавар зун төрвөл бол дунд. Намар өвөл төрсөн бол баян. Долоон хүү төрж, тавын хүчийг олно. Гар уран, бэрдээ хатуу. Урьд эрдээ эс зохивол гурван гал үзнэ. Мөн гар хөхөндөө мэнгэтэй бол хутагт болно. Ураг цөөхөн, 4, 18, 29 насандаа гайтай. 2, 52, 65 насандаа эс үхвэл 80 хүрч үхэр сарын 21-нд үхэх заяатай. 

	6. Могой жилд төрсөн хүмүүс

	Эрэгтэй хүн:Урьд ноён хүн байж. Хавар зун төрсөн бол дунд, намар өвөл төрсөн бол баян. Могой жилтэй эм зохино. 4, 10-р сард төрсөн хүн бичиг ном сурвал нэр олно. Ааш араншин цэцэн сайн. Хулгана үхэртэй эм зохимж муутай. Гурван хүүгийн хүчийг олно. 4, 8, 10 насанд гайтай. 16 насандаа Өлзийхутаг болно. 20, 30 насанд өвчлөх гайтай. 61, 68 насандаа эс үхвээс 90 хүрч 5 сарын 6-нд шөнө мориноос унаж үхэх заяатай. 

	Эмэгтэй хүн: Урьд эр хүн байж. Хавар зун төрсөн бол дунд ухаалаг үзэсгэлэнтэй, ураг олонтой, ааш зан зөөлөн, Дөрвөн хүүгээс хоёрыг өсгөж, нэгийн хүчийг олно. Намар, өвөл хишиг хүнс их. Өвчүү, хүзүү зүүн гарт мэнгэтэй бол өлзий хутаг болно. 80 насандаа зовох ураг цөөхөн, ааш зан түргэн, 27, 40 насандаа их гайтай. 55, 65 насандаа эс үхвэл 85 хүрч 8 сарын 2-нд үхнэ. 

	7. Морь жилд төрсөн хүмүүс

	Эрэгтэй хүн: Урьд насандаа эмэгтэй хүн байж. Хавар, зун төрвөл дунд. Өвөл төрвөл баян. Хулгана жилтэн зохихгүй. таван сард гайтай. Туулай гахайтай эм зохицно. Жил эс зохивол хүүгүй. Хэрэв төрвөл өсөхөд бэрх. Ноён хүн болно. Дөрвөн хүү төрж хоёрын хүчийг олно. Хан хүний босгонд явбал өлзий хутаг болно. Баруун мөр, цоройндоо мэнгэтэй бол ааш зан хурдан. 15, 16 насандаа гайтай. 51, 83 насандаа эс үхвэл 90 хүрч 7 сарын 20-нд гахай цагт үхэх заяатай. 

	Эмэгтэй хүн:Урьд нь ноён хүн байж. Хавар зун төрвөл баян. Ааш зан номхон. Эрдээ өлзийтэй. Эрийн үгээр явах, өнгө үзэсгэлэн сайтай. Долоон хүү төрж, гурвын хүчийг олно. Ар мөрөндөө мэнгэтэй бол өлзийтэй. 5, 10 насандаа эс үхвэл 75 нас хүрч 8 сарын 25-нд могой цагт үхэх заяатай. 

	8. Хонь жилд төрсөн хүмүүс

	Эрэгтэй хүн: Урьд хаан хүн байж. Хавар зун төрсөн бол баян. Намар өвөл дунд, гурван хүү төрж, хоёрын хүчийг олно. Үхэр, хоньтой эм зохихгүй их гайтай. 2, 6, 10-р сард төрсөн бол урьд авсан эм үл зохино. Туулай, гахай жилтэй эм зохино. 11, 60, 70 насанд гайтай. Зүүн гар баруун мөрт мэнгэтэй бол хүүгүй 66, 70 насандаа эс үхвээс 91 хүрч 5 сарын 2-ны луу цагт үхэх заяатай. 

	Эмэгтэй хүн:Урьд баян хүний хүү байж. Хавар зун төрвөл дунд. Намар өвөл төрвөл баян. Үзэсгэлэнт, номхон даруу зантай, үг хэл зөөлөн, ааш араншин сайн. Хүзүү, баруун мөр, өвчүүнд мэнгэтэй бол өчүүхэн зовох. Эр эс зохивол гурван гал үзэх, 5, 17, 40, 58 насандаа эс үхвээс 81 хүрч үхэх заяатай. 

	9. Бич жилд төрсөн хүмүүс

	Эрэгтэй хүн: Урьд эм хүн байж. Хавар зун төрвөл дунд. Бартай эм зохихгүй их гайтай. Найман хүү төрж хоёрын хүчийг олно. Ааш араншин сайн. Зүрх хатуу. Адгуус идээнд өлзийтэй. Бичиг сурвал нэр олно. Ар мөрөндөө мэнгэтэй бол үхсэнд бүү яв. Нэг ба хоёр настайд нохойд хазуулж магад. 25, 37, 61, 80 насандаа эс үхвэл 90 хүрч 8 сарын 10-нд үхэх заяатай. 

	Эмэгтэй хүн:Урьд нь эмэгтэй хүн байж. Хавар зун төрсөн бол баян. Удам заяат амраг хүний үгэнд орно. Намар, өвөл төрвөл дунд, Таван хүү төрж гурвын хүчийг олно. Ар мөр, суга өвчүүндээ мэнгэтэй бол Өлзийхутаг болох. 7, 28, 37, 46 насандаа гайтай. 64, 73 насандаа эс үхвэл 85 хүрч үхнэ. 

	10. Тахиа жилд төрсөн хүмүүс

	Эрэгтэй хүн:Урьд эм хүн байж. Хавар зун төрсөн бол дунд. Намар өвөл төрсөн бол баян. Туулайтай эм үл зохино. Тахиатай эм зохимжтой. Өчүүхэн гайтай. 2, 8-р сард төрсөн бол үхэртэй эм зохино. Зургаан хүү төрж хоёрын хүчийг олно. Бичиг сурвал амь урт болно. Өвчүү, цорой, мөрөнд мэнгэтэй бол бөө удганы мөрт буй. 12, 15 насандаа гайтай. 35 насандаа хий бэтэгтэй болно. Үүнээс өнгөрвөл 60, 80 насанд эс үхвэл 92 хүрч 9 сарын 5-нд үхэх заяатай. 

	Эмэгтэй хүн:Урьд ноён хүн байж. Хавар зун төрсөн бол баян, Намар өвөл төрсөн бол дунд. Ааш зан сайн, ах дүүдээ элэгсэг. Таван хүү төрүүлж, гурвын хүчийг олно. Хөх ба сүвээнд мэнгэтэй бол маш сайн, өлзий хутаг болох. 22, 38, 47 насандаа гайтай. 64 хүрч эс үхвэл 83 хүрч үхнэ. 

	11. Нохой жилд төрсөн хүмүүс

	Эрэгтэй хүн:Урьд ноён хүн байж. Хавар зун төрсөн бол баян. Намар өвөл төрвөл баян. Хэл ам түргэн, авир ааш цэцэн. Мөр суга, зүрхэнд мэнгэтэй бол нэр олох сайн. Гурван хүү төрүүлж, хоёрын хүчийг олно. 11, 25, 48, 50 насанд гайтай. 64 насандаа эс үхвэл 83 хүрч үхнэ. 

	Эмэгтэй хүн:Урьд эр хүн байж. Хавар зун төрвөл баян. Намар өвөл төрвөл дунд. Юмыг амархан мартана. Долоон хүү төрүүлж тавын хүчийг олно. 3, 9-р сард сэтгэл үл бүтэх, 69 хүрч эс үхвэл 90 хүрч үхнэ. 

	12. Гахай жилд төрсөн хүмүүс

	Эрэгтэй хүн:Урьд сүсэгт хүн байж. Хавар зун төрвөл бол баян. Намар өвөл төрвөл зөв. Нохойтой эм зохихгүй. 3 сар, 2, 19, 20 насандаа гайтай. Зүүн мөр, баруун гар нуруунд мэнгэтэй бол хүүгүй. Дөрвөн хүү төрүүлж хоёрын хүчийг олно. Эм таалагдах юу сэтгэвэл чадах, зүүн гар хавирганд мэнгэ байвал өчүүхэн зовох, өндөр насанд хүрвэл өлзий хутаг болж жаргах, 3, 15, 17, 19, 60 насандаа эс үхвэл80 хүрч морин цагт үхнэ. 

	Эмэгтэй хүн: Урьд хүчирхэг улсын эр байж. Морь гахайтай эр зохих, жил эс зохивол хүүгүй. Жил зохивол 4 хүү төрүүлж, гурвын хүчийг үзнэ. Зүүн мөрөнд мэнгэ байвал ямар ч жил зохино. 10, 19, 50, 60 насанд эс үхвэл 70 хүрч үхнэ. 

	 

	28.”АРВАН ХОЁР ЖИЛ АМЬТНЫ ТООЛЛЫН ҮҮСЭЛ МӨН ЧАНАР”

	(“ТВ мэдээ” сонины 2000 оны 02-р сарын 21. №08)

	 

	Тиймээс зарим эрдэмтэн “Тэдний ноёрхлын үед зөвхөн бичиг үсэг төдийгүй цаг зурхайн тооллын систем Азид өргөнөөр хэрэглэгдэж байв. Үүнийг хэрэглэж байсан нь Орхоны бичгээс тодорхой харагдаж байгаа бөгөөд тэд өрнө зүг ноёрхлоо тэлж өргөтгөсний хэрээр цаг тоолол Алтайгаас Урал хүртэл тархан дэлгэрснийг” өгүүлжээ. Хүннүчүүд нь “Торгоны зам”-аар дамжуулан өөрсдийнхөө соёлыг түгээж мөн бусдаас соёл шинжлэх ухааны ололтыг хүртэж байсны зэрэгцээ тухайн үед өөрсөдтэй нь эн зэрэгцэн хүчирхэгжин гарч ирсэн Энэтхэг, Хятадын Хан улстай өргөн харилцаатай байж харилцан бие биеэсээ суралцан хөгжүүлж байсантай холбоотой юм. 

	Хүннүчүүд нь Энэтхэг, Хятад зэрэг улстай ямар харилцаатай болон анх хэдий үеэс харилцаж байсан тухай зарим нэг баримтыг сөхөн үзвэл: Монголчуудын өвөг дээдэс болох Хүннү нарын нэр эртний Хятадын “Түүхийн тэмдэглэл” гэдэг МЭӨ 145 оны үед бичигдсэн зохиолд: “Хуан Ди умард зүг Хүннүг мөрдөн хөөв” гэсэн мэдээ байдаг байна. Хуан Ди бол Хятадын түүхэнд нэр гарч тэмдэглэгдсэн хамгийн анхны овгийн ахлагч хүн бөгөөд МЭӨ 2550-аад жилийн өмнө байсан гэдэг домог бий ажээ. 

	Харин Монгол Энэтхэг хоёр МЭӨ 4-5 мянган жилийн тэртээгээс холбоотой байжээ. Энэтхэгийн Дибругархийн их сургуулийн профессор П. Ч. Чоудхур монгол энэтхэгчүүд МЭӨ 5-р зуунд юм уу, түүнээс өмнө нүүр учирч байсан байх гэж тэмдэглэжээ. Мөн “Бурханы 12 зохионгуй” гэдэг 64 бичиг үсэгт сударт Хүннү нарын бичгийг оруулсан байна. Эндээс үзвэл Энэтхэгчүүд Монголын өвөг дээдэстэй маш эрт уулзаж, тэдний бичиг соёл нь аль эртнээс бие биеэ сайн мэддэг байсныг харуулах баримт юм. 

	Хүннү нар нь одоогоос 8-10 мянган жилийн өмнөөс эхлэн зэрлэг ан амьтдын нялх төлийг барьж авч тэжээн янз бүрийн аргаар биедээ дасгахыг зорьж явахдаа ан амьтны төрөх үржих, үр төлөө гаргах, өсөж торних, идэж уух болон элдэв ааш занг нь их сайн мэдэх болжээ. Тиймээс тэд байгаль цаг уурын өөрчлөлт улирлын байдлыг олон зуун жилийн турш маш нарийн ажиглаж цаг хугацааны тодорхой нэгэн мөчлөгт өөрсдийнхөө танин мэдсэн амьтдынхаа нэрийг оноон өгч цаг хугацааг хэмжих болсон байна. 

	Хүннүчүүд нь цаг улирлын дулаан сэрүүн хүйтэн болох байдлаар нь жилийг дөрвөн улирал болгон улирал бүрийг нарийн тооцож 12 сард хуваан сарны эргэлтэд тохируулан 12 амьтны мөчлөгөөр цаг тооллыг хэмжин ялгаж байсан байна. Түүгээр барахгүй Хүннүгийн хаан “Шаньюй могой, нохой өдөр эрхэмлэдэг” байснаас үзвэл өдрийг мөн 12 амьтнаар ялган тоолдог байжээ. 

	Монгол нутагт өвөл, хавар, зун, намар гэсэн 4 улиралтай эрс тэрс уур амьсгалтай байдаг нь 12 жилийн тоолол үүсэх нэг гол үндэслэл болсон юм. Дулаан буюу эсвэл хүйтэн бүсийн ганц улиралтай орны хүмүүст бол жил улирлын тодорхой зааг гаргах шаардлагагүй юм. Харин Монголчуудын хувьд байгалийн эрхшээлийг даган амьдарч явахад цаг улирлыг мэдэх шаардлага маш их байв. 

	Энэ нөхцөл байдал нь 12 жилийн амьтны тоолол үүсэх бодит боломж бүрдсэн байна. 12 жил амьтны тоолол нь үнэхээр Монголын бүтээл юм бол яагаад өөрийн улс оронд байхгүй луу, бич зэрэг амьтныг 12 жилийнхээ нэрд оруулав гэдэг их сонин юм. Монголчуудын жил сараа 12 амьтны нэрээр нэрлэсний “Луу” нь бодитой амьтан байсан уу? Аль эсвэл үлгэр домгийн зохиомол амьтан уу? Энэ нэрийг Хүннү нар хаанаас авч хэрэглэв гэдгийг тодруулах нь чухал юм. Луу хэмээгчийг монголчууд их хүндэтгэн сүм хийдийн хаалганы бариулд лууны толгой гаргасан байдаг. Лууг мөн усны амьтан гэдэг домог ч бий. Тиймээс лусын хаан хүчирхэг амьтан гэж үзээд бурханд луу унуулан зурсан нь цөөнгүй. Эрдэмтэн зохиолч Л. Түдэв гуайн луу хэмээх үгийн үүсэл гарлын тухай өгүүлсэн зүйлийг энд дурдахгүй өнгөрөхийн аргагүй юм. 

	Тэрээр зохиол бүтээлдээ: “Луу гэдэг монгол үг мөн үү. 12 жилийн мөчлөгөөр цаг тооны ёсоо тогтоосон өөр улс үндэстнүүд лууг юу гэдэг вэ? Ийм тоолол зөвхөн Төв Азийн үзэгдэл өөрөөр хэлбэл дөрвөн улиралтай говь, хээр хосолсон нарны гэрлээс ихэд хараа хамааралтай бүс нутагт тархжээ. Энэтхэг, Төвөд, Монгол, Түрэг, Аннам, Балба, Хятад зэрэг газарт мөнөөхөн 12 жилийн мөчлөгөөр цаг улирлыг тооцоолдог ажээ. Тэгээд тав дахь жилийн нэрийг Энэтхэгт “Вибхава”, Хятадад “Чень”, Төвөдөд “Дкар-по”, Түрэгт “Лу”, Монголд “Луу” гэдгийг Хятад, Төвөд үг юм даа гэмээр атал мөнхүү жилийг тэд огт өөрөөр хэлээд гагцхүү Түрэг, Монгол хоёр адилхан нэрлэжээ... Харин Шумер хэлэнд “Лу” гэдэг үг яг л Түрэг хэлний бичлэгээр байгаа бөгөөд “Хүн”, “Омгийн гишүүн” гэсэн утгатай ажээ. “Лу” гэдэг үгэн дээр “С” залгахад “Лус” болно. Тэр нь газар усны эзэн хэмээх ойлголт болно. 

	Ер нь монголын говиос олддог аварга гүрвэлийн ясыг нутгийнхан нь “Тэнгэрийн догшин амьтан лууны яс” гэж нэрлэдэг байна. Монгол-Зөвлөлтийн археологийн шинжилгээнийхэн Дундговь аймгийн “Хүрэн дух”, Увс аймгийн нутгаас нисдэг гүрвэл буюу лууны яс олсон байна. “Энэ амьтны далавчны урт нь 10-15 метр, бие нь хөнгөн бүтэцтэй хүчирхэг сарвуутай, 300-аад шүдтэй, бие нь агаарт шүхэрлэн нисэхэд зохицсон амьтан” гэж археологич Х. Пэрлээ гуай бичжээ. Иймд луу бол үлгэр домгийн амьтан биш бодит амьтан байсан гэж үзэх үндэстэй юм. Мөн Монгол нутагт бич амьдарч байсныг 1974 онд Орхоны Шаамараас олдсон бичний яс нотлов. Үүнээс үзвэл 12 жилд орсон амьтад нь бүгд Монгол нутагт амьдарч байсан байна. 

	Хүннүгийн дараа Монгол нутагт МЭ 1-4-р зууны үед хүчирхэгжин гарч ирсэн “Сяньби нар 12 жилийн үетэй зүг заасан өнгө хэрэглэж байснаас” үзэхэд өмнөх үеэс уламжилсан 12 амьтны мөчлөг тооллыг мөн чанараар нь бусад зүйлийн шинж чанарыг төлөөлүүлэн илэрхийлэх хэмжээнд хүртэл хөгжүүлсэн байна. Хүннүгээс улбаатай 12 амьтны тоолол нь улам нарийсан хөгжиж Монгол нутагт 9-10-р зууны үед хүчирхэгжин гарч ирсэн Уйгар улсад уламжилсан нь тодорхой. Монгол нутаг дэвсгэрт байгаа эртний Турк улсын үеийн хөшөөний бичигт 12 жилийг тэмдэглэн тоолж байсны баримт юм. 

	 

	29. “АРВАН ХОЁР ЖИЛ АМЬТНЫ ТООЛОЛ”

	(“Өнөөдрийн тойм” сонин. 2012 оны 4-р сар. №14)

	 

	Монголчуудын хүн төрөлхтний соёлын их сан тэр тусмаа зурхайн ухаан, цаг тоололд оруулсан том хувь нэмэр бол 12 жил амьтны тоолол болоод дэлхийн түүхэнд анхны хэмээн үздэг од эрхсийг судлах “Шандугийн, Мерагугийн, Самаркандын, Малгайн” гэх дөрвөн их одон орны оргил байгуулсан явдал юм. Арга билгийн хувиралтаар мөнхөд үргэлжлэх цаг хугацааны мөчлөг хэмнэлийг илэрхийлдэг 12-амьтан нь зурхайн ухааны гол тулгуур ухагдахуун төдийгүй түүний хэрэглэж эхэлсэн нь эртний улбаатай ажээ. 

	Цаг хугацааг илтгэсэн 12-амьтны мөчлөг тооллын нэг гайхамшигтай зүйл нь гэвэл огторгуйд урсан өнгөрөх цаг хугацааны өдөр, сар, жил хэмээх мөчлөг болоод түүнд төрсөн хүн нь тухайн цаг хугацааны мөчлөгт тохирсон амьтныхаа ааш араншин, шинж төлөвийг тодорхой хэмжээгээр хадгалж чаддагт оршино. Энэхүү 12 жил амьтны мөчлөг тоололд дэлхийн маш олон араатан амьтдын дотроос зөвхөн цаг хугацааны мөн чанарт зохицсон амьтдыг тааруулан оноож дэс дарааллыг нь хүртэл зөв тохируулсан нь үнэхээр гайхалтай. 

	Ер нь амьтны мөчлөгийн 12 жил тоолол нь чухам хаана хэрхэн үүссэн бэ? гэдэг нь үнэхээр сонирхолтой юм. Арван хоёр жилийг хэрэглэсэн хамгийн эртний бичгийн олдоц нь хойд Чоуд төрийн хэргийг хамааран гүйцэтгэж байсан нэг эх хүүхдүүддээ бичсэн захидалд “Тэр хүүг могой жилд төрсөн дүү нарыг нь хулгана болон туулай жилд төрсөн” болохыг сануулан бичсэн байдаг. 

	Төвөдийн судар цадиг болон уламжлалт ярианд “Тан улсын Ёоу хаан анхан хаан ширээнээ суусан модон луу жилд өмнө зүгийн нэгэн харлиг хүн нурууны зурагт нь цаг улирлын ялгал илэрхий гарсан нэгэн яст мэлхий олж хаандаа өргөснөөр түүнийгээ шүтэж зурхайн аймгийг сайтар мэдээд тодруулан зохиосны тул их Алтан яст мэлхийн номлол... юу боловч үүнээс найман хүлил, арван хоёр жил гарсан” гэж арван хоёр жил тооллын үүслийг Төвөдөд үүссэн мэтээр өгүүлжээ. Мөн энэ тухай хар зурхайн элдэв бичигт “Тан Ёоу хэмээх хаанд өмнө зүгийн нэгэн барлаг хүн онц гайхамшигтай зурагтай нэгэн яст мэлхийг олж өргөсөнд хаан шинжлэхэд мэлхийн хуягийн арын зурган дээр 12 жил, есөн мэнгэ тэргүүтний тэмдэг буй тул түүн лугаа тохируулж өмнөх хаадын зохиосон жил сар тэргүүтнийг тоолох ёсыг дэлгэрүүлэн зохиосон болой” гэж дурдсан байна. 

	“Энэтхэгчүүдийн аж амьдралд 12 жилийн ба жаран жилийн мөчлөг гэж байх бөгөөд энэ нь Төв Азийн мөчлөгтэй адилхан буюу он дараалал хөгжсөн боловч түүнээс ялгаатай” байна” гэж Оросын эрдэмтэн И. В. Захарова авгай өөрийн номдоо 12 жилийн тооллын мөчлөгийг Төв Азиас улбаатай болохыг дэлгэрэнгүй болоод баримт сэлттэй өгүүлжээ. 

	Хятадын зарим нэг зурхайн номд “Гуравдугаар Хуандийн үед нэгэнт буй болсон од гарагийг нягтлан таван махбодоос эр эм, арга билиг зэрэг арван өнгө хулгана, үхэр, бар... тэргүүтэн 12 жил сар, өдөр, цагийг ялган тоолохын эхийг хатгасан” болохыг дурдсан байна. Дорно дахиныг судлагч Английн эрдэмтэн Ж. Саундерс “Магадгүй Христосын тооллын анхны үед ч юм уу? Ер нь хэзээ хаана гарсан нь үл мэдэгдэх жил бүрийг амьтны нэрээр нэрлэсэн нь 12 жилийн эргэлт дээр үндэслэсэн сар, нарны цагийн тоолол бий болсон бөгөөд энэ тоолол нь зургаадугаар зууны үед л лав Хятадад хэрэглэж” байсныг дурдсан байна. 

	Үүнээс үзвэл 12-амьтнаар жилийг нэрлэх ёсон нэн эртний уламжлалтай болоод чухам хаана, хэрхэн үүссэнийг одоогоор яв цав тогтоож чадаагүй байна. Харин дээр өгүүлснээс бүр өмнө Монголчуудын өвөг дээдэс нь 12 жил амьтны тооллыг хэрэглэж байсан төдийгүй Монголчуудын 12 жил амьтны мөчлөг тооллыг хэрэглэх болсон байгалийн өвөрмөц нөхцөл цаг уурын эрс тэрс хатуу ширүүн уур амьсгалтай газар нутагт нүүдлийн аж ахуйг эрхэлж байсан онцлог амьдралын орчин уламжлалт мэдлэг, орчин тойрноо байнгад ажиглан амьдарч явахдаа цаг хугацааны хувиралтад амьтны аж төрөх байдал, үр төлөө гаргах, өсөж үржих, идэх уух болон элдэв зан ааш төрхийг ихэд сайн мэдэх болжээ. 

	Тиймээс тэд олон зуун жилийн амьдрал тэмцэл ажиглалтын явцдаа тэнгэр дэлхийд хувьсан өөрчлөгдөх цаг хугацааны хэмнэл мөчлөгийн мөн чанарт тохирсон өөрсдийнхөө танин мэдсэн амьтдаа төлөөлүүлэн өгч цаг хугацааны мөчлөгийг хэмжиж эхэлсэн бололтой. Ийнхүү амьдралын шаардлагаар Монголчууд нь байгалийн тухай тэр дундаа одон орон, газар зүй, амьтны аймгийн талаарх мэдлэг нь маш өндөр хэмжээнд хүрч байсан тул “Амьтны нэрээр ингэж нэрлэх болсон нь Хятадаас бус нүүдэлчдээс гарсан” гэдэг нь нэн ойлгомжтой тодорхой төдийгүй түүнийг батлах баримт мэдээ түүхэнд бас цөөнгүй бий. 

	Гэтэл зарим нэг эрдэмтэд тухайлбал Оросын эрдэмтэн Галеви өөрийн өгүүлэлдээ “Нүүдэлчид тахиа, туулайг мэддэггүйгээр үл барам луу, сармагчны тухай ямар ч төсөөлөл байхгүйн дээр долоодугаар зуунд хойд болон баруун нүүдэлчид он тооллын мөчлөг хэрэглэж байсан мэдээ байдаггүй” тухай бичсэнийг 12 жил тооллыг судалсан эрдэмтэн И. В. Захарова өөрийн бүтээлдээ маш тодорхой баримттайгаар няцаасан байна. 

	Ер нь 12 жил амьтны тоолол нь үнэхээр Монголын бүтээл юм бол яагаад одоогийн байдлаар Монгол нутагт байхгүй луу, бич, зэрэг амьтдыг 12 жил тоололд оруулав гэдэг нь их сонин юм. Монголчуудын жил сараа 12-амьтны нэрээр нэрлэсний “Луу” нь бодитой амьтан байсан уу? Аль эсвэл үлгэр домгийн зохиомол амьтан уу? Энэ нэрийг Хүннү нар хаанаас авч хэрэглэв гэдгийг тодруулах нь чухал юм. 

	Луу хэмээгчийг Монголчууд их хүндэтгэн сүм хийдийн хаалганы бариулд лууны толгой гаргасан байдаг. Лууг мөн газар усны амьтан гэдэг домог ч бий. Лусын хааныг хүчирхэг амьтан гэж үзээд бурхан луу унуулан зурсан нь цөөнгүй байдаг. Эрдэмтэн зохиолч Л. Түдэв гуай луу хэмээх үгний тухай өгүүлсэн зүйлийг энд дурдахгүй өнгөрөхийн аргагүй юм. Тэрээр зохиолдоо: “Луу гэдэг Монгол үг мөн үү. Арван хоёр жилийн мөчлөгөөр цаг тооны ёсоо тогтоосон өөр улс үндэстнүүд Лууг юу гэдэг вэ? Энэтхэг, Төвөд, Монгол, Түрэг, Аннам, Балба, Хятад зэрэг газарт мөнөөхөн 12 жилийн мөчлөгөөр цаг улирлыг тооцдог ажээ. 

	Тэгээд тав дахь жилийн нэрийг Энэтхэгт “Вибхава”, Хятадад “Чень”, Төвөдөд “Дкар-по”, Түрэгт “Лу”, Монголд “Луу” гэдэг ажээ. Уул нь “Луу” гэдгийг Хятад, Төвөд үг юм даа гэмээр атал мөнхүү жилийг тэд огт өөрөөр хэлээд гагцхүү Түрэг, Монгол хоёр адилхан нэрлэжээ. Шумер хэлэнд “Лу” гэдэг үг яг Түрэг хэлний бичлэгээр байгаа бөгөөд “Хүн, Омгийн гишүүн” гэсэн утгатай ажээ. “Лу” гэдэг үгэн дээр с залгахад лус болно. Тэр нь газар усны эзэн хэмээх ойлголт болно”

	Ер нь Монгол говиос олддог аварга гүрвэлийн ясыг нутгийнхан нь “Тэнгэрийн догшин амьтан лууны яс” гэж нэрлэдэг байна. Монгол-Зөвлөлтийн археологийн шинжилгээнийхэн Монгол Улсын Дундговь аймгийн “Хүрэн дух”, Увс аймгийн нутгаас нисдэг гүрвэл буюу лууны яс олсон байна. “Энэ амьтны далавчны урт нь 10-15 метр, бие нь хөнгөн бүтэцтэй хүчирхэн сарвуутай, 300-аад шүдтэй, бие нь агаарт шүхэрлэн нисэхэд зохицсон амьтан” гэж нэрт археологич Х. Пэрлээ гуай бичсэн байна. Иймд луу бол үлгэр домгийн амьтан биш бодит болоод Монгол нутагт байсан гэж үзэх үндэслэлтэй юм. Монгол нутагт бич амьдарч байсныг 1974-онд Орхоны Шаамарын хөндийгөөс олдсон бичний яс нотлов. Энэ мэтээс үзвэл Арван хоёр жил тоололд орсон амьтад бүгд л Монгол нутагт амьдарч байсан байна. 

	Доктор Б. Ринчен гуай “Хүннү улсын үед аян дайнд мордохдоо заавал сарын эхний дэлгэрч байгаа цагт тохиолдуулан 15-ны өдөр морддог байжээ гэж хоёр мянга гаруй жилийн өмнө байсан Хятад сударч Сыма Цзяны “Ши Жи” гэх түүхийн тэмдэглэлд буйг” иш татсан бол “Хүннү нар сар тэргэллэх үеэр аян замдаа гараад сар таллах үеэр гэртээ буцаж ирдэг гэснээс үзэхэд энэ нь аль эртний уламжлалтай бололтой. Ийнхүү сарыг эрхэмлэх үзэл сарны тухай домог зүй нь мөн чанартаа сарны зурхай билгийн үүсэлтэй хамаатай” болохоор Хүннү гүрний үед ч аль эртнээс улбаатай сарны тооллыг хэрэглэж байснаар барахгүй энэхүү сарны тоололдоо 12-амьтны нэрийг авч хэрэглэсэн байна. 

	Монголчуудын эртний өвөг “Хүннү нар амьтны мөчлөгийн 12 жилийн он тоолол хэрэглэж байсан ”төдийгүй Монголчууд бүр эртнээс цаг тооллын бичигтээ12-жил амьтны мөчлөгийг хэрэглэсээр иржээ. Хятадын түүхэн сурвалж бичигт тэмдэглэснээр “Хан улсаас өмнө Хятад гүрэнд он тоолол цаг мөчийг амьтнаар нэрлэдэг заншил байсангүй учир он тоолол цаг мөчийг амьтнаар нэрлэн дууддаг заншил нь Умардын нүүдэлчдийн даатгал юм. Хожим нь Хүннүчүүд говийн араас өмнөш нүүдэллэн Үяаван зэрэг газар ирж нутагласнаас хойш сая он тоолол цаг мөчийг амьтнаар нэрлэдэг заншил Дундад гүрэнд нэвтрэн орж улмаар дэлгэрэн хойд Хан улсын үед ихээр хөгжсөн байна” гэж Өвөр монголын эрдэмтэн Ш. Дүншиг эртний Хятадын сурвалжаас иш татан өгүүлжээ. 

	Арван хоёр жил амьтны тоолол системийг тусгайлан судалсан XVIII зууны үеийн Хятадын түүх судлаач Чжао И өөрийн бүтээлдээ Хятадын Хан үндэстэн баруун Хан (ХТӨ-х 206-ХТ-ын 25 он) үед Хүннү нараас 12-амьтны нэртэй сарны хуанлийг авч хэрэглэж байсан тухай нотолгоо судалгаатайгаар өгүүлж байсан бол 12 жил тооллын системийг шинжлэх ухааны талаас нь маш нарийн судалсан сүүлийн үеийн эрдэмтэн судлаачид ихэнхдээ 12 жил амьтны тооллыг нүүдэлчдээс үүсэн болохыг нэгэн дуугаар хүлээн зөвшөөрөх болцгоов. 

	И. В. Захарова, П. А. Будерг нар “Түрэг Монголчуудын дунд цаг тооллын эргэлтэд амьтныг хэрэглэж байсан тухай” судалгааны өгүүлэлдээ “Арван хоёр жилийн амьтны үе бол балар эртний Хүй нэгдлийн байгуулалтын харьцаа үүсэж байсан үеийн аймаг ястны дунд болон Төв Азийн нутаг дэвсгэрт МЭӨ болон МЭ-ий эхний зууны үед үүсжээ...” гэж Хятад судлаач Францын эрдэмтэн Э. Шванны Хятадын түүхэн сурвалжуудыг ашиглан 1905 онд хэвлүүлсэн “Түрэгчүүдийн 12-амьтны нэрээр цаг тооллын эргэлтийг тоолж байсан нь” гэх номын түүхэн судалгаа баримтыг бүрэн дэмжихийн зэрэгцээ 12 жилийн цаг тоолол нь Төв Азийн нүүдэлчин үндэстэнд үүссэн хэмээн давхар баталжээ. Ер нь дээр дурдсан ХТӨ-х болон ХТ-ын эхний зуунд Төв Азийн нутаг дэвсгэрт Монголчуудын дээд өвөг болох Хүннүчүүд ноёрхон захирч байсан үе билээ. 

	Бас Тан улсын бичгийн “Хиргисийн түүхэнд 12-амьтнаар оныг тэмдэглэнэ. Жишээ нь оны дараа жил бол барс жил гэнэ... өнгөрсөн явдлаа тоочиход 12 жилээр туулай жилд ийм, морин жилд тийм гэжээ” гэснээс үзвэл Монгол нутагт амьдарч байсан эртний улсууд цаг тооллын эргэлтийг 12 жил амьтнаар илэрхийлдэг байсан нь нэгэнт тодорхой төдийгүй бусад улс түмнээс нэн эрт хэрэглэж байсан болоод бусад ард түмэн Монголчуудын дээд өвөг болох Хүннүчүүдээс авсан нь түүхэн баримттай байна. Сарны буюу билгийн тоолол нь чулуун зэвсгийн үед Монгол нутагт амьдарч байсан эртний хүмүүсийн мэдлэг ухааны нэгээхэн хэсэг бол нар, сарны тооллын давтамжийг арван хоёр жил амьтнаар илэрхийлэн тоолох болсон цаг тооллын систем нь Хүннүчүүдийн тооцон гаргасан гайхамшигтай шинжлэх ухааны мэдлэг болох юм. 

	Тиймээс “Он тоолол цаг мөчийг амьтнаар нэрлэж хулгана, үхэр, бар, туулай, луу, могой, морь, хонь, бич, тахиа, нохой, гахай хэмээн тоолдог нь үнэхээр Монгол угсаатны үүдэлт байсныг тухайн үед цутгасан Хүннүгийн 12 жилийн дүрс бүхий хүрэл зоос, Монгол нутагт илэрсэн 12 жилийн хадны зураг давхар гэрчилсэн билээ”. Мөн эртний Монголчуудын олдвороос үзвэл 12 жил амьтныг нэгэн юмны чимэглэлд өргөн хэрэглэж байсан байна. 

	Онцгойлон анхаарууштай болоод бишрэлтэй нь эртний Монголчууд болоод Монголын нэгдсэн улсын үеийн Монгол нутаг болох одоогийн Өвөр Монголын “Монь уулнаас хойш тал нутгийн хадны зурагт тэнгэрийн зүй ба цаг улирлын мэдлэгийн тухай хадны зураг олджээ. Бадгар зуугаас зүүн хойд тал нутгийн хад чулуун дээрээс олдсон нь 12-эрхтний хадны зураг ба нар сар од гарагийн зураг болно. Зургийн хэлбэр нь хулгана, үхэр, бар... гахай хүртэл 12-эрхтнийг зууван хэлбэрээр дугуй цагариглан сийлсэн байна. 

	Энэ 12-амьтны сийлбэр нь тод байвч маш бүдүүлэг байдаг. Лууны хэлбэр нь богино болоод бүдүүн. Энэ нь нэлээд эртний лууны хэлбэрийн онцлогтой байна. Бараг одоогоос өмнө 4000-2000 оны үеийн зураг бололтой. Энэ хадны зураг бол Монголчуудын дээдэс эртний үед 12-амьтнаар эш эрхтнийг төлөөлж жил, сар, өдөр, цагийг тэмдэглэж... байсныг мөн Монгол нутагт хадгалж байгаа зурхайн мэдлэгийн тухай хадны зураг нь Монгол үндэстний зурхайн ухааны түүхийг урагш түлхсэнээр барахгүй зурхайн ухааныг угаасаа эзэмшиж байсныг бат ноттой гэрчилж чаджээ”

	Доктор Г. Сүхбаатар гуай “Монголчуудын эртний өвөг” зохиолдоо “Хүннү нар амьтны мөчлөгийн 12 жилин он тоолол хэрэглэж байсан” гээд мөн Сяньби нар энэ талаар зохих мэдлэгтэй байсныг дурдсан байна. 

	Эртний Түрэгийн овог аймгууд 7-р зуунаас эхлэн 12 жил амьтны тоолол мөчлөгийг ашиглаж байсан тухай баримт цөөнгүй бөгөөд түүний нэг нь Монгол нутгаас олдсон Орхоны (692-735 он) булшны бичээс юм. 

	Дорно дахины судлаач Английн эрдэмтэн Ж. Саундерс 6-7-р зууны үед Монгол нутагт ноёрхож байсан “Түрэгийн ноёрхлын үед зөвхөн бичиг үсэг төдийгүй цаг зурхайн тооллын систем Азид өргөнөөр хэрэглэгдэж”20 тархаж байсныг дурдсан байна. Түүхэн баримтаас үзвэл ”981-984 онд Тянь-Шаны Уйгурууд Хятадын VII зуунд хэвлэгдсэн цаг тооллын бичиг хэрэглэж байсан бөгөөд энэ нь чухам ямар цаг тооллын бичиг болох нь тодорхой бус” хэмээн Котвич тэмдэглэн үлдээсэн бол IX-X зууны үед Монгол нутагт хүчирхэгжин гарч ирсэн Уйгуруудын Монгол нутаг дэвсгэрт байгаа эртний хөшөөний бичигт 12 жилийг тэмдэглэн тоолж байсан тухай дурсгал болон 12-сар, өдөр өдрөөр хуваасан цаг тооллын бичиг хэрэглэж байснаас үзвэл дээрх ЦТБ нь 12 жил амьтны нэрээр нэрлэсэн сарны тоолол байсан нь зүйн хэрэг юм. 

	 

	30.”АНАГААХ УХААН БА 12 ЖИЛ”

	(“Хөдөлмөр” сонины 1991 он)

	 

	Монгол эм эмчилгээ нь Монгол хүн, Монгол нутагт тохирсон үндэсний онцлог шинжтэй баялаг туршлагатай бүрэн бүтэн онолын системтэй, нэгэн төрлийн гайхамшигт шинжлэх ухаан болно. Байгаль, цаг уурын эрс тэрс уур амьсгалтай нүүдэлч түмний танин мэдэж бий болгосон анагаах ухаан болон эмчилгээний нэгэн онцлог нь мал аж ахуй болон араатан амьтны гаралтай эм дом билээ. Одоогийн энэ өргөн уудам нутаг дээр эрт цагт аж төрөн нутаглаж байсан Хүннү зэрэг олон нүүдэлчин аймаг болон монголчууд XIII зуунаас өмнөх урт удаан хугацааны түүхэн явцад өвчин эмгэгтэй тэмцэх явцдаа олон зүйлийн анагаах аргуудыг үүдэн гаргаж хөгжүүлсээр ирсэн байна. Мөн энэ үеэс л Монгол зурхайн ухаан үүсэж ирсэн төдийгүй 12 жилийг ашиглан цаг тооны бичиг зохион хэрэглэж байсан ажээ. Одоогоос 2500 жилийн өмнө хэрэглэж байсан 12 жилийн амьтны шинж төрх нь тухайн жилийн байдал мөн түүнд төрсөн хүний шинж нь уг амьтантайгаа ойролцоо байдгийг эрхэм уншигчид анзаарсан биз ээ. 

	Тэгвэл энэ 12 амьтны бүхий л онцлог шинж төрхийг сайн танин мэдэж цаг хугацаа өдөр, сар, жилд тохируулан хэрэглэсээр ирсэн гярхай ард түмэн маань эдгээр амьтнаас гаралтай зүйлийг ашиглан өвчин тахлаа анагаан эдгээхэд ашигласаар ирсэн нь зүгээр нэг таамаг бус олон жилийн туршлагын үнэт баталгаа юм. Тухайлбал: Монголчууд олон зуун жил мал аж ахуй эрхэлж ирсэн тул малаас гаралтай идээ ундаагаар шимжүүлэх анагаахын баялаг туршлагыг хуримтлуулсан билээ. Түүний дотор айргийн эмчилгээ нь өвөрмөц онцлог бүхий анагаалт болно. Энэ нь өвчний хорыг арилган, махбодыг чийрэгжүүлэх зөөлөн засал бөгөөд шингээлтийг сайжруулан өвчнийг сэргийлдэг болохыг “Монголын Нууц Товчоо”-нд тэмдэглэсэн байдаг. 

	Мөн XIII зууны үед дайн байлдаанд шархдан бүх биед нь цус хурсныг алсан үхрийн хэвлий дотор хийж халуун цусанд нь дэвтээлгэ хийж эдгэрүүлсэн түүх байдаг ажээ. Мөн эмэгтэй хүний хийгээр хөллөсөн өвчнийг сэвслэх аргыг хэрэглэн анагааж байсан жишээ аль олныг хэлж барах билээ. Энэ мэт оршлыг орхин 12 жилийн зарим амьтнаас гаралтай эм эмчилгээ болон тухайн амьтантай холбоотой хар домын эмчилгээний тухай сонирхолтой зүйлээс өвөг дээдсээс сонссон мөн судар номоос үзсэнээ та бүхэндээ сонордуулъя. 

	1. Үхэр жил 

	шороон махбодтой тул хий махбодын хямралаас үүсэх 101 өвчнийг анагаахад тохиромжтой болоод эмийн найрлагад ордог амьтны аймгийн хувьд “Хүмүүнд эзлэгдүүлсний” аймагт багтах тул Монголчууд таван хошуу малын тухай бусад амьтнаас сайн мэднэ. Тиймээс малын эмчилгээний талаар өгүүлэхдээ өнгө зүсийг нь хүртэл дурдсан нь сонирхолтой байдаг. 

	Хөх үхрийн бөөр, ходоод нь хүний бөөр, ходоодонд сайн эм болдог гэнэ. Үхрийн гиваан сэрүүн чанартай байдаг тул халуурах, ам зуурахад өчүүхнийг усанд зуурч уувал тустай төдийгүй гивааныг үргэлж уувал бие хөнгөрөн нас урт болох, үхрийн цөс хүйтэн чанартай тул гал махбод хямарсан өвчинд тустай. Хар үхрийн мөрний шороог буцалгаж уувал гэдэсний өвчин бэтэгт их тустай. Мөн хар үхрийн дөр модны үнсийг буцалгаж уувал нялхсын үл танигдах олон өвчинд сайн төдийгүй яр шарханд хар үхрийн чихний доторх шороог түрхэхэд эдгэнэ. Тэрчлэн хоолой боох, хоол идэж болохгүй болоход үхрийн эврийн үзүүрээс гурван хуруу тайрч шатаагаад үнсийг архиар зуурч уувал маш сайн гэнэ. 

	2. Бар жил 

	модон махбодтой тул амьтны гаралтай эмийн найрлагад ордог амьтны аймгийн хувьд “Араатан аймаг”-т орох болно. Барын хоёр нүдийг авч хонины цусанд дэвтээн өдөрт нэг халбагыг усанд зуурч уувал нүдний хараа сайжирна, гар хөл, үе мөч өвдвөл барын хөлийн ясыг буцалгаж уувал сайн. 

	3. Туулай жил 

	модон махбодтой болоод “Гөрөөсний аймаг”-т орно. Туулайн мах яс нь сэрүүн чанартай тул ундаасан хүч сулран толгой эргэхэд махыг нь идэхэд сайн. Хоол үл шингэн дотор муухай оргиход туулайн үстэй толгойн үнсийг архиар даруулж суухад сайн. Туулай жил нь модон амьтай тул туулайн мах нь намрын дунд сараас өвлийн дунд сар хүртэл эм болно. 

	4. Луу жил

	шороон махбодтой сэрүүн чанарт болно. Иймд лууны яс (үлэг гүрвэл), гөрөөсний гавал, дэгд гурвыг гуравны хоёр хувийг ширгээж хөргөөд уулгавал толгойн өвчин арилна. Ядарсан хүнд хоёр хорголын хэмжээний лууны ясыг нэг аяга архинд буцалган халуунаар ууваас тамир тэнхээ орно. Хамраас үргэлж цус гарч толгой эргэхэд лууны ясны нунтгийг хамрын нүхэнд үлээвэл сайн. Өвчний бэрх болох яснаас шүд хэмээн ярьдагчлан шүд өвдөн буйл хавдваас лууны яс буцалгаж ууваас зүгээр болно. 

	5. Морин жил

	гал махбодтой болоод “Хүнд эзлэгдүүлсний аймаг”-т орно. Иймд яр шарх гарвал цагаан морины шээсээр олон дахин угаавал сайн. Мөн үнсийг халуун архиар даруулж цагаан морины баасыг шатааж уухад сайн. 

	6. Хонин жил 

	шороон махбодтой болоод мөн адил хүнд эзлэгдүүлсний аймагт орно. Хуцын эвэр гашуун, бүлээн чанартай. Иймд хийгээр толгой өвдөх, үе мөч шархирах өвчинд хөх хуцын эврийн үнсийг бүлээн усаар зуурч уувал бие илаарьшихын зэрэгцээ хүний тамир дээшилнэ. Хонины сүү бүлээн чанартай болохоор хүч доройтох уушги зүрхний өвчинд уувал сайн. Хэлэн дээр яр гарч хавдахад хонины халуун сүү уухад эм болдог байна. 

	7. Тахиа жил 

	төмөр махбодтой төдийгүй хүмүүнээ эзлэгдүүлсний аймагт орно. Тахианы мах нь хүйтэн чанартай тул зургаан савын өвчинд тустай. Чихний дүлийг хар тахианы өөхийг хайлуулж дусаах, нүдний хараа муудвал тахианы цөс дусаах, гэдэс дүүрвэл тахианы өндөгний хальсыг шатаан үнсийг халуун архиар даруулж уувал сайн ажээ. 

	8. Нохой жил 

	шороон махбодтой. Мөн л хүнд эзлэгдүүлсний аймагт орно. Хүүхдийн нүдэнд өвдөг гарвал нохойн сахлаар домнодог. Нохойд хазуулахад уг хазсан нохойн үс эсвэл үсний үнсээр домнон даруулж боовол сайн ажээ. 

	9. Гахай жил 

	усан махбодтой хүнд эзлэгдүүлсний аймагт багтах буюу гахайн мах нь халуун чанартай тул тал бүрийн ашигтайг дурдах нь илүүц биз. Харин яр шарх, хавдарт гахайн халуун элэг наах, шээс хаагдахад бүлээн усаар, өтгөн хатахад халуун архиар гахайн цөсийг багахан хольж уувал сайн гэх мэт 12 жилийн амьтантай холбоотой эм эмчилгээ, дом заслын аргууд байдаг ажээ. 

	 

	Даруулан уух, найруулан хэрэглэх архи нь ч гэсэн малаас гаралтай шүү дээ. Халуун архи нь эмийн даруулга болохын зэрэгцээ чийг бамд эм болдог ч гэсэн үргэлж халуунаар уувал нүдний хараанд муугаар нөлөөлнө гэдгийг хэлэхэд илүүдэх юун. Авах хүнд нэг үг ч эрдэнэ, хаях хүнд мянган үг ч улиг байдгийг санан өчүүхэн би бээр сонсож, дуулж, уншиж тэмдэглэсэн багахан зүйлээ та бүхэндээ өргөн барив аа. Ард түмний уламжлалт сан их далай мэт арвин тул өөр нарийн нандин зүйл их байх биз ээ. 

	Өвчин болгоны гэм хорыг арилгагч Биндэрьяа Гэрэлтийн хаан дор мөргөмүй. 

	 

	31. ЗУРХАЙЧ Д. МӨНХ-ОЧИРЫН “ТӨВ АЗИ ДАХЬ МОНГОЛ ЦАГ ТООЛОЛ” НОМООС

	(“Билгүүн” сонин. 2005 он. №01(001). Зурхайн булан. 

	 

	“Шар зурхай” хийгээд өнөө цаг Эрт цагт ирээдүйн тухай буюу өнөө цагийн үйл явдлыг номлосон эш бошгийн сударт “Зурхайн зурлага зөрж, түмэн олон самуурна” хэмээн бичсэн нь бий. Тийм ээ. Зурхайн зурлага хувь заяаны гол тулгуур багана нь болж өгдөг жил, сар, өдрийг тооцон тодотгосон цаг тооллын бичиг нь нэг мөр болж шийдэгдээгүй өнөө цагийн тухай хэлсэн бололтой. 

	Монголчууд бидний хувьд цаг хугацаа хийгээд цаг тооллын талаар аль нь зөв, буруу болохыг үл ухааран эргэлзээнд орсон энэ үед цаг тооллын үндсэн дээр тулгуурлан тооцон боддог зурхайн зурлагын талаар ярих ч шаардлагагүй болсон нь ойлгомжтой тул “Зурхайн зурлага” зөрж самуурах нь тодорхой юм. 

	Зарим нь “Төгс буянт шинэ зурхайн ёс”-ыг үнэн, харин зарим нь “Шар зурхай”–г буруу гэх, зарим нь аль эрт XIII зуунаас аваад 1952 он хүртэл хэрэглэж байсан юм чинь “Шар зурхай” нь зөв, “Төгс буянтын зурхай” нь буруу гэнэ. Шинжлэх ухаан асар өндөр хөгжиж, одон орон судлал асар хурдтай хөгжин, од гарагуудын хөдөлгөөнийг асар нарийн тооцон гаргадаг болсон өнөө цаг Монголчууд бид цаг тооллынхоо асуудлыг нэгэн мөр шийдвэрлэж чадаагүй эмгэнэлтэй бөгөөд гутамшигтай зүйл юм. 

	Энэхүү цаг тооллын тухай инээдэмтэй бөгөөд эмгэнэлтэй маргаанаас зарим нэг нь шинэ зурхай цаг тооллыг гаргасан шинэчлэгчид болж, зарим нэг нь шашин суртахуун түүх соёлоо гаргууд сайн мэддэг түүхч бол тодорсоор байтал шинжлэх ухаан энэхүү асуудлыг аль эрт шийдэн нэг мөр болгосноор барахгүй алс холын гараг дээр нисэн очдог болсон байна. Энгийн нэгэн зүйлээр бодоход өнөөдөр Монгол улсад 2004 оны 03 сарын 14-ний ням гараг. Тэгвэл зарим улстай цагийн зөрөө гарахаас биш дэлхийн нийт орон буюу Африкийн шугуй, Амозонкийн хөндий, Америк тив, Солонгосын хойг, Японы арал, Европын улсууд, Орос, Хятад, энэтхэг, Төвөдөд ч гэсэн 03 сарын 24 гэдэгтэй хэн ч маргахгүй биз ээ. Энэхүү нараар төвлөсөн аргын тоололд түүх, шашин, соёл урлаг, уул ус, газар нутгийн хол ойр үл хамаарна. Учир юунд гэвэл шинжлэх ухаанаар батлагдсан зүйлд улс төр, шашин шүтлэг үл хамааран даган мөрдсөөр ирсэн нь хүн төрөлхтний сонгодог жишээ бөлгөө. 

	Тиймээс нэг сартай нэгэн дэлхийд нэгэн учир зүй тогтолтой нэг л билгийн тоолол байх нь зүйн хэрэг байтал өнөөдөр манай улсад маргаан үүсгээд байгаа “Шар зурхайн тоолол” болон “Төгс буянт зурхайн тоолол” хоёрын аль нэг нь зөв аль нэг нь буруу болох нь гарцаагүй билээ. Хэрвээ дэлхийн дагуул болсон сар нь хоёр байсан бол хоёулаа үнэн байж болох талтай. Гэтэл яалт ч үгүй нэг сартай тул нэг нь худал нэг нь үнэн болох биз ээ. 

	Үүний ялдамд өгүүлэхэд телевизээр манай нэгэн нэртэй зурхайч, түүхийн ухааны доктор хүн Хятадтай нэг өдөр шинэлнэ гэдэг чинь “Хятадын еэвэн сарыг Монголд авч ирнэ гэсэн явуургүй бодлого” гэж Хятадын еэвэн сар, Азийн нийт ард түмний шинэ оноо тэмдэглэдэг цагаан сарын баяр хоёрыг нэг өдөр мэтээр ярив, Гэтэл түүхээс үзвэл “өнөө шөнийн дотор таван Монгол хүнийг устга” гэсэн бичигтэй еэвэнг Хятад хүн бүрд өгч тэр шөнө маш олон Монголчуудыг устгасан энэ өдөр нь 1368 он 8 сарын 18-ний өдөр бөлгөө. 

	Энэхүү өдрийг алдарт түүхч Л. Н. Гумилёв “Евро”Азийн түүхээс” номынхоо 106-р талд Монголчуудад өширхсөн Хятадын бослого “Цагаан лянхуа” нууц бүлгэмийн дохиогоор эхлэхэд айлуудад буусан Монгол цэргүүдийг гэрийнх нь эзэд унтаж байхад нь цавчин хороожээ. Энэ явдлын хамгийн жигшүүртэй нь юу гэвэл унтаж байсан хүмүүсийг хороосонд биш харин эдүгээ Хятадын үндэсний баяр болгон тэмдэглэдэгт оршино” гэж түүхэн үнэнийг бичсэн байна. 

	Хятадууд унтаж байсан Монголчууд үй олноор нь хүйс тэмтэрсэн энэ өдрөө “Еэвэн сар” хэмээн нэрлэн өнөөг хүртэл жил бүрийн 8-р сарын 15-нд Монгол хүний толгойг төлөөлсөн шийгуаг хутгаар тас татан зүсэж, Мөн Монгол хүний зүрхийг төлөөлсөн еэвэнгээ хувааж иддэг билээ. Энэ үйлдэл нь жил бүрийн цаг тоолол эхэлсэн цаг хугацааг тэмдэглэдэг шинэ оны баяр ёслолоос огт өөр юм. 

	“Төв Ази дахь Монгол цаг тоолол” номыг бичсэн өчүүхэн би түүхийн ухааны доктор биш ч гэлээ Монгол зурхайн ухааны түүхийг арваад жил судлан 2000 онд хэвлүүлсэн “Монгол зурхайн ухааны түүх” номоо бичихийн ялдамд цуглуулсан олон арван түүхэн эх сурвалж бичиг, ном, болон зурхайн холбогдолтой түүхэн судалгааны бүтээлд тулгуурлан туурвисан болно. 

	Энэхүү цаг тооллын тухай өгүүлсэн нэгэн сэдэвт судалгааны бүтээлээс эрхэм уншигч авхай та бүхэнд “Монголчуудын цаг тоолол” хэрэглэж ирсэн түүхэн уламжлалын зэрэгцээ бидний өвөг дээдэс, Монголын хаад ноёд шинжлэх ухаанд ямар гайхамшигтай өөрчлөлт шинэчлэлт хийж ирснийг бага боловч танин мэдүүлж чадсан бол үүнийг туурвигч өчүүхэн миний сэтгэл чилээсэн хэрэг зориг бүтээд зогсохгүй “ Үүх түүхээ мэдэхгүйгээс болж ойд төрсөн сармагчин”-гийн зовлонгоос бага ч болов ирээдүй хойч, үр хүүхдээ аварч мэдэх юм. 

	 

	32. МОНГОЛ ЗУРХАЙН ҮЗЛЭГЭЭС

	(Зурхай сонин 1993 он. №6(31)

	 

	Гараг од, өдрийн ямар үйлст зохимжтойг ойлгуулахын тулд “Алтан эрх хэмээхийн эндүүрэл үгүй номлосон гүн үзлэг” “Гарагийн үрийн үзлэг” “Зурхайн гурван үзлэг” зэрэг үзлэг домын судруудыг Шарнууд овогт Дондогжалын Мөнх-Очир нягтлан шүүн нэгтгэснийг хэсэгчлэн нийтэлж байна. 

	Худалдаа наймаа хийх үзлэг: 

	Монголчууд панз наймаа хийхдээ Гараг, од сар, өдөр цагийн сайныг сонгодог байсан төдийгүй зүг чиг, газар орон, авах өгөх хүнээ маш нарийн бодож болгоодог байсан уламжлалтай. 

	 

	— Буд, Бархасбадь Гарагт наймаа хийх сайн. 

	— Сумьяа, Сугарт панз наймаа хийх төдий л сайнгүй, дунд зэрэг 

	— Ангараг, Санчир гарагт наймаа хийх нь тун ч ашиггүй тул тэвчдэг байж. 

	— Хасда, Ашувани, Ринади, Бурнавас, Сували, Удирабэлгүни, Абизи, Ширвани, Даниста, Мэрэгшир олонд сайн. 

	— Чинлүүр, Охин, Үхэр, Хамтатгах, Хонины гэрт сайн. 

	— Үхэр өдөр үхэр бүү наймаал. 

	Бэр авахын үзлэг: 

	Бархасбадь, Сугар гарагт олон хүү төрүүлэх. 

	— Сумьяа, Будад урт наслан сэтгэл санаа нь зохицон, өнө амьдран олон охин төрүүлнэ. 

	— Адьяад гэргий дахин дахин солигдоно. 

	— Ангарагт үр тасрах учир тэвчих учиртай. 

	— Санчирт гэм гарлага нь их. 

	— Даниста, Рогвани, Садабис, Сувади, Ашувани, Мэг, Удирабэлгүни, Бурвабадирабад одонд бэр авах өгөхөд төгс сайн өлзийт болоод хагацалгүй. 

	— Мэрэгшир, Бурнавас, Бүс, Шошаг, Мол, Ривади, Бурвасад, Удирасад одонд бэр авахад сайн, өгөхөд муу. 

	— Гирдэг, Ширвани, Цэста одод их сайн. 

	— Анурад одонд эрээс хагацаад биеэ худалдагч эм болдог. 

	— Цэдир одонд бэр өгвөл охин нь үхэх талтай. Тэвч. 

	— Брани Артир, Хасда, Аслис, Удирабадирабад одонд муу. Бурвабэлгүни одонд болохын төдий. 

	— Үхэр, хамтатгахын тохиол ба арслан, охин, нум, загасны гэрт сайн, хонь жинлүүр, хилэнц, матрын гэрт муу, мэлхий хумхын орд гэрт дунд гэрт дунд. 

	— Шүтэн барилдахуйн өдрөөс сэрэхүй, авахуй өдөрт сайн. Бусад өдөрт болохын төдий. 

	— Туулай, хонь өдөр сайн, бар, могой, нохой өдөр маш муу. 

	— Шинийн 3, 7, 9-нийг тэвч. Бусад өдрийг Гарагаар мэдтүгэй. 

	Үс авах, хумс тайрахын үзлэг: 

	Монголчуудын үс авах, хумсаа тайрахад өлзий дэмбэрэлтэй өдөр, цаг, од гарагт үйлддэг түүхэн уламжлалтай байв. 

	Сумъяа, Буд Гарагт сайн. Бархасбадид харш. Адъяа, Ангараг, Санчирт муу Сугар Гарагт дунд болой. 

	Гирдаг, Мэрэгшир, Мэг, Анурад, Цэста, Хасда, Цэдир, Бурвабадирабад, Ривади, Ашувани одонд сайн. Бурнавас, Бурвабилгүни, Удирабилгүни, Садабис, Удирабадибарад, Брани одонд муу. Бүс одонд болохын төдий. 

	Морь, хулгана, нохой, гахай өдрүүд сайн. Тахиа, туулай, бичийг тэвчигтүн. 

	Үс ба бие угаахын үзлэг: 

	Үс авхуулах, бие угаах үйлдлээ Монголчууд эрт дээр үеэс од Гараг, өдөр цагийн сайнд эрхлэн явуулдаг байжээ. 

	Сумъяа, Буд Гарагт үс авхуулах буюу биеэ угаахад өлзийт болоод өнгө нь цагаан тунамал болдог ажээ. Сугар, Бархасбадь ухаан арвитан буян нэмэх, Санчирт өвчин зовлонд өртөгдөх нь хялбар. 

	Адъяа Гараг, Бүс, Цэдир, Цэста, Ровагини, Мэрэгшир, Удирабилгүни, Бурвасад, Удирасад, Удирабадирабад, Ривади одуудад үйлдвэл сайн. 

	Гирдаг, Бурнавас, Шошаг, Мэг, Бурвабилгүни, Удирабэлгүни, Ашувани одонд үйлдвэл муу болой. Загас, Хумх, Охин, Матрын гэрт сайн. Жинлүүр Мэлхийн гэрийг тэвч. 

	Шинийн 1, 2, 8, 9, 15, 21 өвчин болох тул муу. 6-нд хэл ам болох, 3?-нд муу, 16-нд биеийн өнгө хөх болох, 4, 7-нд эрхтэн буурах, 25-нд нүд өвдөх, Харин 24, 28, 29-нд 3, 5, 14, 18-нд буянтай болох, 22, 23-нд идээ олох нигууртай. 

	33. МОНГОЛ ЗУРХАЙН ҮЗЛЭГЭЭС

	(Зурхай сонин 1993 он. №5(30)

	 

	Монголчууд байгаль ертөнцийн өөрийн дотоод шүтэн барилдахуйн цогц нь хүмүүсийн амьдралд гараг өдөр, одныхоо учрал тохиолоор эерэг болон сөрөг нөлөө үзүүлдгийг ажиглан амьдрал ахуйдаа хэрэглэсээр иржээ. Тиймээс гарсан Гараг, од, өдрийн ямар үйлст “Алтан эрих хэмээхийн эндүүрэл үгүй номлосон гүн үзлэг” “Гарагийн үрийн үзлэг” “Зурхайн гучин үзлэг” зэрэг домын үзлэг судруудыг Шарнууд овогт Дондогжалын Мөнх-Очир нягтлан шүүж нэгтгэснийг тоймлон нийтлэв. 

	Тариа ногоо тарихын үзлэг: 

	Хүмүүсийн хүнс тэжээлийн нэг гол хэрэгцээ болсон тариа хүнсний ногоог сар, өдөр, од гарагийн сайныг саатан хүлээн тариалах нь ашиг орлого, үр өгөөж хувь нэмэх буюу., 

	— Санчир Гарагт тарьсан тариа ургац арвин өгөх учир эрхэмлэн үйлд

	— Сумъяа, Буд, Сугарт тариа төмс таривал үр ашиг ихтэй. 

	— Адъяа гарагт таривал үрс ба рагдан хяруу мөндөрт цохигдох талтай. 

	— Бархасбадь Гарагт таривал үндэс ихэд дэлгэрэн хишиг арвин. 

	— Ровагини, Бурнавас, Бүс, Удирабадирабад, Мэргэшир, Сувади, Шошаг, Данисда одонд тариа тарих сайн. 

	— Цэсда, Бурбасад, Шравани одуудад тариа тарих сайн. 

	— Харин Брани, Ардир, Мэг, Бурвабэлгүни, Бурвабадирабад одонд муу. 

	— Загас, Хумх, Жинлүүр, Үхэр ба Хамтатгах, Матрын гэр тохиовол сайн. Хонь, Мэлхий, Хилэнцийн ордыг тэвчтүгэй. 

	— Шинийн 1, 18, 28, 29-нд таривал муу. Шинийн 8, 23-нд таривал өгөөж арвин. 

	— Морь могой, Хонь, Нохой, Үхэр өдөрт тариа таривал сайн. 

	 

	34. МОНГОЛ ЗУРХАЙН ҮЗЛЭГЭЭС

	(Зурхай сонин 1993 он. №5(30)

	 

	Байшин хашаа, саравч барихад: 

	Монголчууд малын хашаа, саравч, пүнз, байр, байшин зэргээ сар өдөр, од Гараг, цагийн сайнд эхлэн барьж сайн сайхны бэлгэдлийг ерөөн, ажил үйлсээ эрхэлдэг уламжлалтай байв. 

	— Адьяа гарагт галын аюул нүүрлэдэг тул цээрлэдэг байж. 

	— Ангараг гарагт дайсны аюул болох тул муу. 

	— Бархасбадь, Сугар гарагт урт настай эд болох сайн. 

	— Сумьяа гарагт хүү төрж, хүчийг олно. 

	— Санчирт бат болоод идээ ба эдээр баяжна. 

	— Бүрнавас, Мэрэгшир, Ардир, Мэг, Хасда, Сувади, Шошаг одуудад эд таваар болох. 

	— Мол, Ударасад, Шравани, Данисда, Ривади, Бурвабадирабад одуудад сэтгэснээр бүтэх сайн. 

	— Ровагини одонд байшин баривал хоосон болой. 

	— Барани, Ардир, Аслис, Садабис, Удирабадирабад одонд нүгэл хилэнцийн үр сав болох тул муу. 

	— Үхэр Арсланд дайсан дарах, Хумх, Нумын гэрт нас урт болох, Хамтатгахад Охин арвижих, Загасанд эд агуурсаар дүүрэн байх. Бүс гэрт муу тул цээрлэ. 

	— Үхэр, Бар өдөр үйлдвэл сайн. Туулай, бич өдөрт муу. Цааш саад их. 

	Хуримлахын үзлэг: 

	Нэгэн үзүүрт халуун сэтгэлээр үүрдийн амьдралаа холбохоор шийдсэн хос (эр, эм ) залуусын гэр бүл нь улс нийгмийн үндэс мөний учир нийгмийн хууль журмаар баталгаажин, хуримын ёс гүйцэтгэж, тоонот гэрт толгой холбож, тостой тогоонд хошуу холбон амьдардаг билээ. Энэ өлзийт сайхан өдөр, Гараг, цагийг өвөг дээдэс маань олон талаас нь нарийвчлан товлодог байв. 

	— Сумьяа, Сугар, Бархасбадь Гарагт хуримлавал маш сайн. Харин Буд гарагт болохын төдий, Адъяа, Ангараг, Санчир Гарагт муу. 

	— Мэг, Бурвабэлгүни, Удирабэлгүни, Хасда, Цэдир, Даниста, Ровагини, Бурнавас, Бүс, Бурвасад, Удирасад, Сувади, Шошаг, Анурад одуудад муу. Брани, Ривади одонд маш муу. 

	— Шинийн 3, 9, 12-ны өдрүүдэд хурим үйлдвэл муу. 

	— Тахиа өдөр хурим найр хийвэл муу. 

	Санхүүгийн ажлыг үйлдэх үзлэг: 

	Сангийн түшмэд, энэ ажлыг эрхлэгчид алт, мөнгө, зоос, янчаан, эд агуурс, бусад зүйлийг нягт нарийнаар тооцоолон бүртгэн зарах, нягтлан шалгах, авахыг илүүдэлгүй, алдахыг засаж залруулан жаяг ёсоо сахихыг амь мэт эрхэмлэдэг нь Монгол санчийн тэргүүн үүрэг байжээ. Үүний тулд сар, өдөр, цагийн сайхныг сонгон юуны өмнө мутраа хайрладаг байсан нь тэдний өв уламжлалын, удмын үйлс гэрчилнэ. 

	— Буд, Санчир Гарагт дээрх ажлыг хөөцөлдвөл саад тотгоргүй шулуун, сайн. Санхүү бүртгэл тооцооны хүн бүр үүнийг даган баясаж эрхэмлэвэл эндэгдэлгүй байх учиртай. Буд, Санчир гарагт дээрх ажлыг үйлдвэл саад тотгоргүй, 

	— Адьяа, Ангараг, Бархасбадь Гарагт үйлдвэл сайнгүй. Бурнабас, Бүс, Рогвани Садабис, Ширвани, Шошаг, Бурвасад однуудад үйлдвэл сайн. Харин Гирдиг, Цэдир, Анурад, Бурвабилгүни Брани одуудад муу болой. 

	— Үхэр, Хонь, Загасны гэрт арвижин дэлгэрэх сайн. Мэлхий, хилэнцэд муу. 

	— Хонь, Нохой, Хулгана өдөр сайн. Гахай, Могой, Тахиа гуравт муу гэжээ. 

	 

	35. ӨВ УЛАМЖЛАЛААС

	(“Зурхай” сонин 1993 он. №8(33)

	 

	Хүн төрөлхтний хоёр соёл иргэншлийн нэг болох нүүдэлчдийн соёл иргэншлийг сонгомол хэлбэрээр хөгжүүлсэн Монголчуудын соёл бол нийт хүн төрөлхтний соёлын салшгүй хэсэг бөгөөд түүнд үнэт хувь нэмрээ оруулсан нь тодорхой. Тэрхүү үнэт соёлын нэг болох Зурхайн ухаан нь нүүдэлч малчдын олон зуун жилийн амьдралын шаардлага, ажиглалтын үндсэн дээр бий болсон мэдлэг ухааны олон салбарын нэг юм. 

	Байгалын хатуу бэрх сорилтын өмнө сөхрөн нэгдэж байсан өвөг дээдэс маань алгуур удаан боловч байгаль ертөнцийн элдэв үзэгдлийг танин мэдэхийг оролдсоор ирэв. Олон зууны турш мал аж ахуйг голлон эрхэлж ирсэн, нүүдэлч Монголчуудын аж амьдрал нь тодорхой цаг хугацаанд дахин давтагдах, байгаль дэлхийгээс шууд шалтгаалж, түүний сүр хүчинд гайхан тэнгэр газрыг тахих, бишрэх үзэл дэлгэрчээ. 

	Иймд (дээд шүтээн-мөнх хөх тэнгэрийг) шүтэх онгон сахиус, бөө мөргөл үүсэхийн зэрэгцээ нар, сар, од мичдийн хөдөлгөөнийг танин мэдэж эхэлсэн төдийгүй Хүннү улсын үед 12 жилийн эргэлтийг хэрэглээд зогсохгүй энэ 12 амьтны тооллыг эртний Монгол угсаатан Хүн нү улсад үүссэн болохыг Францын эрдэмтэн Э. Шванны баталсан билээ. 

	Зурхайн гол үндэслэл бол жил, сар, өдөр гурвын урт богинын хэмжилт юм. Түүхийн урт явцад жил сарын уртын хэмжээг янз бүрээр авч байснаас түүхэндээ Монголчууд олон зүйлийн нэртэй багахан ялгаатай зурхайг хэрэглэж иржээ. Эдгээр өөрчлөлт хөгжилтийн дагуу зурхай судлал улам хөгжиж, жил сар өдрийн үргэлжлэх хэмжигдэхүүн ч бодит байдалд улам нарийсан ойртсоор иржээ. Одоогийн нарийн хэмжилтээр сар нь 29, 53059 өдөр болдог бол, жил нь 365, 2422 болдог байна. 

	Түүхэндээ хэрэглэж ирсэн зурхайн аргуудаас өөртөө олдсон материалаар товч өгүүлсүү. 

	 

	1.”Цагийн мэдээний зурхай” 

	Үүнийг Юань улсын үеийн үед хэрэглэж байсан бөгөөд хамгийн удаан хэрэглэсэн бололтой. Мин улсын үед нэрийг нь солиод “Хотол их зурхай” гэж нэрлэн хэрэглэж байсан ажээ. Үүнийг 350 гаруй жил хэрэглэсэн бололтой. 

	Юань улсын зурхайч, тооны ухааны их мэргэдийн нэг Хүва Илба Жин, Юань улсын төрийн зурхайг засан сайжруулах ажилд оролцож “Цагийн мэдээний зурхай”-г найруулан 1280 оноос хэрэглэжээ. Энэ нь 365, 2425 өдрөөр нэг жил, 29, 530598 өдрөөр нэг сар болгов. Нэрийг нь өөрчилсөн “Хотол их зурхай”-г Сүн улсын Хотол тэнгэрийн их зурхайч Жан Жү Пү найруулж 1199 онд зохиосон зурхайг үндэслэжээ. Энэ нь дэлхийн бөмбөрцөг нарыг нэг бүтэн тойрохоос зөвхөн 26 секунд зөрөх буюу 29, 530594-өөр нэг сар, 365, 2425 нэг жил болгодог ажээ. Үүнийг 1364-1645 он хүртэл хэрэглэсэн бололтой. 

	 

	2.”Их гэгээн зурхай” 

	Юань улсын үед Алтан улсаас авсан эл зурхайг хэрэглэж байв. Энэ нь Алтан улсад 1182-1234 он хүртэл, Юань улсад 1206-1280 он хүртэл хэрэглэв. Жил нь 365, 2436, сар нь 29, 53059 өдөр ажээ.

	 


2. ЗУРХАЙН УХААНЫ НУУЦААС

	1.”МЭНГЭЭ ОЛЖ СУРЪЯ”

	(“Сэтгүүлч” сэтгүүл 1990 он. №2)

	 

	Монгол зурхайн аргын нэг гол зүйл бол “Мэнгэний судар” гэж ярьдаг бөгөөд тухайн жил тухайн хүний мэнгийг мэдэх нь их чухал байдаг. Ер нь хүний бүх насны амьдралыг мэдэхэд жил, сар, өдөр, гараг, од, мэнгийг мэдэх хэрэгтэй. Энд зөвхөн мэнгэний тухай товч дурдъя. Монгол ардын эмчилгээний нэг онцлог нь өвчилсний дараа бус өвчлөхөөс нь өмнө урьдчилан сэргийлдэг байсан нь тэр хүний ямар мэнгэтэй болох болох, ямар мэнгэтэй жил гарч, юунд суув гэдгээр нь урьдчилан сэргийлдэг тал байсан байна. 

	Хүний мэнгэ бол тогтмол байдаг. Мэнгийг 

	9-улаан, 

	8-цагаан, 

	7-улаан, 

	6-цагаан, 

	5-шар, 

	4-ногоон, 

	3-хөх, 

	2-хар, 

	1-цагаан гэнэ. Эдгээр мэнгэ нь жил бүр өөрчлөгдөх ба ихээсээ бага руу явдаг. 1989 оны могой жил нь хоёр хар мэнгэтэй байсан бол 1990 оны морин жил нь нэг цагаан мэнгэтэй жил болох юм. Хүн яаж өөрийнхөө мэнгийг олох вэ? гэвэл өөрийнхөө насан дээр энэ жилийнхээ (өөрөөр хэлбэл могой жилийн) мэнгийг нэмээд ес есөөр хасаад үлдсэн тоо нь мэнгэний тоо болно. Жишээ нь: 1961 онд төрсөн хүнийг үзвэл 28-настай үүн дээрээ 1989 оны хоёр хар мэнгийг нэмбэл 30-болно. Үүнийг ес есөөр хасвал гурав үлдэнэ. Энэ хүн гурван хөх мэнгэтэй бөгөөд 1961 оны үхэр жил нь гурван хөх мэнгэтэй үхэр жил болох юм. 

	Мэнгэ голлох гэж юу вэ? 19, 28, 37, 46, 55, 64, 73, 82 наснуудад мэнгэ голлохоос гадна мэнгээр хөөж тэдэн хүүхэдтэй тэд нь эр буюу охин 16, 37, 47 нас бэрх, тэд хүрч нас барах, тийм насанд сайн гэх мэтээр хүний амьдралын зурлагыг гаргаж болдог. Мэнгэ голлолтуудаас яруу найрагч Зундуйн Доржийн “Гучин долооны жил” найраглалд: 

	 

	Эр бэрх хүний гучин долооны жил 

	Эгзэгтэй хэцүү байдаг гэж 

	Ээж минь залууд хэлсэн” 

	 

	гэсэн нь зурхайн онолоор үнэхээр зөв юм. 

	Гучин долооны жил тэр тусмаа эр хүнд маш хүндээр тусдаг байна. Энэ насанд жил орох, мэнгэ голлох хоёр амьдралын буюу био давтамжийн үзэгдэл давхацдаг байна. Иймд алдах алдаа нь их байдаг бөгөөд алдахгүй гэвэл засал хийлгэх хэрэгтэй байдаг байна. Мөн тухайн мэнгэнээс шалтгаалж тэр жилд хийхэд сайн эсвэл муу гэсэн байдаг. Бэр авбал зохих, хурим хийвэл сайн эсвэл үл зохих гэдэг. Энэ нь манай ард түмний олон зуун жилийн туршлагаар шалгагдаж шалгарч гарч ирсэн буй заа. 

	Хар Хорины 10-жилийн багш Д. Мөнх-Очир

	 

	2.”ЛХАГВА ГАРАГТНЫ НЭР”

	(“Ил товчоо” сонин 1990 оны 09-р сарын 19. №1)

	 

	Дуудах нэрийг үр хүүхдэдээ хайрлах нь хүн төрөлхтний нэг эрхэм ёс бөлгөө. Монголчуудын үр хүүхдэдээ нэр өгөх ёс уламжлал нь бусад улс түмний нэгэн адил боловч өөрийн өвөрмөц онцлогтой. Зурхайн ухаанд баримталдаг “төрсөн өдөр, гарсан гараг” нь тухайн хүний амьдрал төөргийг тодорхойлохын зэрэгцээ чухамхүү ямар нэр хайрлаж болохыг агуулдаг байна. 

	Өвгөд хөгшид маань зарим нэг хүүхдийг үзэж болгоогоод нэр тохироогүй байна. Мөн нэр нь хүндэджээ гэж хэлж байхыг олонтоо сонссон. Нэрээ солиулсан хүн ч олон байгаа гэдэгт би үл эргэлзэнэ. Өвчин зовлон болоход нэр ямар хамаатай юм бэ? мөн сайхан залж байна даа хэмээн тэртээ арваад жилийн өмнө хүүхэд байхдаа шоолж байснаа нуух юун. Гэтэл тийм биш ажээ. 

	Эмч залаад эдгэх өвчин ч байна, эм уугаад арилах ч байна, дом заслага хийгээд зүгшрэх ч бий. Бариа самнал хийгээд илаарь болох өвчин ч байна. Гэтэл эл бүгдэд үл дийлдэн зөвхөн нэр гуншинтай холбогдон арилах өвчин байдаг байна. Ингэж арилгадаг нь үнэхээр гайхалтай бус уу. 

	Нэгэн эцэг эх хүүхдийнхээ өвчин шаналгааг арилгаж чадахгүй арга чаргаа бараад нутгийн нэгэн хөгшнийд очиж ирсэн учраа хэлбээс нас нэрийг асуугаад зовлон шаналгааг ч лавлалгүй, эм тан ч хайрлалгүй ердөө л “арвитах сарыг нэг харуулаад, рашаан болор усыг нэг үзүүлээд” эмийн дээд буцалгасан ус уулгавал эдгэнэ” гэжээ. Эцэг эх хоёр нь ёсоор болгосонд үнэндээ хүү нь ч эдгэжээ. Тэр хүү даваа гарагт төрсөн юм санжээ. Энэ мэт жишээ олныг дурдаж болох боловч энэ удаа үүгээр зогсон “нэр”-ийн учрыг өгүүлсүгэй. 

	Нэрийн агуулгад таван махбодын шинж чанар шингэсэндээ гол учир нь хадгалагддаг юм. Энэтхэгээс гаралтай “хий, гал, шороо, ус” хэмээх дөрвөн махбод нь яах аргагүй “химийн шинжлэх ухааны эцэг” гэж Японы эрдэмтэн өгүүлсэн байдаг билээ. Тиймээс аливаа бүхний анхдагч болохын зэрэгцээ эдгээр элемент бүхий л зүйлд гол цөм болон хадгалагдах нь зүйн хэрэг юм. Үүнээс уламжилсан хар зурхайн болон эртний хятадад тогтоосон “төмөр, мод, ус, гал, шороо” хэмээх махбод нь зурхай, анагаах ухааны гол учир шалтгаан болох байна. Иймээс ч хүмүүнд нэр хайрлахдаа төрсөн жил, сар, дөр, цагийн аль нэгийг гарагтай нөхцөлдүүлэн өгдөг байжээ. 

	Эндээс зөвхөн “Лхагва гараг”-ийг авч үзвэл Лхагва гараг нь усан махбодтой тул аливааг өсөх төлжихөд шим тэжээл болдог, их мөрөн дөлгөөн гэдэг шиг тайван ариун тунгалаг зүйл учраас ус мөрөнтэй шүтэлцээтэй иймэрхүү нэр тохирох юм. Гэвч ямар ч жилд төрсөн бэ? гэдэг нь учир холбоотой болохыг эрхэм угшигч авхай нар анхаарна биз ээ. Ерөнхийлөн үзвээс усан махбодтой лхагва гарагт Түвшин, Туул, Загас, Ариун, Амар, Далай, Лянхуа, Тайван, Тогтох, Тунгалаг” гэх мэт нэр зохистой. Тухайн гарагт зохицох нэрийн өмнө, хойно ямар ч нэр залгаж болно. Мөн харь хэлний нэрийн үг ч боломжит нэрийг бүрэн орлоно. Жишээлбэл: Далай хэмээх нэрийн төвд үг нь Жамц хэмээх нэр монголд маш их өргөн дэлгэрсэн билээ. Эдгээрийн аль нь ч болно. Луу жил, сарын алинд ч төрсөн Лхагва гарагтанд (Лхагва гарагт төрсөн) Цэцэг нэр өгөхөд тохиромжтой билээ. Цэцэг навч нь усаар төлжин дэлгэрдэг тул тохиромжтой хэмээсэн хэрэг. Энд нэмэлт болгон өгүүлбэл хятадын Лянхуа Самгардиар Удвал (Утпала) хоёр нь монголоор цэцэг болох тул алийг нь ч өгч болох жишээтэй. Муу нэрийг хусахад бэрх байдгийн адил тохироогүй нэр ч зовлон болох явдал гардгийг бодууштай. 

	Өнөө цагт эцэг эхчүүд хаад ноёдын нэр цол, хүндэтгэлийн зүйлийн “Чингис, Тэмүжин, Мандухай, Соёмбо” зэрэг нэрсийг гоёчлон өгөх нь элбэг болж байгааг харахад хүндэддэггүй юмаа гэхэд тохирохгүй нь ойлгомжтойг анхаарна биз. Ер нь тохироогүй тараагүй юм бүхэн хэцүү шүү дээ. 

	 

	3.”БИ ЧИНЬ ХЭН СЭН БИЛЭЭ?”

	(“Хүмүүн” сонин. 1990 оны 9-р сарын 21. №2)

	 

	Эрдэнэт хүний биеийг олоод дуудуулах нэртэй болдог нь хүн төрөлхтний нэгэн чимэг билээ. Өвөг дээдэс маань нэр төрөө хайрлан хамгаалж явах талаар олон зүйлийн сургаалыг номлон үлдээсээр иржээ. Зөвхөн нэгийг эшилбэл: “Хүн нэрээ, тогос өдөө” хэмээх дөрөвхөн үг хэчнээн өргөн агуулгатайг тайлбарлах юун. Эрт цагт хүн бүр нэртэй байсан нь ойлгомжтой, харин тэр бүр хадгалагдан үлдээгүй ч дунд зууны үеийн түүх, уран зохиолын томоохон дурсгал болох “МНТ”-д 450-аад нэр дурсагдсан нь Монгол хүний нэрийн гарал, утга зүйг судлахад чухал баримт болох буй. 

	Сүүлийн үед хаа хамаагүй тааралдсан нэрээр зогсохгүй эрхэмлэн хүндэтгэх ёстой хаад ноёдын нэрийг хамаа бусаар өгөх болсноос өвгөд хөгшдийн “нэр нь хүндэджээ” гэж хэлэх нь хий хоосон зүйл биш болов уу. Ер нь үр хүүхдэдээ нэр өгөхдөө зүгээр нэг тааралдсан нэр усыг өгдөггүйгээр барахгүй тухайлан сонгосон өдөр, гарагт ахмад хүнээс нэр хайрлуулан, төрсөн эцэг нь хүү бол баруун чихэнд нь, охин бол зүүн чихэнд нь шивгэнэн эхлэн нэрлэдэг уламжлалтай. 

	Түмэн хүнээс ялгах болсон нэрийг хайрлахдаа хүү буюу охины төрсөн жил, сар, өдөр, цагийн аль нэгийг төрсөн гарагтай нь тохируулан таван махбодын шинж чанартай уялдуулан өгдөг байжээ. Тиймээс ч Монголын ард түмний үр хүүхдэдээ хайрладаг нэр таван махбодын шинж чанарыг агуулсан сонин өвөрмөц байдаг. Жишээ болгон өгүүлбээс жил, сар, өдрийг үл харгалзан “Баасан гарагт” төрсөн хүмүүнд нэр хайрлах болбол уг гараг маань төмөр махбодтой тул “Алтан, Болд, Төмөр, Сүх, Хүрэл, Гинж, Дөш, Ганцоож” гэх мэт нэрийг өгч болдог байна. 

	Эдгээрийг ажиглавал бүгд л төмөр буюу ямар нэг металлын чиглэлтэй болох юм. Мөн энэ нэрийн өмнө, хойно бас ямар ч нэр залгаж болох талтай. Алтанцэцэг, Алтангинж, Алтансүх, Хүрэлбаатар, Батхүрэл гэх мэт. Тухайн гарагт тохирсон нэрийг хятад, төвд нэрээр орлуулж ч болох буй. Үүнд морин бямба гарагт төрсөн хүнд Хуяг гэсэн нэр зохих бөгөөд үүнийг Төвөдөөр Гочоо гэх тул алийг нь ч өгч болно. 

	Анагаах ухаанд хүний нэр холбогдох хэмээсний учир гэвээс нэр нь хүндэджээ, нэрийг нь соль гэж та бүхэн сонсохын зэрэгцээ нэрээ сольсон хүмүүн ч бий биз ээ. 

	Тэгвэл 404 өвчинд эмчийн анхдагч Цамбыг залаад эдгэх ч бий, эмийн анхдагч буцалсан ус уугаад арилах ч бий, гүрэм номоор зүгшрэх ч бий, дом шившлэгээр арилах, заслага барилаар арилах ч байдаг байна. Аль алинаар нь ч бус зөвхөн өгсөн нэр, нэрийг хайрласан өдөртэй ч холбон засах өвчин байдгийг өнөөгийн бид биш өвөг дээдэс минь танин мэдэж байсан нь гайхамшигтай бас тайлахад ч бэрх оньсого мэт. 

	Зуны тэргүүн сарын шинийн гурванд төрсөн хүүхдэд Хөхөө хэмээх нэр хайрлаж болохыг нэрийн сударт заасан байдаг. Хожим хойно тэр хүүхэд өвчин ороогоод салахгүй, эмч маарамба элдэв арга барил хэрэглээд ч засал авахгүй байхад түүний төрсөн зуны тэргүүн сарын шинийн гурванд хөхөөн дуу сонсговол өвчин арилдаг хэмээн өгүүлжээ. 

	Тэгвэл өвөг дээдсийнхээ ад үзэгдэн үнс тоосонд даруулсан судар номыг эмхлэн нэг уншвал өвчний анхдаг үл шингэхээс аваад өнөө дэлхий дахинаа анагаан үл чадаж байгаа өвчин бүгдийн шалтгаан, нөхцөл, үүд, орон, гүйх мөрийг барин авч чадах биз ээ. Тийм ээ, тэртээ хүүхэд цагт өвөг эцэг маань Өмөнгийн оношийг тогтоовол алтаар хөшөөг нь босгох юм гэнэ. Та нар судар номоо бага ад үзэн хайрлан хүндэлж их уншвал Монголчууд бид л хөшөөгөө бүтээлгэх юм даа” гэж өгүүлж байсныг санан “Авах хүнд нэг үг ч эрдэнэ, орхих хүнд мянган үг ч улиг” хэмээн эрдэмтэн судлаачдаа дурдахад илүүдэхгүй биз ээ. 

	 

	4.”ОВОГ НЭРИЙН УЧИР”

	(“Зурхай” сонины 1993 он. №4)

	 

	Хүн төрөлхтний нэгэн эрхэм ёс бол дуудах нэрийг үр хүүхдэдээ хайрлах явдал бөлгөө. Эрдэнэт хүний биеийг олоод эцэг эхээс хайрласан нэр төрөө хайрлан хамгаалж явах талаар өвөг дээдэс минь хойч үедээ хэлж сургасаар ирсэн билээ. Тиймээс ч “Нэр хугарахаар яс хугар”, “Хүн нэрээ тогос өдөө” хэмээн сурган хүмүүжүүлсээр иржээ. 

	Өвөг дээдсээс үеийн үед сургаж ирсэн “Ер төрсөн хүн өөрийн уг язгуураа эс мэдвэл ой доторх бичтэй адил” болно шүү хэмээн сургаж үр хүүхдэдээ овог язгуураа таниулж байсан бол өнөөдөр оюуны хомсдолтой 40-өөд мянган хүүхдийг төрүүлэх байсан юм гэж үү. Оюуны хомсдолтой 40-өөд мянган хүн бага биш. Хөөрхий тэдний буруу ч биш. Байгаль экологийн тэнцвэрт байдлын алдагдлын гажиг ч бус байх. Ердөө л манай үеийн түүх шастираа огоорч ойд төөрсөн сармагчин лугаа адил явах болсноос үүдэн бий болжээ. Иймд овог угсаагаа мэдэхгүйгээс мөн иргэний паспортоор боон шилжилт хөдөлгөөнд хатуу хяналт тавьснаас болов бололтой. 

	Өөр аймаг сумаас эхнэр авах явдал бишгүй л байдаг. Ингэвэл бүр ч сайн шүү дээ. Гэтэл ийм тохиолдолд өөрийг нь явуулахгүй эсвэл эхнэрийг нь шилжүүлэхгүй эс бөгөөс за больё гэж залхтал нь аймаг, хот, сум руу бичиг цаас бариулан нааш цааш гүйлгэдэгт байгаа юм. Шилжилтэд бага хориг тавин паспортод овог төрлөө тавьдаг байх аваас оюуны хомсдол илт цөөрөх биз ээ. 

	Дурлалт хоёр нэг овог бол хэчнээн хайртай байвч тэнэг мангар үр удам үлдээхийг хүсэхгүй биз ээ. Эртний монголчуудын 13 үеэ тоолон тооцдог арга ухаан нь генетекийн ухааны дагуу цус ойртолтоос сэргийлдэг байсан овог төрлөө мэдэхгүйгээс хоёр гуравхан үеийн ах дүүс гэр бүл бололцож байгааг хэн мэдэх билээ. 

	Монголчуудын дунд дэлгэрсэн хүүхдэд нэр цол өгөх заншлыг үзвэл:

	1. Төрсөн өдрийн гарагаар нэрлэх ёс бий. Лхагва, Адьяа, Сумьяа, Санчир, Баасан

	2. Төрсөн үеийнх нь чухал үйл явдлаас сэдэвлэж нэрлэх ёс бий. Сансар, Очмаа, Одмаа гэх мэт. Энэ нэрс нь Монгол хүн сансарт ниссэнтэй холбоотой. 

	3. Сайн сайхныг зөгнөн бэлгэдэн өгөх ёс бий. Жаргал, Мандах, Өрнөх

	4. Алдар цуутай хүмүүсийн нэрийг өгөх ёс бий. Сүхбаатар, Хасбаатар, Ганди

	5. Хүүхдийнхээ ууган буюу отголохыг хэлсэн утгаар нэр өгдөг. Ууганбаатар, Отгонцэцэг, Отгоодой гэх мэт буюу. 

	6. Хүүхдийнхээ зүс царай төрх байдлаар нь өгөх ёс бий. Борхүү, Шархүү, Данхар, Ягаан

	7. Дом шившлэгийн байдлаар өгөх ёс бий. Адилбиш, Басбиш, Энэбиш

	8. Санскрит, Төвөд зэрэг уламжлалт нэр өгдөг. Рагчаа, Бадам, Дорж гэх мэт. 

	Үр хүүхдэдээ нэр цол өгөхдөө тохиолдсон нэрийг сугалаа маягаар бус гараг өдрийн сайныг тохиолдуулан ахмад хүн болон зурхайчаар нэр хайрлуулан төрсөн эцэг нь хүү бол баруун чихэнд нь, охин бол зүүн чихэнд нь шивгэнэн нэр хайрладаг байсан гэнэ. Энэ мэт зан үйл орхигдсоноос нэр нь тохирохгүй эсвэл нэр хүнддэх тохиолдол олон гарч байгааг ярилцах болжээ. Тэгээд ч нэрээ солиулсан хүүхэд цөөн биш ажээ. 

	Түмнээс ялгахаар өгсөн нэр нь төрсөн жил, сар, өдөр, цагийн аль нэгийг нь төрсөн гарагтай нь уялдуулан тохируулж өгдөг байна. Энэ нь ямар учиртай вэ? хэмээвээс хар зурхайн таван махбодын гүн нарийн утга учир, шинж чанар нь үгийн утгад ч хадгалагдаж байдгийн илрэл ажээ. Тухайлбал: төрсөн жил, сар, өдөр, цагийг үл харгалзан Баасан гарагт төрсөн хүүхдэд нэр хайрлая хэмээхүл баасан гараг нь төмөр махбодтой гараг тул “Алтан, Болд, Гинж, Төмөр, Сүх, Хүрэл, Дөш, Ган, Цоож, Мөнгөн” зэрэг нэрийг өгч болно гэсэн үг. Эдгээрийг ажиглавал бүгд л төмөртэй холбоотой зүйл буюу төмрөөр хийдэг эд материалын нэр болох нь тодорхой байна. Мөн эдгээр нэрийн өмнө хойно ямар ч нэр залгаж болох талтай. Төмөрсүх, Баттөмөр, Алтанцэцэг, Сүххуяг гэх мэт. 

	 

	5.”ДУУДАХ НЭРИЙГ ЭЦЭГ, ЭХ...”

	(“Хөдөлмөр” сонины 1993 оны 6-р сарын 11. №36)

	 

	1. Овог нэрийн учир: 

	Хүн төрөлхтний нэгэн эрхэм ёс бол дуудах нэрийг үр хүүхдэдээ хайрлах бөлгөө. Эрдэнэт хүний биеийг олоод эцэг эхээс хайрласан нэр төрөө хамгаалж явах талаар өвөг дээдэс минь хойч үедээ хэлж сургасаар ирсэн билээ. Тиймээс ч “Нэр хугарахаар, яс хугар”, “Хүн нэрээ, тогос өдөө” хэмээх мэргэн үг гарсан биз ээ. Хүн төрөлхтөн хэдийнээс эхлэн өөрсдийгөө нэрлэх болсон нь тодорхойгүй боловч ямар ч атугай хэл яриа үүссэнтэй нь холбоотой нь ойлгомжтой. 

	Хүний нэрийн судлал нэлээд хожуу үүссэн боловч тэр нь аливаа үндэстний түүхийн хөгжил соёлыг танин мэдэхэд чухал нөлөөтэй юм. Өвөг дээдсээс үеийн үед сургаж ирсэн “Ер төрсөн хүн өөрийн уг язгуураа эс мэдвэл ой дотор төрсөн бичтэй адил” болно шүү хэмээх үг, үр хүүхдэдээ овог язгуураа таниулж байсан сайхан уламжлалаа орхиж гээгээгүй сэн бол “Мангуу тэнэг, маанаг тэнэг, усан тэнэг” нийлсэн дөчөөд мянган (бүрэн бус мэдээ) оюуны хомсдолтой хүүхэд төрүүлэх ч байсан уу, үгүй ч үү. 

	Гэтэл өнөөдөр “Гарнууд”, “Дондогжал” хоёрыг үл ялган чи минь хэдэн овогтой (эцэгтэй) хүн бэ? гэж асуухдаа тулсан нь ургаа мэдээхгүй хүн, усаа мэдэхгүй мал шиг болдгийн жишээ ажгуу. Оюуны хомсдолтон олширсон нь эртний Монголчуудын генетикийн ухааныг танин ойлгож буюу 13 үеэ тоолон байж айл гэр болдон байсан уламжлал, түүх шастираа огоорсны уршиг ажээ. Тийм хүмүүсийг иргэний паспортоор боон шилжилт хөдөлгөөнд хатуу хяналт тавьж овог угсаа, нутаг усанд нь хорьж хязгаарладаг нь бас их нөлөөлсөн байна. Гений онцлог цусны холдолтыг илэрхийлсэн овог төрлөө мэдэхгүйгээс гурав, дөрөвхөн үеийн ах дүүс хоорондоо сууж байгааг хэн үл ч үл мэднэ. 

	Энэ мэтийг алгуурлаж хүн зоны чимэг болсон эцэг эхийн хайрладаг дуудах нэрийн тухай дурдсу. Эрт цагт хүн бүр нэртэй байсан нь мэдээж боловч тэр бүр хадгалагдан үлдээгүй ч эртний түүх, соёлын үнэт дурсгал болох “МНТ”-д 450-аад хүмүүний нэр дурдагдсан нь Монгол хүний нэрийн хувирал, хөгжилт, агуулга бүтцийг судлахад үнэт материал болж буй бөлгөө. 

	Сүүлийн үед үр хүүхдэдээ хаа хамаагүй тааралдсан нэр өгөөд зогсохгүй эрхэмлэн хүндэтгэх ёстой хаад ноёд, хутагт хувилгаадын нэр цолыг хамаа бусаар гоёчлон өгөх нь элбэг болжээ. Монголчуудын дунд түгээмэл дэлгэрсэн хүүхдэд нэр өгөх заншлыг А. Даариймаагийн бичсэн “Монгол хүний нэрийн толь” номоос үзвэл: Хүүхдэд төрсөн үеийн чухал үйл явдлаас сэдэвлэн сансрын нислэгийн үеэр төрсөн хүүхдэд Сансар, Очмаа, Одмаа, Гүррагчаа гэх мэт. Ирээдүйн сайн сайхныг зөгнөн бэлгэдсэн Соёлдэлгэр, Жаргал, Өрнөх, Уламсайхан гэх мэт. Гарсан, төрсөн гарагаар нь Даваа, Лхагва, Адьяа, Санчир гэх мэт. Нэр цуутай хүмүүсийн нэрээр Сүхбаатар, Хасбаатар, Хатанбаатар, Нацагдорж гэх мэт. Төрсөн хүүхдийн зан төлөв, зүс царай, төрх байдлаар Борхүү, Шархүү, Номхон. Данхар гэх мэт. Хүүхдээ ууган буюу отголохыг хүссэн утгаар Ууганбаатар, Отгонцэцэг, Отгоолой гэх мэт. Дом шившлэгийн утга чанартайгаар ойлгодог уламжлалаар Адилбиш, Хүнбиш, Мянгуу, Баавгай гэх мэт. Санскрит, Төвөд зэрэг уламжлалт нэрээр Рагчаа, Бадам, Базармад, Лувсан гэх мэт нэр өгч байв. 

	Нутаг хошуугаараа ялгаран нэрлэх ёс уламжлал байв. Тухайлбал Өвөрхангайнханд Самдан, Цоодол гэдэг нэр элбэг байхад Архангайн урд захын сумдад Дэмчиг, Гүрсэд гэсэн нэр элбэг үзэгдэнэ. Өөр хошуу сумынханд бол үл ялгагдах ижил нэртүүдийг нутаг усныхан нь цол гуншнаар нь төвөггүй ялгадаг. Жигээ нь миний төрсөн нутаг Өвөрхангайн Хар Хорин суманд элбэг тохиолддог Осор нэртүүд өөрийнхөө цол гуншныг овог мэт санадаг билээ. 

	 

	2. Нэр өгөх ёс: 

	Үр хүүхдэдээ тохиолдсон нэрийг сугалаа маягаар бус нэр тохирох ёсыг дээдэлж нэр хайрладаг эртний уламжлалтай билээ. Ингэхдээ гараг өдрийн сайныг тохиолдуулан өлзий дэмбэрэл, эрүүл энхийг бэлгэдсэн нэрийг ахмад хүн буюу зурхайчаас залаад хүү бол баруун чихэнд нь, охин бол зүүн чихэнд нь түүний эцэг гурвантаа шивнэж хэлдэг. Эцэг эхийн хайрласан дуудах нэрээ хүн машид хайрлан хүндэтгэдэг. Өөрийн төдийгүй бусдын нэрийг хүндэтгэх ёсыг Монголчууд хатуу сахиж ахмад настнаа гуайлах, өргөмжлөн нэрлэх, эцэг, эх, багшийнхаа нэрийг цээрлэн Ри багш, Га багш гэх мэтээр нэрлэж ирсэн байна. 

	Дуудуулах нэрийг зурхайч хайрлахдаа төрсөн жил, улирал, сар, өдөр, гараг, од, цагт тохирох эрдэнэсийн чулуу зэргийн тохиолыг баримталж Туулайхүү, Хулганаа (жил), Гэрэл, Баян, Харцага (сар), Цолмон, Анурад, (од), Зул, Билигт (цаг) гэх мэт нэр өгөхийн зэрэгцээ дээрх цаг хугацааны нэгжийг төрсөн гарагтай нь хамгийн гол нь гарсан гарагийн махбодын шинж чанартай уялдуулдаг аж. 

	Зурхайч хүнээс авсан нэрийг махбодоор нь тооцон тухайн хүний төрсөн жил, сарыг нь амархан мэдэж болдог нь тийм учиртай. Үүний зэрэгцээ хэд дэх хүүхэд, хүүхдийн тогтоц зэргийг харгалзаж байсан баримт бий. 

	 

	3. Таван махбод нэр: 

	Хүнд нэр хайрлахдаа төрсөн, жил, сар, өдөр, од, цагийнх нь аль нэгийг гарсан гарагийнх нь махбодтой нягт уялдуулан өгдөг байсан нь маш нарийн утга агуулгатай юм. Энэ нь шим ертөнц болсон хүн, сав ертөнц болсон одот орчлонгийн хоорондын харилцан бие биедээ нөлөөлөх зүй тогтол, хоорондын холбоог илэрхийлдэг ажээ. Тиймээс нэр өгөхдөө таван махбодыг чухалчлан үздэг тул нэр хүнддэх, нэр тохирохгүй явдал байдаг хэмээсэн нь оргүй зүйл бус юм. 

	Аливаа зүйлд чухалчлан баримталдаг мод, гал, шороо, төмөр, ус гэсэн хар зурхайн таван махбод нь байгаль ертөнц юмс үзэгдлийн мөн чанар болоод тэдний хоорондох харилцааг тайлбарлах гүн ухааны цогц мэдлэг юм. Байгаль ертөнцийн зүй тогтлыг тодорхойлох бодис юмс үзэгдлийг бүлэглэн төлөөлсөн язгуур таван махбод нь хоорондоо эх-хүү, нөхөр-дайсны харилцаанд оршдог. 

	“Анагаах ухааны дөрвөн үндэс” зохиолд “Мод, гал, шороо, төмөр, ус таваар эх хүүг эргүүлмүй. Гал, ус, шороо, мод, төмөр таваар нөхөр дайсныг эргүүлмүй. Эх-хүү, нөхөр-дайснаар махбодыг шинжлэн тоолмуй” гэж өгүүлсэн буй. Дээрхээс үзвэл нэг махбод нь нөгөө махбодынхоо эх махбод болж хүү махбодынхоо төрөх өсөх төлжих нөхцөлийг бүрдүүлдэг бол хүү махбод нь эх махбодынхоо тусламжаар үүсэх хөгжих хүчийг авдаг байна. 

	Мөн нөхөр дайсны харьцааг үзвэл харилцан туслах, харилцан эсэргүүцэлдэх шинжийг агуулдаг буюу нэг махбод нь хэтэрхий их бадрах, эсвэл ихээр доройтохоос сэргийлдэг байна. 

	Энэхүү байгаль ертөнцийн аливаа юмс үзэгдлийн мөн чанарыг төрөлжүүлэн илэрхийлдэг хар зурхайн язгуур таван махбодын хоорондын зөв зүй зохицлыг тааруулан тухайн хүний насан туршийнх нь ялгах тэмдэг болсон түүнийг бүрэн төлөөлж илэрхийлж чадах алдар нэрийг хайрлах ажээ. Ийнхүү насан туршийнх нь бэлэг тэмдэг болсон алдар нэрийг хайрлахдаа голлон баримталдаг таван махбодыг хооронд нь эх-хүү, нөхөр-дайсан болох харьцааг хүснэгтээр үзүүлбэл:

	Хүний биеийн эрчим хүчийг илэрхийлдэг, орчлон ертөнцийн хөдөлгөөнийг зохицуулдаг, хөдөлгөөнгүй юмыг сэргээж дээш бадруулах нь гал махбодын гол шинж билээ. Их долоон гараг дотроо Жи овогт гал махбодит гарагт их аргын арга боловч нарыг төлөөлөх ням гараг, өмнө зүгийг илэрхийлэх мягмар гараг багтана. Тиймээс ням, мягмар гарагт төрсөн хүүхдэд нэр хайрлахдаа жил, сар, өдөр, цагийн аль нэгийг харгалзахын зэрэгцээ гал махбодын шинж чанарыг голлон хамааруулах болно. Тухайлбал нэр махбодыг агуулсан зүйл (Адьяа, Ананд, Балбар. Ангараг гэх мэт), галыг төрүүлэг түүний эх махбод болох модон махбодтой холбоотой эсвэл түүний хүү махбод болох шороо, нөхөр махбод болох төмрийн зүйлстэй холбоотой нэрс таарах билээ. Харин ням, мягмар гарагт төрөгсдөд гал махбодын дайсан махбод болох усны холбогдолтой нэр өгвөөс үл тохирдог байна. 

	Энэ мэтээр бусад гарагийн махбодын нөхөр-дайсан, эх-хүүг баримтлан нэр сонгодог ажээ. Тухайлбал: төрсөн жил, сар, өдөр, цагийг үл харгалзан Баасан гарагт төрсөн хүүхдэд нэр хайрлая хэмээхүл баасан гараг нь төмөр махбодтой тул “Алтан, Болд, Гинж, Төмөр, Сүх, Хүрэл, Дөш, Ган, Цоож, Мөнгөн” гэх мэт нэрийг өгч болно. Төмрийн шинжиг агуулсан эдгээр нэрийн өмнө хойно ямар ч нэр тодотгол залгаж болно. Төмөрсүх, Алтанцэцэг, Сүххуяг гэх мэт. 

	Тухайн гарагт тохирсон нэрийг Төвөд, Хятад нэрээр ч орлуулан өгч болох юм. Луу жил, сарын алинд ч төрсөн Лхагва гарагтанд (лхагва гарагт төрсөн) Цэцэг нэр өгөх тохиромжтой. Учир нь юу хэмээвээс цэцэг мод нь усаар ургаж төлждөг билээ. Цэцэг нэрийг орлох Монголд дэлгэрсэн Хятадын лянхуа, Санскритын Удвал (Утпала), Төвөдийн Мядаг, мөн морин жил, сарын бямба гарагт төрсөн хүнд Хуяг нэр зохистой бөгөөд үүнийг Төвөдөөр Гочоо гэх тул алийг нь ч өгч болно. 

	 

	4. Нэр ба анагаах ухаан: 

	Богд Жавзандамба хутагтын лүндэнд дурдсан 404 өвчнийг “Хөх бэндэрьва” сударт бичсэн “Эмчийн анхдагч Цамбыг залаад эдгэх өвчин ч бий, эмийн анхдагч буцалгасан ус уугаад арилах өвчин ч бий, ном заслаа хийлгэн зүгшрэх ч байна, бариа засал самналаар илаарь болох ч өвчин байдаг” Гэтэл “Өвчтөний андагч шидвуу (хүн)” нарын зарим өвчин нь дээрх бүгдэд үл дийлэгдэн зөвхөн нэр, гуншинтай нь учирлан холбож эдгэх өвчин байдаг байна. Тэртээ арваад жилийн өмнө энэ мэтийг сонсоод мөн сайхан залж байна даа гэж өвгөд хөгшдөө шоолж байснаа одоо санахад харамсдаг юм. Элэглэн шоолохын оронд цааш хүүрнэн ярилцсан бол энэ мэтийг өгүүлдэг байсан бурхан болсон эмэг эх Дэжидийнхээ оюун билгийн гайхамшгийг өнгөрсөн хойно өчүүхэн би биширнэм. 

	Нэр устай холбон өвчин эдгээдэг нь үнэхээр гайхалтай билээ. Энэтхэгээс гаралтай хий, шороо, гал, ус хэмээх дөрвөн махбод нь Японы эрдэмтдийн өгүүлсэнчлэн яах аргагүй химийн шинжлэх ухааны эцэг билээ. Үүнээс уламжилсан хар зурхай болон эртний Хятадад төмөр, мод, ус, шороо хэмээх махбод нь ертөнцийн бүхий л биест оршино хэмээн үздэг. Ийн өгүүлбээс таван махбодыг агуулсан хүмүүн бөгөөд аль нэг шинжийг илтгэх нэр хоёрын учир зүй үүнд буй. Тэртээ нэгэн цагт бус ойрмогхон үеэс жишээ авбал: 

	Эцэг эх нь хүүхдийнхээ өвчин зовлонг арилган үл чадаад арга чаргаа баран нутгийн нэгэн хөгшнийд очиж ирсэн учраа хэлбэл нэр насыг нь асуугаад өвчин шаналгааг нь лавлалгүй, жор тан ч хайрлалгүй ердөө л арвитах сарыг нэг харуулаад рашаан болор усыг нэг үзүүлээд эмийн дээд буцалгасан ус уулгавал эдгэнэ гэжээ. Итгэж ядсан эцэг эх нь зовж шаналсан хүүгээ хараад бас ч юу магад хэмээн бодож ёсоор нь гүйцэтгэсэнд хүү эдгэжээ. Азтай тэр хүү Даваа гарагт төрсөн юм санжээ. Мөн зуны тэргүүн сарын шинийн гурванд төрсөн хүүхдэд Хөхөө хэмээх нэр хайрлавал зохих. Тэр хүүхэд өвчин ороогоод салахгүй, эмчилгээ хийлгээд засал авахгүй бол зуны тэргүүн сарын шинийн гурванд хөхөөн дуу сонсговол өвчин нь илаарь болно хэмээн нэрийн сударт өгүүлснийг хуурамч зүйл гэхийн аргагүй. 

	Өнөө үед эцэг эхчүүд хаад ноёдын нэр цол, хүндэтгэлийн зүйлийн (Чингис, Тэмүжин, Соёмбо) нэрсийг гоёж хээнцэрлэх зүйл мэтээр өгөх нь элбэг болж байгааг харахад хүндэддэггүй юм гэхэд тохирохгүй биз ээ. Ер нь тохироогүй, таараагүй юм бүхэн хэцүү байдаг шүү дээ. 

	 

	6.”БОГДЫН ЛҮНДЭН-ЗУРХАЙЧИЙН БҮТЭЭЛ”

	(“Ил товчоо” сонины 1992 оны 03-р сарын 01-10. №07)

	 

	Галын дөл хараад дэлхийн нэг, хоёрдугаар дайны эхлэх, дуусах цаг хугацааг төдийгүй Наполеон, Гитлер хоёрын нэрийг ч 1640-өөд оны үед дурдаж байсан Францын алдарт зурхайч М. Нострадамус “Октябрь сард дэлхийг донсолгосон хүн төрөлхтний нийгмийн хөгжлийн гажуудалт хувьсгал гарч 73 жил, 11 сар тогтоно” хэмээн 300 гаруй жилийн өмнө дурдаж байсан нь түүний хэлснээр болсон төдийгүй мөн түүний заасан хугацаанд социализм задран унасныг тайлбарлах юун. 

	Тэрхүү их хувьсгалын шууд үргэлжлэл болсон 1921 оны Ардын хувьсгалыг монгол мэргэд “Цөвүүн цаг”-ийн гүнзгийрэлтийн үе буюу бэрхшээл хямралтай 21 цаг туулахыг тодорхой өгүүлсэн билээ. Түүний хоёр дахь “Эрдэм номыг үл хүндлэх цаг”-ийн үед дорно дахины болон монгол мэргэдийн бүтээсэн анагаах ухаан, зурхай болон буддын гүн ухааны гайхамшигт бүтээлүүдийг шашны бурангуй хуурамч ном гэж устган сүйтгэснээр барахгүй судалгаанаас гадуур орхисоор ирсэн билээ. Хэрэв тэдгээр бүтээлийг шинжлэх ухаанд өчүүхэн боловч хэрэг болох болов уу? хэмээн судалж байсан ахул их, бага таван ухааны сонгодог уламжлалаас суралцаад зогсохгүй монгол түмний ирээдүй хойчийн туулах алдаа эндэгдлийг өгүүлж байсныг ч анхаарах байсан биз ээ. 

	Нострадамусаас ч дутахгүйгээр “Цөвүүн цаг”-ийн номлол доор монголын ойрын жарны хувь заяаг өгүүлсэн “Богдын лүндэн”, “Төмөр хайрцгийн бичиг”, “Чулууны бичиг” нэрээр түмэн олонд дэлгэрсэн судрууд нь зурхайн аргаар тооцоолон зохиогдсон ажээ. Богд Жавзандамба хутагт монголын хаан сууж байгаад 1924 онд жанч халсан. Түүний орд харш, эд хогшлыг хураан дансалж бүртгэх явцад нэг жижиг төмөр хайрцаг гарсанд задлан үзье гэтэл түлхүүр нь олдсонгүй ажээ. Тиймд тэр үед нярав байсан Дамдиныг баривчилж ял тулган байцаавал түүний хүзүүнээс булигаар гэртэй түлхүүр гарсныг авч уул хайрцгийг онгойлгон үзвэл 18-зүйлийн гар бичмэл гарчээ. Төмөр хайрцаг дотроос гарсан тул “Төмөр хайрцгийн бичиг” гэсэн бололтой. Ид шид оруулж сүсэг бишрэл төрүүлэх зорилгоор тэнгэрээс унасан хувилгаан чулуун дотроос гарсан хэмээн “Чулууны бичиг” гэжээ. Ордны их зурхайч болсон хутагт хувилгаад нар өөрсдийн бичсэн судар цадигийг “Эзэн Богд Чингисийн зарлиг”, “Их Богд Жавзандамба хутагтын лүндэн” гэж ихэс дээд, хаадын нэрийн өмнөөс дэлгэрүүлж байсан тул чухам хэн гэгч тооцоолон бодсон нь мартагдахад хүрчээ. 

	“Цөвүүн цаг”-ийн учир болоод “Амь үнэн ч авгай худалч” гэсэн тодотголтой Срогийн жарны бидний заяа тавилан юуг өгүүлсэн энэхүү лүндэнг 8-р Богдын багийн найз Ямаан Чимидийн хүү гэгч голлон бичсэн хэмээнэ. Тэр 1920-оод оны үед монголд “Нар Хажид бурхан”-ы хувилгаан эгэл бидний нүдэнд шар нохой саан, цайгаа сүлэн уудаг, үзэшгүй муухай, ойртошгүй зэвүүн үнэртэй эмгэний дүрээр заларч ирснийг танин түүнтэй уулзан учирч явсан билгийн нүдэт нэгэн хутагт, их зурхайч байсан ажээ. Хүүхэд ахуйдаа тоглон наадаж явахдаа Богдын мэлмий муудахыг урьдчилан хэлж байсан Чимидийн хүүгийн оролцон зохиосон зурхайн бүтээл нь манай үеийн үйл явдлыг он дараалан маш нарийн ёгт утгатайгаар өгүүлсэн билээ. 

	Тэр ч бүү хэл судар номоо билгийн улирлын шарагчин хонин (1979 он) жилд дэлгэрэх цаг хугацаа, газар орныг ч алдалгүй дурдсан байна. Мөн хонин жилүүдэд шашны тэргүүн Далай лам залрах төдийгүй шарагчин хонин жилд буюу аргын 1979 онд хойш өөдлөхдөө монголд саатах буюу Москва орохдоо монголоор дайрахыг аль эрт алдалгүй өгүүлсэн билээ. Цөвүүн цаг болон бидний үеийг өгүүлсэн лүндэнгийн ёгт утгыг чадан ядан оноон тайлбаас: 

	1. Билгийн улирлын төмөр хулгана жилээс усан хулгана жил болон аргын улирлын 1900-1972 он хүртэл нийгэм, оюун санааны хямрал болон үндэс угсаа, ёс заншил доройтох үе ажээ. Энэ үеийн гол алдаа буюу ерөөс “Цөвүүн цаг”-ийн шалтгаан нь “Эм хүн эрийн суудлаар сууж, эр хүн үүдэнд явахын цагт бүхий л зүйлс урвуугаар эргэж, ёс журам алдагдан, буян заяа буурч, үндэс угсаа доройтох ажээ” гэсэн байна. 

	2. Билгийн улирлын гал бар жилээс төмөр морин жил буюу аргын 1926-1990 он хүртэл улс төр, дээд зиндааныхны ялзралыг өгүүлжээ. Энэ үе “Үнэн үг үл өгүүлэх” цөвүүн цагт “Үнэнээр явагсад хохирч өөдгүй тэнэгүүд дэвшин жүжиглэх үе ажээ” Үнэн учир юунд хэмээвэл чадваргүй нь авьяастнаа захирч басамжлан дарах буюу. 

	3. Билгийн улирлын усан гахай жилээс хулгана жил буюу 1923-1996 он хүртэлх нь улс төр, эдийн засгийн тогтолцоог хамран өгүүлжээ. Энэ үеийн шинж нь “Өвөл хавар хавчиж зуныг үл үзэхийн адилаар өнгө мөнгө хяхаж юмны үнэ өндөрсөх аж. Мөн мэддэггүй нь мэддэгээ удирдан хясахад цөвүүн цаг маань үргэлжилсээр байх амуй”. 

	Эдгээр лүндэнгүүд дэх он дарааллыг тусад нь бичих тул ерөнхийд нь багцлан үзвэл гурван хэсэг болгож болох талтай ажээ. Уг лүндэнд дурдан өгүүлсэн томоохон үйл явдлууд түүхийн хувьд батлагдаж буй билээ. Түүгээр үл барам 1939 оны Халх голын дайныг нэг л өдрөөр зөрүүлсэн билээ. Тиймээс ирээдүйд болохоор өгүүлсэн үйл явдал нь ч болох нь ойлгомжтой биз ээ. Тиймийн учир тэр үеийн зурхайчид маань байгаль ертөнцийн орчил хөдөлгөөнийг тогтоогоод зогсохгүй хүн нийгмийн давтамжит үзэгдлийг гурван жарны шинж болон тухайн жаран дахь жилийн эхлэх махбодыг тооцоолон олдог аргаар гаргасан тул энэхүү бүтээл нь зурхайн тооцооллоор бүтжээ. Түүгээр ч үл барам зурхайчид маань 2047 он хүртэлх литийг зохиосон байх ёстой болж байна. Энэхүү тооцоог литгүйгээр үл хийх билээ. Өнөөдөр энэ нандин лит хаана буй нь сонин. 

	 

	7.”ЗУРХАЙ, ХҮНИЙ НУУЦ, ЦӨВҮҮН ЦАГ”

	(“Хотол чуулган” сонин 1991. №82, 83)

	 

	“Ертөнцийн журам горимыг бурхан бүтээсэн боловч түүнийг өөрчлөх эрх мэдлээсээ татгалзаагүй юм”. 

	“Надад гэр орон үгүй, энэ дэлхий миний гэр орон. Надад ах дүү үгүй, дэлхийн бүх хүмүүс миний амраг садан” 

	Энэтхэгийн их зохиолч Р. Таагүр 

	 

	Энэхүү ертөнцийн нэгэн төрөлт ах дүү хүмүүс бид хязгааргүй уудамд оршигч гурван мянган ертөнцийн нэгэн болох хийн мандал, гал мандал, усан мандал, шороон мандлаас үүдэн бий болсон шим ертөнцийн оронтын зургаан төрөл амьтны оюун ухаантан билээ. Ертөнц тогтсоноос хойш буюу анхдагч галавын урьд хүмүүс нь тэнгэрт нисэн явдаг ба дияан буюу бясалгалын идээгээр хооллож, ундалдаг, эр эмийн сүвгүй, хурьцал, тачаалгүй, биеэсээ гэрэл гаргадаг, эрх дураараа амьдран явдаг байж гэнэ. Гэтэл Шидвуу гэдэг хүн газарт бууж тост ургамлыг хэтэрхий их идсэнээс болж нийт хүмүүсийн гэрэл гарахаа больж, нисэх чадваргүй болоод тэнгэрээс газарт бууж анхны хүн үүсжээ. 

	Ийнхүү анхны хүний таван муу шуналаас хилэнц үүсэн буй болжээ хэмээн сав, шимийн ертөнцийн тайлбарын тухай сударт өнөө бидний ойлголтоор үлгэр мэт өгүүлсэн байна. Үлгэр домгоо бид үр хүүхдээс унтуулах гэж үдшийн цагаар ярилцдаг ч гэлээ үнэн зүйл агуулсан байдгийг санан дээрхийг зурхайн номын ёсоор тооцвол ертөнцийн үүсэн тогтсон галавын тав дахь үе буюу бар мөчлөгт ухаант хүн үүссэн бололтой. 

	Материйн дөрвөн хэлбэрийг мэдэрдэг, тодорхой зайн дахь юмыг хардаг, 16-герцээс бага дууг үл сонсох, 20000-герцийн их дуу чимээг сонсох чадваргүй хязгаарлагдмал чанартай хүний бие махбод нь олон зуун жилийн шалгарлын үр дүнд бий болсон. Ийнхүү байгалийн бүтээгдэхүүн болсон хүмүүн бид өөрийнхөө бие махбодод гараг дэлхийнхээ түмэн нууцыг шингээн авчээ. Тиймээс ухаант мэргэд маань судар номдоо хүн өөрөө өөрийгөө таньж мэдвээс байгаль дэлхийгээ танихад энүүхэнд болох биш үү? Хүн ертөнц маань байгаль дэлхийнхээ шинж байдлыг шингээн авсныг цухас өгүүлбэл: 

	1. Орчин үеийн генетикийн ухаан хүнд ойролцоогоор 75 мянган ген байна гэдгийг шинжвэл хүмүүн ертөнц маань 75 мянган янзын зан авир, хэвшил маягтай байж болох юм. Зөвхөн инээх л гэхэд хэдэн зуу болж болох шүү дээ. Тэгвэл байгаль ертөнцийн цаг уурын хувиралт ч энэ тоонд ойртох мэт. Ердөө л бороо орох янз байдал хэдэн зууд хүрэх шүү дээ. 

	2. Хүний бүхий л бие цогцсын судас шөрмөсний тоог мэддэг бол гараг дэлхийнхээ гол горхины тоо хэмжээг бэлхнээ мэдэж болох юм шиг санагдана. 

	3. Монголын уламжлалт анагаах ухаанд тодорхой өгүүлдэг өөр өөрийн онцлог шинж, өвөрмөц үүрэгтэй таван цул эрхтэн нь цул битүү газар шорооноос бүрэлдсэн таван тивийг илтгэнэ. 

	4. Хүний биеийн шингэнийг боловсруулж ялгаруулах үүрэг бүхий зургаан сав эрхтэн нь хүртэл зургаан сав далайн шинж төлөвийг хадгалсан юм биш үү. 

	Арга билгээр тогтсон орчлон ертөнц болон арга билгийн дундаас нүдэнд үл үзэгдэгч хорвоогийн олон ад зэтгэрийг атаархуулан төрсөн ухаант хүн хоёрын зургаа дахь сав нь нэн сонин учир холбоотой билээ. Аргыг шүтэн дээр оршин дээрээс гийгүүлэгч эцэг тэнгэр (судар номд тэнгэрийг эцгээр, газрыг эх гэж үздэг), билгийг шүтэн доор оршин дороос шим тэжээлээр төлжүүлэгч эх газар хоёрын хооронд орших агаар мандлын сав нь түмэн зүйл амьтан ургамал бодисыг өсгөх билээ. 

	Дээрх лугаа байдлаар арга билгийг цуглуулах үест эцгийн цагаан дуслыг дамжуулан эхийн улаан дуслыг сүлэх зургаа дахь сав самсва (эхийн умай) хоёрын агаар нэгэн буй. Эцгийн цагаан дусал, эхийн улаан дусалтай сүлэгдэн арга билгийн бэлгэдлээр насан хутгийг олох үест сүнс (сэтгэл) хэмээгч үл үйлчилбэл бие махбод үл тогтох билээ. Эзэн Богд Чингис хаан хөвгүүдтэйгээ хуримлаж суухдаа хуримын дээд юу вэ? гэсэнд:

	— Шинэ он гарсны баяр нь хуримын дээд буй заа гэсэнд Чингис хаан “Тэр биш ээ. Нярайгаас хагацаж, нэр эс өгвөөс, хэвлийгээс унаад гэгээ эс үзвээс юун шинийг шинэлэх вэ? Үүнээс хойш эцгээс үүсэж төрсөн өдрөө олж хүндлэгдэн найрлаваас дээд хурим чинь энэ буй заа” гэснээс үзэхэд олсон гарсан өдрийг эрхэмлэн хуримлаж байсан нь нэн гайхалтай. Ийнхүү эцгээс үүдэн эхэд олдох махбодыг бүрэлдүүлэгч сүнс, хүний биеийн гайхамшгийг төрүүлэгч оюун ухаан гэгч чухам хаанаас бий болов оо? Арай тэр тэнгэрээс бууж ирсэн Шидвуу гэгчид хамаг учир байгаа юм биш биз. 

	Бидний оюун ухааны үйл ажиллагааг хаа нэг газраас удирдан зохицуулаад байгаа юм биш биз. Тиймээ аргалдаг хэлдэг материйн цаана буй душа (сүнс) удирдаж байгаа юм. Тийм биш аваас ирээдүйг хэлдэг зөн билигтэн байна гэж үү. Тэгээд бас болохгүй, бүтэхгүйг нь засаж аргалдаг сайн зүйл аргаа ч биднээс харамлаагүй бололтой. Харин энэ нууцыг л мэдэхэд хамаг учир оршино. Үгүй ч бай болох юм хэн мэдлээ. Юутай ч гэсэн уншигч та бүхэн энэхүү бяцхан цувралын эцэст нэгийг ухаарах биз ээ. 

	Түүхийг урьдчилан айлтгасан нь: 

	1. АНУ-ын Ерөнхийлөгч агсан Р. Рейганы амжилтын нууц, түүний сэтгүүлчдийн асуултад гарамгай хариулдаг энэ бүхэн нь өөрийн авьяас чадлын зэрэгцээ хувийн зурхайч эмэгтэйнх нь Рейганы уулзалт, ярилцлага, хүлээн авалт ер нь бүх л цаг хугацааг сар өдрөөр нь төдийгүй цаг, минутаар нь тооцож өгдөг байсантай холбоотой юм. Рейган нэг удаа хэвлэл мэдээллийнхний ярилцлагад орохдоо сэтгүүлчдийн асуултад зурхайч авгайн заасан хугацаанаас таван минутын өмнө эхлээд ихээхэн барьц алдсаныг сонин болгон дурдсан байна. Сүүлдээ Рейган сэтгүүлчдийн уулзалтад ороод асуулт, хариулт эхлэх заасан цаг, минут болоогүй бол асуулт хариултаа эхэлдэггүй байв. Үүний гол гогцоо нь аливаа эхлэх юмны цаг хугацаа гэдэг чухал буй нь ойлгомжтой. Монголчуудын “сарын сайныг саатан, өдрийн сайныг өнжин хүлээдгийн учир” нь байгаль ертөнц, од гараг эрхсийн хөдөлгөөний хууль давтамжийг тооцож чаддаг зурхайн ухаанд байгаа билээ. 

	 

	2. Арменд газар хөдлөх болон Чернобылийн осол, Чаушескугийн цаазлагдах өдрийг урьдчилан хэлж байсан Зөвлөлтийн зурхайч Павел Глоба мөн ЗХУ-ын өөрчлөн байгуулалт болон М. С. Горбачевийн өнөөдрийн үйл явдлыг олон жилийн өмнө хэлж байсан Энэтхэгийн зурхайч Лал Маходжан, Болгарын мэргэн ванга авгай нарын хэлсэн зүйлүүд нь ёсоор болдгийн нууц дахин хэлэхэд байгаль ертөнцийн давтамжийг нэвтэрхий мэдэрсэн тэр хүмүүсийн увдист байгаа юм. Тиймээс ирээдүйг аргагүй үнэн хэлдэг. М. С. Горбачев өөрчлөн байгуулалтыг зурхайчдын нөлөөгөөр эхлүүлсэн тул амьдралын талаар бага сага алдах боловч алдар хүндийг олох нь зайлшгүй гэж Францын алдарт зурхайч Надир өгүүлсэн нь талаар болсонгүй. 

	3. Францын алдарт зурхайч М. Нострадамус (1503-1566 он) галын дөл харж өөрийн үеэс хойш 3797 он хүртэлх хэдэн зууны томоохон чухал үйл явдлыг бичиж үлдээсэн нь түүний хэлснээр болсон төдийгүй цаашид ч болох нь ойлгомжтой байна. Тэрээр Октябрь сард дэлхийг донсолгосон хувьсгал гарч 73 жил 11 сар тогтох, дэлхийн 1, 2-р дайны эхлэх, дуусах хугацааг мөн Наполеон, Гитлер хоёрын нэрийг хэдэн зууны өмнө хэлж байсныг бодоход бидний үйл амьдралыг хаа нэгтэйгээс төлөвлөн түүхийг бүтээгч хүчин нь түүхийг урьдчилан хэлэх элчээ илгээдэг нь нэн сонирхолтой. Тиймээс түүх хүнээ төрүүлэх үү? Түүхийг зохицуулах гэж сод ухаантнаа илгээх үү? Тэгвэл түүхийг зохицуулах гэж, түүнийг урьдчилан хэлэх гэж бидний ойлгодог бурхны орон гэгч маань сод ухаантан, хувилгаадаа илгээдэг бололтой. Бурханы элч Нострадамусын хэлсэн болгон нь цаг хугацааны явцад батлагдаж байгаа билээ. Гагцхүү өчүүхэн алдаа нь гэвэл Гитлер гэхийг Хистер гэж эндүүрчээ. Тэр ч бүү хэл дэлхийн 3-р дайн гарч магадгүй, гэхдээ гарахгүй байх бүрэн бололцоотой үе ирнэ. Хэрэв хоёр их гүрэн (тэр үед ЗХУ, АНУ хоёр их гүрэн байгаагүй шүү дээ) ойртон нягтарвал дайн гарахгүй. Дайн энэ хоёроос өөр газар үүсэх хандлагатай. Харин энэ хоёр зохицуулах болно хэмээсэн нь үнэхээр гайхалтай. Энэ мэтээс үзэхэд бидний амьдрал тохиолдол биш хаа нэг газраас зохицуулж байгаа юм биш үү. Чухам хэн хаанаас вэ? Энэ мэт болзолт түүх, ирээдүйг урьдчилан хэлдэг мэргэд ч монголд төрж өөрийн орны ирээдүйг хэлж анхааруулж байсныг “Цөвүүн цаг”-ийн бид л үл анзаарчээ. 

	Монголын заяа зурхай: 

	Ертөнц дэх амьдрал тохиолдол биш юм бол үүнийг бичиж буй миний хөдөлмөр ч тохиолдол биш. Цэдэнбал, Филатова хоёрын амьдрал, үйл ажиллагаа ч тохиолдол биш, С. Зориг гарч ирж, эцэстээ гүжирдүүлэх нь тохиолдол биш бололтой. П. Очирбат “төр төмөр нүүртэй” гэж зөв ойлгоод буруу хэлсэн нь тохиолдол биш. МҮДН-ын дарга Д. Ганболд албан тушаалаа ашиглан “Чингис” буудлыг худалдан авах гэж байна гэсэн жиг жуг цуурхал тараах нь ч тохиолдол бус аа. Олон намын систем тогтсон байдал нь ч тохиолдол бус. Ардчилал, ил тод байдал чадах, чадахгүй олон хүний алдар нэр, албан тушаалыг нь өргөөд бүтээсэн, бүтээгүй зүйлтэй олон хүнийг хамруулан хараасан байдал нь ч бас тохиолдол биш. Тиймээ “Морагвын жарны намрын эхэн сарын 22-ны өдөр нь өнөөдрийн буюу 1991 оны 9-р сарын 1-тэй яг л адил байсныг зурхайн ухаан батална биш үү. 

	Тохиолдол гэж хэзээ ч үгүй юм бол ажил хөдөлмөр хийхгүй маргаашийнхаа үйлийн үрийг хүлээх гэж үү? Үгүй ээ, муу зам харгуйг засаж сайжруулдаг лугаа адил муу үйл тохиолдлыг өөрчлөх аргаа замаа бас бурхан хайрласныг үгүйсгэж болохгүй. “Сайхан төрнө гэдэг заяаных, сайхан амьдарна гэдэг санааных” гэдэг шиг бие цогцсыг голлон бүрдүүлдэг сүнс (сэтгэл)-д л хамаг учир нь бий. 

	 

	Огторгуйд орчигч одон гараг

	Орчлонгийн амьтанд сайн муугаар нөлөөлнө

	Огоорч авахыг мэдүүлэхийн тулд би 

	Оддын зурхайг зохиов” 

	 

	хэмээн алдарт зурхайч Лувсанданзанжалцангийн өгүүлсэн төрсөн өдөр, гарсан гараг одонд ч бас учир бий бөлгөө. 

	Эхэлсэн үүссэн цаг мөч нь ирээдүй хойчийн амьдралаараа мэдрэх биз ээ. Гараа сайн бол бариа сайн гэдэг үг бий. Гарах барихад ч учир байдгийн үлгэрээр засах, аргалахад ч бас учир ухаан байх бөлгөө. Гарцаагүй болох тохиолдлоос хэн ч, хэзээ ч зайлж чадаагүй биз ээ. Үйл лай нь ирээд үхэхийн цагт мянган ламаар “Ганжуур, Данжуур” хуруулаад ч хэрэггүй, болох ёстой юм болдог болохыг амьдрал олон зууны турш баталжээ. Харин гарцаагүй бус зам зуурын тохиолдол, гай барцдад нь эмийн дээд анхдагч болсон буцалгасан ус уухад л эдгэдэг нь үнэн худлыг тодотгох авай. Тиймээс бурхан багшийн айлдсан “үйлийн үр”, Далай ламын хэлсэн “сайхан төрнө гэдэг заяаных, сайхан амьдарна гэдэг санааных” хэмээсний агаар нэгэн буй. Заяаныхаа ханьтай учрах гэсээр яваад зам зуурын таван хүүхэнтэй ханиллаа гэдэг нь үйлийн үр ч байж болох юм. Бурханыг ч төрүүлдэг, буг чөтгөрийг ч бий болгодог сэтгэл санааны аашных ч юм бил үү. Энэ мэтээр тойрч болох болоод дайрч өнгөрөх түүхэн ирээдүйг өвгөд, эмгэд минь өгүүлснийг түүхэн үнэнтэй харьцуулж өгүүлсүү. 

	 

	8.”ЦӨВҮҮН ЦАГИЙН УЧИР”

	(“Дал” сонин 1996 он. №03)

	 

	Энэтхэг, Төвөд, Хятад, Монголын хутагт хувилгаанууд нь итгэл найдвар болсон ирээдүй цагаа зөгнөн лүндэгнэсэн нь олонтоо ажээ. Дорно дахины их мэргэдийн олон түмнээ хүнд хэцүү байдлаас урьдчилан сэргийлэх зорилгоор айлдсан зарлигуудыг Унгарын эрдэмтэн Алиса Шеркази гэгч эмэгтэй эх бичиг болон бичигдсэн он цагийнх нь талаар судалж нэгэн сэдэвт өгүүлэл бичсэнээс бус лүндэнд буулгасан таамаг зөгнөлийг судлан тайлбарлаж бичсэн нь өнөө хэр алга. Харин “Дал” сонинд лүндэнгүүдийг эх бичгээр нь буулган олон түмэнд хүргэж буй нь сайшаалтай. Эрт цагийн мэргэд нь ирээдүйн тухайн таамаглалдаа дурдаж буй орныхоо сайн сайхан үеийг бус харин анхаарч сэрэмжилж явууштай хүнд бэрх үеийг нь өгүүлэхдээ цөвүүн цагийн номлол доор айлддаг байна. Цөв гэдэг нь жирийн үг боловч аливаа шингэн зүйлээс буртагтай буюу бусармаг хэсэг нь бөөгнөн хуралдсаныг хэлдэг байна. 

	Энэ үгийг нийгэмд оруулаад үзэхээр ойлгомжтой бөгөөд нийгмийн зүй тогтол хүний ёс журам ихээхэн гажуудалд орж бусармаг бузар явдал нь нийтлэг ердийн үзэгдэл болохыг зэвүүн буюу цөвүүн цаг хэмээдэг ажээ. Энэтхэг, Төвөд, Монголд уламжлан хөгжсөн бурхны шашин нь хэд хэдэн цөвийг туулсан гэдэг. Бурханы шашны түүхэнд номыг доройтуулсан Ландармын үеийг цөвүүн цаг байсан гэж үздэг байна. 

	Энэ удаа бид Америк гэгч улсыг бий болоогүй байхад АНУ-ын тухай өгүүлж бүр тэр улсын хоёр Ерөнхийлөгч алагдахыг аль эрт өгүүлж байсан Францын алдарт зурхайч М. Нострадамусаас ч дутахгүйгээр “Цөвүүн цаг”-ийн номлол доор монголын ойрын жарны хувь заяаг өгүүлсэн “Богдын лүндэн”, “Төмөр хайрцгийн бичиг”, “Чулууны бичиг” нэрээр түмэн олонд дэлгэрсэн лүндэнгүүдийг үндэс болголоо. 

	Дээр дурдсан нэрсийн тухай товч дурдвал: Богд Жавзандамба хутагт монголын хаан сууж байгаад 1924 онд жанч халсан. Түүний орд харш, эд хогшлыг хураан данслан бүртгэж авах явцад нэгэн жижиг төмөр хайрцаг гарсанд задлан үзье гэтэл түлхүүр нь олдсонгүй ажээ. Тиймд тэр үед нярав байсан Дамдин гэгчийг баривчлан ял тулган байцаавал түүний хүзүүнээс булигаар гэртэй түлхүүр гарсныг авч уул хайрцгийг онгойлгон үзвэл 18-зүйлийн гар бичмэл гарчээ. Төмөр хайрцаг дотроос гарсан тул “Төмөр хайрцгийн бичиг” гэсэн бололтой. Ид шид оруулж, сүсэг бишрэл төрүүлэх зорилгоор тэнгэрээс унасан хувилгаан чулуун дотроос гарсан хэмээн “Чулууны бичиг” гэсэн бололтой. Ордны их зурхайч болсон хутагт хувилгаад нар өөрсдийн бичсэн судар цадигийг “Эзэн богд Чингисийн зарлиг”, “Их богд Жавзандамба хутагтын лүндэн” гэж ихэс хаадын нэрийн өмнөөс дэлгэрүүлж байсан тул чухам хэн гэгч тооцоолон бодож бичсэн нь мартагдахад хүрчээ. 

	Дээрх лүндэнгүүдэд өгүүлсэн цөвүүн цагийг өнөөгийн тохиол мөн үү? гэдэгт хүмүүс эргэлзэж болох юм. Тэгвэл зарим сударт нь “Срогийн (амин) жарны” тухай өгүүлснээ дурдсан нь бий. Билгийн улирлын зурхайд жарныг “Амь, бие, эрхтэн” гэж гурав ангилдаг бөгөөд энд өгүүлж буй Срогийн (амин) жаран нь 1927 онд эхэлсэн 16-р жаран юм. Тиймээс энэ цөвүүн цаг нь Срогийн жаранд (1927-1986 он) ихээхэн боловсорч үр нь гүйцэлдэж дараагийн 17-р жаран (1987-2047 он) дуустал үргэлжилж мэдэх юм. Эсвэл ертөнц болон хүний дотоод нууц мөн чанарыг хадгалдаг шар өнгө болоод жаргал цэнгэл, аз жаргалын эхлэл болох юм. Билгийн улирлын 17-р жарны нэг цагаан мэнгэтэй шар хулгана жил нь аливаа зүйлийн анхдагч эхлэлийг заадаг нэгийн тоонд захирагдсан 2008 онтой (2+8=10=1) тохион таарч буй нь нэлээд сонирхолтой юм. 

	Ер нь монголчуудын бэлгэшээн хэлж, хүлээж ядсан “Хувьтай хүн үзэх хулгана жил”-ийн олон шинж төлөв нь 2008 оны дүр төрхтэй олон талаар нийцэж буй нь нэгийг өгүүлнэм. Гэвч хэдэн он хүртэл үргэлжлэх нь одоогоор тодорхой бус буй цөвүүн цагийн үйлийн үрийн үүсэл оргилолт үеийг ерөнхийд нь гурав хувааж болох юм. 

	1. Билгийн улирлын төмөр хулгана жилээс усан хулгана жил буюу аргын улирлын 1900-1972 он хүртэл нийгэм, оюун санааны хямрал болон үндэс угсаа, ёс заншил доройтох үе аж. Энэ үеийн гол алдаа буюу ер нь “Цөвүүн цаг”-ийн гол шалтгаан нь “Эм хүн эрийн суудлаар сууж, эр хүн үүдэнд явахын цагт бүхий л зүйлс урвуугаар эргэж ёс журам алдагдан, буян заяа буурч үндэс угсаа доройтох цагийг олон зүйлээр ёрлон өгүүлжээ. Үүнийг ертөнц болон хүний зөв зүй тогтлыг тайлбарладаг арга билгийн ёсоор товч төдий тайлж үзвэл: Арга-Тэнгэр, Билиг-Газар. Энэ хоёр байраа сольж солигдвол галав юүлнэ гэгч болох биз ээ. Тэгвэл эр гэгч арга, эм гэгч билиг юм. Энэ хоёрын ёс журам зүй тогтол солигдвол юу болох нь ойлгомжтой биз ээ. 

	2. Билгийн улирлын гал бар жилээс төмөр морин жил буюу 1926-1990 он хүртэл улс төр, дээд зиндааныхны ялзран доройтох цаг хэмээжээ. Энэ үеийг “Үнэн үг үл өгүүлэх цөвүүн цагт үнэнээр өгүүлэгсэд хохирч өөдгүй тэнэгүүд дэвшин жүжиглэх цаг” хэмээжээ. Үнэн учир юунд хэмээвэл чадваргүй нь чадвартнаа захирч, авьяасгүй нь авьяастнаа басамжлан дарах цаг гэнэ. 

	3. Билгийн улирлын усан гахай жилээс хулгана жил буюу аргын тооллын 1923-1996 он хүртэлх нь улс төр, эдийн засгийн тогтолцоо хямралыг хамран өгүүлжээ. Энэ үеийн гол шинж нь “Өвөл хавар хавчиж зуныг үл үзэхийн адилаар өнгө мөнгө нь хяхаж эд юмны үнэ өндөрсөх аж. Мөн мэддэггүй нь мэддэгээ удирдан хясаж буян үл үзэх цаг” гэнэ. Энэ мэт зүйл нь эс өөрчлөгдвөл цөвүүн цаг нь үргэлжилсээр байх ажээ. 

	Эдгээр лүндэн нь үйл явдлыг маш товч болоод бэрх ёгт утгаар өгүүлэхийн зэрэгцээ зарим нэгийг нь шууд хэлсэн тал ч бий. Тухайлбал энэ судрыг “Нэг хувь бичвэл нэг биеийн барцад арилна” гэж олон хүн 1979 оны шарагчин хонин жил хуулан бичиж хадгалж байснаа санаж буй биз ээ. Энэ хуулсан олшролт нь уг сударт буй “Шарагчин хонин жилээс (1979 он) энэхүү номыг биширнэ” хэмээсний тайлал болно. Мөн энэ үетэй давхцаж Далай лам хойш хөдөлнө гэсэн байдаг бол 1979 онд Далай лам Монголоор дайрч ЗХУ-д морилсныг санаж буй биз ээ. 

	Уг лүндэнд дурдан өгүүлсэн томоохон үйл явдлууд нь түүхийн хувьд батлагдаж буй билээ. Тухайлбал: 1939 оны Халх голын дайныг нэг л өдрөөр зөрүүлэн бичсэн нь бий. Тиймээс ирээдүйд болохоор өгүүлсэн зүйлүүд нь болох нь ойлгомжтой биз ээ. Тиймийн учир тэр үеийн зурхайчид байгаль ертөнцийн орчил хөдөлгөөнийг тогтоогоод зогсохгүй хүн нийгмийн давтамжит үзэгдлийг гурван жарны шинж болгон тухайн жаран дахь жилийн эхлэх махбодыг тооцоолон олдог аргаар гаргасан тул энэхүү бүтээл нь зурхайн тооллоор бүтээжээ. Түүгээр ч үл барам зурхайчид маань 2047 он хүртэлх литийг зохиосон байх ёстой болж байна. Энэхүү тооцоог цаг тоололгүйгээр үл хийх билээ. Тэрхүү нандин лит өнөөдөр хаана буй нь их сонин юм. 

	Галын дөл хараад дэлхийн 1, 2-р дайны эхлэх, дуусах хугацааг төдийгүй Наполеон, Гитлер хоёрын нэрийг 1560-аад оны үед маш тодорхой бичиж байсан алдарт зурхайч М. Нострадамус “Октябрь сард дэлхийг донсолгосон нийгмийн хөгжлийн гажуудалт хувьсгал гарч 73 жил 11 сар тогтоно” гэж олон зууны өмнө зөгнөж байсан нь түүний хэлснээр болсон төдийгүй 73 жилийн дараа социализм задран унасныг бид бүхэн бэлхнээ мэдэх билээ. Энэхүү хувьсгалын шууд үргэлжлэл болсон 1921 оны Ардын хувьсгалыг монгол мэргэд цөвүүн цагийн эхлэлтийн үе буюу бэрхшээл хямралтай 21 цаг туулахыг тодорхой өгүүлсэн байна. Энэ 21 цөвүүн цаг нь яг хатуу дэс дараалалтай явна гэж ойлгож болохгүй бөгөөд олонх нь давхцан таардаг байна. Мөн зарим нэг нь эхнээс нь дуустал үргэлжилдэг байхад зарим нь хэдхэн жил ч болдог тал байна. 

	Монголчуудын туулах 21 цөвүүн цагийг “Хөх хулгана жилээс эхэлбэй” гэснээс үзвэл дээрх цөвүүн цагийн эхлэл нь 1924 онд тавигдсан бололтой. Энэхүү 21 цагийн зарим нэгийг товч төдий дурдвал доорх мэт: 

	1. Нэгдүгээр цаг нь: “Эрдэм номыг үл хүндлэх цаг” гэжээ. Энэ нь 1939 он хүртэл маш хүчтэй үргэлжилж хуучин соёл иргэншлийг үгүйсгэж лам нарыг толгой дараалан хүйс тэмтэрснээр цөглөсөн бололтой. 

	2. Хоёрдугаар цаг нь: “Эрдэм номыг үл хүндлэх цаг” гэжээ. 1924-1980-аад он хүртэл үргэлжилсэн байна. Энэ цагийн үед “Хувьсгалын өмнөх гадаад монгол соёл боловсролгүй байлаа” хэмээн ухуулж дорно дахины болон монгол мэргэдийн бүтээсэн анагаах ухаан, зурхай, түүх шашин, гүн ухааны гайхамшигтай бүтээлүүдийг шашны хуурамч бурангуй юм гэж судалгааны гадуур орхиод зогсохгүй устган сүйтгэсээр ирсэн билээ. Энд олон жишээ баримт дурдахын шаардлагагүй бөгөөд ухаан санааны объект болсон урьдын түүх эрдэм ухаанаа бүрэн үгүйсгэж харин 

“Үеийн үед 
Үлдээж өгсөн 
Цорын ганц 
Өв хөрөнгө нь гэвэл 
Цоргилж дүрэлзсэн 
Өшөө хонзон байлаа” 

гэж их үйл хэргийн төлөө тэмцэж явсан өвгөдийнхөө түүх монголын гэх түүх соёлыг үлдээсэн хос бичигтэй ард түмнээ зөвхөн дайн дажин, өш хонзонгоор өрөөсгөлөөр хүмүүжүүлсээр ирсэн билээ. 
Ер нь эхний хоёр цагийг л туулсан бол дараагийн 19 цагийг нь хүссэн хүсээгүй дамжин өнгөрөхийг лүндэнд өгүүлсэн буй. Учир юун хэмээвэл монголчуудын олон үеийн турш тогтоон хөгжүүлсээр ирсэн зан үйл, ариун ёс журам алдагдсан мөн ямар ч хүний хойдын буяныг үйлдэж сүнсийг нь ариусгадаг ном судар түүнийг гүйцэтгэдэг лам багш хоёр нь үгүй болсонд хамаг учир оршино. Лам ном хоёр нь үгүй болсон тул тэрхүү ариусгагдаагүй сүнснүүд дахин хүмүүн төрлийг олох болсноор цөв улам гүнзгийрэх ажээ. Өдгөө бидний айж гайхаж буй үйл явдал үзэшгүй муухай гэмт хэргүүд нь чухамхүү тэр ариусгаагүй сүнсний аргагүй үйлдэл мөн гэдэгт би эргэлздэггүй юм. 

	3. Гуравдугаар цаг нь: “Номыг буруу унших цаг” гэжээ. Энэ нь 1940-өөд оноос өнөөг хүртэл үргэлжилж байна. Жинхэнэ утгаар сургадаг, сурдаг үнэнч чанар гээгдсэнээс үүдэлтэй юм. Марксизмын онолд хэн ч хүлээн зөвшөөрч дагахаас аргагүй “Орон цаг хугацаа” гэсэн гайхалтай категори байдаг. Үүн лугаа Буддын гүн ухаан бурхны шашинд “Цагийн мэс хурц” гэж цаг хугацааны тохироог хамгийн чухалд тооцдог. Гэтэл лүндэнд дурдсанаар “Гэр бүр гэвшээр дүүрсэн” өнөө цагт өөрийн тогтоосон ганц нэг ном судрыг юм бүхэнд сайн мэтээр хэзээ, хаана ч хамаагүй мунхран уншиж бусдад янз бүрийн маань мэгзмийг мөн чанар, үйлдэл болон унших хугацааг хэлэлгүйгээр түгээн тарааснаас болж номын мөн чанар буурч сүсэг алдрах болжээ. Ер нь бурхны шашинд ном бүр уншигдах цаг хугацаатай болоод цагаа олоогүй юм бүхэн буян үрийн ашиг тус багатай байдаг гэнэ. 

	4. Дөрөвдүгээр цаг нь: “Хууль байвч дагах хүнгүй” гэж томьёолсон байна. Энэ үе нь бараг 1950-аад оноос эхтэй болов уу. Хууль гэдэгт албан газрын дотоод дүрэм журам ч багтах билээ. Одоо УИХ-ын “үйлдвэрлээд” байгаа хуулиуд ч орох юм. Бид, бидний дарга даамлууд ч тэр бүхнийг хэр дагаж мөрддөг билээ дээ. Байгалийн тогтсон хуулийг зөрчвөл байгаль дэлхий хүн төрөлхтнөөс хууль зөрчсөн хариуцлага хариугаа мянга дахин нугалж авдаг гэсэн. Тэгвэл байгаль ертөнцийн жам хуульд захирагдсан хүн, хүний нийгмийн хөгжил цаг үедээ эс тохирсон хууль журмыг баталбал хүн өөрийнхөө тогтсон дадал зуршил, зүй тогтлынхоо дагуу байнгад зөрчдөг байна. Ер нь хүний тухайн цаг үеийн харилцаанд эс таарсан хууль гаргавал ард түмэн бүү хэл, хууль сахиулагчид нь хүртэл зөрчих нь ойлгомжтой. Тиймээс монгол хүн, монгол нийгэмд төдий л зохицохгүй орчуулгын хуулийг хэрэглэх болсноос хойш “Монголын хууль гурав хоног” гэсэн хуулийн тухай товч тодорхой тодорхойлолт гарчээ. 

	Энэ мэтчилэн бидний бодит амьдралыг товч тодорхой өгүүлсэн цөвүүн цагийг бүгдийг нь тайлбарлаж бичих аваас зай талбай үл хүрэх вий. Тиймээс өнөөдөр ид хүчээ авч буй зарим нэг цагийн тухай өгүүлсүү. 

	1. Лүндэн сударт: “Тарваганы арьс үнэд орох цаг” гэжээ. Үүнийг уншсан хэн бүхэн ямар гайхалтай үнэн хэлдэг юм бэ? гэж уулга алдах биз. Аливаа амьтны арьс үс үнэд орсноос түүний төлөө хүмүүс улайран тэмцэж зөвхөн арьсыг нь авахын тулд ямар муухай зүйл хийх болсныг бид бүхэн байнгад сонсдог болсоор удлаа. Энэ нь амьтныг хайрлах сайхан уламжлал үгүй болж үүнийгээ дагаад хүмүүс харгис цэвдэг сэтгэлтэй болж байна гэсэн үг. 

	2. Лүндэн сударт: “Тамга айл бүхэнд тарах” гэжээ. Ил тод байдал, зах зээл дэлгэрснээс хойш хүн бүр шахам тамга барьсан дарга болсныг тайлбарлах хэрэггүй биз ээ. Гэвч тамга барьсан даамлууд маань харь гүрэнд очиж өөрийн орон монгол ёс жудгаа худалдан монгол хүмүүст итгэх итгэлийг олон оронд унагасаар байна. 

	3. Лүндэн сударт: “Эмгэд шилэн эрхээр гоёх цаг” гэжээ. Энэ нь энгийн нэг өгүүлбэр мэт боловч цаана буян номын талаарх эрдэм ухааны зөрчлийг гүн гүнзгий өгүүлсэн байна. Өнөө үед харь улсад үйлдвэрлэсэн гоё гоё хэлбэр дүрстэй, үсэрч цовхордог хүүхдийн тоглоом нь зөвхөн хүүхдийн нүдийг баясгадаг байна. Харин эмээ өвөөгийн сэтгэлээ шингээж гараараа бүтээсэн эсгий үнэг, модон тоглоом нь ач зээгийнх нь нүд сэтгэлийг баясган дулаацуулдаг ажээ. Үүн лугаа нэгэн адил сайн сайхныг санан мөрөөдөж маань мэгзэм уншин мойног хуруугаараа эргүүлсэн модон эрхинд сайхан сэтгэлийн буяны үр шингэж тухайн орчин болон адис тавиулсан хэний ч муу энерги хүчийг зайлуулах чадалтай болдог байна. Гэтэл маш нягтрал ихтэй шил шаазангаар хийсэн гоёмсог эрхинд ямар ч энерги үл шингэдэг байна. Тиймээс зургаан зүйл хамаг амьтны төлөө гэсэн буяны энерги нь өөрт ч өрөөлд ч үр муутай нэгэн уншлага болдог байна. Энэ мэтчилэн лүндэнд эрдэм ухааны болон нийгмийн ёс суртахууны гажуудлыг “Номт мэргэд мунхгуудад элэг бариулах”, “Мунхаг тачаангуй доордос дээдсийн ширээнд залрах”, “Хүн муу үйлийг үйлдэх” цаг хэмээн томьёолон өгүүлжээ. “Асралт цагаан тэргүүн хулгана жилээс эхэлбэй” гэж 8-р Богдын лүндэн сударт заасан цөв нь дээр өгүүлсэн цөвүүн цагийн үр хямралаар “Сэтгэлийн цөв”, “Хэлний цөв”, “Насны цөв”, “Үзлийн цөв”, “Амьтны цөв” гэсэн таван их цөв болон нүүрлэдэг байна. Энэ таван их цөв бүрэлдэхэд нийгэм олонд асар их уршигтай болох ажээ. 1990-ээд оноос хойш шинж төлөв нь бүрэлдэн өнөөдөр ид дундаа яваа таван их цөвийн тухай товч боловч өгүүлье. 

	1. ХЭЛНИЙ ЦӨВ

	1. Лүндэн сударт “Эмс охидын ам бардам болох” гэжээ. Тийм ээ. Олон нийтийн газар болон автобус унаанд гурваас дээш охид хүүхнүүд ороод ирэхэд өөрсдөөс нь өөр хүмүүс байхгүй мэт аашилдгийг бид бүхэн олон нийтийн унаанд өдөр бүр харсаар дасал болжээ. Өнөөгийн бидний өдөр бүр үздэг бодит байдлыг Төвөдийн мэргэн хутагтууд “Монгол охидын онгирох нь Төвөд хүний галзуурахаас дор болно” гэж айлджээ. 

	2. Лүндэн сударт: “Эр эмийн хэл ичгүүргүй болох” гэжээ. Өнөөдөр хаа сайгүй, хөгшин залуугүй бие биеэ хүндэтгэх харилцааны соёл алдагдаж ирээдүй хойч болсон хүүхэд багачуудынхаа дэргэд элдвээр марзганах, хэлэх хэлэхгүйг ярих нь хэтэрсэн ч ил тод хүний эрхийн нэгэн асуудал гэх болж дээ. 

	3. Лүндэн сударт: “Тарничдын хараал хийх цаг” гэжээ. Зургаан зүйл хамаг амьтны тусын тулд буян хийх ёстой бурхны номыг цээжлэгч зарим нэгэн өөрсдийн ашиг хонжоо, бусдын атаа хорсолд хөтлөгдөн өөр нэгийг хорлохын тулд хараал зүхэл хүртэл хийх болжээ. Ямар ч их ном сурч, хариулга хамгаалалтыг нь сурсан ч гэсэн хараал нь үйлийн үрээр өөрт нь буюу үр хүүхдэд нь эргэн тусдаг гэдэг тул монголчууд “Хараал явж хар толгойд” гэдэг нь ямар учиртайг тэр хараал хийгчид удахгүй өөрсдөө мэдрэх болно. 

	4. Лүндэн сударт: “Маанийг дуу мэт дуулах” цаг гэжээ. Монголын радио телевизээр маань мэгзмийг хоршин дуулж эхэлснээс хойш түүнийг эгшигт хайрцагт хуулан авцгааж хаа сайгүй чих төдийг баясгах маанийн дуугаар буян ном үйлдэх дүр үзүүлэх нь ердийн явдал болов. Мөн зарим нэг хүрээ хийдийн хамба лам маань мэгзмээр сидий гаргаж гаргаж өөрийгөө их л чухал буянтай ажил хийсэн мэтээр рекламдав. 

	5. Лүндэн сударт: “Хуурамч бичиг зохион хэл ам болгож өшлөхөд мэргэших” гэжээ. Тийм ээ. Хуурамч нууц бичиг матлагаар олон хүний хувь заяа хөөрхийлөлтэй болж байсан нь саяхан хүртэл үргэлжилсээр байсан. Тэгвэл өнөөгийн ил тодын нийгэмд хуурамч худал мэдээллээр хүнийг хохироох, сэтгэлээр нь алах үзэгдэл урьдахаас дутахгүй болжээ. Ер нь хүн гэгч амьтныг авч явдаг агуу нэгэн хүчин бол сэтгэл юм. Нэгэн ухаантан “Хүн төрөлхтөн сэтгэлээрээ гайхуулна. Хүлэг морь дэлээрээ гайхуулна” гэж гайхамшигтай сайхан хэлжээ. Саяхан хүртэл санаа чадал муутай атаач хүмүүс нэг нэгнийгээ муулан гүтгэсэн хуурамч бичиг “матаас” өргөн барьж хэлмэгдүүлээд өөрөө албан тушаал дэвшдэг байв. Харин гүтгэгдсэн хөөрхий нөгөө нөхөрт нь үхэл, цөллөг, доромжлолын аль нэг нь ирдэг байсан. Гэтэл өнөөдөр алдар нэр, албан тушаал, алт мөнгөнд шунасан хүмүүс өрнийн болон өмнө зүгийн харь элэгтийн заавар зөвлөгөө захиалгаар эх орон нэгтнээ гадаадад ч гутаан доромжилж олсон мөнгөөрөө өндөр суудалд суух нь элбэг болжээ. Тийм хүмүүс монголын шилдэг сэхээтнүүдийг гутаан доромжилсноороо монгол түмнийгээ доромжилж өөрийгөө хэн болохыг харуулж яваа цөвийн амьтан гэдгээ мэддэг болов уу? Тэд “БНМАУ дахь социалист байгуулалтын онол практикийн харьцааны диалектик”-т нэгэн үед шүтэн ажиллаж, амь зогоож, албан тушаал дэвшигсэд байлаа. 

	Ер нь 1930, 1940-өөд оны үед амь насаар нь хэлмэгдүүлж байсан хуурамч матаас гүтгэлэг өнөөдөр төрөл арилжиж бусдыг сэтгэлээр нь хэлмэгдүүлэхэд шилжжээ. Энэ бүгдийг ажиглавал цаг хугацаа нь өөр болохоос бус “Илжиг барын арьс нөмөрсөн ч илжиг хэвээрээ байх” үлгэртэй агаар нэгэн буй. 

	2. СЭТГЭЛИЙН ЦӨВ

	1. Лүндэн сударт: “Муу сэтгэлийг багш төрүүлэх” гэжээ. Оройн дээд чимэг болон хүндлэгдэж бусдад эрдэм ухааны их сангаас хүртээх үүрэгтэй багш, сурган хүмүүжүүлэгчид шавь нартаа эрдэм ухааныг сургах тэр ёсоо сахихын оронд элдэв ашгийг хайх нь олон болжээ. Түүгээр ч үл барам “Нарт ертөнцөд эгнэшгүй нандин сайхан албыг” хүлээсэн багш нар нэг талаас амьдрал ядуу, төр засгийн халамж дутмаг, нөгөө талаас өөрийн өнгийн сайн хүн болох гэж өрөөл бусдыг муу хэлдгээс эхлээд элдэв заль хэрэглэн шавиа шулах нь “Гурван эрдэнийн нэг болох” багшийн нэр хүндийг унагаж байна. Муу сэтгэлийг багш төрүүлэх юм бол шавь нар нь хэнийг ч үл тоох өөдгүй хүмүүс болох үйлтэй билээ. 

	2. Лүндэн сударт: “Бие хэл сэтгэлийн шүтээнийг (бурхан, ном судар) хулгайлан үнэлэн зарах” гэжээ. Бурхан ном судрыг хулгайлан авч дамлан зардаг нэг төрлийн шинэ бизнес 1980-аад оноос бүр цагаандаа гарч өнөөдөр ид хүчээ авч эхлэв бололтой. Бидний хойч үес өнөөгийн шинэ бизнесийн гайгаар өвөг дээдсийнхээ гайхамшигт оюун ухаан шингэсэн бүтээлийг хожим хойно харь гүрнээс маш өндөр үнээр эргүүлэн авахад хүрэх болж байна. Бурхан, ном сударт сүсэглэдэггүй юмаа гэхэд түүнийг наймаа панзны хэрэгсэл болгомооргүй сэн. Гэвч цөвийн ийм ажээ. 

	3. Лүндэн сударт: “Хувраг худалдаа арилжаа эрхлэх” гэжээ. Монголын яруу найрагч Ишданзанваанжилын “Ширээнд залахуйд гэгээн багшийн дүртэй, шилдэг морь унахуйд наймаа панзны дүртэй” гэж шүлэглэсэн лугаа адил өнөөгийн цөөн бус хувраг үдээс өмнө хүрээ хийддээ их ламтны дүрээр заларч үдээс хойш их панзчийн дүрд хувилах нь ердийн үзэгдэл ажээ. Түүнээс аюултай нэгэн үзэгдэл бол буян номыг үйлдэх ёстой хийдийн газар пүүс компаниас дутахгүй наймаа панз үсэргэх нь элбэг болжээ. Энэ бүхэн цөм сэтгэлийн цөв гарч байгаагийн шинж тэмдэг яах аргагүй мөн биз ээ. 

	 

	9.”ЦӨВҮҮН ЦАГ”-ИЙН НОМЛОЛ ДООР

	(“Гоц ертөнц” сонин 2003. 04. 28 №02)

	 

	Галын дөл хараад дэлхийн нэг, хоёрдугаар дайны эхлэх, дуусах цаг хугацааг төдийгүй Наполеон, Гитлер хоёрын нэрийг ч 1740-өөд оны үед дурдаж байсан Францын алдарт зурхайч М. Нострадамус октябрь сард дэлхийг донсолгосон хүн төрөлхтний нийгмийн хөгжлийн гажуудалт хувьсгал гарч 73-жил 11-сар тогтоно хэмээн 200-гаруй жилийн өмнө дурдаж байсан нь түүний хэлснээр болсон төдийгүй түүний хэлсэн цаг хугацаанд социализм задран унасныг тайлбарлах юун. 

	Тэрхүү их хувьсгалын шууд үргэлжлэл болсон 1921 оны Ардын хувьсгалыг Монголын эртний мэргэд “Цөвүүн цаг”-ийн гүнзгийрэлтийн үе буюу бэрхшээл хямралтай 21-цаг туулахыг тодорхой өгүүлсэн билээ. 

	Түүний хоёр дахь цаг болох “Эрдэм номыг үл хүндлэх цаг”-ийн үед дорно дахины болон монгол мэргэдийн бүтээсэн анагаах ухаан, зурхай болон буддын гүн ухааны олон гайхамшигт бүтээлүүдийг шашны бурангуй ном гэж устган сүйтгэснээр барахгүй судалгааны гадуур орхисоор өнөөг хүрч ирсэн билээ. Хэрэв тэдгээр бүтээлийг шинжлэх ухаанд өчүүхэн ч хэрэг болох болов уу хэмээн судалж байсан ахул их, бага таван ухааны сонгодог уламжлалаас суралцаад зогсохгүй монгол түмний ирээдүй хойчид туулах алдаа эндэгдлийг анхааруулан өгүүлж байсныг ойлгох байсан биз ээ. 

	Нострадамусаас дутахгүйгээр “Цөвүүн цаг”-ийн номлол доор монголын ойрын жарны хувь заяаг өгүүлсэн “Богдын лүндэн”, “Төмөр хайрцгийн бичиг”, “Чулууны бичиг” нэрээр түмэн олонд дэлгэрсэн судрууд нь зурхайн аргаар тооцоолон зохиогдсон ажээ. 

	Богд Жавзандамба хутагт монголын хаан сууж байгаад 1924 онд жанч халсан. Түүний орд харш, эд хогшлыг хураан данслан бүртгэж авах явцад нэг жижиг төмөр хайрцаг гарсанд задлан үзье гэтэл түлхүүр нь олдсонгүй ажээ. Тиймд тэр үед нярав байсан Дамдин гэгчийг баривчлан ял тулган байцаавал түүний хүзүүнээс булигаар гэртэй түлхүүр гарсныг авч уул хайрцгийг онгойлгон үзвэл 18-зүйлийн гар бичмэл гарчээ. 

	Төмөр хайрцаг дотроос гарсан тул “Төмөр хайрцгийн бичиг” гэсэн бололтой. Ид шид оруулж, сүсэг бишрэл төрүүлэх зорилгоор тэнгэрээс унасан хувилгаан чулуун дотроос гарсан хэмээн “Чулууны бичиг” гэсэн бололтой. Ордны их зурхайч болсон хутагт хувилгаад нар өөрсдийн бичсэн судар цадигийг “Эзэн богд Чингисийн зарлиг”, Их богд Жавзандамба хутагтын лүндэн” гэж ихэс хаадын нэрийн өмнөөс дэлгэрүүлж байсан тул чухам хэн гэгч тооцоолон бодож бичсэн нь мартагдахад хүрчээ. 

	“Цөвүүн цаг”-ийн учир болоод “Амь үнэнч авгай худалч” гэсэн тодотголтой Срогийн жаранд төрж өссөн бидний заяа тавиланг өгүүлсэн энэхүү лүндэнг 8-р богдын багийн найз Ямаан Чимидийн хүү гэгч голлон бичсэн хэмээнэ. 

	Тэр 1920-оод оны үед монголд “Нар Хажид бурхан”-ы хувилгаан эгэл бидний нүдэнд шар нохой саан, цайгаа сүлэн уудаг үзэшгүй муухай, дүртэй, ойртошгүй муухай зэвүүн үнэртэй эмгэний дүрээр заларч ирснийг танин түүнтэй уулзан учирч байсан билгийн нүдэт нэгэн хутагт, их зурхайч байсан ажээ. Тэрээр хүүхэд ахуй цагтаа тоглон наадаж явахдаа Богдын мэлмий муудахыг урьдчилан хэлж байсан Чимидийн хүүгийн оролцон зохиосон зурхайн бүтээл нь манай үеийн үйл явдлыг он дараалан нарийн ёгт утгатайгаар өгүүлсэн байна. 

	Тэр ч бүү хэл судар номоо билгийн улирлын шарагчин хонин жил (1979 онд) дэлгэрнэ хэмээн дэлгэрэх цаг хугацаа, газар орныг ч мадаггүй дурдсан байна. Мөн хонин жилүүдэд шашны тэргүүн Далай лам монгол орноо залрахыг дурдсан байна. Тухайлбал “Далай лам хойш өөдлөхдөө монголоор дайрна” хэмээсэн билээ. Гэтэл Далай лам шарагчин хонин жил буюу 1979 онд Москва орох замдаа монголоор дайран саатсаныг аль эрт алдалгүй өгүүлсэн билээ. 

	Энэ мэт бидний үеийн түүхэн амьдралыг “Цөвүүн цагийн номлол” доор өгүүлсэн лүндэнгийн ёгт утга учрыг мөхөс миний бие чадан ядан тайлснаа өгүүлбэл:

	1. Билгийн улирлын төмөр хулгана жилээс усан хулгана жил болон аргын улирлын 1900-1972 он хүртэл нийгэм, оюун санааны хямрал болон үндэс угсаа, ёс заншил доройтох үе аж. Энэ үеийн гол алдаа буюу ерөөс “Цөвүүн цаг”-ийн гол шалтгаан нь “Эм хүн эрийн суудлаар сууж, эр хүн үүдэнд явахын цагт бүхий л зүйлс урвуугаар эргэж ёс журам алдагдан, буян заяа буурч үндэс угсаа доройтох цаг ажээ. 

	2. Билгийн улирлын гал бар жилээс төмөр морин жил буюу 1926-1990 он хүртэл улс төр дээд зиндааныхны ялзран доройтох цаг хэмээжээ. Энэ үеийг “Үнэн үг үл өгүүлэх цөвүүн цагт үнэнээр өгүүлэгсэд хохирч өөдгүй тэнэгүүд дэвшин жүжиглэх цаг” хэмээжээ. Үнэн учир юунд хэмээвэл чадваргүй нь чадвартнаа захирч, авьяасгүй нь авьяастнаа басамжлан дарах цаг гэнэ. 

	3. Билгийн улирлын усан гахай жилээс хулгана жил буюу аргын тооллын 1923-1996 он хүртэлх нь улс төр, эдийн засгийн тогтолцоог хамран өгүүлжээ. Энэ үеийн гол шинж нь “Өвөл хавар хавчиж зуныг үл үзэхийн адилаар өнгө мөнгө нь хяхаж эд юмны үнэ өндөрсөх аж. Мөн мэддэггүй нь мэддэгээ удирдан хясахад цөвүүн цаг маань үргэлжилсээр байх ажээ. 

	Уг лүндэнд дурдан өгүүлсэн томоохон үйл явдлууд нь түүхийн хувьд батлагдаж буй билээ. Тухайлбал: 1939 оны Халх голын дайныг нэг л өдрөөр зөрүүлэн бичсэн нь бий. Тиймээс ирээдүйд болохоор өгүүлсэн зүйлүүд нь болох нь ойлгомжтой биз ээ. Тиймийн учир тэр үеийн зурхайчид байгаль ертөнцийн орчил хөдөлгөөнийг тогтоогоод зогсохгүй хүн нийгмийн давтамжит үзэгдлийг гурван жарны шинж болгон тухайн жаран дахь жилийн эхлэх махбодыг тооцоолон олдог аргаар гаргасан тул энэхүү бүтээл нь зурхайн тооллоор бүтээжээ. Түүгээр ч үл барам зурхайчид маань 2047 он хүртэлх литийг зохиосон байх ёстой болж байна. Энэхүү тооцоог цаг тоололгүйгээр үл хийх билээ. Тэрхүү нандин лит өнөөдөр хаана буй нь их сонин юм. 

	 

	10.”НАР МАНДАЖ БОРОО ОРЖ БУЙ НЬ ТОХИОЛДОЛ БИШ”

	(“Зурхай” сонины 1991 он №9)

	 

	Манай оронд ирээдүй хойчийг урьдчилан хэлдэг хувилгаад болон эрдэм мэдлэг чадвартай зурхайч нар олноор төрж өөрийн орны туулах зам, заяаг хэлж анхааруулж байсан түүхэн баримт олон бий бөлгөө. Цөвүүн цагт эм хүн эрийн суудлаар сууж, эр хүн үүдэнд явахын цагт бүхий л зүйлс урвуугаар эргэж ёс журам алдагдан, буян заяа буурч үндэс угсаа доройтоод зогсохгүй эцэст нь ёс заншлаа доромжлон хэлбэрдэж нэр төр, ашиг завшаан хайгчид олширно гэж монгол зурхайчид хэлж бичиж байсан байна. 

	Харамсалтай нь тэд өөрсдийн бичсэн судар цадигийг “Эзэн богд Чингисийн зарлиг”, “Их Богд Жавзандамба хутагтын лүндэн” гэж дээдсийн нэрийг ашиглан түгээж байсан тул чухам хэн гэгч тооцоолон зохиосон нь мэдэгдэхгүйд хүрчээ. 

	Бидний заяа тавиланг өгүүлсэн “Төмөр хайрцгийн бичиг”, “Чулууны бичиг” нэрээр түмэн олонд дэлгэрч байсан нэгэн лүндэнг YIII Богдын багын найз Ямаа Чимидийн хүү голлон бичсэн хэмээлдэнэ. Тэр бээр 1920-оод оны үед монголд “Нар Хажидын хувилгаан” эгэл бидний нүдэнд шар нохой саан цайгаа сүлж уудаг үзэшгүй муухай, ойртошгүй зэвүүн үнэртэй эмгэний дүрээр заларч ирснийг танин түүнтэй уулзаж учирч явсан билгийн нүдэт нэгэн байсан ажээ. Хүүхэд ахуйдаа тоглон наадаж явахдаа Богдын мэлмий муудахыг урьдчилан хэлж байсан Чимидийн хүүгийн оролцон зохиогдсон судар нь өнөө цагийн бидний үйл явдлыг он дараалан тодорхой өгүүлээд зогсохгүй энэ номоо хэзээ, хаана дэлгэрэх цаг хугацааг ч онож хэлсэн байна. Мөн Төвөдийн шашны их тэргүүн Далай ламын монголд ирэх шарагчин хонин жилийг ч (1979 он) алдалгүй аль эрт бичсэн байна. Ингэж онож таарахын шалтгаан нь юу байв гэхүл: Ертөнц болон хүний амьдрал нь тэр аяараа болзолт болоод болзолт бус хэмнэлийн цаана буй давтамжит хэлбэлзлийг үүсгэгч эзний зураг төөргөөр явахаас бус санамсаргүй томоохон үйлдэл гэж үгүй бололтой. Тиймээс эртний философичид бүх юмс үечлэлтэй байх бөгөөд үүний үндэс нь эсрэг тэсрэг хоёр туйл ээлжлэн солигдох явдал гэж үзэж байлаа. Тэгвэл эрдэмтэн Э. Гофман “Хэлбэлзэлт хэмнэлийг хэрцгий догшноор дур зоргоороо эвдлэн сүйтгэдэг тохиолдол” гэсэн нь санамсаргүй хэлсэн бус ертөнцийн давтамжит хуулийн тухай гүнзгий өгүүлжээ. 

	Ертөнц дэх амьдрал санамсаргүй биш юм бол үүнийг бичиж буй би болоод энэ өдөр нар мандаж, бороо орж буй нь ч тохиолдол биш. Тиймээ тэртээ алсад улиран өнгөрсөн Марагвийн жарны төмөр хонин жилийн намрын адаг сарын шинийн гуравны цаг уурын байдал, салхины зүг чиг XYII жарны төмөр хонин жилийн (1991 он) намрын адаг сарын шинийн гурвантай адил байсныг зурхайн ухаан батална биш үү? Тиймээс түүх бол түүхийнхээ жам хуулиар л явдаг. Хэчнээн их хүчирхэг байлаа ч мөхөх цаг нь болсон л бол өт хорхой мэт болдгийг өнгөрсөн түүх харуулсаар байна. 

	Сударт төмөр морин жилийн төвөргөөн, төр засгийн өөрчлөлтийг өгүүлснээр барахгүй олон ухаантан цугларч төр түмнээ төвшитгөн “Хууль байвч дагах хүнгүй болсон… олон хуулийг залруулмуй” гэж өгүүлсэн нь үнэхээр гайхалтай төдийгүй өнөөгийн УИХ-ыг хэлж байсан нь ойлгомжтой байна. Энэ мэт үнэн түүхийг өгүүлээд зогсохгүй Халх голын дайны эхлэх жил сар өдрийг ганцхан өдрөөр зөрүүлсэн төдийгүй дэлхийн хоёрдугаар дайнд аль тал нь ялахыг ч тодорхой өгүүлжээ. 

	Эдгээр судруудыг сайн шинжилбэл усан гахай жилээс хөхөгчин хулгана жил (1923-1996 он) хүртэлх үйл явдлыг нарийн гүн ёгт утгатайгаар он дараалсан бичсэн нь түүхийн явцад нэгэнт батлагдаж байна. Энэчлэн тохиолдол гэж хэзээ ч үгүй байдаг юм бол ажил хөдөлмөр хийхгүй маргаашийнхаа үйлийн үр болзлыг хүлээгээд сууна гэж үү? Үгүй ээ. Тийм биш муу зам харгуйг засаж сайжруулдаг лугаа адил муу үйл тохиолдлыг өөрчлөх арга замаа бурхан бас хайрласныг үгүйсгэж болохгүй юм. Юу хэмээвэл Далай лам “Сайхан төрнө гэдэг заяаных сайхан амьдарна гэдэг санааных” хэмээн айлдсан нь бие цогцсыг голлон бүрдүүлэгч тэрхүү сүнс сэтгэхүйд хамаг учир бий гэснийх ажээ. 

	Их зурхай ламын гэгээн Лувсанданзанжалцан:

	 

	“Огторгуйд орчигч 

	Одон гараг 

	Орчлонгийн амьтанд сайн муугаар нөлөөлөх”-ийг 

	 

	зааж бидний амьдрал хэлбэлзэлт хэмнэлийг үүсгэгч одон гарагтай холбоотой болохыг заасан. Тиймээс эхэлсэн үүссэн цаг мөч нь ирээдүй хойчийн суурь болдгийг эрхэм уншигч нар энгийн амьдралаараа мэдэх биз ээ. 

	Гэвч гарцаагүй болох тохиолдлоос хэн ч хэзээ ч зайлж чадаагүй юм. Үйл лай нь ирээд үхэхийн цагт мянган ламаар “Ганжуур, Данжуур” хуруулаад ч нэмэргүй буюу. Болох ёстой юм болдгийг амьдрал олон зууны турш баталжээ. Харин гарцаагүй бус зам зуурын гай барцдыг эмийн анхдагч буцалгасан ус уухад л эдгэдэг өвчин лугаа адил засан залруулж болох юм. Бид бүгдийн заяа тавиланг урьдчилан төлөвлөгч хаа нэгтээ газарт буй тэрхүү их хүчинд бишрэн мөргөмүй. Аяа энэ бүхний нууц нь гагцхүү “Хоосон чанарт” л бөлгөө. Тэрхүү гайхамшигт нууцыг зөвхөн “Хоосон чанар”-ыг эзэмшигчид л нээх биз ээ. 

	 

	11.”ГАЗРЫН ЗУРХАЙ”. 12.”ЗУРХАЙ ҮНЭН ХЭЛДЭГ”

	(“Зурхай” сонины 1993 он. №07) (“Хөдөлмөр” сонин. 1993 он №22)

	(Хоёр өөр нэрээр нэрлэгдэн хоёр өөр сонинд гарсан ч нэг өгүүлэл ажээ)

	 

	“Үргэлж насад нээгдсэн энэ цөвийн цагт

	Үнэхээр зохистой өгүүлэгч түүний амын нь 

	Үзтэл тэнгэр бээр нээсэн бус буюу 

	Эдүгээ цагийн олонх ард оюун хийгээд 

	Эртний буян турхны тул цөв болсны эрхээр 

	Эгнэгт сайтар номловч бусдад туслах нь бэрх” 

	 

	Энэхүү өгүүлэлд газрын зурхайн тухай бүр тодруулж хэлбэл аливаа улс гүрэн, ард түмний нийтлэг төрх дасан зохилдохуйн хуульд газар орны онцлог нөлөөлдөг тухай өгүүлнэ. 

	Өөр өөр одны ордонд орших улс түмэн тэрхүү одныхоо нөлөөллөөс шалтгаалан төрх байдал, өнгө зүс, зан ааш нь бие биеэсээ ялгарах онцлогтой байдаг бол нэг ордныхны ерөнхий зан төлөв нь ч адил байдаг байна. Тухайлбал: Англичууд тайван дөлгөөн, Италичууд сэтгэлийн хөдөлгөөн ихтэй гэх мэт тухайн улсын тогтсон нэг ерөнхий шинжтэй байдгаар барахгүй зарим нэг газар нутагт ч бусдаас ялгарсан өвөрмөц онцлог шинжийг хадгалсаар иржээ. Чернобыль гэдэг үгийг монголчилбол “Хар байсан” гэх утгыг агуулдаг болоод ч тэр үү уг газарт Францын эзлэн түрэмгийлэгч Напеолонтой байлдахаар Косторомоос гарсан найман мянган цэргийн тал хувь нь буюу дөрвөн мянган цэрэг нь тахлаар 1813 оны 4-р сард үрэгдсэн байна. Тэгвэл 173-жилийн дараа буюу 1986 оны 4-р сард Чернобыльд атомын цахилгаан станц дэлбэрч ихээхэн гай гамшиг болсон билээ. Энэ мэтээс үзвэл уг газрын нэрээс нь ч харсан ихээхэн хар энергийг агуулсан гай гамшиг, үхэл зовлон учирдаг хахир хатуу газар бололтой. 

	Энэ мэт онцлог буюу нууц увдисыг хадгалсан газар зүйн сонин тогтоцтой нутаг, уул ус монгол оронд ч бий билээ. Хуучин судар цадиг, түүх болон ард түмний дунд дэлгэрсэн яриа зэргээс үзэхэд аймаг сумын нийтлэг шинж, өвөрмөц онцлог нь тухайн газар нутгийн өвөрмөц шинжийг илтгэх мэт. Жишээлбэл: Одоогийн Завхан аймгийн нутгаас хутагт хувилгаад эрдэмтэн мэргэд олноор төрж байсан бол өнөө цагт улс орны чухал чухал албанд тэр нутгийнхан ихээхэн үүрэг гүйцэтгэж буй нь нэгийг өгүүлэх мэт санагдана. Учиргүй юм, мөчиргүй мод гэж нэгээхэн үгүйтэйн адил энэ ч бас учиртай биз ээ. 

	Дундад Ази болон Орос орныг эрхшээж байсан Хүлэгү болон Цагаадай хаант улсын үед Дундад ази болон Иран, Иракаас хөөж ирсэн оюун ухааны их чадавхтай, дэлхийн шинжлэх ухаанд томоохон нээлт хийж байсан еврейчүүдийн удамт сартуул цусны гэхийн зэрэгцээ Завхан нутгийн газар зүйн тогтоц ихээхэн чухал нөлөөтэй болов уу хэмээн өчүүхэн би мунхагланам. Увс нутгаас сайн бөхчүүд төрдөг, дуу хуурын эгшиг Дундговийнхон хэмээн бусад газар орноос ялгаатай нийтлэг ерөнхий шинжтэй газар нутгууд арвин бий ажээ. Ард түмний дунд Тэрхийн голын хүүхэн, Тэсийн голын унага гэж бахархан ярьдаг нь уул усны нэгэн учир зүйн илэрхийлэл билээ. 

	Өнөөдөр манайд тохиох 12-одны ордны буюу гэрийн тохиолыг газар орны хуваарьт зөв оноон тааруулан гаргаж чадвал тухайн газар нутгийн шинж байдал болон тэр газар нутагт оршин амьдрагч хүмүүсийн заяа тавилан, голлон нөлөөлөх гай барцдыг тогтоогоод зогсохгүй хаана хот суурин байгуулж болох үгүйг тооцож болох билээ. 

	Ер нь газрын зурхайн ухааныг газар зүйн шинжлэх ухаан болон хот барилга байгуулалтын ухаантай холбон хөгжүүлбэл ирээдүй хойчид минь үр ашгаа өгөх билээ. 1220-оны дунд үеэс байгуулсан эртний Хар Хорум түүний суурин дээр 1586 онд үндэс сууриа тавьсан Эрдэнэ зуу хийдийн ойр орчимд өвлийн ямар ч тэсгим хүйтэнд хэчнээн дулаахан байдаг төдийгүй нар хамгийн түрүүнд тусдаг тийм л сайхан газрыг сонгон хот байгуулсан байхад хэдхэн км-ийн зайтай төдийгүй шинжлэх ухаан техник хөгжсөн 20-р зууны сүүлч үе буюу 1956 онд байгуулсан Хар Хорины САА-н төв нь өвлийн цагт маш хүйтэн, хацар хөлдөөм жавартай байдгийг Хар Хоринчууд болон өвлийн улиралд түүгээр дайран өнгөрч байсан хүн болгон мэдэх билээ. 

	Энэ мэт газар орны зөв зохисыг эс анхаарвал ирээдүй хойчид эдийн засгийн хэчнээн их үргүй зардал гарч болохыг хэн мэдлээ. Хар Хорин сумын төвд оршин суугчид өвлийн хүйтэнд дулаахан суухын тулд хэчнээн их түлээ түлш зарцуулж тэр болгонд Хар Хорин сумын ойр орчмын мод үгүйрсээр байгаа билээ. Түүний дашрамд өгүүлэхэд социализмын үед улс, нэгдлийн хөрөнгөөр хүн мал битгий хэл чөтгөр тогтохын аргагүй хүйтэн газар өвөлжөө барьж байгуулсан байхыг би хувьдаа олныг үзсэн юм даг. 

	Байгаль цаг уурын нөхцөлийн зэрэгцээ тухайн газар нутгийн өвөрмөц тогтоц, орчин үеэр бол соронзонгийн үйлчлэлт газар буюу хуучин цагт садаа савдагтай газарт аливаа зүйлийг байгуулбал өөдлөн дээдлэхээсээ илүүтэй үгүйрэн устдаг байна. Нэг танил маань манайх нэг шинэхэн газар зусланд буусны оройгоос л дүү маань эг маггүй орилоод байхаар нь аав хоёр саахалтын цаана байсан үзмэрч гэгдэж байсан хүнээс асуусанд гэрээ баруун тийш нь нэг алхмын зайтай шилжүүлчих гэж байна гэсээр гэрээ өргөж нэг алхмын зайд шилжүүлснээс хойш дүү маань уйлахаа больж өвдөх нь зүгээр болсон юм даг гэж өгүүлж байсныг санах юм. Үүний гол учир нь бол дэлхийн бөмбөрцгийг уртраг өргөргийг шулуун шугамаар татахад тэдгээр шулуун шугамууд нь тодорхой нэг цагт уулзах билээ. Энэхүү хоёр шугамын уулзвар цэгийг хуучин цагт садаа савдагтай газар гэдэг байжээ. 

	Энэхүү садаа савдагтай газрыг алаг шоргоолж, муур хоёр л үл тоодог буюу харин хүн бусад амьтанд сөрөг нөлөө үзүүлдэг байсныг монголчууд олон зууны турш садаа савдаг нэрийн доор танин мэдсээр иржээ. 

	 

	13.”БАРУУН АЙМАГТ МАЛЫН МӨРГҮЙ”

	(“Хөдөлмөр” 1993 оны 05-р сарын 15. №28)

	 

	Эртний Хятадын гар бичмэл болоод Францын алдарт зурхайч М. Нострадамусын “Бадарчилсан нь”, “Зөгнөн хэлэхүй” зэрэг бүтээлүүд нь дэлхийн ирээдүйн хувь заяа, шинжлэх ухааны нээлт бүтээл, дайн дажин, улс гүрний хямрал, түүхэн дэх агуу их хүмүүсийн төрөх, үхэх он цагуудыг урьдчилан хэлсэн нь он цагийн явцад голдуу таарч буй нь гайхалтай. Дорно дахиныг судлаач Е. Блаватская “Хэлсэн үг нь далдын үл таних хүч чадлыг агуулсан байх бөгөөд манай одоо цагийн мэргэд ч үл тайлах” үнэн нууц агуулсныг гайхан бичсэн байдаг. Нострадамусын таамаглалд “Түүнээс өмнө нар долоон удаа хиртэх бөгөөд энэ нь дэлхий үүссэн цагаас хойших хамгийн цөвүүн хиртэлт болно. Тэгээд 10-р сард агуу их хувьсгал гарах ба түүнийг урьд өмнөх хувьсгалуудаас хамгийн их догшин аймшигтай гэж үзэцгээх болно. Замбуутивийн амьдрал хэвийн чөлөөт хөгжлөө алдаж түнэр харанхуйд автана. Бузар садар самуун, ой гутам оюуны хоосрол дагалдсан энэхүү явдал 73-жил 7-сар үргэлжилнэ...” хэмээн 1917 оны Октябрийн хувьсгалын ялалт түүний үр дагавар, тэр хувьсгалаар бүрэлдсэн социалист систем нь 73 жилийн дараа буюу 1990 онд завхран унахыг 500 жилийн өмнө ийнхүү зөгнөн хэлжээ. 

	Үүний зэрэгцээгээр зарим таамаг нь маш гүн ёгт утгатай тайлахад бэрх тул тухайн үйл явдал болсон хойно нь учрыг нь олж байсан тохиолдол олон билээ. Тухайлбал: 1990-ээд оноос эхлэн “Хар хүчин цагаан хүчин” болох тухай хэлснийг өнөө хүртэл тайлж чадаагүй. Нострадамусын дуулиант таамаглалт бүтээл болон гурван мянган жилийн өмнө өнөөгийн ЗХУ-ын нэр, их гүрний задрал болоод озоны давхаргын цооролт зэрэг олон зүйлийг таамаглан айлдсан зохиогч нь үл мэдэгдэх Хятадын агуйгаас олдсон гар бичмэл зэргээс дутахгүйгээр монгол орныхоо хувь заяа болон болох үйлийг зөгнөн бичсэн судар цадиг ч байдаг. 

	Ерөөс Монголчууд ардын хувьсгалаас хойш олон цөвүүн цагийг туулахын нэг нь “Ном судрыг үл хүндлэх цаг” билээ. Энэхүү цаг нь 1924 оноос 1980-аад он хүртэл үргэлжлэхдээ их эрдэмтэн мэргэд, хутагт хувилгаадын бичсэн бүтээлийг шашны ном, хуурамч зүйл хэмээн судалгааны гадуур орхин устгаж байсан болохоор олон зүйлийг умартжээ. Зарим нэгийг нь анхааран үзэж байсан бол олон гажуудлаас тойрч гарах байснаар барахгүй ялангуяа монголын ирээдүйн тухай айлдсан Ямаан Чимидийн хүүгийн бичсэн “Халх монголын ойрх жарны тухай” болон Буриадын эрдэмт хүү Дандаржавын туурвисан ёгт утгатай таамаглалт судар цадигийг судлан үзэж амьдрал ахуйдаа тусгаж явсан бол олон алдаа завхралаас тойрч зарим нэгийг нь хөнгөлж болох байсан ч юм бил үү? Дээрх мэргэдийн өгүүлснээс зарим нэгийг нь түүхэн үнэнтэй харьцуулан үзсүү. 

	1.”Үхэр жил хойноос ирсэн шар сиян зүсмийн хүмүүс монголын цогт эрдэнийг булаан авна” хэмээсэн буй. Энэ нь 1973 оны үхэр жил юм. Энэхүү үхэр жил “Эрдэнэтийн овоонд” Зөвлөлт-Монголын хамтарсан томоороо дэлхийн эхний аравт орох зэс молибдений үйлдвэр байгуулж хэдхэн жилийн дараа монгол улс баяжиж тэргүүний том орон болно хэмээн шуугилдан хөөрч байх хойгуур Зөвлөлт улс руу хэчнээн их хэдэн зуун вагон эрдэнэ зөөснийг хэдхэн хүмүүс мэдэхээс бус монголын ард түмэн үл мэднэ. Харин монголын газар доорх тэрхүү цогт эрдэнийг ямар ч боловсруулалтгүй зөөж байсныг л мэдэх юм. 

	2.”Шарагчин хонин жил Далай лам хойш өөдлөх” гэж дурдсан ёсоор болж 1979 оны шарагчин хонин жилд төдийгүй 1991 оны хонин жилд 14-р Далай лам Данзанжамц манай улсад морилон ирсэн. 

	3.”Энэ жарны завсарт өнгө мөнгө нь эдээ хяхаж ажил үл бүтэх үест хар хятадын хүмүүс олноор ирж хөлжин баяжих” тухай өгүүлсэн буй. Зах зээлийн өнөөгийн нөхцөлд мөнгөтэй залуу, өнгөтэй хүүхэн хоёрын ажил нь илбийн юм шиг бүтэхээс бус улс монголоо гэсэн жирийн хүмүүсийн үнэнч сэтгэл, ажил хөдөлмөр үл бүтэх янзтай. Цаашдаа ямар байхыг монголын заяа мэдэх биз ээ. Харин найз нөхөд, танил талаа гуйж гувшин тэдний урилгаар монголд анх удаа ирэхдээ өмд гутал, эм тариа зарж байсан олон хужаа нар өнөөдөр өөрийн гэх орон байр, пүүс, компани, гуанз ресторан буудалтай болцгоож монгол хүмүүсээс дээгүүр харцтай болсныг тайлбарлахын хэрэггүй биз ээ. 

	Түүгээр ч үл барам буудал зоогийн газартаа орогнуулдаг олон зуун охид хүүхнүүдийнх нь нүгэлт үйлийн үрийнх нь үрийг хожим ганцхан монголчууд бид нэгэн үедээ амсах болно. 

	Тэнд мөн “Морагвын жарны төгсгөл Дагсалын жарны эхэнд тэнгэрт учир нь үл мэдэгдэх хөгжмийн дуу хадаж, үс нь их ургасан хүмүүс үсэрч дэвхэрч бүжиглэнэ” хэмээсэн нь бидний үеийг л хэлсэн бололтой. Түүний заримыг нь өнгөрсөн хойно үйл лайг нь амссаны дараа ухан ойлгодог нь бидний оюуны мунхаг болоод уламжлалт шинжлэх ухааны мэдлэг хомс, хуучин нэр томьёогоо үл мэдэх болсны үр биз ээ. 

	Дээрх зохиолуудад “Баруун талдаа малын мөргүй...” болно гэж хатуухан хэлсэн нь баруун гурван аймагт болж буй одоогийн зуд турхан гай гамшгийг хэлж байсан бололтой. Түүхэн үйл явц болоод зурхайн тооцоогоор бүлэглэсэн гурван жарны шар бичин жилүүдэд (1248, 1308, 1908, 1968 он) аймшигт ган зуд болж байсан байна. Тэгвэл энэхүү гараг эрхсийн болзолт давтамж од гарагийн байршлаас үл хамаарсан байгалийн гэнэтийн үзэгдлийг дээрх мэргэд маань анхааруулж байсныг үл ухааран явснаас монгол хүний амьдралын үндэс, монгол орны эдийн засгийн суурь болсон юугаар ч үл нөхөх амьд таваар малаа өм цөм гарзадлаа. Зөвхөн одоогийн байдлаар 800 мянгаад мал үхсэний зэрэгцээ огт малгүй болсон айл хэдэн зуу болж ёстой л “Баруун аймагт малын мөргүй болно” гэснийг батлав бололтой. 

	Бид болох ёстой юм болно гээд орхих бус их мэргэдийн урьдчилан анхааруулсан зүйлийг судалж тооцсон бол гай барцдыг нимгэлж болох билээ. Өнөөг хүртэл олон зүйл нь таарч тохирсон болохоор дараагийн өгүүлсэн “Зүүн талдаа хүний мөргүй болно...”, “Төвөдөө тэсэрч дэлбэрнэ” гэж байгаагийн гэнэтийн аюулаас ч хор хөнөөл нь дутахааргүй зүйлийг зөгнөн хэлсэн нь биелж болох биш үү гэдгийг анхаарах учиртай болов уу. Мэргэдийн бичсэн болох бодит таамаглалыг зарим нь өнгөрсөн хойно нь тайлж мэргэн болоод зарим нь ерөнхийлөгчийн шүүгээнд архивласаар байтал улс орны минь хямрал доройтож “Муу дээр муу, муухай дээр улцан” гэгч болох янзтай. Тиймээс эрхэм үзмэрч, зурхайч, шинжлэх ухааны зүтгэлтэн та бид хамтран ажиллаж улс эх орныхоо тусын тулд зүтгэх хэрэгтэй болсон юм биш үү?

	Та биднийг тус тусдаа нухсаар байтал “Зүүн талд” юу ч болоо билээ. Тиймээс их жанжин Д. Сүхбаатарын хэлсэн үгийг эрхэм судлаачид төдийгүй нийт түмнээрээ нэг санацгаая. “Бидний улс эв санаагаа нэгтгэн нийт нэгэн хүчээр зориглон хөдөлбөл үл хүрэх газаргүй бөгөөд мэдэхгүй, чадахгүй хэмээх явдал огт үгүй болж цэнгэлийн манлайг олж болохыг дан ганц бидний сэтгэлийн чинь зориг мэднэ” гэдэг билээ. 

	 

	
14.”БАТ ЧАНГЫН БЭЛГЭДЭЛТ БАРУУН ЗҮГ”

	(“Хөдөлмөр” сонины 1993 оны 45-р сар. №5(42)) 

	 

	Манай ард түмэн олон зууны турш өөрийн нутаг орныхоо шинж байдлыг танин мэдсэний үндсэн дээр түүний онцлог төрхөөс шалтгаалан нутаг усандаа тохирсон бэлгэдэл шүтээн бий болгож бишрэн хүндэтгэж тахин шүтсээр ирсэн төдийгүй нэгэн айл гэрийн хүмүүс ч эцэг өвгөдөөс уламжилсан буюу эсвэл гэрийн эзний төрсөн жил, мэнгэнээс хамааруулан өөр өөр бурхан номыг тахин шүтдэг билээ. Үүн лугаа адил улс түмнээрээ төрийнхөө их бэлгэдэлт сүлдийг дээдлэн хүндэлдэг, төрийг жолоодсон эзэн нь ч зан үйлээ эрхэмлэдэг байжээ. 

	Ерөөс Монголчууд хоёр мянган оны тэртээгээс анхны төр улсыг тогтоон, найман зууны тэртээ их гүрнийг байгуулан, хоёр зуугаад жил бусдын эрхэнд орон, мандаж буурч явсан ч гэлээ улс орны ирээдүйн буян заяа арвидан дэлгэрэх бэлгэ дэмбэрэлтэй төрийн олон бэлгэдлийг чухалчилсаар ирсэн ажээ. Энэ нь чухамдаа сав шим, хүн ертөнцийн хоорондын зөн билигт зүй тогтолцоог улсынхаа төр, эзний зан үйлд зөв оноон тохируулсан бэлгэдлийн үйл болой. 

	XII-XII зууны Монгол гүрний үеийн Хиад Боржигоны сүлд “Цагаан шонхор шувуу”, XVII зууны үед дэлгэрсэн төрөө чандмань мэт өнгөтэй, цэцэн ухаант түшмэлтэй, баатарлаг дайчин цэрэгтэй байхыг бэлгэдсэн төрийн долоон эрдэнийн “заан эрдэнэ, морин эрдэнэ” нь шашны зан үйлд бэлгэдэн сэтэрлэн бүтээсэн амьтдын зураг дүрс нь бүгд л баруун зүг рүү харсан байрлалтай байдаг билээ. XII зууны үед Хиад Боржигоны сүлд “Цагаан шонхор шувуу”-г эгц өмнөөс нь зурахдаа баруун тийш харж байгаагаар толгойг нь зурсан байдаг. 

	Ер нь төрийн сүлдэнд тухайн цагийн улс төр, шашин мөргөлийн хүндлэл, дээдлэлийн эрхэм утга оршсоор ирсэн төдийгүй олон зууны явцад байгаль дэлхийтэй харьцахдаа танин мэдсэн хүн байгалийн хоорондын зүй тогтлыг бүрэн шингээсэн байдаг тул сүлд нь шүтээн болон тахигдахын зэрэгцээ өөрийнхөө бэлгэдлийн зөв бурууг түүхийн явцад үзүүлдэг бололтой. 

	1960 онд бүтээсэн сүлдний ”морь унасан хүн” нь нарны ургах зүг рүү давхиж байгааг хүн бүр мэдэх биз. Тэрхүү наран ургах зүг рүү тэмүүлж яваа морьтой хүнийг төр, шашны бэлгэдлийн зөв зүг байрлал болсон баруун зүгт хандуулъя гэвээс мориныхоо жолоо цулбууртай зөв тал руу нь эргүүлэх нь ойлгомжтой гэтэл ингэх нь эм хүний ёс журамт билгийг илэрхийлдэг наран буруу тойроход хүрэх болохоор Богдын лүндэнд айлдсан “Хойноос ирсэн шар сияан зүсмийн А. С овогт нэгэн эмэгтэй төрийн толгойд гарч түмэн олны дургүйцлийг хүргэж” байсан үнэн байдлыг зөгнөсөн мэт. 

	Энэ мэт төрийн сүлд шүтээний агуулга, хаан эзнийх нь үйлдсэн зан үйлийн бэлгэдлийн үр шим нь түмэн олондоо нөлөөлдөг. Аж. Түүнээс гадна олон түмэнд муу нөлөө үзүүлэх зөн бэлгэдлийг агуулсан:

	 

	“Өдрөөр шар шувуу хашхиран инээх нь муу ёр

	Өндөр уулын оройд хоёр буга эврээрээ ороолдох нь муу ёр

	Өргөн далайн ёроолд хоёр загас сүүлээрээ ороолдох нь муу ёр” 

	 

	хэмээх үг байдаг бөгөөд ийм зүйл тохиолдвол ихэд цээрлэн улс хотлоороо ариутган ариусгадаг байжээ. Гэтэл манайд үүнээс дор юм болж өнгөрсөн, болж буйг ариутгах нь чухлаас чухал буй. 

	Шинэ Монголын нэгэн бүхэл үе-далан жилийнхээ ойн наадамд түрүүлсэн Монгол хүний бахархал, Монгол төрийн сүлд шүтээнд орсон аргамаг хүлэг, адуун сүргийн эзэн Сүрэнхорлоогийн хээр азаргыг санаатай ч бай, санамсаргүй ч бай эмэгтэй хүн алсан нь ихээхэн муу ёрын шинж биз ээ. Ард түмнээ удирдан жолоодох түмэн олны минь хараа сонор, сэтгэл зүрх хандсан төрийн их орд өргөөн дотор хүн таалал төгссөн гэж олон хүний сэтгэл ухаанд орчихсон тул энэ мэт зүйлийг арилгах буян номыг даруйхан үйлдвэл зохистой санагдана. 

	 

	15.”ДАСАН ЗОХИЦОХУЙН ГАЙХАМШИГ БА АЮУЛ”

	(“Хөдөлмөр” сонины 1993 оны 05-р сарын 27. №91)

	 

	Хүмүүн төрөлхтөн олон сая жил амьдран тэмцэж явахдаа оршин амьдарч буй дэлхий ертөнцийнхөө тодорхой зохицолт шүтэн барилдлагат үйлэнд байнгад дасан зохицсоор ирсэн билээ. Энэхүү дасан зохицохуй нь хүн төрөлхтөнд нийтлэг шинжтэй төдийгүй тухайн нэг тив, улс орны уул ус, газар нутгийн тогтоц, байгаль цаг уурын өөрчлөлт, идэж уух болон эрхлэн буй аж ахуй зэрэг эргэн тойронд буй тодорхой зүйлээсээ шалтгаалж бусдаас ялгарах өвөрмөц дасан зохицох ёс ч бий ажээ. Дасан зохицохуйн зарим үзэгдэл нь олон зуун мянган жилийн явцад бий болж байхад зарим нэг нь ердөө хэдхэн жилийн дотор бүрэлдэн тогтдог байна. Тухайлбал газар зүйн тогтоц дүрсийн үүслээс хамааралтай дасан зохицохуй болсон европ хүмүүсийн шар үс, шонхор хамар, өндөр бие төрх болоод ази зүгийн хүмүүсийн хар үс, навтгар хамар, намхан нуруу болоод үе удам дамжин дагаж ирсэн монголчуудын янз бүрийн зан заншил нь хэдэн зуун мянган жилийн үйл явцад тогтоно. Тийм зүй тогтлыг хэн ч хэзээ ч өөрчилж үл болох билээ. Ерөөс дасан зохицохуйн үзэгдэл нь ерөнхийдөө “Дарвинизмын онол”-той утга ойролцоо юм. 

	Дарвинизмын онолоор бол дүрсийн үүсэл нь олон сая жилийн шалгарлын үндсэн дээр бий болдог хэмээсэн бол дасан зохицохуй нь бол гадаад орчны нөлөөнөөс бүрэн хамаардаг гэж үзнэ. Хүний гадаад орчинтой харьцдаг таван мэдрэхүй нь зарим зүйлд маш хурдан хугацаанд дасан зохицдог болохыг бид өдөр тутмын үйл ажиллагаагаараа мэдэх билээ. Энэ мэт ойлгомжтой зүйлийг орхин дасан зохицохуйн зарим нэг үзэгдэл нь нийгэм, улс үндэстний өвөрмөц онцлогт нөлөөлдөг тухай өгүүлсүү. 

	Монгол-Оросын найрамдлын үйл явцыг харуулсан манай үеийн уран зохиолуудаас үзэхэд 1920-1930-аад оны үед Орос орноос ирсэн цай, бөс даавуу, чихэр жимсийг голж янз бүрээр эсэргүүцэж хуучин хэрэглэж сурсан Хятад бараагаа үгүйлж буйг өгүүлсэн зүйл олонтоо таардаг. Гэтэл өнөөдөр хүн бүр Орос цайгаа санаж, чанартай эдэлгээ сайтай орос даалимба, бахиалан гутлаа сураглацгаадаг боллоо. Энэ нь оросын бараа чанартайгаас гадна бид олон арван жил хэрэглэж дассаных билээ. Тун удахгүй энэ бүгдээ мартаж өөр зүйлд дасан зохицох болно. Энэ мэт дасан зохицохуй хуулиар монголчууд бид чанаргүй болоод зарим талаар хүнд хор болох хятад бараа архи, тамхи, чихэр жимс, гурил будаанд өөрт мэдэгдэлгүйгээр хүнийг эзэмддэг дасан зохицохуйн үзэгдэлд орвол хэзээ ч харамсаж үл барах барьцаанд орж болзошгүйг анхаарагтун. Хүнсний бүтээгдэхүүнээрээ дэлхийн зах зээлд нэр хүнд муутай хятадын архи, пиво, ундаа, чихэр жимсийг зарим нэг пүүс, хоршоолол эх орондоо ихээр оруулж байгаа нь түр зуурын шинж бүхий сайн талтай ч ирээдүйд улс үндэстэнд эл үзэгдэл дасан зохицох аюултайг санууштай. 

	Энэ мэт биеийн мэдрэл таашаалын дасан зохицохуйн үзэгдлийг арилган тасалж өөрчилж болдгийг дэлхийн түүхэн амьдрал олонтоо үзүүлсэн төдийгүй хүн өөрөө ч гэсэн тэвчиж чаддаг байна. Тухайлбал: олон жил ханилан бие биеийнхээ сэтгэл зүрх, ааш занд дасан ижилсэж хэд гурван хоногоор нэг нь өөр газар явахад санан үгүйлж бие биеийнхээ гарын цай хоолонд дассан ахмад нас-тангууд нэгийгээ хорвоогийн жам ёсоор халин өнгөрөхөд дагаад үхдэггүй биз ээ. Арилган цээрлэж болох дасан зохицохуйн үзэгдэл байхын зэрэгцээ арилгая гэвээс маш их цаг хугацаа, хүч хөрөнгө зарах дасан зохицох үзэгдэл ч байдаг. 

	Хүний оюун сэтгэхүйн нэг гол мэдрэмж болсон харааны дасан зохицолт нь хүний үзэл бодолд маш их нөлөөтэй байдаг бололтой. Бидний эргэн тойрон орос маягийн байшин сав, уншдаг ном маань кирилл үсэг зэрэг үзэх харах бүхэн маань орос орон мэт болчихсон болохоор гадаадынхан манай нийслэлд ирээд оросын нэгэн сууринд ирсэн мэт ойлголт төрдгөөр барахгүй нэг өдөр Оросууд биднийг эзлэн авахад монгол хүмүүс цочирдохгүй болтол дасан зохицжээ. Монгол хүн орос улсад очиход аягүй бол өөр оронд очсон мэт сэтгэгдэл төрөхгүй ч байж мэднэ. Тэгвэл монголыг уруудаж доройтоход ихээхэн үүрэг гүйцэтгэсээр ирсэн хятадууд өөрсдийн онцлог зүйлд (ялангуяа хүний хараа, сонор хоёрт) дасан зохицуулахыг аль эртнээс оролдсоор ирсэн билээ. 

	Энд тэндхийн гуанз ресторанд хятад хийцийн хаалга, саравч чимэглэл дэнлүү хийгээд зогсохгүй хаа сайгүй хятад аялгуу хөгжим, үсэг бичиг тааралдах боллоо. Энэ нь монголчуудын нүд, чих бүхнийг хятад юманд дасан зохицоочихвол нэг өдөр бөөн хужаа ирэхэд ердийн үзэгдэл мэт санагдах болно гэсэн далд бодлого цаана нь байхыг ч хэн байг гэхэв. 

	Хятадууд эрт цагаас монголчуудыг эрхэндээ оруулахын тулд дасан зохицохуйн “Таван урхи” гэгч бодлогыг явуулаад дийлээгүй байтал харин өнөөдөр тэр аргаа бидний гараар хийж байгааг юу гэлтэй. “Хүйсэд нь үр, хөрсөнд нь тариа цацна” гэсэн удаашруулсан ажиллагаатай атомын бөмбөг мэт аюултай бодлого байдгийг мартаж үл болно. 

	 

	16.”ГУРВАН ОРОН”

	(“Хөдөлмөр” сонины 1992 он. №24) 

	(“Зурхай” сонины 1994 оны 5-р сар. №5 (42)

	 

	Ирээдүй хойчийн минь заяа тавилан өнөө бидний буян нүглийн үр арга билгийн арвитгал хомсдолоос шалтгаалах билээ. Арга билгийн хувиралтаар мөнхөд үргэлжлэн үйлийн үрээр хүлээж буй үл мэдэгдэх ирээдүй, түүний заяа төөргийг айлдагч аугаа их увдист Ванга, Роберьт Дубиелл, Павел Глоба, Надир болон Теософууд төдийгүй Монголын их хутагтуудын айлдсан айлдвар яриа болоод харь гарагийнхны хэлсэн ярьсан гэх олон үеийн сонирхогчдын дурсамж тэмдэглэл нь чухамдаа ертөнц болон хүний дотоод нууцыг ухаарах сэдэв билээ. 

	Үнэний мөрийг эрж олоход өөрийн орны улирч үлдсэн түүх соёл, ёс зан-шил болон нийт хүн төрөлхтний өв уламжлалыг өнөө цагийн шинжлэх ухааны ололтыг нийгмийн хувиралт өөрчлөлт бус зуун зуунд туулсан цагийн бүтцээр бус бие биеэс ялгагдах төрх байдлаар хуваахад бас л нэгийг өгүүлэх мэт. 

	Гурван арьстан: Нэг шог ярианд “Ертөнцийн эзэн шавраар хүн хийгээд шатааж байгаад эхний удаа яараад автал дутуу болсон тул шар арьстныг, хоёр дахь удаад түрүүнийхээсээ нэг дахин илүү хугацаагаар шатаатал түлэгдээд хар арьстныг, гурав дахь удаад яг цаг хугацаагаа олж болгосон тул жинхэнэ болсон хүн цагаан арьстныг төрүүлсэн” гэж өгүүлсэн байсныг уншсанаа санах юм. Энэ нь чухамдаа арьс өнгөөр ялгаварлан гадуурхагчдын гаргасан үг бололтой. 

	Хүн шаталтын нөлөөгөөр түүхийрч, түлэгдэж үүсээгүй ч гэсэн манай гараг дэлхийд амьдрах хүн төрөлхтнийг дотор нь шар, цагаан, хар арьстан гэж хуваажээ. Гадаад зүс царай байдлыг нь харгалзсан мэт боловч чухамдаа бас газар нутгийн байрлал суурьшилтай нь ч холбоотой байна. 

	Арьстан тус бүрийг цаг хугацааны хувьд түүхэнд үзүүлсэн нөлөөлөл болон тэр үедээ бүтээсэн оюуны бүтээлийн ерөнхий шинж чанар нь ч өөр өөрийн онцлог төрхтэй болоод сав шим хүн ертөнцийг танин мэдэхдээ ч өөр өөр арга барилаар явсан мэт. 

	 

	1. Хүн төрөлхтний анхны үеэс аваад МЭ-ий 18-р зуун хүртэл дэлхийд дорно дахины гэх соёл боловсролыг мандуулж явагсад нь шар арьстан билээ. 

	Зурхайн ухааны язгуур таван махбодын нэг болох шороон махбодыг илэрхийлсэн шар өнгө нь гялалзсан тансаг баян төдийгүй “Бийргүй болоод хуруугаараа бичсэн, бэхгүй болоод цусаараа бичсэн, алд шар цаасан дээрх номтой шар бичиг” болон “Шарсан мах анддаггүй шар зурхайч” гэдэгчлэн шар өнгө нь цэцэн мэргэн гайхамшгийн бэлгэдэл ажээ. 

	Дорно дахины болон Буддын гүн ухааны сургаал нь орчлон ертөнцийн шүтэлцээт шүтэн барилдахуйн мөн чанарыг ухааран гаргажээ. Сав, шим ертөнцийн бие биеэс уялдан нөхцөлдөх дотоод хүчин танин мэдэхүйн уг сурвалж болсон их гүн ухаантан Нагаржуна “Алин дор хоосон чанар болон түүнд бүгд болох болмуй. Алинд хоосон чанар үл болох түүнд бүгд үл болмуй” гээд “Хоосон чанарыг танин мэднэ гэдэг бол бүхнийг мэднэ гэсэн үг. Хэрэв бид хоосон чанарыг мэдэхгүй аваас юуг ч үл мэдмүй” гэжээ. 

	Түүгээр ч үл барам өөрийн дэлхийгээс халин гарч хязгааргүй огторгуйд оршигч гурван мянган ертөнцийн тогтолцоо түүнийг таних хүний сэтгэхүйн бясалгалын увдисыг гаргажээ. Буддын бясалгалд хий хоосноор зорилго болгон ариун сэтгэлээр мөн чанарыг нь олохыг голлодог. Үүний зорилго нь үнэнийг батлан мууг таслахад “Аргыг доошлуулж билгийг дээшлүүлэн хүлилийг эвлүүлэн галаар усыг буцалган ус гал туслалцан эрүүл хийг эргэлдүүлэн, зүрх бөөрийг уялдуулан сүлд хийг нэгтгэн сүг хийг барилдуулан үүний улмаас тэнгэр хүн нэгдэн, тэнгэр газар цогц бие болсон гүн хэмжээнд хүрнэ” гэжээ. 

	Хий бясалгал, хоосон чанарыг нээгээд зогсохгүй орчлонт ертөнцийн өнгөрсөн үеийн хэдэн галавын үүсэл, мөхөл, тогтоц түүнийг төлөөлсөн Орчлонг эвдэгч, Алтан чадагч, Гэрэл сахигч, Шагимуны үеийн шим ертөнцийн бэлэг чанарыг өгүүлсэн дорно дахиныхныг гайхаж үл барам. 

	Тиймээс дорно дахины гүн ухааныг гүнзгий судалсан Гегель матери анхдагч хэмээн зөвшөөрөөд эцэстээ материйн цаана “Абсолютны дух” буюу туйлын санааг гаргаж ирснээрээ объектив идеалист болоод зогсохгүй зөвхөн материалистуудад (дэлхийн хэмжээнд судалгаа явуулагсад) л толгойгоо уруу харуулсан философи гэж хэлүүлэхэд хүрсэн бололтой. Ер нь “Гегелийн философи, Гегелийн гурвал”-ийг дүгнэгчид сав, шим ертөнцийн хүрээнд өөрсдөө уруугаа харсан юм биш биз. Дорно дахины болон Буддын шашны итгэн бишрүүлэхийн нэг үндэслэл нь сав шим ертөнцийн хоорондын холбоо дотоод мөн чанарыг танин мэдсэнд л хамаг учир бий билээ. Тиймээс А. Эйнштейн “Шинжлэх ухааны үндэслэлтэй шашин гэж байдаг бол тэр нь Буддын гүн ухаан байх сан” гэж гайхалтай тодорхойлсон юм. 

	 

	2. Манай тооллын 16-р зуунаас өнөөг хүртэл шинжлэх ухаан техникийн агуу их нээлт хөгжилтийг үүсгэн бий болгож улс орноо хөгжүүлж байгаа хүмүүс нь барууны орны цагаан арьстан гэхэд буруудахгүй биз ээ. Зурхайн номын ёсоор баруун зүгийг зааж төмөр махбодыг төлөөлөх цагаан өнгө нь цэвэр цэмцгэр, цагаан цайлган сэтгэл, хайр дурлал ухааны бэлгэдэл болно. 

	Сүүлийн үеийн шинжлэх ухаан техникийн ололт нээлт нь бүх ертөнцийн таталцлын хуульд захирагдан гараг эрхсийн нөлөөнд оршигч манай дэлхийн түгээмэл тогтмол хууль давтамжийг нээн ашигласан нь чухамдаа орчлон ертөнцийн шүтэлцээт орчил хөдөлгөөний нэгэн салшгүй хамааралт тогтолцоо учраас сав, шим ертөнцийн дотоод гүн нууцыг танин мэдэхэд чухал зүйл болох юм. Бидний амьдрагч дэлхийн инерциаль системд хүчинтэй И. Ньютоны хууль, шингэний даралтын Паскалын хууль, Эйнштейны харьцангуй онол, Поповын радио долгионы давтамж, Дарвины хувьсал, Шваны эсийн онол, Ломоносовын энерги хадгалагдах ба хувирах хуулиуд нь… сав шим ертөнцөд бол мөн чанарын хувьд бүрэн бус үйлчилж болох боловч харилцан шүтэлцээтэй гараг эрхсийн уялдаанаас шалтгаалан ямар нэг байдлаар нөлөөлөх нь зайлшгүй билээ. 

	 

	17.”ГУРВАН ГАРАГИЙН ШҮТЭЛЦЭЭ БА МАЛЬТУСЫН ОНОЛ”

	(“Хөдөлмөр” сонины 1993 он №16-17)

	 

	Хүн төрөлхтний олон зууны явцад үл тайлагдах сонин хачин учрал ихээхэн тохиолдож байсныг мэргэдийн бичиглэн үлдээсэн түүх шастир, ард түмний дунд яригддаг домог яриа гэрчлэх билээ. Тэрхүү сонин хачин учралын нэг нь “Үл мэдэгдэх нисдэг биет” (ҮМНБ) болон харь гарагийнхантай уулзсан тухай яриа, тэмдэглэл төдийгүй тэдний санаатай ч юм уу, санамсаргүй ч юм уу хошигнож хэлбэл манай дэлхийд мартаж орхисон эд зүйлс болно. 

	Харь гарагийнхны тухай тэмдэглэл миний олж үзсэнээр аль эрт Сүн улсын үеийн түүхэн шастирт дурдагдсан байна. Тэдний тухай өгүүлсэн янз бүрийн зүйлээс дурдвал Хятадын нэгэн агуйгаас бидний тархины багтаамжаас хэд дахин том боловч хүнийх шиг гавлын яс олноор олсныг зарим шинжээчид харь гарагийнхан манайд ирээд холбоо тасарсан гэх. Мөн нэг хэсэг нь эртний зэрлэг хүмүүсийн үлдэгдэл гэх зэргээр тайлбарласан билээ. Хэрэв тэд харь гарагийнхан байсан юм бол юугаар ирсэн, яаж холбоо барьдаг байсан, манай дэлхийд ямар шалтгаанаар насан хутгийг олох болсон зэрэг асуултад хэн ч хариу өгч чадсангүй бололтой. 

	Мөн шашны судар цадигт ариун Шамбалын орон гэгддэг харь гарагаас ирсэн тэдгээр гайхамшигт оюун ухаантны бие нь үлдэж сүнснүүд нь нутаг буцаа юу. Эсвээс тэдний үздэгээр үржлийн буруу үүдэлд орж халдварт нянтай болсон буюу Буддын гүн ухаанд өгүүлснээр таван мэдрэхүйгээс үүссэн таван муу хилэнцийг агуулсан бидний дунд шинэ төрлийг олов уу. 

	Түүгээр ч зогсохгүй үл үзэгдэгч шинжийг агуулсан атлаа тэд зарим нэгэнд үзэгддэгийн нууц юунд байна. Энэхүү үл үзэгдэгч шинжийг зөвхөн хоосон чанарыг эзэмшигчид мэдэрч солирын мөн чанарыг нээгчид л олох билээ. 

	Тэд эртнийх ч бай, харь гарагийнх ч бай юутай ч гэсэн олон нууцыг хадгалсаар үлдэв. Гэтэл бидний үед ямар ч болов эртнийх ч байж болохын аргагүй манай дэлхийн 200 гаруй улсын алинд ч хэзээ ч хийж байгаагүй даавуун материалыг Египетээс (одоо Ираны музейд буй) олсныг юуг гэх билээ. Мөн Гималайн нуруунаас олдсон асар хүчтэй томруулагч шил (линз) байна. Түүнийг юугаар яаж хийснийг ухааран тайлбарлахад оюуны болон өнөөгийн шинжлэх ухааны чадвар дутсан. Туркээс олдсон зай хураагуур (батарей) байна. 

	Асар хөгжилтэй тэдгээр харь гарагийнхан манай дэлхийнхэнтэй холбоо тогтоож байсан нь тухайн нэг орны улс төр, эдийн засгийн хямралтай үе болон нийгмийн нэг хэвшлээс нөгөөд шилжих эгзэгтэй цаг мөчид их болдог төдийгүй харь гарагийнхны хөлөг гэгдэх ҮМНБ-үүд нь ч мөн дайн байлдааны үед элбэгшдэг нь нэгийг өгүүлэх мэт. 1989-1991 оны хооронд манай улсад энд тэндгүй холбоо барьж, хот хүрээ үзээгүй заримыг нь хүртэл суулгаж УБ, Даран хотыг сонирхуулж байсан харь гарагийнхны чимээ тасрав аа. Бодвол бид хөгжлийнхөө зөв замд орж байгаа юм байхдаа. 

	Нэг сонирхолтой нь эдгээр гайхлууд янз бүрийн тив, улс орнуудтай харьцах харьцаа нь өөр өөр байдаг мэт. Тухайлбал: Зөн билигт, нууц увдисын өнгийг илэрхийлдэг “Шар арьстан зонхилсон Ази тивийнхэнд тэр дотроо тэнгэрийн гаралтай гэгдэх Монголчуудад оюун сэтгэхүйн хувьд алсаас нөлөөлөх тал нь их байхад (өмнө бичсэн “Гуван арьстан” өгүүлэлд арьстны мөн чанарыг тодорхой өгүүлсэн болно) хар арьстны өлгий нутаг Африк тивд ҮМНБ-үүд олноор үзэгдэх төдийгүй ӨАБНУ-д ийм нэг ҮМНБ-ийг буудан буулгасан тохиолдол бий аж. Ганган хээнцрийг илтгэсэн цагаан арьстан зонхилох өрнө дахинд алсаас удирдахын зэрэгцээ өөрийн биеэр харагдах төдийгүй зарим бүсгүйтэй нөхөцсөн тохиолдол гарсныг уншсанаа санах юм. Тэгвэл аль аль арьстан байдаг Америк тивд, тэр тусмаа өөрсдийгөө судалдаг хүмүүст янз бүрээр нөлөөлөхийн зэрэгцээ хөнөөл учруулсан тохиолдол ч бий шүү дээ. 

	Харь гарагийнхныг судалдаг нэгэн эрдэмтэн нэгэн гэрлийн нөлөөнд орсноос хойш өөрийн сонирхолт ажлаасаа тангараг тавин татгалзаад тэр талаар юу ч мэдэхийг больсон явдал бий. Алс гарагийнхантай холбоо тогтоодог гэгддэг 12 настай Летуша Ляля охины өгүүлснээр Челенжер хөлгийн осолд харь гарагийнхан нөлөөлсөн гэдэг ортой ч байж болох юм. 

	Тэгэхээр харь гарагийнхан газар зүйн орчин, тухайн тив, улс орны хөгжлийн түвшнийг анхаардаг нь нэгийг өгүүлэх мэт. Тэр дотроо дэлхийн гайхамшигт 13 өнцөг буюу соронзон орны үйлчлэлгүй хоосон орон зай нь эртний соёл иргэншлийн нууц сонин үзэгдлийг хадгалсан төдийгүй харь гарагийнхантай ч бас холбоотой газар юм. Олон гайхамшигт нууц сонин үзэгдлийг ойлгоход ихээхэн санаа сэдэв өгдөг дэлхий ертөнц болон хүний сэтгэхүйн нууцыг мэдрэгч гайхал харь гарагийнхантай холбоо барьж түүгээрээ дамжуулан ертөнцийн шүтэн барилдлагын нууцыг мэдрэх зөн билигтэн болон мэргэд эртнээс өнөөг хүртэл өрнө, дорно дахинд цөөнгүй төрж байсан бололтой. 

	Тэдний бичсэн, ярьсан зүйл нь хүн итгэмгүй боловч бас орхиж боломгүй аж. Тиймээс энэ дашрамд харь гарагийнхны илгээсэн гэх нэгэн мэдээлэлд чадан ядан тайлбар хийснээ доор өгүүлсүү. 

	“Ардчилал” сонины 1990 оны №24-т гарсан “Сенсаац БДХЦ-79” өгүүлэлд харь гарагийнхантай уулзсан гэх Ховдын эмэгтэй Жавзанчулууны өгүүлсэн зүйл гарсныг эрхэм уншигч авхай нар санаж буй биз. 

	Уг өгүүлэлд “Сав ертөнцөө тайлбарлая. “АВС” гэсэн гурван дэлхийгээс бүрдэнэ. Бид нар “В” дэлхий дээр амьдарч байна. Сав ертөнцийн хууль ёсоор “С” дэлхий өнөөдөр маш өндөр хөгжилтэй, маш энэрэнгүйгээр амьдарч байна. Тэд “В. А” дэлхийг мэддэг. Гэтэл “В” дэлхийнхэн бид “А. С” дэлхийг үгүйсгэж сууна. “С” дэлхий бол харь гарагийнхан. “А” дэлхий бол амьдрал үүсэх гэж дөнгөж уснаас чөлөөлөгдөж эхэлж байна. “А” дэлхийд хүн амьдрах хугацаа болоод ирэхэд “С” дэлхийд галав юүлнэ. “С” дэлхийнхэн сүнсээрээ дамжин “А” дэлхийд амьдарна. “С” дэлхий угаагдаж цэвэршин баялаг нөөц нь бүрдээд ирмэгц амьдрал үүсэх нөхцөл бүрдэнэ. Энэ үед “В” дэлхийд галав юүлж “В” дэлхийнхэн сүнсээрээ дамжин “С” дэлхийд амьдарч эхэлнэ” гэж бичжээ. 

	Нэгэн зүйл: Энгийнээр авч үзвэл “АВС” дэлхий харилцан бие биедээ амьдрал, хөгжил соёл иргэншлийн өвийг шилжүүлэн нөхөх өнгөрсөн, одоо, ирээдүй цагийн бурхад гэдэг шиг гурван цагийн бэлгэдэл аж. 

	Яг энэ мөчид “В” дэлхийн хувьд “С“ дэлхий нь түүний ирээдүй боловч дөнгөж угаагдаж буй “А” дэлхий нь өндөр соёл иргэншилт “С” дэлхий хоёрын тухайд ч “В” нь бас л ирээдүй бололтой. Ингэхлээр ертөнцийн амьдрал, үүсэл, хөгжил, мөхөл, үүсэл гэсэн мөнхөд тасаршгүй үргэлжлэх хуультай аж. 

	Цагийн тухайд авч үзвэл манай дэлхийн хувьд “С. А” дэлхийн өнөөдрийн нөхцөл байдал нь туулан дамжин өнгөрсөн амьдрал боловч ирээдүйд гарцаагүй хүлээж буй үзэгдэл ирээдүй юм. 

	Харь гарагийнхны мэдээлэл гэж үздэг төдийгүй дорнын гүн ухаан болоод Библи сударт ойлгогдох төдий өгүүлсэн байдгаар бидний өмнө өнгөрсөн гэх хоёр ч соёл иргэншил нь ор хоосон бус цагийн жамаар хэд дахин үргэлжлэх үнэн бодит зүйл бус уу. 

	Тиймээс эртний үлгэр домог, хууч ярианд төдийгүй зарим нэг эрдэмтэн мэргэд гоц хүмүүс өнгөрсөн соёл иргэншлийн тухай түүний устсан (галав юүлсэн) шалтгаан болоод ирээдүйд бидний устах нөхцөл шалтгааныг өгүүлсэн бадаг аж. Энэхүү нөхцөл шалтгааныг бидэнд ойлгуулахын тул зарим нэг гоц (Нострадамус, Ванга, Павел Глоба, Мальтус гэх мэт) хүмүүсийн сэтгэл оюун ухаанаар дамжуулан манай гаргийн хувь заяа төөргийг жолоодон зохицуулж их одон гарагт илгээдэг бололтой. 

	Санамсаргүй бус маш нарийн хууль тогтоцтой ертөнцийн тогтолцоо тохиолдлын бус болзолт өнгөрсөн ирээдүйн түүхтэй бидний хувь заяаг хаа нэгтэйгээс удирдан чиглүүлдэг төдийгүй бидний өнгөрсөн соёл иргэншлийг мэдүүлэх ирээдүйн их замыг таниулахын тулд хувилгаад мэргэд, гоц хүмүүсийг илгээн тэдний үзэл бодол, уран бүтээлээр нь үзүүлэн таниулдаг бололтой. 

	Тухайлбал: дахин сэргэлтийн үеийн зураачдын бүтээсэн домог үлгэр, мифийн сэдэвт бүтээлүүд болон Оросын зураач Брюловын “Помпейн сүүлчийн шөнө” зэрэг зураг байна. Зураачийн санаанд юу орж, юу бодож зурсныг хэн мэдлээ. Энэ үеийн зураачдын үлгэр домог мэт бүтээл нь “Помпейн сүүлчийн шөнө” зурагт өгүүлсэн бидний өмнө ихээхэн өндөр хөгжилтэй соёл иргэншил байснаа галт уул дэлбэрсэн мэт ганц шөнө галав юүлэн устгагджээ. Үүний ул мөр, эд зүйлс манай гарагаас олдсоор л байна. 

	Хүчит техникээр уулын энгэрт засаж янзалсан Перу улсад буй асар том буудлыг манай эринд бүтээн босгоогүйг түүх баталж байгаа төдийгүй Атлантида далайн ёроол дахь өндөр хөгжилт соёл иргэншлийн хадгалан үлдсэн эд юмсыг лав бурхан хийж, буг чөтгөр зөөгөөгүй нь ойлгомжтой. Гагцхүү бидний өмнө өндөр хөгжилтэй оюуны гайхамшигт чадвартай амьтан байсныг баталж байна. 

	Үүнийг мутарлагч өчүүхэн шавь Дондогжалын гутгаар хөвүүн би өмнө бичиж тус сонинд нийтлүүлсэн хоёр өгүүлэлдээ “Хоосон чанарыг эзэмшвэл харь гарагийнхантай уулзана” гээд мөн “Хоосон чанарыг эзэмшвэл харь гарагийнхантай уулзаад зогсохгүй өөр оюун ухаант ертөнцөд жуулчлан харь гарагийнхан болж айлган бишрүүлэх цаг удахгүй...” гэж бичиж байснаа санавал бид энэ дэлхийн эхний ч бус эцсийн ч бус оюун ухаантан болно. 

	Манай дэлхийгээс олдсон гучин см урт нарийнхан чулуун шугамыг (холбооны кабелийн шугам баймаар) хоосон чанарыг эзэмшин арга билгийг уялдуулах хэмжээнд оюун ухаан минь хөгжин, өндөр соёл иргэншилд хүрч шинжлэх ухаан техникийн ололтыг бүрэн эзэмшсэн үед л хийхээс өнөөдрийн түвшинд хийхээргүй эд юм. Маш нарийн тогтоцтой нууцлаг шинийг агуулсан газар нутагт мөр нь үзэгддэг мөртөө үл баригдах чадвартай, барьсан хойно аягүй бол харагдахгүй болж мэдэх Алмасыг барьж, түүний гүйдэл нутгийн нууцыг танин мэдэж чадсан цагт л бид өндөр соёл иргэншилд хүрэх биз ээ. 

	Энэ үед манай гарагийнхан гэрлийн долгиолог шинжийг сэтгэлдээ, бөөмлөг чанарыг биедээ шингээн нэгэн цогц болгон Энштейний харьцангуйн зайнд гэрлийн хурдаар явж “А” дэлхийд үржлийг үүсгэн төлжиж хөгжсөн хойно харь гарагийнхныг гайхан бишрүүлэх биз ээ. (Бас зарим нэгийг нь хот хүрээ үзүүлж, авдарлаж нуусан алтан цөгцийг нь адтай нь араггүй хулгайлж, авхаалжтай нэг нь радио зурагтаар ярьж мөн ч их шог жүжиг тавих байхдаа)

	Өнөөг хүртэл ямар ч нийгэм, аливаа түүхэнд шинэ сонин үзэгдлийг янз бүрийн зорилгоор ашиглан судалсаар иржээ. Тэр дотор шинжлэх ухааны тусын тулд нэг хэсэг нь байхад нөгөө хэсэг нь өөрийн алдар нэр ашиг завшааны төлөө ч ашиглаж байсан нь бас Монголчуудыг тойрсонгүй бололтой. Энэ мэт зүйлээс болоод чухамхүү бодит үнэн, шинжлэх ухааны гайхамшигт зүйл ард түмний дунд цуурхал болон үгүйсгэгдэх тал байдаг байна. 

	Ерөөс арга билгийг зохицуулан зөв шилжүүлж хоосон чанарыг эзэмшин ариусан гэгээрсэн үед үлгэр домог гэгддэг “Майдар бурхны сургаал” үнэн амьдрал болоод зогсохгүй үл итгэдэг “Фантомас” кино баримтын үнэнд тулгуурласныг ойлгох болно. 

	Үүнийг бичигт би бээр “хоосон чанар”-ыг эзэмшээгүй болохоор бүхий л мөн чанарыг тайлбарлаж чадахгүй нь мэдээж амой. 

	Бас нэгэн зүйл: Энэхүү нэгээс нөгөөд шилждэг мөнх чанартай сүнс хэмээгчийн учир холбогдол мөн чанарын тухай өөр өгүүлэлд нэлээд дэлгэрэнгүй өгүүлсэн болохоор энд үл өгүүлэн шилжин зохицох тухай өгүүлье. 

	Сүнснүүд зөвхөн “А. В. С” гарагийн хооронд шилждэггүй. Тэгвэл өөр хаана шилжин ордог вэ. Үхэгсдийн сүнс болон ирээдүйд төрөгсдийн сүнс нь манай дэлхийн амьд бодгаль биеийн хооронд шилжин зохицдог байж болох юм. 

	Тэрхүү сүнснүүд нь ямар нэгэн газар ба гарагт байх нь мэдээж. Летуша Ляля охины өгүүлсэн “Ухаант мэргэдийн сүнс очдог 800 дахь гараг, өөдгүй бузар нүгэлтнүүдийн сүнс цуглардаг харанхуй гараг” хоёрыг “Сүнсний орон” гэж үзье. 

	Олон зуун жилийн ажиглалтаар нүүдэлчин ард түмний таньсан арга билгийн онолоор бол аливаа зүйл харилцан тэнцүү буюу ойролцоо байх ертөнцийн зүй тогтлоор хөгждөг ажээ. Арга блиг хоёрын нэг нь их бадарч нөгөө нь доройтвоос хоёул устх үгүйрэхийн үйлтэй болохоор харилцан бие биеийгээ эсэргүүцэн тогтоодог жамтай. Тиймээс энэхүү сүнсний орон бидний дэлхийн сүнсийг шингээсэн бодгаль бие хоёрын хооронд харилцан тэнцвэртэй байж бие биеийнхээ хүч нөөцийг байнгад нөхөх үзэгдэл явагддаг болохоор үхэх төрөх нь мөнхөд үргэлжлэх ажээ. 

	Эртний Монголчуудын байгаль ертөнц хүний дотоод мөн чанарын зүй тогтлыг танин мэдэх хэрэглүүр болсон арга билгийн онолын үндсэн зарчим сүнсний орон бодгаль бие хоёрын хоорондох шилжилтэд тохирдог бололтой. Энэхүү сүнс бодгаль бие хоёрын хоорондох үйлчлэлийн нэгээхэн хэсгийн олон жил бид шинжлэх ухаан коммунизмын онолын үүднээс үгүйсгэж ирсэн. Гэтэл төрсөн бол үхэх үнэнтэй амьдралын хууль болоод ертөнц хоорондын зүй тогтлыг маш нарийн тэр тусмаа нэг дэлхийн хэмжээнд бус өөр ертөнц галактикийн хүрээнд харж чадсан Мальтусын онолын гайхамшиг оршино. 

	Түүний “Хүн ам геометр прогрессоор үүсэхэд хүний үйлдвэрлэлийн нөхөн хангамж математик прогрессоор өснө” гэсэн энгийн нэгэн тодорхойлолтын цаад нарийн учрыг хэн аль талаас нь тайлбарлахаас түүнийг яаж үзэх нь их хамаарна. Гадна өнгөндөө их хүнлэг дүр төрхтэй коммунист онолоор бол дайныг дэмжсэн харгис үзэл билээ. 

	Хүмүүн заяатан нь үхэшгүй мөнхийн хутгийг олж алтан хараацайн авч явсан мөнхийн рашааныг зөгийн буянаар, золоор уугаагүй болохоор бидний бодгаль биеийн үхэх нь туйлын үнэн боловч сүнсний хувьд харьцангуй ойлголт. 

	Аливаа бүхэн харилцан ойр тэнцүү арга билгийн онол шиг эсрэгцэн нөхцөлдөн бие биеэ их бадраах, доройтохоос хязгаарлан барьж байх зүй тогтолтой юм бол сүнс нь тодорхой хэмжээтэй байх нь ойлгомжтой. Энэхүү харилцан тэнцүү байх арга билгийг агуулсан ертөнцийн зүй тогтлоор бол нийт хүн төрөлхтний өсөлтийг тодорхой хэмжээнд ертөнцийн өөрийнх нь арга билигт зүй тогтол хязгаарлан барьдаг бололтой. Бүдүүлгээр хэлбэл сүнсний нөөц нь амьд амьтны тооноос эрс хол зөрвөөс ертөнц өөрийнхөө шүтэн барилдлагат зүй тогтлоор түүнийг зохицуулдаг бололтой. 

	Учир юу гэвэл хүн төрөлхтөнд гамшиг учруулж байсан өвчин тахал, өлсгөлөн, дайн дажин нь үүнтэй холбоотой юм шиг. Гай гамшиг зовлон учруулж байсан зүйл нь тодорхой нэгэн од гарагийн байршилтай уялдан хэсэг хугацаанд олон хүнийг хойд төрөлд нь илгээдэг байна. 

	Тухайлбал: XIV зууны үед Үхрийн өвчнөөс эмийг нь гарган авсан цагаан бурхан өвчин олон хүнийг хэлмэгдүүлсэн билээ. нэг гамшигт өвчний оношийг нээж ерөндгийг нь гаргасан үеэс дараагийн өвчний суурь нь тавигддаг бололтой. Энэ үед хүмүүний тоо ч ихээхэн өсдөг байна. оношийг нь нээтэл олон хүнийг хөнөөсөн тарваган тахал өвчин ч бас л ертөнц хүн хоёрын хоорондын зохицуулалтын үүднээс гарч ирсэн ч юм бил үү. 

	Өнөөгийн хүмүүсийн айдсыг төрүүлсэн СПИД өвчин ч гэсэн тодорхой тохироо нь бүрдээд гарч ирж буй биз ээ. Энэ өвчний оношийг нээтэл олон хүнийг алсын замд нь үдэх болно. Хэзээ нэгэн цагт энэ өвчний оношийг тогтоож эм танг нь гаргасан үед бас л нэг гамшигт өвчний үндэс тавигдах биз ээ. Ирээдүйн гамшигт өвчнийг мэргэн увидаст Вангагийн хэлснээр долларын өвчин гэнэ. 

	Таван хүрдийг агуулсан хүмүүний оройн хүрд билгийн хүрд хоёр нь нууц увдисын хувьд харилцан тэнцүү байдаг боловч бие зүйн хувьд өөр буй. Тийм болохоор оюун ухаант хүнд адгуус шиг тодорхой хугацаанд “ороо нь орох” үе гэж үгүй хэзээд ч бэлэн байдаг “ороог” хүн өөрийн сэтгэл ухаанаар жолооддог болохоор СПИД-тэй хүн гэж мэдвэл түүнээс ч бас сэргийлж болох мэт. Харин дээр өгүүлсэн Вангагийн зөн үнэн болох аваас амьдрахын тулд иддэг ч юм уу, идэхийн тулд амьдарч юм уу бүү мэд юутай ч гэсэн хүн төрөлхтөн бүгд л мөнгөтэй харьцах нь өдөр тутмын үзэгдэл болохоор бүр ч аюултай. 

	Гэтэл Япон зэрэг зарим улсад мөнгөний оронд карт хэрэглэдэг нь ирээдүйн өвчний эсрэг бурхан зохицуулан туршиж байгаа зүйл ч юм билүү хэн мэдлээ. Ер нь ертөнцийн шүтэн барилдлагат хуулиас гадуур явагддаг хөгжил түүний зураг төөргөөс хол зөрдөг ирээдүй гэж үгүй шүү дээ. 

	Ёстой л яруу найрагч О. Дашбалбарын шүлэглэснээр “Бурхан биднийг харж байгаа” төдийгүй бас бүгдийг зохицуулж байгаа билээ. 

	Хэрэв ертөнц болоод хүний хувь заяа нь тохиолдлын байдлаар явагддаг байсан бол зурхайн ухаан гэгч бий болж ирээдүйн хувь заяаг үнэнээр нь өгүүлдэг мэргэн зөнч хувилгаад ч бас төрнө гэж үү дээ. 

	Ингэж хүн нийгмийн амьдрал нь ертөнцийн Эзний гайхамшигт зохицуулалтаар явагддагийг өгүүлсэн болохоор Мальтусын онол нь хатуу харгис бус харин сүнс бодгаль биеийн хоорондын харилцан тэнцүү байх зарчмыг ертөнцийн зүй тогтлын зарчмаар тайлбарласан байна. 

	Эдийн Засгийн хүрээнд зөнгөөрөө бус тодорхой нэг нөхцөлд бүрдэх гамшгийн тухай Мальтусын дэвшүүлж байсан санааг хүний бие зүйтэй харьцуулан үзье. 

	Дорно дахины нэгэн сударт “Дэлхий бол агуу ертөнц хүн бол бага ертөнц” гэсэн байдаг. Тиймээс энэ нь их, багаараа ялгарахаас бус мөн чанарын хувьд нэг зүйл болохыг өгүүлжээ. Үүний нэгэн адил агуу их гараг дэлхийд үйлчлэх “Бүх ертөнцийн таталцлын хууль” нь өчүүхэн үл үзэгдэх цэнэгт үйлчилдэг “Кулоны хууль”-тай яг адилхан нэг зарчмаар явагддагтай агаар нэгэн аж. 

	Тиймээс хүний биеийн нэг л эрхтэн эд өвчилбөл бүх л бие эрхтнийг хямруулдаг лугаа адил нэг томоохон гүрэн хямарвал дэлхийн эдийн засгийн хөгжилд муугаар нөлөөлдөг байна. 

	Энэхүү харилцан сайн муугаар нөлөөлөх үйлдлийг томоохон орны эдийн засагчид хүлээн зөвшөөрдөг болохоор хамтын үйл ажиллагаа, харилцан туслах фондыг ч буй болгоо биз. 

	Мальтусын тооцон харж чадсан XVIII зуун, 1922-1930 оны хоорондох Оросын өлсгөлөн мөн Африкийн өлсгөлөн туран нэг оронд болсон цагаан будаа, давс, гурилын дайнууд нь дэлхийн бусад орны үйл ажил, эдийн засагт муугаар нөлөөлөөд зогсохгүй бас өөр бусад орны дэмжлэгтэйгээр тэдгээр хямрал тэмцлээс ангижирч байсан нь толгойн архаг өвчнийг хөлийн уланд нь буй цэгийг нухаж бөөрний судлаар анагаадаг лугаа адил бололтой. 

	Байгаль энхийн төрүүлсэн зөнч Ванга хэлэхдээ “Гайхамшгийн нууцыг таах цаг ирнэ. Шинжлэх ухаан том том нээлт хийж манай гарагийн ирээдүй сансрын талаар зөндөө шинэ зүйл мэднэ. Эрдэмтэд ингэхийн тулд баримт сэлтийг урьдын ариун судар номоос олж мэднэ...” гэснийг үндэслэн эртний мэргэдийн үзэл онолд тулгуурлан мөхөс тайлбарлав. 

	 

	18.”ӨВЧИН ТАХЛЫГ ТҮРГЭН ТОНИЛГОДОГ ДОРНЫН УХААН”

	(“Хөдөлмөр” сонины 1993 он №7)

	 

	Хойч үеийн Монгол түмнээ өвчин тахлаар энэлэн шаналах бий гэж харуусан зовж байсан их мэргэдийн бичсэн бүтээлүүдэд дурдагддаг 404 өвчний гэм хор шалтгааныг ариусган цэвэрлэгч агуу их оточ маарамбуудын алийг хэлж барах билээ. Бид “Их нигүүлсэхүй хотолд тэнцүүхэн ялж, төгөлдөр нөхөцсөн алдар төдийг дуулснаар муу заяаны зовлонг арилгагч гурван хорын (хий, шар, бадган) өвчнийг арилгагч бурхан отчийн тэнгэр эрхэм биндэрьяа гэрэлтийн хаан дор мөргөмүй...” гэж залбиран шүтэж бие сэтгэлээ эм эмнэлгийн ухаанд зориулж тэр ч бүү хэл таван ухаанд гаршин нутаг усаараа алдаршиж түмэн олондоо хүндлэгдэж явсан (Сүмбэ хамба Ишбалжир, хөх нуурын Жамбал, Лүнрэг Дандар, Алтангэрэл, Цэцэн тойны Дэмбэрэл, Эрх дагинын Чойжилсүрэн, Шүтээний Наваан, Сүнгийн Дэндэв, Дарьгангын Жамбалдорж) цаг цагийн бичиг төгөлдөр маарамбуудынхаа бүтээсэн судар номынх нь зөвхөн хагас хугас нэр төдий байгаа нь даанч харамсалтай. 

	Гэтэл өнөөдөр “Тунгаар уусан чи битгий хэл, тунгийн халбага долоосон би үхэх нь” гэж оточ маарамбуудыг хэт мушгин гуйвуулдаг цаг өөрчлөгдөн шинэ юм зул болж, хуучин юм ул боллоо гээд орхигдсон уламжлалт анагаах ухаан маань сүүлийн хэдэн жилд сэргэн дэлгэрч байгаа боловч зарим талаар сэвтэж ч байх бололтой. Иймээс үүнийг бичигч өчүүхэн би бээр түүхийн хуудаснаас ухаарч ядсан зүйлээ түмэн олонтойгоо хуваалцсуу. 

	Аргын 1740-өөд онд бүтээсэн “Мэргэд гарахын орон” нэрт номд хүний биеийн бүтэц, өвчин үүсэх шалтгаан, арилгах арга замыг тодорхой өгүүлж байсан ажгуу. Уг зохиолд: “... өвчин үгүй биед амь баригч, дээш бүтээн түгээгч, тэгш голт, ураа арилгагч таван үндсэн хий, шингээгч, өнгө хувилгагч, бүтээгч, үзүүлэгч, өнгө тодотгогч таван үндсэн шар, шүтүүлэгч, ялзлагч, амсуулагч, хангагч, барилдуулагч таван үндсэн бадган болой. тунгалаг цус, мах, өөх, яс, чөмөг, дусал лугаа биеийн долоон тамир, баас, шээс, хөлс лугаа гурван хирүүдийг хамтатган хорин тав болой” гэжээ. 

	Эдгээрийн үндэс болох гурван гэм хор нь хүний биед тухайлбал хий нь бөгсөн биед, шар нь биеийн дундуур хэсэгт, бадган нь цээж тархинд орших бөгөөд хүний бие цогцсын амьдралд чухлаар нөлөөлөх боловч зохицол алдагдвал бие эвдэрч өвчин болно” хэмээжээ. Түүнд зохицол алдаж өвдсөн биеийн өвчлөх шалтгаан, орох үүд, орон дамжин гүйх мөр, өвчин хөдлөх цаг хугацаа, нас зэргийг нарийвчлан тогтоож түүний дагуу шинжлэх олон аргаасаа сонгон эмнэж тэнхрүүлсээр ирсэн билээ. 

	Дээрх зүйлийг “Мэргэд гарахын орон”-оос эшилбэл: “Тачаангуй, уур хилэн, мунхаг гурав нь гурван шалтгаан болой. Цаг дутуу, илүү, буруу, гэнэтийн од, идээ дутуу илүү, буруу явдал дөрөв нь дөрвөн нөхцөл болой. Арьсанд тархах, маханд дэлгэрэх, судсанд гүйх, ясанд шунах, цулд буух, саванд унах 6 нь 6-н орох үүд болой. Тархи, элэг цөс, сүүж бэлхүүс 3 нь бадган хий, шар гурвын гурван орон болой. Яс чих, зүрх, амин судас, олгой тав нь хийн гүйх мөр. Цус, хөлс, нүд, элэг, гэдэс тав нь шарын мөр. Тунгалаг мах өөх, чөмөг, дусал, баас, шээс, хамар, хэл. Уушги, дэлүү, бөөр, ходоод, давсаг тав нь бадган гүйх мөр болой” гэж хүний биеийн бүтэц, өвчин үүсэх шалтгаан нөхцөлийг тэр эрт цагт маш нарийн гаргаж байсан нь өнөө цагийн өндөрлөгөөс харахад мөн ч бишрэлтэй. 

	Энэ сацуу өгүүлэхэд: Хүн өөрөө өөрийгөө сайн судалж мэдвэл байгаль дэлхийгээ ч таньж болно. Тухайлбал таван цул гэгч нь таван тивийг, хүний биеийн бүх судас нь дэлхийн гол горхийг заах мэт. Монголын уламжлалт анагаах ухааныг зурхайн ухаантай харьцуулан сонирхвол: Өнөөдөр нэг янзын өвчнөөр өвдвөл эр, эм ялгаагүй адилхан эмчилдэг. Гэтэл галаас мэндэлсэн эр, уснаас төрсөн эм (суудал) хүнийг эмчлэх арга нь өөр өөр байх учиртай юм. Яагаад гэвэл аливаа эр эм хүний тухайн суудалд найман хоногт, найман жилийн давтамжит үйлдэл нь эсрэг явагддаг юм. 

	Ардын уламжлалт анагаах ухаан нь эр эм хүйсийг анхааран үзэж оношоо тавиад, эм тангаа найруулахдаа хүйсийг нь харгалзахын зэрэгцээ нялхас, идэр, өтгөс байдлыг анхааран эм тангийнхаа хүч чадлыг нь тохируулан найруулахаас бус бүхэнд тараахаар урьдчилан бэлтгэдэггүй байв. Оношоо тавиулж бэлтгэсэн жорыг тусгай өдөр гарагт барилга юугаа өгч хүлээн авдаг ёсон байжээ. 

	Иймээс ч “Барилгагүй эмийг эмд бүү тооц” гэсэн үг гарсан буй заа. Нэгэнт хүлээн авсан эм тангаа уухдаа гарагийн хатуу зөөлнийг харахаас гадна ерөнхийдөө хонь өдрийг цээрлэх боловч тухайн хүний төрсөн жил, сараас шалтгаалан уух гараг, цаг нь өөр өөр байдаг. Ингэх нь мухар сүсэг төдий бус хүний био хэмнэлтэй холбон түүнээс шалтгаалж “Өвчний ерөндөг болсон эм тангаа” уудаг байсныг өнөө үед хэрэгжүүлбэл буруудах нь юун билээ. 

	Харин шүд авах, тариа тарих зэрэгт сонгон авдаг өдөр нь бие, биохэмнэлийн зэрэгцээ сүнсний байрлалтай холбоотой бөлгөө. Марксистуудын сургадгаар матери нь мөнхийн хөдөлгөөн, орон зай, цаг хугацааг эзэлдэг лугаа адил хоосон чанарын “Би”-г төлөөлдөг сүнс нь хүний бие эрхтэнд өдөр, цагаар өөрчлөгдөн тодорхой орон зайд байрладаг тул дорнын болон ардын эмнэлэг нь үү-нийг харгалзан үздэг байснаар өвчин тахлыг түргэнээр тонилгодог байсан биз. 

	 

	19. ГАЛ МАХБОД БА ГАЛ ТАХИХ ЁСОН

	(“Ил товчоо” сонин 1994 он №27)

	 

	1. Гал махбодын тухай: 

	Манзушир бурхны домогт өгүүлэхдээ “Утай Шанд таван махбодын үндсийг номлохуйд таван овгоос туурвиж гадар дотор нууц махбодыг номлосон” гэдэг бөгөөд гал махбод нь Жи-овогтой болдог. Энэтхэг, Түвд, Грек, Хятадын дөрөв болон таван махбодын аль алинд нь ордог гал махбод нь халуун чанартай, дүрс, дуу, хүрэлцэхүйн гурван эрдэм төгс боловсруулах шатаах үйлдэлтэй бөгөөд орчлон ертөнцийн хөдөлгөөнийг үүсгэн хөдөлгөөнгүй юмыг сэргээн, дээд талыг эрхэмлэн дээш бадран тэмүүлэх шинжтэй байдаг. Мөн гал нь хүч энерги, идэвхтэй байдал, амьдралын оргилуун сэтгэлийг дүрсэлдэг. 

	Аугаа их орчон ертөнцөд галын тэнгэр дэх хэлбэр нь нар юм. Нар нь шим ертөнц болон амьд биеийн амьдралыг тэтгэгч төдийгүй нөгөө талаар устгагч (шатаагч) ч болж чаддаг байна. Бага ертөнц болсон хүмүүнээс эрэгтэй хүн нь галын шинжтэй бөгөөд хүний цээжин бие, таван цул эрхтнээс зүрх, зургаан сав эрхтнээс гэдэс нь гал махбодын шинийг агуулдаг. 

	XIII зууны үед зохиогдсон Монгол хэл шинжлэлийн анхны томоохон бүтээлийн нэг болох Чойжи-Одсэрийн “Зүрхний тольт”-д “РА. ЖА. ЧА төрлөөрөө гал махбод. Юуны тул гал махбод хэсээвээс үсэг тэдгээрийг дуудахуйд орой хөдөлж гарах... мөн шүдний завсраар дуун гарахын тул болой. И эхлэн ЯА. ША төрлөөрөө гал махбод бөгөөд юуны тул хэмээвээс зүрхний хийгээс төрсөн болой” гэв. Тиймээс гал махбод нь таван аялгуунд хүний биеийн зүрхтэй холбогдон баяр баясгалан галын дөл шиг өөдрөг бадрангуй, эрэлхэг ялалт, үнэнч сэтгэлийг илэрхийлсэн зургаан хөг гаргадаг байна. 

	“Найман хүлил”-ийн өмнө зүгийг илэрхийлсэн “Гал суудал” нь гал махбодтой бөгөөд га суудалд хамааралтай “Могой, морь” жил нь гал махбодын иш болдог. Тиймээс “Удирасун одны иш өмнө тийш зааж могой, морь сар тохиолдон хамаг бодис дэлгэрэх цагийг зун” гэнэ: Зуны улирлын эхний 72 хоногт гал махбод бадарч зүрхний судал хэврэг болдог энэ үед зүрхний өвчнөөс сэргийл. 

	Зурхайн 5 өнгөнөөс улаан, улаагчны иш болох, таван эрхтнээс чих, таван мэдрэлээс сонсох, таван амтнаас исгэлэн нь гал махбодын шинжид хамаардаг. 

	XVIII зуун үеийн алдарт анагаах ухаантан Сүмба хамба Ишбалжир “рашааны ундрал” зохиолдоо “Хүний бие анх бүтэхдээ эцгийн дусал, эхийн шим лүгээ таван махбод цугларснаас бүрэлдэхэд...” “Гал махбод үгүй бол үл боловсрох” ажээ гэсэн байна. 

	Морины шинжийн сударт “гал чанарт морины гүдний өнгө улаан, үүний хоолой өөд гурван эргүүлэгтэй аль нь түргэн халууныг даахгүй”... цээж гал тул өвчүү тэлүү нь сайн... Бөгтөр болоод урд хөл богино, хойд хөл урт болбол галын уан махбодтой” хэмээн тодорхой өгүүлэн махбодын шинжээр нь уях, сойх арга зөвлөмжийг дэлгэрэнгүй дурджээ. Хурдан сайн морины доторх олон зүйл махбодын билгийн сайн муу шинж гадаад эрхтэнд хэрхэн илэрхийг гал махбодоор үзүүлснийг дурдвал “Зүрхний тэмдэг гүдэнд гарах тул зүрх их нь сайн. Нүдний өнгө улаан ба хар болон ширүүн харцтай бөгөөс амтгай тул хүн ба морины олонд муу” буй гэжээ. Тоон ухагдахууны хувьд 6, 7-ийн утгад шингэсэн гал махбодыг таван махбодын онолоор авч үзвэл модноос галыг гарган авдаг бол галаас шороо гарах жишээтэй. Мөн гал нь төмрийг удирдаж чаддаг бол гал өөрөө усанд захируулдаг. 

	 

	2. Гал махбодтой хүн: 

	Гал махбодтой жилд төрсөн хүмүүс галаар удирдуулах ба ерөнхий шинж чанар нь шийдэмгий өөртөө итгэлтэй чанар юм. Тэд өөрсдийн өвөрмөц ерөнхий шинжээр алив юмыг хүмүүсээр үйлдүүлж чадах ба гүйцэтгэлээс санаа авдаг. 

	Тэд хурц шинэ санаанаас хэрэгтэй зүйлээ авахыг мэрийдэг. Азаа үзэхээс айдаггүй. Үйл явдал үргэлжлэхэд дуртай бөгөөд шинэ мэдлэг мэдээллийг шинжлэн судалдаг. Тэд идэвхтэй үйл явдал ба яриа хөөрөөнд тодорхой гүйцэтгэгч байдаг. Тэднийг зоргоор нь тавьсан үед аминч үзэл нь хүчтэй өрнөж санамсаргүй ба тэсвэрлэшгүй байдалд аваачдаг. 

	Гал шинжтэй хүмүүс нь зорьсон зорилгодоо өөрсдийн хүчээр хүрэхийг илүү их оролддог. Тиймээс эсрэг тэсрэг буюу аюул осолтой олонтоо учрах болно. Тэдний ихэнх нь өөрсдийн сайн сайханд зориулж үйл ажлаа гүйцэтгэдэг. 

	Энэ махбодынхон үргэлж элэгсэг дотно үзэсгэлэн цог жавхаагаараа бусдын анхаарлыг татах ба бусдад эрхэм дээдээр тусалж чадна. Бас гал махбодот хүмүүс нь гал шиг бусдыг шатаан хөнөөж, эвдэн сүйтгэж чадах бөгөөд тэднийг хянаж шалгаж зөв удирдвал гялалзсан амжилт гаргаж чадна. 

	 

	3. Гал тахих ёс: 

	Эртний овог аймаг бүр галыг тахин шүтэн дээдэлсээр иржээ. Ялангуяа нүүдэлчин овог аймгууд бүр ч илүүтэй шүтэж ирсний нэг нь Монголчууд мөн. Өөр бусад нүүдэлчдийн зан үйл нь ч гэсэн Монголчуудтай ойролцоо зүйл олон ажээ. 

	Гал тахих зан заншлын тухай болон хэдийд үүссэн талаар эрдэмтэн судлаачид янз бүрээр бичиж тэмдэглэсээр ирсэн байна. Буриадын эрдэмтэн Дорж Банзаров “Гал тахих заншил нь Персээс Монголд уламжлан ирсэн нь гарцаагүй юм. Иймэрхүү заншил нь хамгийн анх Персээс түүний зүүн хойд захад суурьшиж байгаа нүүдэлчин овогтон Туркт уламжлагдан Туркээс дахин Монгол овогтонд уламжлагдав” хэмээн бичжээ. 

	Гал тахих ёс нь Персээс ч бус манай эрдэмтдийн үздэг Туркээс ч бус харин хүн төрөлхтөн анх гал хэрэглэж эхэлсэн үетэй холбоотой болох нь ойлгомжтой. Харин Монголчуудын гүйцэтгэсээр ирсэн бусдаас ялгагдах зан үйл нь Перс, Туркээс өмнө Монгол нутагт анхны төр улсыг байгуулж явсан Хүннүгээс улбаатай биз ээ. Учир нь “Хүннүгийн тоох” номд “Хүннү үндэстэн нь бөө мөргөлийг шүтэж... гал голомтыг тахиж байсан” гэж тодорхой өгүүлсэн мөн Хүннүгийн үед нүүдэлчин үндэстэн хоёр аймгийн хоорондох завсрын газрыг “Отог”, мөн адуу малаа оторлон гал голомтоо энд тэнд босгон явдаг хүмүүсийг “Оторчин” гэдэг төдийгүй тухайн айлын гал голомтыг залгамжлах бага хүүхдийг галын эзэн, голомтын эзэн шэх буюу “Отгон” (Отхан) хүү гэдэг билээ. Тиймээс дээрх “Отог, оторчин, отгон” гэх үгсийн “ОТ” гэдэг үгийг Турк үг гэж хэлэхийн оронд Хүннү үг гэвэл нэн зохистой хэмээн Өвөр монголын эрдэмтэн Л. Хурцбаатарын өгүүлсэн нь маш сонирхолтой болоод түүхэн үнэнд ойртсон санал болно. Энэ мэт зүйлийг дүгнэн үзвэл “гал тахих Монгол ёс” нь Монголчуудын өвөг дээдсээс үүссэн нь тодорхой ажээ. 

	Монголчуудын нэн эртнээс галыг ихэд хүндэтгэн тахих болсны хувьд галын орших газар болсон тулганы гурван чулуу болох зуух яндангаа хүндэтгэн гал голомт гэж хоршин нэрлэх болжээ. Мөн галыг илэрхийлсэн улаан өнгийг мандан бадрахын бэлгэдэл болгодог төдийгүй зурхайн ухаанд галаар төлөөлдөг галын сахиулсан оршдог хэмээн үздэг өмнө зүгт үүдээ харуулан гэрээ барьдаг, өглөө эрхтэн босохдоо өмнө зүг саравчлан алсын бараа хардгийн агуу их нууц нь аливаа бүгдэд илч дулаанаа өгдөг ч гэлээ нөгөө талаар бусдыг шатааж устгаж чадах галын их хүчинд буй. Монголчууд гал тахихдаа: 

	 

	“Ерэн есөн тэнгэрийн бүтээсэн гал голомт

	Есүхэй эзний цахисан гал голомт

	Ариун гэгээн чанарт

	Хатууг түлэгч

	Хайр чулуун эхт

	Хатан төмөрт эцэгт

	Хайлсан модон амьт 

	Хаан эзний гал голомт” 

	 

	гэж дууддаг байна. Эндээс үзвэл галыг “Тэнгэр, төмөр, мод”-той холбон үзсэн нь ерийн нэг хэрэг биш бололтой. Ертөнцийн зүй тогтлыг танин мэдэх Монголчуудын “Арга билиг”-ийн онолоор авч үзвэл дээд тэнгэр нь галын шинжтэй, гал нь тэнгэрийн шинжтэй буюу хоёул мандан бадрахын шинжийг агуулсан арга чанартай зүйл болдог. 

	Зурхайн ухаан дахь таван махбодын онолоор галын үүсэн эх сурвалж нь мод болдог бол галын нөхөр түшиг нь төмөр болдог ажээ. Ер нь Эргүнэ Күнээс галын хүчээр төсрийг хайлуулан гарч ирсэн Монголчуудын домгийг санахад илүүдэх юун. Иймд аливаа нэг ерөөл магтаал нь цаанаа ертөнцийн маш нарийн зүй тогтолт түүхэн үнэнийг тусгасан байдаг байна. 

	Олон зохиол бүтээлд Монголчууд биднийг дээд тэнгэрээс заяатай төрсөн гэх төдийгүй Чингис хаан болон хутагт хувилгаад төрөхдөө тэнгэр буюу гэрэл цахилгаантай холбоотой домог яриа их байдаг нь ор хоосон зүйл бус харин бүхнийг ялан дийлэгч ариутгагч галтай холбоотой билээ. Тиймээс зарим эрдэмтдийн үздэгээр “Мөнх-гал-Монгол” болсон гэх саналыг шинжлэх ухааны үүднээс нарийвчлан судалбал зохино. 

	Гал голомт гэдэг нь гал зуухны өрөө бус дээш дэгжин бадрах бүхнийг чадагч гал орших газар тулга зуух түүнд ивээгдэгч ам бүл орно. Айл өрх бүр нь гал голомт байхын зэрэгцээ хамгийн чухал нь өвгөдийн гэр орныг залгамжлан яваа айл өрхийн гал голомт юм. 

	Тиймийн тул хүн бүр өөрийн өсөж төрсөн үндсэн гал голомтоо ихэд хүндэтгэдэг байна. мөн эцгийн гал голомтыг залгамжлан үлдэх отгон хүүг хүндэтгэдэг ёс өнөөг хүртэл уламжилжээ. 

	“Монголын нууц товчоо”-ны 77-р зүйлд Тэмүжин, Хасар хоёр Бэгтэр, Бэлгүтэй хоёрыг алах гэхэд Бэгтэр “... Голомтыг минь бүү бүрэлгэгтүн Бэлгүтэйг бүү хөнөөгтүн” гэж өөрийн дүү Бэлгүтэйг эцгийн гал голомтын эзэн болохын хувьд амь өршөөлгөж өөрөө үхэж буй нь гайхамшигт ариун нандин гал голомт, отгон дүүд хамаг учир буй бөлгөө. 

	Чингис хаан нэг удаа авга ах Даридай Отчигиныг урван тэрсэлсний учир цаазаар аваачих гэсэнд ойрын шадар Боорчи “Төрөл саднаа хороох гэгч гал голомтоо хөнөөхтэй адил буюу. Эцгийн чинь удмаас энэ авга ах чинь үлдсэн. Чи түүнийг хороохоор шийдэж зүрхлэх гэж үү” хэмээн сануулахад Боорчийн үгийг зөвшөөрч авга ахаа өрөөжээ. Даридай Отчигин бол Чингисийн эцэг Есүхэй баатрын отгон дүү ажээ. 

	Эртнээс нааш Монголчууд ямар нэг айл өрх, овог аймаг улс хөгжин мандах, доройтон мөхөхийг гал голомттой нь холбог үздэг. Тиймээс улс гүрэн өрх гэрийнхээ сайн сайхан, гал голомтоо ариун нандин байлгаж бузартуулахгүйн тулд олон зүйлийг цээрлэн хориглодог байсан тухай Монгол орноор аялан жуулчилж явсан хүмүүс тэмдэглэн үлдээжээ. П. Карпини “Гал руу хутгаар чичих эсвэл ямар нэгэн байдлаар хутгаа галд хүргэх мөн хутгаар тогооноос мах гаргах түүнчлэн галын дэргэд түлээ хагалбал галын толгойг тасалчихна гэж ихэд цээрлэдэг ажээ” гэж тэмдэглэн үлдээсэн байна. 

	Мөн галд муухай юм хийх, дээгүүр нь алхах, зуухны ам нь онгорхой сэтэрхий байхыг цээрлэн хориглодог байна. энэ мэтчилэн гал нь өөрөө бузар зүйлд амархан бузартан бохирддог ч гэсэн аливаа бузар зүйлийг амархан ариутган цэвэрлэдэг чадалтай гэнэ. Гал нь эд юмсын түйтгэр бузрыг арилгахын зэрэгцээ хар муу санааг ч устгаж чадна хэмээн үзсээр иржээ. 

	“Оросын их вангуудын нэг болох Михайлыг Бат хааны мэндийг айлтгахаар бараалхах үест тэднийг эхлээд хоёр галын хоорондуур явуулан өнгөрөөж дараа үдэд нь Чингис хаанд мөргөхийг шаардсан” тухай П. Карпини тэмдэглэлдээ дурдсан нь буй. Мөн хүн нас барахад гал голомтоо ариутган галдаа сүү, архи, үнэртнийг өргөн ариутгаж талийгаачийг хөдөөлүүлээд ирэхэд хоёр галын хоорондуур оруулан ариутгаж идээлж цайлдаг байна. Монголчууд энэ мэтээр галыг ариун бүхний дээд ариун гэж үздэг учраас сэтгэлд сэвтэй аливаа юмыг галаараа ариутгадаг заншилтай. Уул зүйлийг гал дээрээ нар зөв эргүүлэн “Умаа хум” гэж гурвантаа хэлж ариутгадаг. 

	Монголчууд эртнээс нааш гал тахих ёсыг гүйцэтгэхдээ өглөө бүр идээ ундааныхаа дээжийг гал голомтдоо өргөх буюу галын сахиулсан орших өмнө зүгт цайныхаа дээжийг өргөдөг. Мөн сар бүрийн галын бурхан буух өдөр тусгайлан тахидаг байжээ. Энэхүү галын бурхан тахих ёс журам нь өнөөг хүртэл хадгалагдсаар ирснээр барахгүй сүүлийн үед Монголчуудын дунд ихээхэн дэлгэрэх болсон байна. 

	 

	Галын бурхан буух өдөр

	 

	[image: Image]

	 

	Зарим нутагт зөвхөн дөрвөн улиралд зориулж улирал бүрийн эхний сарын (бар, могой, бич, гахай сар) гал буух өдөр тахидаг. Эдгээр өдрүүдэд хамгаас чухалчлан үзэж тахилга ёслолыг нарийн чанд гүйцэтгэдэг нь өвлийн адаг сарын (үхэр сарын) 24-ний гал буух өдөр юм. 

	Энэ өдөр нь гарах шинэ ондоо гал голомтоо ариун тунгалаг байхыг бэлгэдэн өнгөрч буй жилийн хамгийн сүүлчийнх учраас тусгайлан эртнээс буюу үхэр сарын 21-нээс эхлэн тоос шороогоо гөвж, идээ шүүсээ бэлтгэн 24-ний өглөө мал сүргээ сайн зүгтээ бэлчээн үдэш бүрий болоход гал тахих ёсоо эхэлдэг. 

	Энэ зан үлийг гүйцэтгэхдээ есөн зул, есөн хүж асаан, идээ ундаа шүүс архиныхаа дээжийг гадаа өргөн ах дүү, айл өрхөөрөө галын бурхны идээ шүүсийг хуваан иддэг байна. мөн галдаа улаан ямааны өвчүү эсвэл гурилаар том эвэртэй ямааны дүрсийг хийж галдаа өргөн гал голомтоо баярлуулдаг гэнэ. Энэ өдрөөс битүүний өдөр хүртэл гал голомтоо хөдөлгөх нь бүү хэл гадагш нь эд зүйл гаргах, зээлдэх, хэл ам хэрүүл маргаан үйлдэхийг ихэд цээрлэнэ. Монголчууд нь хүүхэд төрөх болон хүү гэрлэж шинэ гал голомт үүсгэхэд өдрийг эс харгалзан гал голомтоо тахидаг байжээ. 

	 

	20. УСАН МАХБОД БА УСЫГ ЭРХЭМЛЭХ ЁСОН

	(“Ил товчоо” сонин 1994 он №28 )

	(“Дал” сонин 1997 он №8 )

	 

	1. Усан махбодын тухай: 

	Энэтхэг, Түвд, Грек, Хятадын дөрөв болон арван махбодын аль алинд нь ордог “Үү” овогт хүнд сэрүүн, наалдангуй чанартай бөгөөд үрс, дуу, хүрэлцэхүй, амт зэрэг дөрвөн эрдэм төгс аливаа зүйлийг усжуулах, чийгтүүлэх, төлжүүлэх үйлдэлтэй бодис болно. Усан махбод нь ертөнцийн сансрын эхлэл бөгөөд нам тогтуун байдал, амьдралын дөлгөөн тайван, сэтгэлийг дүрсэлдэг. Усны тэнгэр дэх хэлбэр нь манай дэлхийд соронзон орон болон үржлийн эх эх суурийг буй болгосон сар юм. Энэхүү жирэмслэх нөхцөлийг буй болгосон усан махбодит сарны хөдөлгөөний хэмнэлийг дорно дахиныхан ”билгийн тоолол” гэдэг. 

	Ертөнцийн эхлэл суурь болсон усан махбод нь арга билиг хосолсон хүмүүний эх, эхлэл болох билгийн шинжит эмэгтэй хүний мөн чанарт давамгай байдаг бол хүний бие цогцсоос бөгсөн бие, таван цул эрхтнээс бөөр, зургаан сав эрхтнээс бөөр нь усан махбодтой бөлгөө. Монгол хэл шинжлэлийн анхны томоохон бүтээлийн нэг болох “Зүрхний тольтын тайлбар”-т “Ө, Ү эхлэн МА, БА, ПА төрлөөрөө усан махбод. Юуны тул усан махбод хэмээвээс үсэг тэдгээрийг дуудахуйд уруул хумбихуйн орноос гарах болой. Ө, Ү эхлэн МА, БА, ПА төрхөөрөө хийгээд ВА, ФА усан махбод бөгөөд юуны тул хэмээвээс бөөрний хийгээс төрсөн тул болой” хэмээн бичжээ. 

	Усан махбод нь таван аялгуунд хүний биеийн бөөртэй холбогдон ”Хар өнгийг илтгэхдээ уйтгар гуниг, уй гашуу, дайн тулаан, аймшигт сүрлэг, агуу их эрэлхэг гэх мэт долоон зүйл утга бэлгэдэлтэй” юм байна. Хар зурхайн “Найман суудал”-ын хоймор тал, хойд зүгийг илэрхийлсэн усан суудал нь усан махбодтой бөгөөд түүнд учирдаг ”Гахай, хулгана” нь усан махбодын иш болдог. Тиймээс Удирасун одны иш умар зүгийг зааж гахай, хулгана сар тохиолдон хамаг бодис бөглөгдөх энэ цагийг өвөл гэнэ. Энэхүү билгийн шинжит өвөл цагийн усан махбодын хүч идэвхэжсэн өвлийн улирлын эхний 72 хоногт усан махбодын шинжит эмэгтэйчүүдийг дороосоо даарч хөрөхийг цээрлэдэг билээ. 

	Зурхайн таван өнгөнд хар, харагчны иш болох, таван эрхтэнд хэл, таван мэдрэлд амтлах, таван амтанд доош шимтэх шорвог болон таван зарчимд мэргэний шинжийг агуулдаг нь усан махбодын мөн чанар болно. “Рашааны шимийн найман гишүүт нууц уламжлалт үндэс”-ийн 2-р бүлэгт “Эцэг эхийн гэм үгүй дусал ба цусанд таван махбод цугларч хүүхэн хэвтшээнд тогтоход... ус үгүй бол хурахгүй” гэж дурджээ. Билгийн шинжит усан махбодоор хуралдсан хүний биеийн цагаан судал, тархи, билиг судал нь усан махбодын шинжтэй юм. 

	Морин шинжийн сударт “усан чанарт морины хүзүүнд зургаан эргүүлэгтэй шүдний хөгцийн хаг хөх, үс нь углуургагүй буй... дөрвөн шилбэ ус тул шударга урт нь сайн.. Ганагар болоод хойд хөл богино, урд хөл урт болбол усны усан махбодтой, шударга болоод хойд хөл богино, урд хөл урт болбол хийн усан махбодтой” гэж махбодын гол шинжийг гадаад төрхөөр нь өгүүлжээ. Мөн хурдан сайн морины дотоод эрхтний сайн муу шинж, гадаад эрхтэнд махбодын шинжээр хэрхэн илрэхийг усан махбодоор үзүүлснийг дурдвал: Усан махбодот “Бөөрний тэмдэг чихэнд гарахын чих нимгэн хатуу бөгөөс бөөр багын тул сайн, чих зузаан бөгөөс бөөр ихийн тул хол үл гүйх хэмээв. Тоон ухагдахууны хувьд гурвын утгад шингэсэн усан махбодыг таван махбодын онолоор эх, хүү, нөхөр, дайсны харьцааг үзэхүл: Төмрөөс ус гардаг бол усны тусламжаар мод ургадаг. Ус нь галыг унтрааж чаддаг бол ус нь өөрөө шороонд шингэдэг юм. 

	2. Усан махбодтой хүн: 

	Ийм хүмүүс нь дундаж авьяас билигтэй ба бусдын санаа бодлын нөлөөнд өөрийн үзэл бодлыг илэрхийлдэг. Тэд мэдэгдэх дуулгах юманд шаламгай ингэснээрээ нэлээд чухал болж хувирах ба ирээдүйн боломж чадал хүчийг яг хэмжиж чаддаг. Тэд аливаа зүйл, ямарваа ажлыг орчин тойрондоо оруулахыг хүсдэг. Тэд бусдын авьяас, хүч, түшиг нөлөөг маш их ашигладаг. Тиймээс тэд өөрсдийгөө бусдын нөлөөнд амьдарч байна гэдгээ мэдэгдэхийг хүсдэггүй. Усан махбодынхон өөрсдийн авьяас, зан байдал болон чив чимээгүй боловч байнгын амжилт ололтоороо хамгийн хүчтэй эсэргүүцлийг устгаж чадах болно. Учир нь усан махбодот хүмүүс бодит зүйлд тулгуурлан яаж хэзээ хэнд гэдгээ мэддэг тул бусдад түргэн нэвтэрч чаддаг юм. Тэд өөрсдийн амжилтыг бусад бүтээлч хүмүүсийн амжилтад тулгуурлах авьяастай учраас шулуун биш замаар боловч зорьсондоо хүрдэг. Тэд бусдын захирч буй үйл ажиллагааг хамт хөтлөн явуулах дуртай. Усан махбод нь хувирамтгай чанартай тул хүмүүс нь аливаа зүйлд амархан зохицох чадвартай төдийгүй бусдын тусламж дэмжлэгт тулгуурладаг юм. 

	3. Усыг эрхэмлэх ёс: 

	Монголчууд нь эртнээс нааш гол мөрний үржил шимт хөндийг өгсөн уруудан нүүдлийг аж ахуйг эрхлэн хөгжүүлсээр ирсэн түүхтэй билээ. Энэ явдлаа амьдралын эх булаг болсон ус мөрөн, гол горхио хайрлан дээдэлж, тахин шүтсээр ирсэн буй. 

	Тэд гол мөрөн өөрийн гэсэн эзэн сахиустай байдаг хэмээн шүтэн бишрэхийн зэрэгцээ газар усны савдаг, лусын эзэн, ус хурын эзэн, ган зудын эзэн тэнгэр гол мөрөнд оршдог гэж ихэд хүндэтгэн ариун тунгалаг байхыг эрхэмлэдэг. Мөн булаг шандын дэргэд бие засах, гол усанд бохир зүйл хийх, сүү цагаан идээ болон улаан цагаан юм дусаахыг хатуу цээрлэдэг байв. Энэ мэт цээр хориог хүүхдэдээ бага балчраас нь ухуулан таниулахдаа эмэгтэй хүн, эх хүнтэй зүйрлүүлэн тайлбарлан ойлгуулсаар иржээ. Ингэхдээ эх хүн хүүхдээ төрүүлэхдээ их өвдөж зовдог төдийгүй эхээс нь улаан цагаан юм гардаг тул усанд улаан, цагаан юм хийвэл гол мөрөн ч бас зовно хэмээн сургамжилдаг. Тиймээс ч төрүүлсэн эхдээ хайртай хүн хэнбугай ч гэсэн бага наснаасаа унасан газар, угаасан усаа хайрлах л болно. Монгол түмний гол мөрөн, уул усаа эх хүнтэйгээ адилтган үздэг нь бас ч хий хоосон зүйл бус ихээхэн учиртай юм. 

	Монгол зурхайн ухаан дахь арга билгийн онолоор бол шөнийн харанхуйг гэгээн гэрлээрээ гийгүүлдэг усан махбодот сар, ус мөрнөө урсган хүн төрөлхтнийг эх хүн шиг шим тэжээлээрээ ивээн тэтгэдэг газар нь билгийн шинжтэй байдаг. Үүн лугаа адил эх хүн эмэгтэй хүн нь мөн билгийн шинжид хамаардаг. Тийм болохоор билгийн шинж ихээхэн давамгайлан гол мөрөн хөлддөг өвлийн цагт билиг шинжит эмэгтэйчүүдийн өвчлөл ихэсдэгийг уламжлалт болон орчин үеийн анагаах ухааны онол баталснаас үзвэл эх хүн, гол ус хоёрын учир зүйн холбоотой нь яах аргагүй юм. 

	Ер нь уулын овоог эр хүн тахидаг бол усны овоог эм хүн сар гарахад тахидаг нь арга билгийн ухааны нэгэн учрал тохиол юм. 

	Аюул заналыг нүд цавчилгүй харж, амгалан тайвныг бэлгэдсэн урт наст, удаан жаргалт усны амьтан загасыг төрийн сүлдэндээ дээдэлсэн Монголчууд усны мөн чанарыг гайхалтай мэддэг байжээ. Тухайлбал: хавар цагийн урсгал усыг түүхий ус хэмээн үзэж, зуны нар буцахаас өмнө урсгал усанд орохыг хориглодог бол намар усны эм орох буюу рашаан мэт болоход эмгэг хуучтай хүмүүсийг рашаан усанд оруулдаг байна. Тиймээс уламжлалт анагаах ухаан “Рашаан засал” гэсэн эмчилгээний томоохон салбар байдаг. Рашаан усанд оруулж, эмчлэхээс гадна судар цадигт “Эмийн дээдэд буцалгасан усыг оруулдаг” нь зүгээр нэг хэлсэн үг биш бололтой. 

	Аливааг төлжүүлэн уялдуулж, өсгөх үйлдэлтэй усны мөн чанар тусыг Монголчууд эрдэм бэлгэдлээр томьёолон танилцуулсаар иржээ. Тэрхүү усны эрдэм гэвэл: 

	1. Усыг хутгаар зүссэн ч ором үлддэггүй ямар ч хэлбэртэй саванд хийсэн тэр хэлбэрийг олдог тийм уян зөөлөн чанартай тул түүнийг “Усны баатар эрдэм” гэнэ. Ж\бэл: Тайчуудаас зугтсан Тэмүүжинийг усанд нуугдсаныг Сорхон Шар хараад “Усанд оромгүй, огторгуйд мөргүй тул чиний ингэж хэвтэх зөв байна” гэдэг. 

	2. Ус нь ямар ч тохиолдолд дээрээс доош урсдаг дээд хэсгээ дүүргэн цааш урсдаг, тэгш чанартай төдийгүй хаа хүрэх ёстой газраа хүрэхийг эрмэлзэн алгуур аажим боловч урагшилдаг чанартай. Үүнийг “Усны мэдлэг эрдэм” гэнэ. 

	3. Ус нь бохирыг үзэн ядаж, хир буртгийг цэвэрлэх чанартай тул түүнийг “Усны зөв эрдэм” гэнэ. 

	4. Ус нь хаа байгаа хэнд ч хишгээ хүртээдэг тул үүнийг “Усны хайрлах эрдэм” гэнэ. Энэ нь амьтан бүхнийг ундаалан угааж ариутгаж чадна гэсэн үг юм. 

	 

	21. ШОРООН МАХБОД БА ШОРООНЫ ЭРДЭМ

	(“Ил товчоо” сонин 1994 он №30 )

	 

	1. Шороо махбодын тухай: 

	Манзушир бурхны домогт өгүүлэхдээ: “Утай Шан уулнаа таван махбодын үндсийг номлоход таван овгоос туурвиж гадар дотор нууц махбодыг номлосон” гэдэг бөгөөд Шороо махбод нь Гүн-овогт болдог. Энэтхэг, Төвөд, Хятад, Грекийн дөрөв болон таван махбодын аль алинд нь багтдаг шороо махбод нь чийрэг хүнд чанартай, дүрс, эрдэм төгсөж, аливаа юмны суурь дуу, үнэр, амт хүрэлцэхүйн таван түшиг болж тогтворжуулах, хүндрүүлэх үйлдэлтэй юм. 

	Аливаа юмны суурь болсон шороо махбод нь хүний бие махбодын таван цул эрхтнээс дэлүү, зургаан сав эрхтнээс дэлүү, ходоодны шинжийг илэрхийлдэг. 

	XIII зууны үед зохиогдсон Монгол хэл шинжлэлийн анхны томоохон бүтээлийн нэг болох Чойжи-Одсэрийн “Зүрхний тольт”-д “ДА, ТА, НА, ЛА, СА” төрлөөрөө шороо махбод бөгөөд юуны тул шороо махбод хэмээвээс үсэг тэдгээрийг дуудахуйд хэлний үзүүр шүднээс гарах болой. ДА, ТА, НА, СА, ЛА-эдгээр шороо махбод бөгөөд юуны тул хэмээвээс дэлүүний хийгээс төрсний тул..... Тэдгээрийг дуудахад хамрын уурыг хураан манчин хэмээх ая гарахын тул болой” гэжээ. Тиймээс орчуулгын онолын анхны бүтээл болсон “Мэргэд гарахын орон” хэмээх бүтээлд “Бат бөгөөд чийрэг бодитой” байдаг гэснээр үзвэл хэл хатуурч чангарах байдлаар хэлний үзүүр шүдтэй нийлж гарах авиаг тэмдэглэх үсгийг Шороо махбодит үсэг гэх болно. Шороо махбод нь таван аялгуунд хүний биеийн дэлүүтэй холбогдон эрхэмсэг баян тансаг, үнэнч хайр, сэтгэл эзэрхэг зэрэг олон утгатай байдаг байна. 

	Зурхайн “Найман хүлил”-ийн дөрвөн өнцгийг илэрхийлэн шороо махбодыг агуулсан “Шороо, огторгуй, уул, хий” суудлуудад хамааралтай “хонь, нохой, (үхэр, луу) жил нь шороо махбодын иш болдог. Тиймээс улирал бүрийн төгсгөлийн 18 хоног нь (72 хоног) шороон махбодтой гэнэ. Үүнийг “шороон хэлхээ” гэдэг. Эдгээр улирал бүрийн 18 хоногт дэлүү, судал чийрэг болохын зэрэгцээ ходоодны өвчин арвижих магадлалтай аж. 

	Мөн зурхайн таван өнгөнөөс шар шарагчны иш болох таван эрхтээс хамар таван мэдлэлээс үнэртэх мэдрэл таван амтнаас амтлаг нь шороо махбодын шинжид хамаардаг байна. 

	XVII зууны үеийн Монголын алдарт анагаах ухаантан Сүмбэ хамба Ишбалжирын зохиосон “Рашааны ундрал”-д “Хүний бие анх бүтэхдээ эцгийн дусал,, эхийн шим лүгээ таван махбод цугларснаас бүрэлдэнэ гэжээ. Тэгвэл “Онолын үндсэн”-д хөврөл тогтох үед “Шороо махбод үгүй бол үл бүтэх” гэсэн байна. Шороо махбод оролцон бүтсэн хүний биеийн яс, булчин зэрэг биеийн чийрэг бүрэлдэхүүн хэсэг нь шороо махбодын шинжтэй ажээ. 

	Гараг оддыг дөрвөн махбодод төрөлжүүлэхэд баасан бямба гарагууд нь шороо махбодтой болдог бол 3. Ровагини, 16. Анурад, 17. Даста, 20. Удирасад, 21. Абици, 28. Садэбас алинд нь мөн шороо махбодын шинжтэй болдог. Тиймээс энэхүү шороо махбодын шинжтэй болдог. Тиймээс энэхүү шороо махбодот гараг, од хоёр буюу хоёр шороо учирвал “Шидийн барилдлага” хэмээж энэ өдөр аливаа санасан үйл сэтгэлчлэн бүтэх шүтээн босгох, байшин барих, тариа тарих, худалдаа наймаа хийх зэрэг дэлгэрэнгүй үйл мөн бүтээл туурвил үйлдэх зэрэг батжуулах үйл үйлсэд маш сайн гэдэг. 

	Шар замын 12 одноос байгалийн хүчний гурвалжин болсон үхэр, охин, матар гурав нь шороон махбодын шинжтэй бөгөөд эдгээр одонд төрсөн хүмүүс нь бодитой нарийн нямбай анхааралтай зохион байгуулах авьяас илүү шингэсэн байдаг. Шороо тэмдгийн дор төрсөн хүмүүс нь мөнгө эд юмтай харьцаж чаддаг. Гэвч хуучныг баримтлах дарангуй зантай боловч туйлбартай ажил хэрэгч, гярхай, бэрхшээлийг даван туулахдаа сайн, эвдэрсэн харилцааг сэргээхдээ илүү байдаг. Ертөнцийн дотоод мөн чанар болон “Хоосон чанар”-ын ухаан болон цаг улирлын хувиралтын шороон хэлхээг таньж мэдсэн дорно зүгийн шороон махбодын шинжтэй шар арьстны гүн ухаан болсон таван махбодын онолын үүднээс үзвэл галаас шороо гардаг, шорооноос төмөр гарах учиртай гэнэ. Мөн шороо нь усыг удирдаж өөрөө модонд захируулдаг байна. 

	Хар хүчин болсон усыг удирдаж чадах шороо махбодтой жил төрсөн хүмүүс ямар байхыг судар номд өгүүлснийг хураангуйлан бичихүл: Өөрийн үйл ажиллагаа ба өвөрмөц хүсэл эрмэлзлээрээ илүүг бүтээнэ. Тэд бусдаас онцгой төгс сайн хүчтэй ба хүчийг нь зарцуулдаг ажилд дуртай. Тэд хашир, зохион байгуулах авьяастай учраас үр ашигтай төлөвлөгөө гаргагчид байдаг. Тэд ямар ч байдалд өөдрөг үзлийг ашигладаг ба санхүүгийн ажилд яг л өөрийн мөнгийг барьж зарцуулж байгаа юм шиг болгоомжтой байдаг. Шаардлагатай үед амралт завгүй ажиллаж чадна. Наймааны ажил ч хийж чадна. Тэд заримдаа өөрийнхөө шийдвэр тооцоог арай дэврүүлдэг тал бий. 

	Энэхүү аливаа зүйлийн үндэс болон юмыг тогтворжуулан батжуулах үйлдэлтэй шороо махбодын тухай цухас өгүүлбэл ийм буюу. 

	2. Шорооны эрдэм: 

	Эртний Энэтхэгийн эрдэмтэн мэргэдийн туурвисан 226 боть Даанжуур (Шастирын хураангуй) орчуулагдсан нь дорно дахины амьдрах ухаан Монгол оронд хөгжихөд ихээхэн нөлөөлсөн байна. Гаанжуур Даанжуурын орчуулахын тулд нэр томьёог цэгцлэх орчуулгын анхны бүтээл “Мэргэд гарахын орон нэрт тогтоосон даяг оршив” номыг 1742 онд хэвлэн гаргасан аж. Энэхүү алдарт толь бичигт “Данжуур”-т байгаа анагаах ухааны 22 бүтээлийг оруулахад зориулсан 1385 нэр томьёо байна. 

	Монголын ард түмний аль эрт дээр үеэс хэрэглэн уламжлагдсаар ирсэн ардын эмнэлэг эмийн зүйлс нь аман яриа болон хар домын судраар бидний үед ирэхийн зэрэгцээ Монголын алдарт оточ маарамбууд түүнийг цэгцлэн хэвлүүлжээ. Тухайлбал XIX зууны үед амьдарч байсан Цэцэн хан аймгийн алдарт оточ Жамбалдоржийн “Анагаах үйлдэх рашааны шимийг эндүүрэлгүй танин барих сэргээх толь асар үзэсгэлэнт нүдний чимэг хэмээн үйлдэгч орших болой” хэмээх эмийн судар байдаг. Энэ судрыг Өвөр Монголд “Монгол эмийг зөв таних толь” нэртэйгээр хэвлүүлсэн байна. Дээрх хоёр бүтээлд эмийг гарал шинжээр нь олон төрөл зүйлд хуваасны нэг нь “Шороон эмийн аймаг” байна. “Мэргэд гарахын орон”-д шороон эмийн аймаг нь нэгэн зүйл байгаа бол “Асар үзэсгэлэнт нүдний чимэг”-т 11 зүйл болгон оруулжээ. 

	 

	22. АНАГААХ УХААН БА ТАВАН МАХБОДЫН ХОЛБОО

	(“Зурхай” сонин 1993 он. №1(26)

	 

	Таван махбодын судлалыг Монгол анагаах ухааны эрүүл биеийн судлал, өвчин таних ухаан, эмийн судлал зэрэг үндсэн онолын салбаруудад өргөн хэрэглэх бөгөөд эмчилгээний салаанууд дээр ч хэрэглэнэ. Хүний эрүүл биеийн судлалд үр хөврөл бүтэхээс аваад өтлөх, үхэх хүртэлх биеийн зүйн үзэгдлийг таван махбодын онолтой уялдуулж тайлбарладаг. Тухайлбал: Үр хөврөл бүтэж бүрэлдэх хэрэгтэй хий, шар бадганы чанарыг улам нарийн задалж тайлбарлах болно. Үүнд: Хий бол хөнгөн тул хий махбодтой, Шар бол халуун хурц тул гал махбодтой, бадган бол хүнд тул шороо, усан махбодтой гэж төрөлжүүлнэ. 

	XVIII зууны үед Дээд Монголын алдарт анагаах ухаантан Ишбалжирын зохиосон “Рашааны ундарга”-д “Хүний бие анх бүтэхэд эцгийн дусал, эхийн шимтэй таван дусал цугларснаас бүрэлдэнэ” хэмээжээ. Хөврөл тогтох үед цагаан, улаан дусалд хий, шар бадган гурав бүрэлдэх хэрэгтэй бөгөөд энэхүү хий шар бадганы махбод нь хоорондоо харьцангуй тэнцүү байж, огторгуй махбод нь хөврөл бойжихын зай завсар болох ба хөврөлийн шим тэжээл тамирын гүйх сүвийг нээж өгнө. “Онолын үндэс”-нд хөврөл тогтох үед 

	 

	“Шороон махбод үгүй бол үл бүтэх 

	Усан махбод үгүй бол үл хуралдах

	Гал махбод үгүй бол үл боловсрох 

	Хий махбод үгүй бол үл арвижих 

	Огторгуйн махбод үгүй бол үл арвижих их суурь нь хаагдмуй” 

	 

	гэжээ. 

	Цаашид үр хөврөлийн биеийн өсөж бойжихыг таван махбодын онолоор тайлбарлавал: “Хөврөлийн эхийнх нь идэж уусан таван махбодод төрөлжиж, бүхий идээ, ундааны шим тэжээл нь хөврөлийн биеийн таван махбодод төрөлжигдөж бүхий л бүрэлдэхүүн төлжүүлнэ. Онолын үндсэнд 

	 

	“Шороо махбодоос мах, яс, хамар, үнэртэх мэдрэл үүснэ. 

	Усан махбодоос цус хийгээд хэл, амтлах мэдрэл үүснэ. 

	Гал махбодоос элч өнгө, нүд үзэх мэдрэл үүснэ. 

	Хий махбодоос амьсгал арьс ба хүрэлцэх мэдрэл үүснэ. 

	Огторгуйн махбодоос сүн чих, дуун үүсэх болно” 

	 

	гэжээ

	Одон зурхайн таван махбодын онол, таван цулыг төрөлжүүлэхэд “Зүрх бол огторгуйн махбод тунгалаг. Уушги бол амьсгал ба хийн шүтээн. Элэг бол гал махбодтой тунгалаг биеийн элч шүтээн. Дэлүү бол шороон махбодын тунгалаг чийрэг хүндийн шүтээн. Бөөр бол усан махбодын тунгалаг, услаг нойтон шүтээн. Цус бол таван махбодын тунгалгийн шүтээн тул эрхэм дээд нь болой” гэжээ. Мөн зургаан савыг таван махбодод төрөлжүүлэхдээ ходоодыг шороон махбод, давсгийг усан махбод, цөсийг гал махбод, олгойг хий махбод, гэдсийг огторгуй махбодод тус тус оногдуулжээ. Таван цул, зургаан сав гэж төрөлжүүлсэн нь хий, шар бадганы онолтой нягт уялдаж байдаг юм. 

	Дараа нь шар зурхайн таван махбодын онолоор цул савыг тайлбарлах арга болно.”Анагаах ухааны хойд үндсийг хүрэлцэх судлаар өвчнийг танина. Барих бүлэг энэ дөрвөн цагийн таван махбодоор хуваагаад 

	Хаврын гурван сарын эхний 72 хоногт модон махбод дэлгэрч элэгний судал гүймүү. Зуны гурван сарын эхний 72 хоногт гал махбод дэлгэрч зүрхний судал гүймүү. Намрын гурван сарын эхний 72 хоногт төмөр махбод дэлгэрч уушгины судал гүймүү. Өвлийн гурван сарын эхний 72 хоногт усан махбод дэлгэрч бөөрний судал гүймүү. Дөрвөн улирлын завсрын 72 хоногт шороо махбод дэлгэрч дэлүүний судал гүймүү” гэжээ. Үүнийг үндэслэн үзвэл: Зүрх бол гал махбодтой, элэг бол модон махбодтой, уушги бол төмөр махбодтой, дэлүү бол шороо махбодтой, бөөр усан махбодтой гэж төрөлждөг юм. 

	Зургаан савыг үүгээр төрөлжүүлдэг болжээ. Гэвч энэ нь хар зурхайн таван махбодоор таван цул, зургаан савыг төрөлжүүлэх арга нь хий, шар, бадганы онолтой уялдаж чаддаггүй байна. Онош тавих ухаан дээр өвчин бүхний мөн чанарыг хий, шар, бадган гуравт буюу халуун хүйтэн хоёрт хураангуйлан ялгаж тавихыг нарийвчлан үзэж мөн л таван махбодын онцлог чанарын үүднээс задлалт хийж байгаа хэрэг юм. 

	Хий, шар, бадган гурван өвчний шинжийг дээр дурдсан таван махбодын онцлог чанар гэдэг сэдвийн агуулгаар задалж үзэхүл: хий арвитсан өвчинд бол хий махбодын хөнгөн хөлбөрөлгүй чанар ба хөнгөн болох, хөдөлгөх үйлдлийн онцлог шинж товойж, шар арвитсан өвчинд бол гал махбодын халуун чанар ба халаах, шатаах үйлдлээс болсон онцлог шинж товойж, бадган арвитсан өвчинд бол шороо махбодын хүнд чанар ба тогтворжуулах, хүндрүүлэх үйлдэл хийгээд усан махбодын нойтон услаг чанар ба чийрэгжүүлэх үйлдлээс болсон онцлог шинж товойж гардгаар нь ялган салгаж задлалт хийж байна. 

	Эмийн судлал дээр эмийн зургаан амт, арван долоон эрдэм, найман чадлыг гүнзгий задлахад одон зурхайн таван махбодын онол хэрэгтэй болдог юм. Цаашид идээ ундаа өвчний дөрвөн нөхцөл, өвчнийг анагаах дөрвөн ерөндөг зэргийг мөн олон зурхайн таван махбодын онолоор задлалт хийж болно. Иймээс Монгол анагаах ухааны чанартай асуудал дээр одон орон зурхайн таван махбодын оноол нягт уялдах бөгөөд хэрэглэх хэмжээ нь ч өргөн хүрээнд юм. 

	1988 он хөх хотод хэвлэгдсэн Б. Жигмэдийн “Монгол анагаах ухааны үндсэн онол” номоос Кирилл бичигт буулгасан Шарнууд овогт Дондогжалын Мөнх-Очир 

	 

	23.”ХИЙМОРИЙН ТУХАЙ ТОВЧ ӨГҮҮЛЭХ НЬ”

	(“Улаанбаатар” сонин 1995. 05. 19 №102, 103)

	 

	Тодорхой цаг мөчид дахин давтагдах бие биедээ харилцан үйлчлэх од эрхсийн орчил хөдөлгөөнөөр үндэс сууриа хийдэг бөгөөд олон зуун мянган жилийн өв уламжлалтай төдийгүй их зохиолч О. Бальзакийн хэлсэнчлэн “Агуу их оюун ухаануудыг хаанчилсан хүчирхэг шинжлэх ухаан болсон зурхайн ухаан” нь ардчиллын өгөөж буянаар өнөөдөр сонирхогчдын хүрээнээс хальж олон судлаачидтай болсон нь сайшаалтай. Гэвч олонх нь ганц нэгхэн хуудас судар монгол бичгээс кирилл үсэгт буулгаж, зарим нэг нь Орос хэлнээс ойр зуурын буюу Орос орондоо аль эрт судлагдсан материалыг орчуулаад нөгөөх нь бүр зурхайн талаар анх удаа бяцхан өгүүлэл хуулчхаад л “Зурхай судлаачид” болцгоожээ. Гэтэл сүүлийн үед тэдгээр судлаачдын зарим нэг нь орчлон хорвоогийн маш нарийн давтамжтай зүй тогтолт хэмнэлийг гажсан гайхамшигтай нээлт хийцгээх нь олширлоо. Тухайлбал: “Зурхай” сонины 1995 оны №03-т зурхай судлаач Д. Цэдэн-Иш гуайн бичсэн “Хийморийн тухай товчхон”, мөн сонины 1995 оны №04-т зурхай судлаач А. Лхагваагийн “Та хийморио сэргээе гэвэл” гэсэн бяцхан бичвэрт хоёуланд нь “Хийморийн буулттай заяа буян тэгш энэ өдөр жилд ганц удаа буюу 420-хоногт нэг тохиолддог” гэсэн онолоор нь авч үзвэл бид бүхэн хэд дахин залуу болох биш үү? 

	Мөн өгүүлэлд “Төрсөн жилийн хийморь махбодыг угтаж буй жил, сар, өдрийн хийморь махбодтой харьцуулан тэдгээр махбодын хооронд хүү, нөхөр, дайсан эхийг харьцааг тогтоон тухайн жил сар өдөрт уг хүний хийморь ямар байхыг бэлгэдэн чулуу тавьдаг” гэсэн атлаа жил сар өдрийн урсгалаас улбаалах боловч жил, сар, өдрийг бүхлээрээ үл илэрхийлэх “.. 420-өдөрт заавал нэг удаа тохионо” гэснийг юу гэж ойлгох билээ. 

	Хэрвээ 420 өдөрт нэг удаа тохиолддогийг нь хүлээн зөвшөөрвөл “Монголын зурхайчдын холбоо”, “Дэчинчойнхорлин хийд”-ээс эрхлэн гаргадаг цаг улирлын тооны бичигт хавсаргасан 1-100 настай хүний төөрөгт тухайн хүний хийморь махбод болон өөдлөх уруудах гэсэн хоёр янз чулууны тухай ойлголтыг хүлээн зөвшөөрөхөд бэрх биш үү? 

	Мөн өгүүлэлд “... Хийморийн дарцгаа тухайн жилийнхээ цог хийморийн зүгт (галд суусан хүн зүүн урд зүгт гэх мэт) хийсгэх нь их тустай хэмээн зурхайн ном сударт сургажээ” гэж зурхай судлаачид маань бүгд л сударт тэгсэн ингэсэн хэмээн өгүүлэх дуртай боловч тэр бүр судар ном үзсэн нь юу л бол. Хэрэв судар номыг шүүн үзсэн бол “Найман суудал” дахь хийморийн зүг, хийморийн дарцаг хийсгэх зүг хоёрыг хутгаж мөн “Хийморийн тухай товчхон” өгүүлэлдээ зурхай судлаач Д. Цэдэн-Иш “Найман суудал” дахь хийморийн байрлалыг андуурч бүхэл бүтэн жилээр нь хүснэгтийг солихгүй байсан биз ээ. 

	“Зурхай” сонины 1991 оны №03-т Г. Лувсандорж гуайн бичсэн “Хийморийн дарцгийн учир” өгүүлэлд Хийморийн дарцгийг хийсгэх гарагийг буруу өгүүлсний зэрэгцээ махбодын маш нарийн уялдаатай өнгөний зохицол нь дутуу, зарим нэгийг нь зөрүүлснээс болж өнгөний ямар ч зөв зохицолгүй хийморийн дарцаг хаа сайгүй худалдагдах боллоо. 

	Эрхэм судлаачид, буяныг бодсон наймаачдадаа итгэсэн ард түмэн маань өөрт зохиогүй дарцгаа буруу гарагтаа хийсгэн эсвэл 420 хоногоо хүлээсээр байгаад Монгол даяараа хийморь лундаагүй хэрүүлч, атаач нэгэн болцгоож магадгүй юм. Ер нь өнөөдрийн үйлийн үр өнгөрсөн жил, сар, өдрийн хиймориос шууд шалтгаалдаг болохоор 420 хоног гэдэг чинь хойтон жил шүү дээ. 

	XX зууны алдарт эрдэмтэн А. Эйнштейн “Одон зурхай судлал бол хүнийг гэгээрүүлэн хөгжөөдөг шинжлэх ухаан” гэж хэлснийг санан гэгээрч боловсорсон зурхай судлаачид минь ертөнцийн зүй тогтол болон өөрсдийн бичсэн зүйлийг зөвөөр ойлгоно биз ээ. Үүний ялдамд дурдахад та бидний хэвлэн нийтлүүлдэг сэдэв маань жирийн нэг онигоо, уран сэтгэмжит өгүүллэг бус ард түмэнд шууд нөлөөлөх, нөлөөлдөг томоохон ухаан болохыг анхаараасай билээ. 

	Энэ мэтийг үл өгүүлэн “Хийморийн тухай” өөрийн бодлыг тайлбарласуу. 

	Монголчууд нэн эртнээс эрхэмлэж ирсэн нэгэн зүйл бол хийморио сэргээх буюу хийморийн дарцаг хийсгэх зан үйл билээ. Айл гэрийн төлөв байдал болон гэрийн эзэн, эр хүний ажил үйлсийн сайн, мууг түүний хийморьтой холбон үздэг байв. Тиймээс ажил үйлс нь бүтэхгүй байгаа эр хүнийг хийморь лундаа нь доройтсон золиг вэ гэж хэлэхийг хүн бүр сонссон биз ээ. Мөн жавхаалаг сайн эр хүн болохын тулд өндөр уулын оройд гарч “Эрийн хийморь сэргээсэн Шилийн Богд уул дуулж бай” хэмээн өндөр дуугаар тангараг өргөж сайн эр болох, сайн сайхан явахын тулд хийморио сэргээж байсан тухай манай ардын дуу, түүхэн домогт арвин бий билээ. 

	Уламжлалт Монгол зурхайн ухаанаар ч үзсэн айл гэрийн ноён нурууг гэрийн эзэн, эр хүнээр төлөөлүүлдэг бол эр хүний заяа төөргийг үзэхдээ хийморь махбодыг нь голлон баримталдаг байна. Тиймээс эр хүний хийморь нь бүс малгайндаа байдаг хэмээн үзэж бүс малгайгаа эрхэмлэн дээдэлдэг билээ. 

	Дэлгэрүүлэн сэргээж явбал тухай хүний амь нас, бие эрхтэн, ажил үйлс нь өөдрөг болоод цог золбоогоор дүүрэн байлгадаг хийморь нь сав шим хүн ертөнцийн хоорондын холбоог илэрхийлсэн нэгэн гайхамшигт учиг шижмийг хадгалсан ухагдахуун болой. 

	Сав шим ертөнцийн зүй тогтлын нөлөөгөөр хүний цог заль, сүр жавхлан, авхаалж самбаа, хүсэл зоригийг илэрхийлэгч үл үзэгдэгч хүч чадавхыг агуулсан хийморь лундаа нь байгаль дэлхийн хувьсан өөрчлөгдөх жам ёсыг даган байнгад өөдөлж уруудаж байдаг байна. Хийморийн сайн, муу өөдөлж уруудахыг янз бүрийн аргаар тооцон үздэг боловч ихэнхдээ найман хоног, найман сар, найман жилийн давтамжит үйлийн үрийг илэрхийлэгч “Найман хүлил”-ийн байршлаар тухайн жилтний хийморийн сайн мууг үздэг бололтой. Хүмүүний хийморь нь тухайн жилд ямар байхыг хүлилийн хүрдэнд морь гэсэн Төвөд үсгээр тэмдэглэхийн зэрэгцээ үсгийнхээ толгойн дээш доош харсан хэвтээ байрлалаар нь хийморийнхоо буултыг мэддэг байна. Хийморийн буултыг найман хүлилийн хүснэгтээр үзүүлбэл: 

	А. Хулгана, луу, бич жилтний хийморь нь 8 хүлэлд дараах байдлаар байна. 

	Б. Үхэр, могой, тахиа жилтний хийморь нь найман хүлэлд дараах байдлаар. 

	В. Бар, морь, нохой жилтний хийморь нь найман хүлэлд дараах байдлаар. 

	Г. Туулай, хонь, гахай жилтний хийморь нь найман хүлэлд дараах байдлаар байна. Дээрх хүснэгт тайлбараас үзвэл ивээл гурван жилийн хийморийн буулт нь яг адил болохыг анхаарсан буй заа. 

	Жил, сар, өдөр, цагийг илтгэх 12 жил амьтан нь “Амь, бие, эрхтэн, хийморь, сүлд” гэсэн таван махбодтой бөгөөд эдгээр нь хүнд насан турш хадгалагдах гол цөм болоод зогсохгүй түүний насан үйлийн заяа төөргийг тооцон бодох гол түлхүүр нь болдог байна. 

	Арван хоёр жил амьтны гол цөм болсон таван махбодын нэг болох “Хийморь” махбод нь адилхан байдаг жилүүдийг “Ивээл жил” гэдэг байна. Ер нь харилцан бие биедээ тааламжтай зохицол сайтай байх “Ивээл жил” болдгийн гол учир нь ердөө л хийморь махбод нь ижил байхыг хэлдэг байна. 

	1. Хулгана, луу, бич гурвын хийморь махбод нь мод. 

	2. Үхэр, могой, тахиа гурвын хийморь махбод нь ус. 

	3. Бар, морь, нохой гурвын хийморь нь төмөр. 

	4. Туулай, хонь, гахай гурвын хийморь нь гал. 

	Хар зурхайн “гал, шороо, төмөр, ус, мод” гэсэн таван махбодоос шороон махбод нь хийморийн махбодод оролцохгүй байгаа тохиолдол нь ч маш нарийн учир холбогдолтой юм. 

	Хүний хийморь лундаа нь тэгш босоо байж мандан бадардаг болохоор “Найман хүлил”-ийн дөрвөн өнцөгт тохиодог шороо махбодыг үл оролцуулан мөнхөд мандан бадрахыг бэлгэдэн тэгш суудалд буй “Гал, төмөр, ус, мод” дөрвийг хийморь махбодод оролцуулсан нь ийм учиртай. 

	Ийнхүү ивээл жил болсон байдал, ивээл жилтний хийморийн буулт нь адил байдаг нь санамсаргүйн адил тухайн хүнээ төлөөлөн түүний цог золбоог сэргээн бадруулах үүрэг бүхий хийморийн дарцгийг бүтээх өнгө, хийсгэн мандуулах зүг чиг, цаг хугацаа нь ч гэсэн махбодоосоо хамааран маш нарийн зүй тогтолтой байдаг байна. Ертөнцийн зүй тогтол хоорондын уялдаа холбоо, дотоод мөн чанарыг тодорхойлдог зурхайн таван махбод нь өөр өөрийн өнгөтэй байхаас гадна хоорондоо харилцан эх хүү, нөхөр дайсан болдгийн зэрэгцээ Арван хоёр жил, долоон гараг, найман зүг чиг болон найман суудал нь бүгд л таван махбодод хуваагддаг байна. 

	Монголчууд эртнээс нааш зөн бэлгэдлийг эрхэмлэж ирсэн ард түмэн болохоороо цог золбоог бадруулан дэлгэрүүлэх хийморийн туг дарцагтаа хар өнгийг оруулдаггүй тул “Мод, усан” махбод хоёрын зурхайн ухаанд авч үздэг үндсэн өнгийг нь өөрчлөн мод, ус хоёрын үзэгдэх өнгөөр нь төлөөлөн модон махбодыг ногоон, усан махбодыг хөх өнгөөр орлуулдаг ажээ. 

	Аливаа зүйлийн дотоод мөн чанарыг тодорхойлон зохицуулдаг зурхайн таван махбод түүний шүтэн барилдлагын дагуу хийморийнхоо дарцгийг бүтээдэг бол таван махбодын зүй тогтлын хийморийн дарцгаа хийсгэх цаг хугацааг ч тогтоодог байна. Түүнийг хялбар ойлгуулахын үүднээс хүснэгтлэн үзүүлбэл:

	Хийморийн дарцагт зохицон орсон таван өнгө нь хөх тэнгэр, шар газар, цагаан сэтгэлтэн, улаан амьтан (цус/, ногоон ургамлын өнгийг багтаасан агуулгатай хэмээн тайлбарладаг байна. Мөн үүнийгээ: “Хөх мөнх тэнгэр дээдийн дээд, Эхийн цагаан сүү ариуны бэлэг, Махбодын цогцсыг бүтээх цус, Эрхэм тоост орчлон шар, Хамгийг тогтоох хан дэлхий ногоон” өнгө зохицол болсон энэ тавыг шүтэж байвал хүний цог хийморь мандана хэмээн үздэг байв. Ийнхүү хийморь махбодод нь тулгуурдан бүтээдэг “Хийморийн дарцаг”-ны өнгөний зохицол, учир зүйг нь махбодын онолын үүднээс тайлбарлахул: 

	“Рид хувилгааны хүч төгөлдөр эрдэнийн эрхэм дээд хүлэг морио” дарцгийнхаа голд байрлуулан “Дөрвөн туурай нь цахилгаан мэт гялалзан ирэхийг нь үзвэл дөрвөн хүчтэний билэг шинж бүрдсэн” хэмээн ерөөдөг ажнай хурдан мориныхоо өнгийг тухайн ивээл жилтний хийморь махбодын өнгөөр хийдэг тул “ХИЙ-МОРЬ” хэмээн дарцгаа нэрлэсэн буй. 

	Үүнчлэн дарцгийнхаа өнгийг тухайн ивээл жилтний хийморь махбодын эх махбодынх нь өнгөөр дэвсгэрийг. Хүү махбодынх нь өнгөөр тарнийн үгийг. Нөхөр махбодынх нь өнгөөр зах эмжээрийг. Дайсан махбодынх нь өнгөөр илүү гарсан бяцхан хэлийг хийж зохицуулдаг байна. Мөн хийморийнхоо дарцгийг хийсгэн мандуулах зүг чиг, гараг өдөр нь бүгд хийморь махбодтой нь адил махбодтой байгаа нь үнэхээр сонирхолтой маш нарийн зүй тогтлын илэрхийлэл бөлгөө. Энэ мэтийг хүснэгтүүдээс ажигласан биз ээ. 

	Энд ажиглууштай нэг сонин зүйл бол хийморь махбодын хувьд мод, төмөр махбодтой жилүүд нь модон бар, төмөр бич гэсэн эр жил өдөр тохиосон байхад гал усан махбодтой жилүүд нь гал могой, усан гахай хэмээсэн эм жилт өдөр учирчээ. Нар, сар болон таван махбод дотроо гал ус хоёр хорвоо ертөнцийн тэнцвэрт байдлыг илэрхийлдэг арга билгийн харилцан тэнцвэрт байх зарчмын үүднээс тохируулсан гайхалтай нэгэн тохиол болой. 

	Сав шим хүн ертөнцийн хоорондын үл үзэгдэгч гайхамшигт хүчийг агуулсан хийморь нь хүний сүнс сүлдтэй харилцан шүтэлцэж бие биеэ дэмжин тэтгэдэг байна. Аугаа хүч төгс бар, арслан, бүгдийг сүрээр дарагч Хангарди, хүрхрэн дуугарагч луу дөрвөн хүчтэний тамир чадлыг өөртөө шингээсэн хий бодын хүчит хийморь нь сүнс сүлд хоёрын итгэлт хөлөг нь болдог байна. 

	Тиймээс зурхай судлаач Ш. Агваандондов гуай “Монголчуудын сүнс сүлдээ эрхэмлэх ёсон” (1993) номдоо “Хиймориос сүнс сүлд салбал сохор, дүлий, хөлгүйтэй адил болно. Хийморь муудахад сүнс сүлд ямар нэгэн хэмжээгээр доройтон доголдоно. Өөрөөр хэлбэл уналгагүй болж явгарна. Хийморь доройтоход хүний бие нь хийгүй болсон дугуй шиг болохоор барахгүй эд малын гарз гарах, ажил амьдрал нь бүтэлгүйтэх, биед нь өвчин зовлон тохиолдох, хэрүүл тэмцэл хэрэг чирэгдэл учирна” хэмээн маш тодорхой өгүүлжээ. Хүний хийморь “Найман хүлил”-д дурдсан байдлаар уруудаж доройтохын зэрэгцээ 5, 9, 13, 17, 21, 25, 29, 33, 37, 41, 45, 49 насан дээр ихэвчлэн доройтох бөгөөд бас цаг бусын зарим зохисгүй явдлаар доройтдог байна. 

	Ийм тохиолдолд тухайн жилтэн дээр өгүүлсэн хийморийн буулттай гарагтаа, эсвэл 60 хоногт нэг удаа тохиолддог модон бар, усан гахай, төмөр бич, гал могой өдөртөө хийморио сэргээх хийморийн дарцгаа хийсгэх зан үйлийг хийдэг байна. Хийморь хийсгэх энэ өдөр салхи ихтэй байвал их бэлгэшээдэг байсан нь огт хоосон зүйл биш биз ээ. 

	Мөн гараг өдөр хоёрынхоо аль нэгэнд “Хийморийн сан”, “Арван гурван сан”, “Эзэн Богдын сан” зэргийг уншуулдаг байна. Ер нь хийморь доройтох нас цаг бусын үед гараг буюу өдрийн аль ойрыг сонгохоос бус 420 хоногийг хүлээнэ гэдэг нь үнэхээр дэлхийд байхгүй нээлт болой. 

	Монголчууд эртнээс нааш гэрийн эзний жил махбодод тохирсон нэг хийморийн дарцгийг эрхэмлэж явсны зэрэгцээ хүү төрөх, хурим найр хийхэд шинээр хийдэг байжээ. Мөн шинэ он гарахад шинэчлэн сайжруулдаг байсан байна. Түүх судраас үзвэл хийморийн дарцаг нь Чингисийн үеийн хар, цагаан алаг туг сүлдний тахилгаас улбаатай бололтой. Зарим нутагт бар сар буюу цагаан сарын бар өдөр (энэ нь шинийн 1-12-ны хооронд хаана нь ч тохиолдож болно) тохиолдуулан хийлгэдэг нь бүтэн жилдээ бар мэт сүр жавхлан хийморьтой явахыг бэлгэшээхээс гадна Чингис хаан 1206 оны улаан бар жилд их Монгол улсыг байгуулж хаан ширээнд суусантай холбоотой байж мэдэх юм. 

	 

	24.”281 БОЛ АРГА БИЛИГ МӨН”

	(“Улаанбаатар” сонин 1996. 04. 13 №71, 72) 

	(“Засгийн газрын мэдээ” сонин 1996. 05. 329 №100) 

	 

	Тоо нь ид шидийн хүчтэй болоод илэрхийлсэн зүйлийнхээ мөн чанар, үргэлжлэх хугацааг илэрхийлдэг болохыг бүр эртний их соёл иргэншилт Вавилоны үеэс эрдэмтэн мэргэд үзсээр ирсэн байна. Тиймээс эртний Грекийн гүн ухаантан И. Кант “Байгаль нийгмийн сургаал нь математикийг хэдий чинээ хэрэглэнэ төдий чинээ шинжлэх ухаан болж чадна” гэж өгүүлсэн нь санамсаргүй хэрэг биш биз ээ. Хэдэн оронтой тоо байлаа ч гэсэн бүх тоонууд нь 1-9 гэсэн нэгжид захирагддаг байна. Эдгээр тоо нь аливаа зүйлийн эхлэлтээс аваад дуустал нь дагалдаж түүний дотоод мөн чанар болон амьдралын замыг нь тодорхойлдог. Ертөнцийн зүй тогтолт үзэгдэл болон нийгмийн өөрчлөлт нь тодорхой нэг тооны мөн чанараас шууд хамаарч сайн муу байх нь ялгардаг байна. Тухайлбал: Аргын тооллоор 9, 12, 24, 36, 45, 48, 54, 60, 63, 72-насанд таардаг жил оролт, мэнгэ голлолт нь тухайн хүндээ сөрөг нөлөө үзүүлдэг нас юм. Дээрх мөчлөгүүд нь 3, 6, 9-гэсэнд тоонд хамааралтай юм. 

	Энэхүү хүн нийгмийн зүй тогтолт сөрөг нөлөө 6, 9-гэсэн хоёр тооны хэлбэр дүрс нь адил болоод зогсохгүй тасралтгүй нар зөв эргүүлэхэд битүү тойрог үүссэн ертөнцийн бөөмлөг шинжийг агуулдаг нь их сонин юм. Өрнө дахинд “Муу ёр-666” хэмээн тооцогддог гурван зургаа болон эдгээрийн нийлбэр болсон есийн тооны цаад мөн чанарыг шүн үзвэл нэгийг өгүүлэх мэт. 

	Герман-ЗХУ-ын гадаад хэргийн сайдуудын уулзалт болоод тэдний зуучилсны үр дүнд Сталин, Гитлер хоёрын харилцан үл довтлолцох энх тайвны гэрээг 1939 оны 08-р сарын 26-нд байгуулж түүнд үнэнч байхаа илэрхийлсэн билээ. Гэтэл энэ гэрээ 666-дахь хоног дээрээ буюу 1941 оны 06-р сарын 22-ны өглөөний 6-цагт зөрчигдөж Зөвлөлт орныг донсолгосон дайн эхэлж Германы ялагдал ойртсон байна. 

	Энэхүү шулмын бэлгэдэлт “666” гэсэн тоог хоёроор үржүүлэхэд гарсан тоо болох 1332-онд Монголд олон хаан алагдаж байснаар барахгүй (Ринчинбал, Заяат хаан г. м) дэлхий ертөнцийн энд тэнд ихээхэн хүчтэй газар хөдлөлт болж байсныг түүх бичиглэн үлдээжээ. “666”-аар гурваар үржүүлэхэд 1998-он гарна. Энэхүү естийн тоонд захирагдаж байгаа 1998-он нь урьд өмнийн их зөнчдийн анхааруулсан цаг хугацаатай таарч байгаа төдийгүй Дорно дахины ард түмний үздэгээр мангасын бэлгэдэлт (Ёгт үг боловч...) хоёр хар мэнгэтэй, мөн 12 жил амьтны дотроос махчин төрөлт зэрлэг араатны нэг болоод Монголчуудын хэлдэг хатуу жил гэгддэг “Бар” жил тохиосон нь нэгийг сануулах бус уу. Ер нь 666, 999 болон 1998 нь бүгд есийн тоонд захирагдах бөлгөө. 6+6+6=18, 1+8=9

	Дэлхийн түүхэнд 6, 9-ийн тооны мөн чанарыг хадгалсан 1710, 1914, 1917, 1941, 1986-онууд нь аймшигт үйл явдал, дайн самуунаар дүүрэн жилүүд байсан. 1+9+8+6=24, 2+4=6 буюу энэхүү зургаад хамааралтай 1986-онд болсон Чернобылийн сүйрлийг мартаагүй биз ээ. Их эрдэмтэн Вернадский “Манай орчин үеийн шинжлэх ухаанд аль ч талаасаа үл харшлах ямар ч атугай Баруун Европын философийн олон урсгал сургаалаас илүүтэй бага харшлах гүн ухааны олон үзэл сургаал хуучин Энэтхэгийн сэтгэлгээний түүхэнд их байх юм” гэжээ. 

	МЭӨ IV-II зууны үед Энэтхэгийн гүн ухааны олон чиглэлүүд нь тодорхой системтэй болж ирсэн байна. Үүнд: Логаяата, Жайнизм, Сахьяа, Иога, Буддын сургаал, Вайшэшиг, Миманса, Вэданта зэрэг болно. Эдгээрийн дотроос МЭӨ VII зууны үед амьдарч байсан гэгдэх эртний Энэтхэгийн их сэтгэгч Капилагийн үндэслэсэн “Сахьяа” буюу “Тоотны гүн ухаан” нь Монголд өргөн тархсан байна. Тиймээс Монголын түүхэнд тооны ухааны олон гайхамшигтай мэргэд төрж тооны олон нэр томьёог бий болгож маш олон оронтой тоог хэрэглэн тэдгээрийг Монгол үгээр тэмдэглэн хэрэглэсээр иржээ. 

	Сахьяагийн болон Монголын эртний эрдэмтэн мэргэд аливаа зүйлийн зөв оршин тогтнох, өсөн үржих гол цогц бүтэц нь хоёрлосон систем буюу хоёрын тоонд хамааралтай болохыг олонтоо өгүүлсэн буй. Аливаа зүйлийн уг үндэс зөв оршин тогтнохын мөн чанар болсон хоёртын систем болон хоёрын тоог Монголчууд эртнээс нааш “Арга билиг”-ийн онолоор тайлбарласаар иржээ. Сахьяагийнхан ертөнцийн материаллаг зүй тогтол болон аливаа зүйлийн оршин тогтнохын эх үндсийг тооны мөн чанарт хамааруулж байсан байна. Бид энэхүү гүн ухаантнуудын тооны гайхамшигт зүй тогтолт харьцааг химийн хичээлд үздэг үелэх системээс харж болох юм. 

	Тэгвэл “Монголын тусгаар тогтнолыг хамгаалах 281-ийн холбоо” нь арга билгийн утгын шинжит хоёрын тоонд захирагдсаныг үзэхэд их сонирхолтой байна. Арга билгийн цогц болсон хоёрын тооны мөн чанарыг агуулсан “281-ийн холбоо”-ны тухай бус “281” (2+8+1=11, 1+1=2) гэсэн тоонд агуулагдсан “Арга билиг”-ийн ухаанаас товч тодорхой өгүүлсүү. 

	“Арга билгийг мэдвээс аливаа хүчтэнийг эрхэндээ оруулна” хэмээн Чингис хааны дүгнэсэн Арга билгийн онол нь сав шим ертөнц болон хүн, нийгмийн хоорондын уялдаа холбоо дотоод ерөнхий тогтолцоо, мөн чанар болоод байгаль дэлхийн аливаа үзэгдэл юмсын эерэг сөрөг мөртөө харилцан шүтэн барилдлагатай зүй тогтлыг танин мэдэх тайлбарлах гэсэн Монгол түмний гүн ухааны цогц мэдлэг юм. Монголчууд эртнээс нааш нүүдлийн мал аж ахуйг эрхлэн орчин тойрноо байнгад ажиглан байгаль дэлхийгээ танин мэдэхүйн төлөө тэмцэж явахдаа “Хүн байгалийг өөртөө тааруулж зохицуулахаас илүүгээр арга буюу түүнд өөрийгөө зохицуулах хэрэгтэй”-г ухамсарлах болов. 

	Эртний Монголчууд нь метафизик ч биш, бас гүн ухаантнууд ч бус тэд орчлон хорвоогийн нууцыг нээх гэж эрмэлзээгүй харин зохицон амьдрах гэж тэмцэж явахдаа байгаль ертөнц нийгмийн ахуй ёс, юмс үзэгдлийн хувиралт өөрчлөлт нь эсрэг тэсрэг мөртөө харилцан нэгдэлтэй жам хуульд давтагдан захирагдаж буйг олж мэдсэн мэдлэг нь арга билгийн ухаан юм. Тиймээс “Монголчууд нь байгальтай өөрсдийнхөө харилцах харьцааг зохицуулах талаар Европчуудаас олон зуун жилээр түрүүлж чадсан” гэж хуучин ЗХУ-ын нийгэм судлаач нэрт эрдэмтэн И. Лаптев манай ард түмний байгаль дэлхийг танин мэдэх ухааныг өндрөөр үнэлжээ. 

	Олон зуун мянган жилийн түүхтэй Монголчууд нь Европчуудыг бодвол байгаль ертөнц, орчин тойрон болон өөр хоорондоо харьцах талаар илүү их хэмжээний мэдлэг туршлага хуримтлуулж түүнийгээ зөв ойлгож байсны уг үндэс нь аливаа юмс үзэгдлийн мөн чанарыг илтгэсэн арга билгийн ухааныг танин мэдсэнд оршино. Арга билиг нь диалектик материализмын гол сүнс цөм нь болсон “Эсрэг тэсрэг нэгдэл тэмцлийн хууль”-тай адилаар барахгүй Марксизм үүсэхэд гол нөлөө үзүүлсэн байгалийн шинжлэлийн агуу их гурван нээлтийн нэг болох “Энерги хадгалагдах ба хувирах хууль”-тай үндсэндээ адил болно. 

	Монголчууд эртнээс нааш “Эцэг тэнгэр минь их болой. Эх газар минь уужим болой” хэмээн ярьж тэнгэр газар, эцэг эхээ арга билиг болгон хоорондын уялдаа холбоог гүн ухаанчаар тайлбарлан таниулж хойч үеэ сурган хүмүүжүүлсээр ирсэн байна. Тиймээс эртнээс нааш гэрдэхийг эм нь мэдэж, гадаахыг эр нь мэддэг гэсэн ёс журмаар ажил төрлөө зохицуулан амьдарч үр хүүхдээ ч энэ ухаанаар хүмүүжүүлсээр иржээ. 

	Арга билгийн зөв зүй зохист юмс үзэгдэл хэчнээн хүчтэй болохыг үзүүлсэн олон зүйлээс нэгийг дурдвал та бүхэн тодорхой ойлгох биз ээ. Сэтгэл сэргэж уярам ая эгшгийг гаргадаг морин хуурын шандсыг арга хөг гаргах цагаан хялгас, билиг хөг гаргах хар хялгасаар хийж өнгө, тооны зохицлыг арга билгийн зөв зүй зохиомжоор хийдэг тул Оросын яруу найрагч С. Есенин “Хуурын эгшгээр тэмээ уйлуулж болно гэж Монголчуудын хэлдэг нь талаар бус” хэмээсэн нь үнэн болно. Эзэн Чингис хаан дүү, хөвгүүд нартаа: 

	 

	“Арга билгийг эс мэдвээс 

	Алаг ямааны ишгийг ч 

	Алж идэхүйд бэрх

	Арга билгийг мэдвээс 

	Аглагт бүгэн явах

	Аргалын зулзагыг ч 

	Алж идэхүйд хялбар” 

	 

	хэмээсэн билээ. Гэтэл өнөөдөр бид хаяандаа байгаа алаг ямааны ишгийг ч алж идэхэд бэрх болжээ. Арга билгийн зүй зохистой харьцааг эр, эм хүмүүсийн харьцаа ёс суртахуунаар тогтоодог байна. 

	Олноо Чимидийн Дандаа гэж алдаршсан Дэмчигдорж “Билиг нь аргыг дагаж хөдөлдөг тул эр нь эмийг гэр болгодог. Эм нь эрийг дагаж тогтоно. Арга нь төрүүлнэ. Билиг нь бүтээнэ. Энэ нарийн ёс журмаар ертөнцийн ахуй ёс, хүн нийгэм оршин тогтнохуйн” учир холбогдолтойг “Эрдэнэт толь”-доо өгүүлсэн. 

	Энэ харьцаа алдагдан эр хүн үүдэнд явж, эм хүн хойморт залрахын цагт арга билгийн журам алдагдан аливаа зүйл ёс журмаа алддаг байна. Ер нь арга болсон тэнгэр, билиг болсон газар хоёр байраа солиход хүрвэл галав юүлнэ гэгч болох биз ээ. Тэгвэл өнөөдөр ээж болоогүй эмэгтэйчүүд төрийн тогоо руу өнгийж, төрийн жолооноос булаацалдах боллоо. Тэд өөрсдийнхөө үлгэрийг үнэмшүүлэхийн тулд М. Тетчер, И. Ганди нарыг дурдаж байна. Тэд бол түүхэн дэх агуу хүмүүс юм. Ийм хүн түүхэнд олон төрдөггүй билээ. Гэтэл зарим нь Өүлүн эх, Бөртэ үжинг жишээ болгон ярих нь сонгууль ойртох тусам олширч байх шиг. Өүлүн эх, Бөртэ үжин хоёр чинь хүүдээ сэтгэл зовсон эх, ханьдаа халамжтай гэргий нар болохоос бус төрийн алтан жолооноос булаацалдаагүйг Монголын түүх зууны зуун хувиар батлах биз ээ. Харин төрийн хэрэгт оролцож байсан Турхина хатан, Алтан хааны авгайн хийсэн нүглийг ч бас түүх мартаагүй билээ. 

	УИХ-ын гишүүн Мөнхөө, Ганди нар шиг хүмүүс УИХ-д сууж үзэл бодлоо уралдуулахыг би үгүйсгээгүй. Гэхдээ Америк, Европ хүмүүжлээр хүмүүжсэн өөрсдийгөө алдартай хэмээн боддог улс төрч эмэгтэйчүүд олширч байгаа нь төр самуурахын цондон биз ээ. Эхийн эрхт овгийн үед хүн төрөлхтөн самуурч сүйдэх шахсаныг би биш, хүн нийгэм судлаачид олонтоо өгүүлсэн билээ. 

	Арга билгийн бас нэгэн зохицлын алдаа “мэддэггүй нь мэддэгээ удирдаж, авьяасгүй нь авьяастнаа удирдан” өөрийн дураар бусдыг хяхан боох асуудал билээ. Тийм ээ, ийм явдал олон буйг бид сайн мэднэ. Юу ч мэддэггүй хүнийг хэн дээдлэх билээ дээ. Философич Г. Лувсанцэрэн гуай нэгэн бүтээлдээ “Бүх юмс цогцсуудаас тогтон байнгад орших бөгөөд юмс одоо байгаад зогсохгүй мөнхүү өнгөрсөн хийгээд одоогийн үргэлжлэл болох ирээдүйд оршино” гэжээ. 

	Мөн эртний Грекийн гүн ухаантан Аристотель “Урьдын түүх бол ухаан санааны объект, ирээдүй бол итгэл найдварын объект” хэмээсэн гайхамшигтай тодорхойлолтыг санан бидний итгэл найдвар болсон ирээгүй цаг буюу ирээдүй хойчийн маань хувь заяа, ухаан санааны объект болсон өнгөрсөн түүх уламжлалдаа өнөөгийн бид хэрхэн хандахаас шууд хамаарна. 

	Маргаагүй хүн гэж байдаггүй. Маргаашийг эзэмшигч гэж тусдаа төрдөггүй. Маргааш гэдэг бол бид бүгдийн өнөөгийн үйл ажлаас шууд хамаарах болно. Өнөөгийн та бид өнгөрсөн түүх, уламжлал, зан үйлийнхээ сайн мууг үнэн зөвөөр ялган тодруулахаас бус манай нэгэн нэртэй яруу найрагчийн шүлэглэсэн шиг “Үеийн үеэс үлдээж өгсөн цорын ганц өв хөрөнгө бол өрвөлзөж дүрэлзсэн өшөө хонзон авах дайн байлаа” гэж өнгөрсөн түүхээ хамруулан харааж, эсвэл Монголын эртний уламжлалт бүхий л зүйлийг гайхамшигтай сайн сайхан байсан мэтээр учрыг нь үл ухан хөөрөгдөн дэврүүлж сайн муугүй хамруулан магтсанаас болж үнэхээр сайхан дэвшилттэй болоод уламжлан авууштай зүйлийнх нь нэр хүнд хүртэл унах боллоо. Тухайлбал: Мэдлэг чадвараар дульхан хүмүүс ардын эмнэлгээр бүхий л өвчнийг анагаан эмчилдэг мэт ойлгон эмээр эдгэдэг, сэтгэлээр эмчилдэг өвчнийг хүртэл илж барьж, ханаж, төөнөснөөс болж олон зууны өв уламжлалтай Монгол эмнэлгийн нэр хүнд муудаж байна. Энэ мэт зүйл маш олон буйг та бүхэн сайн мэдэх билээ. 

	Түүнээс гадна өнгөрсөн бус өнөөдрийн завхралаас ирээдүй маань бас л хамааралтай болно. Энэ нь бас л арга билгийн шинжит хоёр цагийн холбоо билээ. Өмнөд Солонгосын Дангугийн Их Сургуулийн багш эрдэмтэн Ким Ю Хиөг “Шинэ тосгон хөдөлгөөн ба монгол гэр загварт хот” гэсэн номдоо: “Ардчилагчид бүх зүйлд ил тод өөрчлөлт шинэчлэлтийг шаардаж аливаад ард түмний нэрийг барих дуртай боловч заримдаа ард түмнийхээ эсрэг зүйл хийдэг төдийгүй албан тушаалын төлөө ардчиллаа хүртэл худалдаж чаддаг” болохыг нэгэнтээ сануулсан нь манай өнөөдрийн ардчилагчдыг хэлсэн мэт санагдана. 

	Мөн тэр бээр зохиолдоо “Өөрчлөлт шинэчлэлт гэх нь бусдын зүйлийг авахын тулд үүд хаалгаа нээхийн нэр бус, бусдын нээсэн хаалгаар орохын ч нэр бус...” гэснийг тайлбарлалтгүй бөгөөд та бидний өнөөгийн бас нэг томоохон алдаа завхрал бөгөөд ирээдүй хойчдоо бид ямаршуухан бат бөх үүд хаалгатай улс гүрэн өгөх вэ? гэж ихээхэн зүйлийг тунгаан бодох нэг том асуудал мөнөөс мөн билээ. Ер нь ардчилал ил тодоор бамбай хийж өөрсдийнхөө буруутай үйл ажиллагааг хаацайлж албан тушаал, алдар нэрийн төлөө шашин ёс суртахуунаа худалдсан тэднийг зоригтой шүүмжлэгч ёстой ил тодоор алдаа эндэгдлийг нь сануулж буй жинхэнэ “Сөрөг хүчин” бол арга билгийн шинжийг агуулсан “281-ийн холбоо” мөн болно. Сөрөг хүчин хэмээгч нь албан тушаалын төлөө бусдыг хараан зүхэж доромжлогчид бус бусдын алдаа эндэгдлийг ил тодоор хэлж улс орныхоо ирээдүйн хувь заяанд санаа зовсон биз гэж би бодно. 

	Өнөөдөр хүн төрөлхтний үйлдвэрлэл техник технологи нийгэм соёлын дэвшилттэй шинэ эрин үеийн босгон дээр зогсож байна. Үүний зэрэгцээ Монгол орон Монголчууд бид цаашдын хөгжил дэвшлийн замыг сонгох нэн хариуцлагатай нэн ээдрээтэй цаг үед амьдарч байгаа билээ. Баруун Европоос гаралтай ШУТ, технологийн дэвшил хөгжил нь өнөө ба ирээдүйн хэтийн төлөвийн амьдралыг тодорхойлж өгөх нь ойлгомжтой. 

	Аливаа бүхэн хоёр талын илрэлдээ нэгдмэл байдаг ертөнцөд зохист тэнцвэрийг алдагдуулах нь илэрхий болсон нийгмийн үйл ажиллагаанаас үзвэл хүмүүн нь оршихдоо сэтгэлийн талыг үл орхин сэтгэлийн эрдэм ухаан ойлголтыг хичээн гүйцэлдүүлэх нь зайлшгүй шаардлагатай юм. Хүн хүнээрээ үлдэж Монголчууд өөрөө өөрийгөө хөгжүүлж байх үндсэн арга бол зохист тэнцвэрт харьцааг илэрхийлсэн хоёрлосон системийг зөв олох явдал мөн бөгөөд энэ нь хүн байгальтай, хүн нийгэмтэйгээ, төр засаг нь бусад улстай арга билгийн зохист харьцаагаар хосолж амьдрах амьдрах явдлаар хэрэгжинэ. 

	Энэхүү зохист хослолын үзэл санаа арга билгийн үүднээс гүн боловсруулж ирсэн Монголчуудын мэдлэг ухааны ололт амжилтыг баруун Европын техник технологийн дэвшилтэй зохицуулан хөгжүүлэх явдал бол та бидний цаашдын нийгэм соёлын дэвшлийг нөхцөлдүүлэх болно. Нэг талыг туйлшруулан барьж нөгөө талыг үгүйсгэх нь ямагт алдаа завхрал төөрөгдөлд хүргэдэг зүй тогтлыг тунгаан бодох шаардлага зүй ёсоор тулгарч байна. Өнөөгийн нөхцөлд дан ганц Евроцентризмын байр сууринаас өөрийн түүх соёлоо ард түмнээ хоцрогдсон хэмээн туйлшруулан үзэх үзэл давамгайлах боллоо. Энэ нь алдаанд хүргэдгийг ганц жишээгээр авч үзвэл сонин байж болох юм. 

	1992 оны сонгуульд Ардчилсан хүчнийхэн Германы сангийн тусламжтай-гаар поп шоп гэгчийг зохион байгуулж, гадна дотнын хөрөнгөөр хөдөө гадаа явахдаа Европ сэтгэлгээгээр өнгөрсөн түүх, өвөг дээдсээ хараан зүхээд ямар үр дүнд хүрлээ. Дөнгөж дөрөвхөн хүн сонгуульд ялсан билээ. Дагестаны их яруу найрагч Р. Гамзатовын “Та өнгөрсөн үеэ гар буугаар буудвал ирээдүй чамайг их буугаар буудна” гэдгийг бидэнд дахин нэг харуулсан биш үү? 

	Энэ мэтийг “281-ийн холбоо” ч хойшдын ажилдлаа анхаарахад илүүдэх юун. Энэхүү арга билгийн шинжийг агуулсан хоёрын тооны мөн чанарыг эрдэмтэн мэргэд “Эв эетэй байхыг боддог дөлгөөн зөөлөн боловч өөртөө болон бусдад итгэл муу байдаг” гэж дүгнэжээ. Хоёрын тоонд захирагддаг 1586-онд сүндэрлэсэн Эрдэнэ зуу хийд өнөөг хүртэл гадаад дотоодын олон хүний бахархлыг төрүүлсээр байна. Мөн 1640 онд Тарвагатайд хуран чуулсан Монгол-Ойрадын ноёдын чуулганаас гарсан “Монгол-Ойрадын цааз бичиг” нь эв нэгдлийг олон зуун жил сахиулсаар ирснийг түүх батална. 1919 онд үүссэн Хүрээний болон Консулын нууц бүлгэмүүд Монгол орны хувь заяаг эргүүлж соёл иргэншлийн шинэ тавцанд гаргаж ирсэн биш бил үү? 

	 

	25”ДАЛ АРВАН МЯНГАН НУУЦТАЙ”

	(“Дал” сонин 1997 он. №02)

	 

	Танигдаагүй маш нарийн нууц зүйл хадгалдсан юмсыг “далдын хүчин” хэмээдэг билээ. Аугаа их нууц ухаан зүй тогтлыг хадгалсан тэнгэр дэлхий өөд тэмүүлэх хүч чадлыг хүмүүст өгдөг “Далавч” танин мэдэгдээгүй байгаа зүйлийг хэлдэг “Далд” гэсэн хоёр үгний язгуур нь ердөө л хүн бүхний сайн мэдэх “Дал” гэсэн үг юм. Энэхүү амьтан бүхэнд байдаг ерийн нэг далны яс нь ер бусын далдын нууц ирээдүйн мөн чанарыг хадгалсан байдгийг Монголчууд эртнээс нааш танин мэдсээр иржээ. 

	Далны ястай холбогдсон зан заншил нь эртний Монголчуудын ясны шүтлэгтэй холбоотой төдийгүй өөр аль ч улс орон ард түмэнд дэлгэрээгүй өвөрмөц мэргэлэх арга барилыг танин мэдэж хөгжүүлсээр ирсэнтэй уялдаатай юм. Монголчуудын дунд далны ясны шүтлэг бишрэл, зан үйл, мэргэ төлгөтэй холбогдсон үлгэр домог өргөн дэлгэр байдгаас үзэхүй түүнийг эртнээс нааш сонирхон судалж таньж мэдсэнд буй бөлгөө. 

	Хонины далны яс яагаад мэргэн болсон тухай тодорхой өгүүлсэн Дээд Монголчуудын дунд өргөн тархсан “Хойд мэргэн Тамнангийн домог”-т: “... Хаан орой болгон нэгэн бүсгүйг ордондоо аваачаад өглөө нь алдаг байжээ. Нэгэн бүсгүй хааны өрөөнд очоод хамаг учрыг нь мэджээ. Хаан ч гэж шингэн сахалтай шил эвэртэй ёстой нэг зэтгэрийн амьтан байжээ. Хүүхэн уйлаад байж гэнэ. Хаан чи юунд уйлав гэсэнд та маргааш намайг ална гэвэл. Хаан чамайг алахгүй бол чи намайг хүмүүст хэлчихнэ гэжээ. Гэтэл хүүхэн хаантан минь би нэг ч хүнд хэлэхгүй гэж андгай тавин амь мултарчээ. Түүнээс хойш тун удалгүй хүүхэн үгээ яаж ч даравч амнаас нь гарчих гээд байхаар нь нэг оготнын нүх рүү: “Хүүе та нар мэдэх үү? Манай хаан гэж нэг шил эвэртэй шингэн дэлтэй чөтгөр шиг амьтан гэж хэлээд санаа нь амарчээ. Гэтэл тэр үг нь оройдоо олон түмний дунд дэлгэрсэн байна. Нэгэн лимбэчин залуу тэр нүхэнд лимбээ хийсэн тул хүүхний үг лимбэнд шингэн цааш тархах болжээ. Хаан нууц задарсныг мэдэж хэн задлав гэж “Ховч шар зурхай”-гаа аваад үзвэл “Хоёр амтай хулсан чөтгөр задруулав” гэж гарч гэнэ гэсэн бол бас өөр нэгэн домогт “Хятадын хааны гүнжийг танихад маш бэрх бөгөөд мэддэг зарим нь хааны ховч шар зурхайгаас айгаад хэлдэггүй байж гэнэ. Гэтэл нэг хүүхэн мэргэн Тамнанд: Та урьдаар манай гэрийн үүдэнд нүх ухаж эхийг суулга тэгээд дээр нь төмөр тогоо тавьж дотор нь тахианы өд, нохойн ноос, элдэв амьтны баасыг хольж хийгээд дээр нь тагийг тавьж хамгийн сүүлд төмөр гуурс дундуур нь явуулж нэг үзүүрийг нь эхийн аманд хийж бас нэг үзүүрийг нь та чихэндээ тулгаад сонс. Хааны гүнж ямар шинж тэмдэгтэй болохыг миний ээж хэлж өгнө. Энэ аргаар үзвэл ховч шар зурхай төөрч биднийг барьж чадахгүй гэжээ... Мэргэн Тамнан 300 гүнж дотроос хааны гүнжийг олж чадсанд хаан миний гүнжийг ийм тийм тэмдэгтэй гэдгийг лав энэ холын Монголд нэгэн хүн хэлж өгсөн байх гэж бодоод: Ховч шар зурхайг аваад үзсэнд: “Тахианы өд хэлэв. Нохойн ноос хэлэв. Элдэв амьтны баас хэлэв. Зээрэн шил биетэй зэс хошуутай эм чөтгөр хэлэв” гэж гарсанд хаан ийм амьтан хаана байдаг юм гэж уурлаад ховч шар зурхайгаа галд хаяжээ. Тэр нь шатаж дуусахаасаа өмнө салхинд хийсээд ууланд бэлчиж байсан хонины далан дээр наалдаж гэнэ. За ингээд юм бүхнийг нотлон хэлдэг ховч шар зурхай наалдаж шингэснээс хойш хонины дал мэргэн болсон” гэжээ. 

	Далны ясанд гарсан зураас хээг уншиж чадвал ховч шар зурхай шиг маш тодорхой хэлдэг байснаас “Тэд төлгө үзэхдээ хонины далны ясыг шатааж гарсан зурхайн сөргүү ба эебэргүүг үзэж сайн муу ёрыг ялгадаг. Тэнгэрийн ивээх ба эсэхийг үүгээр тогтмуй. Үүнийг хэцүү итгэж дал шатаамуй. Хүнд хөнгөн явдал гэж ялгалгүйгээр эрхбиш төлөгдөх бөгөөд бас дахин давтаж төлөгдөж үздэг” байсныг Монголоор жуулчилж байсан Сүн улсын эрдэмтэн Пэн Да Яа “Хар Татарын тухай хэргийн товч” тэмдэглэлдээ тодорхой өгүүлсэн байна. 

	Эртнээс нааш далны ясанд гарсан таамаг нь амьдралаар батлагдаж байсан учраас Монголчууд далны төлгөнд хатуу итгэж байсан тул XIII зууны үеийн хаад ч төрийн хэрэг явдлын цаашдын сайн мууг далны ясаар төлөгдөн үзэж байж ажил үйлсээ гүйцэтгэдэг тухай гадаад дотоодын олон мэргэдийн номд өгүүлсэн байна. Францын элчин лам В. Рубрук “Дорно этгээдэд зорчсон минь” номдоо: “Биднийг орж явахад хар нүүрс болтол шатсан хонины далны яс барьж нэгэн зарц ордноос гарав. Энэ ямар учиртай юм бол гэж би ихэд гайхаж билээ. Хожим энэ тухай асууж лавлавал хаан энэ ясаар урьдчилан үзэхгүйгээр ертөнцөд нэгээхэн ч үйлдэл үл хийх ажээ... Хаан ямар нэг үйл үйлдэхийг хүсвэл дурдсан яс гурвыг шатаалгүй авчирч өгөхийг тушаадаг байна. Тэгээд тэдгээрийг гартаа барьж байснаа зарцдаа мөнөөх ясыг шатаалгахаар өгнө. Түүний суугаа ордны ойролцоо энэ ясыг шатаадаг хоёр бяцхан байшин бий” гэжээ. Монголын хаад хийх үйлийнхээ бэлэгтэй эсэхийг төлөгдөн үзэж түүнийгээ хатуу мөрдөхийн зэрэгцээ далны ясыг шатаах тусгай орд байшин барьж байгуулж байсан зэргээс харахад түүнийг нэлээд өндөр хэмжээнд үзэж хатуу итгэж байсан байна. Тухайлбал: нэгэн тэмдэглэлд “Татарын эзэн хэдэнтээ дал шатаалгаж элчийг хариулах ба хоцруулахыг төлөгдөв. Бодвол буцаавал зохих төлөг бууснаас бид сая буцаагдав” гэжээ. Ер нь өрнө дахинд “Библи судар”-аа дээдлэн итгэдгээс илүүтэйгээр Монголчууд далны төлгөндөө дээд зэргээр итгэн түүнд гарсан бэлэг ёроор явдаг байна. Далны төлгийг дотор нь цагаан буюу хар далны төлгө гэж хоёр хуваадаг байна. Тухайн ясаа шатаалгүйгээр эхлэн сорьж үзэж урьдчилан таамаглал гаргахыг цагаан далны төлгө гэдэг бол уг зүйлээ улам нарийсган бататган үзэхийн тулд зөөлөн галд шатааж үзэхийг нь хар далны яс гэнэ. Хар далны төлгийг үйлдэхдээ галд шатаах буюу эсвэл улайлгасан шар төмрөөр цоргин хайрдаг байна. 

	“Монгол Татарын тухай бүрэн тэмдэглэл”-д: “Аливаа сайн муу дэвших ухрах алах дайлахад төлгө авахдаа ер улайлгасан шар төмрөөр хонины далыг шорлож ёрын байдлын ивээлтэй ба эсэхийг шинжээд их хэргийг тасална”гэжээ. Зурхай болон мэргэ төлгөний ном зохиолд Хятадаас өөр орны соёл иргэншилд мэргэ төлгө буулгах урлаг анхалсангүй бөгөөд Хятадын Шанийн хаанчлалын үед яст мэлхийн хуягаар мэргэлж байсныг тодорхой дурдсан байдаг. 

	Гэтэл Хятадын эрдэмтэн Жу Хүн Сян болон Пэн Да Яа нар өөр өөрийнхөө бүтээлдээ “Далыг шатааж төлгө үзэх нь манай яст мэлхийн хуягаар төлгө үзэх ёстой адил” төдийгүй түүнээс дутахгүй болохыг нэгэн адил дурдсан байна. Францын эрдэмтэн Андре Барбаулт “Монголчууд олон зууны өмнө далны ясаар мэргэлж түүний 10000 орчим зураасыг төвөггүй уншдаг” байжээ гэж уулга алдан биширсэн нь түүхэн үнэнтэй ажээ.

	 


ХОЁРДУГААР БҮЛЭГ - МОНГОЛЫН УЛАМЖЛАЛТ ЁС ЗАН ҮЙЛ

	1.”НҮҮДЭЛ”

	(“Улаан од” сонин 1990 он. №59). “Хөдөлмөр” сонины 1992 он. №29)

	(“Зурхай” сонины 1993 он. №7)

	 

	Монголчууд эрт үеэс жилийн дөрвөн улиралд тохирсон нутаг усыг сонгон нүүдэллэж ирэхдээ нүүдэлч түмний сонгомол хэв маягийг бий болгосон билээ. Ард түмэн нүүж суухдаа олон зан үйлийг эрхэмлэн гүйцэтгэдэг, цээрлэн болгоомжилдог олон ёс зан үйлийг бий болгожээ. Энэ нь тохиолдлын төдий бус нүүдэлч малчдын од гарагийн тохиол, байгаль дэлхийн онцлог шинжийг гярхай нүд, оюун билгээрээ танин мэдэрч хойч үедээ уламжилсаар өнөөг хүрч иржээ. Иймд малчин ардын нүүж суухдаа баримталдаг ёс зан үйлээс товч өгүүлье. 

	Шинэ нутагт буух айл нь хөрш, саахалтынхандаа хэзээ нүүх, хаана буухаа хэлж ярилцдаг байв. Ингэснээр хэнийх хаана буусныг мэдэх, нүүх өдөр нь тусалдаг учир “Айл хүний амь нэг, саахалт хүний санаа нэг” хэмээн ярьдаг болсон байх. Гэрийг хаалганы баруун хатавчнаас оосор, бүч, хошлонг тайлан дээвэр, туургаа зөрүүлгийн дарааллаар авч, унь ханаа буулгадаг. Тооноо нүүх зүг рүүгээ авч тавиад ачаалж дуустал гэрийн бууринаас гаргадаггүй байв. 

	Гэр бараагаа ачаалж дуусаад бууриныхаа ойр орчны хогийг цэвэрлээд арц, хүж уугиулж, нутаглаж байсан уул усныхаа сайхныг магтан ерөөдөг ажээ. Гэрийн эзэгтэй нь үзэмжтэй сайхан хувцсаа өмсөөд ачаатай хөсгийг хөтлөхөд бэлэн болоход гэрийн эзэн унах морь, хөтлөх хөсгийг бууриа нар зөв тойруулан нүүх зүгт хандуулан эхнэртээ өгнө. Эхнэр нь ачаатай хөсгийг цааш хөтлөн явна. 

	Харин гэрийн эзэн хөсгийн сүүлд ачаа бараагаа харж янзалж яваад шинээр буух буюу шав тавьсан газраа ойртонгуут түрүүлж очин ачаа бараагаа угтан авдаг байжээ. Шавыг айлын хуучин бууц, мөн шав тавьсан газар тавихыг цээрлэдэг ажээ. Шав тавьсан газраа голомтоо байрлуулан, эзэгтэйн унаж ирсэн морины эмээлийг эхнэр нөхөр хоёрын орны хөлд тавьдаг байжээ. 

	Үүний зэрэгцээ монголчууд нүүдэл суудал хийх өдөр, гараг, цагийг ёсчлон баримталдаг. Өвөг дээдэс маань нүүх суухдаа өдөр гарагийн хатуу зөөлнийг харж цэлмэг өдөр сонгодог байсан. Гэхдээ гэрийн эзний нас жилээс хамаарч нүүх гараг, зүг чиг нь өөр өөр байв. Ерөнхийдөө сарын сарын шинийн 5, 14, 23-ныг сарын гурван хорио гэж цээрлэдэг бол бас шинийн 4, 6, 7, 10, 12, 18, 20-ны өдрийг ихэд цээрлэдэг. Мөн даваа, мягмар, бямба, ням гарагт нүүдэггүй ажээ. Жил өдрүүдээс морь, нохой, могой өдрийг машид цээрлэж нүүдэл хийдэггүй ёсон байжээ. Тухайн нөхцөл байдлаас шалтгаалж цээртэй өдөр нүүх шаардлага гарвал өдрийн засал буюу цээр хориог домнон хийдэг байв. Тухайлбал: цээртэй гарагийн урьд өдөр тулгаа хөдөлгөх, нохой өдөр бол нохойн дээрээ өрхөө хаях эсвэл нохойдоо хоол өгч цээрээ гарган нүүх явдал өнөөг хүртэл малчин ардын амьдрал ахуйд уламжлагдан иржээ. Харин өвлийн сүүл сарын 29 буюу битүүний өдөр нүүдэл суудал хийхийг хатуу хориглосоор иржээ. Өнжин хүлээдэг маш сайн бэлгэ дэмбэрэлтэй өдөр нь 24, 25, 26-ны өдөр юм. Мөн лхагва, пүрэв, баасан гарагт нүүвэл өлзийтэй сайн байдаг ажээ. 

	 

	2.”ХҮҮХДИЙН УГААЛГА”

	(“Улаан-Од” сонины 1990 оны 07-р сарын 28. №59)

	(“Зурхай” сонины 1993 он. №3 (28)

	 

	Хүүхэд эхээс төрж гурав буюу долоо хоносны дараа “Хүүхдийн угаалга” хэмээх ёслол болдог. Уг ёслолыг хийхэд тухайн хүүхдийн төрсөн жил, сар, өдөр, цагийг харгалзан хүүхдийг ариутган угаах усаа буцалган ширгээх чадалтай гал махбодит мягмар, ням гараг, усыг уусган шингээх чанартай шороон махбодот бямба гараг болон туулай, бич, тахиа өдрийг цээрлэн хүү буюу охиныхоо ирээдүйн сайн сайхан буян хишигтэй явахыг бэлгэдэн ус мэт ариун тунгалаг дөлгөөн байхыг бэлгэдэн усан махбодит лхагва гараг, усанд улайсгасан төмрийг хийхэд бат бөх болдог болохоор төмөр махбодтой баасан гараг болон эд баялаг арвин, хийморь золбоотой явахыг ерөөн хулгана, морь, нохой, гахай өдрийн аль нэгийг сонгодог байна. 

	Энэхүү саатан хүлээсэн өлзийт сайн өдрийн ёслол гэр бүл, ах дүүс, хот айлын хүрээнд болдог байна. Харин хүүхдийн угаалгад “Авсан эх”-ийг хамгийн хүндэт зочноор урьж, гэрийн хойморт урин суулгаж хүндэтгэл үзүүлдэг ажээ. 

	Ариун ялдам гараараа хүүхдийг хүлээн авсан эх угаалгад уригдан нэг учир нь хүүхэд угаах зан үйлийг удирддаг байна. Хүүхдийг хорвоод анх мэндлэхэд нь барьсан ариун гараараа авсан эх нь мөн л хааны рашаан болсон хар цайгаар эхлэн угааж дараа нь махны шөлөнд угаадаг. Хүүхдээ угааж дуусаад авсан эх бэлэгт авч ирсэн гурван бүстэй нэхий өлгийдөө боож угаалгын дайллага эхэлдэг байжээ. Энэ дайллагын нэг онцлог нь төрүүлсэн ээжид нь зориулсан шөлний хонины ууц тавихаас гадна хонины баруун гуяны шаант чөмөг, дөрвөн өндөр заавал чанаж тавьдаг байна. Тэрхүү шаант чөмгийг угаалгуулсан эзний хувь гэж тавиад сүүлд нь төрүүлсэн эх нь идэж, шагайг нь салгалгүй чөмгийг нь ташилгүй бүтнээр нь хадгалдаг гэнэ. Угаалгад уригдан ирсэн зочид “Адууны хүн үү? Тогооны хүн үү?” хэмээн хүүхдийн хүйсийг асуун авч ирсэн бэлгээ барьдаг байна. Энэхүү угаалгын зан үйл нь энгийн боловч эрүүл ахуйн ёс журмын нэлээд нарийн дэг журамтай байжээ. 

	 

	3.”БИТҮҮЛЭХ ЁСОН”

	(“Хөдөлмөр” сонин 1995 он 1-р сар №3-4)

	 

	Монголчууд шинэ жил ургахын өмнө хуучин оноо үдэхийн бэлгэдэлт зан үйлийг олон хоногийн өмнөөс хийдэг билээ. Шинэ оны өмнө хийх зүйлээ дуусгаж, өр авлагаа тооцон, гомдол гуньхралаа тайлан, сэтгэл санаагаа ариусган, хир буртаг тос шороогоо цэвэрлэн ариун тунгалгийг эрхэмлэн үйлддэг билээ. 

	Өвлийн адаг үхэр сарын 23-нд Галын эзэн буудаг тул галын эзэн бурхнаа баярлуулан тахиж, гал голомтоо ариутган ариулж идээ тосныхоо дээжийг өргөн эрхэмлэдэг. Мөн сарын 29-ний өдөр бурхнаа тахиж, судар номоо дэлгэн буян номыг үйлддэг байна. Сар бүрийн сүүлчийн өдрийг битүүн гэдэг боловч монголчууд өвлийн адаг үхэр сарын битүүнийг ирж байгаа шинэ оноо энх амгалан, эв найртай байхын угтал болгон зориуд тэмдэглэдэг билээ. 

	Гэрийн эр, эм хоёр чанасан толгойг босгон дээрээ задалж галын бурхан, сүлд шүтээн, өвгөд хөгшид, үр хүүхэд, нохойндоо хувь хүртээн битүүлгийн зан үйлийн ёсыг эхэлдэг байна. Энэ нь хуучин оноо хааж шинэ оноо угтах ёсон буй. Тэгээд хонт шаант, идээ будаагаа болгож, банш чанан, буузаа жигнэн, айргаа сөгнөн, архиа аягалж өнгөрч буй жилд учирсан муу бүгдээ умартан шинэ ондоо дүүрэн бэлэгтэй, түвшин жаргалтай аж төрөхийг бэлгэдэн буй нь битүүлгийн ёсны нэгэн онцлог билээ. Мөн энэ үдэш урьд онд зон амар мэнд, мал сүрэг тарган тавтай орсныг тэмдэглэж хот айлаараа идээ цагааныхаа дээжийг бие биедээ дамжуулан хүргэх буюу нэг айлдаа цуглан битүүлдэг уламжлал бий. Битүүний идээ боов, цагаалга банш бууз зэрэг идээнээс гарч байгаа оны өнгө аяс, битүүлж байгаа айлын дүн нуруу харагддаг гэлцдэг. Иймээс битүүлгийн идээнээс хэн боловч амсах учиртай. 

	Яагаад битүүн гэж нэрлэсэн юм бэ? гэж бага байхдаа сонирхон асуухад ахмадууд ходоодоо дүүрч битүү болтол иддэг гэж хариулдаг байсан сан. Гэтэл өнөө учрыг мэдэн үзвэл 30-нд сар үзэгдэхгүй битүү харанхуйг заан тэмдэглэхийн зэрэгцээ битүүлэг нь шинэ онд битүү дүүрэн баян тансаг болохын ялдамд битүү харанхуйг задалж дараа жилдээ ил тод дэлгэр байхын бэлгэдэлт зан үйл гэнэ. 

	 

	4.”ШИНИЙН НЭГНИЙ ЁС ТӨР”

	(“Хөдөлмөр” сонины 1995 он)

	 

	Цагаан сарын шинийн нэгний өглөө эртлэн босож, идээ будаагаа сэлбэн, гоё сайхан хувцсаа өмсөн, чимэг зүүлтээ зүүн “Нуур амгалан бол нугас амгалан” гэдэгчлэн “Төр түвшин бол түмэн олон амгалан” хэмээн төрийн сүлдэндээ залбиран “Тэнүүн явах нь тэнгэрийн зантай холбоотой” болохоор тэнгэр эцэгтээ мөргөн, нар ургамагц мөрөө гарган суудлаа засаж сэтгэлийг ариусгана. 

	Мөр гаргахын тулд тухайн хүн ямар суудал дээр сууж байгаагаа мэдэх хэрэгтэй. Иймд эр хүнийг галаас нар зөв, эм хүнийг уснаас нар буруу тоолон энэ жил суусан суудлаа олох билээ. Найман хүлилийн гал нь урд зүг, ус нь хойд зүг, төмөр нь баруун, мод нь зүүн зүгийг заах билээ. Мөн нэг суудал доторх найман зүг нь мөн түүн лугаа адил болно. Өөрийн суудлыг тоолж олоод шинийн нэгний өдрийнхөө хоосон хумхын зүг, хар нохойн амны зүг зэргийг тооцон зүг мөрөө гаргахдаа бүхий л үйлийг аз хийморьтой явж, буян хишигтэй байхыг бэлгэдэн цог залийн зүг рүү гараад буян хишгийнхээ зүгээс ирэхэд нь гэрт үлдэгсэд идээ ундаа амсуулан, идэж уухаар элбэг явахыг ерөөн угтан авна. Аргыг шүтсэн эр хүн нар зөв, билиг шинжит эм хүн нар буруу тойрон явахдаа өөрийн суусан суудлын цээр заслыг хийж тухайн суудлынхаа гол шүтээнд идээ будаа өргөн тарни уншлага үйлдэнэ. 

	1. Гал суудалд суувал баруун урагш гарч, баруун зүгээс орж ирнэ. Зүглэхдээ гал асаан явна. 

	2. Шороон суудалд суувал баруун урагш гарч, баруун талаас орж ирэхдээ шороо хөдөлгөнө. 

	3. Төмөр суудалд суувал баруун урагш гарч, баруун талаас орж ирэхдээ төмөр нугалан явна. 

	4. Огторгуйн суудалд суувал зүүн хойд зүг рүү гарч баруун хойд зүгээс ирэхдээ цаас хийсгэн явах аж. 

	5. Усан суудалд суувал зүүн урагш гаран зүүн буюу хойд зүгээс ирж болох бөгөөд зүглэхдээ усан дээгүүр алхан гарна. 

	6. Уул суудалд суусан хүн хойд зүг рүү гарч, баруун хойд зүгээс ирэхдээ шороо хөдөлгөн явна. 

	7. Модон суудалд суусан хүн өмнө зүг рүү гарч зүүн зүгээс ирэхдээ мод хугалан явна. 

	8. Хийн суудалд суусан хүн өмнө гарч малгайгаа гурав эргүүлэн явж зүүн өмнө зүгээс ирнэ. 

	Энд шинийн нэгний садаа савдгийг тооцсон тул зарим суудалд суусан хүн амь сахих болон буян хишгийнхээ гарч буй билээ. Зүг мөр цээрээ гаргасны дараа “Хөхөө өвлийн хүйтэн хөр цасны жавар” цагийн бэрхийг даван туулж, мал сүрэг онд мэнд орсны баяр, хуучин жил хөгшрөн одож шинэ жил шилжин ирж шинэ он гарсны баяр, буян арвитаж насан хутаг дэлгэрэн нэг нас нэмсний баяр болох гурван давхар баярыг олноороо баясалдан цэнгэн өнгөрөөдөг билээ. Шинийн нэгнээ өтгөс хөгшдөө өргөн хүндэлж өвдөгнөөс нь адис хүртэн золгож даага далантай бяруу булчинтай, мал сүрэг тарган тавтай юу? Идээ ундаа элбэг үү? Ажил үйлс бүтэмжтэй юу? гэж мэндлэн хаш хөөрөг гаанс тамхиа солилцон үр саднаа мэдэлцэн сайн яваагаа урамшуулан, алдаж эндсэн нэгэндээ сургаал үгсээ хайрлаж арван хар нүглийг умартан өнгөрөөнө. 

	 


ГУРАВДУГААР БҮЛЭГ - ХҮМҮҮНИЙ ТУХАЙ ОЙЛЛОГО 

	1.”БУРХАН БАГШИЙН ТӨРСӨН ОН ЖИЛИЙГ ТОДРУУЛАХ НЬ”

	(“Ил товчоо” сонины 1995 он. №22)

	(“Завсарлага” сонины 1998 он. №23-24)

	 

	“Шинжлэх ухааны үндэслэлтэй шашин гэж байдаг бол Буддын шашин байх сан” гэж ХХ зууны алдарт эрдэмтэн А. Эйнштейний бахархан үнэлсэн Буддын шашин, Буддын гүн ухаан хэмээн хэлэгддэг бурхны шашныг үүсгэн дэлгэрүүлсэн Будда нь үлгэр домгийн бус үнэн бодит түүхэн хүн болно. Үнэнийг олж гэгээрсэн хэмээх утгатай Санскрит үг болох Будда нэрээр алдаршсан Сиддхарта (Шаги) удмынхны хаан язгуурт Шагж овгийн тэргүүн Шуддгодана буюу Монголчилбол Ариун идээт хааны гэрт мэндэлжээ. Монголчууд бидний нэрлэж заншсан Бурхан багш буюу Сиддхартын намтрыг дэлхийн олон орны эрдэмтэн мэргэд эртнээс нааш судалсаар ирсэн байна. 

	Тиймээс Бурхан багш Шагимуны амьдрал тэмцэл, түүхэн үйл явдал, сургаал номлолынх нь тухай тодорхой өгүүлсэн судар ном, бүтээл арвин их ажээ. Гэхдээ түүний хэдий үед амьдарч байсан болон төрсөн, нирваан дүр үзүүлсэн он цаг нь тодорхой бус төдийгүй хоорондоо зөрөөтэй хорь гаруй санал дүгнэлт тэмдэглэгдсэн байна. Эдгээрээс үзвэл Бурхан Буддагийн төрсөн он цагийг нэгэн мөр болгож тогтоогоогүй нь ойлгомжтой байна. Бурхан багш Шагимуны төрсөн он цагийн талаар зарим нэг эрдэмтэн мэргэд, судлаачдын өгүүлснийг дурдвал: 

	Энэтхэгийн гүн ухаантан доктор Сарвапали Радхакришнан “Энэтхэгийн гүн ухаан” номдоо Буддын мэндэлсэн оныг “МЭӨ 567 он” хэмээн үзсэн бол түүхч доктор Б. Лүния “Энэтхэгийн соёлын хөгжил” зохиолдоо “Будда МЭӨ 563 оны үед төрсөн” гэжээ. 

	Олон зуун жилийн он дарааллын бичигтэй гэж гайхагддаг Цейлоны Ланкийн сүм хийдийнхэн Буддын нас эцэслэсэн оныг МЭӨ 544 он хэмээн тооцдог ажээ. Мөн доктор Жавхарлал Неру “Энэтхэгийг нээсэн нь” хэмээх алдарт бүтээлдээ “Будда 80 насандаа МЭӨ 544 онд нөгчсөн” гээд энэ оныг уламжлалт он болгож үздэг хэмээн тэмдэглэжээ. Тиймээс Бурхан багшийн нирваан дүр үзүүлсний 2500 жилийн ойг 1956 онд Буддын шашинт улс орнууд өргөн дэлгэр тэмдэглэн өнгөрүүлж байжээ. 

	Хуучин ЗХУ-д 1960 онд хэвлэгдсэн “Философийн нэвтэрхий толь бичиг”-т “Орчин үеийн шинжлэх ухаан МЭӨ 563-483 онд Будда амьдарч байсан гэж үздэг билээ” хэмээн дурджээ. Монголын эрдэмтэд Бурхан багшийн амьдрал, түүх сургаал номлолыг нь сонирхон судалж сурталчилсаар ирсний зэрэгцээ төрсөн цаг хугацааных нь талаар өөр өөрийнхөө үзэл бодлыг илэрхийлсээр иржээ. 

	Тухайлбал XIX зууны Монголын их бичгийн хүн В. Инжинаш “Хөх судар” романдаа “Гоодом Шагимуни бурхан гэгээн эртний Жөү улсын V хаан Жөү Жао ваны 32-р он цагаан бичин жилийн 4-р сарын 7-ноо ертөнцөд мэндлээд... Жөү улсын Шүн ваны VI оны цагаан луу жилийн 4-р сарын 16-наа бурхан нирваан болов. Бурхан 81 сүүдэртэй ажгуу” хэмээн бичсэн байна Өнөөгийн бүрэн тогтоосон Хятадын он тоололтой дээрхийг тулган үзвэл Жао ваны хаан ширээнд суусан жил нь МЭӨ 1052 он. Тэгвэл Жао ваны 32-р он гэдэг нь 1020 он болно. Жөү улсын Гүн ван МЭӨ 946 онд хаан ширээнд суусан нь тодорхой тул түүний зургаадугаар он МЭӨ 640 он байх болно. Их бичгийн хүн Инжинашийнхаар бол Бурхан багш МЭӨ 1020 онд төрөөд МЭӨ 940 онд нирваан дүрийг үзүүлжээ. 

	Монголын сүүлийн үеийн эрдэмтэн судлаачдын санал ч хоорондоо эрс ялгаатай ажээ. Тухайлбал гүн ухаан судлаач доктор Д. Дагвадорж “Монголын шашин суртахууны тайлбар толь”-доо ”Бурхан Будда бол Энэтхэгийн Сахьяа удмын хаан язгуурт Шуддогоданна хааны хүү бөгөөд МЭӨ 624 оны орчим төржээ” гэсэн бол Буддын гүн ухаан судлаач, нийтлэлч З. Арилдзэмбэ “Дээд бясалгал” номдоо “Шагж хэмээх язгуурын Ариун идээт хааны хүү Дондов нь МЭӨ 624 оны зуны эхэн сарын 15-нд мэндэлсэн” гэв. Эд нар Энэтхэгийн их хүү, гүн ухаантан Д. Неругийн саналыг гол болгожээ. 

	Н. Дашзэвэг “ШУА” сэтгүүлд нийтлүүлсэн нэгэн өгүүлэлдээ Оросын нэвтэрхий толийн (МЭӨ 563) оныг эш үндэс болгосон байна. Буддын судлалын тэргүүн УИХ-ын гишүүн О. Дашбалбар “Бурханы мэлмий” зохиолдоо “МЭӨ 544 онд ертөнцөд ирж, 80 нас сүүдэртэйдээ нирваан дүрийг үзүүлсэн” хэмээн дурджээ. 

	“Товчлон хураасан шашны зурхай” хэмээх сударт “Бурхан багш Шагимуни Төгс баясгалант тэнгэрийн орноос заларч энэ замбуутивд Энэтхэг орноо анх төмөр бичин жилд Содетаны хааны хүү болон мэндлэв. 81-р төмөр луу жилийн могой сарын 15-наа нирваан дүр үзүүлэв” гэжээ. Мөн Инжинашийн цагаан бичин жилийн 4-р сарын шинийн 7-ноо ертөнцөд мэндлээд... цагаан луу жилийн 4-р сарын шинийн 6-наа нирваан болов” гэжээ. Доктор Д. Неругийн эш үндэс болгон авч үзсэн Бурхан багшийн төрсөн МЭӨ 624 он нь бич, таалал төгссөн 504 он нь луу жил болно. Үүнээс үзвэл Бурхан багш “Бич жилд төрөөд, луу жилд таалал төгссөн” нь тодорхой аж. 

	Зурхайн ухааны гол ухагдахуун болсон найман өдөр, найман жилийн давтамжтай билгийн шинжит найман хүлэлд есөн өдөр, есөн жилийн давтамжит аргын шинжит есөн мэнгийг байрлуулахад есөн янзын хувиралтай байдаг. Энэхүү есөн хувилбараас “таван шар мэнгэ” голлосон тохиолдлыг нь анхны эш үндэс, зурхайн бэлэг тэмдэг болгон авч үздэг. Мөн тахин шүтэж явбал хүний амь нас, хувь заяа, зам мөрийг ивээн тэтгэдэг “Бунд хорол” дахь хүлилийн байрлалд ч бас таван шар мэнгийг голлосон тохиолдлыг нь авч хэрэглэсэн буй. 

	Бурхан багшийн амьд сэрүүн үед номлосон Буддын их хөлгөнд хамаарах “Цагийн хүрдний язгуурын Дандарын номлол” болон Зурхайн ухааны гол гол судар ном, домог ярианд чухам яагаад заавал таван шар мэнгийг тухайн жилд нь оноон голд нь байрлуулсан тохиолдлыг анхны суурь үндэс, бэлэг тэмдэг болгон авч үздэг тухай тайлбарлахдаа “Бурхан багш Шагимун таван шар мэнгэтэй жил төрсөн” хэмээн үздэгтэй холбоотой ажээ. 

	Тиймээс Бурхан багш Будда “Таван шар мэнгэтэй төмөр бичин жил төрөөд наян нас сүүдэр дээрээ төмөр луу жил нирваан дүрийг үзүүлсэн нь” маш тодорхой байна. Дээрх эрдэмтэн мэргэдийн дурдсан он тооллоос Инжинаш авгайн тодорхойлсон Бурхан багшийн төрсөн хэмээн үзэж буй МЭӨ 1020 оны таван шар мэнгэтэй төмөр бичин жил, нирваан дүрийг үзүүлсэн 940 он нь төмөр луу жил боловч одоогийн Балба улсын нутаг болох Гималай уул орчмын төв хэсэгт буй Люмбин гэх нутагт Буддын өвөг дээдэс болох Шаги удмынхны тэргүүлсэн жижиг улс нь МЭӨ VII-VI зууны үед оршин тогтнож байсан нь тодорхой тул дээрх он тоолол нь үнэн бодитой он жил хараахан биш бололтой. 

	Ланкийн сүм болон доктор Д. Неру нарын Бурхан багшийн төрсөн хэмээн үзэж буй МЭӨ 624 он нь таван шар мэнгэтэй бичин жил, насан хутгийг олсон 544 он нь луу жил боловч тухайн жилийн хамгийн гол утга шинж, зүй тогтлыг илэрхийлдэг махбод нь төмөр бус модон махбод таарч буй нь эргэлзээ төрүүлж байна. Түүгээр ч үл барам МЭӨ 624 оны таван шар мэнгэтэй модон бич жил нь дахин давтагдах зүй тогтлынхоо дагуу МЭ-ий тоолол руу шилжихдээ модон махбод нь гал махбод болж хувирдаг тул Буддын төрсөн он жил биш болох нь тодорхой юм. 

	МЭӨ VII-VI зууны үед тогтнож байсан Шаги удмынхны жижиг улсыг Шуддгоданна буюу Монгол сударт гардаг Ариун идээт хааныг тэргүүлэн захирч байх үед 180 жилийн давтамжит зүй тогтлоор үргэлжлэх “Таван шар мэнгэтэй төмөр бичин жил нь МЭӨ 660 он”-той таарч байна. Энэхүү таван шар мэнгэтэй төмөр бичин жил болох “МЭӨ 660 он” нь өөрийн зүй тогтлын эргэлтээр МЭ-ий тоолол руу шилжихдээ махбод мэнгэний хувьд өөрчлөлт ордоггүй нь нэн сонирхолтой. Тиймээс Бурхан багш Будда “МЭӨ 660 оны таван шар мэнгэтэй цагаан бичин жилийн зуны эхэн сарын шинийн 7-ноо Ариун идээт хааны гэрт эх Майяагаас мэндэлж наян нас сүүдэр дээрээ МЭӨ 580 оны төмөр луу жилийн зуны эхэн сарын 15-наа нирваан дүрийг үзүүлжээ”. Бурхан багш хорвоод мэндэлснээс хойш өнөөг хүртэл 2658 жил өнгөрчүхүй. 

	 

	2.”ТӨРӨХИЙН ДАЛАЙ ЧИНГИС ХААН”

	(“Хөдөлмөр” сонин 1990 он 05-р сарын 22. №56)

	 

	“Эцэст нь ер ч бай, ер бус ч бай аливаа хүний эхээс төрсөн эрхэмлэн хүндэлж тэмдэглэдэг нь өрнө дорноос зээлдсэн ч хэрэг бус эртнээс мөрдөж ирсэн Монгол ёс гэнэм...” гэж өгүүлснийг түүхэн сурвалжаас эшилбэл “Суут Богд Чингис хаан Цагаадай хөвгүүнээсээ хуримын дээд хурим аль вэ? хэмээн асууваас Цагаадай өгүүлрүүн:

	 

	Хуучин он биднээс 

	Хангирс ч одох хэмээн 

	Шинэ он бидэнд 

	Шилжирч ирэв хэмээж

	Өлзий хутагт хэмээн

	Хуримлалдах нь хуримын дээд буй заа 

	 

	гэж өгүүлбээс Богд Чингис хаан зарлиг болруун. Тэр бишээ. Нярайгаас хагацсан нэр эс өгвөөс, хэвлийгээс унаад гэгээ эс үзвээс юун шинийг шинэлэх вэ? Үүнээс хойш... эхээс төрсөн олж хүндлэлдэн найрлаваас дээд хурим чинь энэ буй хэмээн зарлиг болсон ажгуу” (“Алтан товч” 94-р тал) гэснээс үзвэл эрт цагт өвөг дээдэс маань төрсөн өдрөө тэмдэглэдэг сайхан уламжлал байсан ажээ. 

	Мөн үүний нэгэн адил бусад улс үндэстэн өн эртнээс эхлэн өнөөг хүртэл түүхэнд гарамгай үүрэг гүйцэтгэсэн хаад ноёд, эрдэмтэн мэргэдийнхээ төрсөн өдрийг тэмдэглэн сурталчилсаар ирсэн сайхан уламжлал бий билээ. Түүгээр ч барахгүй зарим улс оронд эзэн хааныхаа төрсөн өдрийг амралт баярын өдөр болгосон ч байх юм. 

	Иймд эзэн Чингисийн төрсөн өдрийг ёслол төгөлдөр тэмдэглэх нь бусдыг дуурайсан бус бусад үндэстэн манайхаас өвлөж авсан уламжлалыг сэргээн хэрэгжүүлэх нь зүйтэй байна. 

	Төрсөн өдрийг тэмдэглэх нь найр хурим гэсэн ойлголт бус тухайн хүний түүхэнд гүйцэтгэсэн ялалт амжилтыг бахархан, ёстой ахмад үеийнхний сургаснаар “... Ер хүн өөрийн уг язгуураа мэдэхгүй бол ойд төрсөн сармагчин лугаа адил” гэснийг санан үр ач, өсвөр үеэ ахмадаа хүндэтгэх, түүх шастираа судлах өдөр болгох нь зүйтэй. 

	Т. Мандирын санаачилгыг дэмжихийн учир нь: “Чингис хааны төрсөн өдрийг Монгол тулгар бичгүүдэд “... Урт наст тэнгэрийн хүчээр үүдэн ирсэн Чингис нэрт хүү усан морин (1162 он) жилийн зуны тэргүүн сарын 16-наа Ононы Дэлүүн болдогт төрсөн болой (“Асрагч нэртийн түүх”) гэдэг нь билгийн улирлын тоолол болно. Гэтэл аргын улирлын буюу европ тоололд МУИС-ын оюутан Ш. Одонтөр тааруулахдаа 4-р сарын 16-ны өдөр болгон 828 жилийн ой болно гэж бичжээ. 

	Бид алийн болгон нэг өдрийг тааруулж алдаг оног өнгөрөөж нэг загварт баригдах билээ. Нэг загвар маягийг ягштал баримтлаад юу хожсон билээ. Тэгээд ч цаашдаа билгийн тоололд орох шүү дээ. 

	Иймд хурим, найр наадам цэнгээнийг сонгон хийсээр ирсэн зуны тэргүүн сарын шинийн 16-наа (Энэ жилийн хувьд 6-р сарын 9-ний өдөр тохионо) “Монгол туургатныг нэгтгэсэн эзэн Чингисийнхээ алдар цууг алдаршуулан тэмдэглэж өнгөрүүлэхийг Монгол судлалын холбоо анхааралдаа авна буй заа. 

	Цаашдаа Монгол цаг тооны бичигт Чингис хааны төрсөн өдрийг цагаан сарын шинийн нэгэн лугаа адил тэмдэглэж өгөхийг санал болгосуу. 

	Өлзий дэмбэрэлтэй энэ өдрийг Монгол түмнээрээ бахдан тэмдэглэж, уламжлал болгоцгооё. 

	Хар Хорин сумын 10 жилийн дунд сургуулийн багш Д. МӨНХ-ОЧИР

	 

	3.”УСАН МОРИН ЖИЛТЭЙ ЧИНГИС ХААН”

	(“Хөдөлмөр” сонины 1990 оны 08-р сарын 18. №91)

	 

	Ертөнцийн юмс үзэгдэл нь цагийн хувьд дахин давтагддаг, түүний учир шалтгааныг олохыг хүн төрөлхтөн олон зуун жил сонирхон ажигласаар иржээ. Энэ явцдаа хүн төрөлхтөнд гамшиг зовлон учруулж байсан ган гачиг, зуд турхан, өвчин тахал нь од эрхсийн хөдөлгөөн байршилтай холбогдон тодорхой цагт дахин давтагдаж байдгийг мэдсэн нь дараагийн учруулах хөнөөл хохирлоос урьдчилан сэргийлэх арга болж байсан нь зарим ард түмний түүхэнд хадгалагдан үлджээ. Олон зуун жил байгалийг танин мэдэх явцдаа хүн өөрийгөө огторгуйн үечлэн давтагдах хуульд захирагдан хүний амьдралын үйл ажиллагаа, бие цогцос, оюун ухааны эерэг сөрөг тал нь од гарагийн үйл ажиллагаатай холбоотой болохыг ажиглажээ. Ер нь хүн өөрийн биедээ туйлшралт чанар, хэмнэл хоёрыг агуулдаг байна. Хэмнэлт чанарыг олсноор хүнд тохиолдох баяр баясгалан, гай зовлонг нь олж тогтоож байсан ард түмний маань оюуны их сан жаран жарныг дамжин өнөө хүрэхдээ цагийн салхинд цохиулан мартагдахад хүрсэн нь нэн харамсалтай. Тэр ч бүү хэл сүүлийн үед нийгмийн үйл явцын хэмнэлт чанарыг нь тогтоогоод болох үйлийг гаргаж байна. 

	Энэтхэгийн зурхайч М. Лал Махожан ЗХУ-ын өөрчлөн байгуулалт нийгмийн үйл ажиллагаа нь 4-р сард доройтож болох 11-р сараас дээд цэгтээ тайван байдалд хүрэх гэжээ. Тэгвэл бид энэ өгүүлэлдээ болох үйлийг зурхайлан гаргадаг аргаар түүх болон үлдсэн хүний үйл явдал амьдралынх нь сайн муу мөчлөгийн хоёр туйл нь түүхэн үнэн, түүх шастиртай нь аль хэр ойртох нь вэ? гэдгийг: 

	 

	“Алтан биеэ амс хэмээвээс 

	Ахуй төр минь алдруузай

	Бүтэн биеэ амс хэмээвээс 

	Бүрэн улс минь сандруузай

	Алтан бие минь алжааваас алжаатугай

	Ахуй төр минь бүү алдартугай

	Бүтэн бие минь зовбоос зовтугай

	Бүрэн улс минь бүү сандартугай” 

	(“Алтан товч”) 

	 

	хэмээн зарлиг айлдаж байсан эзэн Чингис хааны үйл амьдралаар мөчид товчоолон гаргахаар зорилоо. 

	Аливаа улс түмний түүх нь цагийг эзлэн төрсөн их хүний түүхэн үйл явдлаар товчоологдон түүх шастир болдог лугаа адил 13-14-р зууны үеийн монголын түүх нь Чингис хааны үйл ажиллагаатай холбоотой байх нь тодорхой билээ. Тэгвэл Чингис хааны бие сэтгэхүйн хэмнэлт байдал мөчлөгөөс хамаарч түүхэн үйл явдал ч бас шийдэгдэж болох юм. Чингис хааны төрсөн оны талаар адилгүй санал байдаг боловч ерөнхийдөө хоёр янзаар тэмдэглэсээр иржээ. 

	Персийн түүхч Рашид ад-Дины “Судрын чуулган” түүнээс эшлэл болгон бичсэн Б. Я. Владимирцовын “Чингис хаан”, Бартольдын “Монголын түрэмгийллийн доорх туркестан” зэрэг олон ном зохиолд Чингис хааныг “Хөхөгчин гахай жил” буюу 1155 онд мэндлэв гэх. Тэгвэл дорно дахины болон манай сурвалж шастир болох “Дай Юань улсын түүх”, Саган сэцэн “Эрдэнийн товч” мөн хоёр янзын “Алтан товч”, “БНМАУ-ын түүх”-ийн 1-р боть (1966 он), Сайшаалтын “Чингис хааны товчоон” зэрэг болон тухайлбал “Асрагч нэртийн түүх”-нд: 

	 

	“Урт наст тэнгэрийн хүчээр 

	Үүдэн ирсэн Чингис нэрт хүү

	Усан морин жилийн 

	Зуны тэргүүн сарын арван зургаанаа

	Ононы Дэлүүн болдогт төрсөн болой” 

	 

	гэсэн нь нийтийн он тооллын 1162 он болно. Иймд сүүлийн сурвалж бичиг зохиолуудад дурдсан 1162 оныг авлаа. Бидний хийсэн дүгнэлт хэрэв үнэн болбол төрсөн оныг нь ч зөв тогтоож болох юм. Зурхайн олон хувилбараас зөвхөн хувь заяаны 47-чулуу буюу язгуур таван махбодын (гал, шороо, төмөр, ус, мод) зохилдлогоог харьцуулах замаар эх ба дайсан жилийн хэмжээнд авч дүгнэн үзье. Чингис хааны 66-жилийн амьдралаас 37-ны нас буюу 1198 оныг авсан нь мэнгэ голлосон (гурван хөх мэнгэтэй) жил орсон мөн төрсөн морин жил нь усан махбодтой бөгөөд усны дайсан шороон махбод болох тул бидний сонгосон 1198 он нь шороон морь болно. Иймд олон харш буюу гурван хар чулуутай бэрх жилийг түүхэн баримттай харьцуулбал: 

	1. Чингис хаан Мөрүгэ сүүл гэдэг газар Мэргидийн Тогтоха бэхийг дайлан байлдав. 

	2. Ван хан Чингис хаантай зөвлөлгүйгээр Буур хээрт Мэргидийн үлдэгдлийг довтолж олз ашгийг ганцаараа авчээ. 

	3. Найманы Хүсэгү Саврагтай байлдах гэтэл Ван хан байлдааны талбайд Чингисийг орхиж зугтаав. 

	Тэгвэл хамаг үйлс нь дэлгэрч бүтэх эд идээ нь урссан мэт арвижих эх жил нь тохиосон 39-нас буюу цагаан бич (1200 он) жилийг сонголоо. Энэ жил нь морин жилийн хийморь жил болохын зэрэгцээ бичин жилийн махбод нь төмөр бөгөөд түүний төрсөн морин жилийнх нь махбодын эх жил ба усны эх нь төмөр тул гурван цагаан чулуутай сайн жил болно. Үүнийг түүхэн үнэнтэй тулгавал:

	1. Чингис хаан Ван хантай хамтарч Онон мөрний элсэнд Тайчуудтай байлдав. 

	2. Хатигин, Салжигууд зэрэг арван нэгэн аймгийн язгууртнууд нийлэн их хүчтэйгээр Буйр нуур орчимд Чингис хаантай байлдахад хаан ихэд ялжээ. 

	3. Өвөл нь Цагаан, Татауд, Алчи, Алухай дөрвөн Татар Чингисийг довтолсонд Чингис хаан Далан нэмүргэ хэмээх газар байлдаж хоёр дахь удаагаа Татар аймгийг ялжээ гэх зэрэг амжилт байна. 

	Хувь хүнийх нь үүднээс түүний бие сэтгэлийн аахар шаахар зүйлийг тэр болгон түүхэнд товойтол тэмдэглэлгүй өнгөрөх тал байвч эзэн Чингисийн төлөө үйлчлэгч түмний үйл ажиллагаа зайлшгүй цагийг эзлэгч их хүний бие сэтгэхүйн өсөлт бууралттай холбоотой байх болно. Түүхэн үүднээс он цагийн тухайд үнэн нарийн дүгнэлт өгөхөд түүхч мэргэд маань туслах биз. Бусад он цагийг товчоолон гаргахыг зурхайч нартаа сонордуулъя. Мөхөс миний оюуны сав өчүүхэн бөгөөд чадан ядан бүтээсэн зүйлд минь алдаа мадаг буй бол мэргэн уншигч түмэн өршөөнө биз. 

	 

	4.”ХААНЫ ҮЙЛ АМЬДРАЛ БА ОГТОРГУЙН ЦАГ”

	(“Хөдөлмөр” сонин 1990 он. №76)

	 

	Чингис хааны төрсөн оны талаар адил үгүй санал байдаг боловч ерөнхийдөө хоёр янзаар тэмдэглэсээр иржээ. Персийн түүхч Рашид Ад-Дины “Судрын чуулган” түүнээс үүдэн Б. Я. Владимирцовын “Чингис хаан”, Бартольдын “Монголын түрэмгийллийн доорх Туркестан” зэрэг олон ном зохиолд Чингис хааныг хөхөгчин гахай жил буюу нийтийн он тооллын 1155 онд мэндлэв гэх, тэгтэл дорно дахины болон манай сурвалж шастир “Дай Юань улсын түүх”, Саган Сэцэний “Эрдэнийн товч” мөн хоёр янзын “Алтан товч”, “БНМАУ-ын түүх”-ийн нэгдүгээр боть (1966), Сайшаалтын “Чингис хааны товчоон” зэрэгт болон тухайлбал “Асрагч нэртийн түүх”-нд 

	 

	“... Урт наст тэнгэрийн хүчээр 

	Үүдэн ирсэн Чингис нэрт хүү

	Усан морин жилийн зуны 

	Тэргүүн сарын арван зургаанаа

	Ононы Дэлүүн Болдогт төрсөн болой” 

	 

	гэсэн нь нийтийн он тооллын 1162 он болно. Иймд бид сүүлийн сурвалж бичиг зохиолуудад дурдсан оныг авлаа. Бидний хийсэн дүгнэлт хэрэв үнэн болбол төрсөн оныг ч зөв тогтоож болох юм. Зурхайн олон хувилбараас зөвхөн хувь заяаны 47-н чулуу буюу язгуур таван махбодын (гал, шороо, төмөр, ус, мод) зохилдлогоог харьцуулах замаар эх ба дайсан жилийн хэмжээнд авч дүгнэн үзье. 

	Чингис хааны 66 жилийн амьдралаас болгоомжилбол зохих хэд хэд тохиолдох боловч онцлон 37 нас буюу 1196 оныг авсан нь мэнгэ голлосон (3 хөх мэнгэтэй) жил орсон мөн түүний төрсөн морин жил нь усан махбодтой бөгөөд 1198 он нь шороо морь болно. Иймд олон харш буюу гурван хар чулуутай бэрх жилийг түүхэн баримттай харьцуулбал: 

	1. Чингис хаан Мөрүгэ сүүл гэдэг газар Мэргидийн Тогтоабэхийг дахин байлдаж дайлав. 

	2. Ван хан Чингис хаантай зөвлөлгүйгээр Буур хээрт Мэргэдийн үлдэгдлийг довтолж олз ашгийг ганцаараа авчээ. 

	3. Найманы Хүгсэү Саврагтай байлдах гэтэл Ван хан байлдааны талбайд Чингисийг орхин зугтаав. 

	Тэгвэл хамаг үйлс нь дэлгэрч бүтэх, эд идээ нь урсах мэт арвижих эх жил нь тохиосон 39 нас буюу цагаан бич (1200 он) жилийг сонгож үзье. Энэ жил нь морин жилийн хийморь жил болохын зэрэгцээ бичин жилийн махбод нь төмөр бөгөөд түүний төрсөн морин жилийнх нь махбодын эх жил ба усны эх нь төмөр тул гурван цагаан чулуутай сайн жил болно. Үүнийг түүхэн үнэнтэй тулгавал:

	1. Чингис хаан Ван хантай хамтарч Онон мөрөнд Тайчуудтай байлдав. 

	2. Хатгин, Салжиуд зэрэг 11 аймаг нийлэн их хүчтэйгээр Буйр нуур орчимд Чингис хаантай байлдахад хаан ихэд ялжээ. 

	3. Өвөл нь Цагаан, Тутауд, Алчи, Алухай дөрвөн Татар Чингисийг довтолсонд Чингис хаан Далан нэмүргэ хэмээх газар байлдаж хоёр дахь удаагаа Татар аймгийг ялжээ гэх зэрэг байна. 

	Хувь хүнийх нь үүднээс түүний бие сэтгэлийн аахар, шаахар зүйлийг тэр болгон түүхэнд товойтол тэмдэглэлгүй өнгөлөх тал байвч эзэн Чингисийн төлөө үйлчлэгч түмний үйл ажиллагааг зайлшгүй цагийг эзлэгч их хүний бие сэтгэхүйн өсөлт бууралттай холбоотой байх болно. Түүхэн үүднээс он цагийн талаар нарийн дүгнэлт өгөхийг түүхч мэргэд маань нэмэрлэх биз. 

	Бусад он цагийг товчоолон гаргахыг зурхайч зурхайч нартаа сонордуулъя. Мөхөс миний оюуны сав өчүүхэн бөгөөд чадан ядан бүтээсэн зүйлд маань алдаа мадаг буй бол мэргэн уншигч түмэн өршөөнө биз. Сайн үйлс дэлгэртүгэй. 

	Д. Мөнх-Очир (Хархорин) 

	 

	5.”МНТ” ДАХЬ ЗУРХАЙЧ НАР”

	(“Утга зохиол урлаг” сонин 1990 он. №01)

	 

	Дэлхий дахинд ихэд алдаршсан “Монголын нууц товчоо”-г 1866 онд Оросын алдарт эрдэмтэн П. Кафаров өрнө дахинд хүргэж шинжлэх ухааны эргэлтэд оруулснаас хойш зуу гаруй жил өнгөрсөн ч түүнээс хойш олон арван эрдэмтэн судалсан ч “нууцыг” нь бүрэн нээж тогтоож чадаашгүй л байна. 

	“МНТ”-д хадгалагдаж буй олон нууцын нэг нь Чингисийн үеийн олон зурхайч мэргэдийн нэрийг тодруулах, эзэн Чингисийн хаан ширээнд өргөмжлөхөд зурхайч нар ямар үүрэг гүйцэтгэсэн зэрэг нь “МНТ” судлалд чухал холбогдолтой болно. Олон зуун жил мал аж ахуй голлон эрхэлж байсан нүүдэлчин Монголчуудын аж амьдрал байгалиас шууд шалтгаалж байгалийн хараат байдалд байснаас гадна түүний сүр хүчинд дарагдах, тэнгэр газрыг тахиж шүтэх бишрэх үзэл нь бөө мөргөлийг бий болгосон байна. 

	Монголчуудын түүхэнд Хүннүгийн үед тэнгэр од, мичид нар сарны байдлыг олж мэдэх үүрэг бүхий хүмүүс зурхайч нарыг ажиллуулж байсан баримт бий. Нөгөө талаар тэнгэр, нар сар, од мичдийн орчил хөдөлгөөнийг танин мэдэх гэсэн хүний хүсэл эрмэлзэл одон зурхайн ухаан үүсэж хөгжих нөхцөл болсон байна. 

	Тэгвэл Чингисийн ордонд Зайран бөө зурхайч гэж алдаршсан хамгийн мэргэн зурхайч нар ажиллаж байсан баримтыг “МНТ”-оос олж болох байна. “МНТ””ы 400-аад түүхт хүмүүсийн дотроос Хорчи Үсүн, (Дамдинсүрэн гуай Усун гэж буулгасан), Хунан, Хөхөчос, Дэгэй дөрвийг тэр үеийн зурхайч нар болов уу гэж таамаглах үндэстэй байна. 

	Үүнд Баарин аймгийн Хорчин Үсүн өвгөн Жамухаас салж Чингист ирэхдээ “... Жамухтай хэвэл нэгтэй хэлхээ бэхтэй хүмүүс билээ. Иймийн тул Жамухаас хагацаж болохгүй гэвч Зайран тэнгэр ирж нүдэнд минь зааж үзүүлсэн... Тэмүжин чи улсын эзэн болбол намайг урьдаас зааж хэлсэн тул хэрхэн жаргуулах вэ? гэж асуувал Тэмүжин өгүүлрүүн: Үнэхээр би улсын эзэн болбол чамайг түмний ноён болгоё” гэв. Хорчи чи өгүүлрүүн: Өдий их төрийн үйлийг урьдаас заасан намайг түмний ноён болгох нь ямар жаргалтай вэ?...” гэж хэлж байна. (Ц. Дамдинсүрэн “МНТ” 121-р зүйл) 

	Тэмүжин Монголын эзэн болох дээд тэнгэрээс заяатай гэдгийг зохиогч тухайн үедээ онолын хувьд баталж байгаа боловч Үсүн өвгөнтэй холбоотой байгаа нь чухал юм. Тэгвэл “МНТ”-ны 207-р зүйлд Чингис Хорчид өгүүлрүүн:

	 

	“.... Хол урьдын цагт 

	Хорчи чи мэргэлээд 

	Зөгнөж хэлсэн үгээ 

	Зөв болгон тохирч...” 

	 

	гэж Үсүн өвгөний зөнч мэргэнийг магтсан байхад 210-р зүйлд “... Боорчи, Мухулай тэргүүтэн ноёдоо Додой, Доголху тэргүүнтэй Черби нараа... Хунан, Хөхөчос хоёртой зөвлөж хамаг үйлсийг үйлдэгтүн гэж зарлиг болгов... Хунан, Хөхөчос, Дэгэй, Усун өвгөн энэ дөрвүүл үзсэнээ нуухгүй үнэн үгээ хэлж, мэдсэнээ мэлзэхгүй, сонссон үгээ сонсгодог билээ” гэжээ. 

	Эдгээр хүмүүс нь их ноёд, сайдуудын зөвлөх байсан төдийгүй, их жанжиддаа тэдэнтэй хамтран зөвлөж аливааг үйлдэж байхыг шаардаж байжээ. Хунан, Хөхөчоё, Дэгэй. Үсүн дөрвөн зөвлөх ноёд маань зөв бурууг мэдэхгүй үзсэн харснаа зөөж ховлож ярьж байсан бол ийм их зэрэгт хүрээ ч үү гэж. Үзсэн гэдэг нь од мичид, нар сарны байрлалыг үзэж мэдсэнээ хэлэх, урьд үеэс өвгөн болтлоо сонссон сургаалаа сонсгодог байсан нь гарцаагүй. Өвгөн буурал зөнчдийнхөө үзэж мэдсэн тэргэл сартай шинийн 16-нд тэд тугаа тахихын зэрэгцээ сургаал номоор нь үр хүүхдээ хүмүүжүүл байжээ. 

	“МНТ”-ны 243-р зүйлд “... Цагаадай хэцүү авиртай тул Хөхөчос өглөө үдэш дэргэд нь байж санаснаа хэлж байтугай гэж үр хүүхдийнхээ багш болгон томилж байв. Үлгэр домог болсон өвгөн буурал зөнч мэргэн зурхайч нараа Чингис хаан хэр хүндэтгэдэг байв гэвэл “МНТ”-ны 216-р зүйлд “... Усун, Хунан, Хөхөчос, Дэгэй энэ дөрвүүлээ үзсэн сонссоноо үлдээж нуулгүй үргэлж хэлдэг билээ. Монголын төр ёсонд бэхи ноёдыг өргөмжлөх заншил бий. Ахмад үеийн хүнээ бэхи болгодог заншилтай тул Баарин ахын ураг Усун өвгөнийг бэхи болгоё. Бэхи өргөмжлөөд цагаан дээл, цагаан морь унаж, дээд сууринд сууж, он сарыг олж сонгож байтугай” гэж зарлиг болов гэжээ. Сарын сайныг саатан хэлж, өдрийн сайныг өнжин хэлдэг өвгөд мэргэдээ ийнхүү дээд сууринд суулгаж үг сургаалыг нь үргэлж анхаарч явдаг байжээ. 

	Энд гарч буй Усун өвгөн нь Усун биш Үсүн байх талтай. “МНТ”-н 102-р зүйлд “... Удуйд Мэргэдийн Тогтоа, Увас Мэргэдийн Дайр Үсүн, Хаад Мэргэдийн Хаатай Дармалаа гурвуулаа...” энд өгүүлж буй Дайр Үсүн гэдэг нь их ширэлдсэн даахидсан үстэй гэсэн утгатай байв. Тэгвэл бидний үзэж буй их зөнч мэргэн “Усун” өвгөнийг Хятадын эрдэмтэн Баяр “МНТ”-ны шинэ орчуулгандаа “Үсүн” гэж буулгасан нь зөв байна. Үс гэзгээ ширэлдтэл агуйд сууж, ертөнцийн амьдралаас тасарч нирваан болохыг зорьсон шашны даяанч биш үс гэзгээ буурал болтол төлгө номоо түмнийхээ тусад зориулж ирсэн хаад ноёдын зөвлөх мэргэн зурхайч, зөнч нар гэлтэй. Зураач, сэтгүүлч Т. Мандирын хорин нэгэн зулын тавдугаар зул Тэв тэнгэр бөөгийн зургийг зурахдаа бусдаас их үстэйгээр зурсан нь бас үүнтэй холбоотой болов уу? (“Улаан од” сонин 1989 он. №57)

	Тайчууд зуны тэргүүн сарын 16-ны улаан тэргэл өдөр Ононы эрэг дээр хуримласан (“МНТ”-ны 91-р зүйлд), мөн хулгана жил (1204)-ийн зуны тэргүүн сарын 16-ны улаан тэргэл өдөр тугаа тахиж мордоод гэсэн нь тохиолдлоор бус бололтой. Шинийн 16-ны өдрийн тухай зурхайн номд дөрөвдүгээр баясгалан буюу үс авах, хан орон суух сайн гэснээс үзвэл бас ч өдөр судар харж өдрийн сайныг сонгож байсан бололтой. Нууцаар дүүрэн “МНТ”-ны дусал төдийхөн зүйлийг мөхөс миний бие чадан ядан оролдож эрдэмтэн мэргэд судлаачдынхаа сонорт хүргэв. 

	Хар Хорин сумын дунд сургуулийн багш Д. Мөнх-Очир 

	 

	6.”ШАРСАН МАХ АНДДАГГҮЙ ШАР ЗУРХАЙЧИД”

	(“Улаан Од” сонин 1990 оны 08-р сарын 18. №65)

	 

	Дэлхийн дахинд алдаршсан “Монголын нууц товчоо”-г (МНТ) 1866 онд Оросын алдарт эрдэмтэн П. Кафаров европ дахинд хүргэж шинжлэх ухааны эргэлтэд оруулснаас хойш зуу илүү жил олон арван эрдэмтэн мэргэд судалсан ч гэлээ уг зохиолын нууцыг нь бүрэн дүүрэн нээж чадаагүй байна. 

	“МНТ” зохиолд буй олон нууцын нэг нь Чингисийн үеийн олон зурхайч мэргэдийн нэрийг тодруулах мөн Тэмүжинийг агуу их хүн болж өсөн бойжих, хаан ширээнд өргөмжлөхөд зурхайч нар ямар үүрэг гүйцэтгэсэн зэрэг нь “Монголын Нууц Товчоо”-ны судалгаанд чухал ач холбогдолтой юм. Олон зууны турш мал аж ахуй голлон эрхэлж ирсэн нүүдэлчин монголчуудын аж амьдрал байгалиас шууд шалтгаалж түүний нөлөө сүр хүчинд автаж, тэнгэр газрыг тахих, шүтэн бишрэх үзэл санаа дэлгэрчээ. 

	Иймд “Дээд шүтээн-Мөнх хөх тэнгэр”-ийг шүтэх онгон сахиус бөө мөргөл үүсэхийн зэрэгцээ тэнгэр, нар, сар, од мичдийн орчил хөдөлгөөнийг танин мэдэх гэсэн хүсэл эрмэлзэл нь одон зурхайн ухааныг үүсгэн хөгжүүлэх бас нэгэн нөхцөл болов. Монголчуудын түүхэнд Хүннү-Сүннүгийн үед тэнгэр, од мичид, нар сарны байрлалыг олж мэдэх үүрэг бүхий зурхайч нарыг ажиллуулж байсан баримт бий. Мөн бас 13-14-р зууны үед бөө мөргөл төлөгчдийн биеэ даасан сүм дуган ажиллуулах хэмжээнд хүртэл хөгжүүлсэн байна. “МНТ”-ны 133-р зүйлд “Улзын Хусуту шитүэн, Нарату шитүэн гэдэг газар...” гэснээс үзвэл Шитүэн гэдэг нь шүтлэг мөргөлийн төвлөрсөн газар болохын ялдамд тухайн үеийн соёл шинжлэх ухааны төв болж байсныг гэрчилнэ. 

	Эзэн Чингисийн ордонд Заарин бөө төлөгч гэж алдаршсан хамгийн мэргэн зурхайчид үйлчилж байсан баримтыг “МНТ”-оос олж болно. Уг зохиолд гардаг 400-гаад түүхт хүмүүсийн дотроос Хорчи үсүн өвгөн, Хунан, Хөхөчос, Дэгэй дөрвийг тэр үеийн зурхайч нар болов уу гэж таамаглах үндэстэй байна. Үүнд: Баарин аймгийн Хорчи үсүн өвгөн Жамухаас салж Чингист ирэхдээ “...хэвэл нэгтэй хэлхээ бэхтэй хүмүүс билээ. Иймийн тул Жамухаас хагацаж болохгүй гэвч Заарин тэнгэр ирж нүдэнд минь зааж үзүүлсэн... Тэмүжин чи улсын эзэн болбол намайг хэрхэн жаргуулах вэ? гэж асуувал Тэмүжин өгүүлрүүн: “Үнэхээр би улсын эзэн болбол чамайг түмний ноён болгоё” гэв. Хорчи өгүүлрүүн: “Өдий их төрийн үйлийг урьдаас заасан намайг түмний ноён болгох нь ямар жаргалан бэ?...” хэмээн хэлж байгаа нь Чингисийн нэр төрийг мандуулж хаан болоход ихээхэн тус нөлөө үзүүлэхийн ялдамд Чингис монголын эзэн болох нь дээд тэнгэрээс заяатай гэдгийг зохиогч тухайн үедээ онолын хувьд баталж тэр нь Хорчи үсүн өвгөнтэй холбоотой байгаа нь чухам юм. 

	Тэгвэл “МНТ”-ны 207-р зүйлд Чингис өгүүлрүүн: 

	 

	“Хол урьдын цагт 

	Хорчи чи мэргэлээд 

	Зөгнөж хэлсэн үгээ 

	Зөв болгон тохирч...” 

	 

	гэж Үсүн өвгөний зөнч мэргэнийг магтан түүний хүсэлтийг ёсоор болгож байхад 210-р зүйлд “... Боорчи, Мухулай тэргүүтэн ноёдоо, Додой, Догулху тэргүүтэн черби нараа Хунан, Хөхөчос хоёртой зөвлөж хамаг үйлийг үйлдэгтүн гэж зарлиг болгов... Хунан, Хөхөчос, Дэгэй, Үсүн энэ дөрвүүл үзсэнээ нуухгүй үнэн үгээ хэлж, мэдсэнээ мэлзэхгүй сонссон үгээ сонсгодог билээ” гэжээ. 

	Эдгээр хүмүүс нь ноёд сайдуудын мэргэн зөвлөх төдийгүй баатар жанжидаа тэдэнтэй зөвлөж аливааг үйлдэж байхыг тушааж байжээ. Хунан, Хөхөчос, Дэгэй, Хорчи үсүн дөрвөн зөвлөх зөнч мэргэн зурхайчид нь зөв бурууг мэдэхгүй үзэж харснаа зөөж ховлон ярьж байсан бол үнэн шударгыг эрхэмлэн хүндэтгэдэг эзэн Чингисийн ихэс ноёдын зэрэгт хүрээч үү, үгүй юу? Үзсэн гэдэг нь од мичид, нар сарны байрлалыг үзэж мэдсэнээ хэлэх, урьд үеэс өвгөн болтлоо сонсон сургаалаа айлддаг бус уу? 

	XIII зууны үед ямар нэгэн үйлийг үйлдэхдээ өдөр сонгох шаардлагатай үед хорио цээр гарган үйлс бүтээлээ хийдэг байжээ. “... Дээд сууринд залруулан хүндэлж жил сарын бэлэг барьцыг өгүүлж байтугай” (Мансан “МНТ”-ны 216-р зүйлд) гэснээс үзвэл өвгөн буурал зурхайч мэргэдийнхээ бэлэг барьцыг үзэж сонгосон “Тэргэл сартай шинийн 16-нд тугаа тахих”-ын зэрэгцээ бэлэг барьцыг өгүүлэгч эрдэмт мэргэн ноёдоо ах дүү, ураг садандаа тушаан өгч (Эх, Отчигин хоёрт Хүчү, Хөхөчү, Жунсу, Аргасун дөрвийг, Зүчид Хунан, Мүнхүэр Хэтэ гурвыг, Өгэдэдй Илуйгэй, Дэгэй хоёрыг, Тулуйд Жида, Балай хоёрыг тус тус өгчээ) сургаал номоор нь үр хүүхдээ хүмүүжүүлэн байжээ. Түүнчлэн “Монголын Нууц Товчоо”-ны 243-р зүйлд “... Цагаадай догшин хэцүү авиртай тул Хөхөчос өглөө үдэш дэргэд нь байж санаснаа хэлж байтугай” гэж үр хүүхдийнхээ зөвлөх багшаар томилж байжээ. 

	Төрсөн өдрийн төөрөг, гарсан өдрийн гарагийг энэ үеэс төдийгүй эзэн Чингис хаан ч эрхэмлэсээр ирсэн нь тодорхой байна. Чингис хаан хатад хөвгүүдтэйгээ хуримлаж суухдаа хуримын дээд юу вэ? гэсэнд Цагаадай шинэ он гарсны баяр нь хуримын дээд буй заа гэвэл Чингис “Тэр бишээ. Нярайгаас хагацсан нэр эс өгвөөс, хэвлийгээс унаад гэгээ эс үзвээс юун шинийг шинэлэх вэ?... Үүнээс хойш эцгээс үүсэж эхээс төрсөн өдрөө олж хүндлэлдэн найрлаваас дээд хурим чинь энэ буй...” гэсэн нь аливаа хүний төөрөг, амьдралын бие сэтгэхүйн давтамжит үйлийг бодож гаргахад төрсөн өдрөөр тогтохгүй монголчууд бидний ярьдгаар хий нас болон ёстой л Чингис хааны хэлснээр “Эцгээс үүсэж эхэд олсон өдөр”-ийг нь мэдвэл тухайн хүний амьдралын боломжит үйлийг тодорхой гаргаж болох юм. 

	Үлгэр домог болсон өвгөн буурал зөнч мэргэн зурхайч нараас Чингис хаан хэр зэрэг хүндэтгэдэг байв гэхүл: “МНТ”-ны 216-р зүйлд “... Үсүн, Хунан, Хөхөчос, Дэгэй дөрвүүлээ үзсэн сонссоноо үзэж нуулгүй үргэлж хэлдэг билээ. Монголын төр ёсонд бэхи ноёдыг өргөмжлөх заншил бий. Баарин ахын ураг Үсүн өвгөнийг бэхи болгоё. Бэхи өргөмжлөөд цагаан дээл өмсөж, цагаан морь унаж, дээд сууринд сууж он сарыг олж сонгож байтугай” гэж зарлиг болов гэжээ. 

	Дээд сууринд хүндэтгэн суулгаад үг сургаал айлтгахыг нь сонсох Үсүн өвгөн маань аливаа нэг үйл явдлын болох цагийг урьдчилан хэлж өгч байх үүрэгтэй байжээ. Сарын сайныг саатан, өдрийн сайныг өнжин товлосон жишээг доор баримт харуулна. Тайчууд зуны тэргүүн сарын 16-ны улаан тэргэл өдөр Ононы эрэг дээр хуримласан (91-р зүйл) мөн хулгана жилийн зуны тэргүүн сарын 16-ны улаан тэргэл өдөр тугаа тахиж мордоод (193-р зүйлд) гэсэн нь тохиолдлоор сонгосон өдөр биш бололтой. 

	Хуучин үгийг хууль болгож, өвгөдийн үгийг өв болгож ирсэн Чингис хаан ах дүүгээсээ илүү бөө төлөгчдийн өдөөн хатгасан үгэнд итгэж байжээ. Тэв тэнгэр Чингис хаанд өгүүлрүүн: “Мөнх тэнгэрийн сахиус нэгэн удаа Тэмүжин улсын эрхийг, нэгэн удаа Хасар улсын эрхийг барина гэж зөн мэдэгдэв” гэсэн хуурамч үгэнд үнэмшиж Хасарыг баривчлан байцаан, өмч хөрөнгөнөөс нь хураан авч байсан нь төлөг номыг эрхэмлэж түүнд итгэж байсны бас нэгэн баримт билээ. 

	Эзэн Чингист үйлчилж байсан их заарин Хөхөчү “... Би тэнгэр дээр аялан явж сахиулсантай ярилцдаг... мөн сахиулсан чамд даян дэлхийн хаан бологтун гэж зарлав” гэдэг бөгөөд мөн “Чингис хаан гэх цолыг түүнд өргөмжилж чамд эрхбиш ийм нэр өгөх хэрэгтэй гэж сахиулсан зарлав” (Рашид Ад-дин “Судрын чуулган”) мөн “... 1206 онд хуралдсан их хуралдаан дээр Хөхөчүгийн саналаар Тэмүжинд Чингис хаан гэдэг цол өргөмжилсөн гэдэг” (Ч. Далай “Монголын бөө мөргөлийн товч түүх”). Үүнээс үзвэл Чингис цолыг өргөмжилж хаан болоход ихээхэн үүрэг гүйцэтгэсэн их заарин зурхайч Хөхөчү алдар хүнд, ашиг олзондоо үл ханан ордны сайд ноёдоор тогтохгүй олон монголчуудын итгэлийг олсон зурхайн ухааныг ашиглан олон түмний өөртөө татаж “Түүний хойно есөн хэлтэн (хамаг) улс Тэв тэнгэрт хуралдаж очсон ба Чингис хааны агтын хорооноос ч олон хүн Тэв тэнгэрт очиж захирагдав...” гэжээ. Энэ бүхнээс харахад XIII зууны үед зурхайн ухаан аль хэр амжилтад хүрч байсан нь тодорхой юм. 

	Энэ дашрамд өгүүлэхэд Усун өвгөн нь Усун биш байх талтай юм. “МНТ”-ны 102-р зүйлд “... Удуйд мэргэдийн Тогтоа, Увас мэргэдийн Дайр Үсүн, Хаад мэргэдийн Хаатай Дармалаа гурвуулаа...” хэмээсэн зүйл бий. Дээрхэд өгүүлэн буй Дайр Үсүн гэдэг нь их ширэлдсэн даахирсан үстэй гэсэн утгатай байна. Тэгвэл бидний үзэж буй их зөнч мэргэн Усун өвгөнийг Хятадын эрдэмтэн “МНТ”-г судлагч, орчуулагч Баяр “МНТ”-ны шинэ орчуулгадаа Усун өвгөнийг “Үсүн” гэсэн нь зөв байна. 

	Үс гэзгээ ширэлдтэл агуйд сууж ертөнцийн амьдралаас тасарч нирваан болохыг зорьсон шашны даяанч бус үс гэзгээ буурал болтол төлөг номоо түмний тусад зориулж ирсэн хаад ноёдын зөвлөх, мэргэн зурхайч нар гэлтэй. Иймээс ч зураач, сэтгүүлч Т. Мандир “Хорин нэгэн зулын”-хаа тав дахь зул болсон Тэв тэнгэр бөөгийн зургийг бусдаас илүү үстэйгээр зурсан нь бас л үүнтэй холбоотой болов уу. (“Улаан од” сонины 1989 оны №57) Төлөг зурхайчдын сургаал номоор явж түмэн олноо нэгтгэж төр их улсаа байгуулсан эзэн Чингис хаан зурхайн ухааныг хөхүүлэн дэмжигч, түүний шинжлэх ухааны гайхамшгийг мэдэрсэн ухаантан байсан бололтой. 

	 

	7.”ИХ ОРДНЫ ЗУРХАЙЧИД”

	(“Зурхай” сонины 1991 он. №9)

	 

	Монгол нутагт амьдарч байсан эртний улсууд од зүйн зохих мэдлэгтэй байжээ. Түүхч эрдэмтэн Г. Сүхбаатар “Монголын эртний өвөг” зохиолдоо “Хүннү нар амьтны мөчлөгийн 12 жилийн он тоолол хэрэглэж байсан гэх үндэс байна” гэж тэмдэглээд өөр нэг зохиолдоо мөн Сяньби нар ч энэ талаар зохих мэдлэгтэй байсан гэж дурдсан нь буй. 

	Тэгвэл амьтны мөчлөгийн 12 жил чухам хаана үүссэнийг эрдэмтэн И. В. Захарова Хятадыг судлагч эрдэмтэн Э. Шванны таамаглалыг баримтлан 12 жил амьтны тоолол нь Хүннүд үүссэн гэж үзжээ. Монголын түүхэнд Хүннү-Сүннүгийн үед од мичид, нар сарны байрлалыг олж мэдэх үүрэг бүхий зурхайч нарыг ажиллуулж байсан тухай түүхэн баримт бий. Эдгээр хүмүүсийн нэрийг өнөө хэр тодруулж чадаагүй ч одоогоор нэлээд эртний гэж үзэж байгаа Чингисийн дэргэд ажиллаж байсан зурхайчдын талаар өгүүлсүү. 

	Хүннүгээс улбаалсан зурхайн мэдлэг нь XII-XIII зууны үе болоход бөө мөргөл-төлөг зурхайчдын бие даасан сүм дуган ажиллуулах хэмжээнд хүртэл хөгжжээ. “Монголын нууц товчоо” зохиолын 133-р зүйлд: “…Улзын Хусату шүтээн, Нарату шүтээн гэдэг газар…” гэснээс үзвэл “Шитүэн” гэдэг нь шүтлэг мөргөлийн төвлөрсөн газар болохын ялдамд тухайн үеийн соёл шинжлэх ухааны төв болж байсныг гэрчилнэ. 

	Эзэн Чингисийн ордонд заарин бөө төлөгч гэж алдаршсан хамгийн мэргэн зурхайчид үйлчилж байсан баримтыг “МНТ” зохиолоос олж болно. Уг зохиолд гардаг 400-аад түүхт хүмүүсийн дотроос Хорчи үсүн өвгөн, Хунан, Хөхөчос, Дэгэй дөрвийг тэр үеийн зурхайч нар болов уу? гэж таамаглах үндэстэй байна. Үүнд: Баарин аймгийн Хорчи үсүн өвгөн Жамухаас салж Чингис хааны дэргэд ирэхдээ “…Жамухатай хэвэл нэгтэй хэлхээ бэхтэй хүмүүс билээ. Иймийн тулд Жамухаас хагацаж болохгүй гэвч Заарин тэнгэр ирж нүдэнд минь зааж үзүүлсэн… Тэмүжин чи улсын эзэн болбол намайг хэрхэн жаргуулах вэ? гэж асуухад Тэмүжин өгүүлрүүн: “Үнэхээр би улсын эзэн болбол чамайг түмний ноён болгоё” гэв. Хорчи өгүүлрүүн: Өдий их төрийн үйлийг урьдаас заасан намайг түмний ноён болгох нь ямар жаргалан бэ?...” хэмээн хэлж байгаа нь Чингисийн нэр төрийг мандуулж хаан болоход ихээхэн тус нөлөө үзүүлэхийн ялдамд Тэмүжин монголын эзэн болох нь дээд тэнгэрээс заяатай гэдгийг “МНТ” зохиогч тухайн үедээ онолын хувьд баталж энэ нь Хорчи үсүн өвгөнтэй холбоотой байгаа нь чухал юм. 

	Тэгвэл “МНТ”-ны 207-р зүйлд: 

	 

	“Чингис өгүүлрүүн:

	Хол урьдын цагт 

	Хорчи чи мэргэлээд 

	Зөгнөж хэлсэн үгээ зөв болгон тохирч…” 

	 

	гэж Үсүн өвгөний зөнч мэргэнийг магтан түүний хүсэлтийг ёсоор болгож байхад 210 дугаар зүйлд: “…Боорчи, Мухулай тэргүүтэн ноёдоо, Додой, Догулху тэргүүтэн черби нараа Хунан, Хөхөчос хоёртой зөвлөж хамаг үйлийг үйлдэгтүн гэж зарлиг болов… Хунан, Хөхөчос, Дэгэй, Үсүн өвгөн энэ дөрвүүл үзсэнээ нуухгүй үнэн үгээ хэлж, мэдсэнээ мэлзэхгүй сонссон үгээ сонсгодог билээ” гэжээ. 

	Эдгээр хүмүүс нь ноёд сайдуудын мэргэн зөвлөх төдийгүй баатар жанжиддаа тэдэнтэй зөвлөж аливааг үйлдэж байхыг тушааж байжээ. Хунан, Хөхөчос, Дэгэй, Хорчи үсүн дөрвөн зөвлөх зөнч маань зөв бурууг мэдэхгүй үзэж харснаа зөөж ховлон ярьж байсан бол үнэн шударгыг эрхэмлэн хүндэтгэдэг эзэн Чингисийн ихэс ноёдын зэрэгт хүрээ ч үү? үгүй юү? Үзсэн гэдэг нь од мичид, нар сарны байрлалыг үзэж мэдсэнээ хэлэх, урьд үеэс өвгөн болтлоо сонссон сургаал номоо айлддаг байсан бус уу? 

	XIII зууны үед ямар нэгэн хийж гүйцэтгэх үйл, өдөр сонгох шаардлагатай үед хорио цээр гарган үйлс бүтээлээ хийдэг байжээ. Энэ тухай Өвөр Монголын эрдэмтэн Мансангийн шинээр орчуулан найруулж хэвлэсэн “Монголын нууц товчоо” зохиолын 216-р зүйлд: “…Дээд сууринд залруулан хүндэлж жил сарын билэг барьцуудыг өгүүлж байтугай” гэснээс үзвэл өвгөн буурал зурхайч мэргэдийнхээ бэлэг барьцуудыг өгүүлэгч эрдэмт зурхайчдаа ах дүү ураг садандаа тушаан өгч сургаал номоор нь үр хүүхдээ хүмүүжүүлж байжээ. 

	Тухайлбал: Өүлүн эх, отгон дүү Отчигин хоёртоо Хүчү, хөхөчү, Жунсу, Аргасун дөрвийг, том хүү Зүчидээ Хунан, Мүнхүэр, Хэтэ гурвыг, Өгэдэй хүүдээ Илуйгэй, Дэгэй хоёрыг, бага хүү Тулуйдаа Жида, Балай хоёрыг сонгож өгсөн байна. Түүнчлэн “Монголын нууц товчоо”-ны 243-р зүйлд “Цагаадай хэцүү авиртай тул Хөхөчос өглөө үдэш дэргэд нь байж санаснаа хэлж байтугай гэж” үр хүүхдийнхээ зөвлөх багшаар томилж байжээ. 

	Төрсөн өдрийн төөрөг, гарсан өдрийн гарагийн тухай энэ үеэс төдийгүй эзэн Чингис хаан ч эрхэмлэсээр ирсэн нь тодорхой байна. Чингис хаан хатан, хөвгүүдтэйгээ хуримлаж суухдаа хуримын дээд юу вэ? гэсэнд Цагаадай шинэ он гарсны баяр нь хуримын дээд буй заа гэвэл Чингис хаан “Тэр бишээ. Нярайгаас хагацсан нэр эс өгвөөс, хэвлийгээс унаад гэгээ эс үзвээс юун шинийг шинэлэх вэ?... Үүнээс хойш эцгээс үүсэж эхээс төрсөн өдрөө олж хүндлэлдэн найрлаваас дээд хурим чинь энэ буй” гэсэн нь аливаа хүний төөрөг, амьдралын бие сэтгэхүйн давтамжит үйлийг бодож гаргахад төрсөн өдрөөр тогтохгүй монголчууд бидний ярьдгаар хий нас болон Чингис хааны хэлснээр “Эцгээс үүсэж эхэд олсон өдөр”-ийг мэдвэл тухайн хүний амьдралын боломжит үйлийг тодорхой гаргаж болох юм. Үлгэр домог болсон өвгөн буурал зөнч мэргэн зурхайч нарыг Чингис хаан хэр зэрэг хүндэтгэдэг байв гэхүл “Монголын нууц товчоо”-ны 216-р зүйлд “…Үсүн, хунан, Хөхөчос, Дэгэй дөрвүүлээ үзэж сонссоноо үлдээж нуулгүй үнэн үгээ үргэлж хэлдэг билээ. Монголын төр ёсонд бэхи ноёдыг өргөмжлөх заншил бий. Ахмад үеийн хүнийг бэхи болгодог заншилтай тул Баарин ахын ураг Үсүн өвгөнийг бэхи болгоё. Бэхи өргөмжлөөд цагаан дээл өмсөж, цагаан морь унаж дээд сууринд сууж он сарыг олж сонгож байтугай” гэж зарлиг болов гэжээ. 

	Дээд сууринд хүндэтгэн суулгаад үг сургаал айлтгахыг нь сонсох Үсүн маань аливаа нэг үйл явдлын болох цагийг урьдчилан хэлж өгч байх үүрэгтэй ажээ. Сарын сайныг саатан, өдрийн сайныг өнжин товлосон сар өдрийн тухай баримтыг “МНТ”-оо олж үзэж болох юм. Тайчууд зуны тэргүүн сарын 16-ны улаан тэргэл өдөр Ононы эрэг дээр хуримласан. (91-р зүйлд), мөн хулгана жилийн зуны тэргүүн сарын 16-ны улаан тэргэл өдөр тугаа тахиж мордоод (193-р зүйлд) гэсэн баримт нь тохиолдлоор сонгосон өдөр сар биш байна. 

	Хуучин үгийг хууль болгож, өвгөдийн үгийг өв болгож ирсэн Чингис хаан ах дүүгээсээ илүү бөө төлөгчдийн өдөөн хатгасан үгэнд хүртэл итгэж байжээ. Тэв тэнгэр Чингис хаанд өгүүлрүүн: “мөнх тэнгэрийн сахиулс нэгэн удаа Тэмүжин улсын эрхийг, нэгэн удаа Хасар улсын эрхийг барина гэж зөн мэдэгдэв” гэсэн хуурамч үгэнд үнэмшиж Хасарыг баривчлан байцаан өмч хөрөнгөнөөс нь хураан авч байсан нь төлөг номыг эрхэмлэж байсны бас нэгэн баримт билээ. Эзэн Чингист үйлчилж байсан их заарин Хөхөчү “... Би тэнгэр дээр аялан явж сахиулсантай ярилцдаг... мөн сахилусан чамд даян дэлхийн хаан бологтун гэж зарлав” хэмээн өгүүлсэн бол Рашид ад-Дины “Судрын чуулган”-д “Чингис хаан гэх цолыг түүнд өргөмжилж чамд эрхбиш ийм нэр өгөх хэрэгтэй гэж сахиулсан зарлав” гэдэг бөгөөд мөн Ч. Далай гуай “Бөө мөргөлийн товч түүх” номдоо “.... 1206 онд хуралдсан их хуралдаан дээр Хөхөчүгийн саналаар Тэмүжинд Чингис хаан цол өргөмжилсөн” тухай бичсэн бий. 

	Үүнээс үзвэл Чингис цолыг өргөмжилж хаан болоход ихээхэн үүрэг гүйцэтгэсэн их заарин зурхайч Хөхөчү нь алдар хүнд, ашиг олзондоо үл ханан ордны ноёд сайдаар тогтохгүй олон монголчуудын итгэлийг олсон зурхайн ухааныг ашиглан олон түмнийг өөртөө татаж эхэлсэн байна. Энэ тухай сурвалж бичгүүдэд “Түүний хойно есөн хэлтэн (хамаг) улс Тэв тэнгэрт хуралдаж очсон ба Чингис хааны агтын хорооноос ч олон хүн Тэв тэнгэрт очиж захирагдав.” Гэж бичсэн байна. Энэ бүхнээс үзэхэд XIII зууны үед зурхайн мэдлэг ухаан аль хэр амжилтад хүрч байсныг харж болох юм. 

	Энэ дашрамд өгүүлэхэд Усун өвгөн нь Усун биш байх талтай юм. “Монголын нууц товчоо”-ны 102-р зүйлд: “... Удуйд мэргэдийн Тогтоа, Увас мэргэдийн Дайр үсүн, Хаад мэргэдийн Хаатай Дармалаа” хэмээн өгүүлсэн зүйлд буй “Дайр үсүн” нь их ширэлдсэн даахирсан үстэй гэсэн утгыг агуулсан хүний нэр цол ажээ. Үүнээс үзэхэд үс гэзгээ ширэлдтэл агуйд сууж ертөнцийн амьдралаас тасарч нирваан болохыг зорьсон шашны даяанч бус үс гэзгээ буурал болтлоо төлөг номыг үзэж түмэн олонд тусаа зориулж ирсэн хаад ноёдын зөвлөх мэргэн зурхайч хүн байсан гэлтэй. 

	Иймээс түүхч, зураач, сэтгүүлч Т. Мандир “Хорин нэгэн хөрөг” зохиолынхоо тав дахь зул болсон Тэв тэнгэр бөөгийн зургийг бусдаас илүү үс гэзэгтэйгээр зурсан нь бас л үүнтэй холбоотой болов уу? Одон орон зурхай судлаачдын сургаал номоор явж түмэн олноо нэгтгэж төр их улсаа байгуулсан эзэн Чингис хаан зурхайн ухааныг хөхүүлэн дэмжигч, түүний шинжлэх ухаанч чанарыг мэдэрсэн ухаантан байсан ажээ. 

	 

	8.”ХУБИЛАЙ ХААНЫ ХУУЛЬЧИЛСАН ШАР ЗУРХАЙ”

	(“Ард түмэн” сонины 2004 оны 01-р сар. №01) 

	 

	Түүх сөхвөл: Аливаа юм өөрийн зүй тогтол жам ёстой байдаг. Зурхай судлалын шинжлэх ухаанч өөрийн зүй тогтолтой. Гагцхүү тэнгэр гараг эрхсийн хуульд захирагдаж байдаг. Зурхай нь Монгол улсын нутаг дээр амьдарч байсан Кидан улсын үед үүссэн. Тухайн улсад судар бичгийн хүрээлэн байгуулагдан зурхай болон түүхийн олон эрдэмтэн ажиллаж байжээ. Энэ хүмүүс 1181 онд “Их гэгээн зурхай” гэдгийг гаргасан бөгөөд 1210 онд энэ зурхайг сайжруулан Чингис хааны зарлигаар Монголын их гүрэнд хэрэглэж ирсэн түүхтэй. Үүний дараа зурхайд хамгийн их нөлөө үзүүлсэн хүн бол Юань гүрний хаан Хубилай юм. Тэрээр дундад болон дорнод азийн алдартай зурхайчдыг цуглуулаад шинээр цаг тооны бичиг хийлгэжээ. Түүнийгээ “Цагийн мэдээний зурхай” гэж нэрлэжээ. 

	1280 онд Төвөдөөс бусад оронд энэхүү зурхайг дагаж мөрдөх хууль гаргасан. Энэ зурхайн ерөнхий нэр нь өнөөдөр Ази даяар даган мөрдөж байгаа “Шар зурхай” юм. Ингээд Юань улс 1368 онд мөхөж, Монголын их гүрэн задарсан юм. Энэ Үеэс Монголд шарын хүчтэй орж ирсэн юм. Үүнтэй уялдаад Төвөдийн цаг тооны бичиг дэлгэрч эхэлжээ. Энэ нь өнөөдөр Монголчуудын хэл амны бай болоод байгаа “Төгс буянтын зурхай” юм. Энэ зурхай нь тухайн үед Төвөдийн “Цүр, пүг ёс” гэсэн хоёр ёсны зурхайг хооронд нь найруулж хутгаад 1747 онд Ишбалжир гэдэг хүн “Төгс буянт шинэ зурхайн ёс” гэдгийг гаргаж ирсэн юм. Гэсэн ч Монголчууд энэ зурхайг төдийлөн хэрэглэдэггүй байжээ. 1911 онд Монголд “ҮЭЧХ” ялж Монголын төрд шашны нөлөө их гарч ирсний улмаас энэхүү зурхайг 1920-оод он хүртэл хэрэглэж ирсэн байна. 

	1924 онд Монголын “Анхны Үндсэн хууль” батлагдаж тусгаар Монгол улсыг байгуулсан цагаас эхлээд дахин “Шар зурхай”-гаа хэрэглэсэн нь 1952 он хүртэл үргэлжилжээ. Үүнийг батлах баримт нь 1952 оны 01-р сарын 26-нд маршал Чойбалсан таалал төгссөн явдал юм. Ингээд 1952 оны 01-р сарын 27-нд таарсан луу жилийн цагаан сарын шинийн нэгнийг гашуудалтай давхцуулан хаасан байна. Хэрэв энэ үед “Төгс буянтын зурхай”-г баримталж байсан бол луу жилийн цагаан сарын шинийн нэгэн нь 02-р сарын 27-нд болох байжээ. Тиймээс 1952 он хүртэл Шар зурхайг хэрэглэж байсан баттай баримт энэ юм. Чойбалсанг нас барснаас хойш нэг хэсэг цагаан сар хаагдаж байгаад 1961 онд Намын Төв Хорооны тогтоолоор цагаан сарыг малчдын баяр болгон зарлажээ. Энэ үед Хятад Монголын харилцаа маш их муудсан үе байсан учраас Намын Төв Хорооноос малчдад зориулсан хуанли хийсэн нь Хятадаас зөрсөн цаг тооны бичиг байсан бөгөөд гай болж тэр нь Төгс буянтын зурхай байсан юм. 

	Шар зурхай бол дан ганц шинжлэх ухаанаар ч бус тэнгэр эрхсийн хөдөлгөөнөөрөө ч батлагддаг. Шар зурхай нь 1181 онд анх зохиогдон сууриа тавьж, 1210 онд Чингис хаан сайжруулан чиглүүлж, 1279 онд Хубилай хаан судалгаа шинжилгээгээр батлан хуульчилснаас хойш өнөөг хүртэл Азийн бүх оронд дагаж байгаа энэ Шар зурхай нь шинжлэх ухааны хүрээнд батлагдаад зогсохгүй гараг эрхсийн хуультай тохирч байна. 

	Ингээд дээрээс нь цаг тооны бичгээ зөв байна уу, буруу байна уу гэдгийг мэддэг сар мичдийн тохиол гэдэг нүүдэлчдийн арга байсан. Энэ нь тодорхой цагт тохиож байдаг тэнгэр эрхсийн тохиол юм. Үүнийг зурхайн тохиолго, шалгуур тохиолго, нэгтгэх тохиолго гэдэг. Жишээ нь: Энэ шалгуураар үзэхэд саяхан 2003 оны 11-р сарын 8-нд таарсан өвлийн эхэн сарын шинийн 15 нь “Шар зурхай”-аар бол 11-р сарын 8-нд болж байгаа, гэтэл “Төгс буянтын зурхай”-аар бол 12-р сарын 8-нд таарч байгаа юм. Тэгэхлээр тэнгэрийн шалгуур тохиол болох сар мичдийн тохиолтой таарч буй нь “Шар зурхай” ажээ. 

	Хэрвээ Монголчуудын баримталж буй Төгс буянтын зурхайн зөв юм бол Азийн хоёр миллиард ард түмэн тэнэг болцгоох болно. Мөн шинжлэх ухаан техник өндөр хөгжсөн Азийн улс түмэн буюу тэр дундаа Япон, Солонгос, Сингапур, Тайваньчууд нь бүгдээрээ “Шар зурхай”-г үнэн зөв зурхай хэмээн мөрддөг. Тиймээс тэдний үзэж байгаагаар “Шар зурхай”-н тоолол нь зөв юм бол “Төгс буянтын зурхай” нь худлаа болох болох ёстой. Нэг нар, нэг сартай нэгэн дэлхийд нэг цаг тоолол нь үнэн нөгөө нь худлаа болох учиртай юм. 

	Буддын шашны сонгодог категорийн нэг нь “орон цаг хугацаа” байдаг. Энэ нь юу вэ гэхээр “Орноо олсон бүх юм сайхан, цаг хугацаа нь таарсан бүх юм хүчтэй” болохыг илтгэж байгаа юм. Тэгэхээр энэхүү “орон цаг хугацаа”-г илтгэж байгаа зүйл нь өөрөө цаг тоолол юм. Тэгэхээр бид буруу цаг хугацаанд цагаан сараа хийгээд байгаа нь “Буруу замаар явбал буцахдаа шороо тээнэ” гэгчээр ерөөсөө ар дахь үр дагаврыг нь тоохгүй байна гэсэн үг. Түүний үр дагавар нь хувь хүнд нөлөөлдөг, түүний ард айл өрх ам бүл бий. Мөн цаашлаад улс нийгэмд ч нөлөөлөх болно. Энэ нь юу вэ гэхээр бүх юм буруу зөрүүгээр эргэнэ гэсэн үг л дээ. Тиймээс цагаан сарын өдөр гэдэг нь аливаа зүйлийн эхлэл тэр тусмаа Монголчуудын шашны бүх зан үйлийг зангидаж байдаг. 

	Тухайлбал 2004 оны 01-р сарын 30-нд өөрөөр хэлбэл бичин жилийн хаврын тэргүүн сарын шинийн есөнд сар мичдийн тохиол болно. Гэтэл “Төгс буянтын зурхай”-аар бичин жил гараагүй байдаг. Төгс буянтынхан ерөөсөө шар зурхай бол өөр ёс, Төгс буянтын зурхай бол өөр ёс гээд байгаа юм. Зурхайн шинжлэх ухаан нь хувь хүний үзэл онолоор өөр өөр ёс журамтай байж болно гэхдээ сарны хөдөлгөөнөөр тооцдог цаг тоолол нь өөр байх ёсгүй юм. 

	Сар чинь Хятадад нэг өөр харагдаад монголд нэг өөр харагдахгүй биз дээ. Тэдний өөр нэг хариулт нь хэдэн Төвөд үсэг мэддэггүй тэнэг улсууд Хятадын “Еэвэн сар”-ыг Монголд авч ирэх гээд байгаа тухай юм. Хэрвээ түүхээ мэддэг бол Хятадын еэвэн сар гэдэг жил бүрийн билгийн улирлын наймдугаар сарын 15-нд болдог байна. Яагаад гэвэл Хятадууд еэвэн дотор хийсэн нууц бичгээр 1368 оны 8-р сарын 15-ны шөнө нэгэн зэрэг хөдөлж Юань улсыг устгасан билээ. Түүнээс хойш шийгуа дээр Монгол хүний толгойг зурж Монгол хүний толгойг нь цавчиж байна гэж өнөө шийгуагаа цавчаад Монгол хүний тархийг идэж байна гэж шийгуагаа иддэг. Мөн Монгол хүний зүрхийг төлөөлсөн еэвэнгээ хугалж иддэг нь ийм учиртай бөлгөө. Энэ бол Хятад хүний Монголчуудыг гутаан доромжилсон нэг баярын өдөр. 

	Хэрэв 01-р сарын 22-ны цагаан сарыг Хятадын еэвэн сар гэж ойлгож байгаа бол бусад улс орны цагаан сар ч “Еэвэн сар” гэсэн нэг нэртэй байх ёстой. Азийн бүх орнууд 1-р сарын 22-нд еэвэн сарыг тэмдэглэсэн юм бол тэд бүгд Хятадын колони гэсэн үг. Яагаад гэвэл Монголыг доромжилсон “Еэвэн сар”-ыг дагаж хийдэг л юм бол энэ жилийн хувьд 01-р сарын 22-нд цагаан сараа хийсэн Япон, Солонгос, Сингапур, Тайван зэрэг улс бүгдээрээ Хятадын колони улс гэж ойлгож болох юм. Тэгэхээр түүхээ мэддэггүй хүмүүс нь Тэрбишийн үгэнд итгэдэг юмаа гэхэд их бага ч гэсэн түүхээ мэддэг мань мэтийг маллаж чадахгүй биз ээ. 

	Яагаад үүнийг ийм зоригтой хэлээд байн вэ гэхээр их эзэн Чингис хааныхаа чиглүүлж, Хубилай хааныхаа зарлигдсан Цаг тооны бичиг болон Чингис хаанаа Хятадад худалдчихаад оронд нь Төвөдийг авах, хамгаалах арчаагүй аргыг хэрэглэхдээ хүртэл түүхээ мушгин гуйвуулсанд байгаа юм. Учир юунд байв гэхүл “Шар зурхай” бол Хятадын зурхай гэж сурталчилж байна гэдэг чинь Шар зурхайг үндэслэн гаргаж ирсэн Чингис хаанаа Хятадын хаан гэсэнтэй яг адилхан юм. Зарим нэг хүмүүс арван хэдэн жил худлаа зурхай цаг тоолол гаргаж олж авсан нэр хүнд, цаг тооны бичгээр цуглуулсан дөчин сая төгрөгөө хамгаалах гэж Монгол түмний түүхийг мушгин гуйвуулж Монгол хүний Хятадыг үзэн ядах үзлийг нь ашиглан хувийн амбицаар зохиосон шинэ түүхээ ард түмэнд тулган хүлээлгэж байгаа юм. 

	Үүний дашрамд өгүүлэхэд шинжлэх ухаан техник хөгжсөн 21-р зуунд биднийг удирдаж байгаа тэр тусмаа Монголын шинжлэх ухааны бодлогыг зохицуулдгаар барахгүй өөрийнхөө нэрд “Шинжлэх ухаан” гэдэг нэрийг агуулсан БСШУЯ-ны эрхэм түшмэд өөрийн салбарын “Одон орон геофизик судлал”-ын хүрээлэнгийн эрдэмтэн мэргэд нь хүртэл үл зөвшөөрөөд байхад Төвөдийн зурхайг зөв гэж байгаа нь үнэхээр харамсалтай. 

	Тэнгэрээ харж суудаг чавганц хүртэл “Төгс буянтын зурхай”-н алдаа мадгийг мэдээд байгаагаас үзэхэд энд нэг л зөрүү байгаа нь тодорхой юм. Үүнийг магадлан шалгах хэрэгтэй гэж Ерөнхийлөгчөөс зарлигдсан ажээ. Цаг тооллыг магадлан шалгах 35 сая төгрөгийн төслийг боловсруулах ажилд хэдэн хүмүүс цугласан нь “Төгс буянтын зурхай”-н хүмүүсээс бүрдсэн байна. Тэд нар түшмэдийн толгойг “Төгс буянтын зурхай”-аар угаачхаад төслийн мөнгийг нь хуваагаад цохичихжээ. Хамгийн сонирхолтой нь Засгийн газрын тогтоолд “Цаг хугацаа тулсан тул энэ жилдээ Төгс буянтын зурхай”-аар цагаан сараа хийчхээд энэ ондоо багтаагаад дахин шийдье” гэжээ. Эндээс үзэхэд төр засгийн түшмэл болоод шашныхан шар зурхайг хүлээн зөвшөөрч байна гэсэн үг юм. Өөрөөр хэлбэл энэ жилдээ яах вэ мөнгийг нь идчихсэн тул энүүгээрээ цайруулъя ирэх жил дахин мөнгө олдвол цаг тооллын төсөл хийе гэсэн утга юм. Зарим нэг хүмүүс Монголын ард түмний эсрэг түүхийг мушгин гуйвуулж үгүйсгэн Хятадад ашигтай тал барьж байгаад нь маш их харамсаж байна. 

	Тэр ч бүү хэл Солонгосын эрдэмтэн Жон Гён Де “Хувь заяаны зам” номдоо: “Чингис хаан чиглүүлж, Хубилай хаан хуульчилсан”-аас хойш Азийн бүх ард түмний даган мөрдөж байгаа Шар зурхайг Чингисийн жинхэнэ үр сад болсон Монголчууд хэрэглэх нь бүү хэл эсэргүүцэхэд нь би маш их гайхаж байна гэж бичсэн нь нэгийг өгүүлж байна. Монголын ард түмэн та бүхэн Ерөнхий сайдын захирамжаар бус ертөнцийн зарлигаар 2004 оны 01-р сарын 22-нд бичин жилийн шинийн нэгэн болсныг бүү март. 

	 

	9.”ДАЛАЙ ЛАМЫН АРВАН ДӨРВӨН ДҮР”

	(“Хөдөлмөр” сонины 1990 оны 12-р сарын 18. №134)

	 

	“Хүн төрөлхтний хамгийн үнэт зүйл бол энх тайван, түүнд хүрэх зам бол хүч үл хэрэглэх явдал” гэж амьдралынхаа туршид ойлгож ирсэн 14-р дүгээр Далай лам ирэх хонин жилд Монголд морилон ирж Дуйнхорын ван тавих юм. 

	Иймд уншигч та бүхэндээ 14 далай ламын дүрүүд болон Далай лам чухам ямар хүмүүн болохыг ойлгуулах зорилгоор сэтгүүлч Д. Мөнх-Очир товчлон нийтэлж байна. Эдгээр Далай лам шарын шашны түүх болон Төвөдийн улс төрийн амьдралд ямар учир холбогдолтой болох хийгээд Монголын түүх, Монгол-Төвөдийн харилцаанд оруулсан хувь нэмрийн тухай өгүүлэх болно. Өөрөөр хэлбэл энэ намтраас шашны болон Төвөдийн түүхээс багагүй зүйлийг ойлгох болно гэдэгт итгэж байна. Уншигч таны таалалд нийцэх болтугай. 

	1. НЭГДҮГЭЭР ДАЛАЙ ЛАМ: 

	Анхдугаар дүрийн Далай ламын номын нэр Гэндэндүв VII жарны цагаагчин (1391 он) жил умард Төвөдийн Сахьяа хийдийн орчим мэндэлжээ. Эцэг нь Гомбодорж, эх нь Жомунамжид. Эхээс нь нийт таван хүүхэд төрсөн бөгөөд Гэндэндүв гуравдугаар хүү нь ажээ. Түүнийг мэндлэх шөнө гэр орныхон нь дээрэмчдэд тоногдоод амьдралын хувьд тун хэцүү болсон болохоор Гэндэндүв хар багаасаа эцэг, эхтэйгээ хонь хариулж байлаа. 

	Гэндэндүв 15 насандаа (1405 он) гэрээс гарч Нартан хийдэд лам болж Донровхайдав багшид шавь орон гэслийн сахил авчээ. Хорин насандаа гэлэн сахил авч сүүлээр нь өмнөх Төвөдийн нутгаар явжээ. Юуны өмнө Цанрүг хийдэд хүрч Гүнсэнбэгийг багш таньж “Данцигригба” болон “Мадимаха”-г сурсан юм. Тэр үед Зонхова Лувсандагва өмнөх Төвөдөд шарын шашныг үүсгэн байгуулаад ихэд алдаршсан байлаа. 

	1415 онд тухайн үед Төвөд орныг ноёрхож байсан Пагмадувагийн Засгийн тавдугаар үеийн номын хаан Рагважалцаны урилгаар очиж хар, гар ардад ном тавив. Хорин таван настай Гэндэндүв багш Гүнсэнбэтэйгээ хамт очин ном сонсоод Зонховтой танилцав. 

	Зонхова Лувсандагва одоогийн Хөх нуур мужийн Шинин орчмын хүн юм. Юань улсын Жи Тэнгийн 17 онд (1357 он) мэндэлжээ. Долоон насандаа лам болж Донровринчинг багшаар таньж гэслийн сахил хүртжээ. 17 насандаа Төвөдөд очиж ном сураад 29 насандаа (1385 он) Чүлтэмринчинд шавь орж гэлэн сахил авсан байна. 

	Зонхова Лувсандагва Төвөдөд очиж ном сурч байхад Төвөдөд шашны янз бүрийн бүлэг их дэлгэрч байсан цаг. Тэр үеийн Төвөдийн шашин нь Гаржудвын бүлэг, Сахьяагийн бүлэг, Бумбын бүлэг зэргээр хуваагдаж байжээ. Бүлэг бүр дотроо ч бас олон салбар бүлэгт хуваагдаж байсан бөгөөд хүчээр их, шавь нар олонтой нь Гаржудва, Сахьяа бүлгүүд ажээ. 

	Энэ хоёр бүлэг харилцан тэмцэлдэж байсан учир эрдэмтэн мэргэд улмаар цөөрч Юань улсын сүүлч Мин улсын эхний үе болоход судар тарнийн ёс, сургаал буурч цөөхөн тооны эрдэмтэн мэргэдээс бусад хүмүүс сахил санваар юу хэмээхийг бараг мэдэхгүй болон сүм хийдийн лам хувраг нар цөм эгэл хувцастантай адил болжээ. 

	Төвөдөд бурхны шашин дэлгэрсэн VII зууны дундаас эхэлсэн юм. Лхасын их, бага хоёр зуу тэр үед байгуулагджээ. Нийтийн он тооллын наймдугаар зууны дунд үед Энэтхэгт дахин хүн томилон явуулж Ловон Бадамжунайг Төвөдөд залж ном заалгасан бөгөөд Сали хийдийг байгуулж лам хуврагт сахил санваар өгч бурхны номыг олноор орчуулснаар бурхан шашин ихээр дэлгэрч эхэлсэн юм. 

	Үүнийг Төвөдийн түүхэнд “Бурхан шашны анхны мандлын үе” гэдэг ажээ. Дарма (Ландарам) хаан суурийг эзэлсний хойно бурхан шашныг устган, хуврагийг албадан хар болгож, хар болох дургүйг нь алж, ном судрыг булахыг нь булж, шатаахыг нь шатааж, голд хаяхыг нь хаяж, их бага зуугийн Шагимунийн хөргийг эвдэн Сали хийдийг битүүмжилж бусад сүмийн олонхыг сүйтгэжээ. 

	Энэхүү түүхэн хугацааг Төвөдийн түүхэнд “Бурхан шашныг үгүйсгэсэн үе” гэдэг. Тэр үед цөөхөн тооны лам нар өөр оронд зугтан амь хэлтэрчээ. Удалгүй Ландрам хаан ламд хорлогдсоны дараагаар Төвөд улс их самуурч хорь гаруй жилийн хойно Төвөдөд боолчуудын бослого гарч Төвөдийн ихэнх нутаг дэвсгэрийг хамарсан байна. Боолчуудын бослого есөн (869-877 он) жил үргэлжилжээ. Төвөдийн хаант төр нуран сүйрээд олон аймагт салан задран гарч тус тусдаа нутаг эзлэн тасралтгүй дайн байлдаан хийх болсон тул бурхны шашин ч дахиж дэгжин хөгжиж чадсангүй. Зөвхөн цөөхөн тооны лам нар гэртээ нууцаар ном сурч уламжилж байв. Үүнийг хүмүүс “Хуучин шашны шавь” гэдэг. Хятадын түүх сударт улааны шашин гэдэг. Ийм байдал бараг 200 жил үргэлжилжээ. 

	1042 онд Төвөдийн хаан Лха лам Ишинуд хаан Энэтхэгт хүн томилон Адиша гэгээнийг залж ном заалгасан бөгөөд Ринченсамбууг хавсран бурхны номыг орчуулснаар ард олны хүндэтгэлийг олжээ. Сүүлд нь Адиша гэгээн өмнөд, умард төвөдөөр явж ном тавьж маш олон шавь дагуулсан байна. Энэ хугацааны түүхийг Төвөдийн түүхэнд “Бурханы шашны сүүлийн мандалтын үе” гэнэ. 

	1054 онд Адишаа гэгээн Төвөдөд нирваан дүрийг үзүүлжээ. Шавь Жондумбань шавь дагуулж ном заав. 1507 онд Жомдумба умар Төвөдөд Ринчин хийдийг байгуулав. Сүүлд шавь нар нь олшроод “Гаадамбын бүлэг” болж бүрэлдсэн байна. Энэ бүлэг нь сүүлээр Зонховын байгуулсан Гэлэгвагийн бүлэгтэй нийлсэн болохоор Төвөдөд энэ бүлэг одоо байхгүй болжээ. 

	1073 онд умард Төвөдийн нэгэн язгууртны үрс Гончигжалбуу гэдэг хүн умард Төвөдийн оронд Сахьяа хийдийг байгуулаад лам нарыг цуглуулан нууц тарнын ёсыг боловсруулав. Даланхоёр зүйлийн тарнийн арга байх бөгөөд сүмээсээ гадагш уламжлахгүй 14 зүйлийн тарни байдаг бөгөөд голдуу хий боловсруулж тамир тэжээдэг юм гэнэ. Тус бүлэг нь эхнэр авч үр ачтай болохыг цаазлахгүй, гагцхүү хүүхэдтэй болсны хойно дахин эхнэр хүнтэй ойртож болохгүй гэж тогтоожээ. 

	Гончигжалбуу бас өмнөд Төвөдөд хүн томилон сүм байгуулав. Сүүлд ном тавьж шавь хураан Сахьяагийн бүлэг болж бүрэлдсэн юм. Үүний хамт Төвөдийн Марба (1012-1097 он) Энэтхэгт хүрч ном сураад Төвөддөө буцаж ирсний хойно Дагва Гаржудба гэдэг бүлгийг байгуулав. Цөнбүналжур бас Шанбын Гаржудбаг үүдэн байгуулав. Энэ хоёр нь Гаржудбын бүлэг болно. Энэ бүлэг нь мөн тарничийн бүлгийн нэг зүйл болох ажээ. Тусгай мэс залгин гал үлээж Бодь биеэрээ дэгдэхийг судалдаг. “Тарнийн гал”-ыг хойно өлсөхийг дааж, хүйтэнд тэсэж, усанд ороход живэхгүй, галд ороход шатахгүй, огторгуйгаар аялахад тэгш газар явахтай адил” 

	Марбыг нас нөгчсөний хойно жанчийг нь Мял богд Гамбуу залгамжлав. Гамбуу хожим нь Лхамсын зүүн өмнө Гамбуу хийдийг (1121 онд) байгуулав. Үүнийг Дагва Гаржудва гэдэг. Гаржудбынхан өвөр Монголын нутгаар шашин дэлгэрүүлж сүм байгуулснаар хүч чадал нь Сахьяагийн бүлэгтэй тэнцүү болсон байна. Гаржудбагийн бүлэг хэдийгээр маш олон боловч үүн дотроос хамгийн том гурван бүлэг нь Пагругийн Гаржудва, Баригүнтийн Гаржудба, гармавагийн Гаржудба болно. Энэ гурван бүлэг нь өргөн олон түмэнтэй болоод төрийн эрх болон зэвсэгт хүчинтэй байжээ. 

	1240 онд Өгэдэй хааны хүү Годан их жанжин Туртанагбууд их цэрэг өгч Төвөдөд мордуулаад олон аймгуудыг төвшитгөн дагуулжээ. Туртанагбуу Төвөдийг төвшитгөсний хойно “Одоогийн Төвөдөд Гаадамбын ой шугуй хамгаас олон, Дэлибийн Гаржудбагийн номын хааны эрдэм олноос хэтрэхүй. Бэригүн Гаржудбагийн зан Богд төрийн хүчийг агуулж, харин Сахьяа бандид таван ухаанд нэвтэрчээ. Эзэн та арга бодон залмуй” хэмээн Годанд сануулж байв. Годан даруй сахьяа Бандидыг Монгол оронд шашныг дэлгэрүүлсүгэй хэмээн залав. Тэр үед 63 насалсан Бат бандид Гунгаажалцан ач хүү Пагва болон Чагнаадорж хоёрыг дагуулан 1244 онд Гансу мужид хүрч Голданд бараалхаж Төвөд орон Монголын хаанд дагах нөхцөл, мөн тушаах албан татварын зүйл төрөл, тоо хэмжээг хэлэлцэн тогтжээ. 

	“Төвөд хэлний Сахьяагийн цадиг” гэдэг номд Саж бандид Ганьсугаас Төвөдийн энэ шашны бүлэг болон орон нутгийн засаг төрийн толгойлогч хүмүүст өгсөн нэг захидлыг тэмдэглэж буй. Энэ захиандаа Монголын хааныг үнэн сэтгэлээсээ дагах бөгөөд зохих хэмжээний албан татварыг барих хэрэгтэй. Хэрэв аймшиггүй тэрсэлбэл лав сөнөхөд хүрнэ” гэж ятгасан бөгөөд бас Төвөд орны ноёдын нэр, харьяат ардын тоо, алба барьцын тоо хэмжээг гурван хувь сийрүүлэн нэг хувийг Годанд өгч нөгөө хувийг Төвөдийн тэргүүн ноёд хадгалах хэрэгтэй гэж тогтсон юм. Сахьяа бандид Гансу мужид долоон жил суув. 

	Тэгэхэд Годан түүнд тусгайлан Цавчаалын сүмийг байгуулан өгч суулгажээ. Саж бандид 1251 онд энд нас нөгчжээ. Түүнийг нас барахад Пагва ах дүү хоёулаа энд мөн суусан байна. 

	1252 онд Хубилай өмнө зүгт Юүнаны мужийг төвшитгөөд ялсан цэргээ авч 1253 онд буцахдаа Гансу мужийг өнгөрөн Гансуд элч илгээн Саж бандидыг ирж золгомуй хэмээн залав. Саж бандид нэгэнт таалал төгссөн учраас элчийн бие Пагва ах дүү хоёрыг авч ирж золгуулав. Хубилай тэр хоёрыг дэргэдээ үлдээж ордондоо авчээ. Тэр үед Пагва 19 настай, дүү Чагнаадорж нь 15 настай байжээ. 

	1255 онд Пагва түр зуур Хятад Төвөдийн зааг газар хүрч Рагвансэнгээг багш таньж гэлэн сахил авсны дараа буцан иржээ. 1258 онд бурхны шашин болон бумбын шашнаас тус бүр 17 төлөөлөгч цуглуулан маргалдахад Пагва бурхны шашны талыг төлөөлөн оролцов. Маргааны эцэст Пагва ялснаар Хубилайн хайр хүндэтгэлийг нэн их олсон байна. 1260 онд Хубилай дээд нийслэлд хаан ширээнд заларч Пагваг төрийн багш өргөмжлөн хас тамга шагнасан байна. Мөн онд Хубилай хаан хэсэг ноёдыг Төвөдөд томилон явуулав. Тэдний үүрэг бол ам өрхийг байцаан тэмдэглэж замын өртөө байгуулах явдал болно. 

	 

	10.”ДАЛАЙ ЛАМЫН АРВАН ДӨРВӨН ДҮР”

	Үргэлжлэл

	 

	(“Хөдөлмөр” сонины 1991 оны 01-р сарын 10. №3)

	 

	Тэр үед Бээжингээс Төвөд хүртэл нийт 27 өртөө байгуулжээ. 1287 онд Төвөдийн өрх амын дансыг гурав дахь удаагаа байцаахдаа бас дөрвөн өртөө нэмэн байгуулаад нийт 31 өртөөтэй болов. Өртөөний дор бас хэдэн салбар өртөө байгуулав. Салбар өртөөний хоорондох зай нь сайн морьтой хүний нэг өдрийн зам болно. Өртөө бүрд хэдэн хамжлага боолыг тавьж алба хаалгана. “Юань улсын түүх”-ээс үзвэл өртөө бүрд адуу зуун, хонь таван зуун, үхэр хоёр зууг мөнгөөр тооцон хэрэглэнэ. 

	1287 онд цэргийн өртөөг нэмэн байгуулсан нь Төвөдөд суугаа Монгол цэргийн хэрэгцээг хангах гэсэн бололтой. Өрх амын дансыг гаргахдаа утаа гаргах зуух нэг бүрийг нэг өрхөөр бодож өрх бүрээс нэг хүн өртөөний алба хаших бөгөөд жил бүр зохих хэмжээний гааль татвар тушаана. 

	1264 онд Хубилай хаан Бээжинд нүүн ирж Ерөнхийлөн захирах хороо байгуулан бурхан шашны шавь нар хийгээд Төвөд орныг захируулсан бөгөөд Төвөдөд үймээн хувьсгал гарвал салбар хороо томилон төвшитгөнө. 

	Энэ хороо мөн тусгай тамгатай ажээ. Ерөнхийлөн захирах хороо бол тэр үеийн Юань улсын байгуулсан Төвөдийн хэргийг тусгайлан хамаарах төрийн байгууллага болно. Энэ хороонд тэргүүн, дэд зэргийн сайд хоёр байна. Анхны хоёр сайдын нэг нь Монгол хүн Санги болно. Нөгөө нь Пагва лам болно. Пагва нэгэнт Юань улсын төрийн тэргүүн зэргийн сайд болсон бөгөөд Сангитай хамтаар Төвөд орны хэрэг явдлыг хамаарч байв. 

	1265 онд Пагва лам Хубилай хааны зарлигаар Төвөдөд буцав. Түүнд хоёр үүрэг өгсөн байна. Нэгд Монгол үндэстэнд нэг зүйлийн үсэг бичиг зохион өгөх. Хоёрт Төвөдийн хэрэг явдлыг цэгцлэн засах. Иймээс Пагва лам Төвөддөө ирсний дараа хийсэн анхны явдал нь даруй лавран байгуулж сайд томилсон болно. Лавран гэдэг Төвөд үг нь “Ламын хувийн сан” гэсэн утгатай болно. Энэ нь хэрэг дээрээ томоохон засаг захиргааны байгууламж болох бөгөөд дотроо хамба болон ажилтан нар олон байж Пагвагийн удирдлага дор шашин суртахуун, засаг захиргааны ажлыг хамаарч шийдвэрлэдэг ажээ. 

	Пагва Сахьяагийн номын хаан боловч засаг захиргааны ажлыг шууд хамаарах биш түүний доор сайд томилон түүний заавар ёсоор өдөр тутмын засаг захиргааны ажлыг хамаарна. Анхны сайд нь Шахисамбуу гэдэг хүн байв. Пагва нэрийг дурдаж Хубилай хаанаас “Ви Цангийн гурван чөлөөний цэрэг ардын түмний ноён” хэмээн өргөмжлөн мөнгөн тамга хайрласан байна. Түмний дарга нь гуравдугаар зэргийн сайд болно. Тэр үеийн Төвөдийн шашны энэ бүлгийн хүч нь тун их байсан учраас Сахьяагийн номын хаан нь дайлна уу? үгүй юу? гэдэг нь нэн чухал асуудал болж байжээ. Иймээс 1268 онд Хубилай хаан Ариун, Милиг, Хорун зэрэг ноёдыг Төвөдөд томилон Сахьяагийн сайд Шахисамбуутай хамтран Төвөдийн өрх амын дансыг хоёр дахь удаа байцаан эндээс үндэслэн 13 түмэн болгож нэг нэг түмний ноён томилов. Түмний даргыг Сахьяагийн номын хаан (Пагва) нэр дурдаж Юань улсын хаанаас өргөмжилсөн юм. 

	1269 онд Пагва лам Монгол үсгийг үүдэн бүтээж (Дөрвөлжин үсэг) биеэрээ Бээжинд хүргэж ирээд Хубилай хаанд бараалхаж үсгээ өргөсөнд хаан ихэд баясаж Пагва ламд улсын их эрхийг хайрлан тушаажээ. Хаан мөн Пагваг “Их эрдэнэт номын хаан” өргөмжилж 13 түмний харьяа орны гааль татварыг бүхлээр нь Сахьяагийн номын хаанд хайрлаж зардал хэрэгсэл болгов. Үүний хамт Пагваг нийслэлд үлдээн өргөмжилж Ерөнхийлөн захирах хорооны сайд болгосон байна. Сахьяагийн Засгийн байнгын ажлыг Сахьяагийн сайдад тушааг хамруулжээ. Төвөд орон дахь Юань улсын ноёрхлыг улам илүү чангатгахын төлөө Хубилай хаан 1282 онд Төвөдөд таван сайдтай шинэ ордныг байгуулж байв. 1276 онд Пагва сүүлийн удаа Сахьяадаа буцахад Хубилайн бие Сахьяа хийдэд нь хүртэл хүргүүлсэн байна. 1280 онд Пагва лам гэнэтээр нас нөгчив. 

	Хубилай хаан түүнийг “Огторгуйн доор газрын дээр Энэтхэг тэнгэрийн хүү, хувилсан бурхан, үсэг зохиогч, улс орныг туслан засагч, таван ухааны соёлд нэвтэрсэн бандид хутагт, “ИХ Юань улсын хааны багш” хэмээн өргөмжлөв. Пагва лам Лодойжалцан (1235-1280 он) бол Төвөдийн Сахьяагийн засаг төрийг үүсгэгч болох бөгөөд Сахьяагийн анхны номын хаан болно. 1265 онд Лавран байгуулж сайд томилсноос эхлэн түүний Номын хаан болсон нь 15 жил ажээ. 

	Пагваг нас нөгчсөний хойно Дармабал залгамлан Сахьяагийн хоёрдугаар үеийн Номын хаан болж нийт долоон жил (1281-1287 он) эрх барив. Дармабалыг нас барсны дараа Шаравжамьянринчинжалцан 19 жил (1288-1306 он) эрх барьсан боловч түүнийг Номын хааны суурийг залгамжлахыг Юань улсын төрөөс ер зөвшөөрөөгүй байна. 1307 онд Дагчин гуравдугаар үеийн Номын хааны суурийг залгамжлан 19 жил (1307-1326 он) эрх барив. Түүнийг өнгөрсний хойно Номын хааны суурь гурван жил хоосон өнгөрөв. 1330 онд Сахьяагийн дөрөвдүгээр үеийн номын хааныг Намхай залгамжлан 19 жил (1330-1349 он) болов. Залгаад лам Дамбасодномжалцан Сахьяагийн тавдугаар үеийн Номын хааны орыг эзэлж гурван жил (1350-1352 он) эрх барив. Хамгийн сүүлд Сахьяагийн зургаадугаар үеийн Номын хааны суурийг Лоройжалцан залгамжлан гурван жил (1352-1354 он) болов. Сахьяагийн төрийн эрх нь Пагва ламаас Лоройжалцан хүртэл зургаан үе улираад Төвөд орны Засгийн эрхийг 89 жил (1265-1354 он) барьжээ. 

	Шаравжамьянринчинжалцаны эрх барьж байсан 1290 онд Гаржудбын бүлгийн Бэригүмбэгийн түмний ноён Сахьяагийн Номын хааны ноёрхлыг эсэргүүцэн зэвсэгт хөдөлгөөн гаргажээ. Сахьяагийн сайд Айлва Төвөдөд суугаа Монгол цэргийн тусламжаар Бэригүнтийн түмний ноёны урвалтыг даран Бэригүн хийдийг шатаав. Энэ хэргийг Төвөдийн түүхэнд “Бэригүнтийн урвалт” гэдэг гэнэ. 

	Сахьяагийн тавдугаар үеийн Номын хаан лам Содномжалцаны эрх барьж байсан үед Гаржудбын бүлгийн Пагмураватын түмний ноён Жанчивжалцан Сахьяагийн сайдтай мөргөлдөөн хийв. 1345 онд түмний ноён Жанчивжалцан цөөхөн хүмүүстэй олныг дийлж Сахьяагийн сайдыг дарав. 1347 онд Жанчивжалцан Цалбын түмний ноёныг устган газар нутаг, ард иргэдийг нь эзлэн авчээ. Мөн 1349 онд Бэригүний түмний нутгийг эзэлснээр өмнөд Төвөдийн орон бүгд түүнд эзлэгдсэн байна. Энэ үед Сахьяагийн Номын хааны угсаа төрлийн дотор ч хагарал гарчээ. Эцсийн Номын хаан Лоройжалцаны үед Сахьяагийн Номын хааны ноёрхол нь мөхөх зүгтээ ханджээ. 

	1354 онд Жанчивжалцан Сахьяагийн Номын хааны дотоодын самууныг ашиглан цэрэг хөдөлгөж хийдийг бүслэн цохисноор Сахьяагийн сайд цэрэг дарагдан баригдаад 400 гаруй хүн алагдсан байна. Сахьяа үе улиран Юань улсын хааны багш байсан тул эд эрдэнэ үлэмж их хадгалагдаж байв. Эдгээрийг цөмийг нь хураан авч өөрийн газартаа буцжээ. Сахьяагийн Засаг энд хүрээд нурсан байна. Ингээд Жанчивжалцан Төвөдийг ноёрхох Пагмурувагийн Засгийг байгуулжээ. Тэрээр тэр даруй Бээжинд хүн зарж Юань улсын хаанаас өргөмжлөл гуйсанд тухайн үеийн Юань улсын төр ч нурах шахаад байсан тул Тогоонтөмөр хаан даруй түүнийг түшмэлээр өргөмжилж Төвөд орны хэрэг явдлыг захируулав. 

	“Хааны хот нь гурван давхар, дотоод хотод ариун явдал эдлэгч санваарыг чанга сахиж, архи дарс ба эхнэр хүнийг цээрлэх, гадар хотод арван цагаан буяныг шүтэж хааны ёсыг сахих, Жанчивжалцан өрийн биеэрээ мөн чанга сахиж, үдээс хойш болбол үл идэж, архи үл уумуй. Лам харын үлгэр дуурайл болсон учир бүгдээр Номын хаан хэмээн шүтэх боловч Номын хааны доор нэг нарийн бичгийн дарга томилж Засаг төрийн байнгын ажлыг хамааруулсан ажээ. 

	Энэ Засгийн байгуулсан цаг үе нь яг л Төвөдийн аж ахуй сэргэн хөгжсөн цаг үе болно. Жанчивжалцан сэргэн хөгжсөн хамтлагийн тариаланг дэмжсэнээс гадна улс төрийн талаар нэгэн чухал өөрчлөлт хийсэн юм. Үүнд Юань улсын үеэс үлдэж ирсэн өмнөд, умард Төвөдөд байгуулсан 13 түмнийг үгүйсгэж зохион байгуулалтын өөрчлөлтийг хийв. 

	Жанчивжалцанг нас барсны (1364 он) хойно түүний ач хүү Шэхижалцан Пагмурувагийн Засгийн 2-р үеийн Номын хааны суурийг залгамжлав. Тэр үед Юань улсын төр нэгэнт сүйрэн унаад Мин улсын Тайцу хаан төрийг эзэлсэн тул 1372 онд Шэхижалцан элчийг томилон хаанд бараалхсанд Мин улсын хаан түүнийг “Эрх хайрласан багш” гэж өргөмжлөн хос тамга шагнасан юм. 

	Мин улсаас Төвөдөд явуулсан төрийн бодлого нь үндсэндээ Юань улсын төрийн бодлогыг залгамжлан хэрэглэсэн байна. Мин улсын Засаг төр нь Төвөдийн бурхны шашныг ихээр дэмжих төрийн бодлого явуулжээ. Энэ үед Төвөд орныг ноёрхож байсан Гаржудбагийн засаг нь Пагмурувагийн засаг болно. Пагмурувагийн гуравдугаар үеийн Номын хаан нь Равжаажанчив болно. Тэр 1374 онд Мин улсад элч илгээж алба өргөж 1375 онд “Зарлигын ёсоор Пагмүживын түмэн өрхийн яам”-ыг гаргав. 

	Пагамурувагийн дөрөвдүгээр үеийн Номын хаан нь Сономрагваа болно. 1388 онд өвчиллөө хэмээн айлтгалын бичиг өргөж түүний дүү Балсууг оронд нь өргөмжилнө гээд эрх өргөмжилсөн төрийн багш болгов. Түүнээс хойш гурван жилд нэг удаа алба барих болов. Пагмурувагийн тавдугаар үеийн Номын хаан нь Рагваажалцан болно. Түүнд 1406 онд “Эрх өргөмжилсөн төрийн багш гэгээрүүлэгч ван” өргөмжлөөд эрдэнийн хас тамга, цагаан алт 500 лан, номт дээл гурван зах, торгу дурдан тавин бүхэл, цай хоёр зуун жин шагнав”. Түүний гавьяа нь өртөөг дахин засаж, зам харилцааг нэвтрүүлэхэд нааш цааш хэдэн түмэн газар элчин сайдууд явалцах болов. Тэрээр мөн хууль дүрмийг зохион бичжээ. Үүнийг Төвөдүүд “Арван зургаан зурвас хууль” гэдэг. Энэ нь нийгмийг амар түвшин болгох талаар зохих нэмэр болжээ. Энэ үед Төвөдийн нийгэм тогтуун болж аж ахуй нь бадран, соёл нь хөгжсөн байна. 

	Шашны талаар Рагважалцан хэдийгээр Гаржудбын бүлэгт орох боловч Гэлэгбийн (шарын шашин) бүлгийг дэмжиж байсан байна. Пагамурувагийн гуравдугаар үеийн Номын хаан Рагважанчив бол Зонхов гэгээний багш юм. “Богд Зонхова энэхүү Номын хааны өлмийг мөргөж туйлаар бишрэн шүтжээ... Рагважанчив Зонховын зохиосон номыг үзээд нэн ихэд хүндэлбэй” гэжээ. 

	 

	11”ДАЛАЙ ЛАМЫН АРВАН ДӨРВӨН ДҮР”

	Үргэлжлэл

	 

	(“Хөдөлмөр” сонины 1991 оны 02-р сарын 14. №16)

	 

	Зонхова Лувсандагва 34 насандаа (1390 он) бурхны шашны нууц төрлийн ухаан ба ван тавих зүйлийн номд нэлээн мэргэжсэн байна. Богд Зонхова бурхны номын оюунд багтаахад 17 наснаас 36 нас хүртэл үлэмж олон номыг сонсож Ядамын санваар сахилыг сахиж аглагт бясалгаснаар аливаа номын ухаанд нэвтэрчээ. Зонхова 38 наснаас хойш аливаа Цанидын төрлийн салбар ухааныг бясалган оюундаа багтаагаад номын хоосон чанарыг олжээ. 

	Тэр үеийн Сахьяа, Гаржудбын зэрэг бүлгүүдийн бурхан шашны үндсэн ёсыг алдаж, сахил санваарыг сахихгүй дураараа аашилж байгаа байдлыг үзээд Зонхова шинэ бүлгийг үүсгэн бүтээхээр амлажээ. Энэ нь шарын шашны бүлэг болно. Тус бүлгийн үндэс нь Винай ёсыг чухалчилж хатуужлаар энэлэхийг эрхэмлэж, эхнэр авахгүй, архи уухгүй болно. Зонхова шарын шашныг дэлгэрүүлэх үед Гаржудбын бүлгийн Пагмурувагийн засаг Төвөдийг ноёрхож байсан болохоор эхэндээ шавь тун цөөхөн байжээ. 

	1392 оноос эхлэн шавь хураах үед 13-хан шавьтай байжээ. Зонхова 1409 онд Ринчинбалын тусламжаар Галдан хийдийн шавь нараа тэжээв. Зонховын шавь нараас ихэд алдаршсан мэргэд найм буй. Тэдний нэг нь Жалцав болно. Энэ бол анх түрүү Зонховыг шүтэн дагасан хүн бөгөөд “Богдын шавь нарын тэргүүн болно. Отгон шавь нь Гэндэндүв (анхдугаар Далай лам) болно. Гэндэндүв бол Зонховыг хамгийн сүүлд (1415 он) багш таньсан байна. Тэр үед Зонхова 53 нас хүрсэн мөн Галдан хийдийг байгуулаад таван жил болсон байв. 

	Зонхова 45 наснаас (1401 он) эхлэн шарын шашны сонгодог ном болох “Бодь мөрийн зэрэг”, “Тарнийн мөрийн зэрэг” номыг зохиож эхлэв. 1409 онд Зонховын Ринчинбалын тусламжаар Лхасад Моломын их (Ерөөлийн хурал) хурлыг үүдэн байгуулаад ном уншин аврал эрж, бадар гуйдаг болжээ. Үүнийг “Шарын шашны үндсэн их хурал” гэнэ. Хэрэг дээрээ Моломын их хурлыг үүдэн байгуулсан ба Галдан хийдийг байгуулсан өглөгийн их эзэн нь Пагмурувагийн тавдугаар үеийн Номын хаан Рагважалцан болно. 

	Рагважалцан 1414 онд Зонховыг залж “Мадимаха”, “Данциграгва”, “Бодь мөрийн зэрэг”, “Бодь мөрт орох хэмээх судар” зэрэг номыг айлдуулсанд Гэндэндүв сонсоод ихэд шүтэн бишрээд Зонховыг багш таньж шарын шашны онолыг сурсан байна. 1416 онд Зонхова шавь Жамбалчойжид (Жамьян цорж Д. М) бодрол буулгаж Лхасын баруун дүүрэгт Брайбун хийдийг байгуулав. Сүмийг бүтээсний хойно Жамьян цорж хамба болсон байна. 1419 оны билгийн улирлын 10 сарын 25-ны өдөр Зонхова Галдан хийдийн хамба болж арван гурван жил болтол Богдын шавь нар цөмөөр Богдын ёсыг бүтэн дагажээ. Зонховыг таалал болсны хойно Гэндэндүв Жалцаваас (Галдан хийдийн хоёрдугаар үеийн ширээний лам) судрын ёс, төрийн ёсыг сурчээ. “Судрын ёсыг Жалцаваас сурсан нь маш гүн хэмээн өрөө үзжээ” 

	Гэндэндүв умард Төвөдөд буцаж 1447 онд Балжирсамбуугийн тусламжаар Дашлхүмбэ хийдийг байгуулаад ширээний лам болов. 1438 онд Галдан хийдийн Ширээний лам таалал болсны хойно Галдан хийдийн шашны явдлыг олон хүн эрхлэв. 1451 онд Галдан хийдийн олон лам нар хүн илгээн Гэндэндүвийг залж Галдан хийдийн зургаадугаар үеийн Ширээний лам болсугай гэхэд Гэндэндүв “Би бээр ирж үл чадмуй, энэ сүмийг сая байгуулж бүтээмэгц салбал тохижиж үл чадахаас болгоомжилмуй” гэж хэлжээ. 1474 онд Гэндэндүв Дашлхүмбэ хийдэд 84 нас сүүдэр дээрээ нирваан дүрийг үзүүлэв. Гэндэндүвийг таалал болсны хойно түүний шавь Самбуурааш Дашлхүмбэ хийдийн Ширээний лам болов. 

	 

	ХОЁРДУГААР ДҮРИЙН ДАЛАЙ ЛАМ ГЭНДЭНЖАМЦ: 

	Умард Төвөдийн хүн юм. “төвд үндэстний төр шашны түүх”-нд тэмдэглэснээс үзвэл Төвөдийн наймдугаар жарны хөхөгчин бичин жил (1475 он) ерийн нэг тариачны гэрт мэндэлжээ. Эцэг нь Гунгаажалцан, эх нь Гунгаабалам. Гэндэнжамцыг гурван настайд (1478 он) нь анхдугаар Далай ламын хамаатан гэлэн Ролом, Раашлхүмбэ хийдийн хамба Гүнчинчойжир хоёулаа анхдугаар Далай лам Гэндэндүвийн хойд дүр хувилгаан гэж таньж авав. 

	Ламын шашны Богдын дахин гийх дүрэм нь шарын шашны үүсгэсэн зүйл биш ажээ. Энэ дүрмийг хамгийн анх Гаржудбын бүлгийнхэн үүсгэсэн юм. Гаржудбын түрүү Гармаа багш (1204-1256 он) 1253 онд Хубилайд, 1256 онд бас Хар Хоринд Монголын Их хаан Мөнхөд бараалхсан байна. Мөнх хаан түүнд алтан эмжээртэй хар малгай хайрласнаас хожмын хүмүүс тэднийг “Хар малгайтан” гэдэг болжээ. 

	Гармаа багш сүүлд нь Төвөддөө буцаад 1283 онд Пүрпүр хийдэд нирваан дүрийг үзүүлжээ. Төвөдийн түүхээс үзвэл Гарма багш таалал болсны хойно 1284 онд төрсөн Ранжундорж (1284-1339 он) Гармаагийн Хар малгайтны хоёрдугаар дүрийн Богд болжээ. Түүнээс хойш ламын шашны дахин төрөх, залгамжлах дүрэм буй болсон байна. 

	Гэндэнжамц 11 насандаа Раашлхүмбэ хийдийн хувраг нарт залагдсан бөгөөд гучин нас өнгөрөөд гурван сав аймгийг барьсан гэтэлгэгч Богд нарын хурал (Винай, Судар, Авидарма зэрэг гурван суртлыг голлон номлосныг Гаанжуурын гурван сав аймаг гэнэ. Ийм хурал дээр сахил санваар өгдөг ажээ) дээр гэслийн сахил авсан байна. Гэндэнжамц 19 насандаа (1494 он) Раашлхүмбэ хийдийн дөрөвдүгээр үеийн Ширээний ламтай эе эвдэрсэн учир Брайбун хийдийн Ширээний лам Жамьянчойжирын урилгаар Брайбун хийдэд ном сурахаар очив. Хорин нэгэн насандаа түүнийг багшаар ьаниж гэлэн сахил авсан байна. Гэндэнжамыг ном сурч байсан үед шарын шашин Шихэн, Хөх нуур, Ари зэрэг газарт хөгжин дэлгэрч байжээ. 

	Зонховын шавь Шаравсэнгэ уул нь Арийн хүн болохоор Галдан хийдэд сургууль төгссөний дараа Аридаа буцаж Данму хийдийг байгуулав. Тэр маш олон хуучин сүм хийдэд шарын шашныг дэлгэрүүлэв. 

	Шарын шашин нь хэдийгээр судрын ёсыг урьдаар сурахыг зорьдог боловч тарнийн ёсыг мөн адилхан судалдаг. Зонховын ууган шавь Жавзан, шаравсэнгэ нар тарнийн ёсыг тусгайлан судалж байжээ. Гэндэнжамц сүүлээр нь өмнөд, умард Төвөдөөр явж ном тавьжээ. Энэ үед Раашлхүмбэ хийдийн IV үеийн Ширээний лам Лхасад хүрч Гэндэнжамцыг өөрийн хийддээ залж шашны явдлыг хамааруулсан байна. Гэндэнжамц раашлхүмбэ хийдэд хэдэн жил сууж байгаад дахин Лхасад буцаж ирэв. Дараа нь жил бүрийн өвөл, хаврын цагт Брайбун хийдэд заларч, хамар зуны үед Чойнхор Жалгун хийддээ залардаг байжээ. 

	Гэндэнжамц Брайбун хийдийн бүх хуврагийн шаардлагаар уг хийдийн X үеийн Ширээний лам болов. Мөн Сэра хийдийн хуврагуудын хүсэлтээр мөн хийдийн IX үеийн Ширээний ламын тушаалыг хавсран хийжээ. Брайбун хийдийн аравдугаар үеийн Ширээний лам байхдаа тэр хийдэд Галдан ордныг байгуулж суусан байна. Сүүлчийн гурав, дөрөв, тавдугаар дүрийн Далай лам нар цөс энэ ордонд сууж байсан байна. Түүгээр ч үл барам тавдугаар Далай лам байгуулсан орон нутгийн засгаа “Галдан ордны засаг” гэж хүртэл нэрлэж байжээ. 

	Гэндэнжамцын амьдарч байсан үед тогтворгүй байдал гарч Умард Төвөдийн язгууртан Лувсан 1435 онд хаан сууж Төвөдийг эзлэв. Энэ үед Донровдорж Гармаагийн Гаржудбагийнхантай сүлбэлдэн шарын шашны бүлэгтэй дайсагнаж байв. Түүний зэвсэгт хүчин Лхасыг эзэлсний хойно 1498 оноос 1517 он хүртэл Брайбун, Сэра хоёр хийдийн лам нарын жил бүрийн цагаан сард болдог Зонховын үүсгэсэн Моломын хуралд оролцохыг хориглосон байна. 

	1517 онд Пагмурува номын хааны Лхас дахь хүч нь сэргэсэн хойно Донровдоржийн зэвсэгт хүчнийг хөөн явуулаад 1518 оноос эхлэн Брайбун, Сэра хоёр хийдийн лам нарын Моломын хуралд оролцохыг сэргээжээ. 

	1537 онд Гаржудбын бүлгийн Бэритүнгийн Гаржудба нь бас шарын шашны бүлэгт дайсагнах болсон бөгөөд Зонховын байгуулсан Галдан хийдийг цохиулахаар цэрэг илгээв. Тэдний цэрэг Галдан хийдийг хамгаалахаар бүгсэн цэрэгт цохигдсон ажээ. Цагаан, шарын тэмцэл хурцадсан ийм үед аж төрж байсан хоёрдугаар Далай лам Гэндэнжамц 1542 онд 62 нас сүүдэр дээрээ Брайбун хийдэд нирваан дүрийг үзүүлэв. Үргэлжлэл бий. 

	 

	12.”АНХДУГААР БОГД БУЮУ ӨНДӨР ГЭГЭЭН”

	(“Гал голомт” сонин 1991 он 8-р сарын 19. №02)

	(“Хөдөлмөр” сонин 1993 он 4-р сарын 14. №023)

	 

	Монголын төр, шашны түүхийг судлахдаа Жавзандамба хутагтуудын намтар түүхээс ангид үзэх нь учир дутагдалтай болох билээ. 

	“Жавзан”, “Дамба” гэдэг нь “Эрхэм дээд”, “Төвт ёс” гэсэн утгатай Төвөд үг болно. Жавзандамба хутагтыг монголчууд бас “Өндөр гэгээн” буюу “Богд гэгээн” гэж өргөмжилдөг байжээ. Тэгвэл 17-18-р зууны монголын нийгэм, улс төр, шашны үйл ажиллагаанд ихээхэн нөлөөтэй оролцож ялангуяа урлаг соёл, хэл бичигт өөрийн гэх өвөрмөц гайхамшигтай давтагдашгүй бүтээлээ үлдээж иргэний болон шашны зан үйлд зохих хэмжээний өөрчлөлт оруулсан нэгэн суутан бол Өндөр гэгээн хэмээн олноо өргөгдсөн Занабазар билээ. 

	Ганц өөрийн зовлонг бус тухайн үеийн болон хойч үеийн биднийг тойрсон гал, усны гашуун зовлонг харж мэдээд тэсвэрлэн суусангүй, өөрийн итгэл бишрэл үйл ажиллагаагаа чадах чинээгээрээ зориулж дайн дажингүй энх амгалан байгаасай хэмээн 1696 онд “Цагийг тохинуулагч” (“Жанлавцогзол”) хэмээх номоо энх амгалангийн уриа болгожээ. 

	 

	“Амьтан бүхний балай мунхгийн харанхуй бүхнийг арилгагч

	Аливаа хамгийн айлдагч билгийн гэгээг мандуулах дор зориулмуй

	Асар хэтэрхий цөвийн балар харанхуй үлэмж бүрхсэн

	Аймшигт муу цагийн 

	Амьтан бүхнийг нигүүлсэн авар 

	Эгэл нисваанисын муу цагийн үр цагтаа боловсорсон 

	Элдэв зовлонгийн энт түймэр бүхэн аяндаа амарлиад 

	Эсрэг тэсрэгийн өшөө арилан энэрэл асрамжаар найрамдаж 

	Энх амгалангийн төгс өлзийг дэлгэрүүлэхийг зохион соёрх

	Хэзээд хуурмаггүй итгэл минь аврагтун аврагтун 

	Хэмжишгүй нигүүлсэхийн сан минь болгоогтун болгоогтун

	Хэдий эртний тангаргаа бүү алмайрагтун бүү алмайрагтун

	Хэтэрхий үтэр түргэн биднийг аврагтун” 

	 

	гэж залбиран соёрхож байжээ. 

	Мэндлэх үед нь хатан ээж Ханджамцын аягач 16 настай охины хөхөнд сүү орсонд тэр ихэд ичсэнд түүнийг аргадан сүү гарах ёстой хэмээн хуурч өөрөөс нь сүү эс гарсанд тэр охины хөхийг рашаан усаар угаан амлуулж “Өрлөг ижий” болгожээ. Сэцэн хан Шолой энэ хүүд гэгээн алдрыг хайрласнаар “Гэгээн” гэх нь тэр болой. Гэгээн багадаа үеийнхээ хүүхдээс их л өөр сүм суварга барьж, хурал хурах зэрэг элдэв наадам наадах нь гайхамшигтай болоод номыг төвөггүй цээжлэн тогтоодог ухаан билиг хурц хүүхэд байжээ. Түүнийг шар барс жилд буюу дөрвөн настай байхад нь Жамбал ламаас гэлэн санваар авсанд Занабазар (Ишдорж) хэмээн нэр өргөжээ. Дараа жил нь (1639) Халхын дөрвөн аймгийн ихэс ард олноороо “Ширээт нуур” хэмээх газар ширээнд залж Монголын шашны тэргүүнээр өргөмжлөн Түшээт хан 108 бандийг шавь болгон өгснөөр их шавийн үүсэл болов. Ширээнд өргөмжлөхөд Вансанбүрэлгү лам Ранжунгийн санваар хүртээн Лувсанванбуужалцан хэмээх шинэ нэрийг хайрлан түүнд бас Хамбын цол зөвшөөрөн хамба ламын эгнээнд оруулан сахьяа Дуваца хэмээх цол олгов. 

	Энэ үед Төвөдөд элч явуулж Далай лам, Банчин богдоос сунтаг шүүлгэж тодруулан хайрлахыг асуусанд бурхан багшийн үеэс эхлэн Энэтхэг, Төвөдөд дамжин мэндэлсэн хувилгаадын хойд дүр болно. 15-р төрлийн Жавзандамба хутагт бол “Энэтхэгийн буддын шашны түүх” хэмээх алдарт номыг зохиосон Гунгаанямбуугийн хойд дүр Дарнатын хувилгаан хэмээжээ. Тэрээр 12-настайдаа Сарын голд “Бүхнийг номхотгогч” хэмээх Баруун хүрээг гал гахай (1647 он) жилд анхлан байгуулжээ. Одоогийн Өвөрхангай аймгийн Хар Хорин сумын нутагт Өндөр гэгээн Занабазарын байгуулсан Баруун хүрээ бол халхад анх түрүүний байгуулсан шарын шашны сүм хийд болно. Энэ үеэс л эхлэн Өндөр гэгээн лам хувраг хүний өвөл, зуны малгайны хэлбэр маягийг зохион мөн хурам номын дэг журам, зохион байгуулалт, хүрээ хийдийн бүтэц зэргийг үүсгэн байгуулахад ихээхэн хувь нэмэр оруулжээ. 

	Өндөр гэгээн эрдэм номд суралцахын хүсэлд автан 1649 онд нутгаас гарч Төвөдийг зорин Зонховын төрсөн Гүмбүм хийд зэрэг олон хийдийг дайран Лхас орж Далай ламд бараалхан шавь орж Очир эрхийн ван сонсож Жавзандамбын хувилгаанд тодорч шар торгон шүхэр, тамга шагнуулжээ. Тэндээс цаашлан Төвөдийн Зан мужийн Дашлхүмбэ хийд хүрч Банчин эрдэнэд бараалхан шавь орж гэцэл санваар хүртэн тэндээ жил гаруй сууж ном эрдмийг сурсан байна. 

	Төвөдөд гурван жил болоод буцахад Банчин богд зандны навчин дээр алтаар бичсэн “Жадамба”, “Майдар” зэрэг номыг бэлэглэв. Харин Далай ламын Засгийн Газраас монгол оронд хийд байгуулахад тусламж болгохоор шанзав, унзад, донир, эмч зэрэг тавиад хүнийг хамт явуулсан байна. 

	1651 онд тавиад Тангад болон энэ хэмжээний уран дархнуудын хамт халхад ирж одоогийн Улаанбаатар хотын газарт Их хүрээг байгуулан шарын шашны ном хурлын гол төв болгов. Тиймээс ч энэ хүрээг хойд Лхас ч гэдэг байжээ. Сүүлд нь хэд хэдэн сүм хийд байгуулаад зогсоогүй зарим сүм хийдийг түүний гэрээс захиалгаар ч байгуулсан гэдэг. Тухайлбал: Өөрийн нутгийн ойролцоо Төвхөн (Төвхан-Ямбаны орон) нэртэй бүтээлийн сүм байгуулжээ. Өндөр гэгээн энд л (1675 оны орчим) гайхамшигт урлаг болсон Очирдарь, язгуурын таван бурхан, Аюуш, Намсрай, Дарь эх зэрэг суут бүтээлээ урласан байна. Аргагүй шүү дээ. Байгаль орчноо үнэхээр зөв танин мэдэх чадвартай Өндөр гэгээний сонгосон уг газар нь хангай гэхэд могойгүй, хад хясаатай ууланд гэхэд эгц дээрээс нь тэнгэрийн дуу үл сонстох ёстой л ямба хийж, дарх урлахад юу ч саад болохгүй байгалийн нэгэн өвөрмөц сонин тогтоцтой газар ажээ. 

	Монгол уран дархан, цутгуурын гайхамшгаар бурхан урлаад зогсоогүй мод, төмрөөр янз бүрийн хээ угалзтай элдэв сав суулга, аяны тогоо, боовны хэв гэх мэт ахуйн хэрэглээний өдий төдий юмыг чамин хээнцэр урлан бүтээжээ. Түүний гэрээ захиасаар барьсан Амарбаясгалантын хийдийг 1726 оноос 1736 оны үед бүтэн арван жилийн хугацаанд барьж 200 гаруй жил хурал ном хуржээ. Энэ мэт сүм хийд байгуулсан нь үндсэндээ монгол дахь шашны хожмын хөгжилд бат бэх суурь болжээ. 

	1637 онд Эрдэнэ зууд халхын ноёд лам нар их чуулган хийх үед Өндөр гэгээн “Их ерөөл хурал”-ыг дэглэж Майдар эргэх ёслолыг үүсгэсэн. Өндөр гэгээн ном судрыг олшруулж хэвлүүлэхийг биечлэн удирдахын зэрэгцээ 37-н настай байхдаа Төвөдөөс авчруулсан их хөлгөн судар “Ганжуур”-ыг алтаар, бэхээр бүтээлгэсэн үнэлж баршгүй гавьяатан билээ. Үүний зэрэгцээ “Жадамба”, “Сундуй”, “Банзрагч”, “Алтангэрэл” зэрэг хөлгөн их судруудыг модон бар сийлж хэвлүүлсэн төдийгүй өөрөө гүн ухаан, дуун ухааны нэгэн боть зохиолыг ч бичсэн байна. Өөрөө гэгээрээд зогсоогүй өрөөл бусдад эрдэм авьяасаа л түгээн дэлгэрүүлж байсан харамгүй нэгэн сурган хүмүүжүүлэгч багш юм. Жавзандамба хутагт бүх халхчуудын итгэл бишрэлийг олоод 1655, 1683 онуудад Чин улсад элч явуулж өөрийн байр сууриа удаа дараа илэрхийлж байв. Энэ үед халх, ойрадын тэмцэл ширүүсэж 1686 онд Хүрэн бэлчирт Их чуулган болоход Өндөр гэгээн халхыг төлөөлөн оролцсон байна. Удалгүй халхад Галдан бошготын цэрэг түрэн орж ирсэн тул халхчууд нэгэнт эсэргүүцэн тэмцэх чадалгүй болж олон хүн, ван, гүн нар хуран цугларч орос, нангиадын алийг дагавал дээр вэ? гэвэл Жавзандамба хутагт “Хойд зүгийн орос хэмээх шар хятадын хааны төр амгалан их улс боловч шашин эс дэлгэрсэн бас хувцасны зах нь буруу тул үл болмуй (мөн сайн мэдэж байж шүү. 

	Орос ах нарын 1924 онд хятадтай хийсэн монголын талаарх нууц гэрээг бод л доо) өмнө зүгийн хар хятадын хааны төр түвшин амгалан сайны дээр бурхан шашин дэлгэрсэн, ялангуяа манжийн хааны хувцас тэнгэрийн хувцас мэт, эд агуурс нь тэнгэр лусын эд эрдэнэсийн хив торго, хадаг сэлтийн зүйл бүрдсэн их буянт хаан мөн тул тэр зүгт явбал төр тогтох” хэмээн айлдав. 

	Дотоодын дайны хөлд түүх соёл үрэгдэн, хүн малын хохирол их гарч байсан үед Галдан бошготын өөдөөс тэмцсэн бол юунд хүрэхийг ойлгосон Богд арга буюу буруулан Монголыг Манжийн Энх-Амгалангийн захиргаанд оруулан 1691 онд Долнуурт хаантай золгожээ. Бүх монголын хоорондын хагарал тэмцэл нь харийн гүрний санаархагчдын зууш болсоор ирсэн нь түүхийн явцад олон билээ. Энэ мэт зүйл өнөөдөр гарахыг хэн байг гэхэв. Сүүлийн үед “Дөрвөн ойрадын холбоо”, “Төв халхын нийгэмлэг” ч гэх шиг аягүй бол цаашдаа “Буриадын холбоо”, “Хасгийн холбоо” гээд эцэст нь юу ч болох юм билээ. Ар, өвөр гэж хуваагаад ханаагүй бас аймаг, нутаг, яс угсаагаараа хуваагдах гэж үү? Үүнийг бичигч өчүүхэн боол би Өндөр гэгээний намтрыг сонирхон судар түүхийн шаргал хуудсыг эргүүлж суухад монголын доройтсон түүх бол олон хан, вангуудын эрх мэдэл, албан тушаалын өрсөлдөөн, дотоодын хагарлын үр дүн ажээ. Манжийн хаанд хэн их долигонон дулдуйдаж бүр хүргэн орвол эрх сүр хүчтэй болдгийн үлгэрээр өнөөдөр аль нэг холбоо, пүүс, хоршооныхон азийн нэг орны пүүс, хоршоотой холбоо тогтоовол (70-аад онд доншуучлах гэсэн нэр томьёо гарч байсан) хүчтэй нэр хүндтэй болдог аж. 

	Уг нь гуйж очиж наймаа хийсэн хүн заавал алддаг сан. Хэдэн хүн хил давж байвал бусад нь яамай бололтой. Бүр тэгээд зогсохгүй Орос зөвлөхийг Хятад зөвлөхөөр солихыг нь яана. Ёстой л өвөг дээдсийнхээ түүхийг эс мэдвэл ойд төөрсөн сармагчин лугаа адил гэдэг сургаал тун ч мэргэн, туулж ч өнгөрүүлсэн баталгаатай үнэн түүх ажээ. Ийм болоод ч Өндөр гэгээний урвагчийг дурдан сургаж ирсэн билээ. Тиймээ түүнийг эх орноосоо зайлахад эцсийн эцэст юу нөлөөлсөн болох нь ойлгомжтой. Зөвхөн баруун, зүүн монголын тэмцэл бутрал дахин хэлэхэд дотоодын хагарал... 

	“Өөрөө төрсөн үзэгдэл” хэмээх Соёмбо үсгийг зохиосон хэлний их мэргэжилтэн, төрийн хүндэт соёмбыг үүдэгч анхдугаар Богд Жавзандамба хутагт Занабазар 1723 онд 89 нас сүүдэр дээрээ жанч хальжээ. 

	 

	13.”ЗАЯ БАНДИД НАМХАЙЖАМЦ”

	(“Хүмүүн” сонин 1991 он 2 сарын 25. №03)

	 

	Батмөнх даяан хаанаас хойш монголчууд бутран сарниж баруун, зүүн хоёр хэсэг болон удтал хямралджээ. Тэр үеэс эхлэн Ойрдыг баруун монгол гэх болжээ. Баруун монгол нь өөрийн үндэсний соёл урлаг, шашны түүхтэй билээ. 

	Халх, баруун монголд шарын шашин зэрэг дэлгэрсэн бөгөөд шашныг хүчтэй дэлгэрүүлэн дэмжигч нь Огторгуйн Далай буюу Зая бандид Намхайжамц болно. Түүний дотнын шавь Раднаабадраагийн бичсэн “Равжамба зая Бандидын тууж сарны гэрэл хэмээх энэ мэт болой” гэдэг нэртэй номыг Халх Ойрдын ширүүн тэмцлийн үе болох 1691 оны хонин жилд зохион дуусгажээ. Энэ зохиолоос үзвэл 10-р жарны шороон гахай жил буюу 1599 онд Дөрвөн Ойрдын том ноён Баавханы найман хүүгийн тавдугаар хүү болон төржээ. Түүний 17-насны орчим дөрвөн Ойрдын ноёд нэг хүүдээ сахил хүртээж банди болгоё гэж тохиролцсоны үндсэн дээр Намхайжамцад сахил хүртээж банди болгов. 

	Намхайжамц Хөх нуураар дамжин 1616 онд Төвөдийн Цогтбрайбүн хийдэд хүрч 1638 он хүртэл хорь гаран жил суухдаа “Таван ухааны ном”-ыг гоц сурснаараа гайхагдаж байлаа. Түүний дотроос орчуулгын ном, эм зурхайн туйлд хүрч байжээ. Зая бандид “Цанид” хэмээх гүн ухааны философиор баруун Зууд эрдмийн цол хамгаалж “Равжамба” (маш хязгааргүй мэдэгч) цол хамгаалахдаа бусдад үнэхээр гайхагдаж байжээ. Иймээс ч түүнийг нутаг буцахад нь 5-р Далай лам Агваанлувсанжамц “Чи миний төлөөнөө монгол хэлтэнд шашин хийгээд амьтанд ном орчуулж туслан үйлд...” гэж мутар дахь эрихээ хайрлажээ. 1638 онд Төвөдөөс төрсөн нутагтаа ирж ихэс дээдэс, лам нарын хүсэлтээр ном тавин бас тэдний хүсэлтээр Төвөд-Самгард хэлнээс 200 гаруй номыг орчуулсан байна. Намхайжамц энэ мэт зүйлийг хийгээд зогсоогүй 1648 онд “Омог монгол улсын хувьтанд хялбар болгохын тулд хуучин бичгийн нэг үсгээр олон авиа тэмдэглэдэг дутагдлыг арилгах зорилгоор тодруулан тодорхой болгосон “ТОД” үсгээ 17-р зууны үеийн Ойрд аялгууны онцлогийг тусган зохиожээ. Иймээс зөвхөн Ойрадуудын дунд түгэн дэлгэрч бусад монголчуудын дунд дэлгэрсэнгүй. Тод үсэг үүссэнээсээ хойш 1945 он хүртэл олон зуун жил шашин түүх, эмнэлэг, зурхайн олон тооны номыг хадгалж иржээ. Зая бандид ч өөрөө олон тооны ном орчуулж тод үсгээр хэвлүүлжээ. 

	Тэрээр анх удаа Засагт ханы хүсэлтээр 1642 онд “Эцгийн ном”-ыг, “Банчин хутагтын тууж” гэдэг номыг орчуулж нэр алдар нь цуурайтжээ. 1644 оны зун Дархан цорж гэгч Эрчисийн сүмд залж “Маань гүмбүм” орчуулж өгөхийг хүссэний дагуу тэр оны өвөл уг номыг орчуулж төгсгөжээ. Энэ мэт янз бүрийн салбарын номыг орчуулж байснаас заримыг дурдвал “Субашид”, “Найман мянгат”, (олноо “Жадамба” хэмээн алдаршсан), “Алтангэрэл”, “Үлгэрийн далай”, “Богд мялын намтар”, “Банзрагч”, “Сундуй” зэрэг их хөлгөн судруудын зэрэгцээ анагаах ухаан, эм эмнэлэг, зурхайн янз бүрийн номыг чадамгай орчуулж байснаас үзвэл сайн орчуулагчаар барахгүй алдартай маарамба, зурхайч гэж хэлэхэд буруудахгүй биз ээ. Тэрээр “Анагаах ухааны дөрвөн үндэс” болон түүний нэмэлт судар номуудыг 1650-1662 оны хооронд бүрэн орчуулжээ. Өөрөө орчуулаад зогсохгүй түүний шавь нарын орчуулсан болон хойч үеийн хүмүүсийн орчуулсан Намхайжамцын зохиосон тод үсгээр хэвлүүлсэн анагаах ухааны ном арвин билээ. Зарим нэгийг дурдваас “Хөх хуцын дом” сударт хөх хуцын эвэр, элэг, цөс, зүрх, тархи, яс, мах, өөх зэргээр зарим нэг өвчнийг анагаах тухай дурдсан байдаг. Энэ “Хөх хуцын дом” судрыг философич Ш. Агваандондов гуай хэвлэлд бэлтгэж буй тул ардын эмнэлэг сонирхогч болон эмч домч, маарамба та бүхний гарт удахгүй очих болно. 

	Мөн тод үсгээр бичсэн сударт “Туулайн бие дэх эм”, “Багваахайн бие дэх эм”, “Хөх үхрийн бие дэх эм”, “Хар үхрийн бие дэх эм” гэснээс үзвэл аливаа өвчин эмгэгийг мал адгуусны гаралтай эмээр эмчилбэл сайн гэх буюу эрдэнэ” гэжээ хэмээн эрдэмтэн Х. Лувсанбалдан гуай “Тод үсэг түүний дурсгалууд” номдоо өгүүлжээ. Мөн орос, хятад хэлнээс хүүхдийн өвчин анагаах, зүү төөнүүрийн янз бүрийн номыг орчуулан тод үсгээр хэвлүүлж байжээ. 

	Энэхүү монголын сод хүү Зая бандидын түүх намтар, бүтээл түүний гайхамшигт бүтээл болсон тод үсгээр бичсэн анагаах ухааны тухай энэ мэт дурдах нь учир дутагдалтай боловч өчүүхэн би вээр мөхөс оюуны хэрээр толилуулсан нь энэ бөлгөө. Өнөө үе хүртэл Шинжааны Ойрадууд тод үсгийг хэрэглэн хэвлэл сонин, сэтгүүл гарган хэрэглэсээр ирсэн нь бахархууштай ажээ. Тиймээс ч Ойрдын түүх, тод үсгээр бичигдсэн ном судрыг судалъя хэмээвэл энэхүү үсгийг сурах нь зайлшгүй тул дээд сургууль болон зарим аймгийн дунд сургуульд заахад болохгүй гэх газаргүй биз ээ. Эртний соёлт Энэтхэг, Төвөдийн соёлын өргөн хүрээнд баруун монголыг татан оруулсан Ойрдын Зая бандид Намхайжамц бол зурхай, анагаах ухаан, гүн ухаан, хэл бичиг, түүх уран зохиолд өөрийн гэх гэх ул мөрөө үлдээсэн монголын нэгэн сартваахь хүү Төвөдөд дахин очих зам зуураа 1662 оны хар бичин жил нас баржээ. 

	 

	14.”МАРШАЛ ЧОЙБАЛСАН ШАР ЗУРХАЙН ТООЛЛООР БИТҮҮНИЙ ӨДӨР НАС БАРСАН”

	(“Монголын мэдээ” сонин 2004. 01. 08)

	 

	Дэлхийн түүхэнд нарны хөдөлгөөнд тулгуурласан аргын, сарны хөдөлгөөнд дулдуйдсан билгийн хэмээх хоёр тоолол өнөөг хүртэл хэрэглэгдсээр байна. Судар бичгийн хүрээлэнгийн анхны эрдэмтдийн нэг О. Жамьян “Урт өдрийн улиг үгний бичиг” зохиолдоо ерөнхийдөө “Европ ёсны цаг улирлын тоо болбоос нарны явдлыг дагаж тогтоосон нь болой. Үүнийг аргын улирал гэнэ. Шар зурхай ба Түвд зурхайн ёс хэмээвэл сарны явдлыг дагаж тогтоосон болой. Үүнийг билгийн улирал гэнэ” гэж цаг улирлын тооллыг нарны, сарны хэмээн хоёр ангилсаар ирснийг тодорхой дурджээ. Цааш нь Жамьян гуай билгийн улирлыг Шар зурхай, Түвд зурхай гэсэн хоёр тооллын ёс байдгийг өгүүлснээс бус Шар зурхайг Хятадын зурхай гэж огт өгүүлсэнгүй. 

	Аргын тоолол: МЭӨ 46-онд Ромын цэргийн жанжин Юлий Цезарь Египетийн одон орон судлаач Созигентэй хамтран нар, сарны хөдөлгөөнийг тооцоолон зохиосон цаглаврыг гаргав. Энэ тооллоор манай дэлхий нарыг 365 хоног, таван цаг, 48-минут, 46-секундэд бүтэн нэш тойролт хийдэг гэж үзжээ. Энэ цаглаврыг “Юлийн тоолол” гэж нэрлэсэн төдийгүй Европын ихэнх улс түмэн 1500 орчим жил хэрэглэсээр ирэв. Үүнийг улам боловсронгуй болгож сайжруулсан нэгэн цаглаврыг Ромын Пап лам Григори зохион боловсруулж гаргав. Энэхүү шинэ тоолол буюу “Григорийн тоолол”-ыг 1582 оны 10-р сарын 15-ны өдрөөс эхлэн өнөөг хүртэл дэлхийн бүх улс түмэнд хэрэглэж байна. 

	Үүнийг үзэглэж суусан өдөр Монгол улсад 2003 оны 12-р сарын 14-ний ням гараг байлаа. Тэгвэл зарим улстай цагийн зөрүү гарахаас бус дэлхийн нийт улс орон буюу Африкийн шугуй, Амазонкийн хөндий, Солонгосын хойг, Японы арал, Америк тив, Европын улсууд, Орос, Хятад, Энэтхэг, Төвөдөд ч 12-р сарын 14-ний ням гараг мөн гэдэгтэй мэргэн уншигч та санал нэгтэй байгаа гэдэг нь ойлгомжтой. Аргагүй шүү дээ манай дэлхий нэг нартай болохоор тэр. 

	Билгийн тоолол буюу шар зурхай: Монголчуудын цаглавар нь аргын тоололд байдагтай адил нийтлэг зүйл байхаас гадна ялгаатай зүйл ч багагүй бий. Тиймээс манай монголчуудын хэрэглэсээр ирсэн цаглавар нь монголчуудын хүн төрөлхтний соёл иргэншлийн санд оруулсан том хувь нэмэр юм. Энэ тухай эрдэмтэн Г. Сүхбаатар “Монголчуудын эртний өвөг” зохиолдоо “Хүннү нар амьтны мөчлөгийн 12 жилийн он тоолол хэрэглэж байсан байна” гэж тэмдэглэжээ. Түүгээр ч үл барам Хятадын Хан улс Хүннү нараас 12-сарын эргэлттэй сарны хуанлийг авч хэрэглэсэн тухай 18-р зууны үеийн Хятадын эрдэмтэн Чжао И өөрийн бүтээлдээ хүлээн зөвшөөрч бичсэн байна. 

	12-жилийн мөчлөг тоололтой цаглаврыг тусгайлан судалсан эрдэмтэн И. В. Захарова, П. А. Будерг нар 1960 онд Москва хотноо хэвлүүлсэн “Монголчуудын дунд цаг тооллын эргэлтэд амьтныг хэрэглэж байсан тухай” судалгаандаа давхар баталсан билээ. Төвөдүүдээс аль эрт Монголчуудын өвөг дээдэс болсон одоогийн Хэнтий аймгийн нутагт нийслэл хот нь төвлөрч байсан Кидан улсад цаглавар болон зурхай эрхэлсэн олон түшмэл байсны зэрэгцээ Киданы “Судар бичгийн хүрээлэнгээс түүх, цаглавар гаргаж...” байсан тухай түүхч Б. Баганын “Хятан нарын асуудалд” хэмээх түүх судалгааны гар бичмэлд тодорхой дурдсан байна. Өнөөдөр дорно дахины нийт улс түмний хэрэглэж буй “Шар зурхай”-н анхны үндсийг Кидан улсын судар бичгийн хүрээлэнгээс 1181 онд зохион гаргаад тус улсад хэрэглэж байгаад улмаар Монгол улсад (1206-1270) хэрэглэсэн “Их гэгээн зурхай” хэмээх цаг тооллын зурхай юм. Уг зурхайд нэг жил нь 365. 2436 өдөр. Нэг сар нь 29. 53059 өдөр байжээ. 

	“Юань улсын судар”-т дурдсанаар Монголын эзэнт гүрний хааны зөвлөх Елюй Цуцай “Сартуулын одон орон судлалын бичгийг сурч судлаад тэдний таван гарагийн сургаал нь “Их гэгээн зурхай”-аас илүү нарийн болохыг ойлгож...” мэдэнгүүтээ эзэн Чингис хааны зарлигаар хаант улсын анхны цаглавар болгосон “Их гэгээн зурхайн” алдаа мадгийг засан сайжруулсан “Баруунш дайлсан цагаан морин зурхайн язгуур” (1210) хэмээхийг найруулан эзэн хаанд барьжээ. Елюй Цуцайн засан сайжруулж зохиосон цаглаврыг Өгэдэй хааны зарлигаар 1236 оноос эхлэн Монголын их гүрэн даяар даган мөрдөх болжээ. Энэ тухай өмнөд Сүн улсаас элчин төлөөлөгчөөр ирж байсан Сюй Тин тэмдэглэлдээ “Дэвтэрлэж хэвлэсэн монгол цаглаврыг Бээжинд би үзэв. Түүнийг Елюй Цуцай өөрийн биеэр бодож тооцоолон зохион хэвлүүлэн нийтийн хүртээл болгожээ” гэж тэмдэглэснийг Пэн Да Яа “Хар татаарын тухай хэргийн товч” номдоо бичиж үлдээсэн байна. Юань гүрний үед (1270-1368) цаглаврыг улам боловсронгуй болгохыг зорьж байв. Тухайлбал Католик шашны лам нар ирж Хубилай хааны зарлигаар Лал мөргөлтний орнуудын тэнгэрийн зурхайч нартай хамтран цаглаврыг зохиож байв. Тэдгээрийн нэг Персийн алдарт Жамал-ад-Дин юм. Юань гүрний төрийн зурхайг засах ажлын түшмэл тооны ухааны эрдэмтдийн үндэслэн гаргасан “Цагийн мэдээний зурхайн” эх үндэс нь Елюй Цуцайн засан сайжруулсан “Их гэгээн зурхай” байлаа. 1280-оны луу жилээс анхлан Юань улс болоод түүний хараат бүх улс даяар даган мөрдөх болсон “Цагийн мэдээний зурхай” нь 365. 2425 өдрөөр нэг жил, 28. 530593 өдрөөр нэг сар болгожээ. 

	Олон удаа зурхайгаа шинэчлэн сайжруулж үүгээр дамжин зурхайн судлал улам хөгжин жил, сарын үргэлжлэх хэжигдэхүүн улам нарийсаж зурхайн магадлал дээшилсээр ирсэн тул Кидан улсад зохиогдож Эзэн Монголын үед засан сайжруулж Их Юань улсын үед улам боловсронгуй болоод Төвөд Монголоос бусад Азийн бүх улс түмэнд өнөөг хүртэл хэрэглэсээр ирсэн “Цагийн мэдээний зурхай бол цөм оновчтой бөгөөд хэрэглэсэн тоо баримт нь дэлхий дээрх хамгийн давшингуй зурхай болж чадсан” гэж “Тэнгэрийн утга” номын оршилд дүгнэн бичсэн байна. Тиймээс Хятадын Мин улсын үед зөвхөн нэрийг нь өөрчлөн “Хотол их зурхай” хэмээн нэрлэн ашиглах болжээ. Мөн бас Мин улсыг түрэн гарч ирсэн Манж Чин улс “Цагийн мэдээний зурхай” буюу “Хотол их зурхай”-н нэрийг нь “Цагийн дүрмийн зурхай” хэмээн нэрлэн ашиглах болов. Ийнхүү Хубилай хааны зарлигаар зохиогдон дорно дахины нийт ард түмний даган мөрдөж байсан “Цагийн мэдээний зурхай” нь гурван өөр нэртэй болсон ч агуулга нь хэвээр байлаа. 

	Манай монголчуудын тооцон гаргасан “Цагийн мэдээний зурхай”, “Хотол их зурхай”, “Цагийн дүрмийн зурхай” хэмээн янз бүрээр нэрлэгдэж байсан ч “Шар зурхай” хэмээх нэгэн нийтлэг нэртэй цаг тоолол нь орчин үеийн одон орны шинжлэх ухааны түүхэнд хүлээн зөвшөөрөгдсөн дэлхий дээрх хамгийн оновчтой сарны буюу билгийн тоолол юм. Энэхүү “Шар зурхай” нь эх дэлхийгээ бөөрөнхий болоод нэг сар, нэг нартай гэж үзсэн тул билгийн тооллыг баримталдаг улс бүрд хүлээн зөвшөөрөгдсөн байна. 

	Төвөд, Монголоос бусад дорно дахины ард түмэнд өнөөг хүртэл хэрэглэгдэж байгаа “Шар зурхай буюу билгийн тоолол” нь Хятадынх бус харин дэлхийн талыг эзэлж байсан монголчуудынх болохыг уншигч та ойлгосон биз ээ. 

	“Төгс буянт зурхайн ёс”: Их Юань улс задарч феодалын бутралын үе болоод монголд шарын шашин дэлгэрсэн үеэс гаднын янз бүрийн зурхай, цаг тооллын арга дэлгэрсэн төдийгүй зарим нь нэг хоёрхон жил л хэрэглэгдэж байсан байна. Тэдгээрийн нэг нь 1429 онд Төвөдийн Цүр Жанчэмо Дондов-Одсэрийн “Шидийн зурхайн их гол” бүтээлээрээ суурь тавьсан “Цүрийн ёс” болон 1447 онд Да Пүгва Лхүндэвжамцын “Зурхайн гол цагаан лянхуан амны иш” номоороо суурь тавьсан “Пүгийн ёс” зэрэг Төвөдөд дэлгэрсэн зурхайн “Цүр, Пүг” хоёр ёсыг баримтлан 1747 онд Сүмбэ хамба Ишбалжирын зохиосон “төгс буянтын зурхай” хоёрын аль нь монголынх аль нь гаднынх болохыг анзаарсан биз ээ. 

	Мичдийн улирлын тоолол: Нүүдэлчин монголчуудын дунд дэлгэрсэн “Мичдийн улирлын тоолол” нь яах аргагүй цаг хугацаа болон тухайн жилийнхээ цаглаврын алдаа мадгийг тулгаж үздэг тэнгэрийн шалгуур юм. Тиймээс монголчуудын дунд эртнээс нааш “Өдөр сарыг алдвал сар мичдийн тохиолоор ол” гэсэн гүн ухааны шинжлэх ухаанч хэллэг байдаг. Сар мичдийн тохиолго гэдэг нь намрын эхэн сарын 21-нд, намрын дунд сарын 19-нд, намрын адаг сарын 17-нд, өвлийн тэргүүн сарын 15-нд гэх мэтээр тэнгэр дэлхийн тогтсон хууль ажээ. Тиймээс цаглаврынхаа сар, өдрийн алдаа мадгийг сар мичдийнхээ тохиолтой тулган хянадаг байв. Эдгээр тохиолоос өвлийн тэргүүн сарын 15-ны тохиолго бол өвлийн улирлаа шинжихээс гадна эрт цагаас энэхүү тохиолыг зурхайчид “Зурхайн тохиолго, шалгуур тохиолго, нэгтгэх тохиолго, их тохиолго” гэх зэргээр нэрлэн энэ өдрийг ихэд анхааран үзэж хардаг байжээ. Хоорондоо нэг сараар зөрж буй Шар зурхай болоод Төгс буянтын зурхайн аль нь тэнгэр дэлхийнхээ хөдөлгөөнтэй тохирч буйг энэхүү шалгуур тохиолго болох сар мичдийн тохиолтой тулгаж үзвэл доорх мэт:

	“Төгс буянтын зурхай” буюу тэдний цаглавраар “Хонин жилийн өвлийн тэргүүн сарын 15-ны өдөр” нь аргын тооллын 2003 оны 12-р сарын 8-нд таарч байгаа бол “Шар зурхай”-аар 11-р сарын 8-нд таарсан билээ. Яаж ч нууж, яаж ч хуйвалдаж болохгүй зүйл бол тэнгэр эрхсийн хөдөлгөөн юм. 

	Тэгвэл “Хонин жилийн өвлийн тэргүүн сарын 15-ны сар мичдийн тохиолго” нь Шар зурхайн тооллын өвлийн тэргүүн сарын 11-р сарын 8-ны өдөр тохиосон билээ. Энэ өдөр сар мичдийн тохиол болсныг “Монголын мэдээ” сонины 2003 оны 11 дүгээр сарын 15-ны №227-д “Мичид даагаллаа өн болох уу?” гарчгийн дор олон хүн сар мичдийн тохиолго болсныг харснаа тодорхой бичжээ. Тиймээс аль тоолол нь тэнгэрийн хөдөлгөөнтэй таарч байгааг ухаарсан биз ээ. 

	“Шар болон Төгс буянт зурхай”-г хэрэглэсэн түүхэн замнал: Түүхэнд анх “Их гэгээн зурхай” хэмээн нэрлэгдэн хойшид олон удаа нэр нь өөрчлөгдсөн ч уг үндсээ алдаагүй “Шар зурхай” нь 13-р зуунаас эхлээд 1952 он хүртэл хэрэглэгдсээр ирсэн байна. Архивын мэдээ материалаас үзэхэд Төвөд гаралтай Богд Жавзандамбыг Монголын хаан болгосон үе буюу 1911-1921 оны хооронд “Төгс буянтын зурхайн ёс”-ыг хэрэглэж байжээ. Энэ үед цаг тооллын талаар маш их маргаан гарч байсан тул 1921-1923 оны хооронд “шар болон төгс буянтын зурхайг хамтатган гаргаж байв. Харин 1924 оноос эхлэн “Шар зурхай”-г дангаар нь дахин хэрэглэж эхэлсэн байна. 

	Монголчууд “Шар зурхайг” хэрэглэж байсан хамгийн ойрхны жишээ баримт гэвэл манай ард түмний өнөөдөр амьдарч байгаа жараас дээш насны хүмүүс баттай мэдэх энгийн нэгэн жишээг дурдвал доорх мэт: 

	“Шар зурхайн” цаглаврын бүтээлүүд болох дорно дахины алдарт судлагч болох В. Цыбульскийн “МЭ-ий 58-оноос 2019 он хүртэл цаглавартай “Лунно-солнечный календарь стран восточной Азий” (1987 он. Москва), Жаргалан, Улаан нарын 1924-2044 он хүртэлх цаглавартай “Хоёр жарны үзлэг” (1987 он. Хөх хот), Эү Бү Шаны 1840-2020 оны цаглавартай “180-жилийн хуанли” (1992 он. Хөх хот), мөн монгол улсад докторын зэрэг хамгаалсан Солонгосын эрдэмтэн Жон Гон Де-ийн 1926-2005 оны цаглавартай “Цаг тоолол” (1996 он. Сөүл хот) зэрэг номд 16-р жарны хар луу жилийн цагаан сарын шинийн нэгэн 1952 оны 01-р сарын 27-нд гэж бичицгээсэн байгаа. Маршал Х. Чойбалсантай олон жил хамтран ажиллаж байсан Гадаад явдлын яамны сайд асан П. Шагдарсүрэн “Миний мэдэх Х. Чойбалсан” номдоо “Маршал Чойбалсан 1952 оны 01-р сарын 26-нд нас барсан” болохыг бичсэн байна. Маршал битүүний өдөр нас барсан тул 1952 оны 01-р сарын 27-нд тохиосон луу жилийн цагаан сарын шинийн нэгний ёслолыг зогсоож тавагтай идээ будаа, ууц шүүсээ хурааж гашуудалд автаж байснаа санаж байгаа хүмүүс маш олон байгаа нь мэдээж. 

	Тэгвэл монголчууд “Төгс буянтын зурхайн ёс”-оор цаг тоолол хийж байсан бол энэ оны цагаан сарын шинийн нэгнийг 1952 оны 02-р сарын 26-нд тэмдэглэх байсныг “Шинжлэх ухааны доктор Л. Тэрбишийн зурхайн чөлөөт сонин” хэмээх тодотголтой “Монгол зурхай” сонины 2005 оны №02-т 1896-2005 он хүртэлх хэмнэлийг тооцоолсон Л. Тэрбиш хэмээн бичсэн “110-жилийн цагаан сарын шинийн нэгнийг мэдэх хүснэгт” болон Л. Бямбажаргал, Ч. Цовоохүү нарын 1867-2046 он хүртэлх цаглавартай “Билиг аргын тоолол” (УБ хот. 2002 он), П. Дашдаваа, Х. Пүрэвсүрэн нарын “200 жилийн цаг тооны бичиг” (УБ хот. 2001 он) зэрэг бүтээлээс харж болох юм. 

	Эндээс ажиглавал үүх түүх ч сөхөлгүй өөрсдөд нь тохиолдсон явдлаараа ямар ч байсан 1952 онд зарим хүмүүсийн Хятадын гэнж нэрлээд байгаа боловч үнэн хэрэгтээ өөрсдийнхөө “Шар зурхайг”-г хэрэглэж байсныг батлах үүнээс илүү баттай баримт хэрэгтэй гэж үү?

	Маршалыг нас барснаас хойш цагаан сарыг хааж цаг тооллын бичиг хэрэглэхээ нэг хэсэгтээ больсон ажээ. 1959 онд нэгдэлжих хөдөлгөөн ялж 1961 онд цагаан сарыг малчдын баяр болгон тэмдэглэх болсноос эхлэн дахин цаг тоолол хэрэглэх болжээ. Хятад-Монголын харилцаа муудсан энэ үед Хятадаас өөр цаглавартай байхын тулд МАХН-ын ТХ-ны шийдвэрээр 1961 оноос эхлэн жинхэнэ Монгол “Шар зурхай”-гаа халж Төвөдийн “Төгс буянтын зурхайн ёс”-ыг албан ёсоор авч хэрэглэсэн байна. Энэ нь ердөө улс төрийн учир шалтгаан байсан болохоос бус өөр учир шалтгаангүй ажээ. Ийнхүү тэнгэр эрхмийн хөдөлгөөн болоод шинжлэх ухаанч байдлыг үл тоосноос болоод зурхай шашин дэлгэрсэн ардчиллын үеэс Төвөдийн зурхайн алдаа мадаг нь нэгэнт ил болов. Хэрэв “Төгс буянтын зурхай” тэнгэр эрхсийн тохиолтойгоо таардаг болоод шинжлэх ухааны үндэслэлтэй байсан бол малчдаасаа аваад өдөр бүр одон гарагаа дурандаж суудаг “Одон орны оргил”-ын эрдэмтэн мэргэд хүртэл эсэргүүцэх байсан гэж үү? Намын Т. Хорооны шийдвэрээр 1961-1990 он хүртэл малчдын цаглавар хийж байсан С. Дашдамба гуай 2003 оны 12-р сарын 08-ны өдөр “Өдрийн сонин”-д өгсөн ярилцлагаас дурдвал та нэгийг ухаарах биз ээ. 

	— Сүүлийн хэдэн жил цагаан сарыг буруу тэмдэглэж байгаа тухай маргаан тасарсангүй. Тэрбишийн зурхай буруу гээд байх юм. 

	— Тэр аргагүй. Тэрбиш “Төгс буянт”-ын аргаар боддог. Бид ч анх бодож байхдаа од эрхсийн тохиотой зөрж байдгийг мэдэж л байсан. Цаглавар гаргах нь гол байсан болохоор тэр зүйлд нэг их ач холбогдол өгөөгүй л дээ. Харин “шар зурхайн” аргаар бодвол ямар нэг зөрүү гарахгүй. 

	— Ингээд зөрүүтэй яваад байж болохгүй биз дээ. 

	— Тэгэлгүй яах вэ. Шинжлэх ухааны үндэслэлтэй талаас нь бодож “шар зурхай”-гаа баримталбал зүгээр юм сан гэж” С. Дашдамба гуай өөрийнхөө санал бодлыг илэн далангүй ярьжээ. Эцэст нь өгүүлэхэд хоёр сар, хоёр нар байсан бол хоёул зөв ч байж болох юм. Харин харамсалтай нь нэг нартай, нэг сартай нэг дэлхийд амьдарч байгаа бидэнд нэг л билгийн тоолол байх нь хэнд ойлгомжтой биз. Аль нв зөв аль нь бурууг өөрсдөө тунгаа. 

	 

	15.”ДЭД ЕРӨНХИЙЛӨГЧ ЗУРХАЙН ТОЛИНД”

	(“Үг” сонин 1990. 09-21. №34)

	 

	БНМАУ-ын дэд ерөнхийлөгч болсон Р. Гончигдоржийн тухай сонин хэвлэлд янз бүрээр бичих нь их боллоо. Энэ нь олон эшт үзлийн өнөө үед зүйн хэрэг боловч зарим зүйлийг ажиглахад хувийн үзэл бодлоо ч тусгасан тал байна. Бидний бодоход хэн нь чухал биш ардчилсан шинэ хүчнээс сонгогдсон нь чухал баймаар… Ардчилсан хүчнийхэн минь “Тамын тогоонд чанагдаж буй” шиг болохул ардчиллын төлөө бус албан тушаалын төлөө байсан мэт ойлголт төрүүлэх бий дээ. Монголчууд харийн үндэстэнд ялагдаж байсан түүх үгүй. Харин өөр хоорондын атаа хорслоос болж бие биеэ егүүтгэн доройтсон нь арвин билээ. Ардчилсан хүчнээс гарсан дэд ерөнхийлөгчөө ад үзэж хараалгүй, аль багаасаа ангийн дарга, бүлгийн удирдагч, захирал хийж байсан хэмээн бурханчлан өргөлгүй “Аргыг олж бэрхийг давах” ухаан хайрлаж хамтран зүтгэвээс эрхмийн дээд эвийн дээд болюу. 

	Зарим улс оронд төрийн тэргүүн болон чухал албан тушаалтнуудынхаа тухай жил, сарын бие сэтгэлийн хэмнэлт үйлийг тооцон гаргаж өгдөг нь нууц биш билээ. Тэр ч бүү хэл гадаад, дотоод явахад нь өдөр цаг, зүг чигийг нь тогтоон өгдөг нь зүгээр нэг хоосон онол биш гэдгийг та бүхэн болгооно биз ээ. 

	Тиймээ бие сэтгэхүйн доройтолтой үедээ тамирчид ам жилт гаргаж байгаагүй тухай баталгаа олон бий шүү дээ. Тэгвэл үүн лугаа нэгэн адилаар бие сэтгэхүйн үл зохилдох өдөр болон буруу өдөр алс хол зорчвоос алдаж болох биш үү. Тамирчид алдах аваас нэг хүн, нийгэмлэгийн нэр хүндтэй холбоотой бол төрийн удирдагчийн алдаа нэг хүн бус бүхэл бүтэн улс орны хөгжилтэй холбоотой билээ. Тиймээс ч Чингис хаан болон түүнээс хойших 8-р Богд хүртэлх хаад ноёдын дэргэд тухайн цаг үеийн мэргэн зурхайч төлөгчид ажиллаж байсан түүхэн баримт бий билээ. Улс орны түүхэн үйл явц, төрийн удирдагчдын хэмнэлт явцтай холбоотой байж болно гэж шулуухан хэлэхэд алдахгүй биз дээ. Ийн аваас төрийн чухал албан тушаалыг хаших ажилд сонгогдсон Гончигдоржид залуу болоод шинэ ажилд залуучууд бид алдаж онож явдаг тул энэ мэт зүйлийг анхаарваас зохистой хэмээн өгүүлсүгэй:

	Гончигдорж нь аргын улирлын 1954 оны 7-р сарын 28-ны лхагва гарагт буюу билгийн улирлын 16-р жарны 28-р он болох “Ялгуулсан” хэмээх модон морь бөгөөд нэг цагаан мэнгэтэй жил төржээ. 

	Төрсөн улирлынх нь сүмд буулган үзвэл морин жилийн зуны дунд сард төрсөн хүн “Чихэнд” төрдөг ажээ. “Чихэнд төрвөл төр ёсыг таалах, цэцэн гэгээн бөгөөд хишиг ихт бөлгөө” гэж зурхайн сударт өгүүлсэн байдаг. Энэ жилийн хувьд жил орж, мэнгэ голлон мөн таван махбодын зохицлын хувьд дайсан жилтэй махбодтой жилтэйгээ учирсан тул ажил үйлс амьдралын талаар их бэрх хэцүү жил ажээ. Гэвч ямарваа хүн тухайн жилийн бүхий засал ёслолыг гүйцэтгэвэл амжилт олж болохыг харуулж байна. 

	Тиймээ болж бүтэхгүй зүйл байвал засаж залруулдагтаа зурхайн ухааны нэгэн гайхамшигт байдаг бус уу. Хар цагаан хэл ам арвин байх Раху гарагийг эзэлсэн жил боловч хийморь лундаа нь өөдрөг сайн бөлгөө. 

	Хойд зүгийг эрхэмлэдэг усан суудалтай тул хойд болон зүүн, зүүн урд зүгийг эрхэмлэн явбал зохистой биз ээ. Иймд төмөр суудалтай 35, 43 настай мөн 30, 40 настай болон хулгана жилтэй хүмүүстэй хянуур болгоомжтой болоод маргалдаж сөргөлдөхийг алгуурлавал зохино. Харин бар, нохой жилтэй болоод 33, 34, 43, 46, 53-настай хүмүүс түшиг тулгуур бөгөөд таашаалтай болой. 

	Аяа таван махбодын онол их зүйлийг хэлэх боловч хувь хүний асуудлыг тэр бүр зарлахыг хориглосугай. Энэ зүйлийн хувьд биеийнхээ эрүүл мэндийг 10-р сарын 21, 24, 11-р сарын 1, 7, 21, 12-р сарын 23, 26, 1991 оны 1-р сарын 23, 28-ны өдөр анхаарвал зохино. 

	Харин 10-р сарын 2, 29, 30, 11-р сарын 7, 12-р сарын 7, 8, 28, 1991 оны 1-р сарын 4, 5, 13, 25, 31, 2-р сарын 10-ны өдөр аливаад хянуур болгоомжтой болоод анхаарал сэрэмжтэй явбаас зохилтой болой. Мөн 9-р сарын 23, 10-р сарын 12, 11-р сарын 1, 28, 12-р сарын 19, 1991 оны 1-р сарын 14, 2-р сарын 2, 11-ний өдөр хэлж ярих үгээ тунгаан болгоовоос амжилт олох буюу. 

	Морин жил дуусаж хонин жил гарахад 140-өөд хоног үлдсэнээс дээр дурдсан 30-өдрийг анхаарал болгоомжтой явбал бие болоод сэтгэл санаанд чинь алдаа эндэгдэл бага гарах болюу гэж өөрөө болон хамтран зүтгэгчид нь ойлгон үзэж анхаарах биз хэмээн сонин сэтгүүлд дурдсаныг минь өршөөн соёрхоно уу. Дашрамд өгүүлэхэд ерөнхийлөгчийн дэргэд ажиллах эрдэмтдийн зөвлөлд ерөнхийлөгч, дэд ерөнхийлөгч, ерөнхий сайдын өдөр гарагийг үзэж болгоох хүн байх нь шаардлагатай биз ээ. Иймд монголын зурхайн их өвийг сурч мэдсэн зурхайч Л. Тэрбишийг оролцуулаасай хэмээн хүсэх минь. Төр түвшин, төрлөөрөө амгалан болтугай. 

	 

	16.”ХОТОЛ ЧУУЛГАНЫ ХАН ХӨВГҮҮН”

	(“Маргааш” сонины 1994 он. №19)

	 

	Төр, засгийн ажил хэрэг төрийн тэргүүний “Төрсөн өдрийн төөрөг, гарсан өдрийн гараг” ноён нуруунаас ихээхэн шалтгаалдгийг олон орны зурхайч мэргэд өгүүлсэн байдаг. Монголын хаад ноёдын өөрийнх нь сайн жилд улс гүрэн нь мандаж, харин жил мэнгэ нь голлосон муу жилд алдаа мадаг гаргаж байжээ. Ер нь хүн өөрийн биедээ туйлшралт чанар, хэмнэлт үзэгдэл хоёрыг агуулдгаар барахгүй огторгуйд ургасан жилийн шинжээс хамаарч сайн, муу болдог хэмнэл нь төрийн тэргүүний хувьд өөрт нь тусахын зэрэгцээ нийгэм олонд нөлөөлдгийг дэлхийн түүх харуулсан юм. 

	Аливаа улс түмний түүх бол цагийг эзлэн төрсөн бие хүний түүхэн үйл явдлаар товчоологдон түүх шастир болдгийн адил өнөө цагийн бидний амьдрал нь төрийн удирдагчдын авьяас хөдөлмөрөөс шалтгаалахын ялдамд тэдний туйлшралт чанар болон хэмнэлт үзэгдэлтэй шууд холбоотой болох нь ойлгомжтой буй заа. Иймээс Ерөнхий сайд П. Жасрайн энэ жилийн ерөнхий ноён нуруу ямар байх талаар цухас дурдюу. 

	П. Жасрай нь аргын улирлын 1933 оны 11-р сарын 26-ны ням гараг буюу билгийн улирлын 16-р жарны харагчин тахиа жилийн өвлийн тэргүүн сарын шинийн есний улаан бич өдөр төржээ. Төрсөн сарынх нь сүмд буулган үзвэл: Харагчин тахиа жилийн өвлийн сард төрсөн хүн “Хүний мөрөнд” төрдөг ажээ. Мөрөнд төрвөөс “Хүний шүтээнд явж гэгээн эзэн болох” гэж зурхайн сударт өгүүлсэн байдаг. 

	Мөн төрсөн жилийнх нь эзэлсэн гараг нь тэр хүний ерөнхий шинж, зан чанарыг гаргадаг томоохон үзүүлэлт байдаг билээ. Тиймээс 1933 оныг “Буд” гараг ивээсэн болохоор амин чухал шийдвэр нь нэр төр, алдар гавьяаны бэлгэдэл, эелдэг зантай, өгөөмөр сайхан сэтгэлтэй, өргөн үзэл бодолтой, хүүхдэд хайртай тэнгэрлэг гэгээн зүйлийг эрхэмлэдэг. Тэрээр нөхцөл байдлыг зөв үнэлж, ашиглаж чадвал нийгэмд өндөр байр эзлэх бүрэн боломжтой, заримдаа будилах, бухимдах тал бий хэмээн Жасрай гуайн эзэлсэн гарагт нь өгүүлжээ. Ер нь тухайн хүний шинж байдал, зан чанар, заяа төөргийг гаргахад төрсөн жил, сар, өдрийнх нь мэнгэ, суудал, од, орд гэх мэт олон хүчин зүйлүүдийг тооцож байж үнэн зөв бүрэн дүүрэн дүгнэлт гаргадгийг эрхэм уншигч авхай нар мэдэх биз ээ. 

	1994 он буюу билгийн улирлын модон нохой жилд Ерөнхий сайд маань 62 настай хуучин өвөг дээдсийн сургаалаар бол жинхэнэ ухаарлын насан дээрээ яваа ажээ. Энэ модон нохой жилд суудал өнцөгдсөн ба монголын гурван жилээр үзвэл төгсгөлийн жилд нь байгаа тул хэл ам хэрүүл маргаантай багагүй учрах мөн үе мөч, бөөр нуруугаар нь өвдөж болзошгүйг анхаараасай. Гэхдээ энэ жилийн хувьд хүний гол шинжийг хадгалдаг мэнгэ нь хүү махбодит суудал дээрээ учрахын зэрэгцээ өөрийн гэсэн жилийнхээ махбодын хүү махбодтой жилд тохиосон болохоор аливаа зүйлд өөрийн санаа зоригоор болон өөрийнхөө хүчинд найдаж ажиллавал алдаа мадаг бага гарах ажээ. 

	Түүний зэрэгцээ энэ жилийн хувьд усан махбодтой даваа гараг эзэлсэн тул аливаа ажил үйлс нь нааштай байх бөгөөд ялангуяа алс холын ажил үйлс урагштай сайнаар бүтэх болно. Энэ жил өнцөгдсөн суудал хэмнэлт үзэгдлийн төгсгөлийн жил болох энэхүү хоёр муу учрал тохиолыг засаж залруулж чадвал хүний амьдралд олон тохиодоггүй “Элбэлэх тэнгэрийн үүд” хэмээгч алдар нэр, олз омог, аливаа үйлд сайнаар нөлөөлдөг од эрхэс тохиосныг өөрийн болон улс эх орныхоо сайн сайхны тулд ашиглавал зохино. 

	Энэ мэт олон зүйлийг өгүүлж болох боловч хувь хүний асуудлыг тэр бүр зарлах нь зохимжгүй буй заа. Хүний өөрийнх нь зүй тогтолтой холбоотой болоод тэр хүнийхээ ажил үйлсэд сайн сайхнаар нөлөөлдөг од эрхэс байдаг бөгөөд түүнийгээ тухайн хүн тахин шүтэж байвал уг хүндээ сайнаар нөлөөлдөг бололтой. Тэрхүү од эрхсийг монголчууд ямар нэгэн бурхнаар орлуулдаг тул Ерөнхий сайдын маань шүтэж явбал зохих бурхан нь “Цагаан шүхэрт” гэгч бурхан байна. 1930-1940 өөд онд төрсөн хүмүүсийн төрсөн сар өдөрт өчүүхэн би бээр эргэлздэг боловч Ерөнхий сайдын төрсөн сар, өдөр нь Жасрай гэдэг нэртэйгээ зурхайн ухааны олон магадлалаар таарч буйгаас үзвэл түүнд нэр өгөхдөө зурхайч ламаас асуугаад зогсохгүй тэр үеийн сайн зурхайч нараар хувь төөргийг нь үзүүлж байсан бололтой. 

	 

	17.”ЕРӨНХИЙ САЙД М. ЭНХСАЙХАНЫ 1997 ОНЫ ШАР ЗУРХАЙ”

	(“Улаач” сонины 1997 он. №04)

	 

	Монгол зурхайн ухаанд хувь хүний жилийн төөргийг гаргахдаа “Амь, бие, эрхтэн, хийморь, сүлд” гэсэн таван зүйл махбодод тулгуурлан бодож тооцоолдог билээ. Ингэхдээ эр хүнийг бол хийморь махбодод, эм хүнийг бол эрхтэн махбодод, хүүхдийг бол биеийн махбодод нь тулгуурлан жилийнх нь ноён нурууг гаргадаг билээ. Тиймээс айл гэрийн хийморь лундааг үзэхдээ гэрийн эзний тэр жилийн ноён нурууг голлон анхаардаг байна. 

	Тэгвэл улс орны ажил хэрэг тухайн жилийн төрх байдал нь төрийн тэргүүний “төрсөн өдрийн төөрөг, гарсан өдрийн гараг” огторгуйд урган гарсан жилийн махбод, мэнгэний тохиол, ноён нуруунаас ихээхэн хамаардгийг олон орны одон орон судлаач зурхайчид өгүүлсэн байдаг. Монгол орны түүхэн үйл явдлаас ажиглан үзэхэд хаад ноёдын өөрийнх нь сайн жилд улс гүрэн нь мандаж, харин сөрөг нөлөөтэй муу жилд нь алдаа мадаг их гарч байсан нь цөөнгүй ажээ. 

	Ер нь хүн өөрийн биедээ туйлшралт чанар, хэмнэлт үзэгдэл хоёрыг агуулдгаар барахгүй огторгуйд гарсан жилийн шинжээс хамаарч сайн, муу болдог хэмнэл нь төрийн тэргүүний хувьд тэр байдал нь өөрт нь эерэг сөргөөр тусахын зэрэгцээ нийгэм олонд нөлөөлдгийг дэлхийн түүхэн үйл явц олонтоо харуулж байсныг бид бүхэн мэдэх билээ. Тиймээс Ерөнхий сайд М. Энхсайханы энэ жилийн ноён нуруу ямар байх талаар “Шар сонин”-ы хүсэлтийн дагуу товч тооцсоноо цухас дурдсу. 

	Их эзэн Чингисээс Лигдэн хаан хүртэлх их, бага 38 хаадын дотроос Евклидийн геометрийг бодож чаддаг, эрдэм ухаан авьяас билгээрээ монголын түүхэнд тод үлдсэн Мөнх хаан нь ид залуу 42 насандаа хаан ширээнд залран арван жил төр барихдаа улс орноо олон талаар цэцэглүүлэн хөгжүүлж ирснийг өрнө, дорнын түүхчид нэгэн дуугаар баталдаг билээ. Үүнтэй нэг ижил буюу билгийн тооллоор 42 насандаа (1996) монгол улсын 14 дэх Ерөнхий сайд болсон М. Энхсайхан аргын тооллын 1955 оны 06-р сарын 04-ний бямба гараг буюу билгийн тооллын 16-р жарны есөн улаан мэнгэтэй хөхөгчин хонин жилийн зуны дунд морин сарын 14-ний улаан бичин өдөр төржээ. 

	Үүнээс улбаалан тухайн хүний амьдралынх нь ерөнхий хувь заяа, ажил алба зиндаа зэргийг тооцдог аргаар үзвэл: Хөхөгчин хонин жилийн зуны дунд сарын 14-нд төрсөн хөвгүүн “Хүний чихэнд” төрдөг ажээ. Зурхайн судар номд чихэнд төрвөл “Цэцэн гэгээн, төр ёсыг таалах, хишиг ихтэй” хэмээн дурдсан байна. Мөн зурхайн ухаанд тухайн хүний төрсөн жилийг нь “Эзэлсэн гараг” нь тэр хүний ерөнхий шинж чанарыг гаргадаг томоохон үзүүлэлтийн нэг нь болдог юм. Тийн ахул 1955 оны есөн улаан мэнгэтэй хөхөгчин хонин жилтнийг “Бархасвад” гараг ивээсэн ажээ. Бархасвад гараг ивээсэн хүний тухай судар номоос ишилбэл: “Энэ гарагт төрсөн хүмүүс сайн зураач, эмч болохоос гадна гэр бүл найз нөхдийн харьцаа нөхөрлөлөө бэхжүүлэхэд ихэд анхаарч үр дүнд хүрэх ажээ. Бархасвад гарагийг “Аз жаргал бүсгүй хүний өдөр” гэж нэрлэдэг тул ажил албаны хувьд азтай тохиолдол олонтоо учирна. Эсвэл бэлгийн харьцаанд хэтэрхий шунал эзэмдэж болзошгүй гэнэ. Пүрэв гараг нь сэтгэл хөдлөлийг жолооддог гэж үздэг. Эдгээр хүмүүс нь хүрэн үстэй, зузаан уруултай, дөлгөөн дуутай, гоолиг нуруутай, улаан өнгөнд дуртай, нөхцөл байдлыг зөв үнэлэн ашиглаж өөрийгөө дээш нь татах чадвартай. Үүнийхээ үр дүнд нийгэмд өндөр байр суурь эзлэх боломжтой” гэж М. Энхсайханы эзэлсэн гарагт нь өгүүлжээ. Ер нь хүний шинж байдал зан чанар, заяа төөргийг гаргахад төрсөн жил, сар, өдрийнх нь мэнгэ, суудал, од орд гэх мэт олон хүчин зүйлүүдийг тооцон бодож байж бүрэн дүүрэн дүгнэлт гаргадгийг эрхэм уншигч авхай нар мэдэх биз ээ. 

	1997 он буюу билгийн улирлын гал үхэр жилд Ерөнхий сайд М. Энхсайхан нь өвөг дээдсийн сургаалаар “Дөрвөө дарсан ат, дөч хүрсэн эр”-ийн нас болох 43 нас зооглож байна. Энэхүү гал үхэр жилд хатуу чангын бэлгэдэлт “Төмөр суудалд” суусан төдийгүй хүү махбодит жил тохиосон зэрэг ерөнхий зүйлээр зурвас харахад мэс засал хийлгэх буюу осол гэмтлээс болгоомжилбол зохино гэснээс бус бусад талаар сайн гэсэн тойм дүгнэлт гарч байна. Гэхдээ тухайн хүний өөрийнх нь зүй тогтолтой холбоотой болоод тэр хүнийхээ ажил үйлсэд эерэг сөрөг нөлөө үзүүлдэг од эрхэс байдаг байна. 

	Түүгээр хөөн үзвэл М. Энхсайханыг энэ жил тийм ч тааламжтай сайн бус тааруухан од эрхшээн тохиосны зэрэгцээ зурхайн сударт маш нарийн өгүүлдэг “12 хаалга”-ны хувьд “Аливаа хэрэг үйлсэд саад тотгор их болж сэтгэлд муу юм бодогдох, хэл аманд өртөмтгий байх. Мөн их хурал чуулган, найр наадамд оролцох бүрд хэл ам, хэрүүл маргаан тохиох, өөрийн санаа зориг хүчиндээ хэт их найдан алдаа мадаг гаргаж болзошгүй тул анхаарвал зохистой” гэж үздэг “Цагаан барс”-ын үүдэнд сууж таарсныг өгүүлэх нь нэн чухал юм. 

	Тиймээс өөрийн болоод улс эх орныхоо сайн сайхны тулд “Одон гараг”-аа тахиулж, “Цагаан барын үүд”-ийг хаалган “Харш жил”-ийг зөөлрүүлбэл зохилтой. Мөн үүний дашрамд дурдахад хонь гэгч амьтанд хавар цаг (энэ жилийн хувьд 2-р сарын 8-аас 5-р сарын 7 хүртэл) ихээхэн хүнд байдаг тал ч бий. Тиймээс хавар цагийг хахир хатуухан өнгөрөөхгүйн тулд засал даллагыг даруйхан хийлгэх нь нэн чухал хэмээн гарав. Энэ мэт олон зүйлийг өгүүлж болох боловч хувь хүний асуудлыг тэр бүр зарлах нь зохимжгүй буй заа. Гэхдээ дээдэх нь суудлаа олбол (заслаа хийлгэвэл) доодох нь гүйдлээ олно. 

	 

	18.”ЧӨТГӨРИЙН ТООТ ӨДӨР ЕРӨНХИЙ САЙД Н. ЭНХБАЯР ТАМГАА ГАРДАН АВЛАА...”

	(“ТВ мэдээ”сонин 2000. 08-02. №30)

	 

	“Ардчилсан холбоо эвсэл” 1996 оны 06-р сарын 30-нд гэнэтийн ялалт байгуулсан цаг нь саяхан билээ. Эрдэмтэн мэргэд “Ямарваа гэнэтийн агуу их ялалт нь ялагдлын үндэс, аймшигтай ялагдлыг авч ирдэг” хэмээн хэлснийг энэ удаагийн сонгуулийн үр дүн баталлаа. Гэхдээ ямарваа доройтол мөхөл, ялагдлын мөн чанарыг ялалт байгуулсан өдрийн од гарагуудын тохиолын зүй тогтолд нь байдаг болохыг тооны ухаантан, футурлогич, одон орон зурхай судлаачид олонтоо өгүүлсэн байдаг. 

	Энэ удаагийн ялагдал нь “Ардчилсан холбоо эвсэл”-ийн ялалт байгуулсан 1996. 06. 30-ны (9+6+6+3=6, 6, 9-ийн тоог чөтгөрийн тоо хэмээдэг) өдөртэй холбоотой юм. Энэхүү ялалтыг байгуулсан өдөр нь алс ирээдүй муутай, хэл ам хэрүүл маргаанаар дүүрэн байх хэцүүхэн өдөр байсныг тухайн үед нь өчүүхэн мутарлагч би бээр бичиж байсныг мэргэн уншигч та лав санаж байгаа биз ээ. 

	Үр муутайхан өдөр ялалтыг байгуулсан “Ардчилсан холбоо эвсэл”-ээс сонгогдсон Ерөнхий сайдууд нь хүртэл үйлийн үрээр бүгд л тухайн долоо хоногийнхоо хамгийн муу өдөр нь тамгаа гардан авч байсныг яана. 1996 оны 07-р сарын 18-ны өдөр М. Энхсайханыг Ерөнхий сайд болж тамгаа авахад нь саваагүй би тамга хүлээн авсан өдрөөр нь тооцон бодтол сайдын суудалд тун удахгүй хэмээн гарахад нь Ерөнхий сайдыг огцруулна гэдэг ойлголт тэр үед та бидэнд байгаагүй болохоор өөртөө үл итгэж байсан боловч найз нөхөд, ойр дотнынхондоо ихээхэн цуурч билээ. Гэтэл үнэхээр огцорсонд найз нөхөд маань чи яг таалаа. Одоо Ц. Элбэгдорж яах бол хэмээн асууж шалгаахад нь тамгаа авсан өдрөөр нь үзтэл мөн л удахгүй хэмээн гарахад нь М. Энхсайханыг таасандаа эрэмшин сонинд бичиж билээ. 

	Гэтэл Ц. Элбэгдорж ч огцорлоо. Би ч өөрийнхөө тооцоонд итгэх болсон юм. “Ардчилсан холбоо эвсэл”-ийн гурав дахь Ерөнхий сайд Ж. Наранцацралтын тамга тэмдгээ авсан өдрийг (12-р сарын 24: 1+2+2+4=9) үзтэл яах аргагүй огцрох нь маш тодорхой зурагдан гарсан юм. Гэхдээ тэр үед гурвын гурван Засгийн газар солигдоно гэж баймааргүй юм даа гэж дахин дахин тооцон үзэхэд анхны хариу л гарч байсан юм. Эхний хоёрыг нь буруу тооцоолоогүй юм чинь гурав дахийг нь алдмааргүй юм даа хэмээн өөрийнхөө зурлагад итгэж тамгаа авсных нь дараах долоо хоногт нь өгсөн “Шинэ засгийн газар удахгүй огцорно” хэмээсэн “Сэрүүлэг” сонинд өгсөн ярилцлагадаа аливаа шинэ үйлийг эрхлэх, шинэ албан тушаал хүлээн авах ялангуяа улс орныг удирдах хүн тамга тэмдэг авахдаа өдөр гарагийг чухалчлах ёстойн талаар тодорхой өгүүлсэн тул тэр тухай энд өгүүлсүү. 

	Ерөнхий сайд Ж. Наранцацралтыг удахгүй огцорно гэсэн ярилцлагыг уншсан хэн ч надад итгээгүйгээр барахгүй зарим нэг нь чи Ерөнхий сайдыг огцруулдгаа болиорой. Чиний хэлснээр Наранцацралт яг огцорно шүү дээ хэмээж байсан юм. Ж. Наранцацралт ч өөрөө үл итгэж байсан биз. Огцрохоосоо хэдхэн хоногийн өмнө арга заслыг асууж лавлаж байсан боловч нэгэнт хугацаа өнгөрсөн тул яалт ч үгүй нь хэнд ч ойлгомжтой. Харин тухайн үед нь анхаарсан бол юу ч болоо билээ хэн мэдлээ. 

	Эв нэгдлийг илэрхийлсэн арга билгийн шинжит тоон утгатай 2000 оны сонгуульд ялалтыг олсон МАХН нь дотоод эв нэгдлээ алдвал дахиж хэзээ ч сэхэхгүйгээр байдалд орох болно. Учир юу хэмээвэл 07-р сарын 02-ны өдөр (7+2=9) мөн л хатуу хүтүү болоод маш бага хугацааг илтгэдэг 9-ийн тоонд захирагдаж байгаа юм. Гэхдээ үндсэн он нь харилцан тэнцүү хамтач байдалд хүчээ авах (2000:2) 2-ын тоотой төдийгүй бүх нийлбэр нь (2000+07+02=2) хүч, эв нэгдлийг илэрхийлсэн хоёрын тоонд захирагдаж байгаа болохоор МАХН-ын хувьд хоорондоо эв нэгдэлтэй байж чадах аваас багагүй амжилтад хүрч болохыг үгүйсгэхгүй. Гэхдээ эв нэгдэл хамтын ажиллагаа болоод монгол орон болон МАХН-ын цаашдын хувь заяаг авч явах Засгийн газрынх нь Ерөнхий сайдад нэр дэвшсэн Н. Энхбаяр дорнын шашин, гүн ухаан, ертөнцийн зүй тогтлыг сайн мэддэг ухаантай залуу хэр нь 7-р сарын 26-аас (7+2+6=6) өмнө нь хэд хэдэн сайн өдөр байсаар атал яараагүй мөртөө хэдхэн хоног хүлээж чадалгүй үйлийн үрээр “Ардчилсан холбоо эвсэл”-ийн Ерөнхий сайдуудаас дутахгүй тааруухан өдөр тэгээд дээрээс нь ийм чухал албыг мандан бадарч байгаа нарнаар бус жарган бүүдийж байгаа нар тохиосон цагаар тамгаа авах юм даа. Шашин зурхай нь өөрийнхөө зүй тогтлоор муу зүйл гарлаа ч түүнийгээ засаж сайжруулдаг арга замаа бас харамлаагүйг шинэ Ерөнхий сайддаа уламжлахад илүүдэхгүй биз ээ. Засгийн газрын ажиллагаанаас монголчууд бидний амьдрал, хувь заяа шалтгаалах болохоор анхааралдаа аваасай хэмээн үүнийг бичиглэв. “Даруухан байна гэдэг үнэхээр сайхан ч үнэнийг нуувал гэмт хэрэг болдог тул” амны бэлгийг үл орхин ашдын бэлгийг бодож зориглон бичив ээ. 

	 


ДӨРӨВДҮГЭЭР БҮЛЭГ: БУСАД ЗҮЙЛЭЭС 

	1.”ТУРШИЛТЫН БҮЛЭГ”

	(“Хөдөлмөрийн төлөө” сонин. 1989 оны 11-р сарын 16. №84)

	 

	Энэ хичээлийн жилд Хар Хорины 10-жилийн дунд сургуулийн дэргэд “Мэдээлэл”, “Эрдэнэ Зуу”, “Аялагч” зэрэг туршилтын бүлэг байгуулагдаж ажлаа эхлэв. Сурагчдын хүсэлтээр сонгогдсон удирдах багш өөрийн бүлгийн ажил, зорилгын талаар тодорхой таниулсан дэлгэрэнгүй зарлал гарган гишүүн элсүүлж байна. Энэхүү бүлгүүд нь сурагчдын анги, насны ялгааг харгалзахгүй нэгтгэх бөгөөд сурагчид өөрсдийн хүссэн бүлэгт орсон болохоор бүлгийн ажил сонирхолтой, бүтээлч болж байна. 

	Эдгээр бүлэгт 4-8-р ангийн хүүхдүүд нэгдсэн учраас бүлэг хоорондын залгамж холбоог алдагдуулахгүй ахлах, дунд, бага ангийн сурагчид харилцан суралцахад дөхөмтэй байгаа нь хүүхдийг хүүхдээр удирдуулах гэж бидний олон жил ярьсныг хэрэгжүүлэх боломж олгов. 

	“Мэдээлэл” бүлгийн сурагчид сургууль болон сумын амжилт бүтээл, дутагдлыг эрэн сурвалжлах, сонин сэтгүүлд сурталчлах, сурагчдын алдаа дутагдлыг зураг, гэрэл зургаар шүүмжлэх, “Эрдэнэ-Зуу” бүлэг нь өөрийн сум орны түүх, соёл, зан үйлийг сурвалжлан судалж, ардын урлагаас сурталчлах зорилготой юм. Саяхан “Мэдээлэл”, “Эрдэнэ-Зуу” бүлэг бяцхан үдэшлэг зохиосон нь их үр дүнтэй болж бүлэгт элсээгүй сурагчдын дунд шинэ бүлэг үүсгэх хөдөлгөөн эрчимтэй өрнөв. 

	 

	2.”ЗАРЛИГЫН ОРЧУУЛГА”-ИЙГ ЗАЛАВ”

	(“Үг” сонин. 1990 он. №13)

	 

	Алтан эрдэнийн чимэг ч хуучран элэгдэх

	Аливаа амьтан бүхэн өтлөн доройтох 

	Ариун дээд ном л үл доройтох

	 

	Дорно дахины ард түмний гайхамшигт бүтээл “Гаанжуур” нь Бурхан багш түүний шавь нарын бичсэн шашин суртахууны зарлиг Энэтхэгийн гурван сав ухааны үндсэн агуулгыг 108 ботиор хураангуйлан нийтэлжээ. Энэтхэгийн Буддын шашны дотоод ухааныг хамарсан таван ухааны ном зохиолын хураангуй болох “Гаанжуур”, “Даанжуур”-ыг мянгаад жилийн өмнө Уйгар хэл дээр орчуулжээ. 

	Тэгвэл Монголын Өгэдэй хааны үед “Гаанжуур”, “Данжуур”-аас сэдэвлэсэн “Панчатантра” (Таван шастир) хэмээх алдарт үлгэрийн цоморлогийг монгол хэл дээр орчуулан түгээж байв. Дэлхийд ч анх түрүү байж болзошгүй. Хубилай хааны үед үүсгэсэн Монголын анхны “Шинжлэх ухааны хүрээлэн” байгуулсны дараа Энэтхэгээс таван ухааны ном зохиол олныг орчуулжээ. Энэ үеэс аваад олон эрдэмтэн мэргэд удаа дараа орчуулсаар ирэв. Тухайлбал: Чойжи-Одсэр “Гаанжуур”-ыг орчуулж мөн 17-р зууны эхээр таван ухаанд мэргэжсэн бандид Гунгаа-Одсэр уг судрыг бүртгээд алтаар бүтээжээ. 

	Энэ нь Цахиурын гурван эрдэнийн хэмээн алдаршив. Аргагүй шүү дээ цул алтаар бүтээсэн юм чинь. Миний оюуны сав өчүүхэн болоод тэр үү. Ер нь алтаар ном бүтээсэн түүх монголоос өөр оронд байдгийг би лав үл мэднэ. Монголын их төрийн сүүлчийн хаан Лигдэний зарлигаар “Гаанжуур”-ыг орчуулан, Манжийн Энх-Амгалан хааны үед буюу 1720-оод онд дахин барлан хэвлэжээ. 

	Энэхүү гайхамшигт бүтээлийг орчуулан нийтэлж тараахад тухайн цаг үеийн алдар цуут эрдэмтэн мэргэд үнэнхүү сүсэглэн авьяас хүчээ зориулахын ялдамд ард олноо захиран дагуулагч хаад ноёд ч буян номын үйлст ихээхэн үүрэг гүйцэтгэсээр ирсэн бөлгөө. Ийнхүү сүсэг оюуны чадлаараа буян номын нэг үсгийг алдаж нүгэл үйлдэхгүйн төлөө хийсэн болоод ч тэр үү? Манай үе үеийн эрдэмтэн мэргэн, гүүшийн орчуулсан зохиолууд нь харийн зохиол гэж хэлэхээргүй үндэсний зохиол хэмээн андуурам байдгийг эрдэмтэн судлаачид маань нэгэн дуугаар зөвшөөрөх биз ээ. 

	Үүний нэгэн дурсгал болох цаг цагийн эрдэмтэн мэргэн хэмээгдэх бандид цолтныг төрүүлсэн “Гаанжуур” судрыг Баруун хүрээнд (Шанх) залахаар бидний хэдэн нөхөд мордов. “Гаанжуур” судрыг олшруулах ажлыг гардан хийж байгаа цаг уурч Ц. Шагдарсүрэн, баримтыг урлан мэтгэж буй түүний гэргий Дарьсүрэн зэрэг бидний хэдэн нөхдийг Хужиртын онгоцны буудалд хүрэлцэн ирэхэд Баруун хүрээний даамал Дашзэвэг гуай цагаан эсгий дэвссэн “УАЗ-452”-тай угтан авав. 

	Баруун хүрээг нар зөв ороон Өлзийт голын амнаа Дамба гуайнд хоноглон “Намрын тэргүүн сарын Балжинням, Дашнямтай сайн өдөр болох шинийн гуравны үдийн морин цагт Баруун хүрээнд ирвэл түмэн олон цугларчихсан, бүрээ бишгүүр хангинан, арц хүжний үнэр уугиулан их гэрийнхээ өмнө хориод дэлмийн зайтай хүндлэн золгоцгоов. 

	Цагаан эсгий гудамлан зассан замаар гол шүтээний гэрт морилон их хөлгөн судраасаа адис аван залахад эгнүүлэн тавьсан гучин цөгц зулыг бидний хэдэн нөхдөөр өргүүлэн “Цогчин магтаал”-аа уншин, “Мандал өргөн”, “Дашчийрэв сан” зэргийг үйлдэн “Гаанжуур” судартай болсондоо лам, харгүй сүсэглэн баярласныг хараад тэртээ 1937 онд Шанхын хүрээнд байсан Шунхан нартан “Гаанжуур” байсныг нь шатааж байхад ямар байсан бол гэж өөрийн эрхгүй бодогдож билээ. Тийм ээ. Тэр цагт хүчтэний дэргэд хүчгүй нь буруутай болюу. 1937 онд Архангайгаас ирсэн Дотоод яамны төлөөлөгч Пунцагбалжир гол цогчин дуганы өмнө бичиг номын ихээхэн дурсгалыг овоолон шатаасны дотор дээр дурдсан “Гаанжуур” хайлан дууссаныг харуусавч баршгүй. 

	 

	3.”ТҮҮХ БОЛ ТҮҮХ”

	(“Үг” сонин. 1990 он. №12)

	 

	Оршил болгон өгүүлэх нь: Монгол үндэстэн наад зах нь мянга илүү жилийн соёлын түүхтэй ард түмэн билээ. Өвөг дээдсийн минь туулж ирсэн үлгэр домог мэт амьдрал тэмцэл нь өнөөгийн бидэнд өвлөн авууштай соёл түүх, сургамж маш арвин болоод харш зүйл ч байх нь мэдээж. Нэгэн хэсэг хугацаанд бүгдийг хамруулан хараадаг байсан бол өнөө болоход бүхнийг гайхамшигтайд тооцох нь юу л бол... Гэвч түүх бол түүхээрээ л уламжлагдах ёстой сон билээ. 

	Гэтэл тухайн цагийн үзэл онолд тааруулан түүхэн баримт маань засагдах, зарим нэг нь орхигдон хаягдаад зогсохгүй мушгин гуйвуулсан түүх болон бидний үеийг хүмүүжүүлсээр ирснийг саяхан мэдсэн нь даанч харамсалтай. Бүхий л зүйл хаалттай (бичиг судар, түүхийн материалыг зөвхөн эрдэмтэн судлаачид л үзэж байв) болоод унших зүйлгүй, олдсон нэгийг нь уншъя гэвч олон зууны түүх соёлын үнэт дурсгалыг бичиглэн ирсэн (шогчлон хэлбэл Германд сурч байсан хоёр оюутан өөрийн монгол бичгээр бичсэн самбарыг хараад Арабаар бичсэн юм уу даа гэсэн гэдэг) монгол бичгээ мэдэхгүйтэй холбоотой байсан биз ээ. Тухайн ард түмнийг өв соёл түүхээс нь салгая гэвэл ердөө л бичиг үсгийг нь устгахад хангалттай юм байна гэдэг нь хэн бүхэнд ойлгомжтой буй. Ингэж түүх биш засагдсан завхруулсан түүхий зүйлээр өсвөр үеэ хүмүүжүүлж ирсэн болохоор тэднийг эх оронч, интернационалч, өвөг дээдсээ хайрлан хүндэтгэх үзлээр хүмүүжүүлнэ гэж... олон жилийн турш номлож ирсэн онол хий хоосон домог болох нь зүйн хэрэг шүү дээ. Яагаад гэвэл Энэтхэгийг гарамгай хүү Ж. Неругийн хэлснээр “Чингис хаан бол түүхэнд гарсан цэргийн суут ухаантан жолоодогч, эргэлзээгүй мөн. Түүний дэргэд Александар Македонский, Юлий Цезар хоёр юу ч биш мэт” гэж түүний алдар цууг түүхэн үнэнээр өгүүлснийг сонсвол бахархах болно шүү дээ. 

	Гэтэл социализмын онолыг үндэслэгч аугаа их К. Марк (манай зарим эрдэмтний хэлснээр анх удаа шинжлэх ухааны үүднээс) Чингисийн үеийн Монгол гүрнийг “Монголын талхигдлын цусан балчиг” гэж дүгнэсэнд манай үзэл сурталчид онолын алдаанд орох вий гэж эмээж түүхийг шинжлэх ухаанчлан анги, намын үзэл онолд тохируулж Зөвлөлтийн төрийн шагналт зохиолч В. Г. Яны “Татараас өөр аймгийн хүнийг алах дээрэмдэхийг харин ч нэгэн зүйлийн эд хав болгон үзүүлдэг” гэж хэт мушгин гуйвуулсан “Чингис хаан” номын Чингис болон түүний өрлөг сайдуудаар бидний үеийг сургаж ирсэн нь даанч харамсалтай. 

	Тэр үеийн тархай бутархай аймаг, угсаатныг нэгтгэхэд дайн дажин болох нь мэдээж. Тийм болохоор дайснаа хохироохын тэмцэх хэрэгтэй шүү дээ. Түүхэнд гарамгай үүрэг гүйцэтгэсэн хаад ноёдын амьдрал түүх, тухайн цаг үеийн үнэн баримтыг уран сайхнаар ард түмэндээ ойлгуулах гэж “Цогт тайж”, “Аянга” романыг бичсэн Б. Ринчен, Ж. Пүрэв гуай нар өнөө цагийн анги намын үзэлд тохируулсангүй хэмээн үндэсний үзэлтэнд тооцогдож байсан цаг саяхан билээ. Үндэсний үзэлтэн хэмээн ах дүү социалист улс түмэн нэрлээгүй байхад монголчууд бид өөрсдөө ийм нэр хаяг зүүн гадуурхаж байсан нь хачирхалтай. 

	Анги бол анги, нам бол нам, түүх бол түүх. Тэгвэл түүхийг аливаа нэг намын эрхшээлд зохицуулбал “... хувьсгалын өмнөх гадаад монгол соёл боловсролгүй байлаа” гэж монголын түүх соёлыг үлдээсэн хос бичигтэй ард түмнээ соёл боловсролгүйд тооцож бидний үед зөвхөн: 

	 

	“Үеийн үеэс өвөг дээдсээс 

	Үлдээж өгсөн цорын ганц 

	Өв хөрөнгө нь гэвэл 

	Цоргиж дүрэлзсэн 

	Өшөө хонзон байлаа” 

	 

	гэж бүхнийг үгүйсгэсээр байх байсан биз ээ. 

	Өөрчлөлт шинэчлэлийн цаг ирээгүй бол хятадыг нухчин дарагч Хубилай, гутамшигт Тогоонтөмөр, урвагч Өндөр гэгээн Занабазар, лам байтлаа дайнд мордогч Хасбаатар, шээсээ рашаан болгогч сохор Богд, албан тушаал хөөцөлдөгч Чин ван Ханддорж гэсэн ойлголтоор дуусах байсан биз. 

	Гэтэл үүр түүхээ сэргээх сайхан үеийг далимдуулан сайн хүний нэрийг гурав дахин худалдаж иддэгийн үлгэрээр Чингис болон хаадын нэр төр, хөрөг зураг, түүхэн баримтыг хувилан олшруулж дамлан панзлагч хувь хүн олширсонд аливааг туйлшруулж түүхийг гуйвуулж сурсан манай үеийн өвлөн авсан хүмүүжил юм байх даа. Энэ асуудал цаашид гүнзгийрвэл харамсаж баршгүй түүх болно. Уламжлалт түүх соёлоосоо тасран холдох дөхсөн хүнд суртлын үеийн бүтээгдэхүүн би Орос-Монгол найрлагыг холин хутган бичсэн оршил төдий энэ зүйлээ дуусгая. 

	 

	4.”УЧИРЛАХЫН УЧИГ”

	(“Хөдөлмөр” сонин 1990 оны 10-р сарын 30. №118)

	 

	Монгол ухаан булан. Дэлхий хэмээх нэгэн их гэрийг бүрдүүлэгч зуу зуун угсаатны дунд Монгол туургатан бид их хэмээгдэхгүй ч бас бага бус болой. Хүмүүн төрөлхтний гайхамшигт өвийг өдий хүртэл цогцлон туурвихад бидний өвөг дээдсийн оюун санаа, хүч хөлс хангалттай оролцжээ. 

	Тэр бүхнийг сэргээн тодруулах ариун үйлс өнөө бид бүхнийг эзэмдэж байна. Чухам үүнд дуслын төдий боловч нэмэр болсугай хэмээн “Эрүүл энх” хэвлэлийн газрын ажилтан зурхайч Д. Мөнх-Очир, “Монгол ухаан” сэтгүүлийг санаачлан эхэлснийг энэ цагийн олон мэргэд тухайлбал Чой. Лувсанжав, А. Дамдинсүрэн нар дэмжин, сэтгэл харамгүй зөвлөн тусалж нэгэнт бэлтгэв. 

	Гэвч “Сайн юманд садаа олон” гэдэгчлэн уг сэтгүүлийг хэвлэн нийтлэх боломж баахан мөхөстөв. Хүлээн саатах нь дандаа ч зөв байдаггүй. “Хөдөлмөр” сонины газраас бидэнд хандан хүссэнийг бас ч олон уншигчдын таашаал лугаа хослох болов уу хэмээн найдаж хүлээн аваад энэхүү шинэ буланг нээж байна. 

	Бүгдийг учирлан нурших юун. Цаг цагийн амьсгал лугаа нийцүүлэн Монгол ухааныхаа наад цаадхыг ухан шинжих оюуны үгийг толилуулъя. Зохиолч, сэтгүүлч, эрдэмтэн мэргэд, уншигч та бүхэн шинэ буланд маань олон сайхан материал ирүүлнэ гэдэгт итгэж байна. Хожим сэтгүүлийн хуудсаар бүрнээ учран золгохын ерөөл талбинам. 

	Уншигч таныг хөтлөх зардсан нар сэтгүүлч, зураач Онход овогт Т. МАНДИР, зурхайч Шарнууд овогт Дондогжалын МӨНХ-ОЧИР 

	 

	5.”ТА ӨНГӨРСӨН ҮЕЭ ГАР БУУГААР БУУДВАЛ ИРЭЭДҮЙ ЧАМАЙГ ИХ БУУГААР БУУДНА”

	(“Хүмүүн” сонин 1990 он 08 сарын 11. №11)

	 

	“Их нигүүлсэхүй хотол тэнцүүхэн ялж төгөлдөр нөхсөн алдар төдийг дуулснаар муу заяаны зовлон гурван хорын өвчнийг арилгагч бурхан отчийн тэнгэр Биндэрьяа гэрэлтийн хаан дор мөргөмүй” гэж залбиран шүтэж бие, сэт-гэлээ эм эмнэлгийн ухаанд зориулан дорно дахины анагаах ухааны шилдэг уламжлалд үндэслэн нүүдлийн мал аж ахуй эрхэлдэг нүүдэлч түмний эмгэгийг эмчлэх Монголын гэх анагаах ухааныг үүсгэн хөгжүүлсэн төдийгүй дорно дахины анагаах ухааны судлалд үнэт материал болж буй бүтээлийг туурвисаар иржээ. 

	Буддын шашин монголд дэлгэрэх үеэс эхлэн хөгжлийг олж зуун зуундаа алдар нэрээ цуурайтуулсан нэртэй оточ Лувсанданзанжахлцан, Сүмбэ хамба Ишбалжир, Жамбалдорж, Лувсанчойрог, Лүнрэг Дандар, Алтангэрэл зэрэг маарамбуудын оюун ухаан эрдэм чадлаар бүтээгдэн үе улиран уламжлагдан хөгжсөөр ирсэн монгол анагаах ухаан нь 1930-аад он болоход “Хуучин юм ул болж, шинэ юм зул боллоо” гэдэг далбаан доор шахагдан хавчигдсаар өнөөдрийн өдрийг хүрэхэд хэлмэгдэж гүйцээд цөөрсөн хэдэн бариач, төөрөгдөлд өртсөн ардын эмнэлгээ сэргээн хөгжүүлэх болсон нь гайтай ч гайхамшигтай ч ажгуу. 

	Гэтэл өвгөдийн минь бэлэг оюуны дурсгал болох “Шар тууж”-д өгүүлснээр: “... Овгоо эс мэдвэл оюугаар хийсэн луутай адил, эцэг өвгөдийн ийм тийм хэмээх хэмээх бичгүүдийг эс үзвэл мөн хүүхнээ завхаж гээсэнтэй адил” хэмээн сургаснаар үзвэл өнөөгийн бид чинь овгоо үл мэдэгч, эрдэмт мэргэдийнхээ бүтээсэн судар номыг уншиж үл чадагч болтлоо хөгжсөний үр дүнд хэн хүний гараар дамжигч тоглоомон луу шиг аялдан дагаж бусдын ном сургаалын алдаа мадгийг үл огоорон үнэхээр гайхамшигтай дахин давтагдашгүй хэчнээн ч судар номыг шатаагаа бол.... Хувьсгалын өмнө олноо алдаршсан оточ маарамбуудыг бэлтгэн гаргасан Яруугийн мамба дацан, Хүрээ хийдийн мамба дацан зэрэг үндэсний сургалттай отчийн сургуулиуд хаачив аа. 

	Захиргаадалт хүнд суртлын систем цаашид хэдэн жил үргэлжилсэн бол монгол түмний минь цогцлон бүтээсэн ардын эмнэлэг цаг цагийн эрдэмтэд хясааны яс олоод хөөр баяр болж буй нэгэн зохиогчийн номын зураг лугаа адил энд ч тэнд ч сайн бариач нар байсан байна шүү гээд авьяаслаг бариачдын сураг төдий л хоцрох байсан буюу. Өнөөдөр цаг өөр болж XIII-XIV зууны үед бусдыг дээрэмдэн талхалж, Юань гүрний үед балран унаж, феодалын үед бутран сарниж манжийн үед цөлмөгдөн үгүйрч ердөө л найман зуугаад жил устаж үгүйрснээр номлож байсан цаг өөрчлөгдлөө. Ингэж бүтээсэн юмгүй дандаа устаж уруудаж явсан юм бол хэзээ хэдийд хэний үүсгэн босгосон барагдашгүй их соёл ухаан билээ дээ. 

	Тэгвэл миний ард түмэн мандаж буурах явцдаа монголын гэх гайхамшигт соёл шинжлэх ухааныг хөгжүүлсээр бүтээсээр ирснийг харин хувьсгалын жилд чөтгөрийн тоо эрс цөөрсөн гээд хөлсөө арчиж байсан ухуулагч шиг бусдын онол үзлээр ёстой л хувьсгалын жилүүдэд хуучин уламжлал соёлоо сорвигүй болтол дуусгах аюулаас гэтэлгэж буй бөгөөд зурхайн номоор зөрчил тэмцэл сөргөлдөөн ихтэй “Маш согтонги” хэмээх 17-р жарны төмөр морин жилдээ баясагтун. 

	Өөрчлөн байгуулалтын явцад амьдралын шаардлагаар үүсэн бий болсон “Монгол анагаах ухаан нийгэмлэг” нь бид бүхний хүсэн хүлээсэн ардын бариа заслын эмчилгээг хөгжүүлэх, эм тан бэлтгэх, бариач илээчдийг илрүүлэн дэмжин тэтгэх, хүүхэд багачуудад сурган өвлүүлэх, уламжлалт анагаах ухааны ном судрыг судлан хэвлүүлэх нэгэн төв бөлгөө. 

	Өвөр монголын ардын эмнэлгийн эмийн үйлдвэрийг үүсгэн байгуулагч Хархүү гэгч эмч өөрийн хүсэлтээр “Нийгэмлэгийн дэргэд хямд төсөр ардын эм тангийн жижигхэн үйлдвэр байгуулах мөн хүүхэд залуучуудад заан сургаж үндэсний боловсон хүчин бэлтгэхэд туслах болно” гэсэн сайхан санааг ЭХНХЯ анхааралдаа авч “Монгол анагаах ухаан нийгэмлэг”-тэй хамтран энэ санааг хэрэгжүүлбээс олон талын ашигтайг энд дурдах нь илүүц биз ээ. 

	Гажуудал завхралын жилүүдэд ламын эмчилгээ хэмээн шоовдорлогдон орхисон ардын эмчилгээг сэргээн хөгжүүлэх үйлстээ амжилт олохыг хүсэхийн ялдамд байгалийн эмийн сан болох рашаан булаг, эрдэс шавар, ургамал цэцгийн нөөц бололцоо онцлог шинжийг тогтоон тэдгээрийг эс хайрлаваас эх орны минь нүдэн булаг болсон зарим нэг рашаан ус маань үгүй болох аюулд хүрснийг “Монгол АУ нийгэмлэг” анхаарваас зохих болсныг сануулах юун. 

	 

	7.”ГЭРЧИЛГЭЭНД ЮУГ БИЧИХ ВЭ?”

	(“Хүмүүн” сонины 1992 он. №03)

	 

	Аливаа хүмүүний заяа төөргийг урьдчилан үзэж мэдэхэд орчлонд мэндэлсэн жил, сар, өдөр, цагаас нь эхлэн олон зүйлийг нарийн зв мэдэх шаардлагатай байдаг. Гэтэл манай ихэнх хүмүүс төрсөн жилээ л багцаалан мэдэхээс цаашгүй байдгийг нуух юун. Ялангуяа залуучуудын дунд төрсөн жилээ ч сайн мэдэхгүй байх нь элбэг. Энэ нь тухайн хүмүүсийн буруу биш л дээ. Гагцхүү тэр бүхий л он цагуудын тоолол уг хүний насан туршид нь хэрэгтэй байх юм гэдгийг багаас нь нарийн тайлбарлаж ойлгуулаагүйтэй холбоотой юм. 

	Хаврын гурван сард цаг ямар байхыг зурхайд заасан нь: Нар гарахад туулай цаг, мандахад-луу цаг, бага үдэд-могой, үдэд-морь, үд хэвийхэд-хонь, нар тонгойход-бич, шингэхэд-тахиа, цагаан гэгээтэйд-нохой, одод гарахад-гахай, шөнө дөлд-хулгана, шөнө дөлийн хойно-үхэр, үүр гийхэд-бар цаг болно. 

	Хаврын өдрийн цаг нь долоо, шөнийн цаг нь тав байх болой хэмээн “Зурхайн цаг мөч” сударт тэмдэглэжээ. Үүнтэй уялдуулан тэмдэглэхэд манайхан зурхайн цагийг Европынх шиг жаран минут нь нэг цаг болдгоор ойлгоод будилах нь бий. Тэгвэл зурхайн цаг тоолол нь Европын хоёр цагийг нэг цагт тооцоолон тоолдог юм. Үүнийг дор сийрүүлбэл:

	Хулгана цаг шөнийн 23 цагаас 01 цаг хүртэл, Үхэр цаг 01-03, бар цаг 03-05, туулай цаг 05-07, луу цаг 07-09, могой цаг 09-11, морь цаг 11-13, хонь цаг 13-15, бич цаг 15-17, тахиа цаг 17-19, нохой цаг 19-21, гахай цаг 21-23 болно. 

	Цагийн энэхүү тоолол нь хүний заяа төргийн олон зүйлд чухал хэрэгтэй болдгоос хүн төрсөн цагаа үнэн зөв мэдэж байх шаардлагатай. Жишээлбэл: Аргын тооллын 1992 оны 1-р сарын 31-ний баасан гарагийн шөнийн 02 цагт төрсөн хүүхэд нь билгийн тооллоор бол XVII жарны төмөр хонин жилийн өвлийн адаг цагаагчин үхэр сарын 27-ны сугар гарагийн шөнийн үхэр цагт төрсөн болой. 

	Эдүгээ манай төрөх эмнэлгүүдэд хүүхдийн төрсөн жил, сар, өдөр, цагийг дээрхийн маягаар аргын болон билгийн одоохондоо бичихгүй байгааг харгалзаад эцэг, эхчүүд өөрсдөө хүүхдийнхээ төрсөн билгийн тооллын жил, сар, өдөр, цагийг үнэн зөвөөр бичиж төрснийх нь гэрчилгээнд хавсаргах нь чухал юм. Бас жилийн мэнгэ, шар замын ордны байрлал зэргийг ч оруулах нь зүйтэй. 

	Харин энэ бүхэн зөвхөн тэр хүний нууц байх ёстой гэдгийг харгалзвал зохино. Ингэж үнэн зөвөөр бичиж авсан бол таны хүүхэд хэд наслах, хэдэн насандаа сайн муу мөчлөг тохиох хийгээд ер нь амьдралынх нь бүхий л заяа төөргийг зурхайн ухаанаар урьдчилан тооцоход тустай болно. 

	 

	8.”БЭЛХҮҮС НАРИЙН ХҮЙС ГҮН”

	(“Хөдөлмөр” сонины 1993 он. №13.)

	(“Завсарлага” сонины 1998 оны 3-сар. №09. 10)

	 

	Дэлхийн хоёр соёл иргэншлийн нэг болох нүүдэлчдийн соёл иргэншлийг сонгомол хэлбэрээр хөгжүүлэн хадгалсан нүүдэлчин монголчууд нь хүнийг хүн, малыг мал болгодог гайхамшигт өвөрмөц арга ухааныг бий болгожээ. Гадаад шинж чанараар нь хүний дотоод сэтгэлийн мөн чанарыг тодорхойлох арга ухаан олныг өгүүлсэн байдаг. Дорнын эртний нэгэн шастирт “Дэлхий бол их тэнгэр, хүн бол бага тэнгэр” хэмээсэн нь хүний биеийн зүй тогтол нь дэлхий ертөнцийн мөн чанар нууцыг бие эрхтэндээ шингээн авсан тухай өгүүлсэн байдагтай холбоотой юм. Тэгвэл нүүдэлчин монголчууд олон зуун жилийн ажиглалт туршлагаараа хүний бие эрхтний гадаад шинж нь тухайн хүний зан төрх, ааш араншин, хувь тавиланг маш нарийн илтгэдэг толь болохыг ажиглажээ. Тэр дундаа эмэгтэй хүний гоо сайхан, эхнэрийн сайн муу шинжийн талаар судар ном, аман зохиолдоо арвин өгүүлсээр ирсэн билээ. 

	Ардын сургаал, түүх шастир, аман зохиолд эм хүн, эхнэр хүний сайн муу шинж төлөв, гоо сайхныг нь сэтгэл ухаантай нь нягт холбон өгүүлсэн “Хатан хүний арван таван эрдэм, эхнэрийн найман сайн явдал, Арван хоёр муу явдал, сайн охины гурван ёс, асар муу охины дөрвөн ёс, эм хүний таван гэм, сэтгэлийн долоон гэм, биеийн зургаан гэм, эх хүний таван муу гэм” нь үнэхээр хүн судлалын үүднээс маш нарийн тооцон өгүүлсэн томьёолол ажээ. 

	Энэхүү гоо сайхан гүн ухааны үүднээс өгүүлсэн сургаал нь үр ач нартаа эх хүн, эмэгтэй хүнийг хайрлан энхрийлэх, үнэлэн хүндлэх гоо сайхны хүмүүжил сургахын зэрэгцээ охид бүсгүйчүүдийг багаас нь аливаад нягт нямбай ажилсаг, биеэ авч явах талаар өгүүлсэн цогц мэдлэг болно. 

	Нас бие сэтгэхүйн онцлогт тохируулан өгүүлсэн эмэгтэй хүний бэлэг чанарын болон “Эмсийн амьдралын хэвшлийг” дурдахдаа: “Өчүүхэн хөлст, цөөн үст, нойр хийгээд идэх нь өчүүхэн, нүд хийгээд биедээ үсгүй бөгөөс эхнэрийн дээд бэлэг болой” гэсэн байдаг. Энэ мэт эм хүний сайн шинжийг дурдсан сургаалаас үзвэл: Үс зөөлөн, гарын хэмжээ тэгш, нүүр царай дэлгэр үзэсгэлэнтэй, хөмсөг нь хар, шүд цагаан тэгш, нүд уужим, нуруу тэгш шулуун, уруул улаан тэгш, хамар өндөр, нүдний хязгаар улаан, дуу нарийн эелдэг яруу, гар урт, гарын хурууг зэрэгцүүлж босговол завсаргүй, аарцаг дэлгэр зузаан, үс бага зөөлөн, бэлхүүс нарийн хүйс гүн” хэмээн биеийн хэлбэр гоо сайхны талаас нь тодорхой өгүүлжээ. 

	Мөн эм хүний найман эрдэм гэвэл: “Нөхрөө үгүй боловч тачаангуйн эрхэнд үл орох, эр бусдыг үл сэтгэх, эхнэр бусдад үл атаархах, дэмий чалчаагүй үнэн өгүүлэх, санаа зохилдох буруу үзэлгүй, хөвүүн заяа ихтэй” хэмээн өгүүлжээ. Сайн сайхан бүхэн бүрдэх нь мэдээжээр бэрх боловч “Сайхан төрнө гэгч заяаных, сайхан амьдарна гэгч санааных” болохоор ариун сайхан сэтгэлээр хатан хүний арван таван эрдэм, эхнэрийн найман эрдэм, эх хүний найман нандин шинжийг эзэмшиж болох нь ойлгомжтой юм. 

	Монгол түмэн эмэгтэйчүүдийнхээ гоо сайхан онцлог шинжийг өөрсдийнхөө урлан бүтээсэн зүйлдээ гайхамшигтайгаар шингээн үлдээжээ. Тухайлбал: Монголд шарын шашин дэлгэрсэн үеэс Энэтхэг, Төвөдийн соёлын нөлөө ихээр орж ирэх болсон билээ. Түүний нэг хэсэг нь дорно дахины давтагдашгүй өвөрмөц шинжийг хадгалсан монгол уран дархадын урлан бүтээсэн бурхад юм. Тэдгээрийн нэг хэсэг нь монголын шашны тэргүүн анхдугаар Богд Өндөр гэгээн Занабазарын оюун билэг авьяас чадвараар цогцлон бүтээгдсэн 21 дарь эх юм. 

	Занабазар уг бүтээлдээ монгол түмний эмэгтэй хүний гоо сайхан онцлог шинжийг танин мэдэх дээр өгүүлсэн уламжлалт мэдлэгийн санд тулгуурлахын зэрэгцээ Энэтхэг, Төвөдийн эмэгтэй хүний сайн муу шинжийг өгүүлсэн судар цадигийг судлан бүтээжээ. 

	Тухайлбал: Төвөдийн номын мэргэн гүүш Үржин бандидын санскрит хэлнээс Төвөд хэлнээ орчуулсан “Хүний бэлэг чанарыг шинжлэх далай” хэмээх сударт өгүүлсэн гоо сайхны гайхамшиг хүний гадаад бэлэг чанарын тухай өгүүлснийг нэвт судлан бүтээснээрээ 21 Дарь эх нь сэргэн мандалтын үеийн гайхамшигт бүтээл дэлхий дахинд давтагдашгүй сонгодог урлал болсон Леонар Да Винчийн “Жокандо” зурагтай эн зэрэгцэхүйц бүтээл болсныг дурдахад баярлууштай. 

	Гоо сайхны мэдрэмж өгөх хорин нэгэн Дарь эх бурханд эмэгтэй хүний гоо сайхны шинжээс өгүүлснийг дурдсуу. Эртний уран дархнууд Төвөдийн эрдэмтэн лам Лондол гэгч мэргэдийн зохиосон ёс горим загварыг баримтлахыг хичээдэг ажээ. Лондол ламын сургаснаар эмэгтэй хүний гоо сайхан нь 18 шинж төрхтэй байдаг байна. Энэхүү шинжийг Занабазар 21 эхдээ гүн гүнзгий шингээжээ. 

	 

	1. Биеийн өнгө гоё нь цагаавтар ягаан эсвэл хөхөмдөг. 

	2. Хоёр нүд нь онигор урт хар ба хөхөмдөг цайвар. 

	3. Хамар нь нялх удвал цэцгийн адил хянгавтар тэгш. 

	4. Уруул нь бямба модны жимс адил улаан. 

	5. Хацар нь цулхгар биш тэгш. 

	6. Хацар нь баясгалангийн тэмдэг хонхорхойтой. 

	7. Хөмсөг нь хар нарийссаар байгаад самархай дээрээ уулзсан. 

	8. Мээм ба өгзөг нь алтан бумба адил. 

	9. Гар нь тэргэл сар мэт цагаан. 

	10. Хөх нь түмбийгээд бага зэрэг унжсан. 

	11. Гар булчин гуалиг бугуйтай. 

	12. Үе мөч нь сийрэг бус. 

	13. Гуя нь туялзуур мариалаг. 

	14. Биеийн бөгсөн төл өргөн, хэвлий нь гурван гүнзгий атираатай боловч гоёхноор төвийсөн. 

	15. Бэлхүүс нь төгрөг нарийхан. 

	16. Хөл гар нь туялзуур зөөлөн. 

	17. Үс нь өтгөн тас хар боловч саглагар бус. 

	18. Үзэсгэлэн гоо нь төгөлдөр болоод элдэв гялалзсан чимэггүй болой. 

	Ийнхүү тухайн үеийнхээ судар цадиг уламжлалд тулгуурлахын зэрэгцээ өөрийн эргэн тойрон буй бүсгүйчүүд хатдын нийтлэг дүр төрх дундаас сонгон бүтээснээрээ дахин давтагдашгүй урлаг болоод зогсохгүй эмэгтэйчүүдийн бахархан дуурайх эм хүний намба төрх гоо сайхныг хадгалснаараа агуу юм. 

	 

	9.”ЭР ХҮНИЙ ЭРХЭМ ЧАНАР”

	(“Хөдөлмөр” сонины 1993 он. №34)

	“Аав нь бүгдийн хаан

	Ах нь дүүгийн хаан” 

	 

	Хүний үүслийн тухай дэлхийн гурван том шашин янз бүрээр тайлбарладаг боловч хөдөлмөрийн явцад хүн төрөлхтөн үүссэн нь илүү үнэмшилтэй билээ. Шашин бүхнийг үгүйсгэхгүй хэмээх нэгэн сургаалыг санаж хүний үүслийн тухай өгүүлбээс: Христосын шашны номлолоор бол анх дэлхий дээр Адам гэдэг эрэгтэй, Ева гэдэг эмэгтэй хоёр байсан бөгөөд бурхнаар бүтээгдсэн энэ хоёр хүнээс хүн төрөлхтөн үүссэн гэдэг. Гэвч Ева бол үнэндээ бүтээгдсэн хүн биш харин Адамын хавирганаас бүтээгдсэн гэж номлодог. Энэ бол шашны домог үүнийг үнэмшихэд бэрхтэй боловч эр хүнийг анхдагч болгосон нь сонин. 

	Манай ард түмний сургаал номд ч “Эцэг тэнгэр, эх газар” хэмээн өгүүлдэг билээ. Лувсанданзангийн “Алтан товч”-д “Түүнээс хойш эцгээс үүсэж, эхээс төрсөн” оноо олж хүндлэлдэн найрлаваас хуримын дээд буй заа” гэж бичсэн буй гэжээ. Энэ мэтээс үзэхүл эцэг хүнийг андагч болгон өгүүлжээ. 

	Гэвч эцэг эхийн аль нь анхдагч байх нь чухал биш үүнийг нотлохыг оролдон утгагүй цаг үрэхийн ч хэрэггүй биз. Харин өрх гэрийг тэргүүлж, үр хүүхдээ овоглон ураг төрлийг үргэлжлүүлэх “хүргэн, хар хүн, эцэг, өвөө” хэмээх нэр жамыг даган амьдралын хүрдэнд эргэлдэгч эр хүн, эрчүүд маань айл гэрт хэчнээн түшигтэй халамжтай ноён нуруу болохыг “эргээс нурж цэцгээс дэлгэрээгүй” л бол хэн хүнгүй мэдэх учиртай. 

	Бид өнөөдөр эр хүн, эцэг хүн, ахмад буурлуудынхаа хайр халамж түшиг заяаг хий хоосон магтахаас бус тэднийг хүндэтгэн бишрэхийг огоорсноос болоод зон олны минь олон сайхан хэв заншил орхигдохын зэрэгцээ хүүхдийн хүмүүжил хэцүүдэх боллоо. 

	Манай ард түмэн “Эцэггүй хүүхдийн толгой том, аавгүй хүүхдийн ааш хатуу” гэдэг үг гарсан нь санамсаргүй зүйл биш ээ. 

	Сүүлийн хэдэн жил багш бэлтгэх сургуулиудад эмэгтэй хүүхдийг голлон авах болсноос шалтгаалж дунд сургуулиудад хүүхдийн айх, эмээх багш бусдад бусдад түшиг болох эрчүүд цөөрсөн эрэгтэй бөгш нар үгүйлэгдэж буйг зургаан жил багшлахдаа анзаарсан билээ. Эцэг эхийн тухайд ялган зааглаж ойлгож болохгүй ч “Эрэгтэй эмэгтэйчүүдийн биологийн бүтцийг хэзээ ч адилтгаж яахин болох билээ” гэж А. Форелийн хэлсэн үгийг санагтун. 

	Айл гэрийн сүлд болсон эр хүний эдлэл хэрэглэл бүс, хөөрөг даалинг хайрлан хүндэлж байсан нь аливааг хайрлан хүндлэх ухаанд сургасан бус уу. Тэр ч бүү хэл төрүүлсэн эх нь хөхүүлж чадаагүй нөхцөлд өөр эх ангир шар уургаа хөхүүлэхэд хөхөлт эх гэхийн зэрэгцээ түүний эр нөхрийг хөхөлт эцэг хэмээн хүндлэн дээдэлдэг байжээ. Сүүлийн үед жаргал зовлонгоо хамтдаа туулан хүндлэн дээдлэх нөхөртөө “эрийн боол гэрийн зарц бишээ” хэмээх үг хаяж үл хүндлэх явдал олшрох боллоо. 

	Хөөрхий “ачаатай тэмээ шиг ороод ирдэг эхнэрүүдэд бүх бурууг тохох гээгүй л дээ. Эрчүүд бид

	 

	“Бор дарсанд үл шунан 

	Болшгүй үгэнд бүү автан

	Болох болохгүй үйлийг үл үйлдэн

	Үр хүүхдээ үл хайрлан 

	Богд Чингисийн (ахмадын) сургаалд үл тэрслэн

	Үнэнч ханийг үл гомдоох

	Үйлийн хэцүүгээс үл шантрах

	Үйтэн хуаранд үл автан” 

	(эр хүний хориглох 8 зүйл) 

	 

	явж чадваас ёстой л гэрийн хойморт ханхайж, эр хүн, эцэг хүний таван эрдэм “уужим ухаан, хатан зориг, бат журам, өрх гэрийн түшиг, үр хүүхдийн сүлд”-ийг эзэмшин үр хүүхэд ханийнхаа түших тулах багана болж чадах билээ. гэр орны дотор: 

	 

	“Эцэг нь асралтай

	Хөвүүн нь тахимдуу 

	Эм нь эвтэй

	Эр нь найртай 

	Эх нь элэгсэг

	Дүү нь бишрэлтэй” 

	 

	болохул гэрийн амьдрал төвшин болж улс гүрэн маань энх тунх жаргах болой. Эрээр нь нэрлэн ороод эмээр нь дүгнэж гарах айл гэр бүлүүд маань бие биеэ хүндлэн найралдахын дээр

	 

	“Гадна ажлыг эр нь мэдэж 

	Гарах орохыг эм нь мэдэж 

	Саадаг нумыг эр нь мэдэж 

	Сааль савыг эм нь мэдэж” 

	 

	ажил төрлөө харилцан тохирч үр хүүхдэдээ үлгэр, хүндлэлтэй явбал жаран жилийн жаргал гэгч маань үлгэр домог биш удамд минь ирэх болой. 

	Хүндэт эцэг эхчүүд та бүхэндээ:

	 

	“Үнэнч бат журмыг үргэлж хичээн

	Өвөг дээдсийн сургаалыг санан сэдэж 

	Үйлийн дээд ачийг буцаан хариулж 

	Үлэмж мэргэн номыг тогтоон тунгааж 

	Үгээгүй ядарсан олныг өргөн тэнхрүүлж явах” 

	 

	ерөөлийг дэвшүүлсүү. 

	 

	10.”ҮЛ ЯЛАГДАХ МОНГОЛ БИЧИГ”

	(“Хөдөлмөр” сонины 1993 он. №22)

	 

	Монголчуудын бичиг үсгийн түүх маш эртний боловч чухам хэзээ хэдийд бичиг үсэгтэй болсон нь яг тодорхойгүй юм. XIII зуун буюу Нэгдсэн Монгол улсын үед бичиг үсэгтэй болсон гэж зарим хүмүүсийн үзэх нь үнэндээ түүхэн баримттай үл нийцэх биз ээ. 

	Монголчууд наад зах нь мянгаад жилийн бичиг үсгийн түүхтэй ажээ. XIII зуунаас өмнөх олон овог аймгуудын дотроос ихээхэн соёлтой нь Найман, Хэрэйд хоёр байжээ. Найман аймаг нь соёлт Уйгар улстай харьцаатай байж Уйгар бичгийг авч соёлоо хөгжүүлж байсан бололтой. Монголчууд анх Найман аймгаас бичиг үсэг авсан гэх домог байдаг боловч Найман нь өөрөө Монгол аймаг тул Найманы соёл түүх бол Монголын соёл болох нь гарцаагүй. 

	“Алтан товч”-д Чингис хаан 1204 онд Найман аймгийн эзэлж Тататунга гэгч хүнийг барьж байцаахад “Би Уйгур газрын хүн, миний эзэн тамгыг надад тушааж бүх улсын оруулах ба гаргах хэргийг надад даалгасан бөлгөө” гэжээ

	Чингис хаан түүнийг өөрийн хүүхдүүдэд бичиг үсэг заалгах багшаар томилсон тухай дурдсан байдаг. Мөн Чингис хаан Хятадын шашны том лам Чань Чунь бумбатай ярилцахдаа бидний ярилцсан яриаг уйгур үсгээр бичээд ав гэж бараа бологчдодоо хэлж байсан гэнэ. Эдгээр түүхэн баримт нь энэ үед үсэг авсан бус юутай ч гэсэн XIII зуунд бичиг үсэгтэй байсныг илтгэж буй хэрэг. 

	Ийнхүү XIII зууны үеийг хүртэл нэлээд боловсронгуй болж олон олон Монголчуудын хэл аялгуунд зохицсон уйгуржин Монгол бичгийг XIV зууны үеэс өнөөг хүртэл өөрчлөн халахын тулд шинэ үсэг зохиох өөр үсэг авах зэргээр янз бүрийн оролдлого хийж байсан боловч төдийлөн амжилт олоогүйгээр барахгүй харин “Монгол бичиг” тэр бүгдийг ялан дийлсээр иржээ. Тухайлбал:

	1. Пагва лам Лодойжалцан 1269 онд Төвөд үсэг дээр үндэслэсэн “Монголын Дөрвөлжин бичиг” зохиосон нь зуугаад жил хэрэглэгдээд 1368 онд Тогоонтөмөр хаантай цуг төрийн бичгээс хасагдсан. 

	2. Зая бандид Намхайжамц Уйгар үсгийн тодорхой болгохын үүднээс 1648 онд “Тод үсэг”-ийг зохиосон нь зөвхөн баруун Монголчуудын дунд дэлгэрчээ. 

	3. Арван долоодугаар зууны үед Өндөр гэгээн Занабазар “Соёмбо үсэг” зохион хэрэглэсэн боловч төдий л амжилт эс олов. “Өөрөө гарсан гэгээн үсэг” нь өнөөдөр зөвхөн дурсгалын тамга, Төрийн соёмбод үлдэв. 

	4. Арван долоо дугаар зууны үед Манжууд Монгол үсэг дээр дусал бинт нэмэн өөрчилж тодорхой болгон өөрийн гэсэн үсэгтэй болсны дараа Монголчууд хэрэглэхийг оролдож байжээ. 

	5. 1930-аад онд Монголчууд “Латин үсэг” хэрэглэж туршсан нь мөн л амжилтыг олсонгүй бололтой. 

	6. 1941 оноос Орос буюу “Кирилл үсэг”-ийг авч хэрэглэснээр өнөөг хүртэл та бид хэрэглэж байна. Чухамдаа бидний нэгэн бүхэл үеийн түүх, соёл энэ бичгээр бичигдсэнийг хэрхэвч үгүйсгэж болохгүй. 

	Харин мянган жилийн соёлын түүхийг хадгалсан “Уйгаржин Монгол бичиг” нь энэ олон туршилтыг даван, дахин дахин сэргэх болсны учир юун буй. “Уйгуржин бичиг” нь олон Монгол аялгуунд зохицсоны зэрэгцээ эгшиг, гийгүүлэгч хэмээх арга билгийг уялдуулснаараа сонсголонтой болоод Монгол зөн билигт гайхамшигтай зохицсон нь түүний “Үл ялагдах” шинж нь буй билээ. 

	 

	11.”ГЕРМАНД МЯНГА ОРЧИМ МОНГОЛ ХҮН БИЙ...”

	(“Хөдөлмөр” сонины 1993 оны 4-р сарын 14. №23)

	 

	Герман улсын ЭСЯ-ны атташе Хэнриетте Тийль хатагтайтай уулзсан зорилго минь ердөө л Герман улсад Монголоос хэчнээн хүн зорчиж хэд нь тэнд хууль бусаар үлдэж байгаа тухай мэдээ төдий л тоо баримт авах байсан юм. Сэтгүүлч бид янз бүрийн хүмүүстэй уулзаж заримынх нь хэл амыг сугалчих шахаж ганц нэг өгүүлбэр олж авдаг ч удаа бий. 

	Харин Х. Тийль гуай хүссэн тоо баримтаар зогсохгүй Герман-Монголын харилцаа, зорчигчдын тухай ихээхэн зүйлийг хэлж санал бодлоо ч ярьсан болохоор арай дэлгэрэнгүй мэдээлэх нь зүйтэй болов уу. 

	Европын орнуудынхан хоорондоо амралтын журмаар жуулчилдаг бол Монголчууд дандаа наймааны ажлаар гадаад оронд явдаг. Ингэхийг буруу гэх аргагүй ч Германы өнөөгийн байдал нь танай орныхоос огт өөр, нутгийн хүмүүсийн худалдан авах чадвар нь өндөр зэргийг явж байгаа хүмүүсийн ихэнх нь тооцолгүй очдог тул явсныхаа хэрээр тэр бүр хөлжиж чаддаггүй. Тэр ч бүү хэл зарим нь буцах зардалгүй болоод хулгай хийх, биеэ үнэлэх байдалд хүрсэн зэрэг муу үйлийн хор нь эцэстээ тэдгээр цөөн хүмүүст бус танай улсыг төлөөлж тэнд суугаа ЭСЯ-ны ажилд хүндрэл учруулж Монголчууд та нарын нэр хүндэд ч муугаар нөлөөлж байгаа. 

	Зарим нэг нь хууль бусаар үлдэж тэнд ажил хийж байна. Тэд аятайхан нөхцөлд ажиллаж ахиухан мөнгө олж байж ч мэднэ. Гэвч тэд нутгийн хүмүүстэй харьцуулбал өчүүхэн мөнгө авч ямар нэг даатгалд даатгуулаагүй байдаг болохоор хүний хувьд мөлжигдөж байгаа юм. Тэнд очиж ажиллаж байгаа хүмүүсийн ихэнх нь хуучин БНАГУ-д сурч байсан оюутнууд шүү дээ. 

	Тэд олон жил Германд сурснаараа нэг айхтар алдаанд тухайлбал эх орныхоо хөгжил зан заншлыг үл ойшоон харийн соёлд бишрэх байдалд хүрч байх шиг санагддаг. Тиймээс ямарваа боловсролыг эх оронд нь эзэмшүүлэх нь хэрэгтэй байж мэднэ гэж хатагтай ярив. 

	Тэгснээ тэр та бид хоёр дандаа хар талаас нь ярьчих шиг боллоо. Манай хоёр улсын хооронд сайн зүйл нь муугаасаа хавьгүй их боловч муугийн уршиг олондоо гэдэг болохоор илүүдэхгүй биз ээ гэв. Хоёр Герман нэгдэх үед БНАГУ-д сурч байсан 500 оюутны зардлыг Германы тал даан төсгөж байгаа. Тэд чухал мэргэжил эзэмшсэний хувьд төгсөөд эх орондоо хэрэгтэй зүйл хийх байтал ихэнх нь тэндээ үлдэж янз бүрийн ажил хийж байна. Ирсэн нэг нь мэргэжлийн бус ажил хийж хаа хаанаасаа гарсан зардал чирэгдэл талаар өнгөрч байх шиг санагдах юм. Таны сонирхсон асуултын хувьд гэвэл Германд гэр бүл болоод хууль ёсоор амьдарч байгаа мянга орчим монголчууд байгаа. 1992 онд 3000 хүн албаны болон хувийн хэргээр зорчсон тоо байна. 

	 

	12. МОНГОЛ МИНЬ “ЗУРГААДУГААР ТАСАГ” БОЛЧИХ ВИЙ”

	(“Хөдөлмөр” сонин 1993 он №24)

	 

	Дагестаны их яруу найрагч Расул Гамзатов “Бүргэдийг бүргэд гэж нэрлэе” гэсэн өгүүлэлдээ Дагестанчууд суурьшмал байдалд орсноор гарч ирсэн гажуудлын тухай өгүүлснийг санах юм. 

	Тэрээ миний сайхан дагестанчууд айлын гадаа эргэлдэж буй элээг хараад бүргэд гэж хашхирах болжээ гээд ингэж элээ, бүргэд хоёрыг ялгахгүй болсноор этгээд хачин байдалд хүрснийг өгүүлсэн байдаг. Тухайлбал: хөршийнх нь хүүхэд дээд сургуульд орвол хөөгдөөсэй хэмээн мөрөөдөж, өөр нэг танил нь үнэтэй гоёмсог толь авбал хагараасай гэж дотроо бачимдан, арав хорин жил нэг орцонд амьдарсаар ирсэн мөртөө бие биеийгээ үл мэдэн явцгаах ажээ. 

	Энэ бол хэзээ ч уулынхны зан байгаагүй гагцхүү уулынхны сүр сүлд болж хөх тэнгэрт халин дүүлэгч бүргэдээс нь салгасан үеэс л хуурамч хоёр нүүртнүүд болов доо хөөрхий гэж сүүрс алдан өгүүлсэн байдаг. Үүн лугаа нэгэн адил тухайн нэгэн улс орон, хувь хүн өөрийн өвөрмөц сүлд, шүтээн, сүсэг бишрэл мөн чанараа алдваас улс орон нь хямарч хувь хүн нь ч “би” гэсэн ухагдахуунаа алддаг бололтой. Тиймээс их зөнч Нострадамусын зөгнөн хэлснээр 

	 

	“Хатуу ширүүн аймшигт хорьдугаар зууны хоёр

	Хоосон боолчуудын эзэрхэг засаглал

	Шинжлэх ухааныг цусан түймэрт автуулж

	Шашингүй ландармуудаас бурхан тодруулсан” 

	 

	социалист орнууд нь бузар булай явдлаар дүүрч ой гутам оюуны хоосролд орж Марксизм хэмээх шашнаар үзэл сурталдан шинжлэх ухааныг нэгэн засаглалд оруулснаар өөрийн шашин суртахуун өнгө төрхөө алдсанаас өнөөдөр бүгд хямралдан өөрийн заналт дайсан байсан империалист хэмээх улс орноосоо гуйцгаах болов. 

	Ертөнцийн голыг нэг голдирлоор болдоггүй хатуу хуулийг зөрчиж ер төрсөн бүх хүнээ нэг үзэл суртлын загвараар хэвлэж их ах нарынхаа туршлагыг үнэнчээр хэрэгжүүлж ирээдүйн гайхамшигт Томас Морын “Утопи арал” руу зөгнөн тэмүүлж явсан бидний Монголчууд бусдаас хэдэн хувь илүү өөрчлөгдөн завхарснаа өнөөдөр хагас хугас мэдэнгүүт өөр голдирол руу бас л хэдэн хувь илүүтэй зүтгэцгээх юм даа. Энэ Монголчуудыг өөрийн гэсэн өнгө төрхөө олсон цагт биднийг даасан бурхан, биднийг ивээдэг одон гараг ивээл буянаа хайрлана гэсэн хатуу тангарагтай юм гэнэлээ. Гэтэл тэр их буян хишгийг сармагчин зантай саваагүй ааштай бидний үеийнхэн үзэхгүй бололтой. 

	Тэнгэр газарт бишрэн арга билгийг уялдуулан амьдарч явахдаа хүн төрөлхтний хоёр их соёл иргэншлийн нэг болох нүүдлийн соёл иргэншлийг сонгомол хэлбэрээр хөгжүүлэн хадгалсаар ирсэн Монголчууд өөрийн гэх өвөрмөц өнгө төрхийг олсон Монгол нутаг, Монгол хүний сэтгэл ухаанд тохирсон уламжлалыг олноор буй болгосон билээ. 

	Тэдгээрээс Монгол түмний бие оюун ухаанд шингэн Монгол төрхийг олсон олон зүйл нь өнөөгийн нөхцөлд ямар байдалд хүрч юунд хүргэж болох тухай би бээр оюуныхаа өчүүхэн савны хэмжээгээр тайлбарлахыг оролдсуу. 

	Дорно дахины нээн хэсэг болж Буддын гүн ухаанаас олон зуун жил суралцсаар ирсэн Монголчууд нь Юань гүрний үеэс шарын шашныг талархан дэмжсээр ирсэн ба Түмэдийн Алтан хаан, Тавдугаар Далай лам Содномжамц хоёр нэр нөлөө болон 1578 онд Хөх хотод уулзсан үеэс үндэс сууриа олсон шарын шашин нь эцэстээ Монголчуудын үндсэн шашин болсоор он удаан жил болжээ. Шарын шашин нь бас л үзэл суртлын томоохон урсгал болоод тэр үзэл онолыг нь хүмүүн заяатан хэрэгжүүлдэг болохоор сайн муу үр дагавар үзүүлж байсныг үгүйсгэхийн аргагүй. Муу үйл нь өнөөгийн номгүй ламтнууд шиг хүмүүсээс болж нэг муу үйл нь мянган сайхан гавьяатай тэнцдэг лугаа адилаар социализмын үеийн шашингүйн суртал нэвтрүүлэгчдэд олз болж байснаас бус жинхэнэ мөн чанараараа Монголын буян заяаг өргөж явсныг тоочихын аргагүй. 

	Ингэж Монголын үндсэн шашин болж Монгол зан үйл, ёс суртахуунд нийцсэн шашны зэрэгцээ “Асрагч нэртийн түүх”-нд өгүүлсэн шиг “Өвөг дээдсийнхээ үүх түүхийг эс мэдэн ойд төрсөн сармагчин лугаа адил” болсон хүүхэд залуучууд бүр үхэхдээ толгой дээрээ загалмайгаар бус хонх дамраар хойдохоо үйлдүүлэх эмгэд өвгөд хүртэл харийн шашныг шохоорхон хөөцөлдөх болсон нь ёстой л оюуны хоосролын туйлшрал уу, эсвэл би туйлширч байна уу. 

	Хэн юуг шүтэх нь “Үндсэн хууль”-иар олгогдсон эрх боловч аливаа улс гүрэнд олон зуун жилийн амьдралын туршлагаар шалгагдсан өөрийн гэх сүсэг бишрэл зан үйл арвин байдаг билээ. 

	Үүнийг тухайн орон нутагт зохицсон зүйлтэй харьцуулсуу. Монгол нутагт Монгол хүний гараар хийсэн уруул чимчигнүүлсэн айргийг хаана ч хийхгүй бөгөөд энэ сайхан айргийн хөрөнгийг алс тэртээ Япон улсад аваачаад ч айраг болоогүй түүхтэй адил бусдын сайн сайхан зүйл тэр тусмаа бусдын сургаал онол нь юунд хүргэдгийг далан жилийн түүх бидэнд харуулаагүй гэж үү. 

	Тал нутгийн бэлчээрийн малаас гарсан амтат айргийн хөрөнгө нь тарьсан буудайн тэжээлт Япон гүүний саамтай нийлэхээр айраг бус болох нь ойлгомжтой төдийгүй түүнийг уувал өвчний ходоод дийлэхгүй байж болох билээ. үүн лугаа адил гаднын амтат болгоныг авралыг юм хэмээн учир ухааныг нь үл ухан тэмүүлбэл айргийг хэтрүүлэхээр архийг орлодог адил алдаж болор юм. Харийн сайхан амттаныг тэр бүр бидний ходоод шингээх нь юу л бол доо хөөрхий. 

	Тэрхүү амтат номлолтой Монголыг аврах Христос, биднийг хөгжүүлэх Библийн номлолыг дахин давтан заримдаа бүүр уйлан хайлан Христын ундаа зоогийг хүртэж олны нүглээс зайлж, Ертөнцийн эзнээс өршөөл энэрэл гуйж буян үйлддэг сүмээр нь (122-р цэцэрлэг) ороод гутарснаа нуух юун. Зөн бэлэггүй бол зан заншилгүй, зан заншилгүй бол үүх түүхгүй доройтдог ертөнцийн хуулийн танин мэдсэн их зөн билигт Монголын үр сад зөн билгийг зөнгөөрөө мэдэрдэг бяцхан иргэд хүмүүждэг тэр цэцэрлэгт буян номоо үйлдэж байхад нь очиж үзвэл оюутан ахуй цагтаа уншиж байсан А. П. Чеховын “Зургаадугаар тасаг”-т ороод ирсэн мэт санагдаж билээ. Энэ мэт харийн амтат үзэл онолыг хэзээ хаана яаж ач хэрэглэхээ судлан үзэж үндсэн хуулиар олгогдсон эрх чөлөөгөө эзэмшихгүй бол Монгол орон минь “Зургаадугаар тасаг” болчих вий дээ. 

	Аливаа зүйлийг эс судлан ирээдүй хойчийн үр нөлөөг тооцон үзэхгүй хүлээн авбал юунд хүргэдгийг хүн төрөлхтний олон удаагийн туршлага батлах билээ. Жишээлбэл 1959 онд “Молния” хэмээх усан онгоцныхон Австралид 24 ширхэг молтогчин туулай аваачсаныг ихэд бахархаж байсан төдийгүй хулгайн анчныг асар их мөнгөөр торгож байжээ. Гэтэл хайрлан энхрийлсэн туулай нь гайхмаар түргэн өсөж нэг хос нь хоёр жилийн дараа зуун мянга хүртэл олширчээ. 1950 онд дөрвөн сай хонинд шаардагдах тэжээлийг туулай нь устгасан төдийгүй тэдэнтэй тэмцэхэд зуун зуун сая фунт стерлингийг зарцуулжээ. Түүгээр ч үл барам тивийнхээ баруун хэсэгт туулайг нэвтрүүлэхгүйн тулд хоёр мянган км хаалт хийсэн ч юу ч болоогүй аж. 

	Харин 1959 онд туулайд халдварт өвчин тарааж тоог нь эрс хорогдуулжээ. Туулайтай тэмцэх тэмцэл бараг зуун жил үргэлжилж маг их хөдөлмөр хүч, хөрөнгө заржээ. Энэ мэт жишээ баримт олон билээ. тиймээс ямар нэг үндэслэл тооцоо болгоомжгүйгээр сонирхол шохоорхлоор аливаа зүйлийг юунд ч хүрч болох дог. Харин оюун сэтгэлгээний гажилтыг арилгаж үл болмуй. Бүр хатуухан хэлбэл ирээдүйд хэрэв дайн болбол газар нутгийн бус шашин хоорондын дайн болж мэднэ. Монголчууд хоорондоо баруун зүүг, ар, өвөр хэмээн хуваагдаж тэмцэлдсээр доройтсон түүхтэй буй. Тэгэхээр одоо хоорондоо Чи Христ, Би Буддист гэх нь л дутаад байгаа бололтой. 

	Энэ мэтээр Монголчууд ямар нэг аргаар хуваагдах тэмцэлдэх ухаанаа олох юм. Их гүрнүүд хагасыг нь хальж гарган “Халимаг” болгоод заримыг нь буруулж зугтаалган “Буриад” болгон дөрөв хуваагдсан нь багадлаа гэж үү. 

	Би нэгэн найзындаа очих бүртээ Исүс Христосчуудын цугларалтад идэвхтэй оролцдог түүнийг шүтэгч охин дүүтэй нь байнга маргадаг билээ. Тэр маргахдаа Исүст туйлын үнэнч бишрэлтэйгээр Христосоо хамгаалдаг билээ. Түүний сүсэглэсэн үзэл онолдоо туйлын үнэнч байдагт нь бахархдаг ч гэсэн ард түмнийхээ түүхэн зүй тогтол төдийгүй өөрийн сүсэглэдэг Исүс Христийнхээ түүхэн гайхамшгийг судлаагүй хоосон сүсэглэгч утгагүй мөрөөдөгч болсонд нь өрөвддөг. Бидний хойч үеийг залгамжлах өсвөр ирээдүй, үр хүүхдүүдийг минь тээн төрүүлэгч эхчүүд үр хүүхдэдээ хамгийн ойр дотнын хүмүүжүүлэгч халамжлагч болдог эмэгтэйчүүд охид хүүхнүүд энэ чиглэлд орж байгаагаараа мөн мөн ч аюултай байж мэднэ. 

	Саяхны ням гарагт Исүс Христын болдог зөн билигт Монголчуудын үр хүүхдэдээ зориулсан “Хүүхдийн ордонд” очиж сонирхсон билээ. Энэ цугларалтад нийт 96 хүн ирснээс ихэнх нь өсвөр насны залуучууд арван нэг нь сургуульд ороогүй хүүхэд, 13 нь АНУ-аас ирсэн мэргэжилтнүүд тав нь буурал үстэй өтгөс, 56 нь эмэгтэйчүүд байлаа. 

	Үүнийг зохион байгуулагчийн нэгтэй нь уулзан Исүс Христын тухай ярилцаад би эцэст нь зориуд шүүмжлэлтэй асуулт тавихад тэрээр уурлан бухимдаж сэтгүүлч та нар зориуд сенсац хөөцөлдөж байдаг гэв. Уг залуу Христ маань би, бид ариусаж байгаа ариусалт авралын зам руу явж байгаа гэж хэлж байсантайгаа мөн их зөрж байгаа харагдсан. 

	Тэдний судалдаг “Шинэ гэрээ”-нд өөрийн бишрэл үйл ажиллагаа, үг яриаг нэгэн шугамд авлаа биш билүү. Энэ өдрийн Христосын судалгааны тайлбарыг хоёр цаг хичээнгүйлэн сонсвол ердөө л манай ардын аман зохиол сургаал үг, үлгэр домогт олонтоо өгүүлдэг “Эд хөрөнгө адаг баян, эрдэм ном дээд баян” гэдгийг тайлбарласаар тэнд суугсад ухаарсан болов уу. 

	Ард түмнийхээ олон зууны явцад шигшигдэн алт шиг болж амаар, бичгээр уламжлагдсан ардын аман зохиолоо уншаасай билээ. 

	Энэхүү шүүмжлэлт өгүүлэл бичсэн би “Шинэ гэрээ-“ний сургаал ёсоор дайсан чиний баруун хацрыг алгадвал зүүн хацраа бас тавьж өг гэсэн байдаг болохоор зүүн хацраа тавьж өгтөл ариуссан ах дүү Монголын залуу Христүүд минь ухаарна хэмээн үүнийг түр өндөрлөж тан бүхэнтэйгээ “Будда ба Христ” нийтлэлээрээ хэвлэлийн хуудаснаа дахин уулзъя 

	 

	13.”МУУ ЁР-666”

	(“Хөдөлмөр” сонины 1993 оны 6-р сарын 01. №35)

	 

	“Энд нарийн учир бий бөлгөө... 

	Тэр бол хүний төөргийн тоо амуй. 

	Тэр нь 666 бөлгөө” 

	“Бошгийн судар”

	 

	Хорвоо ертөнцөд тайлагдашгүй оньсого мэт зүйл арвин билээ. Тэрхүү үл тайлагдах сонин хачин учралууд нь хүн байгалийн хоорондын зүй тогтол, хүн нийгмийн болзолт үйл хийгээд болох сайн, муу үйлийг хадгалсан мэт. Тэдгээр нь олон зууны явцад хүнд төрөлхтөнд ямар нэг цээрлэх, бишрэх байдлаар мэдрэгдэн зарим ард түмний зан үйл, ёс заншилд гүн гүнзгий шингээд зарим нь домгоор, зарим нь хэн хэзээ зохиосон нь үл мэдэгдэх өчүүхэн зүйлээр дамжин илэрч байдаг аж. 

	Их үзмэрч гэж алдаршсан Болгарын мэргэн Ванга авгай “Гайхамшгийн нууцыг таах цаг ирнэ. Шинжлэх ухаан том том нээлт хийж манай гарагийн ирээдүй сансрын талаар зөндөө шинэ зүйл мэднэ. Эрдэмтэд ингэхийн тулд баримт сэлтийг урьдын ариун судар номлолоос олж үзэх болно” хэмээн өгүүлсэн билээ. Тийм ээ. Өнөөдөр ч дорнын их сэтгэгчдийн бүтээсэн судар номыг ашиглан учир нь үл тайлагдах ертөнцийн нууцад нэвтрэн олон зүйлийг тайлбарласаар байгаа билээ. Өрнө дахины эртний их мэргэдийн бүтээсэн шашны сударт үл ухаарах гайхамшигт олон нууц байдгийн нэгийг чадан ядан тайлбарлах гэж оролдсоноо уншигч тантай хуваалцъя. 

	“Муу ёр-666” гэх аймшгийн кинонд манай дэлхийн соёл иргэншлийг устгахаар ирсэн шуламсын хүү төрж түүний таних тэмдэг нь “666” гэсэн тоо байдаг. Аливаа урлаг уран бүтээл нь хүний сэтгэл, зөн бэлэг, онгодоор бүтдэг болохоор ор хоосон байх үгүй мэт. Өрнийн их мэргэдээс уламжилсан “Бошгийн судар”-т энэ өгүүллийн эхэнд авсан эшлэл бичигдсэн буй. 

	Шуламсын тоо гэгдсэн “666” нь санамсаргүй авсан бус харин байгаль дэлхийн дотоод цөм гарвалиас улбаалан хүн ба нийгэмд үзэгдэх бэлэггүй үйл явдлыг агуулдаг бололтой. Бидний түүхэнд арван дөрвөн мянга орчим их, бага дайн болсноос 50-сая хүн үхэж, 90-сая хүн тахир дутуу болж 4000 тэрбум долларын гамшиг учруулсан хүн төрөлхтний түүхэнд аймшигт үзэгдэл болж өнөө ч хор хөнөөлийнх нь үр дагавар, шарх сорив нь арилаагүй байгаа дэлхийн хоёрдугаар дайныг санацгаая. 

	Энэ дайны өмнө ЗХУ, Герман улсын гадаад хэргийн сайдуудын уулзалт болоод тэдний зуучилсны үр дүнд Сталин, Гитлер хоёр харилцан үл довтлох энх тайвны гэрээг 1939 оны 8 дугаар сарын 26-нд байгуулж түүнд үнэнч байхаа илэрхийлсэн билээ. Гэтэл энэ гэрээ “666” хоног дээрээ буюу 1941 оны 6-р сарын 22-ны өглөөний 6-цагт зөрчигдөн Зөвлөлт орныг донсолгосон аугаа эх орны дайн эхэлсэн юм. 

	Энэ мэт “666” хоног дээрээ гамшиг учруулсан гэрээ хэлэлцээр олон байх аж. Ер нь аливаа зүйлийн эхлэх цаг хугацаа гэдэг юутай их совинтой билээ. Тиймээс ч монголчууд “сарын сайныг саатан, өдрийн сайныг өнжин хүлээдэг” эртний уламжлалтай нь их учиртай буй. Энэхүү шулмын бэлгэдэлт “666” гэсэн тоог бие, хэл, сэтгэл гурвын нэгдэлт хүмүүний гол шинжийг хадгалсан гуравт хийгээд өнгөрсөн, одоо, ирээдүй гурван цагийн бүхэл бүтэн нэгжийг илэрхийлсэн гурван жарны гуравт, хүний шилжин байрлах гурван орон зэрэг олон зүй тогтлыг агуулсан ерөнхийн тоон ухагдахуун болсон “Гуравт”-аар үржүүлэхэд гарсан тоо нь мөн л аймшигт нэг цаг хугацаа байх бололтой. 

	Тухайлбал: 666-г 3-аар үржүүлэхэд 1998 гарна. Энэ тоогоор илэрхийлэгдэж байгаа 1998 онд урьд өмнийн их зөнчдийн анхааруулсан цаг хугацаатай таарч байгаа төдийгүй дорно дахины ард түмний үздэгээр мангасын удамт (ёгт утга) хоёр хар мэнгэтэй, арван хоёр жилийн дотроос махчин төрөлт гурван амьтны тэр дундаа хатуу жил гэгддэг “Бар” жил тохиосон нь нэгийг санагдуулам. Бар жил тохиосон 1998 он их аюултай байж болохыг хэдэн зууны тэртээ М. Нострадамус анхааруулж байсан юм. 

	Энэ тооны цифрүүдийг хооронд нь нэмэхэд гарсан тоо нь эргээд гуравт хуваагдах бөгөөд тэр нь ес байна. (1+9+9+8=27, 2+7=9) Бас л буруу харсан зургаа гэсэн үг. Ер нь тухайн тооны бичигдэх хэлбэр дүрс нь ихээхэн нууц гүн ухааныг агуулахаас гадна улс орон бүр өөр өөр тоог шүтдэг болоод өөр өөр тооны учир зүйн бэлгэдэлтэй байдаг билээ. Хүн ес дэх жил дээрээ нэгэн чухал мөчлөгтэйгөө таардаг төдийгүй манай дэлхийг есөн том гараг эргэн тойрч хүн нийгэм, байгаль дэлхийд байнгад эерэг сөрөг нөлөө үзүүлдэг ажээ. Монголчууд “Дордохын долоо” гэж долоогийн тоог цээрлэж байхад өрнө дахинд “Чёрт тринадцать” гэж 13-ын тоог цээрлэн үзвэрийн сандал, зочид буудлын хаалганы дугаарт 13-ын тоог алгасдаг тал ч байдаг байна. Үүний нэгэн адил Бельги улсад “666” гэсэн тоог машины номерт хэрэглэхийг хориглосон нь учиртай биз ээ. 

	Дан оронтой тооноос гуравт хуваагддаг нь ердөө л зургаа, ес хоёр билээ. Энэ хоёр тооны бичигдэх хэлбэр нь адилхан бөгөөд тасралтгүй нар зөв эргэх тойрог болж ертөнцийн бөөмлөг шинжийг агуулсан нь их сонирхолтой юм. Аливаа юмны мөн чанар гарвал зүй нь тойргоор мөнхөд эргэн үргэлжлэх бөөмлөг шинж байдаг бөгөөд аливаа зүйлийн гарвал, дотоод мөн чанарын дүрсийг зургаа ес гэсэн хоёр тоо хадгалдаг байна. Сав шим хүн ертөнцийг илэрхийлсэн гуравтад хоёул хуваагддаг нь ихээхэн учир холбогдолтой байна. 

	Хүн төрөлхтний түүхэн хөгжилд эргэлт, зарим үед гамшиг учруулж байсан он жилүүдийн (1092, 1710, 1812, 1917, 1914, 1941, 1986) тооны нийлбэр нь гуравт хуваагдаж буй нь дээрхийн нэг нотолгоо биш гэж үү. Өрнө, дорно гэж ялгаравч нэг дэлхийн зүй тогтлоос тусгаарлагдана гэж үгүй. 

	Зөн билиггүй бол зан заншилгүй, зан заншилгүй бол түүх самууран улс гүрэн доройтдог. Тиймийн учир хүн төрөлхтний нэгэн гайхамшиг бол дэлхий ертөнцийн эерэг сөрөг үйлдлийг зөн билгээр мэдэрч түүнийгээ эрхэмлэн дээдэлж, цээрлэн зайлсхийдэг байна. Газар нутаг хол боловч нэгэн дээвэр дор оршиж буй өрнө дорно өөд өөдөөсөө бус өөр өөрсдийн мэдэрсэн эерэг сөрөг зөн билгийг анхааран судалбаас бид сансрын нууцад нэвтрэх болно. 

	 

	14.”МОНГОЛ ХЭЛНИЙ ТҮҮХЭН ХЭЛ ЗҮЙ”-Н ТҮҮХЭН БҮТЭЭЛИЙН ТУХАЙ”

	(“Улаанбаатар” сонины 1997 оны 08-р сарын 14. №155)

	 

	УБИС-ын Гадаад харилцаа хариуцсан дэд захирал хэл шинжлэлийн ухааны доктор, профессор Төмөртогоо нь 1938 онд Өмнөговь аймгийн Ханбогд сумын нутагт малчин ард Домийн гэр бүлд мэндэлжээ. Төмөртогоо багш нь 1963 оноос өнөөг хүртэл УБИС-ийн монгол хэлний тэнхимд түүхэн хэл зүйн хичээл заасаар ирсэн бөгөөд энэ хугацаанд Энэтхэгийн Неругийн Их сургуулийн Төв Азийн судлалын институт”, Японы “Гадаадын олон улсын судлалын сургууль”, Германы Боннын Их сургуулийн “Төв Азийн хэл соёл судлах институт” зэрэг дэлхийд нэртэй их, дээд сургуулиудад монгол хэлний багшаар ажилласан нь Дэлхийн монгол судлалтай бие сэтгэлийг нь холбожээ. 

	Багшлахын зэрэгцээ Монгол хэл шинжлэлийн түүхэн уламжлал, хувьсал, эх бичгийн судлалаар дагнан мэргэжиж эрдэм шинжилгээний олон тооны ном өгүүлэл хэвлэн нийтлүүлсэн төдийгүй түүний бүтээл бүр нь урьд өмнө судлагдаагүй эсвэл маргаантай байгаа олон чухал асуудлыг судлан шийдвэрлэхэд багагүй хувь нэмэр оруулдгийг монгол судлаач нар зүй ёсоор хүлээн зөвшөөрдөг юм. Тиймээс ч Төмөртогоо багш гадаад, дотоодод хэвлүүлсэн олон бүтээлийнхээ чанар чансаагаар монголд төдийгүй дэлхийн монгол судлалын хүрээнд нэрээ гаргасан цөөхөн эрдэмтний нэг юм. 

	Д. Төмөртогоо багш нь “Монгол хэлний биеийн төлөөний үгийн гарал, хувьсал тогтолцоо” гэсэн сэдвээр дэд докторын зэрэг, “Монгол хэлний түүхэн авиазүйн үндэс” гэсэн сэдвээр хэл шинжлэлийн ухааны докторын зэргийг тус тус хамгаалжээ. Түүний 1978 онд Японы Токио хотод хэвлүүлсэн “Монгол-Англи-Япон толь” нь дэлхийн монгол судлалын бүх төвүүдэд тарж гадаадын монгол судлаач болон монгол хэл суралцагсдын ширээний ном болсноор барахгүй англи, япон хэл сурч байгаа манай оюутан залуусын нэгэн чухал гарын авлага болсоор байна. Мөн зарим нэгэн улс оронд байдаггүй монголчуудын эдлэл хэрэглэл, ахуйн чанартай (эмээлийн олом, жирэм, ганзага, бүүрэг, дэвс, гөлөм гэх мэт) үгийг зургаар үзүүлж дахин хэвлэх хүсэлтээ ирүүлснээс үзвэл уг толийн ач холбогдол үнэлгээний талаар олон үг нуршихын хэрэггүй биз ээ. 

	Д. Төмөртогоо багш хэдэн арван жилийн турш монгол хэлний авиа болон үгийн бүтэц хэлбэр тэдгээрийн түүхэн хувьсал хөгжлийн талаар голлон судалж олон тооны өгүүлэл нийтлүүлсэн мөн монгол хэлний түүхэн хөгжилд уламжлалт судалгааны талаар олон өгүүлэл бичиж нийтлүүлсээр байна. Бид энэ удаа Төмөртогоо багшийн 1992 онд хэвлүүлсэн эрдэм шинжилгээнийх нь гол бүтээл болсон “Монгол хэлний түүхэн хэл зүй” (1-р дэвтэр. Монгол хэлний түүхэн авиа зүй) гэсэн бүтээлийнх нь талаар товч авч үзсүгэй. Монгол хэлний судлалд түүхэн авиазүйн талаар урьд өмнө нь ийм томоохон биеэ даасан бүтээл гараагүй бөгөөд энэ нь судалгааны баримт материал арга зүй болон дэвшүүлсэн санааны хувьд жинхэнэ шинжлэх ухааны харьцуулсан судалгааны томоохон бүтээл болсныг гадаад, дотоодын эрдэмтэн мэргэд зүй ёсоор үнэлж байна. Энэхүү нэгэн сэдэвт бүтээл нь удиртгал, гурван бүлэг, арван зүйл, 18-хэсгээс бүрджээ. 

	Мөн монгол хэлний авианы тогтолцооны талаар уламжилж ирсэн сурвалж бичиг, гадаад, дотоодын эрдэмтдийн 400-гаруй бүтээлийг уншиж ашигласнаас гадна холбогдох сэтгүүл цуврал ашигласан эх материал, товчилсон нэрсийн жагсаалт зэргээс үзэхэд бидэнд болон хойч үеийнхэнд эрдэм шинжилгээний бүтээл туурвихад үлгэр жишээ болохоор ном болжээ. Тиймээс хэл шинжлэлийн ухааны дэд доктор, доцент Ц. Өнөрбаян “Энэхүү бүтээл нь монгол хэлний хөгжлийн янз бүрийн үе шатны онцлогийг тусгасан бичгийн дурсгалууд болон орчин үеийн олон монгол хэл аялгуунуудын баялаг баримт материал дээр түшиглэсэн учир монгол хэлний авиазүйг цаашид нарийвчлан судлахад зөвхөн гарын авлага төдийгүй бараг эх бичгийн чанартай бүтээл болсон” гэж мэргэжлийн үүднээс бодитой дүгнэжээ. 

	Удиртгалдаа: Монгол хэлний түүхэн хөгжлийг өвөг Алтайн хэлнээс монгол хэл биеэ даан салж гарсан тэр цагаас өнөөг хүртэлх олон мянган жилийн түүхийг тоймлон гаргаж улмаар монгол хэлний хөгжлийн түүхийг: 

	1. Өвөг монгол хэл

	2. Эртний монгол хэл

	3. Дундад үеийн монгол хэл

	4. Орчин цагийн монгол хэл гэсэн дөрвөн үе шат болгон үзэж улмаар үе тус бүрийн онцлог шинж бүрийг тодорхой жишээ баримтаар харьцуулан бичжээ. 

	Дараа дараагийн бүлгүүдэд монгол хэлний авианы түүхэн хувьслыг судлахдаа аман ба бичгийн хэлний бодит баримтыг түүхэн харьцуулсан судалгааны аргаар хэлний хөгжлийн бидэнд үл мэдэгдэх өвөг монгол хэлний онцлог шинжийг сэргээлтийн арга зарчмаар тогтоосон нь монгол хэлний судлалд цоо шинэ зүйл болсон байна. Чухамхүү энэ аргыг хэрэглэсний үр дүнд монгол хэл аялгууны урт, хос эгшиг болон үгийн эхний шүргэх гийгүүлэгчийн гарал, эгшиг гийгүүлэгчийн байрлал зэрэг авианы хувьслын холбогдолтой олон чухал асуудлыг шийдвэрлэхэд энэ судалгааны арга зарчим, бүтээл нь чухал хувь нэмэр болов. 

	Энэхүү бүтээлийн бас нэгэн ололт бол монгол хэлний үеийн бүтэц ба түүний хувьсал өөрчлөлтийг түүхэн үүднээс маш оновчтой тогтоожээ. “Монгол хэлний түүхэн хэл зүй” номын 174-р талд “Монгол хэлний үеийн үндсэн бүтэц нь бүр эртний монгол хэлний үеэс эхлээд өдгөө хүртэл задгай үе буюу эгшиг, гийгүүлэгч+ эгшиг, битүү үе буюу эгшиг+гийгүүлэгч, гийгүүлэгч+эгшиг+гийгүүлэгч гэсэн дөрвөн янзын бүтэцтэй байжээ” гэж дурдаад цааш нь үеийн дотоод бүтцэд гарсан тоо ба чанарын хувьслыг тодорхой жишээ баримт судалгаатай өгүүлжээ. Монгол хэлний авиазүйн түүхэн хувьсал тогтцыг хэл шинжлэлийн түүхэн харьцуулалтын аргаар бүрэн цэгцтэй бичсэн энэхүү нэгэн сэдэвт томоохон бүтээлийг өчүүхэн би бүрэн төгс дүгнэж чадаа ч үгүй, чадах ч үгүй боловч өөрийн бодлоо чадан ядан гаргасныг эрдэмтэн мэргэд өршөөнө буй заа. 

	 

	15.”МОНГОЛ ХҮН БЭЛГЭЭРЭЭ …”

	(“Их эвсэл” сонин 2000 он. 6-р сар)

	Монгол хүн билгээрээ, Тангад хүн шидээрээ, Хятад хүн залиараа гэдэг билээ. Монгол хүн аливаа зүйлд бэлгэ дэмбэрлийг ихэд эрхэмлэн ухаарсаар өнөөг хүрсэн төдийгүй бэлэг зөн ч амьдралд уг шинжээрээ илэрдгийг танин мэдсээр ирсэн түүхтэй билээ. Бэлэг дэмбэрлийн дотроос нэгэн чухал зүйл нь бол ашдын бэлгээс амны бэлэг хэлэлцэж хэлж, ярих, хэл амаар наадан цэнгэхээ хүртэл анхаарсаар өнөөг хүрч ирсэн юм. 1980 оноос бие биеийгээ гуйлгачин хэмээн хараасаар байгаад улс даяараа гуйлгачин болж гадаадын зээл тусламж горьдсон ард түмэн болсон. Мөн мэндлэхдээ “Юу байна” гэж мэндлэхэд нөгөөдөх нь “Юу ч байхгүй” гэж хариулсаар байгаад юу ч байхгүй болж юм болгоноо гаднаас гуйсан, авсан ард түмэн болсон нь амны бэлгэдлийн үгтэй холбоотой болохыг өвгөд хөгшид маань байнга хэлж анхааруулж байсныг залуус минь сонссон биз ээ. 

	Мөн нэг чухал бэлгэдэл бол өөрийгөө танин мэдүүлэх дүрс тэмдэг юм. 1996 онд “Ардчилсан холбоо” эвсэл сонгуулийн сурталчилгаандаа “Маш их салхи шуургатай өдөр хазаар, ногт, жолоо цулбуургүй чөдрөө чирсэн моринд хүүхэд мордуулж байгаа байдлаар” хийсэн рекламаа өдөр болгон үзүүлсээр байгаад төрийн эрхийг авсан билээ. Тэгээд ч тэд жолоо цулбуургүй догшин морин дээр мордсон мэт хаашаа явж байгаа нь мэдэгдэхгүй “Морь унасан толгойгүй хүмүүс” мэт аашилсныг ард түмэн бид дөрвөн жил харахын зэрэгцээ салхи шуургатай, хахир хатуу өдрөөр бэлгэдэж байсан болохоор “Ардчилсан холбоо” эвслийн дөрвөн жилд зуд болж эцсийн 2000 онд нь ган болж дууссан билээ. Гэтэл 2000 оны сонгуульд ихээхэн баян тансаг байдлаар эхэлсэн “Эрэл”-ийн намын туг далбаан дээр “Модоор сийлсэн нүдгүй сохор мөртөө өөдөө тэмүүлсэн морь”-ны дүрс байх юм. Өөдөө тэмүүлсэн сорох моринд та бид мордвол жалга суваг руу унаж үхнэ л гэсэн утга. Хэмжээ хязгааргүй их мөнгийг зүгээр нэг цацдаг гэж үү. Харамсах, харамлах цаг тун удахгүй болохыг бэлэг шинж нь харуулж буйг та бүхэн удахгүй харах болно. Ер нь аливаа бүгдээ бусдаас харамласан адгуус амьтан л дээш цоройдог гэдгийг хэлэхэд бас илүүдэхгүй биз ээ. 

	 

	16.”ШАМБАЛЫН ОРНЫ ТУХАЙ ТОВЧ ӨГҮҮЛЭХ НЬ”

	(“ТВ мэдээ” сонин 2001 оны 08-р сарын 27. №35)

	 

	Манай өвөг дээдсийнхний үргэлж ярьж байдаг “Шамбалын орон”, “Шамбалын дайн” гэдгийг одоогийн тавь, жараад насны хүмүүсийн бараг ихэнх нь мэдэх биз ээ. Мөн эрт дээрээс сүсэглэн ирсэн Замбуутивийн таван дагшин орны нэг болох Шамбалын орны орших ёс, түүнд хэрхэн хүрэх мөр зам болон тэрхүү ариун газар сайн төрлийг олж хэрхэн төрөх талаар дурдсан 18-хуудас бүхий “Шамбалын орны байдал, хаадын үе хийгээд зорчих арга зам нугуудыг үзүүлсэн судар оршивай” гэсэн монгол бичгээр бичсэн судар хүртэл бий. 

	Монголчууд нь эртнээс Шамбал хэмээх орны талаар их сүсэг бишрэлтэй, мэдлэгтэй байсныг гэрчлэх зохиол бүтээл олон байна. Монголчууд ном бүтээл олныг туурвиж, дуу хүртэл олныг зохиож байсныг оросын их эрдэмтэн Н. Рерих 1928 онд бичсэн “Шамбал” бүтээлдээ “Шамбалын тухай монгол дуу байдгийг бид мэднэ. Дөнгөж сая монголын нэгэн лам Шамбалын тухай нэгэн ном хэвлүүлснийг бид мэдлээ” гэж дурдсан байна. Мөн 1990-ээд оноос хойш Халимаг улсын төр засгаас улиралд нэг удаа гардаг “Шамбала” гэсэн сэтгүүл гаргаж “Шамбал”-ын орны тухай болон Буддын шашны тухай цэгцтэй мэдлэг мэдээллийг Халимагийн ард түмэндээ өгсөөр ирлээ. Гэхдээ “Шамбал” нь ямар газрыг хэлж байгааг одоо болтол тодорхойлж чадаагүй байна. Тухайлбал: Равжамба гэлэн Жамбын алдарт зохиол болох “Болор толь”-ийн зүүлт тайлбарт “Шамбалын бодит орныг эрдэмтэн нар бас шийдвэрлэж чадаагүй аж… Шамбалын орон гэж чухам хаана байхыг өрнө дорно олон газрын эрдэмтэн нар бүр л шийдвэрлэж чадаагүй байсаар…” гэж тэмдэглэсэн байна. 

	Манжийн Тэнгэр тэтгэгч хаан 1779 онд далан насны баяр хийж монголчуудыг татаж авахын тулд Дашлхүмбэ хийдийг байгуулж, 6-р Банчин Эрдэнийг хааны зусланд залжээ. Энэ үед Тэнгэр тэтгэгч хаан Торгуудын Убаши ба Банчин Эрдэнийг угтах “Найр хурим”-ыг арваад өдөр хийж, Банчин Эрдэнээс ном сонсжээ. Дараагаар нь Бээжинд ирцгээж Занж гэгээн, Тоон гэгээн, Банчин Эрдэнэ гурав Шамбалын орны тухай хэлэлцэхэд Занж гэгээн “Хаан надад бэлэг хайрласны сүүлд мэсний зүйл хайрладаг. Энэ ямар учиртай гэж бодож байна?” гэж асуусанд Тоон гэгээн “Ирээдүй цагт Шамбалын орноо Лалугийг дарахын бэлгийг бодож хайрласан болов уу? гэж өчүүхэн би санана” гэсэнд Занж гэгээнээс “Тэр мэт нь нэг хэрэг буй заа. Урьд Банчин Эрдэнэ намайг, чи бээр хойно Шамбалын цэрэгт жанжин болж надад туслах бөлгөө” гэжээ. Үүнээс үзвэл “Зан Шамбалын дайн” гэдэг нь Лалын шашинд зориулсан дайн мөн гэдгийг мэдэж болно. Ц. Дамдинсүрэн гуай Шамбалын орныг чухам хаана байна гэдгийг тодорхойлоогүй боловч Бурханы шашны домогт өгүүлсэн талаар нь нэлээд дэлгэрэнгүй дурдсан нь бий. Шашны домогт: “Шамбалын Догшин хүрдэт хаан ширээнээ суугаад тавиад жил болсны хойно 23-р жарны улаагчин тахиа жилийн үед Мээ орны Багтат балгасны лалын шашны их хаан өөрийн доорх бага хаадтай нийлээд Төвөд цастан тэргүүтэн Замбуутивийн хагас хэртэйг эзлээд Шамбалд цэрэг мордоно гэв” гэж тэмдэглэсэн байна. 

	Энд нэлээд хэдэн газрын нэрийг дурдсан нь асуудлыг цаашид тодорхойлоход боломжтой болгов. Бид ахин Жамбын “Болор толь”-д бичсэнээс нарийн судалж үзвэл тэрээр Шамбалын орны байх зүг чигийг уншигчдад зааж өгсөн бөгөөд хаана байна гэдгийг хэдийгээр бодитой биш боловч хэлж заахыг оролдсон байна. Үүнд: “Ойрд зүүн гарын нутгийн зүүн үзүүрийн Хятадын Заяан хэмээх хэрмээс баруун биеийн ил, Эрчис хоёр усны урсгал дагаж байдаг. Монголд түүнийг зүүн гар хэмээнэ. Тэр нь баруун биед Торгой хэмээгч их уснаас аваад Эзэлдэгчин хэмээгч усыг дагаж байх монголынх гэдэг. Тэр Торгуудын нутаг болбоос зүүн, баруун тийш зургаан сар шахам хол газар, хойш урагш арайхан төдийгүй буй… Бухар, Самарканд хийгээд бас цагаан малгайт Ирак, улаан тэмээт хэмээгчид буй. Энэ хотууд бол цөм ариун номгүй улс болой” гэжээ. 

	Зохиогч цааш нь: “Торгуудын нутгаас Шамбалын орон хүртэл аймаг, улс маш олон. Тэр Хүнхэрийн баруун биед Дин тэнгис гэх их нуур бий” гэжээ. Үүнээс үзвэл Шамбалын орон хүрэхэд заавал дундад Ази ба баруун Азийн Араб, Персийн маш олон улсаар өнгөрвөл сая хүрэх ажээ. Гэвч газрын нэрийг тодорхой дурдсангүй тул чухам ямар газар гэж тодорхойлоход бас төвөгтэй байна. Зохиолч Араб, Түрэгийг дурдаад Түрэгийн зүүн өмнө тал дахь “Ширээ” улсыг дурдсангүй өнгөрчээ. Энэ нь ихээхэн сонирхолтой юм. 

	Жамба гэлэн хэрэв тэр улсыг мэдэж байсан бол дурдах ёстой байсан нь илт юм. “Ширээ” улс бол Дундад тэнгисийн зүүн эрэг дээр байх бөгөөд хойно нь Түрэг, зүүн талд нь Ирак улс буй бөлгөө. 

	Эртний монголын хутагт, хувилгаадын намтар судлаач эрдэмтэн Хан Ру Мин “Хөх нуурын Юү Нин Си сүм хийгээд тус сүмийн алдарт хувраг Занж хутагт, Тоон хутагт, Сүмбэ хутагт” гэсэн намтар судлалын тусгай өгүүлэлдээ: “Шамбалыг хятадаар “Зан Хүй” гэж хэлдэг энэ бол эртний Ширээ улсын нэр болох юм гэжээ. Ширээ улс нь баруун өмнөд Азийн баруун талд бий. Хүн амын ихэнх нь Арабчууд болох бөгөөд Исламын шашныг шүтдэг. Улс дотроо Араб хэлээр хэлэлцдэг. Ширээ бол 4000-гаруй жилийн урт удаан түүхтэй улс юм. Есдүгээр зуунаас өмнө Арабын хаант улсын нэг хэсэг байжээ. Ширээ улсын нийслэл Дамшиг хот бол 3000-жилийн өмнө байсан эртний хуучин хот болно. 7-8-р зууны үед Арабын хаант улсын соёл, худалдааны гол төв болж байжээ. 

	Наймдугаар зууны дундаас хойш загалмайтны аян дайн зүүн тийш довтлохыг эсэргүүцэх хамгаалалт болж байв. Нийтийн он тооллын 705 онд тус хотын гол төвд “Умаяа” гэдэг лалын сүм байгуулаад Исламын шашныг ихээр дэлгэрүүлсэн байна. Ингээд бурхны шашинтай ихээхэн зөрчилдөх болсон байна. Түүхч Жамба болоод эрдэмтэн Ц. Дамдинсүрэн нарын харьцуулж хэлсэн нь нэлээд нийцэж байна. Түүхч Рашид Ад-дины “Судрын чуулган”-д хүртэл Ширээт улсыг хятадаар “Зан Хүй” гэж товчилж бичнэ гэж дурдсан байна. Ингэхлээр “Зан Хүй” гэдэг нь Шамбалын товчилсон нэр байж болох юм. Иймээс Шамбалын орон гэдэг нь эртний Ширээт улс гэж үзэж болох юм. 

	 

	17.”ТӨР ЗАСГИЙН ШИЙДВЭР ГАРГАХ ТҮВШНИЙ 92 АЛБАН ТУШААЛД ХЯТАДУУД”

	(“Хөх толбо” сонин 1998 он. “Их эвсэл” сонин 1996 оны 6-р сар)

	 

	“Өмнө зүгт Тан улс буйг өглөө бүр сануулж бай” гэсэн гайхамшигтай сургаалыг хойч үедээ захин хэлж байсан эзэн Чингисийн төвшитгөн байгуулсан Монгол улсын төр нь Монгол сэтгэлгээтэй Монгол хүмүүсээс бүрдвэл зохилтой. Гэтэл өнөөдөр Монголчуудын бүхий л уруудаж доройтсон түүхтэй холбоотой Хятадын зүгт төр засгийн томчуулаас эхлээд эгэл жирийн ардаа хүртэл хадууран хошуурах болцгоосон нь юутай харамсалтай. 

	Монголчуудын олон зууны турш газар нутаг, эрх чөлөө, тусгаар тогтнолынхоо төлөө ганцхан Хятадуудтай тэмцсээр ирснийг Монголын олон зууны түүх бүрэн батална биш үү. Тиймээс Монголчуудын үүх түүхээ хойч үедээ уламжлуулан “Түүхээ мэдэхгүй бол ойд төрсөн сармагчин лугаа адил болно” хэмээн Хятадын харгис бодлогыг үр ач нартаа үлгэр домгоор ойлгуулан ухааруулсаар ирснийг анархист ардчиллын жилүүдэд бүрэн огоорч сармагчин лугаа адил далдганасан амьтад болцгоожээ. 

	Монгол нутагт төр улсыг сэргээн мандуулсан Хүннүгийн хаан Модун Шаньюйн үед Хятадын хаанаас түүнд элч ирж хайртай хатнаа өгөхийг шаардахад өөрийн хайртай хатнаа өгч явуулсан байна. Дахин элч ирж хайртай хүлэг морио бэлэглэхийг шаардахад нь мөн л өгөөд явуулсан ажээ. Гурав дахь удаагаа элч ирж хүн оршин суудаггүй үржил шим муутай зах хязгаар нутгаасаа багахан газар өгөхийг хүсэхэд зарим түшмэл нь хайртай хатнаа, хайрладаг хурдан хүлэг морио өгсөн юм чинь үржил шим муутай энүүхэн газрыг хаан эзэн зөвшөөрөх байлгүй гэхэд зарим нэг түшмэл нь юутай ч гэсэн хаан эзэндээ дуулгая гэж Модун хаанд уг хүсэлтийг уламжлахад хаан: 

	 

	“Адуу хулан тахь гурав байсан цагт 

	Аргамгийн дээд ажнай олшрохдоо л нэг олширно

	Өөдөө заяат ард түмэн минь байгаа цагт 

	Үзэсгэлэн гоо хатад олдохоо л нэг олдоно

	Эх нутгийн минь дөрвөн зүг найман зовхисоос 

	Эрхий дарам газраас бурханд ч үл өгнөм” 

	 

	хэмээн хэлж газар нутгаасаа өгөхийг зөвшөөрч байсан түшмэдийг цаазлаад Хятадыг довтлон эзэлж байсан байна. Харин өгч явуулсан хатан нь “Төрийн алтан аргамж” (тагнуул) болж дайснаа яаж дарахыг нь хэлж зөвлөж байсан байна. Монгол нутагт амьдарч байсан ямар ч ард түмэн болоод Монголчууд нь аль эрт Хүннүгийн үеэс эхлэн Монголын өргөн уудам газар нутагт санаархаж, өлөн нүдээ цөвцүүлж, өмхий шүлсээ савируулсаар ирсэн Хятадуудтай хэдэн зуун жил тэмцсээр ирснийг тоочих хэрэггүй биз ээ. Хужаа нар “Муурын өнгө ямар байх нь хамаагүй гагцхүү хулганаа л барьж иддэг байх ёстой”-н адилаар Хятадын удирдлагад хэн байх нь чухал бус хаан эзэн ч бай, коммунист ч бай бүгд л Монголыг эзлэхээр зорьж байсан тул Монголчууд өнө эртнээс эхлэн Хятадын муу санаа арга залийн эсрэг бүхий л ухаан бодлоо зориулж зан үйл, ёс суртахуун, шашин шүтлэгээ хүртэл зохицуулсаар өнөөг хүрч ирсэн байна. 

	Тухайлбал Монголчууд үүд хаалгаа урд зүгт хандуулан барьж өмнө талдаа цэлгэр талыг сонгон суурьшиж, өглөө босоод өмнө зүгийг хараалан алсын бараа хардгийн нууц учрыг өнөөгийн үндэсний дэвшилтнүүд бус харин ухаант өвгөд минь өмнө зүгт бидний дайсан буйг өглөө бүр санасаар ирсний онцлог юм. Мөн “Жанаг Чойжин” гэх номд Хятадын аюулыг зайлуулах бодлого лүндэнг буулгасан байдаг тул эртний үеэс аваад 1980-аад он хүртэл Монголын эмэгтэйчүүд тэр номыг тэвэрч өглөө үдэш гэрээ гурав тойрч байсан нь улс үндэстнээ Хятадын аюулаас хамгаалах бүх ард түмний хөдөлгөөн байсны гэрч юм. Тиймээс хужаа нар Монголчуудыг өмнөөс нь идэхэд бэрх болоод бүх зан үйл, ёс суртахуун, үлгэр домог нь хүртэл Хятадын эсрэг байх бөгөөд харин хойноос нь идэхэд хялбар байсан боловч хойно нь Орос гэгч их гүрэн хиллэж саад болж байсан ч Монголыг өөртөө нэгтгэх санаагаа хэзээ ч орхиогүй юм. 

	Асар их аюултай чимээгүй дайн болох “Хөрсөнд нь тариа, хүйсэд нь үр цацаж” Монголыг уусган устгахын төлөө олон мянган жилийн турш бодож мөрөөдмөөр ирсэн боловч 1990 он хүртэл хэрэгжүүлж чадаагүй энэ далд хүсэл мөрөөдөл нь “Хүмүүст хэмжээ хязгааргүй эрх чөлөө олгож байдаг тийм улс орон гэж ертөнц дээр оршин тогтнож үл болох” мэдээжийн хуулийг гажуудуулсан хаана ч байхгүй ардчилал болоод албан тушаалын хэнээтэн, луйварчдын үйл ажиллагааны зэрэгцээ өндөр суудалд суусан Хятадын цагаачид болон эрлийзүүдийн идэвхтэй үйл ажиллагаагаар хялбархан хэрэгжих замд орлоо. Хятадын их удирдагч Мао Зедун “Харийн нутагт суугаа цагаагчдаа хаа холоос өөрийнхөө үүрэнд бал зөөдөг зөгийтэй зүйрлэн” тэдний үйл ажиллагааг маш өндрөөр үнэлсэн байдаг. Хятад улс өнөөдөр эрлийз, хурлийз цагаачдынхаа буянаар атомын зэвсэгтэй болсон нь нууц биш юм. 

	1979 онд Хятад Вьетнам руу довтлоход тэнд олон жил ажиллаж амьдарч байсан түүгээр ч зогсохгүй Вьетнамын иргэн болсон Хятадын эрлийз хурлийзууд нь маш их идэвхтэй ажиллаж Вьетнамын нууцыг хэлж, хэн гэгч дарга хаана амьдардаг мөн хэн гэгч этгээд Хятадын эсрэг үзэлтэй болох зэргийг хуруу даран тооцож байсан цаг саяхан билээ. 

	Нээрэн зөгий гэгч амьтан нь хаа хол нисэн очсон ч цэцгийн амтат бал бурмыг зөвхөн өөрийнхөө үүрэнд зөөдөг амьтан төдийгүй Маогийн хэлсэн үг нь энэ мэт бодит байдлаас урган гарч хэлсэн төдийгүй өнөөдөр манай улсад бүрэн хэрэгжиж байгаа болохоор туйлын үнэн үг ажээ. 1990 оноос өмнө эрлийз хурлийзаа нууж байсан хужаа нар өнөөдөр эрлийз хурлийзаараа бахархаж эрлийз бус хоосон толгойтой монгол охид аав ээжийгээ хятад хүнтэй суухгүй яав даа гэж харааж байхыг харахад нэн аймшигтай санагдана. Охид садарлавал улс гүрэн сүйрдэг төдийгүй эмэгтэйчүүдийн гарт эх орон улсын ирээдүй байдгийг ээж аавууд минь ойлгуулаасай билээ. 

	Социализмын үед сурч боловсорсон та биднийг хүмүүжүүлсэн энэ үеийн утга зохиолын сайн сайхан тал нь урьдын уламжлалыг бататгаж хужаагийн эсрэг болгон хүмүүжүүлж чадсан юм. Мөн төрийн тэргүүнээр 40 жил эцэстээ багагүй хараалгасан Ю. Цэдэнбал даргын олон сайхан үйлийн дундаас удахгүй дурсагдах томоохон гавьяаны нэг бол хятадын эрлийз болон цагаачдыг ямар ч гэсэн өнөөдрийнх шиг давруулаагүй юм даг. Монголчуудын эртнээс нааш ярьсаар ирсэнчлэн “Хэчнээн сайн үйлс байлаа ч муу муухайг төрүүлэх үртэй байдаг” тул социализмын үед хужаагийн эрлийзүүд нууц далд байдалд орж та бидний дунд гүн гүнзгий нэвтэрч чадсан болохоор өнөөдөр төр, засаг улс олон нийтийн чухал чухал албан тушаалд дэвшин ажиллах болцгоов. Мөн дээр нь улс орныхоо ирээдүйг бус өнөө маргаашийнхаа хоол ундыг бодсон арчаагүй атаач монголчууд та биднээс ч болсон биз. Социализмын үед нэгэн яаманд олон жил ажилласан томоохон албан тушаалтныг ардчилал, зах зээлд орсны дараа олон жил цуг ажилласан хамт олон нь түүнийг цэвэр хятад хэлтэй хужаагийн эрлийз болохыг мэдсэн байгаа юм даа. Энэ мэт жишээ маш олныг дурдаж болно. 

	Аль ч үеийн түүхэн баримт материалыг үзэж байхад хаа газрын хужаагийн эрлийз ер нь хятад хүнээс авах ганцхан сайхан чанар байх юм. Тэд хаана ч төрсөн, хаана ч амьдарч байсан хужаа санаагаа үл орхин хятад гүрнийхээ төлөө байдгийг би олон зүйлээс уншсан. АНУ-ын Ерөнхийлөгч асан Р. Рейган төрийн Думдаа “АНУ-ын нууцын зэрэглэлд орох ёстой зүйл маргааш нь Бээжинд хүрч байгаа талаар анхааруулж энэ талаар судалгаа явуулахыг хүссэн байна” Энэ судалгааны хамгийн сонирхолтой нь хятад хүн долоон үеийн дараа ч гэсэн өөрийнхөө ген болоод хятадын гэх санаагаа үл орхидогт хамаг учир байжээ. 

	Долоон үе гэдэг чинь наад зах нь 210-жил шүү дээ. 210-жилийн өмнөх өвөг дээдэс нь хятад хүн байсан бол хятад хэлээ мэдэхгүй ч хятад санаагаа үл орхино гэсэн үг. Тэр их ардчилал хөгжсөн, өндөр сахилга бат, дэг журам нь дээд цэгтээ хүрсэн АНУ-д нууцаа хятадад алдаж байгаа юм чинь манайд нууц юм гэж ер нь байгаа юм болов уу даа. Ард түмэн биднээсээ нууж чадаж байгаа болохоос биш өнөөдөр “төр засгийн шийдвэр гаргах” түвшний 92-албан тушаалд хужаагийн эрлийз, хурлийзууд сууж л байна шүү дээ. 

	1895 онд Монголд орж ирж Монголын хамгийн үржил шимтэй нутгаар тархан суусан зуун мянган Хятадын үр сад нь өнөөдөр зөвхөн гурав дахь үе дээрээ явж байна шүү. Мөн түүнээс хойш Монгол-Хятадын харьцаа түр зуур улс төрийн түвшинд (Монгол-Хятад хэзээ ч ах дүү байгаагүй) сайжирсны дараахан 1951 онд гучин мянган Хятад цэрэг ирж Монголын эртний нийслэл Хар Хоринд усан цахилгаан станц бариад явахдаа нэг л шөнийн дотор хэрэглэж байсан бүхий л зүйлээ хүн ашиглахын аргагүй болтол устгаад явж байсныг хүүхэд байхдаа сонсоод мөн ч муухай улс юм даа гэж бодож байсныг миний уншсан олон зохиол баталж билээ. 

	1967 онд хятадын иргэн Жан Дэлиний зохион байгуулсан Монгол-Хятад залуучуудын зодооны үеэр Налайх, Шарын голын уурхайд ямархуу зохион байгуулалттай юм болж байсныг мэдэх хүн байвал үр хойчдоо сануулахад буруудахгүй биз ээ. Гэтэл өнөөдөр Монголоор дүүрэн ажилгүй монголчууд байхад гурван мянган хятад цэргээр Дархан-Эрдэнэтийн замыг тавиулж бас дахин арван мянган цэрэг оруулж Замын-Үүд, Сэлэнгэ, Сүхбаатарын хоорондох замыг тавиулах ухаан хэн гэгч амьтны толгойд орж ирдэг байна аа. Энэ ч ойлгомжтой мунхаг монголчууд бид өөрсдөө хужаагийн эрлийзүүдийг сонгон дэвшүүлж, хужаа хүний үзэл бодлыг яс махаараа ойлгосон агуу эх оронч үндэсний үзэлт Чин ван Ханддоржийн “Цагаан хэрмээс нааш хятад хүний шаахайн мөрийг үл гаргах хэрэгтэй” гэж та бидэнд дахин дахин сануулсан үгийг мартсанд буй. 

	Нэгэн ийм үг байдаг “Тогшуур могой буюу толь могой болж төрөөгүйн цорын ганц шалтгаан бол таны эцэг эх могой байгаагүй явдал юм. Үнээг үнсэж, могойг ариун амьтан гэж үздэггүй нь шалтгаан нь та Брахмантура голын эрэг хавийн Энэтхэг гэр бүлд төрөөгүйтэй холбоотой” гэсэн байдаг бол “Жил бүрийн билгийн улирлын 8-р сарын 15-нд Монгол хүний толгойг шийгуа дээр зурж энэ шөнө Монгол хүний толгойг төлөөлсөн еэвэнгээ хувааж иддэг нь Хятад гэр бүлд төрсний юм”. Хятадууд ингэж жил бүр монгол хүнийг идэх, доорд үзэх үзэл санааг үр хойчдоо сануулсаар ирсэн байхад харин Монголчууд бид Хятадын үр садыг дээш нь мандуулах нь юуны учир билээ. 

	Гэтэл 1990 оноос хойш наад зах нь сохор хүн сонсоод л, дүлий хүн хараад л хужаагийн эрлийз байсаар байтал УИХ-д сонгон дэвшүүлсэн байхыг хараад би үнэхээр гайхдаг. Түүний нэг тодорхой жишээ бол хэн ч харсан Хятад, хэн ч сонссон Хятад болох олон хүнийг УИХ-д сонгосон явдал юм. Эндээс дүгнэн хэлбэл “Та Хятад хүнийг хараад долигонон бялдуучилж, эрлийз хүнийг хараад сонгон дэвшүүлж элэг нэгтэн Монголоо ад үздэг нь Монгол хүн болж төрснийх юм болов уу даа”. Энэ хатуухан үгний хариуг сүүлийн 2 сонгууль бүрэн баталлаа. 

	Бадамдорж шанзвын үед хужаагийн эрлийзүүд Бээжингийн даалгавраар Монголын олон арван шилдэг сэхээтнүүдийг ямар нэгэн аргаар устгаж байсан түүх балраагүй байтал өнөөдөр тэд хэн нэгний даалгавраар Монголын шилдэг сэхээтнүүдийг харь гүрэнд гутаан бичих боллоо. 

	Тэдгээр хүмүүс өнөөдөр хорвоогийн мөнх бусыг үзүүлсэн болоод өнөө хэр улс орныхоо оюуны төлөө бүтээж туурвиж байгаа Монголын шилдэг тэргүүний олон мэргэдийг гутаан доромжилж чадсан “Монгол дахь Террорын хаанчлал 1920-1990 он” гэх номыг 1990-ээд оны эхээр дэлхийн соёлт хүн төрөлхтөн уншдаг Англи хэлээр бичиж Энэтхэгт хэвлүүлсэн юм. 

	Монгол хүн байсан бол үзэл онол нь таарахгүй байлаач Монголынхоо сор болсон эрдэмтэн мэргэд, улс төрийн зүтгэлтнүүдийг харийн гүрэнд тэдэн шиг ингэж бичиж чадна гэж үү. Энэхүү хар хавтастай хар санаа агуулсан бүтээлд академич Б. Ширэндэв, П. Хорлоо, Норовсамбуу, Хөдөлмөрийн баатар, төрийн соёрхолт зохиолч Л. Түдэв, түүхч Ц. Пунцагноров, зохиолч С. Лочин, А. Лувсандэндэв, Ч. Намсрай, Б. Лхасүрэн зэрэг монголын оюуны сор болсон 170-хүнийг террорист хэмээн хэлэхгүй муугаар хэлж бичсэн мөртөө энэ үеийнхэн террорист юм бол адилхан террорист болох ёстой хятад гаралтай мөртөө өндөр албан тушаалд байсан эрдэмтэн, төрийн зүтгэлтнүүдийн талаар юу ч дурдаагүй нь сонирхолтой. 

	Хятад цагаачид, эрлийзүүдийг өнөөдөр шиг давруулаагүй тэдний эсрэг эх оронч бодлого явуулж байсан жинхэнэ эх оронч төдийгүй эх орноо өдий зэрэгт хүргэсэн Х. Чойбалсан, Ю. Цэдэнбал хоёрыг үе залгамжилсан гадаадын тагнуул байсан гэж бичсэнээс үзвэл тэд өөрсдийнх үнэн төрхийг харуулж байсны хариуг нь авч байгаа бололтой. Бадамдоржийн үед амь насаар нь егүүтгэж байсан арга барил өнөөдөр төрөл арилжиж бусдыг сэтгэл санаагаар нь хэлмэгдүүлэхэд шилжжээ. Энэ бүгдийг ажиглавал цаг хугацаа нь өөр болохоос бус “Илжиг барын арьс нөмөрсөн ч илжиг хэвээрээ байх” үлгэртэй агаар нэгэн буй. 

	Нүүдэлчин Дагестанчууд суурин амьдралд шилжсэн ч үр хойчдоо “Бүргэд, Элээ хоёрыг ялган танихыг ямагт заасаар ирсэн” байдаг бол Монголчууд та бид ардчилал зах зээлд орсон ч үр хойчдоо “Үхэр, Илжиг хоёрын ялгаа болоод ялгах ухааныг зааж сургавал зохино” Эс тэгвээс Монгол хүний эрхэмлэдэг гал голомт болсон гуанз, ресторан нь 1990 оноос хойш хужаа нарт эзэмшүүлээд харин Монголчууд та бид өнөөдөр аягагүй хүн амгүйтэй адил гэж хэлүүлэх болсон, тун удахгүй “Гишгэх газаргүй хөл” болцгоох л үлдээд байна. Монголчуудаа сэрэгтүн, санагтун. Их гүрэнд дээрэнгүй шовинист үзэл байдаг бол бага гүрэнд үндэстний бахархал заавал байх хэрэгтэй. 

	Лю овогт Ван Хуаминий захидлыг уншуут уур минь хүрч байна. Үүнээс хойш Түшээт хан аймгийн Түшээ гүний хошууны өчүүхэн боол Мөнх-Очир би өөрийн мэдэх, олж уншсан зүйлийн хэмжээнд Монголд оршин сууж буй Хятадын эрлийз, хурлийзуудын үнэн бодит материалыг байнга бичих болно. Эх орныхоо төлөө хийх эх оронч хүүгийн хандив тэр болог. Өөрчлөлт шинэчлэлт гэдэг нь бусдын зүйлийг авахын тулд үүд хаалгаа нээхийн нэр бус, өөр бусдын нээсэн хаалгаар ч орохын ч нэр бус болохыг энэхүү ардчилал зах зээлийн богинохон мөртөө урт хугацаанд анзаарсан биз ээ. Өөрчлөлт шинэчлэлтийн төлөө та бид ураг тэмүүлэх нь тодорхой боловч өөрчлөгдөж болдоггүй зүйл байдгийг энэ ялдамд санагтун. Тэр юу вэ?

	 

	18.”УРВАГЧДЫГ УНАГАН ЗАЙЛУУЛЖ УЛС ОРНОО АВАРЦГААЯ”

	(“Их эвсэл” сонины 2000 оны тусгай дугаарт) 

	(“ТВ мэдээ” сонины 2000 оны 07-р сарын 24. №29)

	 

	Дэлхийн түүхэнд хэчнээн олон овог аймаг, угсаатан, улс орон сүйрч тэр ч бүү хэл хэзээ ч гандан буурахааргүй байсан их Монгол, Грек, Ром, манж зэрэг олон арван хүчирхэг төр засагтай их гүрнүүд уруудан доройтож зарим нь бүрмөсөн мөхөж устсан түүхэн баримт цөөнгүй бий билээ. Энэ бүх доройтол мөхлийг дэлхийн бүх түүхчид нэгэн дуугаар авлигал хээл хахууль, урван тэрслэлттэй холбон үзсэн байдаг. 

	Дэлхийд анхны төр улсыг байгуулж явсан Хүннү-Сүннүгээс улбаалан XIII зууны үед дэлхийг төвшитгөн мандаж явсан Монголчууд та бид XIX зууны сүүлч болоход Азийн нэгэн бөглүү нутаг, арчаагүй ард түмэн болтлоо доройтож мартагдах шахтлаа уруудсан түүхийн уг үндэс улбаа нь ердөө л Хятадын эрлийзүүд болон урвагчдын гай балаг байсан юм. “Урвагчид эрх мэдэл, нэр хүнд, эд мөнгөний төлөө улайрсан тэмцэл атаархлаасаа болоод юуг ч золиослохоос буцдаггүй мөртөө аймхай хүмүүс байдаг” гэж Энэтхэгийн их хүү, эх оронч Ж. Неру хэлсэн байна. Өнөөгийн зарим нэг эх орончдыг харж байхад яах аргагүй Неругийн үгийг санагдуулж байгаа юм даа. 

	Тиймээс Чингис хаан өөрийн гол дайсан Жамухыг барьж ирсэн таван хүнийг “Өөрийн эзнээсээ урвасан түшмэлтэй хэн нөхөрлөх вэ? Нөхдөөсөө урвасан түшмэлийг ураг төрлийг нь хүртэл устга” хэмээн зарлиг буулгаж Жамухын нүдний өмнө таван урвагчдыг цаазалж урвагчдыг үзэн ядаж байсан Чингис хаан дэлхийд байхгүй агуу их хүчирхэг гүрнийг байгуулж чадсан билээ. Эзэн Чингис хааны байгуулсан Их Монгол улсаас улбаалсан хүчирхэг төр засаг, соёл иргэншилтэй байсан Их Юань улс нь 1368 онд авлигал хээл хахууль, алдар нэрд шунасан урвагч түшмэдийн гайгаар мөхсөн гашуун түүхийг санацгаая. 

	Батмөнх даян хаан, Мандухай цэцэн хатан хоёрын байлдан цэгцэлсэн Монгол улсыг Мин улсын (Хятад) авлигад идэгдсэн урвагч Исмайл тайж түүнийг даган далдганасан хэдхэн ноёдын балгаар юу болсныг “Мандухай цэцэн хатан” киног үзсэн Монгол хүн болгон зүрх шархиран Исмайл тайжийг үзэн ядан санаж байгаа тул цааш тайлбарлахын хэрэггүй биз ээ. 1700-аад онд Манж Монголын хоорондох зөрчил тэмцлийн хүнд үед Манжийн авлигад автаж эд мөнгө, эрх мэдэлд шунаж хар амиа бодсон урвагч түшмэд байгаагүй бол баруун, зүүн монголчууд хоорондоо дайтаж хүчээ барахгүй байх байсан билээ. Монголчуудыг бүгдийг нь эзэлж аваад авлигал хээл хахуульд өгсөн алт, мөнгө, шагнаж өргөмжилсөн түр зуурын жинс, тамгаа хурааж авахыг нь мэдэхгүй арчаагүй тэнэг урвагч нар байгаагүй сэн бол Амарсанаа, Чингүнжав хоёр уулзаж цэргийн хүчээ нэгтгэн Манжийг хөөн зайлуулж монголоо аврах л байсан. 

	Үхэхийн хооронд өчүүхэн хар амиа өчүүхэн цол хэргэмээс сольж урвасан хөгшин зайран зааж өгөөгүй бол Оросын хил давах гээд Хөвсгөлийн тайгад нуугдсан Чингүнжав Бээжинд баривчлагдан хүргэгдэж зоосны нүхээр махаа огтлуулан тамлагдан хороогдох бус харин хэлэлцээр ёсоор Оросын хилийг давж гараад хүчээ сэлбэж, зэвсгээ сайжруулж аваад Манжийг устгаж эх нутгаасаа хөөн зайлуулах л байсан. 

	Нэгэн биеийн жар, дал хүрэхгүй наслах насандаа эд мөнгө түр зуурын албан тушаал, алдар нэрээс болсон урвагчдын гайгаар эх орон ард түмнийхээ төлөө тэмцэж явсан цогтой эх орончид тарчлан үхэж харин монгол даяараа бидний өвөг дээдэс хэдэн үеэрээ (1691-1911) тэр ч бүү хэл урвасан хулгайч өөрөө хүртэл Манж Хятадын боол болцгоосон шүү дээ. Тиймээс эртний Хятадууд эрэлхэг монголчуудыг урвагчдын тусламжтайгаар эрхэндээ оруулсны дараа 

	 

	“Өөр бусдаас авсан өнгө мөнгө чанарыг доройтуулдаг 

	Өөдгүй урвагчид улсыг сүйрүүлдэг болохыг харж ав” 

	 

	хэмээн үр хойчдоо сургаж ирсэн болохоор өнөөг хүртэл хятад хүн урваж улс түмнээ золиосолсон түүхийг та бүхэн сонсоогүй биз ээ. Урвагчид гэдгийг та бүхэн маш том зүйл болгон бодож улс гүрнээ харийн гүрэнд худалдах мэтээр ойлгож бодохын хэрэггүй өнөөдөр нам дамжин өндөр албан тушаал хашиж яваа зарим нэг хүний намтар түүхийг харахад л ойлгомжтой юм. 

	2000 оны сонгуулиар өөрийг нь өндөр зэрэгт хүргэсэн намаа орхиж мөнгөтэй нам руу (МАХН-аас Эрлийн нам руу маш олон хүн урвасан) гүйгчид маш олон байсан бол өнөөдөр албан тушаал эрх мэдлийн төлөө албан тушаал хайрлаж алдар нэр олгуулсан намаа орхиж урвацгаасныг түүхэн туршлагаар батлагдсан сургаал үг удахгүй батлагдах болно. Өнөөдөр тэд эрх мэдэл албан тушаалд очиж санасандаа хүрэвч түүх тэднийг өршөөхгүй биз ээ. 

	1911 онд тэмцэж олсон үндэсний эрх чөлөө, тусгаар тогтнолыг ард түмэн бус улс орныг төлөөлж чадах албан тушаал хашиж байсан Бадамдорж шанзав нь Хятадын генерал Чень-И-тэй сүлбэлдэн хятадад урван Хятадын шинэ үеийн түүхэнд манай хүн хэмээн магтагдсан тэрээр Сайн ноён хан Намнансүрэн, Чин ван Ханддорж (Одоо ч мөн адил С. Зориг, О. Дашбалбар нар шиг...) зэрэг эх орончдыг хорлон алж эх орон ард түмнээ Хятадад худалдсан урвагчдын үеийн хүнд хэцүү бодит амьдралыг өөрийн биеэр үзсэн өвгөд, эмгэд өнөөдөр лав ганц нэг нь энх тунх амьдарч буй биз ээ. Тиймээс тэр үед ардын дунд 

	 

	“Богц богц мөнгөөр 

	Богдыгоо худалдсан ноёдоо

	Дэнс дэнс мөнгөөр 

	Дэлхийгээ худалдсан түшмэд ээ 

	 

	гэсэн дуу хүртэл гарч байсан байна. 

	Монголчуудын “Могойн цус тэнгэрт, муугийн урхаг олонд тусдаг” хэмээн хэлсэн нь урвагчдын тухай төгс тодорхойлолт бололтой. Өнөө цагийн урвагчид аман дээрээ эх орон, ард түмэн, ардчилал хүний эрх хэмээн их ярьцгаах ажээ. Эцсийн эцэст хэмжээ хязгааргүй эрх чөлөө, ардчилал олгодог улс гүрэн гэж энэ дэлхийд байхгүй биз ээ. Ардчиллын өлгий гэгддэг Америкт хүртэл эх орноо ард түмнээ гэхээс бус ардчилал, хүний эрх ярьж аливаа бүхнээ дэлгэдэг гэж үү. 

	Нэгэн зүйл: Социализмын үед 1. Аймгийн дарга олон жил хийж ардчиллын үед УИХ-ын дэд дарга, 2. Нэгдлийн холбооны дээд зөвлөлийн дарга, АИХ-ын дарга, 3. 1990-1996 онд УИХ-ын гишүүн, Засгийн газрын гишүүн байсан зарим ноход 4. УИХ-ын гишүүн, Үндэсний хөгжлийн газрын дарга, ШУДБ-ын хороон даргын алба хашиж байсан этгээдүүд яагаад энэ албан тушаалд олон жил тохоон томилогдсон гэвэл яалт ч үгүй МАХН-ын гишүүн байцгаасныг нь ямар ч тэнэг хүн ойлгоно. 

	Нас сүүдэр болон ажил амжилт хувийн асуудлаас болж намдаа үзүүлэх нөлөө нь буурснаас болоод урьд нь бялдуучлан байж (урвагч хүний гол шинж нь бялдууч зан болохыг сэтгэл судлаачид тогтоосон) олж үзсэн зөөлөн суудал, даргын тансаг амьдрал нь санагдаад өөрийг нь өндийлгөж олны танил болгосон намаа хаяж зөөлөн суудал нь олдохгүй ч зөндөө их мөнгө өгөх сургаар мөнгөтэй (2000 оны сонгуулиар Эрлийн нам руу олон хүн урвасан)нам руу урваж тэндээс нэр дэвшиж байгаа хуучин өндөр албан тушаал хашиж байсан хүмүүс бүгд урвагчид. Харин урвагчдыг цуглуулсан нам нь шинэ шударга нам бус шилдэг урвагчдаар дүүрэн нам болохыг Эрлийн намын үйл ажиллагаа харуулж байна биш үү. Урвагчид дээш гарвал ямар нэг байдлаар хуучин хамтран ажиллаж байсан нөхдөөсөө хонзон авч байсан түүхэн туршлагыг ард түмэн минь бүү март. Тэдний булхайг илчилж намдаа байх нүүргүй болтол үнэнийг нь хэлсэн шударга хүмүүс маш олон бий. Гэтэл ард түмэн түүнийг нь мэдээгүй сонсоогүй болохоор олон түмэнд их нэр төртэй юм шиг харагдаж өөр нам руу урваж эх оронч, шинэчлэгчид болж харагдсан урвагчид шүү дээ. Бадамдорж шанзав Чен И-гээр далимдуулж олон эх орончдыг устгаж байсныг дахин сануулъя. Өнөөдөр амь намаар устгахгүй ч ажил алба, үзэл бодлоор нь устгах болно. 

	Нэгэн зүйл: 1996 онд намаа ялагдаж хүнд байдалд ороход нь нүүр буруулсан МАХН-ын өндөр тушаалтнууд бол Манж Хятадын түрэмгийллийн хүнд хэцүү үед Монголоосоо урвасан феодал ноёдын өрөөсөн гутлууд мөн. 

	Нэгэн зүйл: 1996 онд ялалтыг олсон “Ардчилсан холбоо” эвслийн нэр хүндийн уналт нь ард түмнээсээ урвасан урвалт юм. Төрийг доройтуулан ялзруулдаг авлигал хээл хахуульд идэгдсэн төдийгүй ард түмний өмчийг хээл хахуулиар хувааж иднэ гэдэг нь ард түмнээсээ урвасан хамгийн аюултай урвагчид болохоо харуулав. Урвалтын хамгийн үндсэн гол шинж нь хээл хахууль буруу олсон мөнгө болохыг та лав ойлгосон биз ээ. 

	Нэгэн зүйл: Өнгө мөнгөний амлалтаас болж өөрийн намын албан тушаалаа өөр намын албан тушаалаар сольсон урвагчид нь үзэл бодлын төлөвшилгүйн дээр үнэнч нөхдийн холбоо хэлхээ тусламж бус өнгө мөнгө хаана байна тэнд өөрийгөө худалдаж чадах улс төрийн янхнууд юм. Тэд нар өнгө мөнгө хараад эх орон өрд түмнээ худалдахаас сийхгүй болохыг Монголын түүх та бидэнд сануулж байгааг анхаар. 

	 

	“Охид хүүхнүүд харьд садарлаваас 

	Ураг төрөл самуурдаг

	Олонд танигдсан түшмэл урваваас 

	Улс гүрэн сүйрдэг” 

	 

	ажгуу. 

	Тиймээс арга билгийн шинжийг агуулсан 2000 оны сонгуульд та бид урвасан хулгай нарыг сонговол уруудаж доройтсон Монголын заяа өөдөлнө гэж үү. Урвагчид дээш гарах бүр улсын хийморь гутдаг хэмээн хөгшид ярьдаг. Хүн бүхэнд хийморь лундаа байдгийн нэгэн адил улс гүрэнд ч хийморь лундаа байдаг байна. Улсын хийморь лундаа доройтвол уг язгуурт хүн хэрхэн яах вэ гэж их мэргэд сургасныг дахин дахин санаж яв. 

	“Богдын лүндэн” сударт “Хаад ноёд нь хаяагаар явж, хавчиг толгойтой урвагчид хойморт заларсан цагт хэзээ ч Монгол минь өөдлөхгүй” хэмээснийг санаж улс орноо өөдлүүлье гэвэл энэ удаагийн сонгуулиар урвагчдыг унаган дарж улс орноо аварцгаая хүмүүс ээ. Монголын минь заяа өөдрөг байх болтугай 

	 

	19.”ИХ ЭВСЭЛ БОЛ ИХ НЯГТРАЛ НЭГДЭЛ БОЛНО”

	(“Их эвсэл” сонин. 2000 он. 6-р сар)

	 

	Монголчууд нэгдэн нягтарч байхдаа дэлхийд алдар суугаа мандуулж явсан ард түмэн билээ. Дэлхийн нэг, хоёрдугаар дайныг өдөөж байсан Герман хоёр хуваагдсан. Америк, франц ултай дайтаж байсан Вьетнам хоёр хуваагдсан. Америк, японтой байлдаж явсан Солонгос улс хоёр хуваагдсан билээ. 

	Дээрх улс түмэн их гүрнүүдийн дээрэнгүй бодлого зохицуулалтаар хоёр хуваагдсан болно. Гэтэл өнөөдөр герман, вьетнам улсууд нэгдэн нягтарч хүчирхэг эдийн засагтай маш өндөр хөгжилтэй орон болж чадав. Ирээдүйд хоёр солонгос нэгдэн нийлэх нь тодорхой. 

	Харин монголчууд дэлхийн түүхэнд хэзээ ч тохиолдож байгаагүйгээр тав хуваагдсан байна. Энэ хуваалтад харийн гүрнүүд оролцохоос илүүтэйгээр монголын өөрсдийнх хаад ноёдын эрх мэдлийн төлөөх тэмцэл бие биеэсээ их чухал хүн болж харагдах гэсэн монгол хүний араншин болоод урвагч эрлийз ноёдын балгаар дахин хэзээ ч нэгдэхгүйгээр задран бутарсан юм. 

	Буруулж зугтаасан нь Буриад болж, ойж гарсан нь Ойрд монгол (Шинжаан Уйгарын монголчууд) болж, хальж гаран Халимаг Монгол болж, өвөрт нь нуугдан урвасан нь Өвөр монгол болж, ард нь үлдсэн та бид Ар Монгол болж хуваагдсан нь нэн харамсалтай түүх болж үлдсэн юм. 

	Монголчууд задран бутарч тэмцэлдэж байхдаа хэзээ ч хожиж байгаагүй бөгөөд харин бусдын зууш болж сүйрэн дампуурч байсныг Монголчуудын сүүлийн 400 жилийн бодит түүх бэлхнээ харуулах юм. Харин нэгдэн нягтарч байхдаа хаа ч байгаагүй гайхамшгийг бүтээж ертөнцийн бусад улс түмний чихийг дэлдийлгэж явсан ард түмэн юм. 

	Монгол хүний атаа жөтөө, урван тэрслэх зан нь тухайн хүнийг бус бүхэл бүтэн Монгол улсаа сүйрүүлсээр ирсэн гашуун түүхийг цаг ямагт санаж явбал зохино. 1990 оноос хойш бүх зүйл монгол араншнаар задарсан билээ. Тухайлбал: Зохиолчдын хороо гэхэд л чөлөөтэй, чөлөөгүй хоёр, Үйлдвэрчний байгууллага болон сэтгүүлчдийн холбоо гэхэд л чөлөөтэй чөлөөгүй хоёр болж салцгаасан байна. Тэр бүү хэл саяхан байгуулагдсан шинэхэн холбоо хүртэл чөлөөтэй чөлөөгүй хоёр болж салсан нь гайхалтай. Энэ мэтээр дурдвал өч төчнөөн чөлөөтэй, чөлөөгүй холбоо хэлхээ олон болохыг та бид мэдэх хойно. 

	Эцсийн дүндээ аль нь чөлөөтэй, аль нь чөлөөгүй юм бүү мэд. Энэ бүхнийг ажиглаж байхад хуучин дарга байсан хүмүүс эсвэл гавьяа шагнал хүртэж чадаагүй хүмүүс эсвэл алдар нэр олохыг хүсэгчид л салган тусгаарлаж нэг байгууллага байгуулан дарга болж тамга барин өөрөө өөрсдийгөө магтан дуулж өрөөл бусдыг гутаан доромжилсон чөлөөт хэмээх сайхан нэртэй хүнд сурталтнууд болцгоосон шүү дээ. 

	Хэзээ ч жирийн иргэд аль нэгэн байгууллага хамт олныг задалж байгаагүй юм. монголын түүхээс үзвэл хаад ноёд түшмэд л эрх мэдэл нь буураад ирэхээр урван тэрсэлж салан тусгаарлаж байсан юм. 

	Зарим нэг алдар нэр албан тушаалтны хэнээтнүүд тав хуваагдаж үлдсэн цөөхөн Монголчуудаа хүртэл баруун, зүүн, төв Монгол эсвэл Буриадын холбоо, Ойрдын холбоо, Төв Монголчуудын гал голомт хөдөлгөөн гэх холбоо хэлхээ байгуулан их чухал хүн болцгоох нь олширлоо. Энэ бол эх оронч хүний хийдэг ажил бус харин Монгол хүний үндэсний бахархлыг ашиглан далимдуулж нэр төр, мөнгө олох гэсэн башир арга төдий юм. Гэхдээ энэ нь ирээдүй хойчид маш муу хор уршигтай болохыг тав хуваагдсан Монголчуудын түүх гэрчилнэ бус уу. 

	1990 оноос хойш гэхэд л нам, эвсэл хэчнээн ч их байгуулагдав даа. Сүүлийн үед л гэхэд “ШИНЭ” гэсэн тодотголтой дөрвөн нам байгуулагдлаа. Энэ хүмүүс үнэхээр эх орончид гэж үү. Арай ч үгүй байхаа. Нэгэн намын дарга, лидер, нарийн бичгийн дарга… Ердөө л дарга болох нь чухал байсан юм. 

	1990 оноос хойш маш олон пүүс компани байгуулсан хүмүүс салж сарнисан эд бүгд бас л дарга даамал болохын тулд холдож, салж сарнин эцэстээ дампуурсан нь олон билээ. Аливаа юм томорч нэгдэх тусам хүчирхэгжиж чанарждаг бол харин жижгэрэх тусмаа утга нь алдагддаг гүн ухааны энгийн ойлголтыг даанч мэдэхгүй болж дээ хөөрхий монголчууд минь. 

	1996 онд Ардчилсан намууд нэгдсэнээр ямар их амжилтад хүрч чадлаа. Нэгдэл нягтралын гайхамшигтай байдлын энгийн нэгэн жишээ энэ мөн биз дээ. 

	Тиймээс монголчууд та бидэнд дутагдаж байгаа цорын ганц зүйл бол нэгдэл нягтрал юм. сонгуулийн өмнө жижиг хэмээгддэг намууд нэгдэн нягтрахын төлөө байсан боловч арван намын арван мундаг том дарга нар бүгдээрээ дарга байхын тулд нэгдэж чадаагүй билээ. 

	 

	20.”МАНДАН БАДРАХЫН ҮНДЭС НЬ- ЭВ НЭГДЭЛ”

	(“Их эвсэл” сонин. 2000 он. 6-р сар)

	 

	Арга билгийн шинжийг агуулсан болоод аливаа бүхэн харилцан тэнцүү хамтын хүчээр бүхнийг үйлдэж амжилтад хүрч чадах хоёрын тоот (2000 он-2) шинэ зууны эхэнд та бид хүрч ирлээ. Энэ мянганы эхэнд Монголчууд анхны төр улсыг байгуулан улмаар агуу их хүчирхэг гүрнийг сэргээн босгосон түүхтэй билээ. Үүний мөн чанар яахын аргагүй урван тэрслэлтийг устган дарж, нэгдэн нягтарч чадсаны гавьяа юм. 

	Ертөнцийн хос ёсны утгыг агуулсан 2000 оны сонгуульд хоорондоо эв нэгдэлтэй байж нэгэн намынхаа төлөө зүтгэсэн гишүүдийнхээ ач буянаар МАХН ялсан бол харин задарч бутарч урван тэрсэлдсэн бүхэн ялагдлаа. Тиймээс урвалт, задрал, нэгдэл нягтралын тухай түүхэн баримтаас дурдваас доорх мэт:

	Монголчууд нэгдэн нягтарч байхдаа дэлхийд алдар суугаа мандуулж явсан ард түмэн билээ. Дэлхийн нэг, хоёрдугаар дайныг өдөөж байсан Герман хоёр хуваагдсан, Америк, франц ултай дайтаж байсан Вьетнам хоёр хуваагдсан. Америк, Японтой байлдаж явсан Солонгос улс хоёр хуваагдсан билээ. Дээрх улс түмэн их гүрнүүдийн дээрэнгүй бодлого зохицуулалтаар хоёр хуваагдсан болно. Гэтэл өнөөдөр Герман, Вьетнам улсууд нэгдэн нягтарч хүчирхэг эдийн засагтай, маш өндөр хөгжилтэй орон болж чадав. Ирээдүйд хоёр солонгос нэгдэн нийлэх нь тодорхой. 

	Харин монголчууд дэлхийн түүхэнд хэзээ ч тохиолдож байгаагүйгээр тав хуваагдсан байна. Энэ хуваалтад харийн гүрнүүд оролцохоос илүүтэйгээр Монголын өөрсдийнх хаад ноёдын эрх мэдлийн төлөөх тэмцэл бие биеэсээ их чухал хүн болж харагдах гэсэн Монгол хүний араншин болоод урвагч, эрлийз ноёдын балгаар дахин хэзээ ч нэгдэхгүйгээр задран бутарсан юм. 

	Буруулж зугтаасан нь Буриад болж, ойж гарсан нь Ойрд монгол (Шинжаан Уйгарын монголчууд) болж, хальж гаран Халимаг Монгол болж, өвөрт нь нуугдан урвасан нь Өвөр монгол болж, ард нь үлдсэн та бид Ар монгол болж хуваагдсан нь нэн харамсалтай түүх болж үлдсэн юм. 

	Монголчууд задран бутарч тэмцэлдэж байхдаа хэзээ ч хожиж байгаагүй бөгөөд харин бусдын зууш болж сүйрэн дампуурч байсныг Монголчуудын сүүлийн 400 жилийн бодит амьдрал бэлхнээ харуулах юм. Харин нэгдэн нягтарч байхдаа хаа ч байгаагүй гайхамшгийг бүтээж ертөнцийн чихийг дэлдийлгэж явсан ард түмэн юм. Монгол хүний атаа жөтөө, урван тэрслэх зан нь тухайн хүнийг бус бүхэл бүтэн Монгол улсаа сүйрүүлсээр ирсэн гашуун түүхийг цаг ямагт санаж явбал зохино. 

	1990 оноос хойш бүх зүйл Монгол араншнаар задарсан билээ. Тухайлбал: Зохиолчдын хороо гэхэд л чөлөөтэй, чөлөөгүй хоёр, Үйлдвэрчний байгууллага гэхэд чөлөөтэй чөлөөгүй хоёр, сэтгүүлчдийн холбоо гэхэд л чөлөөтэй чөлөөгүй хоёр болж салцгаасан байна. Энэ мэтээр дурдвал өч төчнөөн чөлөөтэй, чөлөөгүй холбоо хэлхээ олон болохыг та бид мэдэх хойно. 

	Эцсийн дүнд аль нь чөлөөтэй, аль нь чөлөөгүйг юм бүү мэд. Энэ бүхнийг ажиглаж байхад хуучин дарга байсан хүмүүс эсвэл гавьяа шагнал хүртэж чадаагүй хүмүүс салган тусгаарлаж нэг байгууллага байгуулан дарга болж тамга барин өөрөө өөрсдийгөө магтан дуулж өрөөл бусдыг гутаан доромжилсон хүнд сурталтнууд болцгоосон шүү дээ. Хэзээ ч жирийн иргэд аль нэгэн байгууллага хамт олныг задалж байгаагүй юм. Монголын түүхээс үзвэл хаад ноёд түшмэд л эрх мэдэл нь буураад ирэхээр урван тэрсэлж салан тусгаарлаж байсан юм. 

	Зарим нэг алдар нэр албан тушаалтны хэнээтнүүд тав хуваагдаж үлдсэн цөөхөн Монголчуудаа хүртэл баруун, зүүн, төв Монгол эсвэл Буриадын холбоо, Ойрдын холбоо, Төв Монголчуудын гал голомт хөдөлгөөн хэмээсэн холбоо хэлхээ байгуулан их чухал хүн болцгоох нь олширлоо. Энэ бол эх оронч хүний хийдэг ажил бус харин Монгол хүний үндэсний үзэл бахархлыг ашиглан далимдуулж нэр төр, мөнгө олох гэсэн башир арга төдий л юм. Гэхдээ энэ мэт нь ирээдүй хойчид маш муу хор уршигтай болохыг тав хуваагдсан Монголчуудын түүх гэрчилнэ бус уу. 

	1990 оноос хойш гэхэд л нам, эвсэл хэчнээн ч их байгуулагдав даа. Сонгуулийн өмнө гэхэд “ШИНЭ” гэсэн тодотголтой дөрвөн нам байгуулагдлаа. Энэ хүмүүс үнэхээр эх орончид гэж үү. Арай ч үгүй байхаа. Нэгэн намын дарга, лидер, нарийн бичгийн дарга… Ердөө л дарга болох нь чухал байсан юм. 

	1990 оноос хойш маш олон пүүс компани байгуулсан хүмүүс салж сарнисан эд бүгд бас л дарга даамал болохын тулд салан холдоцгоосон. Эцэстээ салсан, үлдсэн бүгд л дампуурсан шүү дээ. Аливаа жижгэрэх тусмаа утга нь алдагддаг гүн ухааны энгийн ойлголтыг даанч мэдэхгүй болж дээ хөөрхий монголчууд минь. Томорч нэгдэх тусам хүчирхэгжиж чанарждаг шүү дээ. 

	1996 онд Ардчилсан намууд нэгдсэнээр ямар их амжилтад хүрч чадлаа. Нэгдэл нягтралын гайхамшигтай байдлын энгийн нэгэн жишээ энэ мөн биз дээ. 

	Тиймээс монголчууд та бидэнд дутагдаж байгаа цорын ганц зүйл бол нэгдэл нягтрал юм. Сонгуулийн өмнө жижиг хэмээгддэг намууд нэгдэн нягтрахын төлөө байсан боловч арван намын арван мундаг том дарга нар бүгдээрээ дарга байхын тулд нэгдэж чадаагүй юм. Эцэстээ юу болцгоолоо. 

	Ялалтыг олсон МАХН дотроо Ерөнхий сайдаа эв нэгдэлтэйгээр томилж чадсан шигээ цаашдаа маш их эв нэгдэлтэй байж чадах аваас амжилтад хүрэхээр барахгүй Монголын ард түмэн Монголын ард түмэн та бидэнд ч сургамж болох юм. Яг одоо Монголчууд та бидэнд дутагдаж байгаа эвлэрэл нэгдэл нягтралыг төр барьж байгаа хүчин үзүүлж чадах аваас хойшид ч хэрэгтэй төдийгүй Монгол улам хүчирхэгжихэд энүүхэнд биз ээ. Олны хүч оломгүй далай шиг байдгийн зэрэгцээ эвлэвэл бүтдэгийг бүгд мэдэх хойно би нэг их тайлбарлахын хэрэггүй биз ээ. 

	 

	21.”ЭРХ МЭДЭЛТНҮҮД ӨӨРИЙГӨӨ МАГТВААС ТЭНГЭР ГАЗАР ХИЛЭГНЭДГИЙГ ТҮҮХ БАТАЛЖЭЭ”

	(“Шар сонин” 2002 он. №37)

	 

	“Баяд ноёд худлаа ярьж барлаг ардаа хуурваас

	Байгаль дэлхий бүгдийг нь залхаана

	Эзэн ноёд худлаа ярьж эгэл ардаа хуурваас 

	Эрлэг тэнгэр энд тэнд өөрчлөлтийг үзүүлнэ”

	 

	МЭӨ IV зуунд амьдарч байсан Грекийн гүн ухаантан Евдем Родоский нэгэнтээ “Хэрвээ Пифагорчуудад итгэх юм бол би хэзээ нэгэн цагт энэ заагуураа гартаа барьсаар дахин яг одоогийнх шигээ миний өмнө сууж байгаа та нартай ярилцах байх. Бусад зүйл ч тэгж давтагдах болов уу?” гэсэн бол мөн эртний нэг гүн ухаантан “Өөр нэг Афинд өөр нэг Сократ төрнө. Бүх зүйл дахин давталт хийж, дахин шинэ дайн эхэлж дахин хүчит Ахилл баатар Трой хот руу довтолно” гэсэн нь ертөнцийн юмс үзэгдэл зүй тогтлын дагуу дахин давтагддаг болохыг баталсан агуу их гүн ухаантнуудын сургаал номлол болно. 

	Тэгвэл Монгол орныг МАХН удирдан жолоодож эхэлсэн үеэс л өнгөрсөн үүх түүхээ гутаан доромжилж, ард түмнээ хууран мэхэлж, худлаа үнэн суртал нэвтрүүлгийг хийж, тэр нь яван явсаар ердийн нэгэн зүйл болсоор 1980-аад оны сүүл хүрсэн билээ. 

	Тухайлбал: Энэтхэгийн гарамгай хүү Ж. Неру “Чингис бол түүхэнд гарсан цэргийн суут ухаантан жолоодогч эргэлзээгүй мөн. Түүний дэргэд Александр Макоденский, Юлий Цезарь хоёр юу ч биш” гэж Чингисийн алдар цууг тухайн цаг үеийн түүхэн үнэнээр нь үнэлэн дүгнэсээр байтал социалист монголын МАХН-ын онолч, түүхч, улс төрчид анх удаа шинжлэх ухааны үүднээс гэж тунхаглаад Чингисийн үеийг “Монголын талхигдлын цусан балчиг…” хэмээн дүгнэж мөн Зөвлөлтийн зохиолч төрийн шагналт В. Г. Яны “Татараас өөр аймгийн хүнийг алах, дээрэмдэхийг харин ч нэгэн зүйлийн эд хав болгон үзүүлдэг...” гэсэн их ахын их зохиолчийн үгийг иш үндэс болгон монголын түүх, монголын нэрт хүмүүс, тухайн үеийн бодит амьдрал, түүхийг хэт мушгин гуйвуулсан “Чингис хаан” гэх мэт номд дүрслэгдсэн Чингис хаан болон түүний өрлөг сайдуудаар МАХН 1990-ээд он хүртэл ард түмнээ хүмүүжүүлж сургасаар ирсэн билээ. 

	Түүхэнд гарамгай үүрэг гүйцэтгэсэн хаад, ноёдын амьдрал түүхийг тухайн цаг үеийн үнэн баримтыг уран сайхны аргаар бичсэн “Цогт тайж”, “Аянга” зэрэг зохиолыг бичсэн Б. Ринчен, Ж. Пүрэв гуай нар өнгөрсөн цаг түүхээ муулсангүй үнэнээр нь бичлээ. Өнөө цаг, анги нийгмийн үзэлд тааруулсангүй хэмээн үндэсний үзэлтэнд тооцогдож байсан цаг тун саяхан. Үндэсний үзэлтэн хэмээн монголын ард түмэн, өөр улс гүрэн тодорхойлоогүй байхад МАХН ийм нэр хаяг зүүж, хавчин гадуурхаж байсан цагийг арай л мартаагүй байлтай. 

	МАХН “Хувьсгалын өмнөх монгол соёл боловсролгүй байлаа” гэж нүүдлийн гэх гайхамшигтай соёл түүхийг үлдээсэн ард түмнээ соёл боловсролгүйд тооцож бүхнийг үгүйсгээд харин бид л бүхнийг шинээр хийлээ. Бид л бүхнийг сайхан болгосон гэж 1980-аад оны сүүл хүртэл ухуулсаар ирсэн. 

	Социализм гэгч нь ингэж л түүхийг үгүйсгэж өнгөрсөн түүхээ гутаан дором-жилж байсан тул тэнгэр, дэлхий түүнийг залхаан цээрлүүлж социализм гэгч нь түүхийн хог дээр хаягдлаа. Социалист системийн үед ч зарим нэг “улаан” орнууд өвөг дээдсийнхээ түүхэн амьдрал, өнгөрсөн түүхээ магтсан кино хийж, ном гаргаж байсныг та бүхэн санаж буй биз ээ. Гэтэл МАХН-ын үед өвөг дээдсийгээ магтах нь бүү хэл хөөрхийлөх эрх байхгүй байсныг Р. Чойном нэгэн шүлэгтээ:

	 

	“Альпийг давж байлдаж явсан 

	Суворовыг алдарт түүхийн хуудаснаа 

	Алтан үсгээр тэмдэглэж байхад 

	Төмөр хүрээг байгуулсан 

	Тэргүүн жанжин Чингисийг 

	Магтах нь бүү хэл

	Хүлэг сайн морьдыг нь 

	Хөөрхийлөн дуудах эрхгүй” 

	 

	байлаа гэж харамсал гашуудлаа бусад орны цэргийн жанжинтай харьцуулан бичсэн нь бий. Бусад социалист орнууд баатар жанжныхаа гавьяаг магтан дуулж байхад монголчууд бид л МАХН-ын сургаалаар өнгөрсөн түүхээ үгүйсгэсээр ирсэн билээ. 

	Гэтэл түүх давтагддаг, түүхээр олсон хэв шинж хэзээ ч өөрчлөгддөггүй болохыг өнөөгийн МАХН олон удаа харуулж, олонтоо давтагдах болсныг тэсэн ядахдаа өчүүхэн би үүнийг бичиглэв. 

	Нэгэн зүйл: Социализмын үед бидний нэрлэдгээр хөрөнгөтөн орны нийгэм судлаачид “Коммунист, фашистуудын нийтлэг нэгэн төрх нь гэвэл өөрсдийгөө бурхан мэт магтан дуулж, ард түмнээ үл ойшоон ичих ч үгүй худлаа ярьж чаддаг. Өрөвдөх ч үгүй өөрийн цус овог нэгт ард түмэн үндэстнээ хэлмэгдүүлэн устгаж чаддаг. Нэг хүнийг бурханчлан тахидаг” гэсэн тодорхойлолтыг арваад жил үргэлжилсэн Итали, Германы фашизм, далан жил үргэлжилсэн зарим нэг социалист орнуудын түүх зууны зуун хувиар баталсан билээ. 

	Английн мэргэжилтнүүд цуурхал болон худал хуурмаг мэдээллийг судалжээ. Тэд үүнийг суртал ухуулгын хүчтэй зэвсэг мөн гэсэн тодорхойлолтыг гаргав. Тэгээд цуурхлыг хэсэг бүлэг хүмүүс өөрийнхөө байр суурийг хамгаалах, эсвэл зорилгодоо хүрэхийн тулд тараадаг байна. Зохион байгуулалттайгаар цуурхал тарьдаг хүмүүсийг коммунистууд тэргүүлсээр иржээ. Ардчилсан эвслийн Засгийн үед сөрөг хүчин байсан МАХН-ынхан “Алт дилерийн хэрэг, С. Зоригийг ардчиллынхан дотроосоо алсан, ардчиллын лидерүүд бүгдээрээ хужаагийн эрлийз” гэсэн цуурхлыг нийгэм даяар хүчтэй тарааж чадсанаар 2000 оны сонгуульд үнэмлэхүй ялалт байгуулж Засгийн эрх авсан эхний өдрөөсөө эхлээд л өнөөдрийг хүртэл магадгүй 2004 оны сонгууль хүртэл дээрх аргаа хэрэглэсээр байх бололтой. “Эвслийн засгийн газар” улсын сан хөрөнгийг юу ч үгүй хоосолчихжээ. Тийм учраас цалин, тэтгэвэр нэмж чадахгүй байна. Бид ерөөсөө нэг ч төгрөг идэхгүй байгаа болохоор улсын сан гайгүй болж та нарын цалинг нэмэх гэж байтал энд гал гараад, тэнд өвчин гараад их хэцүү байна гэж өдөр бүр сурталчилсаар өнөөг хүрлээ. 

	Тиймээс ард түмэн нь нээрэн эд нар чинь юу ч үгүй идчихсэн юм байна ш дээ. Энхбаяр, Улаан хоёр л ухаантай сэргэлэн тулдаа улсын сангаа бага багаар өсгөж байгаа юм байна. Ингэж бага багаар арвижуулж байгаад 2004 онд овоо болох юм байна ш дээ гэж МАХН-ын цуурхал дэгдээгч хөгшчүүл санаатай санамсаргүйгээр ярьцгааж байна. 

	Засаг төрийн томчуул ээлж дараалан “Эвслийн засгийн газар”-ын хоосруулсан санг бид нар овоо нэг гайгүй болгож байтал хажуугаар нь Осама Бен Ладен гэж нэг гуйлгачин Америкт байдаг олон улсын худалдааны төвийн хоёр байшинг устгаснаас болоод манай эдийн засагт муугаар нөлөөлөөд болохоо байлаа гэж өнгөрсөн бүтэн жил ярьж, ухуулж ард түмэндээ өөрийгөө өрөвдүүлж чадлаа. Түүх давтагддагийн нэгэн жишээг цухас дурдваас 1248 онд Гүюг хаан нас барж түүний хатан Хаймиши хаан төрийг түр барьж байсан билээ. 

	Угул Хаймиши засаг барьсан өдрөөс эхлэн хаад, ноёд бие биеэсээ өрсөн алба гувчуурыг нэмж, эсрэг этгээдээ үгийн муухайгаар гутаан доромжилж, өөрсдийгөө магтан дуулсан ухуулга яриаг зогсоо зайгүй хийж ард түмнийг мунхруулж байжээ. Энэ үеийн байдлыг “Юань улсын судар”-т “Олон ноёд болон зүйл зүсмийн эрх сүртнүүд энд тэнд хүрч алт, мөнгө эд эрдэнэсээс эхлэн нум сум, эмээл хазаар, сувд тана, алмас эрдэнэ, гөрөөнд хэрэглэх начин шонхор хүртэл албадан авна. Элчдийн унасан унаа морь өдөр шөнөгүй цувралдана” гэж маш тодорхой бичсэн байна. Тиймээс ч “Баяд ноёд худлаа ярьж, барлаг ардаа хуурваас байгаль дэлхий бүгдийг нь залхаана” хэмээснийг батлах мэт Гүюг хааны “Гуравдугаар (1248) оны шар бичин жил их ган тул голын ус бүрнээ ширгэж, хээрийн өвс өөрөө ноцоод, үхэр морин арваас найм ес үхсэн” (“Юань улсын судар” УБ хот. 2002 он. 55-р тал) маш хүнд ган болж байсныг “Юань улсын судар”-т тэмдэглэн үлдсэн байна. 

	Энэхүү ган гачигтай хүнд жилд Хаймиши хатныг сольж Мөнхийг хаан болгосноор байгаль дэлхий өнгөө хувиргасан болохоор ард түмнээ хууран мэхэлсэн худал суртал, нэвтрүүлгийг хаад ноёд цээрлэж ирсэн байна. Гэтэл 2000 онд ялалтыг олсон МАХН засаг авсан өдрөөсөө л эхлээд ард түмнээ юу ч мэдэхгүй тэнэг амьтад мэт “Ардчилсан эвсэл”-рүү бүхнийг чихэж худал ухуулсаар ирлээ. Тэгээд ч 2000 оноос өнөө жил (2002 он) хүртэл ган болж дээр нь энэ өвөл юу ч болоо билээ. Энэ мэтээс үзвэл нэгийг хэлээд ч байх шиг. Тэгэхэд бидний зэргэлдээ оршин буй Хятадад маш сайхан зун болж хил залгаа Ховд, Дорнодоос бусад аймагт ган болно гэдэг… 

	Нэгэн зүйл: “…Өрөвдөх ч үгүй өөрийн цус овог нэгт ард түмэн үндэстнээ хэлмэгдүүлэн устгаж чаддаг” гэсэн тодорхойлолтыг өчүүхэн би биш өнөөдөр төр засгийн томчуулын айлчлах дуртай Америк гэгч улсын тань эрдэмтэн мэргэдийн бичсэн үг бий. Монгол дахь хэлмэгдүүлэлт харийн гүрний бодлого, хэн нэгэн атаархсан албан тушаалтны үгээр хийгдэж байсан бол өнөөдөр хэн нэгэн албан тушаалтан болон мөнгөтэй хүний үгээр бусдыг ажил алба, хийж байгаа худалдаа наймаа, сэтгэл зүйгээр нь хэлмэгдүүлэх боллоо. Тухайлбал наад захын жишээ гэхэд л “Цагаан шонхор”-ын Энхтайван бусдад таалагдаагүйнхээ төлөө хэдэн арван сар шоронд сууж, нийгмийн сэтгэл зүйд түүнийг аймшигтай луйварчин байсан мэтээр ойлгуулж чадаж байх шиг байна. Өнөөдөр та бүхний хийж байгаа, хэрэглэж байгаа, хэлж байгаа бүхнийг тань олгосон ардчиллын гавьяа өмнөхөө үгүйсгэсэн өдөр тутмын сурталчилгаатай цуг холдон одож байгааг анхаарагтун. Хэн ч мэдэхгүй хэн нэгнийг од, хэн ч мэдэхгүй хэн нэгнийг улс төрч, бизнесмен, хэн ч мэдэхгүй хэн нэгнийг дарга даамал, алдар гавьяатан болгосон нь ердөө л ардчиллын буян гэдгийг зарим нэг нь мартаж байх шиг. Мартаж болохгүй зүйл байдаг ч бас мартуулахыг хүсдэг зүйл байдаг юм. Бүү март мартвал сөнөнө. 

	 


ТАВДУГААР БҮЛЭГ: САРЫН ӨДРИЙН ЗУРЛАГА 

	 

	1.”ШИМ ЖИМСНИЙ САР-10-р САР”

	(“Хөдөлмөр” сонин. 1990 он)

	 

	Аргын улирлын 10-р сарын тухай өчүүхэн шинжин өгүүлбээс: Билгийн улирлын намрын дунд хөхөгчин тахиа болон шим жимсний сар, дуулахуй эгшигт сар, үзэмжийн сар хэмээх ёгт нэртэй намрын сүүл улаан нохой сарын хагаст багтах юм. Учирч буй 10-р сарын 8-нд ангараг сартай ойртож, 12-нд бархасвад, 25-нд санчир сартай тус тус тохиож од гарагуудын хоорондоо ойртон зам хүрээний нөлөө булаацалдах нь байгаль цаг уурын хувьд сөрөг нөлөө үзүүлж болзошгүй юм. Энэ үйл явц нь манай орон даяар болох юм шиг өрөөсгөлөөр ойлгож болохгүй биз ээ. 

	Байгаль цаг уурын хувьд 8-ны улаан морь өдөр хүйтэн шүүдэр бууж аянгын дуу тасран, нүхний амьтад ичиж эхлэх бөлгөө. Мөн 24-ний хар нохой өдөр хар хярууны улирал эхлэх тул хяруу унах нь ихдэн, өвс ургамал хатан унаж, газрын амьсгал доошлон хөрс хөлдөх бөлгөө. Иймд өвлийн бэлтгэлийг эртнээс базаан зэхэж бэлтгэвэл өвөлдөө тухтай өвөлжих тул эртнээс хичээвэл зохилтой. 

	Энэ сард од ордны буюу эцэг эхийн золголт босоо байдалд учрах тул цас чийг элбэгтэй мөн зон олон нийтээрээ амар амгалан түвшин байх бололтой. Хилэнцийн ордтой сар учраас гоц авьяастай хүүхэд төрж болно хэмээн найдаж болох юм. Хөөрхий авьяастнуудад атаач жөтөөч хүмүүс олон байдаг болохоор амьдрал нь гунигтай ч байж болох юм. Гэхдээ авьяасыг үнэлэх, хүндлэх цаг үе ирсэнд баяснам. Хэрэв манайд “Хүн судлалын төв” байх аваас энэ бүхнийг тоочин хойч үедээ уламжлан өгвөөс өнөө миний бичсэний үнэн худлыг (энэ сард төрсөн хүүхдийг бүртгэн үзээд...) магадлах биз ээ. Энэ сарын 4, 9, 17, 20, 25, 31-ний өдөр та бүхэн аливааг хянуур болгоомжтой бөгөөд өөр хоорондоо найртай харилцах аваас зохилцох юм. 

	Мөн 1, 13, 25-ны өдрүүдэд нялхас өтгөсийн биеийн эрүүл мэндийн байдлыг анхаарч эм, тариаг цээрлэвэл зүгээр. Харин 12, 24-ний өдөр хүнд өвчтэй хүмүүст эмчилгээ сувилгаа, эм танг тохируулан хийвэл бие тэнхээ нь зүгшрэх ч юуны магад. Өнжин хүлээж үйлс бүтээлээ гүйцэтгэвэл өлзий хутаг бүрдэх биз дээ. 

	Монголчууд бид “Сайн хүргэнтэй учирвал хүүтэй болно, муу хүргэнтэй учирвал охингүй болно” хэмээн өгүүлдэг нь мөн ч мэргэн үг билээ. Иймд хос хоёрыг батлан хуримлуулах өдрийг та бүхэн жил сарыг болгоон тогтоох биз. Харин 4-13, 28, 31-ний өдрүүдэд харьд очих охиноо өгөн хурим найрыг үйлдвэл ирээдүй хойчдоо үл тохирох буй хэмээн өгүүлснийг санахад илүүдэх юун билээ. 

	1941, 1959, 1968 онд төрсөн эрэгтэй, 1964, 1955 онд төрсөн эмэгтэйчүүдэд 10-р сард таагүй явдал тохиолдож болзошгүй тул анхаарал сэрэмжтэй явбал алдаа эндэгдлийг (дээрэм, хулгай, өвчин тахал) гэтэлж болох шүү дээ. 

	 

	2.”ӨЛЗИЙ ДЭМБЭРЭЛТЭЙ САЙН ӨДӨР”

	(“Хөдөлмөр” сонин. 1990 оны 8-р сарын 02 №85)

	 

	1990 оны 8-р сарын хэмнэлт үзэгдлийг тооцон өчүүхэн шинжвээс: Билгийн улирлын зуны сүүл Бүрвасад, Ариун, Сэрэхүй сар болох хонин сар, намрын тэргүүн Ширван сар, Огторгуйн шанхат, согтоогч, хурьцахуй буюу бичин сарын хагаст багтах бөгөөд энэ сарын 4-нд санчир сартай, 19-нд сугар сартай тус тус тохиож, 13-нд ангараг, 18-нд бархасвад сартай ойртоно. Энэ бүхнээс үзэхэд 8-р сард од гарагууд ойртон зам нөлөөний хүрээ булаацалдан зөрчилдөх явдал ойр ойрхон байгаа нь монголд төдийгүй манай дэлхийд сөрөг нөлөө үзүүлж болзошгүй. Энэ сард сар ордны буюу эцэг эх хоёрын золголт нь суугаа байдалд учирсан тул аянга цахилгаан, салхи шуурга, хулгай дээрэм ихсэж, зарим нутагт газар хөдлөлт ажиглагдах болно. 

	Сарын 8. 9. 10. 19. 20. 25. 26. 30. 31-ний өдрүүдэд та бүгд ажил үйлс, өөр хоорондоо хянуур болгоомжтой хандах нь хэн бүхэнд тустай бөгөөд ер нь ямарваа шинэ зүйл эхлэх бөгөөс энэ өдрүүдээс өөр өдрийг сонговол зохилтой биз ээ. Мөн 7. 21-ний өдөр цусны даралттай болон бие муу өвчтэй хүмүүс биеийнхээ эрүүл мэндэд анхаарал тавивал илүүдэхгүй болно. Сарын 9. 16. 24-ний өдөр хэрүүл тэмцэл, хулгай дээрэм олширч болзошгүйг анхаарч сэргийлэх хяналтын байгууллагууд анхаарвал зохилтой. 

	Өнжин хүлээж үйлс бүтээлээ эхэлдэг өлзий дэмбэрэлтэй сайн өдөр нь энэ сарын хувьд 5. 11. 13. 23 болох юм. Эдгээр өдөр гарагийг тооцон олохдоо хүний нас, жилийг үл харгалзан сар, өдрийн сайн муу тохиолоор гаргасан болно. Энэ мэтчилэн сүүлийн үед бусад улс оронд сар тутмаар гаргаад зогсохгүй тухайн нутаг усны харьяаллаар ирээдүйн төлөвийг гаргадаг зурхайн ухааны тусгай албууд үүсэн бий болж байгаа нь бид бүхний авууштай туршлага болох биш үү?Тэр ч бүү хэл төрийнхөө тэргүүнийг аль нэг газар зорчиход нь өдөр судрыг нь харгалзан үзэж явуулдаг нь нууц биш болжээ. Энэ бүхнийг манайд хэрэгжүүлбэл уламжлал туршлага арвинтай нэгэн түүхт улс билээ. Сайн үйлс дэлгэртүгэй. 

	 

	3.”НЭГДҮГЭЭР САР”

	(“Хөдөлмөр” сонин. 1991 оны 01-р сарын 05 №01)

	 

	Аргын улирлын 1990 оны нэгдүгээр сарын тухай шинжин өгүүлбээс: Энэ нь билгийн улирлын морин жилийн өвлийн дунд “Гөрөөсний толгой, Ханган үйлдэгч, Хүчин төгөлдөр” хэмээх шар хулгана сар болон “Бүс сар, Чадалт сар” гэх ёгт нэртэй өвлийн сүүл шарагчин үхэр сарын хагаст багтах билээ. 

	Байгаль цаг уурын хувьд нэгдүгээр сар нь тэргэл өдрөөр эхэлж мөн сарын 30-нд тэргэл өдөр тохиох болно. Цаг улирлын хувьд “Өчүүхэн хүйтэн болох” 23-р улирал нь зургаанд эхэлнэ. Иймд хүйтний эрч чангарч хээрийн галуу умрыг зорин, шаазгай үүр саваа засна. “Их хүйтэн болох” 24-р улирал нь 20-нд эхлэн хүйтний эрч чангарч жигүүртний нислэг хүчтэй болох бөлгөө гэж судар номд өгүүлжээ. 

	Гунан үхрийн эвэр хуга хөлдмөөр гурван ес нь 1-р сарын 9-нд, дөнөн үхрийн эвэр хуга хөлдөм дөрвөн ес нь 1-р сарын 18-нд, тавьсан будаа үл хөлдөх таван ес нь 1-р сарын 27-нд эхлэн үргэлжлэхийн ялдамд энэ сард од ордны буюу эцэг эхийн золголт суугаа байдалд золгох тул янз бүрийн өвчин дэлгэрэхийн үндэс бий тул даарч хөрөхөө анхаарахад илүүдэх юун. Хумхын ордтой сар учраас шинийг бүтээгч ой ухаантан нэг бус төрөх биш үү. Ёстой л “Ардчилал” сонинд өгүүлсэн “БДХЦ-79” цахим тооцоолуур хийх хүн төрөх ч юм билүү. Юутай ч гэсэн саяхан ажлаа эхлээд байгаа “Хүн судлалын төв” нарийн тооцож тодруулах биз ээ. Энэ сарын 2, 11, 13, 15, 17, 20, 21, 23, 25-ны өдөр та бүхэн төрсөн жил сарыг харгалзалгүй аливаад анхаарал болгоомжтой өөр хоорондоо эвтэй харьцваас зохилтой билээ. Мөн 1, 3, 15, 22, 30-ны өдөр биеийнхээ эрүүл мэндийг анхаарч өвчин эмгэг хуучтай хүмүүсийг асарч тэтгэвээс сайн буюу. Энэ сарын 1, 13, 25-ны өдөр эм танг өвчтэй хүмүүс анх эхлэн уух болбоос үл хэрэглэн өнжвөл зохистой. Энэ сардаа ажил үйлсээ бүтээхэд өнжин хүлээх өдөр нь 19, 24-ний өдөр болно. Дээрх хоёр өдөр нь нас хүйс, ажил үйлсээр үл ялгах үзэлт үгүй сайн өдөр билээ. Харин бусад өдөрт ч ажил үйлсээс (үс авах, найр наадам, бичиг ном үйлдэх, хурал хуй хийх г. м) шалтгаалан хийж гүйцэтгэх боломжит сайн өдрүүд арвин билээ. Бүхий л үйлсэд тохируулан бичих аваас сонины талбай үл хүрэх биз ээ. Нэгдүгээр сарын сүүлчийн хагас буюу 17-оос хойш 21, 29, 45, 53 насны эмэгтэйчүүд (хий нас ороогүй) 23, 31, 39, 55 насны эрчүүдэд зохистой тул өөрсдийн сайн сайхны төлөө хичээгтүн. 

	 

	4.”ЯРУУ ХУВИЛГААНТ”

	(“Хүмүүн” сонин. 1991 он. №02)

	 

	1991 оны 02-р сарын хэмнэлт үзэгдлийг тооцон өчүүхэн шинжвээс билгийн улирлын морин жилийн өвлийн адаг “Ханган үйлдэгч, мунхаг сар” хэмээх шарагчин үхэр сарын хагаст мөн 17-р жарны 5-р он болох “Төрөлхтний эзэн” хэмээх төмөр хонин жилийн “Хатуужилт сар, Яруу хувилгаант сар, Монголын цагаан сар” хэмээх хонин жилийн шинийн нэгнээ монголчууд бид гурван давхар баяр хийдэг билээ. Бүх хүн нас нэмсний баяр, шинэ он гарсны баяр, мал сүрэг онд мэнд орсны баярыг тэмдэглэдэг билээ. 

	Ийнхүү амарлингуй болоод цагаан зүгийн үйлсэд зохистой өлзий бүрдсэн шинийн нэгний өглөө ургах улаан нарнаар хүн бүр сайн зүгт мөрөө эхлэн гаргаваас тэр жилдээ элдэв муу үйлд үл өртөн аз хийморьтой байж аливаа хэрэг сэтгэлчлэн бүтнэ гэж үздэг. Хүн бүр тухайн жилд ямар суудалд суухыг тооцон өөрт таарсан суудлынхаа дөрвөн зүг найман зовхисоос өөрийн сайн зүгт мордон нар зөв ороон сайн зүгээсээ ирдэг уламжлал бий билээ. Зүг мөрөө гаргаж явахдаа суудлынхаа онцлог, махбодоос хамааран түүнд тохирсон зан үйл үйлдэн идээ цагааныхаа дээжийг өргөж байсан нь байгаль ертөнцийг эрхэмлэн хүндэлж хайрлах нэгэн ухаан байжээ. 

	Аргын улирлын 2-р сард одны орд ба эцэг эхийн золголт нь суугаа байдалд учрах тул янз бүрийн өвчин дэлгэрэхийн үндэстэй ажгуу. Иймд та бүхэн биеийнхээ эрүүл мэндийг анхаарахад илүүдэх юун. Тэгээд ч өвчин үүсэх дөрвөн нөхцөлийн нэг нь цаг уур байдаг билээ. Иймд хавар дулаан болоход билиг буурч арга өснө. Арга арвитахад шар арвитан халуун өвчин дэлгэрдэг ажээ. 

	Байгаль цаг улирлын хувьд жалгын жавар арилж, зуур хоносон хүн хөлддөггүй зургаан ес нь 2-р сарын 5-нд эхлэх бөгөөд “Хөгшин ес” гэж нэрлэгддэг дов толгод эрээлдэг долоон ес нь 2-р сарын 14-нд, наранд илч ордог найман ес нь 2-р сарын 23-нд эхлэх билээ. 

	24-цаг улирлын дотроос дөрвөн улирлын хувиралтыг тусгадаг найман улирлын нэг болох “Хаврын амьсгал” нь 2-р сарын 4-ний өдрийн 16 цаг 10 минутад эхлэх юм. Энэхүү хаврын уур орох өдрийн салхины хүч, салхины зүг чиг, хур цасны оролт болон цаг агаарыг шинжин тухайн жилийн уур амьсгал, өнгө төрхийг тогтоодог уламжлал байсан бөгөөд өдгөө ч зарим нутагт гярхай өвгөд хөгшид бий ажээ. 

	Энэ өдрийн одны тохиолыг шинжвэл хасда одтой тул тэнгэр бүрхээд гийх, хур үл орох, харин хур орвол ган болох одон тохиожээ. Хур тунадасны жишээг тусгадаг долоон улирлын нэг болох “Хур усны улирал” нь 2-р сарын 19-ний 12 цагт эхлэх бөлгөө. 

	Аргын улирлын 2-р сард саатан хүлээж ажил үйлсээ эхэлбэл зохих маш сайн өдөр нь 16, 24-ний өдөр болно. Мөн боломжит сайн өдрүүд нь 3, 7, 8, 9, 13, 23 байх болно. 11, 25, 27-ны өдөр өвчтэй хүмүүс эм танг зөв зохистой хэрэглэвэл өвчин зовлон нь илаарьших буюу. 

	2-р сарын 4, 10, 28-ны өдрүүдэд ямар ч жилтэн аливаа үйлийг хийхдээ хянуур болгоомжтой байхад илүүдэх юун. Энэхүү 2-р сард алс хол аялан жуулчлагч шинэ үйлсэд зоригсод нь 1, 9, 19, 26-ны өдөр хойд зүгт, 8, 18-ны өдөр өмнө зүгт, 4, 13, 22-ны өдөр баруун зүгт, 3, 12, 15, 23-ны өдөр зүүн зүгт, 7, 20, 27-ны өдөр баруун урд зүгт, 11, 21, 28-ны өдөр баруун хойд зүгт, 5, 6, 14, 16, 24-ний өдөр зүүн урд зүгт, 2, 10, 17, 26-ны өдөр зүүн хойд зүгт эхлэн мөр гаргах нь үл зохих тул эдгээр өдөр зүгийг анхааран авбал хэрэг болох нь юу магад. Эдгээр өдрийн цээрлэх зүг нь тухайн улс гүрэн орон нутгийн зүг бус гэрээс гарах зүг гэдгийг ойлговол зүйтэй. 

	 

	5.”БАРС САР”

	(“Хүмүүн” сонин. 1992 оны 1-р сар. №02)

	 

	Барсын үс дэлгэрч, дуу нь гаран, гүйдэл нь эхэлдэг энэхүү сар нь “Хатуужилт сар, хуран үйлдэгч сар, бич сар” болон “Яруу хувилгаант сар” хэмээх олон ёгт нэртэй бөлгөө. Тиймээс энэхүү Монголын анхдугаар цагаан сарын өдөр гарагийн тухай өгүүлсүү: 

	Урган гарч буй усан бичин жилийн хаврын тэргүүн хар барс сар нь түмэн бодисын өсгөн тэжээх, усны учралтай болоод өвчин эмгэгийг илаарьшуулах рашааны барилдлагатай болоод дэлгэрэх дээдлэхийн үндэс буй. 

	Гэвч харш хоёр амьтан зэрэгцэн учраад зогсохгүй хятадын зурхайн ёсоор нь голлосон болохоор харилцан тэнцүү бие биеийг нөхцөлдүүлэх арга билгийн зохилдооны өөрчлөлт буй тул сөрөг нөлөө ч багагүй бий бөлгөө. 

	Зурхай: Шинийн нэгэнд Мял бурхан, шинийн зургаанд Гэрэл тогтоогч бурхан, есөнд Хурмаст тэнгэр төржээ. Шинийн 8-аас 15-хүртэл Бурхан багш их хувилгаан үзүүлж тэрсүүдийг дарсан тул эдгээр өдрүүдэд засал цээрлэлээ хийж ном буян үйлдвэл тоо томшгүй үржих болно гэжээ. Мөн Махаранз бурхан, Ананд бурхан зэрэг нь ертөнцөд туслахаар ирэх тул өөр өөрсдийн бурхан тэнгэрийг сүсэглэн баярлуулбаас бичин жилдээ сайн явах буй. 

	Мөн шинийн 8, 15, 18, 19, 21, 25, 26, 27, 29-ний өдрүүдэд од гарагийн ивээлтэй буух өдөр тул өөрсдийн од гарагийг зааж хөгжөөвөл энэ ондоо олз омог, аз хийморь арвин билээ. Цаг уур: Тухайн оны цаг уурыг хаврын уур орсон болон шинийн нэгний өдрөөр шинждэг ёсон буй бөлгөө. Энэ жилд энэ хоёр өдөр нь нэг өдөр тохиосон бөгөөд уг өдрөөс өмнө бичиж буй тул энд тодорхой өгүүлж эс чадна. Гэхдээ тухайн өдрийн байрласан од гарагийн учралаар тооцон үзвэл баруун хойноосоо салхитай бөгөөд хур цас орж болзошгүй боловч дулаахан байх ажээ. Хур усны улирал нь 16-нд эхлэн билгийн билиг давамгайлсан цаг үе эхлэх бололтой. Шинийн 9-нд дорнын салхи хөдөлж, хөлдсөн зүйлс гэсэж, ичигсэд хорхой хөдөлж, загас мөсний уялдаа эхэлж аргын эгшиг зохицох болно. Энэ сар ерөнхийдөө цаг уурын хувьд хувирамтгай бөгөөд сарын эцсээр хур цас орох төлөвтэй. 

	Бар сард төрсөн хүний шинж: Байгаль ертөнц дэлгэрэн үртэй болгон төлжиж, үндэстэй болгон ургадгийн адилаар идэх, өмсөх үл мөхөстөх, багадаа өвдөх боловч амь насанд халтай биш, ааш зан түргэн боловч уур хорсолдоо үл хүрэх, эм бөгөөс эрдээ халамжтай. Уг сарыг бич жилтэй харьцуулбал үг олон, яншаа байж мэднэ. Аливаа ажил үйлсэд тогтвортой биш, амархан уйдамтгай боловч сэргэлэн жавхаалаг өөдрөг үзэлтэй, ахмадыг хүндлэх чадвартай нэгэн. Хайр сэтгэлийн анхны үед сэтгэл тааламжтай үедээ дэлхийг тойроход ч бэлэн, харин сэтгэл гутарсан, хөрсөн үедээ олон таван үггүй зайлан одож мэднэ. Төрсөн эхчүүдэд хүндрэл үл өгөх сайхан зохицолдоо бүрэлдсэн боловч 21, 30 настай төрөх эхчүүд анхаарвал илүүдэх юун. 

	Худалдаа наймаа: Та бүхэн зоволтгүй, өнгөрсөн оны алдаа дутагдлаа тунгаан бодож энэхүү наймаа худалдаанд өгөөжтэй сард хичээн ажиллавал зохино. Хэчнээн хуурамч хуудуутай ч энэ сарын учралаар цаад хүнд чинь ямар нэг нөлөө өгч гарын өлзийгөө дэлгэх болно. Өвчин: Элэг, цөсний өвчтэй хүмүүс анхаарахад илүүдэх юун. Үүнд нуруу бөөр өвддөг хүмүүс эхний арав хоногт анхаарч болгоомжтой байвал зохино. 

	Жилийн хувьд: Энэ сард үхэр, луу, хонь, нохой жилтнээс аливаа зүйл, ажил хөдөлмөртөө онцгой анхаарал болгоомжтой байхыг шаардана. Хулгана, бич жилтэн биеийнхээ эрүүл мэндийг анхаарах хэрэгтэй. Морь, могой жилтэн ажил үйлс нь өөдрөг байх боловч машин техникээс болгоомжлох хэрэгтэй. Бар, туулай жилтний хувьд ерийн сар болно. Тахиа жилтэн хүмүүс өөрсдийн эд хогшил зүйлсээ анхаарал тавихад илүүдэх юун. 

	 

	6. ӨДРИЙН ЖОРВОО

	(“Хүмүүн” сонин. 1992 оны 2 сар. №3(12 )

	Хаврын тэргүүн барс сар

	2-4. Сайн, Мягмар: 

	Хамаг бурхан тэнгэр амьтныг эргэлтээр тусалмуй. Ном буян үйлдвэл тоо томшгүй буян хурна. Лхам буух, лус буух өдөр болой. Тэнгэрийн баяр өдөр хамаг үйлд сайн. Тэнгэрийн түшмэл өдөр тул хан орон суух сайн. Үхэл эдлэгч өдөр тул яс гаргах, нөхцөгчдийн үйлд муу. Гал од өдөр учир охин бэр богтлох, гэр бүл бололцоход муу, үс авбал нас ахар болох тул тэвч. Энэ өдөр хүн бүр энэ оныхоо сайн учрал, ерөөлийг бодон зүг мөрөө гаргах бөлгөө. Тиймээс хоосон хумхын зүг нь өрнө зүг болно. 

	2-5. Баясгалан-Лхагва: 

	Бус учрыг нь муу боловч тэдгээрийг эелдгээр хаах Балжиннямтай өдөр бөлгөө. Тэмээний хишиг болоод чандмань эрдэнэ тохиосон өдөр, Богд сэтгэлт таван өдөр учирсан тул хамаг үйлд сайн. Тэнгэрийн нохой идээшлэх өдөр тул тахих аравнайлахад сайн биш найман суудлын орон тул хоорондоо эв эвдрэлцэх муу учир найртай байвал зохистой. Сэлэм дөшөөр алагч өдөр тул ханах төөнөх заслыг тэвчигтүн. Хутганы ир өдөр үс авбал хэл ам, хэрүүл тэмцэл ирнэ. Хоосон хумхын зүг нь өрнө болон зүүн урд зүг тул мөргөргөхыг тэвч. 

	2-6. Ялсан-Пүрэв: 

	Хамаг бурхан хур модонд өглөг өгмүй. Ном буян үйлдвэл гэмгүй тэнгэрийн хар нохой гүйх болон морины хишиг өдөр луус буух өдөр. 

	2-7. Хоосон-Баасан: 

	Морины хишиг өдөр бөгөөд гал буух өдөр буюу тэнгэрийн эм өдөр тул эмч залах, эм найруулах өвчин засахад сайн боловч цусны цээрлэл суусан суудал өдөр тул ханах, төөнөхийг тэвч. Үс авбал бие эрхтний хүч сайжирна. Жилэнгийн ам нь зүүн хойд болон өмнө зүгт буй тул мөр гаргахыг цээрлэ. 

	2-8 Төгс бямба: 

	Ном буян үйлдвэл гэмгүй сайн. Тэнгэрийн хар нохой гүйх өдөр тул яс гаргах нөхцөгсдийн үйлийг цээрлэ. Хүн нас барвал ном буян олноор үйлд. Гарлага өдөр тул эд идээ хишиг бүү өг. Буян үд болох. Харин идээ хувцасны хишиг тул эдгээрийг авбал буян болох, элсэж тохинуулах өдөр тул гишүүн элсүүлэх сайн боловч үд бүтэх өдөр тохиожээ. Шороон орд өдөр тул шороо хөдөлгөх, мод огтлохыг цээрлэгтүн. Хоосон хумхын зүг нь зүүн болоод хойд зүг тул мөр гаргахыг цээрлэгтүн. 

	2-9. Тайван-Ням: 

	Чандмань эрдэнэ өдөр тул уран дарханы ажилд сайн. Улаан шувууны хар өдөр тул бараа таваар хураахад муу болой. Үс авч, хүүхдийн даахь үргээвэл өнгө зүс сайжрах болно. Сүлд хийморь гүйх өдөр тул хийморь сүлдээ сэргээж, сүг хийгээ арвитуулахад сайн. Энэ өдрийн муу зүг нь баруун урд болоод зүүн зүг тул мөр гаргахыг цээрлэгтүн. 

	2-10. Жигдэрсэн-Даваа: 

	Их толгойт цар ертөнцийг эргэхээр ирмүй. Тиймд аливаа үйлийн үйлдэхэд өдөр цагийн учралыг болгоох хэрэгтэй. Хоосон гар өдөр тул худалдаа наймаанд өгөөжтэй бус. Лус буун хийморь дэлгэрэх өдөр болохоор хийморь буянаа дэлгэрүүлэх шинэ долоо хоногтоо орох биз ээ. Од буух өдөр тохиосон тул муу од эрхшээсэн хүмүүс одоо засаж цог залиа дэлгэрүүлэх буюу. Хоосон хумхын зүг нь баруун хойд болон зүүн урд зүг тул мөр гаргахыг тэвч. 

	2-11. Хоёрдугаар ялсан-Мягмар: 

	Шүтээн босгох, хан орон суух, үс авахад сайн өдөр. Мөр ороход муу. Энэ өдөр газрын эл өдөр тул авахад сайн. Амьдыг хялайх өдөр тул өвчин хуучтай хүмүүсийг анхаарагтун. Барс сарын гол өдөр тул голомт засах, гэр барих, нүүдэл хийхийг цээрлэгтүн. Хувцас эсгэж, шинэ зүйлээр эд хийвэл галд түлэгдэх тул тэвч. 

	2-12. Хоосон өдөр-Лхагва гараг: 

	Мөрт ороход сайн. Буян ном үйлдвэл буян үл болох, барс сарын эл өдөр тул мөр гөргөх, санхүү эрхэлбэл сайн. Тэнгэрийн бялуу өдөр тохиох тул хэрэг зарга үйлдвэл муу. Гэвч цагаан барс өдөр тул үхэгсдийн үйлийг цээрлэ. 

	2-13. Төгс өдөр-Пүрэв: 

	Шигаману бурхны бодисад нар сайн үйл үйлдэх, өглөг өгөх өдөр. Ном буян цаглашгүй сайн болой. Тэнгэрийн хишиг өдөр тул өвчин эмгэгтэй хүмүүсийн эрүүл мэндийг анхаар. Мөрт орохыг тэвч. Сүм шүтээн босгох, тойн болоход сайн. 

	2-14. Баясгалан-Баасан: 

	Хуримлах, гэр барихад сайн. Шигаману бурхан номлосон өдөр тул ном уншвал олон ном уншсантай адил үр ач дэлгэрэх, аливаа үйлс дэлгэрэх, аливаа үйлс дэлгэрэх сайн өдөр. Гэрэлт олон учирсан болохоор хамаг үйлд сайн боловч ханаж төөнөхийг тэвч. 

	2-15. Сайн- Бямба: 

	Буян үүсэх сайн ерөөлт өдөр тохиосон тул буян номын үйлд сайн боловч тэнгэрийн засал учирсан өдөр тул хэрэг зарга үймээнийг тэвч. Мөн хүний үл таашаах өдөр болохоор үр үрчлэх, бэр авахад муу болой. 

	2-16. Тайван-Ням: 

	Үс авах, байшин сав барих, мөрт ороход сай. Тэнгэрийн баяр өдөр учирсан хүн хамаг үйлд сайн. Тэнгэрийн түшмэл, үхэл эдлэгч өдөр учир өвчтэй эмгэгтэй хүмүүсийн эмчилгээ сувилгааг сайжруулах хэрэгтэй. 

	2-17. Хөгжилтэй-Даваа: 

	мөрт ороход сайн хонины хишиг өдөр болой. Мөн лус найман аймаг буух өдөр тиймд тахил хишиг өргөвөөс сайн. Богд сэтгэлт учралын өдөр тул хамаг үйлд сайн. Илүү одны хар нохой буух аваас хэрүүл тэмцлийг цээрлэгтүн. Найман суудлын орон тохиож байгаа тул газар ухах, гэр байшин барихыг цээрлэнэ. 

	 

	7.”ГӨРӨӨСӨН ТОЛГОЙТ САР”

	(“Хөдөлмөр” сонин. 1993 оны 01 сарын 08. №02)

	 

	“Хөдөлмөр” сонины хүсэлтээр 1993 оны 1-р сараас эхлэн сар бүрийн зурхайн хэмнэлийг тооцон гаргах болов. Тэгэхдээ өөр бусад сонин дээр гарч байгаа зурхайн зурлагатай эс давхцуулахын тулд энд зөвхөн хүний биеийн эрүүл мэнд болон цаг уур хийгээд од шидийн тохиолтой холбоотой хэсгийг өгүүлэх болно. 

	Эрхэм уншигч авхай нар санал хүсэлтээ сонины газар ирүүлбэл цаашдын ажил үйлсдээ тусгах болно. 

	Аргын улирлын 1993 оны 1-р сар нь билгийн улирлын бичин жилийн өвлийн дунд “Гөрөөсөн толгойт, хүчит төгөлдөр” хэмээх хар хулгана сар болон “Бүс чадалт сар” гэх ёгт нэртэй өвлийн сүүл харагчин үхэр сарын хагаст багтах билээ. Цаг улирлын хувьд “Бага хүйтэн болох” 23-р улирал нь 5-нд, “Их хүйтэн болох” 24-р улирал нь 20-нд эхэлж хүйтний шинж чангарч жигүүртний нислэг хүчтэй болно. Гунан үхрийн эвэр хуга хөлдөм гурван ес, дөнөн үхрийн эвэр тас хөлдөм дөрвөн ес энэ сард үргэлжлэн дуусах болно. 

	Од ордны буюу эцэг эхийн золголт нь суугаа байдалд учрах тул янз бүрийн өвчин дэлгэрэхийн үндэс арвин тул даарч хөрөхөө анхаарах хэрэгтэй. 

	1-р сарын 10, 11, 16-ны өдрүүдэд салхи шуурга их байх төдийгүй 17, 18, 19, 20 болон сарын сүүлийн гурван хоногт цас орох магадлал их. 

	Энэ сард аргын хүчин суларч билгийн шинж илт давамгайлах тул усан махбод буюу билиг шинжит эрхтэн махбодын өвчин арвин байх төдийгүй гэмтэх нь амархан байх болно. Арга билгийн зөрөө их байх болохоор эмэгтэйчүүд эрүүл мэндээ анхаарах бөөр, давсаг сав, цөс, ходоодны өвчтэй хүмүүс эмчилгээгээ анхаарах хэрэгтэй. Дээрх эрхтэн систем нь амархан өвчилж болзошгүй бөгөөд эдгээр эрхтэн өвчтэй хүмүүс 4, 6, 13, 18, 24, 27-ны өдөр илүү анхаарах эл өдөр засал хийлгэхгүй байхыг бодоорой. 

	Мөн цусны судал цээрлэл тохиосон 8, 9, 10, 16, 21, 22, 28, 31-ны өдрүүдэд ханах төөнөх тэргүүтнийг тэвчвэл зохилтой. Билгийг эрхэмлэн ёрыг цээрлэдэг монгол зангаар бол мөн сарын 2, 14, 26-нд эм тан залах уухыг үл тэвчих өдөр таарсан тул анхаарах хэрэгтэй. 

	Мөн сарын 21-нд Гомбо, Лхам бурхан, 26-нд Намсрай бурхан, 9, 31-нд хийморь дэлгэрэх, 1-нд раху од, 8-нд венера, 12-нд сатурн, 17-нд юпитер, 21-нд марс зэрэг од гарагийн ивээл буулт таарах тул та бүхэн өөрсдийн хийх үйл таарсан бурхан хийморио баярлуулан сэргээхийн ялдамд мөн өөрийн ивээлт гараг одоо баясган сүсэглэвэл ажил үйлс тань өөдрөг болох буюу. 

	Сарын 3, 6, 8, 9-нд эд зүйлс худалдан авахул авсан айл хүндээ эд болоод буян болох сайн өдөр ажгуу. Өнжин хүлээж үйлс бүтээлээ эхэлбэл зохих аливаад сайн өдөр нь 19, 26 болно. 

	И. Ньютон, А. Толстой, Эдгар По, Ж. Б. Мольер, Сен Симон, Р. Киллинг, Жанна Д Арк, Нострадамус, Никсон, Сезан зэрэг алдар цуут сэтгэгчдийг төрүүлсэн ивээсэн бумбын орд учирсан сар бөгөөд санчир гарагийн төгсгөл давхцан таарсан тул энэ сард төрөх бяцхан иргэдээс гүн сэтгэгч, их зөн билэгч, яруу найрагч, хөгжмийн их зохиолч төрөх магадлал өндөр байна. 

	 

	8.”ЯРУУ ХУВИЛГААНТ САР”

	(“Хөдөлмөр” сонин. 1993 оны 02 сар. №06)

	Аргын улирлын 1993 оны 2-р сарын хэмнэлт үзэгдлийг тооцон үзэхүл. Энэ нь билгийн улирлын усан бичин жилийн өвлийн адаг “Ханган үйлдэгч, Мунхаг сар” гэх харагчин үхэр болоод 17-р жарны 7-р он болох “Цог нүүрт” хэмээх усан тахиа жилийн “Хатуужилт сар, Яруу хувилгаант сар, монголын цагаан сар” хэмээх жилийн эхэн бар сарын хагаст багтах билээ. 

	Энэхүү монголын цагаан сар буюу бар сарын шинийн нэгнээ (2-р сарын 22) монголчууд бидэнд нэг нас нэмсэн, шинэ онд мал сүрэг мэнд орсон болон шинэ он гарсан зэрэг гурван давхар баярыг тэмдэглэдэг билээ. 

	Ийнхүү амарлингуй болоод цагаан зүгийн үйлст зохистой өлзий бүрдсэн шинийн нэгний өглөө ургах нарнаар хүн бүр сайн зүгтээ анхлан мөрөө гаргавал тэр жилдээ элдэв муу үйлд үл өртөн, аз хийморьтой байж, аливаа хэрэг тань сэтгэлчлэн бүтнэ гэж үзээд эрхэмлэн үйлдсээр ирсэн байна. 

	Аргын улирлын 2-р одны орд буюу эцэг эхийн золголт суугаа байдалд учрах тул янз бүрийн өвчин дэлгэрэх үндэстэй тул биеийнхээ эрүүл мэндийг анхааран ханиад томуунаас сэргийлбэл зохилтой. Өвчин үүсэх дөрвөн нөхцөлийн нэг нь цаг уур байдаг билээ. Иймээс өвөл хаврын заагт арга билгийн солилцоонд тэдгээрийн тэнцлийн зөрөө огцом эргэдэг болохоор биеийн хямрал ядаргаа үүсдэг ажээ. Мөн хаврын уур ороход билиг буурч арга өснө. Нэг хэвшлээс нөгөөд шилжих буюу арга өсөж билиг буурахад халуун өвчин үүсэх бөгөөд үүнийг хаврын чийг гэдэг билээ. Байгаль цаг уурын хувьд жалгын жавар арилж зуур хоносон хүн хөлдөмгүй зургаан ес болон дов толгод эрээлдэг долоон ес энэ сард үргэлжлэх билээ. 

	Харин дөрвөн цаг улирлын дотроос дөрвөн улирлын хувиралтыг тусгадаг найман улирлын нэг болох “Хаврын уур” нь 2-р сарын 4-нд эхлэх юм. Энэхүү хаврын уур орох өдрийн салхины хүч, зүг чиг, хур цасны байдал болон цаг уурын шинжээр тухайн жилийн цаг уур амьсгал, өнгө төрхийг тогтоодог уламжлалтай бөгөөд эдүгээ ч үүнийг мэдэх гярхай хөгшид зарим нутагт бий билээ. Хур тунадасны жишгийг тусгадаг долоон улирлын нэг болох “Хур усны улирал” нь 2-р сарын 18-нд эхлэх ажгуу. Энэ 2-р сар нь шинэ хуучин оны зааг болохоор шашин зан үйлийн хувьд өвөрмөц онцлогтой сар юм. Тухайлбал: цагаан сарын шинийн нэгнээ (2-р сарын 22) Мял бурхан, 2-р сарын 27-нд Гэрэл тогтоогч бурхан мэндэлсэн өдөр тохиосон тул буян номын үйлд сайн ажээ. Үүний зэрэгцээ цусны судлалын өдөр нь 3, 12, 15, 25 учир ханах төөнөх эмчилгээ хийлгэхийг тэвчвэл зохино. “Тангад хүн шидээр, монгол хүн билгээр” хэмээн билгийг эрхэмлэдэг монгол зангаар бол 7, 19-нд эм тан хүртэхийг цээрлэвэл зохилтой. Энэ сарын 2, 3, 5, 14, 15, 26, 28-нд шинэ эд зүйл худалдан авбал авсан айл, хүндээ эд болоод буян болох сайн өдөр ажээ. Мөн сарын 8-нд Гомбо, 4, 22-нд Лхам, 24-нд Намсрай бурхан буусан. 5, 20-нд хишиг дэлгэрэх сайн өдрүүд тохиосон болохоор өөрсдийн хийх үйлд таарсан бурхан буянаа хөгжөөн баясгавал ажил үйлс тань өөдрөг байх биз ээ. Энэ сард аваар ослоос анхааран болгоомжилбол зохилтой өдрүүд нь 1, 3, 8, 9, 10, 20 болно. 

	 

	9.”ХҮСЛИЙН ЦАГ САР”

	(“Хөдөлмөр” сонин. 1993 оны 04 сарын 30. №25)

	 

	Аргын улирлын 1993 оны 5-р сарын хэмнэлт үзэгдлийг тооцон үзэхүл: Энэ сар нь билгийн улирлын харагчин тахиа жилийн хаврын адаг “Сэтгэлийг хутгагч, Хүслийн цаг, нэр өнгө” хэмээх монголын улаан луу болоод “Сага цэцэгт бүтээгч балыг үүсгэгч” зуны тэргүүн улаан могой сарын хагаст багтах билээ. 

	Цаг улирлын хувьд “Зуны уур орох” 7-р улирал нь 5-р сарын 5-нд, “Өчүүхэн дүүрэн” буюу “Малын бага даллага” гэх 8-р улирал нь 5-р сарын 21-нд эхэлж аргын туйл өсөж, билгийн хүчин буурах тул хүн малын ядрал тайлагдах билээ. Од ордын буюу эцэг, эхийн золголт нь босоо байдалд учрах тул бороо хур элбэгшин, тариа будаа ногоо цагааны ургах суурь тавигдаад энэ сардаа нийт даяар амгалан түвшин байх болно. 

	Нар брани одонд байрлаж буй 5-р сарын 11-ээс эхлэн мэлхий дуугарч, буудай боловсрох үест билиг зохицох чадвар муудан, арга давамгайлах цагт гал махбодын нөлөө ихсэх тул зүрхний өвчтэй хүмүүс анхаарах хэрэгтэй. 

	Ялангуяа энэ сарын 9, 11, 16, 23, 25-ны өдрүүдэд илүү анхаарч эмч домчид үзүүлбэл илүүдэх юун. Харин цусан судал цээрлэл тохиосон 9, 10, 21, 27-ны өдөр ханах төөнөх тэргүүтнийг тэвчвэл зохилтой болно. Хий, шар, бадганаар хөллөсөн ямарваа өвчин эмгэгийг засах эм тан уухад үл зохистой өдрүүд нь 2, 11, 14, 15, 26-ны өдөр болно. Энэ сарын 2, 4, 13, 16, 26, 29-нд шинэ эд зүйл худалдан авбал авсан айл хүндээ эд болоод зогсохгүй олз орж ирэхийн бэлэг шинжтэй буюу. Мөн пүүс, компани, албан байгууллага, хувь хүмүүсийн арилжаа наймаа, худалдааны ажилд өгөөжтэй сайн нь 4, 5, 9, 17, 18, 20, 24, 26, 30-ны өдрүүд байх тул ажил үйлсээ хичээнгүйлэн хөөцөлдвөл ирээдүй хойчийн буян заяа арвидах буюу. 

	Нэгэн шинэ улирал эхлэн буй сар болохоор өөрсдийн тахиа жилд эзэлсэн гараг одыг засаж, ариутгавал та бүгдийн үйлс өөдрөг байх болно. Тэгвэл гараг одны буултын тохироог үзвэл энэ сарын 6-нд баасан гараг, 11-нд лхагва гараг, 16-нд пүрэв гараг, 17-нд даваа гараг, 18-нд ням гараг, 20-нд мягмар гараг, 29-нд раху гараг одны буулт тохиох ажээ. Энэхүү гал махбод давамгайлсан 5-р сард 1933, 1938, 1952, 1959, 1966, 1973, 1982 онд төрсөн эр, эм хүмүүс аливаа үйлс, биеийн эрүүл мэндийн талаар анхаарахад илүүдэх юун билээ. Мөн сарын 5-нд хийморь дэлгэрэх, 3, 26-нд Гомбо буух, 10-нд Намсрай буух, 11, 14-нд Лхам бурхан буух учралт өдөр тохиосон тул өөрсдийн ажил үйлд зохистой бурхдыг баярлуулан сэргээн тахиваас маш сайн болой. 5-р сарын 21, 25, 29-ний өдрүүдэд хүнд эд юм өгөх, мөнгө төгрөг зээлдүүлбэл үл ирэх гарлагын од тохиосныг сануулах нь зүйтэй биз ээ. Өнжин хүлээж үйлс бүтээлээ эхэлбэл зохих аливаа үйлд (үс авах, хурим хийх гэх мэт) үзэлтгүй маш сайн өдөр нь 1, 4, 18, 20, 24, 30 болно. Энэхүү 5-р сарын ням гарагийн нөлөө их болоод түүний захирдаг бумба, хилэнц, матар, охины ордонд төрсөн жирэмсэн эхчүүдээс агуу их математикч, зурхайч, химич хүүхэд төрөх магадлал өндөр байна. 

	 

	10.”БАЛЫГ ҮҮСГЭГЧ САР-6”

	(“Хөдөлмөр” сонин. 1993 оны 05 сарын 31. №32)

	 

	Аргын улирлын 6-р сарын хэмнэлт үзэгдлийг тооцон үзвээс: Энэ сар нь билгийн улирлын харагчин тахиа жилийн зуны тэргүүн “Балыг үүсгэгч, төрөн түгэхүй” гэх монголын 4-р улаагчин могой сар болон “Цэста, магад түлэгч, хүслийг арвитгагч” гэх зуны дунд шар морин сарын хагаст багтах билээ. 

	Цаг уур улирлын хувьд “Буудай боловсрох” 9-р улирал нь 6-р сарын 6-нд, аргын туйл болдог “Зуны туйл” болох 10-р улирал нь 6-р сарын 21-нд эхэлж аргын туйл дээд хэмжээндээ хүрч билгийн хүчин маш хомсдох болно. Мөн нар ровагини одонд байрлаж буй 6-р сарын 10-аас эхлэн тэмээлзгэнэ хорхой олшрон донгодогч жигүүртний дуу уянгалаг болоод бугын эвэр хүндрэх үест гал махбодын хүчин арвидах тул зүрх судасны өвчтэй хүмүүс анхаарахын зэрэгцээ 5, 6, 8, 13, 17, 18, 22, 27, 29-ний өдрүүдэд илүү анхаарч эмч домчид үзүүлбэл зохино. 

	Од ордны буюу эцэг эхийн золголт нь суугаа байдалд учрах тул янз бүрийн өвчин дэлгэрэхийн үндэс бий болоод хулгай дээрэм олшрох хандлагатай тул ард олон сэрэмжээ дээшлүүлбээс зохилтой. Гурван хороор хөллөсөн ямарваа өвчин эмгэгийг засах эм танг ашдын амар мэндийг бодон уухад үл зохистой өдрүүд нь 5, 7, 8, 19, 29 нь болно. Мөн цусан судал цээрлэл тохиосон 1, 8, 18, 20, 21, 27-ны өдрүүдэд ханах төөнөх мэс засал хийлгэхийг тэвчвэл зохилтой. 

	Сарын 7, 10, 11, 24-ний өдрүүдэд шинэ эд зүйл худалдан авах аваас авсан айл хүндээ эд болоод зогсохгүй олз омог орж ирэхийн бэлэг шинжтэй болой. Пүүс, компани албан байгууллага, хувь хүмүүсийн арилжаа наймаа, худалдаа санхүүгийн ажилд өгөөжтэй сайн гараг од тохиосон нь 1, 7, 11, 13, 19, 20, 21-ний өдрүүд байх тул ажил үйлсээ зохицуулан хөөцөлдвөл хойшдын үйлсэд тань сайн биз ээ. Мөн сарын 2, 14, 25-ны өдөр шинэ гэр байшин барих, нүүж суухад үл зохилдох муу өдөр тохиосныг санахад илүүдэх юун. 

	Аргын 1, 6, 7, 12-р саруудад төрсөн хүмүүс энэ сарын 8, 12, 20, 21, 24-ний өдрүүдэд биеийнхээ эрүүл мэндийг анхаарвал зохилтой. Хаврын хавсаргат улирал дуусаж халуун дулааны шинэ улирал эхэлж буй болохоор өөрсдийнхөө тахиа жилд эзэлсэн гараг одыг засаж ариутган шүтвэл энэ зуны улиралд та бүхний ажил үйлс өөдрөг байх биз ээ. Гараг одны буулт тохироог үзвэл 6-р сарын 4-нд баасан гараг, 7-нд гидү гараг, 8-нд бямба гараг, 15-нд даваа гараг, 16-нд ням гараг, 27-нд раху гарагийн бурхад тохион таарах ажээ. Мөн сарын 2, 5-нд Лхам бурхан буух, 7-нд Намсрай бурхан буух, 9, 11, 25-нд Гомбо бурхан буух бөгөөд 2, 10, 24, 30-нд лусын буулт тохиосон учралт өдөр таарсан тул өөрийн ажил үйлсэд зохистой төдийгүй өөрийн шүтдэг ивээлт од бурхдыг тахин шүтвээс маш сайн буюу. 

	6-р сарын 8, 15, 17, 30-ны өдрүүдэд хүнд юм өгөх, мөнгө төгрөг зээлдүүлбэл хохиролтой байж болох хоосон гар гарлага өдөр тохиосныг сануулах нь зүйтэй биз ээ. Өнжин хүлээж ажил үйлсээ эхлэхэд хаалтгүй сайн өдрүүд нь 9, 11, 16, 21, 23, 28-ны өдрүүд тул үйлс бүтээлээ урамтай эхэлбэл маш сайн. Т. Манн, А. Пушкин, Данте, Пол Маккартни, А. Сахаров, Дж. Кеннеди, Че Гевара, Александ Невский, Ж. Буш, А. Карпов зэрэг их суутнуудыг төрүүлсэн хамтатгахын орд ивээсэн сар болоод ням гарагийн нөлөө ихтэй сар давхцан таарсан тул 24, 26, 34, 42, 43 настай (хий нас ороогүй) төрөх эхчүүдээс дээрх мэт хүүхэд төрөх магадлал өндөр байна. 

	 

	14. ЗУРХАЙН ХЭМНЭЛ

	2 сарын 23-наас 3 сарын 1 хүртэл

	— 1. Аргын тооллын 2 сарын 23 Бямба гараг. Билгийн улирлын хаврын тэргүүн сарын 9. Дөрвөн ногоон мэнгэтэй. Хөх хулгана өдөр. Хоёр шороо учирсан шидийн барилдлагатай өдөр тул аливаа санасан үйл бүтэх, худалдаа наймаа хийх, эд мал авах, эм найруулах зэрэгт сайн. Зүүн нүд татвал хүн ирэх, баруун нүд татвал алдсан юм олох, зүүн чих хангинавал сайн. Хол одогсод зүүн зүг, хойд зүгт анхлан зүг мөрөө гаргавал ажил үйлст садаа болох тул цээрлэвэл зохистой. Тухайн өдөр гарагийн сүнс нь нүд гарт бу тул тэдгээр эрхтнээ анхаарвал зохистой. Хулгана, үхэр, туулай, морь, бич, тахиа, болон ялангуяа туулай цаг нь маш сайн болой. 

	— 2. Аргын тооллын 2 сарын 24. Ням гараг. Билгийн улирлын хаврын тэргүүн сарын 10. Өлзийт сайн өдөр болой. Гурван хөх мэнгэтэй. Хөхөгчин үхэр өдөр. Гал хий учирсан хүний төгсөхийн барилдлагатай болоод буяны үйлийг үйлдэх, номын үйлийг эхлэх, бэр авах сайн. Мөн мөрт орох зохистой. Зүүн нүд татвал сайн. Баруун чих хангинавал сайн. Зүүн чих бол муу. Энэ өдөр зүүн урд зүүн хойд зүгт (хар нохойн ам) зүглэвэл муу болой. Өдөр гарагийн сүнс нь нуруу, толгойд учир анхаарна биз ээ. Туулай, могой, бич, нохой цагууд өлзийтэй болой. 

	— 3. Аргын тооллын 2 сарын 25. Даваа гараг. Билгийн улирлын бар сарын 11. Хоёр хар мэнгэтэй, улаан бич өдөр. Хоёр ус учирсан рашааны барилдлагатай болоод ураг бололцох, зочид урих, дээл эсгэх, худалдаа хийх, эд таваар авах, гадагш өгөх зэрэгт маш сайн. Мөрт орвол үл зохих. Зүүн нүд татвал юм олох. Баруун нүд татвал сайн. Энэ өдрийн зүүн ба зүүн урд зүг нь муу тул гэрээс анхлан ажил үйлсдээ явахдаа энэ зүгт мөр үл гаргавал зохилтой. Өдөр гарагийн сүнс нь өвчүү болон хамарт орших тул энэхүү эрхтнээ анхааралдаа авах биз ээ. Хулгана, үхэр, могой, хонь, нохой цагууд болоод ялангуяа луу цаг нь сайн болой. 

	— 4. Аргын тооллын 2 сарын 26. Мягмар гараг. Билгийн улирлын хаврын тэргүүн сарын 13. Нэг цагаан мэнгэтэй, улаагчин туулай өдөр. Гал хий учирсан хүчин төгсөхийн өдөр. Бурхан тахих, бичиг айлтгал өргөх, тушаал хүлээн авах, ураг болох, зочид урих, охин өгч бэр авах, мөрт орох, өр авлага нэхэх, өвчин засах, худалдаа наймаа хийх, эд таваар авах, мод зүлэг тарих зэрэгт сайн болой. Нүд татвал өвчин ирэх, баруун чих хангинавал дүүгээс сураг сонсох, зүүн чих хангинавал гэнэт зочин ирэх, Зүүн болон хойд зүгт энэ өдөр анхлан мөр гаргавал зохисгүйг анхаарагтун. Энэ өдрийн хулгана, бар, туулай, хонь, тахиа ялангуяа морь цаг нь эрхэм сайн билээ. Гараг өдрийн сүнс нь хавирга, шүдэнд тул анхаарах биз ээ. 

	— 5. Аргын тооллын 2 сарын 27. Лхагва гараг. Билгийн улирлын хаврын тэргүүн сарын 14. Улаан мэнгэтэй. Шар луу өдөр. Хоёр ус учирсан рашааны барилдлагатай тул айлтгах бичиг барих, дээл эсгэх, цагаан зүгийн үйлст тохиромжтой. Барилдлага сайнаар учирсан ч хохь өдөр тохиосон тул шинэ эд таваар авах, мөрт орох муу болой. Баруун нүд татвал хол газрын үг сонсох, зүүн нүд татвал эд олох. Энэ өдөр зүүн урд, баруун урд зүгт мөр анхлан гаргавал зохисгүйг анхаарагтун. Бар, могой, бич, тахиа, гахай ялангуяа луу цаг нь өлзийтэй сайн болой. Гараг өдрийн сүнс нь ходоод уушгинд тул идэх уухаа анхаарахад илүүдэх юун. 

	— 6. Аргын тооллын 2 сарын 28. Пүрэв гараг. Билгийн улирлын хаврын тэргүүн сарын 15. Найман цагаан мэнгэтэй. Шарагчин могой өдөр. Гал хий учирсан хүчин төгсөхийн барилдлагатай болоод буяны үйл үйлдэх, хурал ном үйлдэх, бурханд залбирч сан тавих, мал худалдах, гэр барих сайн билээ. Мөрт орохыг тэвчсүгэй. Зүүн чих хангинавал хэрүүл тэмцэл ирэх. Энэ өдөр урд болон баруун зүгт мөр үл гаргавал зохилтой. Энэ өдрийн үхэр, луу, морь, хонь, нохой, гахай, цагуудад сайн үйлсийг эхлүүлэх нь өлзийтэй. Гараг өдрийн сүнс нь бэлхүүсэнд орших болой. Иймд энэ өдөр бэлхүүс орчим хагалгаа эмчилгээг цээрлэ. 

	— 7. Аргын тооллын 3 сарын 1. Баасан гараг. Билгийн улирлын бар сарын 16. Долоон улаан мэнгэтэй цагаан морь өдөр. Шороо гал учирсан түлэхийн барилдлагатай боловч бусад олонх од гараг, хил өдөр, мэнгэ, суудал, шүтэн барилдлагын учралаар таарвал бичиг ном сурах, айлтгал бичиг өргөх, тушаал хүлээн авах, зочид урих, худалдаа хийх, эд таваар авах сайн болой. Зүүн нүд татвал үйл бага бүтэх, баруун чих хангинавал хов сонсох, зүүн чих хангинавал сайн. Өдөр гарагийн сүнс нь зүрх өвчүүнд орших болой. Үйл бүтээлээ эхлэх сайн цаг аваас хулгана, үхэр, морь, бич, тахиа ялангуяа туулай цагууд болой. Энэхүү өдөр урд болон баруун зүгт анх эхлэн мөр гаргах нь зохимжгүй тул анхаарахад илүүдэхгүй.

	 


ЗУРГААДУГААР БҮЛЭГ - СОНИН СЭТГҮҮЛД ӨГСӨН ЯРИЛЦЛАГА

	1.”ХООСОН ЧАНАРЫГ ЭЗЭМШВЭЛ ХАРЬ ГАРАГИЙНХАНТАЙ УУЛЗАНА”

	(Содномпил. О “Хөдөлмөр” сонины 1991 оны №03)

	 

	“Шарнууд овогтой Дондогжалын Мөнх-Очир гэсэн нэр төвийн сонины хуудсанд их гарах болов. Тэр сонирхолтой зүйл их бичих хүн юм. Энэ хүн гайхамшигтай их мэдлэгтэн үү? Эсвэл Завханы Дарь эх хэмээх Өлзийжаргал шиг “Гайхамшигтай ид шидтэн үү?” Гэнэт цоорч гарч ирсэн хүн үү? Эсвэл хуучин цагийн их номтон уу? Бичсэн зүйлээ “Итгэнэ үү, байна уу, өөрөө мэд” гэсэн байх юм. Итгэхээргүй юм бол тийм зүйлийг нийтлэх хэрэг байна уу. 

	Хүмүүс эргэлзэж, зарим нь хэт итгээд “Би өнөөдөр гэрээсээ гарахгүй. Болдоггүй муу өдөр” гээд ажилдаа ирэхээ болих нь бололтой. Жолооч замд явж байгаад өнөөх болдоггүй өдөр нь хээр өнжчихөөд маргааш нь явах жишээтэй болчих юм биш байгаа. Энэ мэтээр хүмүүсийн сэтгэлд элдвийг бодогдуулах болжээ. Мөнх-Очир та хэн бэ? Сониноор танилцуулна уу. Өндөр хаан хотын ОСГ-ны 7-р хорооны иргэн И. Цэгмид

	Ийм захидал манай сонинд ирсэн юм. Уншигч олныхоо асуусан, лавласан бүхэнд хариулах нь бидний үүрэг, ажил юм. Тиймдээ ч дуртайяа хүлээн авдаг. Шарнууд овогтой Дондогжалын Мөнх-Очир гэдэг залууг танихгүй ч сэтгүүлч би ч бичсэн зүйлийг нь сонирхож уншдагийн нэгэн. 1989-1990 он зөвхөн ардчилал, ил тод байдал авч ирсэн өөрчлөн байгуулалтын жилүүд төдийгүй шинэ нийтлэлч олныг тодруулсан. Энэ л жилүүдэд уншигч олон түүхч, зохиолч И. Цоодол, зурхай судлаач Д. Мөнх-Очир гээд шинэ танилуудтай боллоо. Сэлэнгэ аймгийн Шаамарын ТМС-д багш байсан И. Цоодолыг аймгийнх нь удирдах нөхөд анхаарч Сүхбаатар хотдоо шинэ байр өгч соёлын ажилтан болгосон бол Д. Мөнх-Очирыг “Эрүүл энх” хэвлэлийн газар Улаанбаатарт урьж ажилтнаа болгожээ. Үүнийг сонсоод баярлах сэтгэл төрнө. Хэн аргатай, зальтай нь бус хэн авьяас бэлэг, сонирхолтой нь чаддаг мэддэг ажлаа хийх нь шударга хэрэг аргагүй мөн. 

	Уншигч И. Цэгмидийн хүсэлтээр Д. Мөнх-Очиртай уулзах боллоо. Ажил дээр очоод ярилцаж болохоор байсан авч ер нь амьдардаг орчин, ядахдаа уншдаг, сонирхдог зүйлтэй нь танилцахад гэрт нь очвол дээр гэж бодсон юм. Утсаар ярьж бид хоёр ингэж ч тохирсон. Тэднийх “Сансар” гэж бидний нэрлэж заншсан хороололд гадаадад ажлаар явсан айлын байранд түр амьдарч байгаа юм байна. Түүний ажлын өрөөнд ороод хөдөөгийн нэгэн өвөөгийнд орсон юм шиг санагдсанаа хэлье. Бурхан тахил, шоголтой, баринтагтай номыг нямбайхан залжээ. Хананд нь тийм их биш ч түүх, угсаатны зүйн ном өрөөстэй. Ширээн дээр нь монгол бичгийн, англи хэлний ном, толь бичиг харагдана. Ийм л орчинд бид хоёрын яриа өрнөсөн юм. 

	— Уншигч маань таныг хэн болохыг асуужээ. Яриагаа эндээс эхлэх үү?

	— Хуучин Түшэээт хан аймгийн Түшээ гүний хошуу одоогийн Өвөрхангай аймгийн Хар Хорин суманд төрсөн. 29-настай. Аав минь САА-д жолооч. 

	— Эрдэм номын хувьд…

	— 1980 онд Хар Хорины 10-жилийн дунд сургууль, 1984 онд УБДС-ийн Монгол хэлний анги төгссөн. 

	— Төгсөөд л нутагтаа багшаар очсон уу? Хар Хориноос гэсэн хаягтай захидал манай сонинд ирж байсныг санаж байна…

	— УБДС-ийг төгсөөд аймагтаа тэгэхдээ Баян-Өндөр сумын 8-жилийн сургуульд нэг жил багшилж байгаад 1985 оноос Хар Хориныхоо 10 жилд очиж 1990 оны 6-р сар хүртэл ажилласан. 

	— Энд байгаа ном судраас харахад лавтайяа та монгол бичиг, төвд, англи хэл мэддэг юмаа даа. 

	— Юу базаах вэ? Төвөд хэлийг өөрөө оролдож сурсан. Англи хэлийг саяхнаас сонирхож байна. Толь бичиг эргүүлж өөрийн сонирхсон зүйлээ орчуулах гэж хичээдэг юм. Хичээвэл болно байх. Энэ жил амжихгүй нь хойтон жилээс дамжаанд орж суралцах санаатай. 

	— Та зурхайг сонирхож их зүйл бичих юм. Хэнээс сурсан юм бэ? Танай удамд зурхайч хүн бий юү?

	— Нагац ахын л буян. Бор магнай Гомбодорж гэдэг хүн байсан юм. Номтой хөгшин байлаа. 1973 онд өөд болсон. Манай нутагт айлууд өвгөд хөгшдөдөө айраг уулгадаг ёс бий. Тэд нэг өдөр нэг айлд очоод л айраг ууж хууч хөөрнө. Ихийг үзсэн өвгөдийн яриа миний Их сургууль байлаа. Зурхайн хувьд нутагт Дэндэв гэдэг ачтан багш бий. Номтой хүн дээ. 

	Хөгшдийн дэргэд байсны буянд ёс дэг, удам судраа мэддэг болсон нь түүх, угсаатан зүй, зурхайг сонирхоход өөрийн эрхгүй байлдан дагуулсан. Бас нэг том багш маань бол энэ ном судар. Надад зурхай, анагаах ухааны л гэхэд хоёр зуугаад хуучны судар ном байгаа. Энэ Цэгмид гуай шиг олон хүмүүс мэргэн түргэн хүн шиг санадаг бололтой. Надад ч гэсэн захиа ирдэг л дээ. Намайг их настай хүн байна гэж боддог. Өвөө гэж хүртэл бичдэг гээч. 

	— Хуучны юм бичдэг болохоор л тэгдэг болов уу даа. Ер нь залуу үе чинь эртний өв соёлоос холдлоо шүү дээ. Тэхээр ийм зүйлийг өвгөд хөгшид мэднэ гэж боддог биз. 

	— Яриангүй. Удам судраа, өв соёлоо мэдэхгүй байж хүн яаж хөгжиж дэвших вэ? Эх орноо хайрлана гэдэг эндээс эхтэй гэж боддог. Дээдэс маань ихийг бүтээсэн шүү. Даанч балар хуучны юм гэж жар, далан жил ад үзсэнээс их зүйл алдсан. Одоо чинь ёс суртахуун доройтлоо, хэрцгий балмад зүйл их гарах боллоо гэж ярьж, бичих боллоо. Бүр аймаар гээч. Энэ чинь шашин, түүний ёс суртахууны нандин зүйлийг огоорсноос болж байгаа юм шиг бодогддог. 

	— Та сүсэг бишрэлтэй юу? Бурхан шүтдэг үү?

	— Сүсэг бишрэлтэй. Энд байгаа бурхад зарим айлд гадаадын гоё шилэн хоргонд байдаг гоёл чимэглэлийн бурхан биш шүү дээ, шүтээн минь юм. Айл бүхэн, хүн бүхэнд өөрийнх нь шүтэж явах бурхан гэж бий. Энэ чинь төөргийн бичгээс хамаатай. 

	— Нэг үе шүтлэгтэй ч бай, нууц л байв шүү дээ. 

	— Тийм ээ. Хүн өөрийн шүтдэг биширдэг эрх чөлөөтэй байх ёстой. Тэглээ гээд муу нь юу байгаа юм. Үүнээс айж эмээх хэрэггүй юм. Надад багаасаа хөгшид дагаж үг сонсож явсан минь ч нөлөөлсөн биз. Саяхан даа 1987 онд хууччуултай уулзаж бурхны ном судар уншдаг гэж намын хурлаар орж шүүмжлүүлж зэм сонсож л байсан. 

	— Танайхан чинь хэдүүлээ вэ?

	— Дөрвүүлээ. Эхнэр Тунгалаг багш. Одоогоор гэртээ Халиун, Хулан гэсэн хоёр охинтой. 

	— Захидал дээр “Итгэнэ үү, байна уу, өөрөө мэд” гэсэн байх юм. Итгэхээргүй юм бол тийм зүйлийг нийтлэх хэрэг байна уу? гэж асуусан байсан даа. 

	— Ер нь зурхайг хүмүүст албадан хүлээлгэх зүйл биш. Тэр хүний итгэл бишрэл мэдэх хэрэг шүү дээ. Тэгээд ч муу өдөр гэж айх хэрэггүй. Таныг осолдож эндүүзэй анхаарал болгоомжтой бай гэж сэрэмжлүүлж байгаа юм. Бие хэмнэл оюун санааны ч юм уу, бие бялдрын ч юм уу анхаарал сул үе байдаг гэж орчин үеийн шинжлэх ухаан ч үздэг. Утга нэг юм. Тэгээд зурхайд тааруу булаа ч засал гэж бас бий шүү дээ. Тэгэхээр аргалж болохгүй, гарцаагүй тохионо гэсэн үг биш. Ирж буй аюулаас зайлж тойрч гарч болно гэсэн болгоомж анхаарал өгч байгаа хэрэг. Хэрхэх нь гагцхүү танаас өөрөөс тань хамаарна. 

	— Та ирээдүйн тухай ямар бодолтой вэ?

	— Ирээдүй бол сэтгэхүйн зуун. Хоосон чанарыг эзэмшиж чадвал харь гарагийнхантай уулзана даа гэж боддог. 

	— Мартсанаас мал мэнд үү? гэгчээр хамгийн гол асуух зүйлээ орхих нь. Одоо ямар бүтээл туурвиж байна вэ?

	— Хүн удам судар, овгоо мэдэх нь чухал. Энэ талаар мөн “Анагаах ухаан ба зурхай” гэсэн ном бичнэ. 

	— Сүүлийн үед хүмүүс зурхай, хувь заяаны төөрөг бичгээ сонирхох боллоо. Зурхайчид ч олширлоо. 

	— Би бол зүгээр л зурхайн ухааныг сонирхогч хүн гэж түрүүн хэлсэн. Таны хэлдгээр зурхайч ёстой улсын ярьдгаар “Борооны дараах мөөг шиг олширлоо” Эд чинь ихэнх нь сонин, хэвлэлийн хайчилбар цуглуулгаар л хүний хувь төөргийг үзэж байна шүү дээ. Зурхай гэдэг тоглоом биш. Язгуур мэдлэгийг ултай судалж мэдэх хэрэгтэй л гэж баттай боддог. Шинжлэх ухаан шүү дээ. Харин зурхайн зөв буруугаас биш зурхайчийн сайн муугаас л буруу зөрүү байх болов уу. Шашныг ч гэсэн үнэнээсээ л шүтэж бишрэх хэрэгтэй. Түүнээс биш одоогийн багачуулын хэлдгээр “моод” биш. 

	Харахад даруухан хүүхэд зантай энэ залуутай ярилцаад буцаж гарахдаа бид ч хуучныхаа (түүх, соёл) өв санг уудалбал мөн ч арвин баялаг байна даа гэж өөрийгөө голж зэмлэж явлаа. Дунд сургуульд төдийгүй их, дээд сургуульд үздэг, судалдаг хичээлийн хөтөлбөрт ч яаралтай өөрчлөлт хийж дорно дахин, монголынхоо мэргэдийн ном судрыг орчуулж билгийн нүдийг нь нээхгүй бол болохгүйн дээ гэж бодож явлаа. 

	 

	2.”СҮНС ГЭЖ БИЙ ЮҮ?”

	(Тогоодорж. “Хотол чуулган” сонины 1991 оны 12-р сарын 14. №93) 

	 

	Саяхан манай аймагт түүхийн ухааны дэд эрдэмтэн, амьдын зурхайч Д. Очирбат, зурхайч Шарнууд овогтой Д. Мөнх-Очир нар ирж судалгаа хийж, лекц уншаад явсан юм. Тэдэнтэй манай сурвалжлагч уулзаж ярилцсаныг уншигч танд толилуулъя. 

	— Очирбат даргаа (манай аймгийн намын хороонд нарийн бичгийн дарга байсан) та одоо хаана ажиллаж байна. 

	— Би тэтгэвэртээ гарсан хэр нь ЭМЯ-ны харьяа “Хүн судлалын үндэсний төв”-ийн эрүүл ахуйн секторт ажиллаж байна. Сектортоо Мөнх-Очир бид хоёулаа ажилладаг. 

	— Зурхайн ухаанаар хүний төдийгүй нийгмийн асуудлыг ч урьдчилан тооцоолж мэдэж болох хэрэг үү?

	— Болно оо. Гадаадын зурхайчдын зурсан төөрөг ч байдаг. Монголын зурхайч нар ч зурж байсан юм билээ. Манай Мөнх-Очир энэ тухай ярина даа. 

	Д. Мөнх-Очир: Энэ тухай нэг өгүүллээ танай сонинд (манай сонины 82-83-рт нийтлэгдсэн) өгье. Бас нэг өгүүлэл “Ардын эрх” сонинд нийтлэгдэнэ. Одоо бичиж байна. 

	— Таны сонирхдог асуудал?

	— Харь гарагийнхан гэж байна уу, сүнс гэж бий юү. Зурхайн үүднээс хүнийг үзэх нь гэсэн гурван чиглэлээр судалгаа хийдэг. Сүнсийг олон талаас нь судлаад сүнс бий гэдэг талд зогсох болсон. 

	— Хүн од, гарагаас хамааралтай оршдог гэж үзэж болох уу. Хөгшчүүд маань од харвахад нэг хүн үхэж байгаа нь тэр гэж л ярьдаг сан. Бидний од тэнгэрт байгаа хэрэг үү?

	— Байлгүй яах вэ. Хүнийг нэг од, гурван бурхан (насны, үйл бүтээгч, заяаны), гурван очир, гурван сүнс, гурван чи (эцэг эхээс, гараг ертөнцөөс, идэж уухаас үхэл авдаг гэсэн үг) гэх мэт гурвалын систем сахиж байдаг. 

	— Та хоёр эмнэлгийн хэсэг баримт уудалж судлав даа. 

	— Тийм ээ, бид хоёр 1986, 1987 онд танай аймагт төрсөн хүүхдийн нас баралтыг судалж үзлээ. Энэ жилүүдэд төрсөн хүүхдийн нас баралтад олонх нь хүү байна. Хүүхдийн отоо гэж юм бий. Түүнийг мэдэж арилгаагүй учир нас баралт их байна. Миний ажил 0-5 настай хүүхдийн эндэгдлийг зурхайн аргаар арилгахад чиглэж байгаа юм. Бар, туулай жилтэй хөвгүүдийн нас баралт их байгаа нь нотлогдлоо. Бич, тахиа (1992, 1993 он) жилд төрсөн охид дээр энэ үзэгдэл давтагдаж магадгүй гэж үзэж байгаа. 

	 

	3.”ЦӨВҮҮН ЦАГИЙН УЧИР”

	(Мандир. Т “Хүмүүн” сонины 1992 оны №1) 

	 

	Манай сонины “Амин яриа” булангийн анхны сэдвийг уригдсан хүн маань өөрөө хөндөж гаргасан бөгөөд энэхэн үед хэн хүнд санаа сэдлэг өгөхүйн онц чухал сэдэв гэж бид үзсэн билээ. Цөвийн цагийн тухай номлол бол маш эртнээс угтай нь өчүүхэн эрэлцүүлбээс хүний хөгжлийн хамгийн төгөлдөр зарчмыг нээсэн бурхан багшийн үеэс эхлэн түүний шашны мандаж, буурах, дэгжих, дэврэх бүхий л мөчлөгт зэрэгцэн явсаар ирсэн мэт. Тэр бүгдийг тодруулъя хэмээвэл Мажиг Лавдонма хэмээх Төвөдийн их номч эмэгтэйгээс эхлэн 8-р Богдын шадар мэргэдийг хүртэлх лав арван жарны тоолшгүй хөлгөнүүдийг туулах хэрэгтэй болно. Иймийн учир аливааг хялбарчлан гэтлэх зорилготой энэ цагийн өнгөнд нийцүүлж зөвхөн сэжүүр төдийг шүргэн хэлэлцсэнийг уншигч абугай өршөөн хэлтрүүлэх ажаамуу. 

	Монгол хүн судлалын үндэсний төвийн эрдэм шинжилгээний ажилтан, зурхай судлаач Дондогжалын МӨНХ-ОЧИР амин ярианы төв ширээнээ суулаа. 

	Зардасун: Юуны өмнө “Цөвүүн цаг” гэсэн нэрийг тайлбарлаж өгөхийг хүснэм. 

	Д. М. — “Цөв” гэсэн жирийн л үг. Аливаа шингэнээс буртагтай буюу бусармаг хэсэг нь бөөгнөн хуралдсаныг цөв гэдэг шүү дээ. Тосны цөв гэх мэт. Энэ үгийг нийгэмд оруулаад үзэхээр ойлгогдох буй заа. 

	Зар: Энэтхэг, Төвөдөөс Монголд уламжлан хөгжиж өнөөг хүртэл бурхны шашин хэд хэдэн цөвийг туулсан гэдэг. Та чухам алийг нь барьж ярих вэ?

	Д. М. — “Асралт цагаан тэргүүн хулгана жилээс эхэлбэй” гэж 8-р Богдын лүндэнд заасан цөвийн цаг буюу өнөөдөр ид дундаа яваа тэр цагийн тухай л яль шальгүй юм ярих гэсэн хэрэг. Харин энэхүү “Асралт” гэсэн тодотголтой хулгана жилийг арга, билгийн аль ч тоололд таацуулан олж чадаагүйгээ өчье. 19-р зууны дунд үед л хамаарах болов уу?

	Зар: Энэ цөвийг дотор нь үе шатлан хуваасан зүйл байх уу?

	Д. М. — Байна. Тухайлан монгол тоотны хувьд хамгийн хэцүү 21 цагийг туулах ёстой. Энэ цаглалыг яг дэс дараалсан гэж бодож болохгүй л дээ. Олонх нь давхцаж оршдог бололтой. 

	Зар: Та эхнээс нь нэрлэж болох уу?

	Д. М. — Хөх хулгана жилээс тэргүүн цаг гэж тоолно. Энэ нь 1924 онд тохиож байгаа юм. Энэ цагийг “Лам багшийг үл хүндлэх цаг” гэжээ. 1939 он хүртэл үргэлжилж лам нарыг толгой дараалан хүйс тэмтэрснээр цөглөсөн бололтой. Хоёрдугаар цаг нь “Бурхан номыг үл хүндлэх цаг” гэжээ. 1924-1980-аад он юм. Үүнд олон жишээ дурдах шаардлагагүй болов уу. Төвөд ном судар байтугай үндсэн монгол бичгээ ч устгаснаар ямар шүү уршиг чирснийг өнөөдөр хэн хүнгүй мэдэж байгаа. Би ийм нэг сонин зүйл сонслоо. 1940-өөд оны сүүлээр Архангай аймагт нэгэн өвгөний номыг шатаахад санамсаргүй үлдсэн судрын тамтархайгаас өмөн үүг анагаах эмнэл зүйн шижим байсан нь олдсон ч харамсалтай нь бүрэн сэргээж тодруулах боломж нэгэнт алдагджээ. Бас хараахан батлагдаагүй ч нэгэн хачирхалтай мэдээ байна. Өнөөдөр өрнө дахинд алдаршиж буй Кашпировский отчийн эцэг, эхэд нь маш ховор монгол эмнэлгийн судар байсан гэлцэх бөгөөд сайх отчийн мэргэшлийн нууцыг түүнтэй холбон тайлбарлах оролдлого ч гарчээ. 

	Ер нь дээрх хоёр цаг монголчуудын олон үеийн турш тогтоон хөгжүүлж ирсэн ариун ёсыг бүрэн алдруулж, улмаар сүнсийг бузартуулж, тэрхүү ариусгагдаагүй сүнснүүд дахин хүмүүн төрлийг олох болсноор цөв улам гүнзгийрчээ. Өдгөө бидний айж гайхаж буй үзэшгүй гэмт хэргүүд нь чухам тэр ариусаагүй сүнснүүдийн аргагүй үйлдэл мөн. 

	Гуравдугаар цагийг “Хууль байвч дагах хүн үгүй” гэж томьёолсон байх юм. Энэ үе бараг 1950-аад оноос эхлээ болов уу. Хууль гэдэгт орчин үеийн албан газрын дүрэм журам ч багтана. Бага Хурлын маань үйлдвэрлээд байгаа хуулиуд ч орох нь илт. Бид ч, бидний дарга даамал ч тэр бүхнийг хэр зэрэг сахиж мөрддөг билээ дээ. 

	Дөрөвдүгээр цаг буюу “Номыг худлаа унших цаг” нь мөн л нэлээд ойрмогхных гэж хууччуул баталж байна. Сургадаг, сурдаг үнэнч чанар аль эрт гээгджээ. Нэн ялангуяа хуурамч гэлэнг анхаарууштай. Эмийн судруудыг хааш яаш хөрвүүлэн тараах, мэргэ төлгөний номыг олшруулан хувилж байгаа нь мөнхүү номын чанарыг бууруулах, улмаар доройтуулахад л үйлчлэх юм. Үүгээр түр зогсъё. 21 цагийг дэлгэрэнгүй нэрлэх болоогүй. 

	Зар: Тэгвэл цөвийн цагийн гол өнгийг юу гэж хэлж болох вэ?

	Д. М. — Олон зүйл бий л дээ. Нийтэд ойлгомжтойгоор иш татъя. “Эм хүн эрийн суудлаар сууж, эр хүн үүдэнд явахын цагт бүхий л зүйлс урвуугаар эргэж, ёс журам алдагдан, буян заяа буурч, үндэс угсаа доройтно” гэж тов тодхон бичжээ. Үүнийг арга, билгийн ёсоор тайлж болно. Арга-Тэнгэр, Билиг-Газар. Энэ хоёр солигдвол галав юүлнэ. Тэгвэл эр гэгч арга, эм гэгч билиг. Энэ хоёр солигдвол яах вэ? Бас нэг өгүүлбэрийг эшилье. “Өвөл, хавар нь зунаа хавчиж, өнгө мөнгө нь эдээ хяхаад, өтөл бэртэгчдээр монгол дүүрч үнэн үг үл сонстохын цагт үнэнээр явагсад хохирмуй” гэсэн байдаг. Үүнийг дэлгэрүүлэн нуршихын хэрэггүй биз ээ. 

	Зар: Миний буруугаар яриа маань шууд цөвүүн цагийн шинж рүү орчихжээ. Одоо тодруулахыг хичээе. Энэ бүхнийг өгүүлсэн ямар ном байдаг вэ?

	Д. М. — “Наймдугаар Богдын лүндэн” буюу “Төмөр хайрцгийн бичиг”, “Чулууны бичиг” ч гэдэг энэ бяцхан сударт байна. Уншигчид маань Францын их зөнч Нострадамусыг мэдэх байх. 16-р зууны үеийн тэр хүн 20-р зууны үйл явдлыг тухайлбал бидний сайн мэдэх Октябрийн далан жилийн хөнөөлт тавилан, дэлхийн 1, 2-р дайныг ч сар өдрөөр нь таасан гэж өрнөдийн хэвлэлүүд шагшин гайхаж байна. Тэгвэл бидний өвөг дээдэс үр хойч биднийхээ явдлыг бас л нарийн тодорхой зурж үлдээсэн байх юм. 

	Зар: Яг өнөөгийн явдал мөн гэдгийг юугаар баримжаалдаг вэ?

	Д. М. — “Срогийн жарны хувь тавиланг өгүүлсэн” гэж бэлхнээ бичээстэй бий. 

	Зар: Бүр тодруулна уу?

	Д. М. — Билгийн зурхайд жарныг гурав гурваар ангилдаг. Срог (амь), Лүй (бие), вантан (эрхтэн) хэмээнэ. Энд өгүүлсэн срогийн жаран нь 1927 онд эхэлсэн 16-р жаран юм. Гэхдээ жарны өмнө хойно тав, таван жилийн нөөц гэх юм уу, хэлбэлзэл байж болдог. Зөвхөн зурлагад л хамааруулахад тэр шүү дээ. 

	Зар: Энэ лүндэнг 8-р Богд өөрөө айлдсан гэж үздэг үү?

	Д. М. — Нийтийн үздэгээр тэгж болно. Албан ёсны үүднээс ч ингэж үзэхээс өөр аргагүй. Харин яльгүй “Шинжлэх ухаан”-ч маягаар хандвал энэ лүндэнг Богд хааны дэргэдэх зурхайч нарын зурлагыг хэд хэдэн дацангаар нягтлан шалгасны үндсэн дээр ёгт утгаар бэлгэдэн тоймлож, бүтээгээд зарлигийн хэлбэрээр уламжилсан гэж хэлж болох юм. Бүр нарийвчилбал Богд хааны шадар хүн болох Ямаан Чимидийн хөвгүүн гэгч голлосон гэж болмоор байна. 

	Зар: Лүндэнгээс боломжтой зүйлийг сонирхмоор…

	Д. М. — Энэ цөвийн цагийн үйл явдлыг ерөнхийд нь гурав хувааж тодорхойлжээ. Төмөр хулгана (1900 он) жилээс усан хулгана (1972 он) жил хүртэл шашин ном, ёс заншлын цөвийг. Усан гахай (1923 он) жилээс гал хулгана (1996 он) жил хүртэл төр, эдийн засгийн цөвийг өгүүлсэн байна. Маш товч ёгт бэрх утгаар өгүүлсэн. Гэхдээ заримыг шууд хэлсэн тал бий. Жишээ нь энэхүү лүндэнг дэлгэрэх цагийг ч яг хэлжээ. “Шарагчин хонин жилээс энэхүү номыг биширнэ” гэсэн нь 1979 онтой тохирч байдаг. Мөн тэр үед Далай лам хойшоо хөдөлнө гэсэн нь 1979 онд 14-р Далай лам монголоор дайрч ЗХУ-д очсонтой таарч байдаг нь сонирхолтой юм. 1939 онд Халх голын дайн. 1970-1980-аад оны Анастасия Филатовагийн овилгогүйттэлийг ч нэг, нэг өгүүлбэрээр зөгнөн дурджээ. 

	Зар: “Энэхүү зарлигийг тэнгэрээс буусан чулуун дотроос олов” гэсэн байдаг. Харин “Төмөр хайрцгийн бичиг” гэдэг нь ямар учиртай юм бэ?

	Д. М. — 1924 онд Богд хаан таалал төгсөж, түүний архивыг Ардын засгийн түшмэд хураан цэгцлэхэд нэгэн төмөр хайрцаг олсон ажээ. Онгойлгож эс чадаад нярав Дамдиныг барьж нэгжсэнд хүзүүнээсээ зүүсэн булигаар гэртэй түлхүүр олдсон нь мөнөөх харцаганых байв. Төмөр хайрцагт 18 тооны гар бичмэл байсны нэг нь энэ лүндэнг гэдэг юм даа. 

	Зар: Цөвүүн цаг нимгэрэх үеийг хэрхэн болгоосон байдаг бол?

	Д. М. — Номын ёс дэлгэрч, үнэн сүсэг эзэмдэх байдлаар танигдах учиртай. Хулгана жилээс цөв нимгэрнэ гэсэн байдаг нь 1996 он ч байж мэднэ. Эсвэл бүр дагсалын жаран дуустал тохиохгүй байж болно. 

	Зар: Уучлаарай. Бас ямар жаран гараад ирэв. Би ойлгосонгүй. 

	Д. М. — Бидний яриа уншигчдыг уйтгарлуулж магадгүй. Тэгэхээр энэ сүүлчийн хэсэг маань наргиантай ч санагдах юм бил үү. Тэгэхээр ийм юм. Би бол номын амтанд дурлаж яваа өчүүхэн амьтан. Мэдэхгүй зүйл зөндөө тааралдах юм. “Марагвын жаран дуусаж, дагсалын жаран эхлэх үед тэнгэрт хөгжим дуурьсаж, их үстэй хүмүүс үсэрч цовхорч бүжиглэнэ” гэж өөр нэгэн номд өгүүлсэн нь бий. Хууччуул хэлэлцэх нь үүнийг одоо л тохиож байгаа юм гэдэг. Яаж мэдэх вэ, дэлхий нийтийг эзэгнээд байгаа рок, поп хөгжмийг зөгнөсөн ч байж болно. 

	Зар: Бид ер нь өвгөдийнхөө бүтээлд итгэлгүй хандаж хэвшжээ. Яаж мэдэх вэ? л гэж бодчихоод байх юм. Би эндүүрээгүй бол “дагсалдах” гэдэг маань ном хаялцах, цэц булаалдах гэсэн утгыг илэрхийлэх шиг санагдана. Манай энэ цаг үеийг яг л мэдсэн юм биш үү?

	Д. М. — Дагсалын жаранд хөл үймээн их, ялангуяа хэл амны тэмцэл гойд ширүүсэх учиртай. Гэвч нигуур нь зөөлөн, тэмцэл нь хэлэлцэх, тохирохоор жаргах тавилантай гэдэг. 

	Зар: Та цөвүүн цагтай холбоод ер нь өөрийнхөө санаа зовж байгаа зүйлийн тухай ярь л даа. 

	Д. М. — Санаа зовж байгаа зүйл олон. Үзэж байгаа номдоо өөрөөсөө илүү итгэдэг болохоор заримыг нь сонинд бичдэг л юм. Төмөр хонин жилд монгол, хятадын харилцаанд анхаарах хэрэгтэй гэсэн зурлага гарсныг миний бие цагаан сарын өмнө тухайн жилийн байдлыг таамагласан өгүүлэлдээ бичиж нийтлүүлсэн боловч томчуул маань тоосонгүй юү дээ. Хоршоо, пүүс, хувь хүмүүс өмнө зүг рүү нэлээд явж, тэр чинээгээрээ идүүллээ. Одоо охид маань мөнгөтэй, амьжиргаатайгаар нь тэр зүгийнхнийг бараадвал балаг нь далан жилийнхтэй зүйрлэхээргүй аюултай болох вий. Шашны ариусгагч чанарыг огоорон, харин хялбар амьдрах хэрэглүүр болгохыг хичээгчид байж л байна. Цаашдаа тэдний тоо цөөрөхгүйгээс эмээж байна. 

	Зар: Энэ бүхэн цөвийг бүрдүүлэх олон учир шалтгааны нэг болох нь эргэлзээгүй. Эцсийн эцэст Монгол туургатны тусын тулд, үйлийн эрхээр нөмөрсөн энэ цөвийг нимгэрүүлэх ямар үйлийг нэн даруй хийгээсэй гэж хүсэж байна вэ?

	Д. М. — Улс орон бүрийг даасан бурхан байдаг гэдэг юм. Нэг ийм домог бий. Олон бурхад цөвүүн цагийг тольдоод үзсэн чинь улс, улс өөрийнхөөрөө хямран бужигнаад байж. Бурхад тэднийг өрөвдөөд “За би тэрийг дааж авъя”, “Би тэрийг” гээд аваад байж. Гэтэл нэг улс ер танигдаж өгөхгүй, нэг харахад орос, дахиад харахад хятад болчхоод байжээ. Тэр улсыг дааж авахаас бурхад баахан бэрхшээгээд байтал ашгүй нэг догшин бурхан амлаж авсан юм гэнэ билээ. Тэр танигдаагүй улс нь Монгол, дааж авсан бурхан нь… 

	Зар: Ойлголоо. Догшдын тэргүүн хэмээгдэх тэр их бурхныг нэрлэхээ больсон нь дээр бус уу?

	Д. М. — Түмэн зөв. Одоо миний хүсэн эрмэлзэж байгаа зүйл бол бид энэ дааж авсан бурхандаа ёслол төгөлдөр, хамгийн чин сүжгээр тахил өргөн баярлуулмаар байна. Тэр тусмаа энэ бичин жил гарахаас өмнө хийвэл сайн. Миний энэ саналыг Монголын Үндэсний Дэвшлийн Нам, Монголын сүсэгтний холбооныхон хамгийн тэргүүнд дэмжиж, ажил хэрэг болгох байх гэж найдаж байгаа шүү. 

	Зар: Таны зовон эргэлзэх шалтгаан амарлиж, зорин эрмэлзсэн бүхэн тань гүйцэлдэх болтугай. Цөвийн цагийн тухай энэхүү яриа бол учиг төдий юм. Мэргэдийн сургасныг багцалж үзвэл сайн, муу ямар цагт төрөхийгөө хүмүүн өөрөө үл сонгох тул заяаныхаа мууд гутрах, сул суух хэрэггүй. Харин ч Их нигүүлсэгч архад нирваан дүрийг үзүүлэхдээ цөвүүн цагийн буулгад хүмүүн төрлийг олохын ерөөл тавьдаг байсныг санагтун. Үүний учир нь муу цөвийн цагт үйлдсэн буян нь сайн амар цагийнхаас хувь илүү болдог ёстойд орших ажгуу. 

	“Сайн явах санааных, санаа муу бол заяаных” гэж бидний цэцэн билигт өвөг дээдэс хос мөр, цэцэн үгэнд цөвийн цагт баримтлах бодь мөрийн зарчмыг онч төгс хураангуйлан айлдсаныг задлан шинжихийг мэргэн уншигч танд найдсугай. 

	Зардасунаар ажилласан: Т. Мандир 

	 

	4.”ХООСОН ЧАНАРЫН НЭЭГДЭЭГҮЙ ГАЙХАМШИГ”

	(Сандагсүрэн. Д “Нийслэлийн сонин бичиг” сонин. 1993 оны №4) 

	 

	Манай сонины өнгөрсөн оны дугааруудад “Хоёр дахь сансрын тухай яриа” цуврал ярилцлага нийтэлсэн билээ. Бид энэ онд “Хоёр дахь сансар”-ын тухай яриагаа үргэлжлүүлж байна. Манай энэ удаагийн ярилцлагад Шарнууд овогт Дондогжалын Мөнх-Очир уригдан оролцож байна. Тэрээр “Хүн судлалын үндэсний төв”-д ажилладаг, зурхай сонирхон судалдаг хүн. Хүний гайхамшгийн тухай бичсэн түүний олон өгүүлэл төвийн сонинд гарч байсныг та лав санаж байгаа биз ээ. Манай сурвалжлагч Д. Сандагсүрэн түүнтэй уулзаж ярилцсаныг дор нийтлэв. 

	СУРВ: Хүн бодисын эгэл бөөмсөөс эхлээд сансрын уудмыг хүртэл судалжээ. Гэтэл хүн өөрийгөө ерөөс судлаагүй юм шиг санагддаг. Хүн өөрийгөө бүрэн судалж нээж чадвал урьд сонсогдоогүй асар их нууц увдисыг нээж болох юм гэж боддог. Үүнээс яриагаа эхлэх үү?

	Д. М. — Тийм ээ. Хүн өөрөө өөрийгөө таньж мэдвэл бусдыг танихад хялбар гэж өвгөдийн сударт гардаг. Гэхдээ хүн өөрийгөө судалж байгаагүй гэж бас болохгүй. 13-р зууныг хүртэл дэлхийн гүн ухааны сэтгэлгээнд дорно дахины ард түмний оруулсан хувь нэмэр асар их юм. Энэ үед Будын шашны нэрийн дор хүний дотоод ертөнцийг нээх гэж оролдож байв. Үүний дараагаар хүн төрөлхтөн байгаль ертөнцөө судалж, оюун ухааны асар их гайхамшигтай нээлтүүдийг хийж байсан. Тиймээс ч хүмүүн ертөнц өөрийнхөө амьдрахуйн хүчин, оюун ухаан, бие махбодын дотоод нууцад сав ертөнцийнхөө үл тайлагдах гайхамшгийг агуулж буй юм. Тэрхүү сав ертөнцийн бие биеэс уялдан нөхцөлдөх дотоод хүчийг танин мэдэхүйн уг сурвалж болсон “Хоосон чанар”-ын онолыг гаргасанд хамаг учир оршино. Ерөөс буддын гүн ухаан хүнийг сэтгэлийн талаас нь гүнзгий судлаад сэтгэлийн гайхамшиг, түүний билгийн чанад хүрэх замыг заажээ. 

	СУРВ: Тэгэхээр хүний сэтгэлийн их увдист “Хоосон чанар”-ыг эзэмдэх их хүч байна гэж ойлгож болох уу?

	Д. М. — Хүн сэтгэлээ залж, жолоодож чадвал хүний бие төмөр шиг хатуу, резин шиг уян хатан, өд шиг хөнгөн болж болох мэт. Хүн энэ их хүчийг хаанаас авч болох вэ? Хүний тархи бол өчүүхэн алганы дайтай гэж ярьдаг. Тэгвэл хүн амьдралынхаа явцад уураг тархиныхаа аравхан хувийг л ашигладаг гэдэг. Үлдсэн 90 хувь нь онгон зэрлэг үлддэг хэмээнэ. Гэтэл байгаль шалгарлынхаа явцад илүүдэл эрхтнийг хүнд нэгээхэн ч бий болгоогүй. Тэр онгон зэрлэг гээд байгаа 90 хувийг хүн ашиглавал хүн өөрийнхөө нууцад нэвтрэх асар их хүчийг олж болно гэж би боддог. Тиймээс хүн сэтгэлийн их бясалгал хийж нирваан дүр үзүүлж чадвал үл үзэгдэх ид шидийг олж, зургаа дахь мэдрэхүйгээ нээж чадна. Хэрэв хүн энэ зургаа дахь мэдрэхүйгээ ашиглан билгийн чанад хүрвэл бартаат газраар нэг шөнө 250 бээр замыг туулж чадах ажээ. Зургаа дахь мэдрэхүйгээ нээсэн хүмүүсийг бид хутагт хувилгаан, үзмэрч гэдэг шүү дээ. 

	СУРВ: Энэ нууц ертөнц рүү нэвтрэх боломж жирийн бидэнд бий юу?

	Д. М. — Байлгүй яах вэ. Би нэг жишээ ярья. Нэг хүнд өвчтөн эмнэлэгт очжээ. “Би хэзээ үхэх бол” гэж тэр эмчээсээ асууж л дээ. Эмч хариуд нь “Та энэ модны навчийг унаж дуусахаар л үхнэ” гэж гадаа модыг заажээ. Модны навч унасаар нэг навч үлдлээ. “Өнөө шөнө үхэх юм байна. Гэхдээ юу ч гэсэн маргааш болтол харьяа” гэж боджээ. Маргааш өглөө нь харвал өнөө навч унаагүй байв. Нэг хоног, бүр долоо хоног өнгөрч дээ. Навч унахгүй л байв. “Хэд хонолоо. Би үхэхгүй нь” гэж өвчтөн лавтай итгэж. Өвчтөн эдгэрч босдог болж, дараа нь явдаг болоод очиж үзвэл эмч нь тэр навчийг модтой нь уячихсан байжээ. Энэ бол хүний сэтгэл юуг ч бүтээнэ гэдгийг харуулж буй хэрэг юм. 

	Хүний гарыг өөрт нь харагдахгүй нүхээр гадагш гаргаад улайсгасан төмөр өөрт нь үзүүлж, түүнийг гарт чинь атгуулна гэж хэлээд махан дээр тавьж хэншүү үнэртүүлээд харин өөрийн гарт нь хүйтэн төмөр атгуулахад гар нь түлэгдээд цэврүү үсэрсэн байжээ. Энэ нь сэтгэлийн агуу их хүчийг үзүүлж байгаа бас нэг жишээ юм. Үүнд хүрэхэд сэтгэлээ ариусган тэвчих л хэрэгтэй. Хэрэв ийм хүчийг гаргаж чадвал эртний буддын гүн ухаантнуудын сургаал, Махарашийн сургуулийн хүүхдийн дэлхийн татах хүчийг ялж агаарт нисэх, үзмэрчдийн “Дармарагүм гарагт очиход нэг өдөр байлаа гэхэд Замбуутивийн 1000 жил өнгөрсөн байх” гэснийг ухаарах болно. Тийм ээ. Майдарын орон манай дэлхийн цаг хугацааны зөрөөг үүнтэй ойролцоо төдийгүй, асар хол зайд гүйгч оюун ухааны хурд, түүний энергийг дэлхийн түвшинд бус ертөнцийн хэмжээнд ухаарах биз ээ. 

	СУРВ: Зөн совин гэж байдаг. Энэ нь хүний нээгдээгүй нэгэн увдис гэж ойлгож болох уу?

	Д. М. — Бид радио долгин гэх мэт янз бүрийн давтамжтай долгионыг дамжуулах, хүлээн авах чадвартай. Үүнийг зөн совинтой холбож ойлгож болох юм. Энэ чадвараа ашиглаж байгаа хүмүүс ч бий. Өнөөдөр ийм хүмүүсийг телепат (алсаас мэдрэх)-ын хөгжилтэй гэж нэрлэж байна. Хүний сэрэлд үл мэдэгдэх маш нарийн давтамжтай долгионыг өнөөгийн шинжлэх ухаанаас аль эрт ловон Бадамжунай гэгч хүн мэдэрч байжээ. Жод, лүйжин тавихын учир нь энэ янз бүрийн давтамжтай долгионтой холбоотой юм. Анагаах ухааны доктор А. Ромен, биологийн ухааны доктор В. Илюшин нар хүн бодол санаагаа гүн төвлөрүүлэхэд бие махбод биоплазмын хэмжээ ихсэж буйг ажиглажээ. Амьд бие, шим мандал, сансрын уудмаас биоплазмын урсгал тасралтгүй урсдаг байна. Эерэг сөрөг цэнэгийн битүү битүү холбоос үүсэхэд чөлөөт электрон цэнэг үйлчилж гэрэл гардагтай адил хүний оюун ухаанд тийм холбоог үүсэхэд сэдэл өгдөг болов уу? Тэр үеийн тохиолдол зөн совин болж буудаг бололтой. 

	СУРВ: Ванга, Дашцэрэн нар ийм мэдрэмжтэй хүмүүсийн нэг байх нь ээ?

	Д. М. — Тийм гэж болно. Хуучин цагт бол энэ хүмүүс бурхан бодисад шүү дээ. Тэд сав, шим ертөнцийн долгионы хэлбэлзлийг гүнзгий мэдэрч байна гэсэн үг. Харь гарагаас маш нарийн хэлбэлзэл үүсгэдэг. Эдгээр хүмүүсийн түүнийг хүлээн авах чадвар нь бусдаас илүү байж болох юм. Ийм сэтгэхүйн увдист газар нутаг нь нөлөөлж болох юм. Жишээ нь: Ванга авгайг өөр газар аваачвал үйлчлэл, мэдрэх чадвар нь хэр байх бол? Үүнийг туршиж үзвэл олон сонин зүйл ч ажиглагдаж болно. 

	СУРВ: Хүний оюун ухааныг хэн бүтээв? Хүн оюуны асар өндөр хөгжилд яаж хүрэх вэ? гэдэг асуултад одоо ч бүрэн хариулт алга байна. Энэ талаар?

	Д. М. — Биднийг харь гарагаас авч ирсэн. Хүн өөр ертөнцийн бүтээгдэхүүн гэх мэтээр ярьдаг болов. Ер нь бурхны номд манай энэ ертөнцийг гурав дахь үеийнх гэж үздэг. Биднээс өмнө ухаант хүн үүсэж, устаж байсан бололтой. Бид ч бас эцсийнх биш байх. Харин хүний бие үүссэн балар эрт цагаас хойш хүн өдий зэрэгт хүрсэн нь байгалийн шалгарлын хуулиар явагджээ. Үүнийг Дарвин нотолжээ. Мөн Атлантида далайн ёроолд дээд зэргийн хөгжилтэй соёл иргэншлийн үлдэгдлийг хэн бий болгов? Энэ мэт сонин зүйлс, домгийг хүний өөрийнх нь дотоод нууцыг нээж чадсанаар л мэдэх биз ээ. 

	СУРВ: Хүний ертөнцийн оюун ухааны сул доройг харь гарагийнхан гайхсан байдаг. Бид оюун ухааны доройтлоос яаж гарах вэ?

	Д. М. — Хүний нийгэм үүссэн цагаас хүнийг айдас үргэлж дагаж явжээ. Хүн араатан амьтанд идүүлэхээсээ айж явсан. Хүн бие биедээ дайсагналцаж бие биеэсээ айж явсан. Саяхан лам хуврагаа алж устгаж айлгаж явлаа. Одоо үед сургуульд муу авахаас айдаг. Ажилдаа ирээд хамт ажилладаг хүнээ өөрөөсөө илүү гарахаас айж явна. Энэ нь ухаант хүнд тохиолдсон хамгийн их зовлон бол айдас юм шүү дээ. Хүн сэтгэлээ ариусгаж чадвал оюун ухааны доройтлоос гарах үндэс болно. Өөрөөр хэлбэл хүн өөрийгөө нээж ойлгосноор “Хоосон чанар”-ыг эзэмдэж, мянга мянган гайхамшгаа тайлах болно. 

	 

	5.”АЗИЙН ОРНУУДААС ГАНЦХАН МАНАЙХ ОРОЛЦСОН”

	(Төмөртогоо. Д “Хөдөлмөр” сонин. 1993 оны 7-р сарын 03. №40)

	 

	Монгол зурхай судлалын олон улсын төдийн захирал, манай сонины сурвалжлагч Д. Мөнх-Очир саяхан Москвад болсон олон улсын зурхайчдын эрдэм шинжилгээний их хуралд оролцоод ирлээ. Хол яваад ирсэн хүнээс үг сонсоно гэдэг сонин. Түүнд хэдэн асуулт тавьсан юм. Хариултыг сонирхуулъя. 

	— Та саяхан Москвад очиж хуралд суугаад ирлээ. Хурлынхаа сониноос манай уншигчидтай хуваалцахгүй юу?

	— Москва хотод долоо хоног үргэлжилсэн олон улсын зурхайчдын их хуралд С. Нинжбадгар, А. Чулуунбат, “Монолын зурхайчдын холбоо”-ны дэд тэргүүн До. Баасанжав гуай бид дөрөв оролцоод ирлээ. Хуралд 14 орны төлөөлөгч, Оросын бусад хотуудаас олон хүн оролцож илтгэл тавьж хэлэлцүүлсэн. Азийн орнуудаас ганцхан манай улс оролцсон болохоор Ази, дорно дахиныг төлөөлсөн хэмээхийн зэрэгцээ зурхайн асар их уламжлалтай ард түмэн гэцгээн бид хэдийг ихээхэн хүндэтгэж байсан. Хурлын завсарлагаагаар олон хүн уулзан ярилцаж энд тэнд урьж хамтран ажиллахыг хүсэцгээж байв. 

	Энэ бүхнээс үзэхэд дорно дахины зурхайн ухаан тэр дундаа Монгол зурхайг ихэд сонирхож байгаа нь илт. Москвад байрладаг “Оросын чөлөөт зурхайчдын төв”, Эрхүү, Барнаулд байдаг зурхай судлалын төвүүдтэй хамтран ажиллахаар боллоо. Эхний ээлжид ном солилцон хоёр орны зурхайчдын бүтээлийг өөр өөрийнхөө зурхайн сэтгүүлд орчуулан нийтэлнэ. Мөн “Оросын чөлөөт зурхайчдын төв”-өөс зохион байгуулан хичээллүүлэх 6 сарын хугацаатай өрнө дахины зурхайн дамжаанд хоёр хүн сургах, багш харилцан солилцох, Эрхүү хотод “Монгол зурхай судлалын олон улсын төв”-ийн салбар зөвлөл байгуулан ажиллуулахаар болсон. Англи, Бразил, Германы зурхайчид биднийг тусгайлан авч уулзан санал сэтгэгдлээ солилцон хамтран ажиллахаар болцгоосон. 

	— Алдартай зурхай судлаач, зурхайч нартай уулзав уу? 

	— Ном бүтээлээрээ манай уншигчидтай хэдийн танил болсон Оросын алдарт зурхай судлаач Ф. Величко, М. Мариэн зэрэг хүмүүстэй уулзсан. Ярилцаж тохиролцсон зүйл нэлээд бий. Ф. Величко бол дэлхийн зурхайчдын лавлах ном хийж байгаа бөгөөд түүндээ Монголын зурхайчдын бүтээлээс оруулахаар болсон. Янз бүрийн орны зурхайн төв нийгэмлэгүүдийн үйл ажлыг сонирхон үзэхэд хувь хүмүүсийн заяа төөргийг үзэхээсээ илүүтэйгээр зурхайг шинжлэх ухааны талаас нь гүнзгий судалж байгаль цаг уур, анагаах ухаан, хот байгуулалт зэрэг шинжлэх ухаантнуудтай холбож байгаа юм байна. Ингэснээрээ зурхайн ухаан хийгээд зурхайн төв, нийгэмлэгүүд, зурхайчдын нэр хүнд өсөж байна. 

	Гэтэл манайд зурхайн ухааны нэр хүнд өсөх нь битгий хэл дотооддоо ч, гадаад зарим оронд ч унаж буй нь харамсалтай. Энэ нь зурхайч нэртэй зурхайн ухааныг үл мэдэгчид олшрон шинжлэх ухаанаар тоглож түүнийг мөнгө олох хэрэглүүр болгож байгаатай холбоотой юм. 

	 

	6.”ХҮНИЙГ ГУРВАН БУРХАН ДАГАЖ ЯВДАГ”

	(Оюун. С “Ардын эрх” сонины 1994 оны 07-р сарын 24. №21)

	 

	Шарнууд овогтой Дондогжалын МӨНХ-ОЧИР УБДС-ийн монгол хэл-уран зохиолын ангийг 1984 онд төгссөн. Төгсөөд Өвөрхангай аймагт ажиллаж байхад нь ЭМЯ-ны “Хэвлэлийн нэгдсэн редакц”-д утга зохиолын ажилтнаар авчээ. Дараа нь “Хөдөлмөр” сонин, “Хүн судлалын төв”-д ажиллаж байгаад одоо “Монгол зурхай судлалын олон улсын төв”-ийн захирал болжээ. Мөнх-Очир “Монголын нууц товчоо дахь зурхайч нар”, “Далай ламын 14-н дүр”, “Хоосон чанарыг эзэмшиж чадвал харь гарагийнхантай уулзана”, “Төрсөн өдрийн төөрөг”, “Гарсан өдрийн гараг”, “Дэд Ерөнхийлөгч зурхайн толинд”, “Усан морин жилтэй Чингис хаан” зэрэг сонирхолтой нийтлэл бичиж, ярилцлага өгч байв. Харин сүүлийн үед түүний нэр хэвлэлд бага гарах болсон нь эрдмийн ажил, судалгаанд ихэнх цагаа зориулсантай холбоотой бололтой. Түүний дэвшүүлсэн “Гуравтын онол”-ыг сонирхож ярилцлаа. 

	— ”Гуравтын онол” гэдгээ манай уншигчдад тайлбарлаж өгөхгүй юу?

	— ”Гуравтын онол” буюу гуравтын систем гэдэг нь сав, шим, хүн гурвын хэлхээ холбоог хэлнэ. Биднийг агуулж байдаг тэнгэр-үүнийг сав ертөнц гэнэ. Биднийг дороос тэтгэж байдаг газар-үүнийг шим ертөнц гэнэ. Хүн нь энэ хоёрын салшгүй нэг хэсэг нь юм. Энэ гурвын шүтэлцээг танин мэдэх ухагдахууныг “Гуравтын онол” гэсэн юм. Эртний хүн эхлээд арав хүртэл тоолж сурчээ. Хүнийг нэг, модыг нэг гэж тоолох жишээтэй. Дараа нь өдөр, шөнө. Газар, тэнгэр гэх мэт хоёроор харьцуулсан ухагдахуун гарчээ. Түүн шиг хүн гэдэг ухаант амьтны мөн чанарыг танихад гуравт их чухал байдаг. Өөрөөр хэлбэл хүн гуравтын зохицолд зохицсон байдаг тул судлахдаа гуравтын системийг ашиглах нь илүү дээр үр дүнтэй болов уу?

	— Гуравт, тавтын систем, есийн тогтмол гээд тоог их судалдаг болж байна. Тоо нь урьд өмнө манайд судлагдаагүй салбар байсан юм уу?

	— Аливаа юмыг ухаж ойлгоход тоо чухал хэрэглэгдэхүүн. Тиймээс ч шинжлэх ухааны өвөг нь тоо. Монголчуудын танин мэдсэн зүйл гайхамшигтай. Тэр нь зан заншил, соёл иргэншил гээд бүх юманд шингэжээ. Ялангуяа байгалийг гярхай ажиглаж шинжлэх ухаан болтол судалж бидэнд өвлүүлсэн. Харин энэ нь “Шинжлэх ухаан” болсонгүй. Өөрөөр хэлбэл бичээд үлдээсэн нь алга. Дэлхийд 12 оронтой тоо байдаг бол монголчууд 67 оронтой тоог мэддэг байв. Хамгийн сүүлчийн тоо нь “Сэтгэшгүй” юм. Монголчуудын тооны мэдэгдэхүүнийг судална гэдэг тэдний оюун ухааныг танина гэсэн үг л дээ. “Би чамд хязгааргүй хайртай” гэдэг чинь “Чамд 65 оронтой тоо шиг хайртай” гэсэн утгатай юм. 

	“Гуравтын онол”-оос тайлбарлая л даа. Хүнд гурван сүнс бий. 

	Биеийн сүнс: Хүн бүхэн өөр байдгийн нууц нь биеийн сүнстэй холбоотой. 

	Эрхтний сүнс: Монгол зурхайн ухаанд хүний сүнс шинийн нэгэнд бөөрөнд ч юм уу байна гэдэг. Гэтэл заримдаа хүнийг зүгээр цохиод авахад нас барах нь бий. Тэр цохисон газар нь эрхтний сүнс байгаад оногдож үхэж байна гэсэн үг. 

	Амин сүнс: Хүний жинхэнэ сэтгэл санааг сүнс авч явдаг. 

	Хүнийг төрөхөөс эхлээд гурван бурхан дагаж явдаг. Гарсан өдрийн гараг, төрсөн өдрийн төөрөг гэдэг нь энэ бурхадтай холбоотой. 

	Насны бурхан: Тийм жилтэй хүн тэд наслаад төдийд үхнэ гэдгийг зурхайн ухаанаар насны бурхны нь олоод хэлчхэж байгаа юм. 

	Үйлийн бурхан: Ажил үйлсэд хамааралтай. Зарим хүний ажил атаархмаар бүтдэг нь даасан бурхнаас нь болж буй хэрэг. Зарим нь намд элсээд ч, ламд очоод ч бүтэхгүй байх. “Бурхан бузартай, богд хилэнтэй” гэж үг бий. Тэгэхлээр үйлийн бурхнаа мэдвэл тэр бурхнаа яаж тахихыг мэдэх хэрэгтэй. Тийм 3000 төрлийн бурхан байдаг. 

	Заяаны бурхан: Хүний хувь заяаг өөрчилдөг хоёр юм байдаг. Нэгд хийж байгаа ажил. Хоёр дахь нь гэр бүл. Үүнээс болж хүний төөрөг өөрчлөгдөх нь бий. Заяаны бурхан сайн бол ханилж суусан хүнтэйгээ насаараа жаргана. Бурхан нь муу бол хүн нь хэчнээн сайн ч амьдрал нь бүтэлгүйтэж салж сарниж будилна. 

	Хүний төөргийг хэлж сайн, муу явахыг нь зурхайч зурж чадна. Бас муу зүйлээ засах эрдмийг хэлж чадна. Ганцхан юм л засаж чадахгүй тэр нь үхэх өдөр нь юм. 

	— Өнгөрсөн жил хоёр охин 13-р хорооллын есөн давхраас гараа холбоод нисэж үхсэн. Хэрэгтэй нь танилцахад нэгэн “зурхайч хүн” үр хүүхэдгүй улс юм. Урт наслахгүй гэсэн нь их нөлөөлсөн юм шиг байдаг. Эцэг, эхийн нь мэдүүлэгт хэн тэгж миний охинд хэлэв. Тэр хүнд гомдож байна гэж дурдсан байгаа. Хүний үхэл, тавиланг зурхайч, мэргэ төлөгч хэлэх ёстой гэж үү?

	— Хүнд сэтгэл ухаан гэж бий. Урмыг нь тэтгэж байх учиртай. Сайд хүн ч бай, гуйлгачин ч бай урамтай сайхан үгэнд баярладаг. Цочирдмооргүй, засаж залруулмаар зүйлийг л зурхайч хэлнэ. Харин үхэх өдрийг хэлдэггүй. Учир нь түүнийг хэн ч нааш цааш нь болгож өөрчилж чадахгүй. Хэрэв төдийд өдийд үхнэ гээд хэлчих юм бол ямар ч хүлээцтэй хүний тэвчээрийг алдагдуулж үхэлд хүргэнэ. Үхлийг хэлдэг, насыг тоолж товлодог хүн бол жинхэнэ зурхайч биш. Хэрэв үхэх өдрөө үхээгүй бол хойд төрөлдөө сайныг үзэхгүй. Ийм учиртай. 

	Зурхайн номоор гурван ёсыг байгуулдаг. Тэнгэрийн ёсыг байгуулахад арга билгийг чухалчилдаг. Хүний ёсыг байгуулахад өршөөл, журам орно. Газрын ёсыг байгуулахад хатуу, зөөлөн орно. Энэ гурван ёсыг мэдэж байж зурхайч болдог. Арга билгийг мэдэхгүй хүн анагаах эрдмийг эзэмшиж чадахгүй. Тэнгэр, газар, хүн гуравт адил юм их бий. Тэнгэрт нар, салхи, үүл байхад газарт гал, ус, мод, төмөр байна. Харин хүнд чих, нүд, ам, хамар байх жишээтэй. Үүнээс үүдээд хэлэхэд хүний хэргийн гурван хэлхээ гэж байдаг байна. Гэрийн дотор эр хүн аж байдлаа засахад эхнэрийн хэлхээ гэж байна. Эхнэргүй гэр бүл гэж байдаггүй. Хүүгийн хэлхээ гэж бий. Үр удам залгахын тулд хүүгийн хэлхээ чухал. Бас эзэн хуулийн дагуу жолоодоход сайд ёс журмаа дагахын учир сайдын хэлхээ гэж байна. Зарим нэг нь Ерөнхий сайд болоод итгэлт хүн, нутгийнхнаа ажилд томилно гэдэг нь нутгархаг үзэл биш ертөнцийн хууль гэж болно. 

	Би цааш нь “гуравтын онол”-оо тайлбарлах юм бол. Хүн гурван эрдэнэтэй. Дотоод гурван эрдэнэ нь шим, уур, дусал юм. Шим гэдэг хүсэл дурын шингэн. Уур гэдэг нь уур мунхгийг хэлнэ. Дусал нь санаа сэтгэлтэй холбоотой. Хүний гадаад гурван эрдэнэ нь нүд, чих, ам бөгөөд нүдээр харж баясна, харж бухимдана. Сайныг сонсоход догдолж, мууг дуулахад зүрх өвдөнө. Харин ам эрдэнээрээ хүнийг баярлуулж ч болно, голд нь ортол гомдоож ч болно. Хүн дотоод, гадаад гурван эрдэнээ эрхэмлэн явах учиртай. Дэлгүүрт идэх уух юм зөндөө атал цэрэг өлсөж турж байна. Өлсөж турахад нь санаа сэтгэл нь нөлөөлснөөс тэр. 

	Хүнийг төрөхөөс авхуулаад гурван “Чи” гэгч дагана. “Чи” гэдэг нь үхэл гэсэн үг. Эцэг, эхээс өвлөсөн “чи”. Энэ нь удамшлын өвчин. Идэж уухын “чи”. Ховдог хүн шүдээрээ газар ухдаг гэж үг байна. Бас өвчний анхдагч нь үл шингэх, эмийн анхдагч нь ширгээсэн ус гэдэг. Гараг эрхсийн “чи”. Энэ нь насны бурхантай холбоотой ойлголт. Бие организм нь физик, оюун санааны ертөнц, квант гэсэн гурван орноос тогтоно. Бодит бие үхэж мөхнө. Оюун санаа үхэж мөхдөггүй. Тэр хоёрын шилжих үзэгдэл буюу хүн нас барж сүнс одохыг квант орон гэнэ. 

	— ”Гуравтын онол” гэдэг нь өөрийн тань эрдэм шинжилгээний ажил гэж ойлгож болох уу? 

	— Энэ сэдвээр би уран зөгнөлийн маягаар эрдэм шинжилгээний бүтээл бичнэ. Миний эрдэм шинжилгээний ажил бол “Уламжлалт монгол зурхайн түүх”. Энэ тухайгаа сонинд нэг удаа цухас дурдсан. Зурагтаар ярьсан. Өөр хүний нэрээр миний сэдэв хэвлэгдсэн тохиолдол бий шүү. “Гуравтын онол”-оо бичсэн дэвтрээ алдчихсан. Гэхдээ түүнээс хойш ашигласан байдал мэдэгдээгүй л байна. 

	— Цэргийн албыг хугацаагүй хаадаг байхад нэгэн хүн зүүн хязгаарт яваад сураггүй болчихсон гэдэг. Тэндээ эхнэртэй болчихсон юм байх. Ээж нь түүнийг мэдээд эхнэр хүүхдээ эргэж санадаггүй ямар эргэчихсэн толгой вэ, Чамайг би олж ирнэ гээд зүүн хөхөө гаргаад хүүгээ даллаж дуудаж л дээ. Тэгээд л тэр хүн хүрээд ирсэн юм гэдэг. Нэг л өдөр нутаг орон, эх нь учиргүй санагдан байж сууж ядаад ирсэн гэж сүүлд нь хуучилсан юм гэсэн. Хүнийг ингэж “дуудаж” болдог уу? 

	— Хүн өөрөө жижигхэн ертөнц. Өөрөөсөө долгион цацруулдаг. Бас өөр долгионыг хүлээж авна. Эх хүн зөнч байдаг. Эхийн санаа үрд, үрийн санаа ууланд гэдэг эндээс гаралтай үг. Эх үрээ ямагт санах учир зөн совиндоо хүүгээ сайн, муу явааг нь мэддэг. 

	— Тэгэхээр хараал хийж бас болно гэсэн үг үү? 

	— Болно. Тэгээд ч монголчууд төрсөн жил, сар, гарагаа хүнд хэлдэггүй. Хараалын өвчин нь орчин үеийн анагаах ухаанд танигддаггүй. Аяндаа л бие нь сулбайна. Хийморь лундаа нь үхнэ. Хараал хийнэ гэдэг муухай. Хараал явж явж хар толгойд гэж монголчууд ярьдаг. Хараасан, хараал хийлгэсэн хоёуланд нь гай тотгор учирч, үр хүүхэд нь үйлээ үздэг. 

	— Есийн тоо, гуравтын онол хоёрт холбоо байна уу? 

	— Бий. Есийн үндэс нь гурав. Есийн тогтмол сэдвээр сэтгүүлч С. Жамбалдорж эрдмийн сайхан ажил хийж байна. Гурван ес хорин долоо. Сар бүрийн 27-нд дараа сарын цаг улирлыг мэддэг. Ингэхдээ гуравтаар хөөгөөд мэддэг. Хүн байгалиа хуулж төрдөг. Таван тив байхад таван цул эрхтэн байх жишээтэй. Зургаан далай байхад хүнд зургаан сав эрхтэн бий. Судар номд тэнгэрийн их тэнгэр. Хүнийг бага тэнгэр гэж бичдэг. Их багийн ялгаа байхаас зүй тогтлын хувьд адил. Хүн өөрийгөө танивал ертөнцийг таньж чадна. Хүний хурууны өндгөөр тэнгэрийг, алганы хээгээр газрыг мэднэ. Духны үрчлээ, чих, хамрын төрхөөр дотоод мөн чанарыг нь таньж болно. Тэнгэрт 365 хоног байхад хүнд 365 үе бий. 

	— Хүн ертөнц хоёр салшгүй холбоотой гэдэг. Тэгвэл хүн төрөлхтөнд “ДОХ” гэдэг том гамшиг учирлаа. Ийм хэмжээний гамшиг гараг ертөнцөд тохиолдох нь гэж ойлгож болох уу? 

	— Хэзээ нэг цагт дэлхий сөнөнө. Хүн тодорхой настай шиг дэлхий настай. Дэлхийн насыг галактикийн цагаар тоолдог. Түүгээр бол ганц цаг өнгөрөхөд дэлхийд хэдэн мянган жил өнгөрнө. Галактикийн гурван мөчлөг гараг ертөнцөд нөлөөлжээ. Нэгдүгээр мөчлөг манай тооллоос өмнө 1776 онд эхэлсэн. Гурван соёл иргэншил гарч ирээд устжээ. Хятадын Хуан-Хогийн гүрэн, Шумерийн соёл, Египетийн соёл. Одоо тайлагдаагүй байгаа Египетийн гурвалжныг тэр үед зурсан байна. Талийгаачийн судрыг анх Египетчүүд гаргасан. Алтан сав нээх, оршуулах, өдөр олох зэргийг тэр сударт бичжээ. Зурхай өөр оронд ч маш их хөгжиж байсан юм. Хоёрдугаар мөчлөг МТӨ 234 онд болсон. Улс төрд том том өөрчлөлт гарсан. Зарим газар аюул нөмөрсөн. Хятадад Чжоу улс мөхсөн. Европт Ромын соёл үүссэн. Гурав дахь мөчлөг буюу 1200 оноос эхэлж Чингис хаан дэлхийг байлдан дагуулжээ. 

	— ”Гуравтын онол”-ыг яриад байвал дуусашгүй баян сэдэв юм байна. Гэлээ ч зарим ойлголтыг уншигчид маань авсан байх. 

	 

	7.”ХАНИЛАН СУУХ ЭР ЭМ ХОЁРЫН ЖИЛ БИШ МАХБОДЫН ЗОХИЦОЛ Л ГОЛ НЬ”

	(Даваасүрэн. Л “Хос мөр” сонин. 1995 оны №1) 

	 

	Монгол зурхай судлалын Олон улсын төвийн захирал, зурхай судлаач Д. МӨНХ-ОЧИРТОЙ хөөрөлдсөн нь:

	СУР: Амралт, аялал зугаалга, тэр битгий хэл нийллэг дээр ч юм уу, танилцаад тэр дороо суучихдаг улс байх юм. 

	Д. М. — Хайр сэтгэлээ өгсөн хүн маань алсдаа надтай таарах уу, үгүй юү, чухам одны аль ордонд төрсөн хүн бэ? ямар жил, махбодтой юм гэдгийг огт хайхрахыг байжээ. Тоонотой гэрт толгой холбосон эхний 2-3 жил таарах, таарахгүй нь нэг их нөлөөлөхгүй ч байж болно. Харин арав, хорин жилийн хамтын амьдралын явцад тэдний амьдрал нийцтэй байгаад байдаг юм гэхэд дундаас нь гарсан үр хүүхдийнх нь генд муу нөлөө илрэх учиртай. Нэг айлд дан охин нөгөөд дан хүү төрдөг ч эндээс үүдэлтэй. Монголчуудын олон үеийнхний эрдэм оюунаар цогцолсон зурхайн ухаанд шинээр гэрлэх хоёрын махбодын харьцааг маш нарийн авч үздэг байжээ. Ивээл жилтэй мөртөө өдөр бүхэн зодолддог гэр бүл байхад харш жилтэй боловч эв найртай хоёр бас байдаг нь чухам энэ махбодын харьцааг тааруулсантай холбоотой юм. 

	СУР: Багзэ буюу бэрийн зурхайд гэр бүл хоёрын чухам юуг үздэг юм бэ? 

	Д. М. — Бие, хэл, сэтгэл гурвын зохицлыг үзнэ. Үнэхээр огт таарахгүй улсыг бол суулгадаггүй байсан. Хайр сэтгэл юу юм бэ? Нийлэмжтэй бол бэхэждэг, нийлэмжгүй бол усаар уйлсан ч хөрдөг л эд шүү дээ. Гэхдээ барагтай таарч нийлэхгүй юмыг зурхай засна. Жишээ нь нэг ангийн нас чацуу хоёр гэрлэхээр үзүүллээ гэхэд зурхайч тэднийг найман суудалд хөллүүлнэ. Эрэгтэйг нар зөв, эмэгтэйг нар буруу тоолоход дөрвөн жил тутамд нэг суудалд давхацна. Чухам энэ үед л сансар эрхэс муу нөлөө үзүүлнэ. Харин энийг бол зурхай засчихдаг. 

	СУР: Олон жил биднийг удирдан жолоодож явсан нэг намын тулгалтаар зан үйлийн эрхэм чухал зарим зүйлс огт алга болжээ. Сүй тавих нь үнэхээр халбал зохих заншил юмаа гэхэд сэтгэлтэй болсон хоёр таарах, нийлэхээ үзүүлж, төөргөө зуруулж болох. Одоогийн ихэнх гэр бүл аяндаа яаж байгаад л суучихсан шүү дээ. Гэтэл өмчийн харилцаа өөрчлөгдөөд нөгөө талаар сексийн хувьсгалын уур амьсгал ороод ирэхлээр олон олон айл гэр бүл бутарч дундаас нь хөөрхий хүүхдүүд л хохирч үлдлээ шүү дээ. 

	Д. М. — Монголчууд бид оросуудын амьдралын хэвшил рүү давхиж ороод лав л хүүхнүүдээ толгой дараалан шахуу өвчлүүлж авлаа. Саяхнаас авхуулаад элэг, бөөрний өвчин хуучгүй эмэгтэй хүн байна уу. Угийн таарахгүй улс амьдрал холбоод түүний дээр загас наадуулж болох болохгүй өдөр гэж байдгийг мэдэхгүй болохлоор эцэст нь хүүхнүүд л зовлон үүрдэг. Өнөөдөр наад зах нь доошоо цагаан юм гардаггүй эмэгтэй хүнийг лав олохгүй дээ. Түүнээс гадна ухаантай эрүүл чийрэг хүүхэд төрүүлэхийн тулд эр, эм олон хоногийн урьдаас биеэ бэлддэг байсан. Ядаж л тав хоногийн өмнөөс архийг цээрлэж, уул хадаар явж, бие сэтгэлээ сэргээдэг байж. Хүүхэд олох сайн өдрийг ч зурхайч хэлж өгнө. Гэтэл өнөөдөр өнөө социалист хөдөлмөрийн нөхөрлөл гэж нийлж ууж наргидаг туршлагаараа нийлж ууж суугаад л халамцуу байхдаа хүртэл орондоо орж байна. Түүнээс гадна гэрийн эзнийг хүндэтгэн та гэх чинь их учиртай. Эцсийн эцэст айлын доторх уур амьсгалыг зөөлрүүлж байгаа юм. Нөхөр нь гаднаас ямар ч уур уцаартай орж ирсэн байхад та гээд л угтахаар дороо шалчийгаад өгнө. Та гэсэн хүний өөдөөс хуц гэж болдоггүй юм шүү дээ. Харин чи гэвэл хариуд нь хуц битгий хэл ална гэж болдог. Яагаад гэвэл энэ үгнүүд хоорондоо тэнцүү. Нөхрийгөө та гэснээр эмэгтэй хүн боол болохгүй. 

	СУР: За тэр ч дээ. Эхнэр нь нөхөртэйгөө адил юм уу, илүү орлоготой, нийгэмд эзлэх ижил эсвэл илүү байр суурьтай бол хүндлэх нь байтугай бүх асуудал дээр гэрийн эзэн шиг байхыг бодно. Харин “Монгол уламжлалаараа бэр буулгасан хөдөөгийн айлд л тэр ёс заншил чинь үлдсэн байж магадгүй. Гэтэл хоёр талаасаа хоосон нийлээд айлын халаасны өрөөнд амьдрал эхэлсэн хоёр ч огт өөр дөө. 

	Д. М. — Өмчийн харилцаа л тийм болгочихлоо. Гэхдээ үр хүүхэд нь эцгээрээ овоглож яваа шүү гэдгийг хүүхнүүд ойлгомоор доо. Муу ч, сайн ч тэднийх гэж нөхрөөр нь л дуудна шүү дээ. Эхнэр нь эрдэм чадалтай ч айл гэрийн хийморь эр хүнд л байдаг байгалийн хууль байна. 

	СУР: Ингэж хэлээд та хувьсгалын замаар “Эрх чөлөө”-гөө олсон орчин үеийн хуулиуд хүүхнүүдэд юу ч ойлгуулахгүй. 

	Д. М. — За тэгвэл би үүнийг чинь зурхайн онолоор тайлбарлая. Зурхайд эр хүнийг арга буюу гал, эмэгтэйг билиг буюу ус гэдэг. Ингэхлээр эр хүн гал, эм хүн усан шинжтэй байна гэсэн үг. Хэрэв гал, ус хоёр холдвол ус л хөлдөнө. Ингэхлээр тоонотой гэрт толгой холбосон хоёр нийлэмжгүй бол эмэгтэйнх нь сэтгэл санаа хахир хүйтэн болно. Ялангуяа эр нөхөргүй эмэгтэй хүнийг гаднаас нь харахад гялалзаж явдаг ч сэтгэл зүрх нь мөс шиг болчихдог нь мөнөөх л галаасаа холдсоных юм. Хэрэв гал ус хоёр хэтэрхий ойртвол ус л ууршдаг. Өнөө эхнэрээрээ оролдвол салахын тэмдэг гэдэг чинь энэ. Эрх биш нөхрөө хүндэлж хайрлаж явбал айл гэрт төдийгүй өөрт нь ч хэрэгтэй юм гэдгийг хүүхнүүд одоо ойлгох биз ээ. 

	СУР: Монгол хүүхнүүд европынхон шиг эрийнхээ толгой дээр гарлаа гээд л байхаас биш, эрчүүд бид тэрнийхээ хүндэтгэлийг хүлээхээр байж чадаж байна уу, үгүй юу гэдгээ бас анхаармаар болжээ. 

	Д. М. — Үнэн, үнэн. “Дээдэх нь гүйдлээ олохгүй бол доодох нь суудлаа олохгүй” гэдэг. Үүнийг бид засаг төрийн асуудал дээр яриад байхаас биш улсыг бүрдүүлж байгаа өрх гэр дээр нь тусгаж үзэхгүй байна. Үнэхээр гэрийн эзэн эр хүн нь байр сууриа олохгүй бол тэр айл өөдтэй байх нь тун ховор. 

	СУР: Дэлхий ертөнц гэдэг ганц л өлгийтэй юм болохоор ард түмнүүдийн амьдралын хэвшил улам л ойртон ижилсэх нь жам ёсны зүйл. Улс орон хөгжиж, хотжихын хэрээр бидний ажиллаж амьдрах орчин нөхцөл урьдынхаас огт өөр боллоо. Ингэхээр өрнө, дорнын зурхайг хослуулж өнөөдрийн бидний амьдралын хөрсөн дээр тохируулж хэрэглэвэл үр дүнгээ өгөх байх даа. 

	Д. М. — Яг үнэн. Манай төв энэ тал дээр ажиллах гурван хүнийг бэлдэж байна. Зурхайчаар үзүүлж харуулаад нийлсэн уламжлалт гэр бүл, аандаа танилцаад хайр сэтгэлээрээ суучихсан гэр бүлээс тус бүр арав, арвыг сонгож аваад хооронд нь харьцуулан судалж байна. Эхнэр, нөхөр хоёрын хоорондын бүхий л талын харьцаа, үр хүүхдийн өвчин хууч, өсөх торнихыг цогцоор авч үзнэ. Таван жилийн дараа гэхэд олон түмэнд хэлэх юмтай болчих байх гэж найдаж байна. Тэр цагт бид энэ талын бодлого боловсруулж төр засагтаа толилуулна. 

	 

	8.”ХУВЬТАЙ ХҮН ХУЛГАНА ЖИЛИЙГ ҮЗДЭГ”

	(“Ардын эрх” сонин. 1996 оны 2-р сарын 16. №34) 

	 

	Гуравхан хоногийн дараа монголчууд билгийн тооллын шинэ он гал хулгана жилтэй золгоно. Гал хулгана жил монгол улс, монголчуудын хувьд ямар жил болох вэ? гэсэн МОНЦАМЭ-ийн сурвалжлагчийн асуултад “Монгол зурхай судлалын олон улсын төв”-ийн захирал, зурхай судлаач Д. Мөнх-Очир:

	— Хулгана жил бол монгол зурхайн анхдугаар он юм. Улиран одсон олон арван хулгана жилд монголын хийгээд дэлхийн суу билигт эрдэмтэн мэргэд алдар цуутай бүтээлээ туурвисан. Тухайлбал: 1240 оны хулгана жил монголын түүх соёлын мөнхийн суут бүтээл “Монголын нууц товчоо” гарчээ. Хулгана жилд алдарт “Ганжуур” хэвлэгдсэний дээр Дандар лхаарамба “Хэлний чимэг” номоо, То ван “Оюун билгийн соёрхол” бүтээлээ бичсэн. Өөрөөр хэлбэл хулгана жил оюун ухааныг тэтгэгч жил билээ. Чухамхүү энэ онцгой шинж чанараас үүдэн “Хувьтай хүн хулгана жилийг үздэг” гэсэн ардын мэргэн үг гарчээ. 

	Гарах гэж байгаа хулгана жил ч ялгаагүй эрдэм боловсролын жил болно. Энэ жилийг манайд “Боловсролын жил” болгосон нь санамсаргүй зүйл биш, чухамхүү хулгана жилийн зүй тогтлоор болж байгаа хэрэг гэж зурхайчид үзэж байна. Монгол улс, монголчуудын хувьд гал хулгана жил бүхэлдээ түвшин сайхан жил болох магадлалтай. Улс төрийн амьдралд онцгой хүндрэл, хямрал гарахгүй байх. Эдийн засаг сайжирч, ард түмний амьдралын түвшин дээшлэх магадлалтай байна. 

	 

	9.”МОРЬ ЖИЛТЭЙ ХҮҮХНҮҮД НӨХӨРТ ГАРАХ ЦАГ”

	(“Ардын сонин” сонины 1997 оны 05-р сар. №01)

	 

	1966 онд монголд төрсөн 23732 эмэгтэйгээс өнөөдөр 3000 гаруй нь эндэж 20000 орчим нь амьд сэрүүн аж төрж байгаа ажээ. “Тэдний 18 мянга орчим нь одоо хэр гэр бүлгүй” гэж зурхайч Д. Мөнх-Очир баталж байна. Гэр бүлтэй байгаа үлдсэн хэсэг нь хэд хэдэн удаа салж сарнисан, дахин гэрлэсэн хүүхнүүд ажээ. 

	1966 оны морь жилтэй хүүхнүүдийн хувьд энэ 1997 оны гал үхэр жил үнэхээр алдаж болохгүй жил. Нэг засал хийлгэчихвэл энэ жил гэр бүл тэгширнэ. Судалгаатай зүйл учраас би ийм бардам хэлж чадаж байгаа юм гэж Д. Мөнх-Очир хэлэв. Шарнууд овогт Д. Мөнх-Очир гэдэг нэрийг хувь заяаны зураг төөрөгт итгэдэг уншигчид бараг мэдэх биз. Түүний зурхай “Цэнхэр дэлгэц”, “Ардын эрх” сонинд гарсаар хэдэн жил болов. 

	Хар Хоринд төрсөн энэ эр нутгийнхаа номтой хөгшдийг зурхайн анхны багш нараа гэж үздэг. Хожмоо Их сургуульд монгол бичиг сурч хуучны судар шагайх донтой болсон үедээ зурхайн ухаан руу эргэлтгүй оржээ. 1990 оноос буюу “Цаг сайхан” болох үеэс зурхайг дагнан судалж сонин сэтгүүлд олон арван өгүүлэл хэвлүүлж, гадаад дотоодын эрдэм шинжилгээний хуралд гурван илтгэл тавьж, зурхайн долоон ном хэвлүүлжээ. Харин нэлээн шинжлэх ухааны үндэслэлтэй буюу “Арга билиг”, “Махбодын гүн ухааны монгол сургаал” зэрэг номоо Мөнх-Очир тусад нь тэмдэглэн хэлэв. Өрнийн болон дорнын зурхай гэж манайхан хоёр том ангилаад байгаа юм. Эцэстээ дэлхий, нар, сар маань нэг учраас зурхай маань ч нэг байх ёстой. Өрнө, дорно гэдэг ангилал маань зурхайд чандлан баримталдаг горим болох газрын координатаас л болж байгаа хэрэг. Өрнийн зурхай гараг эрхсийн хөдөлгөөнийг тооцож нарны шар замын дагуух 12 ордоор хувааж гаргадаг. Дорнынхон сарны хөдөлгөөнийг гол болгодог. Өнөөдөр 12 ордны буюу өрнийн гэж бидний нэрлэдэг зурхай нэлээн ойр дөт болжээ гэж Д. Мөнх-Очир зурхайч яриагаа эхлэв. 

	“АС” — “Цэнхэр дэлгэц” дээр таны гаргадаг зурхайг хэрэглэдэг, дагадаг хүмүүсийн хүрээ аль хэр өргөн байдаг вэ?

	Д. М. — 1991 оноос хойш би “Цэнхэр дэлгэц” сонинд тасралтгүй гаргаж байгаа. Нэг хэсэг “Ардын эрх” авч нэрээр минь гаргаж байгаад сүүлдээ мөнгө нэхнэ гэж бодсон юм уу, нэрийг минь орхичихно билээ. “Цэнхэр дэлгэц” дээр зурхайгаа гаргахаа хэсэг больтол борлуулалт нь эрс унасан. Тийм болохоор хэрэглэх хүрээ их байгаа нь мэдээж. Ялангуяа дунд, залуу үеийнхэн илүү сонирхож хүлээн авдаг. Гэр бүл, худалдаа наймааны талаар бичээч гэх зэрэг санал их ирнэ шүү дээ. 

	“АС” — Зурхай зохиох тооцоо хийхэд аль хэр цаг хугацаа зарцуулдаг вэ?

	Д. М. — Анх долоо хоногийн зурхай гаргах гэж би 7 хоног суудаг байв. Одоо 4 жил хийгээд ирсэн болохоор аргачлал нь гарт ороод илүү хурдан болчихсон. 

	“АС” — Монголын голлох зурхайчдыг та хэрхэн үнэлдэг вэ?

	Д. М. — Тухайлбал хэнийг?

	“АС” — Л. Тэрбиш

	Д. М. — Л. Тэрбиш гуай бол манай өнөө үеийн алдартай сайн зурхайч. Булганы Дугаржав зийрэмбэ, Дундговийн Содном зийрэмбэ гэж алдартай зурхайчид бий. Дугаржав гуай саяхан өөд болсондоо. Зийрэмбэ гэдэг нь зурхайн ухаанаар доктор боллоо л гэсэн үг. Эрдэмтэй зийрэмбүүдийн номыг хар нялхаасаа заалгаж сурч авсан хүн бол өнөөдөртөө Л. Тэрбиш гуай л байна даа. Мань мэт нь халтар, хултар Төвөд, Монголтой болж амьтан хүнээс асууж сурсан бол энэ хүн Жамбаа зэрэг том зурхайчдаас өвлөж дэргэд нь сурсан. Нэртэй зурхайч гэвэл хэн ч маргахгүй байх. 

	“АС” — С. Нинжбадгар гуай?

	Д. М. — Одон орон, астрономи, өрнө дахины шинжлэх ухаанч байр сууринаасаа үнэхээр сайн эрдэмтэн. Сургууль соёлыг нь дүүргэж ирсэн хүн. Дээхэн үед астрономиор манайдаа ганц байсан. Одоо олон шавьтай болжээ. 

	“АС” — Язу хэлний Болд өнөөдөр (шинийн 3) зулзаган модны сүүдэрт хэвтэж бясалгал хийж байгаа юм байх. Тэр ер нь аль хэр зурхайч вэ?

	Д. М. — Язу гэж хэл зохиосон хүн гэсэн. Бясалгал хийж ид шид олдог дорнын хутагт хувилгаадын арга бий. Чухам Болдын тухайд бол би мэдэхээс цаашгүй. Нэг их юм түүний тухайд хэлмээргүй байна. 

	“АС” — Нэргүй?

	Д. М. — Их эмч хүн шүү дээ. Болдын язу тарнийн сүмийн нарийн бичгийн дарга гэсэн. Бичсэн юмыг нь би харж байгаагүй. Хүмүүс Нэргүй гэж ярьдаг л юм. Монгол зурхай судлалын олон улсын төвөөс гаргасан сонин дээр таван махбодын онолын талаар Нэргүй бичихдээ урьд жилд нь гаргасан миний “Арга билиг” гэдэг номын нэг бүлгийг тэр чигээр хуулчихсан байна лээ. Өөрийн бүтээлгүй хүний юм “зээлчихдэг” хүн маань чухам ямар авьяас чадалтайг ёстой мэдэхгүй. 

	“АС” — Чулуунбат нь?

	Д. М. — Монгол зурхай судлалын олон улсын төвийн захирал. Энэ хүн Оросын зурхайг их хичээнгүйлэн судалж нэлээн юм хийж байгаа. 1994 онд оросын нэлээд алдартай зурхайч нар, тухайлбал Феликс Величкотой өөрийн биеэр уулзаж ном авч ирсэн. Түүнийгээ орчуулж олон түмэнд хүргэж байгаа, мэдлэг боловсролтой ирээдүйтэй сайн зурхайч. 

	“АС” — Ш. Агваандондов гуай?

	Д. М. — Зурхайн засал эцсийн дүндээ сэтгэл зүйн засал байдаг. Цагдаагийн газрын нэг хүн надад хэлж байлаа л даа. Нэг лам “А” гэдэг хүнд “Долоо хоногийн дотор чи үхэх юм байна. Үхэхгүй гэвэл зүсээ хувилга” гэж. Өнөө хүн нь сахал тавиад, том бүрх малгай өмсөөд, зүсээ хэчнээн хувилгасан ч нас барчихжээ. Тэр лам үнэхээр мундаг юм яг хэлжээ гэж хүмүүс ойлгоно. Уг нь үхэхгүй ч байсан байж магадгүй. Үхнэ гээд хэлчихлээр л хүний сэтгэлээр хамаагүй тоглож болохгүй. Засал хийнэ гэдэг сэтгэлийн л юм байдаг. Ш. Агваандондов гуай зурхайг шашин, зан үйлийн засалтай холбох талаар манайдаа №1 хүн. Сүнс сүлд, лус савдаг, хорлол, гай тотгор гээд далдын юмны талаар өвгөн бол айхтар хүн. 

	“АС” — Өөр бидний мэддэггүй зурхайчид хэн байна вэ?

	Д. М. — Л. Тэрбиш, С. Нинжбадгар, Ш. Агваандондов гуай нарыг л зурхайч гэж болно. Зурхай судлаачдаас Зуухаа гэж хүн бий. Малчны календарийг нь мэднэ дээ. Цэрэн-Очир гэж зурхай судлаач бий. Өрнө дахинд гарсан зурхайн бүтээл олныг орчуулж хүмүүст хүргэсэн хүн. Дамжаа хичээллүүлж байгаа дуулдсан. Олонд танигдаагүй атлаа манаас илүү хөдөөгийн хөгшид олон бий шүү. 

	“АС” — Танаар зам мөрөө зуруулъя гэж хүмүүс ханддаг уу?

	Д. М. — Телевизээр гардаг болохоор хүн таниад хэцүү л дээ. Мөнх-Очир энд тэнд хүн үзэж байсан гэж та нар ер нь сонссон уу. Би тийм юмнаас эрс татгалздаг. Дипломгүй байж хүн эмнэх ямар аюултай билээ дээ. Түүн шиг “Лүн ван” аваагүй байж хүн үзэх юм бол муу юм нь эргээд тусдаг учраас би нэг их үздэггүй. Хэцүү шүү. 

	 

	10.”1966 ОНД ТӨРСӨН ХҮҮХНҮҮД НӨХӨРТӨӨ ХАЛТАЙ”

	(Даваасүрэн. Л “Хос мөр” сонин. 1997 оны №6) 

	 

	Өнгөрснийг эргэцүүлэн, өнийн явдлыг ойртуулан харах хэн хүнд заяадаггүй ховорхон авьяастантай уншигч таныг уулзуулж байна. Тийм ээ, та зөв тааж, түүний бичсэн зурхай болоод танин мэдэхүйн олон сонирхолтой сайхан өгүүллийг 90-ээд оноос төвийн сонин хэвлэлийн хуудаснаа гарсныг уншиж, эрдэм судлалынх нь бүтээлийг цэнхэр дэлгэцээс сонсож суудаг билээ. Д. Мөнх-Очир бол өнөөдрийн монголд хуруу дарам цөөхөн зурхайчийн нэг. Гороскоп хэмээх өрнийн зурлагыг зохиодог хүн түүнээс өөр монголд үгүй. Түүний зохиосон 7-хоног бүрийн зурлагыг “Ардын эрх”, “Цэнхэр дэлгэц” сониноос үзэж ажил алба, аз хийморио тольдон хардаггүй хүн өнөөдөр бий гэж үү? 

	Л. Даваасүрэн: Зурхай бол том шинжлэх ухаан юм шиг байгаа юм. Харин засал масал гэхлээрээ шашин руугаа орчих гээд байх шиг. 

	Д. Мөнх-Очир: Зурхай бол шинжлэх ухаан. Шинжлэх ухаандаа бүр агуу шинжлэх ухаан. Жишээ нь: Францын их зохиолч О. Бальказ: “Одон зурхай бол агуу их шинжлэх ухаануудыг хаанчилсан хүчирхэг шинжлэх ухаан” гэсэн. Ерөөсөө энэ бол байгаль, нийгэм, хүн гурвын хоорондын харьцааг гаргасан шинжлэх ухаан. Өнөөдөр жишээ нь манай Их Хурлынхны гаргаж байгаа хууль бол зөвхөн хүн хоорондын харьцааг зохицуулсан хууль шүү дээ. Гэтэл зурхайн хуулиуд нь хүн хоорондын, хүн байгалийн зохицолдоог харуулсан хууль. 

	Л. Д. —  Хэдэн зуун жилд тохиох байгалийн ховор үзэгдэл нарны бүтэн хиртэлт нэгэнт болоод өнгөрлөө. Харин үр дагавар нь хүмүүсийн бодлоор жаахан муу талдаа ихэвчлэн гараад байх шиг. Ер нь 1998 он ямар жил вэ?

	Д. М. — Бидний мэддэг есөн гараг маань өөр өөрийн хугацаанд өөр өөрийн таяг тойруу замаар нарыг тойрдог. Гэтэл тэдний зам тодорхой нэг хугацаанд аль нэг газраа давхцаж үүний улмаас дэлхийд эерэг болон сөрөг нөлөө үзүүлдэг. Үүний нэг хэлбэр нь нарны хиртэлт. Судалж үзэхэд манай монголын хувьд ерөөсөө үхэр, хонин жилд нарны хиртэлт олон таарч байсан. Гэтэл үхэр жилд болсон хиртэлтийн сөрөг нөлөө илүү. Өөрөөр хэлбэл нар хиртсэний дараа жил л байгалийн гай гамшиг, өлсгөлөн, дайн дажин гараад байсан байгаа юм. Зарим үед хааны сангаас хүртэл өлсгөлөнд нэрвэгдсэн ард олонд хишиг түгээж байжээ. Энэ бол зүгээр монголын он дарааллын баримт бичгүүдийг үзэж байхад л тэр шүү дээ. Тэгэхлээр аливаа юмны дахин давтагдах нь олон байвал ямар нэг юмыг хэлж байх ёстой. 

	Л. Д. —  Магадлал нь их айна гэсэн үг. 

	Д. М. — Тийм, үйл явдал давтагдах магадлал их байна гэсэн үг. Тэгэхээр би магадлалын хуулиар л магадгүй гэж байгаагаас биш яг 1998 онд тийм, ийм муу юм болно гэж байгаа юм биш. Тэгэхдээ таамаглал бас ойртож очно. Алдарт Нострадамус 1998 оныг их анхааруулсан байдаг. Түүний шавь Неру гэж мөн алдар цуутай зурхайч бий. Энэ бас 1998 оныг базаахгүй шүү гэсэн. Ер нь ингэж олон хүн хэлсэн байгаа. Гэтэл Сажавагийн ёс гэж айхавтар юм бий. Өөрөөр хэлбэл бүх юмны эерэг болон сөрөг тал тоонд захирагдаж байдаг гэсэн үзэл. Тоо гэдэг маань тодорхой цикл. 1998 оны цикл маань дандаа 9-ийн тоонд захирагдаж байна. 1+8=9 ингэхлээр гурван ес болж байгаа биз. Энэ маань нөгөө төлөөр есөн гарагтай улам ихээр холбоотой, нөлөө нь нэн их гэсэн үг. 

	Л. Д. – Сар, нарны наагуур орлоо гэдэг маань түүний дэлхийд үзүүлэх нөлөө гэнэт асар их болж байна гэсэн үг биз дээ. Гэтэл шөнө сар гарахаар далайн ус түрдэг. Мөн сэтгэлийн согогтой хүмүүс 15-ны сараар амиа хорлох нь ч их байдаг. Хүний биеийн 80-аад хувь нь ус болохлоор бие организмын дотор мөн л усны түрэлт, таталт явагдаж тэр хэмжээгээр хүний бие хямардаг. Эндээс биохэмнэл гэдэг ухагдахуун үүссэн гэж Унгарын нэг эрдэмтэн бичсэн байсан. 

	Д. М. —  Чиний ярьж байгаа зөв л дөө. Сар бол яах аргагүй устай холбоотой. Тиймээс ч арга билгийн билиг гэдэг маань эмэгтэй хүн маань усны шинжтэй. Хэрэв сарыг орчлон дэлхийгээс бүр аваад хаячихлаа гэхэд наад зах нь бидний үржлийн асуудал бүрэн зогсоно. Жишээ нь аймшгийн кинонд тэргэл сар гарахаар л үхдэл хүүрүүд амилж эхэлдэг шүү дээ. Ер тоочоод байвал сар хүмүүн бидэнд маш их нөлөөтэй. Гэхдээ нарны нөлөө түүнээс хавьгүй илүү. 

	Л. Д. – Нар хиртэх яг тэр үеэр дэр нийлүүлбэл агуу их авьяастай хүүхэд төрнө гэж Европын зарим залуу гэр бүл гурван сард манайд ирсэн гэсэн. Гэтэл манайхан нар хиртэхэд бүү хэл 15-аар дэр нийлүүлэхэд саа мэтийн өвчин олно. Өвчтэй хүүхэд төрнө гэж дээр үеэс үзэж ирсэн. 

	Д. М. —  Ер нь агуу их авьяастан гэдэг бол байгалиас заяасан оюун ухааны онцгой эрч хүч байгаа шүү дээ. Хэрэв физикийн хуулиар яривал тэр бол ертөнцийн маш их эрчим хүчийг биедээ авч төрсөн хүн юм. Тэгэхлээр чи бодоод үз дээ. Энгийн үед нарны эрчим хүч цацрагаар, долгион маягаар жигд ирж байгаа. Гэтэл гэнэт наагуур нь сар ороод хаачихсанаа бас гэнэт яваад өгөхлөөр нарны нөгөө долгион маягаар жигд урсан ирж байсан цацраг түр зуур боогдсоноо гэнэт бөөнөөрөө тэсрэлтийн хэлбэрээр цацарч таарна аа даа. Гэхдээ долгион нь хурдтай биш яг л өнөө хэвээрээ байгаа шүү дээ. Өөрөөр хэлбэл голын усыг хэсэг хааснаа гэнэт тавьж байна гэсэн үг. Урсгалын хурд нь бол хэвээрээ л байдаг биз дээ. Тэгэхлээр ярьдаг шүү дээ. Аливаа хүнд төрсөн өдрөөсөө олдсон өдөр нь хамгийн чухал гэж. Өнөө нарны эрчим хүч саранд хаагдаж байснаа гэнэт хүчтэй орж ирэх яг тэр үед олдсон хүүхэд яах вэ, жирийн үеийг бодвол тэр эрчим хүчийг биедээ илүүтэй авч төрнө биз дээ. Энэ тохиолдолд асар их хүчтэй хүүхэд төрж болох магадлал бий гэж 20-р зууны хүний хувьд үздэг. Европын тэр өндөр хөгжилтэй улс орнуудад үүнийг судлаад онцгой авьяастай хүүхэд төрүүлэх туршилт хийж байсныг бид мэдээгүй өнгөрсөн ч байж магадгүй шүү дээ. Ер нь хутагт, хувилгаадыг мэндлэхэд тэргүүнийх нь орчим гэрэл цацарч байсан гээд л судар номд дандаа бичсэн байдаг. Зүгээр “Монголын нууц товчоо”-г аваад үзэхэд л 

	 

	“Одтой тэнгэр орчиж…

	Хөх тэнгэр хөрвөж” 

	 

	гэдэг нь зүгээр нэг цэцэн цэлмэг үг яавч биш. Тэр орчих гэдэг нь хөдөлгөөн гэсэн үг. Тэгэхлээр тэнгэр эрхсийн хөдөлгөөн өөрчлөгдөж байгааг хэлсэн бус уу. Өөрөөр хэлбэл Чингисийг мэндлэхийн өмнөхөн нар, сарны хиртэлт юм уу эсвэл солирын бороо орж байсан байж болох. Юутай ч гараг, эрхэст их өөрчлөлт гарсан тэгээд дараахнаар нь Чингис төрсөн байгаа юм шүү дээ. 

	Л. Д. – Монголчууд гэтэл яагаад эсрэг бодож ирсэн байна. 

	Д. М. —  Манайхан чинь тэднийг бодвол байгалийн эрс тэрс нөхцөлд амьдардаг улс. Бидний нас бардаг өвчин бол ихэнхдээ зүрх шүү дээ. Тэгэхлээр 1-рт манай байгалийн орчин, хоёрт дэр нийлүүлж байгаа үед хүний зүрх их ачаалалд ордог үүн дээр өнөө нарны эрчим хүчний гэнэтийн их урсгал нэмэгдэж энэ гурван хүч гурвуулаа давхацвал яах вэ гэж бодож тооцоолсон ч байж мэдэх юм. Яагаад гэвэл гарсан хүүхэд нь ийм тийм гэсэн юм байдаггүй шүү дээ. Дандаа л эрүүл мэндийн талаас нь хэлсэн. Гэхдээ нэг онцлог нь бол манай монголчуудыг сансрын хүмүүс гэж гадаадынхан нэрлэдэг. Бид ч өөрсдийгөө дээд тэнгэрээс гаралтай төрсөн гэдэг. Ингэхлээр тэднийг бодвол сансрын эрчим хүчийг угаасаа илүү авч төрсөн байж мэдэх юм шүү дээ. Илүү юм бүр илүүдвэл бас аюултайг манай өвөг дээдэс мэдэж байсан байж болох. 

	Л. Д. – Агуу их авьяастнууд яагаад богино насалдаг, энергиэ амархан барчихдаг юм бол? 

	Д. М. —  Ерөөсөө илүү их энерги гэдэг чинь өөрөө богино хугацаанд маш их эрч хүчтэйгээр амархан зарагдах циклтэй болчихдог. Тэгээд тэр их эрчим хүчийг хуралдуулсан улсууд чинь дандаа тухайн үеэсээ түрүүлж сэтгээд дандаа адлуулж явдаг. Тэгэхлээр өөрийнх нь зарцуулах энерги их олон юманд цацагддаг. Наад зах нь тухайн нийгэм, цаг үедээ бухимдаж эрчим хүчээ алдана. 

	Л. Д. – Энергийн тухай дараа тантай болоод өөр олон мэргэжлийн хүнтэй өргөн дэлгэр ярилцъя гэж би бодоод байгаа юмаа. Их сонин сонин юм байдаг юм билээ. “666” гэсэн тооноос өрнө дахин их эмээдэг байхад монголчууд харин яагаад ялангуяа есийг сайнаар бэлгэддэг юм. 

	Д. М. —  Ямарваа цикл өөртөө сайн болоод муу шинжийг агуулж байдаг. Гэтэл 6 эсвэл 9 гэсэн тоо маань нэг бүтэн тойргийн эцсийн цикл гэсэн үг. Жишээлбэл зургаагийн эсвэл есийн тоог бичье. Яг адилхан тойрог дээр очоод эцэж цуцахыг мэдэхгүй эргүүлээд л байх юм бол цөмийн дэлбэрэлт гарч ирнэ. Өөрөөр хэлбэл энергийн асар их бөөгнөрөл бөөм үүснэ. Тэгэхлээр энэ тоо нэг дор нийлэхээрээ маш их хүчтэй нөлөөтэй гэсэн үг. Монголчуудын хувьд магадгүй муугаа сайнаар бодож ирсэн нь гайхамшиг байх. Ер нь хүн ямар нэг муу юмыг муу гээд л үргэлж бодоод байвал бүр мууддаг шүү дээ. Хэрэв түүнийг бүр нийгэм даяараа муу гээд бодчихвол өнөө нийгмийн тэр их энерги чинь бүр аюултай үр дагавар тарьж мэднэ. Гэтэл муу юмыг сайн гээд бодоод хэвшчихвэл тэр эерэг энерги нь муугаа дарж өгдөг. Бидний гайхамшигт өвөг дээдэс ийнхүү эерэг энерги л бий болгож байсан болохоос биш эдгээр тооны хувьд яг өрнө дахинтай адил. Жишээ нь: Би түрүүнд дурдсан Сажавагийн ёс гэж Монголд аль 13-р зуунд орж ирсэн ёс. Үүнийг энгийн үгээр яаж тайлбарламаар юм бэ дээ. Жишээ нь хүний хамгийн муу жил 13, 25, 37, 49, 61-ний жил гэж бий шүү дээ. Эндээс хамгийн муу жил 37-г аваад үзье. Энэ хүн бол бидний европ тооллоор өөрөөр хэлбэл хий насаа хасаад 36-настай гэсэн үг. Энэ нь 9-гэсэн тоо байгаа биз дээ. Ер нь хүний мэнгэ голлодог жилүүд бүгд зургаа юмуу ес гэсэн тоонд захирагдаж байгаа. Гэтэл хүний мэнгэ голлодог жилүүд болохлоор дандаа есийн тоонд захирагдчихдаг. Жишээ нь 19-настай мэнгэ голлодог энэ бол европ тооллоор 18-гэсэн үг. Бас л есийн тоонд захирагдана. Үүгээр ч барахгүй дэлхий дахинд битгий хэл монголын түүхэнд 6, 9-ийн тоотой он жилүүдэд хамгийн аюултай юм болж байсан. Жишээ нь: 1332 оны ганцхан жилд монголын түүхэнд таван хаан солигдож байсан. Өөрөөр хэлбэл “666”-г хоёроор үржихэд гарсан тоо юм. Энэ онд хятадад маш их үер болж европ дахинд 14-жил үргэлжилсэн загалмайтны аян дайн эхэлж байсан. Гэтэл “666”-г гурваар үржихээр 1998 он гарч байгаа юм. Өнөө “666” чинь гурав дахин хүчтэй болж байна гэсэн үг. Тэгэхлээр сонин үзэгдэл байгаа биз. 

	Л. Д. – Манай их үер болдог 1966 он чинь. 

	Д. М. —  Энэ чинь бас гурван ес юм уу эсвэл гурван зургаа гэсэн үг. Тэгээд манайд их үер болж хятадад газар хөдөлсөн шүү дээ. 

	Л. Д. – 1966 онд охин хүүхэд төрүүлэхийг хүмүүс ихэд цээрлэж Япончууд хүртэл олноороо үр хөндүүлж байсан гэж өөрөө нэг удаа зурагтаар ярьсан. Гэтэл тэр онд төрсөн охид нөхөртөө халтай байдаг учир нь. 

	Д. М. —  Ер нь их сонин л доо. Монголчууд тоог эр, эм гэж ялгадаг. Дээрээс нь арга билиг гэж авч үздэг. 1966 он гал махбодтой учир аргын тал их давамгайлсан өөрөөр хэлбэл эрэгтэй хүн их давамгайлсан гэсэн үг. Дээрээс нь морь жил. Морь бол эр хүний амьтан. Бас түүн дээр мэнгэ гэж нэг их чухал юм бий. Энэ жил долоон улаан мэнгэтэй жил байсан. Ингэхлээр тэр жилд байх бүх шинжүүд нь дандаа эрэгтэй хүнд байх шинжүүд. Гэтэл эмэгтэй хүн гараад ирэхлээр яг цаад шинжлэх ухааны утгаар бол эрийн шинж илт давамгайлсан гэсэн үг. Үүний улмаас 1966 онд төрсөн эмэгтэйчүүд нь их дайчин учир ажил алба нь маш өөдрөг амжилттай явна гэсэн үг. Гэтэл эрийн шинж давамгайлсан тул хувийн амьдрал нь бүр байхгүй. Яагаад гэвэл барагтай эр хүнтэй зохицохгүй нэг ёсондоо нөхөртөө их халгаатай. Жишээ нь: 1966 онд монголд 23700 гаруй эмэгтэй хүн төрсөн. За эндээс нэлээд нь энджээ гэж бодоход өнөөдөр барагцаалбал 18000 орчим эмэгтэй аж төрж яваа. Гэтэл эдний 80-орчим хувь нь гэр бүлийн амьдралдаа маш хэцүү яваа гэж би ам бардам хэлж чадна. Эдний ихэнх нь нөхөргүй эсвэл нөхөр сольсон эс бөгөөс гэр орондоо хэрүүл зодоонтой яваа. Гэхдээ аливаа юмны ашигт үйлийн итгэлцүүр нэгтэй тэнцдэггүй болохлоор тэднийг зуун хувь муу яваа гэж чадахгүй, за нэг арван хувь нь бусдын л адил аз жаргалтай хэвийн амьдралтай биз дээ. Гэхдээ 80-хувийн дэргэд 10 гэдэг бол юу ч биш байхгүй юу. 

	Л. Д. – Одоо тэгэхлээр энэ хүүхнүүд яах вэ? 

	Д. М. —  Би түрүүнд хэлсэн. Аливаа муу юм болоод сайн зүйлийг байгаль эх өгөхдөө өөр өөрийн цикл, мөчлөгтэйгөөр өгдөг гэж. Тэгэхлээр 1997 оны үхэр жил бол энэ 1966 оны эмэгтэйчүүдийн азгүй байх цикл дуусаж байгаа гэсэн үг. Гэхдээ ер нь муу нь сайн руугаа, сайн нь муу руугаа ороход заавал нэг шалтаг, шалтгаан хэрэгтэй байдаг шүү дээ. Тийм болохоор 1966 онд төрсөн хүүхнүүд 1997 ондоо багтааж засал хийлгэх шаардлагатай, эс хийлгэж 1998 онтой золговол дахиад л өнөө хэцүү байдал үргэлжилнэ гэсэн үг. 

	Л. Д. – Яг ямар засал хийлгэх ёстой юм. 

	Д. М. —  Өө тэр тэгж вакцин шиг юм байж болохгүй. Хүн болгон адилгүй, хүлэг болгон жороогүй гэдэг биз дээ. Нэг сард эсвэл бүр 10-сард төрсөн хүн хоорондоо их ялгаатай. Тэр бүрийд таарах засал гэж байна. Ижил сард төрсөн байлаа ч гэсэн эхний арав, дунд арав, сүүлийн арав хоногт төрснөөс нь шалтгаалаад шал өөр өөр болно. 

	Л. Д. – Одоо тэгэхлээр 1999 он маань бас л хэцүү жил болох нь уу?

	Д. М. —  Ер нь 1900 он өөрөөр хэлбэл 20-р зуунд бол хамгийн их олон хүн мэсэнд үхсэн. Дэлхийн хоёр их том дайн дээрээс нь Вьетнамын, Иран-Иракийн, Африкийн гээд дандаа арваад жил үргэлжилсэн дайнууд болж байсан. Бас Солонгосын, Куйветийн гээд л байвал олон. Яагаад гэвэл энэ онд 9-ийн тоо ороод ирчихсэн байсан. Тэгээд ч энэ оныг бас Загасны эрин удирдаж байсан. Одоо 2000 он гарахад Бумбын эрин орж ирнэ. Бумбын эрин гэдэг бол маш сайхан эрин. Тэгэхлээр зурхай бол зүгээр нэг юм биш том шинжлэх ухаан болох нь харагдаж байгаа биз дээ. Түүхээс хэрэв 1600-аад оныг судлаад үзэх юм бол бас л айхавтар үйл явдлууд болж байсан байх ёстой. 

	Л. Д. – Нострадамус энэ хууль зүйг мэддэг байснаараа цаг хугацааг товчлон хардаг байсан ч юм бил үү?

	Д. М. —  Нострадамус өөрөө зургаагийн тоотой онд төрөөд зургаагийн тоотой онд нас барсан. 1506 онд төрсөн өөрөөр хэлбэл 1+5=6. Ингэхлээр хоёр зургаа байгаа биз дээ. Манай бурхан багш Будда байна МЭӨ 606 онд төрсөн. Энэ мэтээр дурдаад байвал маш хатуу жил маш агуу хүмүүс төрдөг тухай олон жишээ авч болно. 

	Л. Д. – Эйнштейн хэдэн онд төрсөн бол?

	Д. М. —  Түүнийг ёстой мэдэхгүй. Харин Эйнштейн ингэсэн шүү. “Шинжлэх ухааны үндэстэй шашин гэж байдаг бол буддын шашин байх сан” гэж. Тэр үүнийг зүгээр нэг хэлээгүй. Эйнштейны харьцангуй онол гэдэг маань ерөөсөө “Майдарын онол”. Майдар бурхан өнөөдөр манай дэлхийд ирэх гээд цайгаа уугаад сууж байгаа шүү дээ. Морь нь уяатай. Гэтэл Майдар бурхан өнөөдөр тэнд жишээ нь 30-хан минут цайгаа уух хооронд манай дэлхийд хэдэн зуун, магадгүй хэдэн мянган жил болно. Энэ нь ерөөсөө харьцангуй онол байхгүй юу. Тийм учраас магадгүй Эйнштейн өөрөө агуу хүн байснаараа буддын шашны тэр агуу сургаалын учрыг анх олж тайлбарласан байж болох. Ерөөсөө энэ дэлхийд цоо шинэ юм гэж байхгүй. Хэрэв цоо шинэ юм байсан бол хүн хэзээ ч түүнийг ойлгохгүй. Шинэ гэдэг маань бидэнд мартагдсан хуучныг хэлж байгаа юм. Жишээ нь: “Энерги хадгалагдах ба хувирах хууль” Ньютоноос өмнө байсан ганцхан тэр л олж тайлбарласан. Магадгүй маргааш энэ ертөнцийн хаана ч юм нэг суутан шинэ хууль нээлээ гэж бодъё гэтэл тэр нь манай дэлхийд байж л байсан хууль. Тэгэхлээр одон зурхай бол яг үүнийг судалдаг шинжлэх ухаан. 

	Л. Д. – Өмнөх дугаартаа бид гэрлэгсдийн амьдралын нийлэмжийг үздэг есөн мэнгэний хүрдийг нийтэлсэн юм. Гэтэл таван шар мэнгэтэй хүмүүсээс гомдол хүсэлт ирээд болдоггүй. Угаасаа байдаггүй юмыг чинь яах вэ тэгээд. 

	Д. М. —  Гэр бүл болно гэдэг нэн хариуцлагатай зүйл шүү дээ. Өнөөдөр хүмүүс ивээл, харш жил гэдгээ л яриад байна. Гэтэл хүний амьдрал дээр болохлоор ивээл жилтэй мөртөө өдөр бүхэн зодолддог гэр бүл зөндөө бий. Харин харш жилтэй байтлаа сайхан амьдардаг гэр бүл мянгаараа бий. Ингэхлээр гэр бүл болж буй хоёр хоорондоо таарч нийлэх үү? үгүй юу гэдэгт хамгийн чухал нь мэнгэний нийлэмж байхгүй юу. Хэдэн жилийн өмнө бид хоёр энэ тухай ярилцлага хийж байсандаа. Тэгэхлээр яг тэр мэнгэний нийлэмжийг үздэг гол юм чинь энэ хүрд байхгүй юу. Энийг хардаа дээрээсээ доошоо нийлэмж нь дээд, дунд, доод гэж байгаа биз дээ. Тэгээд бүр доодын доод гэж баруун доод буланд нь байгаа. Энд таарсан гэр бүл ер нь онцгүй дээ. Тэртэй тэргүй хуулиараа батлагдчихсан юмыг би онцгүй гээд шууд хэлчихэд нэг их буруудахгүй байх. 

	Л. Д. – Тэгэхлээр шинэхэн танилцсан залуус гэр бүл болохын өмнө есөн мэнгэний энэ хүрдэн дээр мэнгээ нийлж буй эсэхийг заавал үзэх шаардлагатай юм байна. Харин таван шар мэнгэтэй хүн яаж үзэх вэ?

	Д. М. —  Хүмүүс таван шар мэнгэний тухай гайхаад асуугаад байдаг юм. Ер нь асуух нь ч зөв. Би ярианы түрүүнд чамд хэлсэндээ. Энэ ертөнц арга билгээс тогтдог. Эрэгтэй хүн арга-нарны шинжтэй, эмэгтэй хүн билиг-сарны шинжтэй. Гэтэл энэ есөн мэнгэ гэдэг ухагдахуун маань анх зохиогдохдоо манай есөн гарагийн хөдөлгөөнийг үндэслэн зохиогдсон болохлоор эр хүний шинжин дээр тулгуурлачихсан байхгүй юу. Жишээ нь: Найман цагаан мэнгэнд төрсөн эмэгтэй хүнийг үзэхлээр эмэгтэй хүний шинжид ер хавьтдаггүй. Яагаад гэвэл энэ хүрдийг эрэгтэй хүний шинжээр зохиочихсон учраас тэр. Энэ жил гэхэд гурван хөх мэнгэтэй жил шүү дээ. Энэ жил гурван хөх мэнгэтэй эрчүүдийн 37-ны жил орж байгаа. Үүнтэй мөн адил 37-ны жил орох ёстой эмэгтэйчүүд эрчүүдийн адил жил орж, мэнгэ голлож байгаа шүү дээ. Гэтэл тэдэнд эрчүүдтэй адил хүнд биш зөөлхөн байдаг. Яагаад гэвэл тэдний жил орж байгаа ч мэнгэ голлоогүй. 

	Өөрөөр хэлбэл энэ жилийн 37-ны жилтэй эмэгтэйн гурван хөх мэнгэ бол түүний мэнгэ биш гэсэн үг. Учир нь эмэгтэй хүний мэнгийг дандаа сольж үздэг. Мэнгэ чинь 9, 8, 7, 6 гээд урвуугаар явчхаж байгаа шүү дээ. Гэтэл эмэгтэй хүний хувьд тийм биш. Жишээ нь есөн улаан мэнгэнд төрсөн эмэгтэй хүн бол зургаан цагаан мэнгэнд төрсөн гэж үздэг. Тэгээд найм нь долоо болоод долоо нь найм, зургаа нь ес, тав нь нэг, хоёр нь дөрөв, гурав нь гурав болоод дөрөв нь хоёр, нэг нь тав болоод явчих жишээтэй. 

	Одоо энэ мэнгэний хүрдний хамгийн эхний нүдэн дээр 9. 1 гэж байна шүү дээ. Энэ нь эмэгтэйн 9 улаан мэнгэ 6 цагаан мэнгэ болж солигдох ёстой. Таван шар мэнгэ яагаад байхгүй байгаа юм гэвэл их учиртай. Зурхайн ямар ч номд таван шар мэнгийг тэмдэглэдэггүй. Яагаад гэвэл энэ бол бурхан багшийн мэнгэ. Уг учир нь бол зурхайд нууцлах ёстой юм байгаа шүү дээ. Тэгээд тэр нууцлах ёстой юмаа тэрнийх, энэнийх гэж хүндэтгэлтэй хүн рүүгээ аваачаад хийчихдэг. Яг нарийндаа бол хүндэтгэлийн цаана маш нарийн юм байж байдаг. Таван шар мэнгэтэй хүнийг гурван хөх мэнгээр орлуулаад үзчихдэг юм. Тэгэхлээр 1959 онд төрсөн таван шар мэнгэтэй эмэгтэй хүн өөрийгөө гурван хөх мэнгээр орлуулж үзнэ гэсэн үг. Мэнгэ, суудал бол зурхайн хамгийн нарийн гайхамшигтай ойлголт. Есөн мэнгэний цаана есөн гараг маань байгаа. Тэгэхлээр ямар нэг мэнгэтэй жил гарлаа гэхэд түүнтэй харгалзах гараг нь бидэнд нөлөөлнө. 

	Энэ жил жишээ нь гурван хөх мэнгэ гарч байна аа гэдэг чинь Бархасвад гарагийн нөлөө манай дэлхийд илүү их тусна гэсэн үг. Тэгэхлээр чинь есөн улаан, хоёр хар мэнгэ дээр хамгийн муу болчихлоо шүү дээ. Энэ хоёр дээр хамгийн муу яагаад бий болж байна гэхлээр энэний цаана байгаа гарагуудын таяг тойруугаар явах хөдөлгөөнд хамгийн их гажиг гардаг гэсэн үг. Бид чинь угаасаа нэг, нэг гарагийн удирдлагад л явна шүү дээ. Тэгэхлээр хэчнээн сайн байх гээд байхад цаад гарагийн муу нөлөө тусаад байхад яах юм бэ. 

	Л. Д. – Таван шар мэнгэтэй эрэгтэй хүн мэнгээ яаж үзэх вэ?

	Д. М. —  Мөн л адилхан гурван хөх мэнгээр үзнэ. Ер нь таван шар мэнгэтэй хүмүүс чинь их ухаантай, авьяаслаг байдаг. Би хэлсэн бурхан багшийн мэнгэ гэж. Энэ их учиртай. Миний дараагийн хийх ном бол энэ. Жишээ нь: Долоон улааныг яагаад долоон хар гэчхээгүй юм бэ? Мэнгэний цаадах өнгөнөөс их сонин юм гарч ирнэ. 1966 он чинь өөрөө улаан жил, гэтэл энэ онд заяагдсан мэнгэ нь долоон улаан байгаа. Ингээд сонин сонин хуулиуд гарч ирнэ. Тэгэхлээр 1966 оны морь жилтэй улсуудад энэ жилийг алдаж болохгүй шүү гэх л байна. 

	Л. Д. – 1965 оныхон бол гайгүй юу?

	Д. М. —  Ер нь гайгүй. Гэхдээ бас сүүл рүүгээ энергийн хуулиар бас л нөгөө муу нөлөө нь тарчхаж байгаа юм. Тэгэхлээр бас үзүүлж харуулахад гэмгүй. 

	Л. Д. – Өрнийн зурлагыг зохиодог монгол хүн танаас өөр өнөөдөр байхгүй. “Цэнхэр дэлгэц”, “Ардын эрх”-ийг уншдаг хүмүүс таны долоо хоногийн зурлагаар ажил амьдралаа зохицуулдаг. Таны зурлага хэдий хэрийн магадлалтай вэ? Яаж зохиодог юм. 

	Д. М. —  1992 оноос хойш хийлээ шүү дээ. Анх би долоо хоногийн нэг зурлагыг долоо хоног хийдэг байлаа. Энэ нь гарагуудынхаа байрлалыг бодно, юм харна. Минийх бол оросуудыг бодох юм бол магадлалаар бага. 60-хувьтай л байх. Оросууд чинь шууд долоон гараг дээр үзчихэж байгаа юм. 

	 

	11.”МОНГОЛД 2-ДАХЬ ЧИНГИС ХААН ТӨРӨХ ТУХАЙ ЗУРХАЙ СУДЛААЧ Д. МӨНХ-ОЧИР ТАЙЛБАРЛАЖ БАЙНА”

	(Амраа. Х “Цагаан шүүдэр” сонин. 1998 оны №2) 

	 

	Шар шороон бар жилийн бар сарын, бар өдрийн, бар цагт буюу 1998 оны 3-р сарын 8-ны болон 20-ны өдрүүдийн 3.40-5.40 цагт бар жилтэй хүнээс нэгэн суут хүн төрнө. Энэ бол Монголын 2-дахь Чингис байх учиртай гэж зурхай судлаач Д. Мөнх-Очир үзэж байна. 

	Тэрээр үүнийгээ монголын эртний зурхайн судрууд болон бар жилүүдийн монголын түүхнээ үлдээсэн мөртэй холбон тайлбарлаж байгаа аж. Тэгээд ч од гарагийн зөв давхцал, сайн нөлөөлөл бүхий олон бар давхацсан яг энэ мөчид төрсөн хүн онцгой содон оюуны чадавхтай, энергийн бөөгнөрөл сайтай байдаг нь нэгэнт нотлогдсон юм. 

	Гэвч энэхүү цаг нь нэгэн жаранд ганцхан тохиож байгаагаараа онцлогтой. Учир юу хэмээвэл монголчуудын ихэд бэлгэшээдэг 9-тооны утга агуулгад багтсан буюу 1990-ээд оноос эхэлсэн монголын шинэ сэргэн мандлын түүхч үүнтэй холбоотой юм. Ингээд энэ цагт төрсөн хүүхдүүдийг хяналтдаа авч хувийн судалгаагаа эхэлсэн ажээ. 

	Одоогийн байдлаар Дорноговь аймаг болон Дундговь аймагт нэг хүү мэндлээд байгаа гэнэ. Улаанбаатар хот болон бусад газруудад охин хүүхэд төрсөн тул “тооцохгүй” гэдгээ хэллээ. Мөн 3-р сарын 20-н буюу улаан бар өдөр мөн энэхүү судалгааг явуулж нэмж бүртгэх юм. Түүний энэ судалгааны ажлыг дэмжсэн ямар нэг хувь хүн байгууллага, байхгүй. Улс ч энэ талаар мэдэж байгаа юм уу, үгүй юм уу. 

	Гэтэл Буриад улсад энэ талын мэдээллийг орон даяар цацаж байна. Их Чингис хааныг нутагтаа мэндэлнэ гэдэгт тун их итгэж байгаа тул ард нийтээрээ угтаж авах бэлтгэл ажлыг эхлээд байгаа ажээ. Ганц Буриад ч бус монгол туургатан улс бүр үүнд анхаарч байна. Д. Мөнх-Очир “Миний энэ судалгааны ажлыг ойлгож дэмжих хүн үгүй ч гэлээ ч цаашид хэдэн зуун жилээр үргэлжлэх болно” гэж хэллээ. Бүртгэлд орсон хүүхдүүдийнх нь нь эцэг эх зөвшөөрвөл бусад бүх зүйлийг тооцсоны үндсэн дээр нэрийг нь өөрөө өгөх бодолтой байна. Яагаад гэвэл хүний нэр биед нь эд эс болон шингэдэг учраас хувь заяанд асар их нөлөөтэй бөгөөд буруу нэрийн улмаас хувь тавилангаа төөрүүлсэн хүн бишгүй. Энэ хугацаанд төрсөн хүүхдүүд бүгдээрээ суутнууд болно гэж байгаа юм биш. Гэвч суут хүнийг төрөхөд унах морь, хамтран зүтгэгчид нь хамт мэндэлдэг гэж монголчууд ярьдаг. 

	Хүн төрөлхтний агуу их зөнч Нострадамусын төлөгт 1999 оны 7-р сард Азид Мабус хэмээх газар хоёр дахь Чингис төрнө хэмээн тэмдэглэсэн байдаг. Дэлхийн олон орны эрдэмтэд Мабус хэмээгчийг монгол гэж тайлбарлаж байна. Ер нь Нострадамус гэж хэн бэ? Энэ хүн 1503 онд Францад төрсөн бөгөөд өөрийн үеэс эхлэн 3793 оныг хүртэлх бүх хүн төрөлхтний хувь заяаны зургийг хэлсэн хүн юм. Тэрээр монголчууд бидний хамгийн ойр дөт ойлгох социализм гэгчийг эхлэх төгсөх оноор нь 73 жил тогтохыг хэлж тэрхүү нурамгүй мэт нүсэр байгууллыг өөрчлөлт шинэчлэлт гэгчээр будаа болгосон М. С. Горбачевыг “Мишка” хаан буюу цусан тамгатай, цусан замтай хүмүүн хэмээсэн хэлсэн байдаг. Цусан тамга хэмээсэн нь духан дээрх мэнгийг нь хэлсэн бол харин цусан замтай хэмээсэн нь мөн л учиртай ажээ. М. С. Горбачевыг Арменд айлчлаад буцсаных нь дөнгөж дараа аймшигт газар хөдлөлт болж олон мянган хүнийг залгиж, хот сууриныг балгас болгосон. 

	Тэгэхээр энэ зөнч хүн оргүй хоосон өгүүлээгүй нь мэдээж. Юутай ч монгол зурхайн судрын тэмдэглэл, их зөнч Нострадамусын хэлсэн зүйлүүд нь хоорондоо богинохон хугацаанд зөрж байна. Гэсэн хэдий ч энэ их хүн төрөх нь лавтай. Онголсон газар Онон, Хэрлэн Орхон, Туулын саваас хаа ч холдохгүй монголдоо мэндэлнэ. Бар, туулай жилийг өнгөрөхөд монголчуудын жаргалын жаран эхэлнэ хэмээснийг зурхай судлаач Д. Мөнх-Очир давхар уламжилжээ. 

	 

	12.”1998 ОНД БҮСГҮЙЧҮҮДЭД ЭЭЛТЭЙ ЖИЛ...”

	(“Хөх толбо” сонины 1998 оны 01-р сар. №03)

	 

	“Хөх толбо” – Цагаан сар 1-р сард, 2-р сард болно гэсэн яриа яригдсаар. Энэ жилийн хувьд хугацаа нь яагаад маргаантай болоод байгаа юм бол?

	Д. М. —  Азийн ихэнх улс түмэн 1-р сарын 27-нд цагаан сараа хийж байгаа. Харин монголчууд Сүмбэ хамба Ишбалжирын тооцоолсон “Төгс баясгалант шинэ зурхайн” тооцооллоор авч үзвэл 2-р сарын 27-нд цагаан сараа хийнэ. Хятадтай харилцаа өргөжсөн 1990-ээд оноос хойш Өвөр монголын календарийг үзээд манайтай зөрүүтэйг мэдэнгүүтээ л цагаан сарыг Тэрбиш буруу тооцоолжээ гэж ярьдаг ч нөгөө л Тэрбишийнхээ “буруу” тооцоолсон өдөр нь шинэлдэг уламжлалтай болж дээ. Энэ жилийн хувьд Өвөрлөгчдөөс нэг сарын хойно манай цагаан сар болж байгаа. Энэ нь жирийн нэг тохиолдол биш цаанаа нарийн учир холбогдолтой тооцоолол. Ер нь тэгээд монголчууд бид өвөрлөгчдөөс зурхайн ухааны хувьд хэд дахин илүү юм шүү. 

	“ХТ” —  Манайд зурхайн аль төрөл нь илүү хэрэглэгдэж байна вэ?

	Д. М. —  Монголд зурхайн ухааныг дотор нь одон буюу шар зурхай, амьдын буюу хар зурхай гэж хоёр хуваадаг. Одон зурхай нь од гарагийн хөдөлгөөнийг тооцон боддог. Одон зурхайн тооцоонд тулгуурлан хүний амьдралын сайн мууг гаргадгийг нь амьдын зурхай гэж үздэг. Цаашлаад амьдын зурхай маань ч дотроо олон хуваагддаг. 1990-ээд оноос хойш өрнийн болоод дорнын зурхай хоёулаа л янз бүрийн байдлаар сонин сэтгүүл дээр бичигдэж байна. Хуучин уламжлалаар бол өөрсдийн эрдэмтэн мэргэдийн бүтээсэн зурхай илүү байсан. Хүмүүс өрнийн зурхайг янз бүрийн хэвлэл, сониноос орчуулж тавьж байгаа ч энэ нь таарах, таарахгүйтэй. Яагаад гэвэл зурхайн ухаанд гол баримталдаг зүйл бол газар зүйн байршил. Тэгэхээр Европын тооцоо монголд таарах нь битгий хэл Дорнод-УБ-ын хооронд нэг цагийн зөрөөтэй шүү дээ. Харин монголчуудын уламжлалт зурхай бол монгол орны газрын хуваарьт тааруулж хийсэн тул маш гайхамшигтай хариулт гардаг. Өрнө дахин нарны хөдөлгөөнийг, дорно дахин сарны хөдөлгөөнийг баримталж тооцоолж ирсэн. 

	“ХТ” —  Шинэ гарах жилийн үрийг товч тодорхойлбол?

	Д. М. —  1998 оны хувьд бол хайр дурлал-гоо сайхныг илэрхийлсэн Сугар гараг эрхшээсэн жил тул эмэгтэйчүүдэд маш сайн жил төдийгүй, удирдах албаны эмэгтэйчүүдэд гайхамшигтай амжилт үзүүлэх жил болно. Мөн манай дэлхий Бумбын ордонд шилжих жил ч гэж үзэж байгаа. 

	“ХТ” —  Бумбын орд гэснээс энэ орд гэснээс энэ ордод орох 1-р сарын 20-ны өдрийг цагаан сартай холбосон яриа ч гадуур гараад байгаа?

	Д. М. —  Энэ нь цагаан сард нөлөөлөхгүй ч 1998 оны 1-р сарын 20-ны өдрийг ямар нэгэн байдлаар тэмдэглэхэд буруудах юу байх вэ. Аливаа цаг хугацааны шинэ тохиолдлыг хүмүүс урьд нь тэмдэглэсээр л ирсэн шүү дээ. Манай дэлхий Загасны ордны нөлөөнд 2160 жил амьдарлаа. Загасны оршин буй ус нь маш хувирамтгай бодис байдаг тул Загасны эрин бол цаг хугацааны хувьд маш хувирамтгай, маш хатуу өнгөрч байна. Загасны ордонд хүн төрөлхтний үхлийн ихэнх нь өөрийн үхлээр биш мэсэнд үхэж байсан нь тодорхой. Энэ хугацаанд том, жижиг 14000 дайн болж, асар аймшигтай олон дэлбэрэлт, байгалийн гажуудал ч гарч байлаа. Харин бид одоо хүний оюун ухаан, билгийг нээх, оюуны чадал дээшлэх, ухаантан мэргэдийг төрүүлсэн эх хүн, эмэгтэйчүүдийг ивээсэн БУМБЫН эринд орно. Бумбын энэ эринд нууцлаг байсан маш олон зүйлс ил гарч, гайхамшгийг танин мэдэх эрин болно. Монгол хаадын түүх, монголын эртний их мэргэдийн судар цадигт 1-р сарын 20-ны өдрийг Бумбын ордонд шилжих өдөр гэж үзэж байхад өрнө дахин 1999, 2003, 2005 он ч гэж үзэж байгаа. Гэхдээ Бумбын ордны нөлөө 1990-ээд оноос эхэлсэн. 

	 

	13.”ХЯТАД-ЯПОНД ДӨРВИЙН ТОО ҮХЭЛ ГЭСЭН УТГАТАЙ”

	(“Шар сонин” 1998 оны №8) 

	 

	Зурхайн ухаанд тэмдэглэснээр энэ оны хувьд бидний амьдралд сөрөг үзэгдлүүд тохиолдож болзошгүй юм. Энэ талаар алдарт зурхайч Нострадамус болон түүний шавь Неругийн бүтээлүүдэд дурджээ. Мөн монголын гайхамшигтай зурхайч, мэргэн хувилгаад ч энэ талаар өгүүлжээ. Бид зурхай судлаач Д. Мөнх-Очиртой уулзаж бодлыг нь хуваалцав. 

	— Чухам ямар үндэслэлээр тухайн онд тохиолдож болох эерэг, сөрөг үзэгдлүүдийг урьдчилан тааж хэлдэг вэ?

	— Дэлхийн аль ч улс гүрэнд хүндлэгддэг болоод цээрлэдэг өөрийн гэсэн тоо байдаг. Монголчууд дордохын долоо гэж цээрлэдэг бол есийг тогтмол тоо хэмээн бэлгэшээдэг. Хятад, Японд дөрвийн тоог үхэл гэдэг үгтэй утга нэгтэй учир их цээрлэдэг байна. Эмнэлэг, сургуулийг яг дөрвөн давхар барьдаггүй гэдэг. Орост 13-ын тоог чөтгөрийн тоо гэж цээрлэнэ. Өрнө дахинд “666” гэсэн тоог маш ихээр цээрлэдэг болохыг бид мэднэ. Эсвэл дээрх тоог хоёроор үржүүлбэл 1332 гэсэн он гарч ирнэ. Энэ онд дэлхий дээр маш их сөрөг үйл явдлуудыг харуулсан байна. Энэ онд монголд гурван хаан солигдож, Хятадад томоохон газар хөдлөлт болж байв. Мөн өрнө дахинд 14-15 жил үргэлжилсэн загалмайтны аян дайн эхэлж байсан. Ер нь хэдэн оронтой тоог ч “1-9” гэсэн цифрт захируулж болдог. Арабын ард түмэн анх удаа 1-9 гэсэн тоог гаргаж ирсэн байна. Жишээлбэл: 1332 оны тоонуудын нийлбэр нь “9” гарах жишээтэй. Тэгэхээр дэлхийд 6, 9 гэсэн тоонд захирагдсан онд маш сонин үйл явдал гарч байжээ. 6, 9 гэсэн тоонуудын хэлбэр нь нэг байдаг. 

	Ес гэдэг нь нэг оронтой тооны хамгийн дээд тоо шүү дээ. “6, 9” хоёр тооны дүрсийг тасралтгүй эргүүлээд л байвал ертөнцийн цөмийн бүдүүвч гарч ирж байна. Энэ оныг ярихын өмнө яагаад ийм юм ярив гэдэг ийм учиртай. 1881 гэдэг он (1+8+8+1=18, 1+8=9) “9”-ийн тоонд хамаарагдана. Энэ онд анхны намууд бий болж байсан. 1917 он (1+9+1+7=9) есөд харьяалагдана. Энэ онд Октябрийн хувьсгал ялж байв. 1941 оны (1+9+4+1=6) 6-р сарын 22-нд эх орны дайн эхэлж байсан гэхээр зургаагийн тоонд захирагдах жишээтэй. 1986 онд (1+9+8+6=6) Чернобылийн атомын цахилгаан станц дэлбэрч байлаа. 

	Аливаа атомын цөмийн дотоод руу хүн хамаагүй болчимгүй зангаасаа өөрийгөө егүүтгэж болох юм гэдгийг шинжлэх ухаанд болгоомжтой хандах ёстой гэдгийг хүн төрөлхтөнд сануулж байсан. 1989 онд (1+9+8+9=27, 2+7=9) дэлхий дахинд маш сонин эргэлт гарсан. Социалист систем задран унаж, тухайн орнуудын зарим нэгэнд нь аймшигтай хувьсгал гарч байсан. Ялангуяа Румынд Чаушескугийн эсрэг цуст бослого гарч байлаа. Үүнийг Румыны түүхэнд гарч байгаагүй үйл явдал гэж үздэг юм билээ. 

	“666” гэсэн муу ёрын тоог гурваар үржүүлбэл 1998 гэсэн та бидний туулж байгаа он гарч ирнэ. Тиймээс сонин үйл явдал энэ онд гарч болзошгүй. Энэ талаар Нострадамус сонин юм хэлсэн байдаг. “Гурван ес давхацсан 20-р зууны төгсгөл онд аймшигтай үйл явдлууд давхцаж болно. Гагцхүү энэ 1998 онд хоёр их гүрэн ойртож нягтарвал дэлхийн их дайныг зогсоож болно” гэсэн байдаг ажээ. Жишээлбэл: Ирак Америкийн хооронд юу болов. Азийн олон оронд эдийн засгийн хямрал гүнзгийрлээ. 1998 он гармагц Хятадад газар хөдөлж үй олон хүмүүс сүйдлээ. Тэгэхээр тоо гэдэг биетээр илэрдэг. Биет нь тоогоор илэрдэг. 1998 оны нэг онцлог нь эртний Грек, Ромд хайр дурлал, гоо сайхныг төлөөлсөн Венера тэнгэр буюу Сугар гараг энэ оныг эрхшээж байгаа юм. 

	Нарны аймгийн есөн гараг дэлхийд ээлж ээлжээр манаачийн үүрэг гүйцэтгэдэг. Энэ жил Сугар гараг эрхшээсэн учир дээрх үйл явдлуудын хатууг хөнгөлнө гэсэн үг. Эмэгтэйчүүд хайр дурлалын гарагт аливаа хатууг зөөллөж, айл гэрийн галыг авч явна. Эр хүн хатуу, эм хүн зөөлөн шинжтэй. Зөөлөн нь хатуугаа иднэ гэж үг байдаг шүү дээ. Дээр нь дорно дахины ард түмний тоолдог бар жил давхацжээ. Монголчууд барыг хайрлаж хүндэтгэн дээдэлдэг. 1206 оны улаан бар жил Монголын нэгдсэн төр улсыг байгуулж дэлхийд цоройн гарч ирж байсан. Эр хүний хийморь лундааг бар сарын бар өдөр хийсгэдэг. 

	— Сугар гарагийн ивээлд төрсөн хүн байдаг шүү дээ, энэ жил эдгээр хүмүүст хэрхэн нөлөөлөх бол?

	— Хүн бүрийг есөн гараг ээлжлэн ивээж, дээр нь 28-од ивээдэг. Энэ жил сугар гараг ивээх хүмүүс эрэгтэй нь 22, 31, 40, 49, 58, 67, 76 настай хүмүүс, эмэгтэй нь 26, 35, 44, 53, 71, 80 настнууд ажил амьдрал нь бүтэмжтэй байна гэсэн үг. Албан тушаал эрхэлж байгаа эмэгтэйчүүдийн хувьд бүр илүүтэй. Энэ жил эмэгтэйчүүдэд илүү сайн нөлөөтэй. 

	— Бар жилтнүүд энэ онд жил орно, тэдний хувьд ямархуу байх бол?

	— Дорно дахин монголчуудын гаргаж ирсэн 12 жилийн тоолол сонин агуулгатай. Үүнийг орчин үеийн генетикийн шинжлэх ухаанаар тооцож үзжээ. Оросын эрдэмтэн Чеживскийн тооцоолсноор 12 жил тутмын 11. 5 жилд нь нарны идэвхжил таарч байна. Хүний генээр яривал 12 жил тутамд цусны бүлгийн эргэлт солилцоо явагддаг. Хуучин юмнаас шинэ рүү ороход эерэг болон сөрөг нөлөө байдаг. 12 жилийн амьтан бүр өөрийн гэсэн 12-шинжтэй. Тухайн жилээсээ шалтгаалан янз бүрээр жил орно. Бар жилийн хувьд нэг их айгаад байхаар ноцтой юм байхгүй. Хүүхдүүдийн хувьд 13-ны жил хатуувтар байдаг. Энэ үед хүүхэд наснаас идэр нас руу шилждэг. Орчин үеийн ойлголтоор бол шилжилтийн нас. 

	— Хүн өөрт оногдсон тоог олохдоо төрсөн өдөр, саруудын тоонуудын нийлбэрийг нэмсээр байгаад нэг оронтой тоо болгодог шүү дээ. Энэ хэр үндэслэлтэй вэ?

	— Хүн төрөх агшныг илэрхийлж байгаа тоо нь тэр тоо юм. 1966 оны 10-р сарын 3-нд төрсөн хүнийг авч үзье л дээ. (1+9+6+6+10+3=35, 3+5=8) Тиймээс энэ хүний тоо бол найм болно. Өөрөөр хэлбэл азтай тоо нь ийм хүнд аль ч сарын 8, 17, 26-ны өдөр сайнаар нөлөөлнө. 

	 

	14.”БАР ЖИЛД БЭР БУУЛГАЖ БОЛНО”

	(“Засгийн газрыг мэдээ” сонины 1998 оны 04-р сарын 16. №74)

	 

	— Бар жилд бэр буулгаж болдоггүй гэж хүмүүс ярилцах юм. Үнэн үү? (Өвөрхангай аймаг. Гучин-Ус сум. Б. Барцадгүй)

	— Монгол зурхайд 12 жилийн дотроос бар, морь, нохой, гахай, бичийг таван хатуу жил гэж нэрлэдэг. Гэвч эдгээр жилийн өнгө төрхийг хүмүүс гүйцэд ухаардаггүй бололтой. Хатуу гэдэг нь муу хэмээсэн үг биш. Тиймээс бар жилд бэрээ буулгаж, хурим найраа хийж болно. 

	 

	15.”БАР ЖИЛ МОНГОЛЧУУДАД ЭЭЛТЭЙ”

	(Мандуулан. А “Ардын эрх” сонин. 1998 он. №48)

	 

	Билгийн тооллыг хөөн үзвээс мянган онд бар жил 156-удаа тохиожээ. Тухайн жилүүд монголын хувь заяанд хэрхэн нөлөөлж байсныг судар бичигт нэгтгэн тэмдэглэн үлдээснийг зурхайч Д. Мөнх-Очир ийн өгүүлсэн юм. Хамгийн агуу нь 1206 оны бар жил монголын тулгар төр байгуулагдан Тэмүжинийг бүх монголын их эзэн Чингис хаанд өргөмжилжээ. 1268 онд Мөнхтөмөр Алтан ордны хаан ширээнд заларч, 1422 оны зун зүүн монголын ноёд Хорчины Адайг харин Ойрадынхан Тогоон тайшийг хаанаар өргөмжилсөн ажээ. 

	Гэтэл 1434 оны бар жил тэр бээр Аругтай тайшийг хөнөөгөөд бүх Монголыг нэгтгэн захирсан байна. Харин нэгэн бар жил улирсны дараа буюу 1470 онд Баянмөнх жононг насан эцэслэхэд Батмөнх бүх Монголын даян хаан болжээ. Дараагийн бар жилд түүний хоёр ихэр хүү Төрболд, Улсболд нар мэндэлсэн аж. Мөн 1554 онд Автай сайн хан, 1710 онд Хотгойдын Чингүнжав, 1854 онд их бичгийн хүн Ишданзанваанжил, 1878 онд Сайн ноён хан Намнансүрэн, 1890 онд Ардын засгийн сайд Д. Лосол, 1902 онд зохиолч С. Буяннэмэх нар эхийн хэвлийгээс мэндэлж хожмоо Монголын түүхэнд тэмдэглэн үлдэх их үйлсийг бүтээсэн байна. Үхэх, төрөх нь энэ хорвоогийн жам юм болохоор 1170 оны бар жил Есүхэй баатар Татааруудад хорлогдож, 1242 онд Цагаадай хан нас нөгчиж, 1268 онд Тулуйн хүү Аригбөх таалал төгсжээ. 

	Мөн 1986 оны бар жил ардын уран зохиолч Ц. Дамдинсүрэн гуай ертөнцийн мөнх бусаар одсоныг өдгөө үеийнхэн мэдэх буй заа. Урлаг, соёлын амьдралд 1662 онд түүхч Саган сэцэн “Эрдэнийн товч”-ийг туурвиж, 1686 онд Өндөр гэгээн соёмбо үсэг зохиож, 1722 онд эрдэмтэн Мянгат “Тооны ухааны нарийн хуримтлал” хэмээх 53-боть тоо зурхайн ухааны бүтээлийг бүтээсэн байна. 

	Ардын хувьсгалаас хойш олны танил болсноор авч үзвэл пионерын байгууллагын “Залгамжлагч” сэтгүүлийн анхны дугаар гарч, 1962 онд Чингис хааны дурсгалын хөшөөг Хэнтий аймгийн Дадал суманд босгож дурсгалын марк гаргажээ. Энэ мэтчилэн тоочвол олныг өгүүлж болох ажээ. 

	 

	16.”ШИНЭ ЗАСГИЙН ГАЗАР УДАХГҮЙ ОГЦОРНО”

	(Батгүр. С “Сэрүүлэг” сонин. 1998 оны №62. 63) 

	 

	Зурхайч Д. Мөнх-Очир Ц. Элбэгдоржийн Засгийн газрыг хоёр сар болно гэж хүмүүсийн гайхлыг төрүүлж “Арай ч үгүй байлгүй” гэж бодоход хүргэж байсан. Гэтэл Мөнх-Очирын хэлсэн нь үнэн болж Ц. Элбэгдоржийн Засгийн Газар 56-хан хоног наслаад “нам тавиулсан”. Харин одоо Д. Мөнх-Очир гуай шинэхэн байгуулагдсан Засгийн Газрын тухай ярьж байна. 

	— Та өнгөрсөн “Цагаан сар”-ын үеэр 1998 оныг нийгэм, улс төрийн хувьд тогтворгүй жил болно гэж байсан байх аа?

	— Тийм ээ. Би энэ бүхнийг тооны ухаанаар тайлж хэлсэн. 1998 он нь есийн тоонд харьяалагдаж байгаа учраас маш сонин сонин буюу дандаа сөрөг үйл явдлууд болно оо гэж би “Цагаан сар”-ын өмнө ярьсан. Үүнийг бид биеэрээ амсаж байна. 1998 онд төр засаг маань хэд дахин солигдлоо. Орост мөн адил. Яагаад энэ “Ардчилсан холбоо эвсэл”-ийнхний засаг төр нь ийм олон дахин солигдоод нэр төр нь унаад байна вэ? гэвэл “Ялалт” байгуулсан өдөр нь “9”-ийн тоонд захирагдаж байгаа юм. 1996 оны 06-р сарын 30-ны өдөр сонгууль болсон. Энэ 06-р сарын 30 гэдэг чинь сарын тоо болох “6”-дээр өдөр заасан 30-ны гурвыг нэмэхээр ес болно. Тийм учраас агуу их ялалт нь ялагдал авч ирсэн. Бас М. Энхсайхан 07-р сарын 18-нд Засгийн эрх авсан нь мөн “9”-ийн тоонд захирагдаж байна. Энэ мэтчилэн дандаа тооны хувьд сөрөг нөлөө байна. Зурхайд бол “9”-ийн тоо их муу л даа. 

	— Ц. Элбэгдоржийн “ЗГ”-ыг дөнгөж байгуулагдаад хоёр хонож байхад та энэ “ЗГ” хоёр сарын настай гэсэн. Яаж үүнийг тааж мэдэв ээ?

	— Аливаа ажил хийж байгаа хүний муу талыг нь урьдчилаад хэлчих тусгүй. Гэхдээ анхааруулах зүйл байх нь мэдээж. Ц. Элбэгдоржийн хувьд нийгэмд болж байгаа процесс болон нас нь тухайн жилтэйгээ харшилдаж байсан. Өөрөөр хэлбэл Засгийн газарт нэр нь дэвшсэн өдрүүд нь мөн л зургаа, ес гэсэн тоонд тохирч байгаа учраас хугацааны хувьд тааруу тохиол болсон. Зургаа болон есийн тоонд харьяалагдахаар “66” болон “99” хоног дээрээ ямар ч үйл явдал, үзэгдлүүд унтардаг жамтай. Эсвэл “666” болон “999” хоног дээрээ ямар ч эмчилгээгүй болдог. Тэр талаас нь хэлчихсэн ухаантай юм л даа. 

	— Бас энэ сарын “9”-ний өдөр Нийслэлийн Засаг дарга асан Наранцацралт Ерөнхий сайдаар сонгогдлоо?

	— Тийм ээ. Энэ их сонин юм болж байна. Түрүүчийн хоёр Ерөнхий сайд нар маань “9”-ийн тоонд захирагдсан сар, өдөрт “Ялалт” байгуулж албан тушаалаа хүлээн авч байсан бол мөн л Наранцацралт дарга сонгогдож болох өдөр, хоног байсаар атал явж явж 12-р сарын 09-нд албан тушаалаа хүлээн авлаа. Энэ нь анхнаасаа бүтэмж муутай, сөрөг үр дагавар ихтэй, тэр үйлийн үр нь яг л 9-ийн тоондоо таарчхаж байгаа юм. Тэгээд ч Наранцацралт дарга 18-дахь Ерөнхий сайд гэдэг утгаараа мөн л нөгөө “9”-ийн тоонд захирагдаж байна. Энэ нь цаашдын үйл ажиллагаандаа асар их сөрөг нөлөөллүүд болон зөрчлүүдтэй тулгарна гэсэн үг. 

	— Тэгвэл Наранцацралтын “ЗГ” хэр удаан оршин тогтнох бол…?

	— Энхсайхан, Элбэгдоржийн Засгийн газрууд хэл ам, хэрүүл маргааныг тэсвэрлэлгүй “9”-ийн тоондоо захирагдан огцорцгоосон. Одоогийн энэ Засгийн газар ч ажил үйлс нь явуургүй, хэл ам хэрүүл маргаануудаар дүүрэн байх учраас нэг их удахгүй огцорно. 

	— С. Зориг агсныг алсан алуурчдыг олоогүй удааширч байгаа нь ард түмний бухимдлыг төрүүлэх нь шиг байна. Алуурчныг ямар хүрээнээс олж болохыг хэлэхгүй юу?

	— Энэ нь эртнээс зохион байгуулалттай бэлтгэгдсэн захиалгат аллага мөн. Уг аллагад монгол, орос хүмүүс холбогдохгүй болов уу. Харин захиалагч нь хятад, гүйцэтгэгч нь монгол байж болзошгүй. С. Зориг эх оронч, үндсэрхэг үзэлтэй, хээл хахууль авдаггүй, төлөв үнэн шударга хүн байсан нь түүнийг алах шалтгаан нь болсон. 

	 

	17.”ЕРӨНХИЙ САЙД “СЭРҮҮЛЭГ”-ИЙН ЯРИЛЦЛАГЫГ УНШСАН БОЛ ОГЦРОХГҮЙ БАЙЖ БОЛОХ ШҮҮ ДЭЭ”

	(Батгүр. С “Сэрүүлэг” сонины 1999 оны 07-р сар. №45-46)

	 

	Ж. Наранцацралтын Засгийн газар огцорлоо. Тийм ээ, одоо бүхий л хэвлэл, мэдээллийнхэн үүнд л гол анхаарлаа хандуулж бичиж, ярьж шуугьж байна. Тэгвэл өнгөрсөн 1998 оны “Сэрүүлэг” сонины 12-р сарын №62-63 дугаарт зурхайч Д. Мөнх-Очир гуайтай хийсэн “Шинэ Засгийн газар удахгүй огцорно” хэмээх сэтгүүлч С. Батгүрийн ярилцлагыг уншигч та нэхэн санаж байгаа биз ээ. Тухайн үед ард түмэн болоод Засгийн эрхэнд гараад долоо ч хоноогүй байсан Ерөнхий сайд Ж. Наранцацралтыг ихэд цочирдуулж яг найман сарын дараа огцорно хэмээн зоригтой мэдэгдэж байсан зурхайч Д. Мөнх-Очир мөн л Ц. Элбэгдоржийн Засгийн газрыг огцрох хугацааг хэлж байсан юм. 

	 

	НЭХЭН САНУУЛАХ УЧИРЛАЛ БУЮУ ШИНЭ ЗАСГИЙН ГАЗАР УДАХГҮЙ ОГЦОРНО

	 

	Зурхайч Д. Мөнх-Очир Ц. Элбэгдоржийн Засгийн газрыг хоёр сар болно гэж хүмүүсийн гайхлыг төрүүлж “Арай ч үгүй байлгүй” гэж бодоход хүргэж байсан. Гэтэл Мөнх-Очирын хэлсэн нь үнэн болж Ц. Элбэгдоржийн Засгийн Газар 56-хан хоног наслаад “нам тавиулсан”. Харин одоо Д. Мөнх-Очир гуай шинэхэн байгуулагдсан Засгийн Газрын тухай ярьж байна. 

	— Та өнгөрсөн “Цагаан сар”-ын үеэр 1998 оныг нийгэм, улс төрийн хувьд тогтворгүй жил болно гэж байсан байх аа?

	— Тийм ээ. Би энэ бүхнийг тооны ухаанаар тайлж хэлсэн. 1998 он нь есийн тоонд харьяалагдаж байгаа учраас маш сонин сонин буюу дандаа сөрөг үйл явдлууд болно оо гэж би “Цагаан сар”-ын өмнө ярьсан. Үүнийг бид биеэрээ амсаж байна. 1998 онд төр засаг маань хэд дахин солигдлоо. Орост мөн адил. Яагаад энэ “Ардчилсан холбоо эвсэл”-ийнхний засаг төр нь ийм олон дахин солигдоод нэр төр нь унаад байна вэ? гэвэл “Ялалт” байгуулсан өдөр нь “9”-ийн тоонд захирагдаж байгаа юм. 1996 оны 06-р сарын 30-ны өдөр сонгууль болсон. Энэ 06-р сарын 30 гэдэг чинь сарын тоо болох “6”-дээр өдөр заасан 30-ны гурвыг нэмэхээр ес болно. Тийм учраас агуу их ялалт нь ялагдал авч ирсэн. Бас М. Энхсайхан 07-р сарын 18-нд Засгийн эрх авсан нь мөн “9”-ийн тоонд захирагдаж байна. Энэ мэтчилэн дандаа тооны хувьд сөрөг нөлөө байна. Зурхайд бол “9”-ийн тоо их муу л даа. 

	— Ц. Элбэгдоржийн “ЗГ”-ыг дөнгөж байгуулагдаад хоёр хонож байхад та энэ “ЗГ” хоёр сарын настай гэсэн. Яаж үүнийг тааж мэдэв ээ?

	— Аливаа ажил хийж байгаа хүний муу талыг нь урьдчилаад хэлчих тусгүй. Гэхдээ анхааруулах зүйл байх нь мэдээж. Ц. Элбэгдоржийн хувьд нийгэмд болж байгаа процесс болон нас нь тухайн жилтэйгээ харшилдаж байсан. Өөрөөр хэлбэл Засгийн газарт нэр нь дэвшсэн өдрүүд нь мөн л зургаа, ес гэсэн тоонд тохирч байгаа учраас хугацааны хувьд тааруу тохиол болсон. Зургаа болон есийн тоонд харьяалагдахаар “66” болон “99” хоног дээрээ ямар ч үйл явдал, үзэгдлүүд унтардаг жамтай. Эсвэл “666” болон “999” хоног дээрээ ямар ч эмчилгээгүй болдог. Тэр талаас нь хэлчихсэн ухаантай юм л даа. 

	— Бас энэ сарын “9”-ний өдөр Нийслэлийн Засаг дарга асан Наранцацралт Ерөнхий сайдаар сонгогдлоо?

	— Тийм ээ. Энэ их сонин юм болж байна. Түрүүчийн хоёр Ерөнхий сайд нар маань “9”-ийн тоонд захирагдсан сар, өдөрт “Ялалт” байгуулж албан тушаалаа хүлээн авч байсан бол мөн л Наранцацралт дарга сонгогдож болох өдөр, хоног байсаар атал явж явж 12-р сарын 09-нд албан тушаалаа хүлээн авлаа. Энэ нь анхнаасаа бүтэмж муутай, сөрөг үр дагавар ихтэй, тэр үйлийн үр нь яг л 9-ийн тоондоо таарчхаж байгаа юм. Тэгээд ч Наранцацралт дарга 18-дахь Ерөнхий сайд гэдэг утгаараа мөн л нөгөө “9”-ийн тоонд захирагдаж байна. Энэ нь цаашдын үйл ажиллагаандаа асар их сөрөг нөлөөллүүд болон зөрчлүүдтэй тулгарна гэсэн үг. 

	— Тэгвэл Наранцацралтын “ЗГ” хэр удаан оршин тогтнох бол…?

	— Энхсайхан, Элбэгдоржийн Засгийн газрууд хэл ам, хэрүүл маргааныг тэсвэрлэлгүй “9”-ийн тоондоо захирагдан огцорцгоосон. Одоогийн энэ Засгийн газар ч ажил үйлс нь явуургүй, хэл ам хэрүүл маргаануудаар дүүрэн байх учраас нэг их удахгүй огцорно. 

	— С. Зориг агсныг алсан алуурчдыг олоогүй удааширч байгаа нь ард түмний бухимдлыг төрүүлэх нь шиг байна. Алуурчныг ямар хүрээнээс олж болохыг хэлэхгүй юу?

	— Энэ нь эртнээс зохион байгуулалттай бэлтгэгдсэн захиалгат аллага мөн. Уг аллагад монгол, орос хүмүүс холбогдохгүй болов уу. Харин захиалагч нь хятад, гүйцэтгэгч нь монгол байж болзошгүй. С. Зориг эх оронч, үндсэрхэг үзэлтэй, хээл хахууль авдаггүй, төлөв үнэн шударга хүн байсан нь түүнийг алах шалтгаан нь болсон. “Сэрүүлэг” сонин 1998 оны 12-р сар. №62, 63 

	— Ерөнхийлөгч Н. Багабанди төр барих өдрөө надаас асуусан

	Ийнхүү одоогоос найман сарын өмнө олныг шуугиулж байсан энэхүү ярилцлагын эзэн болох Шарнууд овогт Д. Мөнх-Очир гуайтай Ж. Наранцацралтын “ЗГ” огцорсных нь дараа дахин уулзсан юм. 

	— Одоогоос найман сарын өмнө “Сэрүүлэг” сонинд өгсөн ярилцлага тань өдгөө бодит амьдрал дээр биеллээ оллоо. Өнөөдөр та үүнд ямар тайлбар өгөх вэ?

	— Тайлбар өгөх нь ч юу байх вэ. Гэхдээ аливаа юмс тоогоор, тоо нь юмсаар илэрч байдаг. Тоо гэдэг чинь өөрөө мөнхийн чанарыг агуулж байдаг. Өөрөөр хэлбэл тоо нууцлаг шинжийг агуулж хадгалдаг. Тэгэхээр нууц шинж нь юундаа байна, ямар учраас байна гэдэг дээр гол учир нь байгаа юм. Тэгээд ч “Ардчилсан холбоо эвсэл” өөрөө их эвгүй өдөр “Ялалт” байгуулсан. М. Энхсайхан, Ц. Элбэгдорж, Ж. Наранцацралтын Засгийн газрууд тооны хувьд нэг их явцгүй, явуургүй өдөр эрх мэдэл тамга, тэмдгээ хүлээж авсан. Би үүнд л өөрийнхөө хэлэх гэсэн зүйлээ тулгуурлан хэлснээс биш ямар нэгэн байдлаар тэднийг муулахыг хүсээгүй. Ер нь цаашдаа төр Засгийн эрхэнд гарч байгаа хүн чадалтай ч бай, чадалгүй ч бай өдрийн сайныг сонгож байх хэрэгтэй гэж хэлмээр байна. 

	— МУ-ын Ерөнхийлөгч Н. Багабанди өөрийн эрх мэдэл, тамга тэмдгээ хүлээж авахдаа танаар өдөр судраа үзүүлсэн гэх яриа байх юм. 

	— Тийм ээ. Төрийн ёслолын хэлтсээс хүн ирж өдөр судар асуусан. Тийм болохоор Ерөнхийлөгч Н. Багабанди миний заасан өдөр товлон байж төрийн ерөнхийлөгчийн тамгаа хүлээж авсан. Тэр ч утгаараа би ерөнхийлөгчийг учиргүй их алдаа гаргаад ч юм уу, гүнзгий хэл ам, хэрүүлд орооцолдохгүй болов уу гэж бодож байгаа. Яагаад гэвэл ертөнцийн хоног хугацаа гэдэг чинь од гарагийн зөрчил хөдөлгөөнөөр үргэлжлэн зохицуулагдаж байдаг. Тиймдээ ч дараагийн “Засгийн газар” тогтвор суурьшилтай сайн ажиллана гэж бодож байгаа бол өдөр судрыг нарийн сайн сонгох хэрэгтэй. 

	— Ж. Наранцацралтын “Засгийн Газар” хэдийгээр “9”-ийн тоонд захирагдсан өдөр эрх мэдэл авсан ч дараа нь ямар нэгэн засал хийлгэсэн бол огцрохгүй байж болох байсан болов уу?

	— Байгаль дэлхий хүнд муу юм өгөхдөө түүнийгээ засаж залруулах арга чаргаа бас давхар өгдөг. Тэр ч утгаар ертөнцөд болохгүй, бүтэхгүй юмс гэж байдаггүй. Ганцхан “чадахгүй” юм гэж байдаг. Жишээ нь: Ерөнхий сайд Ж. Наранцацралт гуай “Сэрүүлэг” сонинд гарсан чи бид хоёрын ярилцлагыг уншаад эвгүй өдөр Засгийн эрх мэдэл хүлээж авснаа мэдээд тухайн үедээ анхаарч засал хийлгэсэн бол өдгөө огцрохгүй ч байж болох байсан. Гагцхүү муу өдрийг өөрчилж засаж чадах хүн байсан уу гэхээс түүнийг огцруулахгүй байж болох байсан гэж би хэлэх гээд л байна даа. 

	— Дараагийн “ЗГ” танхимаа бүрдүүлэхээс өмнө танаас өдөр судар асууя гэвэл та хэрхэн хандах вэ?

	— Би Монгол улсын нэгэн иргэн үр сад нь шүү дээ. Төр засаг маань түвшин амгалан бол миний амьдралд сайнаар нөлөөлнө. Тиймээс надаас ямар гарлага гарах биш. Би юунд нь татгалзах вэ? Хэлж яриад туслахыг л бодно. 

	— Эцэст нь та юу гэж хэлмээр байна. 

	— Ер нь зурхайн шинжлэх ухааныг өнөөдөр гудамжинд мөнгө олох хэрэглүүр болгож байгаад би хувьдаа их харамсдаг. Тэгээд зурхайн шинжлэх ухаан гэдэг чинь цаанаа нарийн учиртай байдаг юм. Манай эртний хаад бүхэл бүтэн зурхайн яам буюу “Тэнгэрийг сүсэглэх яам” гэгчийг дэргэдээ байгуулж байсан түүх бий. Тэд нь хэзээ хурал чуулганаа хийх вэ, хэзээ ан ав, аян дайнд гарах, хэзээ од гарагийн болоод нар, сарны хиртэлт болох гэж байна гэх мэт бүхэл зурхайн шинжлэх ухааны мэдээллүүдийг эзэн хааддаа өгдөг байсан. Би үүгээрээ “Монгол улсыг мөнх байлгахын тулд аливаа тооцоо судалгаа зайлшгүй байх хэрэгтэй” гэж хэлэх гэсэн юм. 

	 

	18.”1999 ОНЫ 7-р САРД ЭЗЭН БОГД ЧИНГИС ТӨРНӨ”

	(“Долоо хоног” сонины 1999 оны №02)

	 

	— Сүнс гэж байгаад дараагийн төрлөө олдог гэдэг, та ямар бодолтой явдаг вэ? гэсэн асуултад Мөнх-Очир гуай хариулахдаа:

	— Буддын гүн ухаанд мөнх, мөнх бус юм гэж байдаг. Мөнх бус нь бие, мөнх нь сүнс. Далай лам шинжлэх ухаан хэрвээ сүнс байхгүй гэдгийг нотолбол би шашнаа хаяна гэсэн. Үйлийн үрийн үргэлжлэл бол сүнс. Тэгээд ч Энэтхэгт сүнс судлалын академи байдаг. Сүнс нь ямар үйл хийснээсээ шалтгаалж төрлийг олно. Архи, тамхи нь сүнсийг хиртээдэг. Араас нь буян ном хийх хэрэгтэй. 

	— Сүнс нь ийм төрлийг олжээ гэж мэдэж болох уу, үндэстэн хэмжээний удирдагч хэзээ төрөх вэ?

	— Алтан савыг нь нээгээд мэдэж болдог. Жишээ нь: Өчнөөн олон мянган хүн хэлэгдүүлэн, үхэл хагацал тарьсан маршал Чойбалсанг нас барахад тэр үеийн чадалтай лам нар цугларч алтан савыг нь нээсэн байна. Тэгэхэд Чойбалсангийн сүнс тамд биш Англид нэгэн баян хүний хүүхэд болж төрлөө хэмээн гарсан гэнэ. Үнэн мөнийг зөвхөн бурхан тэнгэр л тогтоон шийтгэдэг. Их хүнийг цаг хугацаа л төрүүлнэ. Ер нь үндэстэн хэмжээний лидер төрөх нь тодорхой бөгөөд 1999 оны 7-р сард их эзэн Богд Чингис хаан шиг хүн тодрох нь гарцаагүй. С. Зориг агсан 45 нас хүрээгүй учраас эх орондоо буцан хүн болж төрөх магадлалтай. 

	Мөн энэ 1998, 1999 онууд нь дэлхийн хэмжээнд их хүнд жилүүд болно. Учир нь есийн тоонд захирагдсан байгаа. Үхлийг урьдчилан зохиож болдоггүй. Одоогийн шинэ Ерөнхий сайдыг ард түмэнд эс таалагдсан ч тэнгэрт таалагдах ёстой гэж бодож байна. 

	 

	19.”ҮНЭР Л ОРООГҮЙ БОЛ ҮХСЭН ХҮН АМИЛУУЛДАГ ЗУРХАЙЧИД ОЛШИРЧЭЭ”

	(Дашзэгвэ. Ж “Хачин сонин”. 1999 оны №3) 

	 

	— Манай улсад сүүлийн үед зурхай их хөгжиж байгаа юм шиг. Олон зурхайчид гарав. Хүмүүс ч их хошуурах болж, хэр үндэслэлтэй байдаг бэ?

	— Зурхай бол шинжлэх ухаан. Зуун зуун жилээр уламжлагдсан ухаан юм. Байгаль нийгмийн амьдралын дунд шалгарагдсан учир үнэний хувь байдаг. Дайн байлдаан, хүний төрөх, үхэхийг од гарагийн хөдөлгөөнөөр тодорхойлдог учраас үнэний хувьтай гэж байгаа. 

	— Уучлаарай. Таны үнэний хувьтай гэдэг чинь хоёрдмол сонсогдоод байна. Худлаа ч байж болно гэж байгаа юм шиг…?

	— Би энэ тухай л хэлэх гэж байна. Нэгд алив шинжлэх ухаанд төгс оргил гэж байдаггүй. Хоёрт монголд одоо зурхай хөгжиж байгаа биш судалгааны хүрээнээс хальж чадахгүй байгаа. 1990-ээд оноос хойш манай нийгмийн амьдралд ардын эмнэлэг, зурхай хоёр хүчтэй гарч ирсэн. Сүүлд мөнгө олох хэрэглүүр боллоо. 1990 онд С. Нинжбадгар гуай, Л. Тэрбиш, Пүрэвсүрэн гуай бид нар Эрүүл Мэндийн Яамны хүсэлтээр зурхайн ухааныг эмнэлэгтэй холбох дамжааг хичээллүүлсэн юм. Тэр дамжаанд янз бүрийн хүн суусныг тухайн үед мэдээгүй. Тэдний ихэнх нь өнөөдөр “хосгүй алдарт” зурхайчид болчхоод байна. Аливаа шинжлэх ухааныг буруу тийш нь хөгжүүлэхээр хүмүүсийн амьдрал болон нийгэмд аюул учруулдаг. Шинжлэх ухааны хаан бол тоо. Тэгвэл зурхай бол тоо юм. Манай өнөөдрийн алдарт зурхайчид мөнгөнийхөө тоог гаргууд мэдэхээс биш зурхайнхаа тоонд паг байгаа нь онц халдварт өвчний нян гэсэн үг. 

	— Энэ чинь хувь хүний болон улс орны амьдралд аюул занал учруулж болно гэсэн үг үү?

	— Тийм ээ. Аюул занал болж болно. Хүний амьдралын цаг хугацааг буруу тооцвол амьдрал нь бүтэхгүй. Улс орны амьдрал хувь хүнд, хувь хүнийх улс эх орондоо нөлөөлдөг шүү дээ. Буддизмыг марксизм үгүйсгэсэн. Гэхдээ аль аль нь орон цагийг үгүйсгээгүй. 

	— Дорно өрнийн цаг тоолол зөрөөд байх юм. Ямар учиртай юм бэ?

	— Товчхон хэлэхэд дорнын зурхай бол сарны хөдөлгөөнд тулгуурлан цаг тооны бичгээ хийдэг. Гэхдээ манайх зөрдөг. Монгол нь Ишбалжирын “Төгс баясгалант шинэ зурхайн ёс”-ыг барьж хийдэг. Иймд Төвөд, Монгол хоёр тохирч бусадтай нь зөрдөг. Манайд хуучны юм бүхнийг сонгодог гэж үздэг. Ямар ч сонгодог юм хөгжих ёстой. Хуучны зурхайн онолыг үхширтэл баримтлах нь хөгжил биш. Зурхай дэлхийд их хөгжөөд байхад манайд хуучнаасаа зөрлөө гэдэг. Ингээд байхад өвөл нь хавраа, хавар нь зунаа хавчилгүй яах вэ. Монголд зурхайчид даанч цөөхөн дөө. Зурхайн шинжлэх ухаан хэн нэгний, аль нэг улс үндэстний хувийн өмч биш юм шүү. Монголын, дорно дахины гэж ярьж буй бол газар зүйн орчин юм. Хүн төрөлхтөн нэг нартай, нэг сартай. Газрын зурхай гэж байдаг. Энэ нь монголд хөгжөөгүй. Америк, Орос бол зурхайгаар хүчтэй улс. Дахин хэлэхэд зурхайг хуучны судалгаанаас цаашлуулж шинээр хөгжүүлж чадахгүй байна. Шинэчлэлт, өөрчлөлт хэрэгтэй. 

	— Хүн удмаа дагаж зурхайч болж болох уу?

	— Би жил хэртэй “Олон улсын зурхайчдын холбоо”-ны дарга хийж үзсэн юм л даа. Тэхэд над дээр “Би зурхайчийн удамтай” гэж хүмүүс ирдэг байв. “Ард түмэн бол юу ч бичиж болох цагаан цаас” гэж Мао-гийн хэлсэн үнэний хувьтай. Тиймээс л улс төрчдийн тоглоом болдог шүү дээ. Зурхай бол сэтгэх оюун ухааны үйлдэл болохоос удам дамждаг өвчин биш. Бариач бол удам дамжиж болох юм. Монголчууд наад зах нь Хөвсгөлийн хүн гэхээр айдаг. Энэ бол оюуны хоосролын илрэл. Бид социализмын үед хүмүүжсэн байж “Би найман настайгаасаа зурхай үзсэн” гэж ирэх хүн байхыг нь яана. Найман настай хүүхэд их л бодож үсэг л заалгаа биз. Тэгэхээр ийм “өрөвдөм” зурхайчид зурхайг унагаж байна. 

	— Жишээ нь энэ жилийн цагаан сарын өмнө зарим сонинд бөөн зурхай нийтэлж гүйлгээтэй байв. Энэнд та хэр итгэлтэй хандав…?

	— Бусдын тоглоом болж чаддаг ард түмнээ өрөвдөж байна. Нэг сонины зурхайд “Монгол нутгаас харийн дайсан хэсэглэж авна” гэж байсан. Энэ үг бол 16-р зууны судрын үг. Гэтэл өнөөдөр 21-р зуун болж байна. Хүний үхэх өдрийг хэлж, зайлуулдаг зурхайч гэж монголд байгаагүй. Өнөөдөр мөнгө олж байвал манайд үнэр ороогүй бол үхсэн хүүр амилуулдаг зурхайчид ч олширчээ. Үнэхээр ийм ид шидтэй бол монгол ядаж ганц ч архичингүй болох байсан сан. 

	— Зурхайч, үзмэрч, мэргэ төлөгч гээд ямар ялгаатай юм бэ?

	— Зурхай бол шинжлэх ухаан гэж дээр хэлсэн. Хүний алив юмны эхэлсэн цаг хугацааг зураад тууль хайлах мэт хэлж өгдөг. Дотроо бол олон ялгаатай л даа. Амьдын зурхай нь хүний ажил үйлс, эрүүл мэнд, амьдралын ноён нурууг үзнэ. 17-тулгуур ухагдахуунаар гаргадаг. Гэтэл өнөөдөр ганц хоёрхон ухагдахуунаар үздэг. Үүнд: хүмүүс итгээд л “Хэл амтай байна” гэвэл мундаг гэнэ. Амьд л хүн учраас цөм л хэл аманд өртдөг шүү дээ. “Өвдгөндөө сорвитой”, “Дайсантай байна”, “Цагаан хэл ам байна” гэдэг цөм хүний явдал. Энэ бүхэнд итгэнэ гэдэг хүн аяганы чинээ тархиныхаа зөвхөн 5-15 хувийг ашигладагтай холбоотой гэнэн хууртал юм. Сэжгээр өвдөж, сүжгээр эдгэнэ. Хүний оюун ухааны нууц чадавхад итгэл их нөлөөлдөг. Үүнээс үүдэж л хийморийн сан тавиулах, тийм ийм ном уншуулах зэрэг асуудал гардаг. Иймд олон ном уншуулсандаа биш олж уншуулсандаа учир нь байдаг. 

	Хүний оюун ухаан өөр өөрийн энерги масстай. Үүнтэй уялдуулахад хүнд үзэгдэж харагдахгүй, гарт баригдахгүй мөртөө хүнд нөлөөлдөг юмс байдаг. Шинжлэх ухаанд давхар ертөнц буюу энерги гэнэ. Монголчууд ад чөтгөр, бурхан гэнэ. Энэнд нэвтэрч хардаг тусгай ховор хүмүүс хаа нэг ховор төрнө. Эднийг үзмэрчид гэнэ. Ломоносовын “Энерги хадгалах ба хувирах хууль” давхар ертөнцийн онолтой таарна. Хүн айна гэдэг зүрхнээс асар их энерги гардаг, үүнийг өөр энергиэр нөхөх хэрэгтэй. 

	Харин мэргэ төлгө гэдэг хүний бэлгэдлээс үүсэлтэй юм. Монгол хүн аянд явахдаа хоосон сав авч яваа хүнтэй таарвал өөрийн сав (богц) дүүрнэ гэж бэлгэшээдэг. Иймэрхүү зүйлс явж явж мэргэ төлгө болсон. Монголд далны мэргэ их хөгжсөн. Мөнх хаан гэхэд л өөрийн үйлдлээ далны мэргээр их шийддэг байсанд мэргэ төлөгт итгэлээ гэж шүүмжлэгдэж байжээ. Монголчууд шарын шашинд орсноос олон мэргэ төлгө орж ирсэн. Хамгийн их магадлал сайтай нь дал. Гэхдээ мэргэ төлөгч алиныг нь илүү эзэмшсэнээс шалтгаална. Мэргэ төлгийг сайн эзэмшихэд “бумш” гэдэг юм байдаг. Юмыг олон дахин хийхэд магадлал нь ихэснэ гэх үү дээ. Магадлал ойртсоныг судар болгосон нь бий. Гэхдээ орчин үе өөр шүү дээ. Адаглаад морьтой хүн гэж мэргийн сударт байгааг машин, мотоциклтой гэх мэтээр өөрчлөгдөх биз дээ. 

	— Үзмэрч Сэргэлэн охин, Архангайн сэлмээр цавчдаг хүүгийн тухай юу гэж боддог вэ?

	— Би Сэргэлэнтэй уулзаж үзсэн. Ичихгүй байх, мэдэхгүй байх хоёроос болж заваанаас заваан юм төрдөг. Ээжтэйгээ заргалдаад л… эрүүл бус хүний худлаа үгийг биширвэл үнэн болчихдог юм. Ийм хүнийг хуучин цагт амны чөтгөртэй хүн гэдэг. Архангайн хүүхдийг би мэдэхгүй. Багад нь телевизээр ярихыг нь харахад ном үзээгүй хүүхэд байж Төвөдийн их таван бурхдын тухай сайн ярьж байсан. Амьд хүнийг сэлмээр цавчина гэдгийг бодоход хоосон чанарыг эзэмшсэн хутагт хүний сүнс байж мэдэх юм. Би шууд тийм шидтэн гэж одоо хэлж чадахгүй. 

	— Та улс төрийг хэр сонирхдог вэ?

	— Зарим хүн улс төр надад огт хамаагүй гэдэг. Хүссэн хүсээгүй ч улс төр биднийг татаж, улс төрөөр амьсгалан буцалж байна. “Хувьсгалыг ухаантнууд сэдэж, зоригтнууд гардан хийж, луйварчид нь завшдаг” гэдгийг өнөөдрийн амьдрал бүрэн харуулж байна. Ийм байхад Монголынхоо төлөө санаа зовохоос өөр аргагүй шүү дээ. Хүмүүс ард түмэн ухаантай гэж ярьдаг. Энэ нь шиг худлаа үг одоо л лав алга. Хэн нэг лидер ард түмнийг авч явдаг. Ард түмэн сонгодог боловч УИХ-ыг тарааж чадахгүй байна. Тэхээр ард түмэн юу ч биш гэдэг нь харагдаж байгаа биз. 1996 онд төр засгийн эрхийг залуучууддаа өгье гэж хөгшчүүл гаргасан. Энэ бол хөгшчүүлийн өөрсдийнх нь хохь болов. Монголчуудын уруудаж, доройтож ертөнцийн тоосноос арчигдах гэж байсан олон үеийн үйлдэл ганцхан энэ үед бүгд давтагдаж байна. 

	 

	20.”СУВГАА БИТГИЙ СОЛИОРОЙ ГЭЖ ГАРЧ ИРСЭН ХҮН ХЭЭЛ ХАХУУЛЬД ХОЛБОГДОНО ГЭДЭГ БОЛ ГАЙХАХ ЗҮЙЛ БИШ БАЙХГҮЙ ЮУ”

	(Сурахбаяр. Г “М. Ү. Мэдээ” сонин. 1999 оны №10) 

	 

	— 1999 онд Чингис төрнө гэж Нострадамусын номд бичсэн байдаг. Энэ үнэн болов уу?

	— Нострадамусын бичсэн юмнууд нь биелж байсан. Гэхдээ биелснийх нь дараа ойлгодог. Жишээ нь: Английн Ричард хааныг хүүхнээс болж хаан ширээнээсээ татгалзана гэдгийг хэлсэн. Өөрөө Америк тивийг нээхээс өмнө амьдарч байсан хэр нь Америкийн тухай их бичсэн байдаг. “1999 онд 2-р их Чингис хаан тэнгэрээс залармуй” гэсэн байгаа. Өнөөдөр төр засагт маань хэн нэгэн лидер хэрэгтэй нь цаг үеийн нийгмийн шаардлага болчихлоо. Миний хувьд “залармуй” гэдэг үгээр нь аваад үзэхээр төрөх биш тодрох байх. Чингисийн дайны томоохон хүн гарч ирэх байх. Чингис гэхээр л дайн байлдаан хийгээд улс гүрэн эзлээд байхгүй. Харин улсыг зөв зүгт нь залаад явах хүн байна шүү дээ. 

	— Язугийн Болд Чингис хааны хойд дүрээр Шинэжаргал гэдэг эмэгтэйг тодруулаад байгаа. Та үүнийг хэр үндэстэй гэж бодож байна вэ?

	— Аливаа нэгэн үйл явдлыг дагаж балай юм их гардаг. Нэрт математикч Эйнштейн нэгэнтээ “Шинжлэх ухааны үндэстэй шашин байх юм бол Буддын шашин байх сан” гэж хэлсэн байдаг. Буддын шашны номоор бол амьд бүхэн дахин төрөхдөө сайжирч байх ёстой. Нохой байсан бол зарц мөн эр хүн байсан бол дарга, эрдэмтэн гэх мэтээр дээшлэх замаар төрдөг. Болдын ярьж байгаачлан тэр агуу их хүн зүгээр нэг гудамжны эмэгтэй болоод төрчихгүй байлгүй. Энэ нийгэм маань “матрын нулимстай нийгэм” болоод байна. Энэ заваан нийгэм дотроос заваан юм л гарна шүү дээ. 

	— Та МУНН-ын гишүүн хүн. Танай намын тэргүүн О. Дашбалбар намаасаа гарсныг яаж хүлээж авсан бэ? Та намаасаа дагаж гарсан уу? 

	— Бүх намын дүрэмд намд чөлөөтэй орж, гарч болно. Нэг намаас нөгөө нам руу орж болно гэсэн байдаг. Энэ маань өнөөгийн ардчилал. Гэхдээ алив хүнд өөрийн үзэл бодол байх ёстой. Хэрвээ хүн гэдэг амьтан чөлөөтэй байх юм бол ертөнц оршин тогтноход бэрхтэй. Төр байгаа цагт заавал нэг хэмжүүр байх ёстой. Яг бид нар чөлөөтэй байх юм бол Жунглид бөгсөн биеэрээ өвс зүүчхээд орилоод явж байгаатай адилхан. Хүнд хэмжээ хязгааргүй эрх чөлөө олгож байдаг нийгэм ч энэ дэлхийд байхгүй. Цаашдаа ч байх ёсгүй. Ардчилал гэдэг бол дээд зэргийн эмх цэгц байх ёстой гэж Солонгосын эрдэмтэн Ким Ю Хиог хэлсэн байдаг. Дэлхийн алдартай улс төрч У. Черчилл яг Дашбалбар шиг намаа хаяад дараа нь Ерөнхий сайд болсон. Тэр агуу их хүнийг дуурайж байгаа юм уу бүү мэд. Дашбалбарын намын даргын хувьд гараад явсанд нь хувь хүнийхээ хувьд харамсдаг. Бид хоёр найз хэдий ч би далдганаад тэр хүнийг дагаж гарахгүй. Миний хувьд Дашбалбарыг яагаад ч зөвтгөх аргагүй. 

	— Дашбалбар гишүүн нэр холбогдоод байгаа хэргүүд хэр бодитой вэ?

	— Миний өөрийн сонирхол бол нийгэм, улс төр. Шинжлэх ухааныг шинжлэх ухаан болгох юм сан гэж бодож явдаг. Янз бүрийн хүмүүсийн тэр нь үнэн болов уу. Энэ нь үнэн болов уу гэдгийг зурдаг ч үгүй. Зурлаа ч, үзлээ ч тэрийг сайн мэдэж чадахгүй. Тэр чинь бол хэцүү асуудал. Гэхдээ яах вэ байгаль дэлхий заяахдаа ертөнцийн бүх эр амьтан эр лүүгээ тэмүүлж байдаг. Ганц буга л эм нь эр лүүгээ гүйдэг. Энэ бол хэзээд байсан. Уран зохиолд ч хайр дурлалгүй роман давсгүй хоолтой адил. Тийм юм байгаа л биз дээ. Түүнийг цаад эмэгтэй нь сүржигнүүлээд. Ер нь сүүлийн үеийн сонин хэвлэл уншаад их гайхаж байна. Саяхны сонинд нэг эмэгтэй УИХ-ын нэлээн нөлөө бүхий гишүүнтэй их л дуртай нь аргагүй унтчихаад дараа нь харамсаж байгаа тухайгаа яриад байгаа юм. Хэнтэй унтаж байгаа нь болохоос биш 88-ын “Б”-ийн хүчингийн хэрэг шөнө болгон л гарч байгаа. Хүндээ л байгаа болохоос биш тэр бол байдаг асуудал. Тухайн хүн нь ямар албан тушаалтай, ямар хүн байгаагаас болохоос биш тэр бол байдаг л асуудал. 

	— УИХ тарах болов уу? Хэрэв тарвал хэнд ашигтай, хэнд ашиггүй вэ?

	— Өнөөдөр ярьж байна шүү дээ. Сонгууль болохоор ард түмний нуруун дээр ахиад л бөөн мөнгөний дарамт унана гээд байгаа. Яах вэ сарын хугацаанд бужигнаад хэдэн төгрөг гарна биз. Зовлонгийн түргэн, жаргалын удаан гэдэг. Энэ зовоод заваараад байгаа юмнаасаа хурдхан шиг сонгууль явуулаад салах хэрэгтэй. Ард түмний нуруун дээр бөөн мөнгө бууна гээд байгаа чинь 2000 оны 6-р сар болох юм бол тэр их зовоогоод байгаа мөнгө чинь хоёр дахин нугарч заваарна шүү дээ. Эд нар дахиад гарч ирэхгүй гэдэг ойлголтыг авчхаад байгаа. Анх гарч ирээд л идсэн юм чинь мэдээж бүр илүү идэвхтэй идэх болно. УИХ-ын гишүүд, сайд дарга нар гарч ирэхдээ ард түмэн ухаантай гэж гарч ирдэг. 

	Зарим юман дээр Мао Зэдуны үг үнэн санагддаг. “Ард түмэн цагаан цаас, түүн дээр юу ч бичиж болно” Би их харамсдаг. Нөгөө ухаантай гээд байсан ард түмэн чинь их сонин сонин юм гаргаад байна шүү дээ. Одоо ичих ч үгүй хагас нь Ялалтын талбай дээр орилж чарлаад зогсоод байна. Би тэнд очихоороо хохь нь гэж хэлдэг. Залуучууддаа өгье гэж байгаад л гаргаад ирсэн. Залуучууд гэдэг бол чи бид хоёрын амнаас гарах үг биш шүү дээ. Настайчууд л хэлж байгаа юм. 

	— Ард түмний амьдрал, нийгмийн байдал хэдийд төлөвших бол? Ном сударт энэ талаар юу гэж байдаг юм бэ?

	— ”Богдын лүндэн” гэдэг сударт монголчуудын цөвүүн цагийн тухай бичсэн байдаг юм. Цөвүүн цагийн нэг илрэл нь авлигал хээл хахуулийн асуудал байгаа. Уг сударт бичсэнээр бол авлигал гарахын гол үндэс нь юу вэ? гэхээр мэддэггүй нь мэддэгээ удирддаг, чаддаггүй нь чадвартнаа захирдаг, авьяасгүй нь авьяастнаа доромжилдог ийм нийгэмд хээл хахууль байна гэсэн байдаг. Тэгэхээр огт юм мэддэггүй, юм үзээгүй хүмүүс дээшээ гарч идээд байвал ямар ч хатуу чанга хууль гаргаад хахуулийг зогсоож чадахгүй. Юм болгон байр сууриа олох ёстой. Гэрт гэхэд гэрийн эзэн нь эзэн шиг, эзэгтэй нь эзэгтэй шиг байх. Одоо чинь гэр бүлийн дотор тэгш эрхтэй гээд эмэгтэйчүүд их давардаг болсон. Үнэхээр сайхан амьдарна гэж бодож байвал эр нөхрөө хүндлэх хэрэгтэй. Өрхийн тэргүүн хүн юм угааж, хоол хийж болно. Харин хог асгаж болохгүй. Хог гэдэг чинь тэр айлаас гарч байгаа бузар юм. Юм байр сууриа олохгүй байна. Дарга болох нь дарга болж, жүжигчин жүжигчнээрээ л байх хэрэгтэй. Дөнгөж оюутны ширээний араас гарч ирсэн шалдан банди “Сувгаа битгий солиорой” гэж гарч ирсэн хүн хээл хахуульд холбогдоно гэдэг бол гайхах юм биш байхгүй юу. Тодорхой шүү дээ. Эд нар чинь юм үзээгүй болохоор дарга болонгуутаа эргээд буухаа мэдэхгүй даварч байна. Одоогийн төр зайсгийнхны заваарсан ажил нь ардчиллынхнаас өөрсдөөс нь их болж байна. Монголчуудын уруудаж доройтсон бүх түүх хоорондоо атаа жөтөөтэй байснаас болсон. Дэлхий дээр монгол шиг тав хуваагдсан улс байхгүй. 

	— Томчуудаас хамгийн их хээл хахуульд автсан, ёс суртахуунгүй хүнийг хэнийг гэж хэлэх вэ?

	— Би нэрсийг нь хэлж жагсаавал баахан нэр дурдах болно. Харин автаагүйг нь нэрлэвэл цөөн байх. Би тэр гээд нэрлэчихвэл Хувьсгалт намынханд долигоносон болно. Манайхан өөрт нь таалагдаагүй юм болгоныг гутааж байдаг аймшигтай зантай улс. Үүнийг авч хаяхгүй бол монгол хэзээ ч хөгжихгүй. Олны үг ортой гэдэг. Их олон юмаар батална. УИХ-ын гишүүнээс түдгэлзүүлнэ гэж байна. Эдний өөрийнх нь байгуулсан Засгийн газрын цагдаагийн дарга өөрийнхөө гишүүнийг УИХ-аас түдгэлзүүлнэ гэдэг бол хээл хахууль авсныг зуун хувь баталж байна. Яг бидэн шиг цалин авдаг мөртөө маш их үнэтэй гар утас бариад, машин унаад давхиад байна гэдэг хээл хахууль авч л байна гэсэн үг. 

	— Төрийн толгойд сууж байгаа эрхэм сайд түшээд маань янз бүрийн хэрэг төвөг их гаргах боллоо. 

	— Монголчуудын төрөө дээдэлдэг сайхан ёс 1996 оноос алдагдаж ирсэн. Саарал ордонд шашны талаас нь авч үзвэл ном уншуулах болсон байх. Ерөөсөө их бузар шингэсэн, шалдан нүцгэн хүүхнүүд гүйлдээд, зодоонд цохион, архи дарс гээд л. Түүнийгээ ажлын цаг дуусчихсан байсан тул нэг шил юм уугаад гэж их баясгалантай, бахархалтай яриад байгаа юм. Энэ бол Дашзэвэг, Төмөртогоогийн гэр биш, энэ бол казино тоглодог Чингис бар юм уу, хүүхнүүд цугладаг буудал биш. Энэ бол Монголчуудын сүслэн хүндэлдэг төрийн хоймор, агуу их ордон. Гэтэл энэ дотор архи ууснаа зөвтгөөд, архиныхаа халуунд солиотой юм ярьцгаадаг ийм хүмүүсээр удирдуулж байгаа нь бидний хохь болж байна. Хүн жилд өдөр тутам 1000 төгрөг алдахаа бодох уу эсвэл сарын дотор 10000 төгрөг алдаад хэмнэхээ бодох уу? Тийм учраас даруйхан сонгууль явуулж энэ ордныг цэвэрлэх хэрэгтэй. 

	— Сонгууль болсноор ард түмний амьдралыг сайжруулах хүмүүс гарч ирэх болов уу?

	— Улс орныхоо төлөө өчүүхэн ч гэсэн зовдог, гадаадын зээл тусламжийн 10 хувийг идээд, 90 хувийг нь ард түмэндээ тараадаг хүмүүс гарч ирэх хэрэгтэй. Одоогийн хүмүүс чинь 90 хувийг нь идээд, 10 хувийг нь бидэнд өгч байна. Идэхгүй хүн гэж байхгүй. Гэхдээ бас Дашбалбарын хэлдгээр ичиж идэх хэрэгтэй. 

	— С. Зориг агсны хэргийг гарсан өдөртэй нь ч юм уу, холбогдуулаад хэлэхэд хэдийгээр илрэх бол? Үнэн зөвөөр шийдэгдэж чадах болов уу?

	— Зарим хүмүүс санаж л байгаа байх. Би Элбэгдоржийн Засгийн газрын үед ноцтой юм болно гэж хэлж байсан. Гэхдээ яг Зориг гэж хэлээгүй л дээ. Тэр үед хэн ч анхаараагүй. Би 1990 оноос хойших бүх юмыг гаргаад өөрийнхөө бичсэнтэй тулгаад байгаа. Байгаль, цаг уур, улс төрийн амьдралын үйл явдлууд таардаг. Аливаа юмны дараа мэргэн түргэн гэж дуулиан болгох утгагүй. Та бид 1990 оноос хойш Америкийн мафийн тухай кино үзэж байна. Ер нь ийм хэрэг илрэх маш төвөгтэй. Манай монголын цагдаа бол хүн амины хэргийг сарын дотор илрүүлдэг маш гайхалтай байгууллага. Гэтэл энэ хэрэг хагас жил болж байхад яагаад олдохгүй байна гэдэг бол ерөөсөө улс төрийн аллага. Үүний цаанаа маш нарийн зохион байгуулалт байна. Ер нь монголын түүхэнд 1911 оноос хойш болсон бүх улс төрийн аллагын эзэд тодроогүй. С. Зоригийн аллагыг даруй тодруулахгүй бол монголчууд нэг нэгнийгээ сэжиглээд ариун шударга ёс алдагдана. Том хүний үхэл бол ямар нэг юмыг агуулж байдаг. 

	— 2003, 2004 онд монгол улсад их аюултай юм болно гэж ном сударт байгаа гэсэн. Яг юу болох бол, та судалж үзэв үү?

	— 1992 онд би газрын тухай юм бичихдээ баруун аймагт малын мөргүй гэсэн байгаа. Дараа нь маш хүчтэй зуд болж, тэнд Элбэгдорж баахан гурил будаа өгснийхөө хүчинд УИХ-ын гишүүн болсныг одоо ч мартаагүй. Хүн мартаж болно, түүх мартахгүй. Тэр сударт үзэх юм бол 2003, 2004 онд онд хэцүү юм болно. 2008 он хүртэл тийм сайн юманд хүрэхгүй. 2000 оны дундуураас дээшлэх юм бол зурхайн сударт байдаг. 2003 оны асуудал бол газартай холбоотой. Зүүн аймагт хүний мөргүй гэж их муухай үг байдаг. Үүнийг аль талаас нь хэлэхээ мэдэхгүй байна. Мардайтай холбох, газар хөдлөх эсвэл цаанаас нь хятадууд түрж орох ч юм уу сайн хэлэх боломжгүй. 

	— Та хэлмэгдүүлэлтийн талаар?

	— Ер нь түүх, цаг хугацаа нийгмийн өөрчлөлт бол хэн нь хэн бэ? гэдгийг харуулдаг. Тийм учраас Достаевскийн хэлсэн үг байдаг. “Цөвүүн цагт төрөөд цөвүүн цагийг үзэх хамгийн сайхан” гэж. Уг нь бол цөвүүн цагийг үзэх хамгийн муу баймаар. Гэтэл тэр агуу хүн яагаад тийм сонин үг хэлчхэв. Яагаад гэвэл бүх юм нь бэлэн зэлэн ч юм уу эсвэл боолын нийгэмд байвал хийх ёстой юмаа л хийдэг. Боол бол боол, эзэн бол эзнээрээ дуусдаг. Харин цөвүүн цаг чинь намайг хэн бэ? чамайг хэн бэ? гэдгийг таниулж өгөөд хүн гэдэг амьтны бодит чанарыг гаргаж өгдөг. Гэтэл өнөөдөр МАХН-ын том албан тушаалд байсан хүн нэг их хэлмэгдсэн болж жүжиг тавиад л чанар дээрээ социализм бол ёс суртахууны хувьд их чухал үзүүлэлт хийсэн. Дээр нь хөдөлмөрлүүлдэг байсан. Тэр үед юм хийж чадаагүй авьяас чадалгүй хүмүүс нь хэлмэгдсэн болж байна. Ямар ч хүний хаашаа ч хөдлөлгүй дагаж явдаг юм цаг үе бүрд байдаг. Тэр үед бүгдээрээ социализм гэсэн хүчирхэг нийгэмд байхад Чойбалсан, Цэдэнбал хэн ч бай тэр цаг үед автагдах байсан. Яг чанар дээрээ амьд байгаа нь хэлмэгдээгүй, тэд чинь матаж явсан улс шүү дээ. Харин шударга байсан нь буудуулсан. Монголчуудыг ганц баллаж байсан юм бол энэ урваач, хөрвөөчүүд. 

	 

	21.”ДЭЭДЭСТ ХАРШ ЖИЛ БАЙЖ БОЛЗОШГҮЙ”

	(Баатарнум. Г “Улаанбаатар таймс” сонин 1999 оны 02-р сарын 15. №25, 26, 27)

	 

	XVII жарны “Согтох төгөлдөр” хэмээх шарагчин туулай жилийн өнгө төрхийг манай улсын нэртэй зурхайчид өөр өөрсдийн мэдрэмжээр тодорхойлцгоож байна. Энэ удаа манай сурвалжлагч “ТV мэдээ” сонины ажилтан Шарнууд овгийн Д. Мөнх-Очиртой уулзаж ирж байгаа жилийн талаар дараах хөөрөлдөөн хийснийг нийтэлж байна. Жаран жаранд урсан өнгөрсөн тодорхой нэг жилүүд нь бие биеэсээ ялгарах ерөнхий шинжтэй байдаг байна. Тухайлбал: морин жилүүдэд хурц дайчин зоригтой хаад ноёд, баатар жанжид олноор төрж, дайн байлдаан арвин болж, урьд хожид байгаагүй үйл явдлын суурь тавигдаж байжээ. 

	— Ярилцлагынхаа салхийг хоёулаа туулай жилийн он дарааллын гол гол түүхэн үйл явдлаас хагалах уу?

	Д. М. – За тэгье. Жаран жаранд урсан өнгөрсөн тодорхой жилүүд нь бие биеэс ялгарах ерөнхий шинжтэй байдаг байна. Тухайлбал: морин жилүүдэд хурц дайчин зоригтой хаад ноёд, баатар жанжин олноор төрж, дайн байлдаан арвин болж урьд хожид байгаагүй томоохон үйл явдлын суурь тавигдаж байжээ. 

	Хонин жилүүдэд алдар суут хүмүүс аялан жуулчилж монгол орноо зорин ирж гэрээ хэлцэл, судалгаа шинжилгээ хийх нь их бөгөөд эрдэм ухааны гайхамшигт бүтээлүүд олноор дэлгэрэн гарч хэвлэгдэн нийтлэгдэж байв. Мөн хонин жилд бусад улс гүрэнтэй холбоо хэлхээгээ өргөжүүлж байсан төдийгүй зарим гэрээ хэлэлцээр, хуралдаанд томоохон алдаа (1271, 1691, 1991) гарган түүнийхээ хор уршгийг олон түмнээрээ амсах явдал гарч байсан удаатай. 

	Бичин жилүүдэд малчин ард түмний хөдөлмөр хүчийг шалгасан хатуухан зуд (1308, 1932, 1944, 1956) болж байсны зэрэгцээ бичиг номын их мэргэд хутагт хувилгаад нар олноор төрж бас эндэж байсан түүх арвин их ажээ. 

	Тахиа жилүүдэд дэлхийн түүхэнд гарамгай үүрэг гүйцэтгэсэн хаад ноёд орон сууринаа эзэлж, улс орныхоо ирээдүйн хөгжилтөд зохих нөлөөгөө үзүүлж байв. Тахиа жил нь хаад, ноёд түүхэнд гарамгай үүрэг гүйцэтгэсэн хүмүүсийг тодруулж байсны зэрэгцээ урьдын түүхэнд нөлөөтэй, нэр хүндтэй байсан нэг хэсгийг ч бас хэлмэгдүүлж байсан нь түүхэнд тэмдэглэн үлджээ. 

	Ингээд өнгөрсөн туулай жилүүдэд болсон гол гол үйл явдлаас цухас дурдвал: 

	1291 оны туулай жилд Гайхату Ираны, Тохта Алтан ордны хаан болов. 

	1303 оны туулай жилд Есөнтөмөр Хар Хорумыг захиран суув. 

	1639 оны туулай жилд Их хүрээний суурь тавигджээ. Мөн “Юань жи” гэх түүхийг Монголоор орчуулжээ. Өндөр гэгээн Занабазар Равжун сахил авав. Халхын ноёд Ширээ цагаан нуур хэмээх газар Өндөр гэгээнийг ширээнд залсан байна. Эрдэнэ бандид ламын гэгээн хутагт Лувсанданзанжалцан таалал төгсжээ. 

	1651 оны туулай жилд Өндөр гэгээн Очирдарь таван язгуурт тэргүүтэн бурхныг урлан бүтээв. Өндөр гэгээн Зүүн хүрээний суурийг тавьжээ. Мөн Да хүрээний Амдуу жас, Сангаа, Зоогоо, Хүүхэн ноён, Өрлүүд хэмээх аймгууд байгуулагдсан байна.

	 

	Ингээд аль бүрийг хэлж барах вэ. Жаахан товчлоод сүүл үе рүүгээ орвол: 

	1903 оны туулай жилд Ард Аюуш тэргүүтэй ардын хөдөлгөөн өрнөв. Монгол оронд есөн баллын хүчтэй газар хөдлөлт болжээ. 

	1915 оны туулай жилд Орос, Хятад, Монгол гурван улсын гэрээ хэлэлцээр Хиагтад болов. Оросын хөрөнгөтнүүд Нийслэл хүрээнд банк байгуулсан. 

	1927 оны туулай жилд МАХН-ын 6-р Их хурал хуралдав. Хатанбаатар Магсаржав нас баржээ. 

	1939 оны туулай жилд Халх голын дайн эхэлж мөн оны 8-р сард Монгол-Зөвлөлтийн цэрэг Халх голд Японы цэргийг бут цохив. 

	1951 оны туулай жилд сонгуулийн шинэ системд шилжсэн. УБДС, Төмөр замын техникум тус тус байгуулагдсан байна. 

	1987 оны туулай жилд зохиолч, сэтгүүлч Монгол улсын хөдөлмөрийн баатар, доктор Л. Түдэвийн бичсэн уламжлалын болон өөрчлөлтийн тухай сонирхолтой өгүүллүүд “Үнэн” сонинд нийтлэгдэж эхэлсэн байна. 

	— За тэгвэл туулай жилүүдийн онцлог үйл явдлуудаас жаахан хөөрөлдөх үү?

	— Д. М – Ер нь жилийг жаран жилээр тооцож түүнд оноогдсон ёгт нэр байдаг. Тэр утгаар нь авч үзвэл энэ жил “Согтох төгөлдөр” нэртэй туулай жил гарна. “Согтох” гэсэн нэртэй жил жаран жилд хоёр удаа тохиодог л доо. Тухайлбал: 1990 оны цагаан морин жил “Маш согтонги” нэртэй жил байсан учир түмэн олон согтуу мэт үймж, төр засаг солигдоно гэж заасан нь жамаараа болсон. Тийм учраас “согтох” гэсэн үг орсон учраас бас л анхаарал, болгоомжтой байх жилүүдийн нэг. Тэгээд ч өнөөдрийн улс төрийн байдал тогтворгүй байгаа нь ард түмний сэтгэл санаанд ч нөлөөтэй байгаа. 

	Эртний сударт “Согтох төгөлдөр” гэсэн үгийг тайлбарласныг авч үзвэл “Сэтгэл муутан олширно, харийн дайсан газар нутгаас булаана” гэсэн байна. Саяхан “Хүмүүс” сонинд нэг зурхайч дээрх судрын үгийг тэр чигээр нь хэлсэн байсан. Аль 17-р зуунд зохиогдсон тэр судрын үгийг яг тэгнэ гэж итгэж бас болохгүй. Яагаад гэвэл аль улс орон чухам хаагуур хиллэдэг вэ? гэдгийг дэлхий даяараа мэддэг болсноор тайлбарлаж болно. 

	“Шороон үхрийн шинж”-ээр жилийн шинж төлөвийг гаргадаг тооцооны аргаар үзэхэд “Нялхаст их сайн жил болно. Харин дээдэс болон залууст харш, ахмад настанд өлзийтэй” гэж буусан байна. Үүнийг тайлбарлавал дээдэс гэдэг чинь улс төрийн байдлыг хэлж байгаа юм. “Боовны үр”-ээр эдийн засгийн байдлыг авч үздэг. Үүнийг үзэхэд морь-7, хүн-9, боов-12 гарч байгаа юм. Тэгэхлээр долон хүн морь унаад хоёр хүн явган үлдэж байгаа нь улс төрд огцом өөрчлөлт гарахгүйн шинж гэж ойлгож болно. Есөнд хүнд 12 боовыг хуваахад гурван боов илүү гарна. Илүү гарсан гурван боовоо төр, засаг аятайхан хуваахгүй бол долоон морь бас цөөдөхгүй. Эндээс төр, засгийн зөв мэргэн удирдлага хэрэгтэй гэдэг нь тодорхой харагдаж байна. Төр засаг эдийн засгийн ямар нэг алдаатай бодлого шийдвэр гаргавал нөхцөл байдал хүндрэхийг үгүйсгэх аргагүй. 

	— Энэ жил элдэв өвчин эмгэггүй энх тунх байхын магадлал хэр бол?

	— Д. М – Ер нь аль ч жилд ямар нэгэн өвчин, зовлон байж л байдаг. Гэхдээ ямар өвчин нь илүү давамгайлж байна вэ? гэдгээсээ шалтгаална. Энэ жилийн хувьд элэгний өвчин бусад жилүүдээсээ илүү их дэлгэрэх магадлалтай. 

	— Нострадамусын дэвшүүлснээр 7, 8-р сард дэлхий дахиныг донсолго-сон үйл явдал болох төлөвтэй. Энэ нь хэр зэрэг үнэний хувьтай вэ?

	— Д. М – Францын агуу их зурхайч Нострадамусын хэлсэн болгон нь тухайн цаг үедээ болж байсныг зурхайчид болон түүнийг судалдаг хүмүүс нэгэн дуугаар баталдаг. Энэ хүн Монголтой холбоотой хэд хэдэн таамаг дэвшүүлсний нэг нь их эзэн Чингис энэ оны 7-р сард эргэж ирнэ гэсэн байгаа. Үнэхээр Чингис хаан эргэж төрөх юм уу, эсвэл улс төрд маш идэвхтэй хэн нэгэн хүн Чингис шиг зоригтойгоор гарч ирэх юм уу гэдгийг хэн ч батлаагүй. Орос, Америк хоёр дундад Азийн асуудлаар маш нарийн зохицож чадахгүй бол олон жилийн ужгирсан дайн эхэлж болзошгүй гэсэн байгаа. Тийм ч учраас төрийн томоохон зүтгэлтнүүд Дундад Азийн орнуудыг бараг өөрийн орноос илүүтэйд үзэж гэрээ, хэлцэл хийхээр явцгааж байгааг та бид өдөр бүр телевиз, радиогоос харж, сонсож байна. Гэхдээ дайныг заавал гарна гэж хэлээгүй. Хэрвээ их гүрнүүд хоорондоо эв зүйгээр зохицох юм бол дайныг хазаарлан зогсоож чадна гэдгийг хэлэх ёстой. 

	— Түмэн олондоо сургамжтай, сэрэмжлүүштэй ямар үг айлдах вэ?

	— Д. М – 12 жилд орсон амьтдыг манай ард түмэн сайн мэддэг. Тухайн жил ч тэр амьтныхаа ааш аягийг хадгалсан байдаг. Тэгээд ч Монголчууд “Үнэнээр явбал үхэр тэргээр туулай гүйцнэ”, “Бушуу туулай борвиндоо баастай” гэж сургажээ. Аливаа асуудлыг олон талаас нь бодож шийдэхгүй бол “борвиндоо баастай” мэт муу үр дагаварт хүрч болзошгүй. Ер нь туулай жил нь зөөлөн шинжийн амьтан болохоор ямарваа асуудалд аядуу зөөлөн хандвал амжилтад хүрнэ. Туулай гэдэг амьтан өчүүхэн бага биетэй ч өндөр сүрлэг тэмээний уг гарвал нь болж чаддаг учраас ямарваа сайн үйлийг хийхэд өөрийнхөө хурдан чанараар өсгөж чаддаг. Тэгэхлээр сайн үйл хийхийг хүн бүр чухалчлах хэрэгтэй. Өөрөөр хэлбэл сайн үйл хийсэн ч өснө, муу үйл хийсэн ч өснө гэсэн үг. 

	— Та уран бүтээлч, зурхайч хүний хувьд туулай жилдээ чухам ямар үйл бүтээхээр төлөвлөж байна даа. 

	— Д. М – “Хаадын сангийн цуврал” гэсэн зуун хаан, найман Богдын тухай ном гарах юм. Энэ номын 4, 5-р Богдын намтрыг би бичнэ. Эрдэмтэн, зохиолч Л. Түдэв гуай редакторлах юм. Саяхан хэвлэгдсэн “Сав, шим, хүн ертөнц ба зурхай” номынхоо 2-р дэвтрийг үргэлжлүүлэн бичнэ. Дээр нь Монголчуудын амьдралын хэвшлийн зан үйл болох “Төрөхүй, Өсөхүй, Хуримлахуй, Өтлөхүй” гэсэн цуврал баримтат кино хийхээр төлөвлөөд байна. 

	 

	22.”ЯЗУ БОЛД ХЯТАДАД ТУСАЛЖ МОНГОЛЧУУДААР ДООГ ТОХУУ ХИЙЖ БАЙНА”

	(Майнбаяр. С “Маш нууц” сонин. 1999 оны №25-26) 

	 

	Наадмын өмнөхөн “Чингисжин хатан” гэгч хүүхэн “Улсын баяр наадмын хоёр дахь өдөр соёолон насны морь ирэх бэлгэдэлтэй өдөр юм билээ. Нийт ард түмэндээ гэж хэлэхэд 7-р сарын 12-ны 12-цаг 12-минутад өмнө огторгуйд найман шарга морины төвөргөөн сонсогдох буй гэж хэлмээр байна...” гэж авчээ. Мөн өдөр тэнгэрт ямар ч нижигнээн төвөргөөн сонсогдсонгүй. 

	Энэ талаар зурхай судлаач Шарнууд овгийн Д. Мөнх-Очир гуайтай хөөрөлдсөнөө сонирхуулъя. 

	— Та 7-р сарын 12-ны 12-цаг 12-минутад өмнөд тэнгэрээс нижигнэх найман шарга морины төвөргөөн сонсов уу?

	— Үгүй ээ. Тийм балай юм гэж юу байх юм бэ? Харин Яармагийн дэнж дээр соёолон насны морьдын төвөргөөн л сонсогдсон байх даа. 

	— Та Язу Болд түүний тодруулсан гэх “Чингисжин” нарын талаар ямар бодолтой байна вэ? Иймэрхүү явдал ер нь ардчиллаас хойш их гарах боллоо. 

	— Юм мэдэхгүй ичихгүй хүмүүс ямар аймшигтай юм хийдгийн нэг жишээ энэ. Хаалттай хотын бодлого гэж нэг муухай юм байдаг. Энэ нь ямар нэг байдлаар өөрсдийгөө яаж ч гэсэн хамаагүй тодруулах гэж оролддог. Түүнийг нь хүмүүс хүлээж авдаггүй, амжилтад хүрдэггүй тийм хүмүүсийн үйл ажиллагаа юм л даа. Энэ бол зах зээлийн үед эхнийх нь ч биш, эцсийнх нь ч биш. Гэхдээ энэ бол масст нөлөөлдөг аюултай бодлого. 

	— Та мөн үүнийг Язу Болдын үйл ажиллагааг хятадын бодлого гэсэн байсан. Учир нь юу вэ?

	— Яагаад гэхээр Чингис хааныг хятадууд олон зууны турш өөрсдийн хүн болгохыг оролдож сурталчилж ирсэн. Үүнийг монголчууд яс махнаасаа эсэргүүцдэг. Асар их хайрлаж дээдэлдэг хүнийг нь өчүүхэн хүнтэй зүйрлэхээр нэр хүнд нь унадаг. Ингээд бишрэн дээдлэх хүнгүй болсон ард түмэн ямар ч зорилгогүй болдог юм. Ийм байдалд хүргэх нь хятадын бодлого. Тэр Болд гэдэг хүн хятадын талыг бариагүй байлаа ч гэсэн хятадад энэ үйл ажиллагаагаараа тусалж буй хэрэг. Ер нь Болдын энэ үйл ажиллагаа бол монголчуудаар доог тохуу хийж байгаа явдал. Хаана нас нөгчсөн нь мэдэгдээгүй Хавт Хасарын толгойны яс яг Язу Болдын гарт очиж харагдаач. Тэр хүүхэн ч гэсэн цоо эрүүл хүн биш, дүрдээ хэт их итгэчихсэн хүн. Бид үүнээс хойш юм мэддэггүй, ичдэггүй ийм болван дуракуудын тэнэг үйл ажиллагаанаас агуу их хүн, эх түүхээ хамгаалах их аянд мордоно. 

	— Зарим хүмүүс тэр “Чингисжин” гэгчид итгээд байх шиг. 

	— ”Чингисжин” болсон тэр хүүхэн ч хөөрхий, түүнд итгэж адис авсан тэр хэсэг тэнэг улс ч хөөрхий. Би Чингис хааны нэрээр тоглосон хүмүүсийн үйл ажиллагааг таслан зогсоож, Чингис хааны нэр төрийг ашиглах явцыг хуульчлан тогтоогооч гэж УИХ-д сонордуулж байна. Хүн амын 30 хувь нь сэтгэцийн өвчтэй гэдгийг манай сэтгэл судлаачид тогтоосон учир ийм үйл ажиллагаа цаашдаа ч үргэлжилж мэднэ. үүнийг л сайн анхаарах хэрэгтэй. 

	 

	23.”ХҮН ТӨРӨЛХТӨН ЗАГАСНЫ ЭРИНЭЭС БУМБЫН ЭРИН РҮҮ ОРЖ БАЙНА”

	(“Хүмүүс” сонин. 1999 оны №32) 

	 

	— Ирж буй луу жилийн төлөвийг зурхайн ухаанаар тодруулбал?

	— Гарч байгаа жилийн ерөнхий төлөвийг тодорхойлдог аргуудын нэг бол тухайн цагаан сарын шинийн нэгний өдрийн амьтнаар тодорхойлдог “Боовны үр” гэдэг арга юм. Монголчууд энэ аргыг олон зуун жил хэрэглэж ирсэн бөгөөд энэ нь бодит амьдралд ойрхон байдаг. Тайлбарлавал: Хүн, хур бороо, боов, гурил, морь гэсэн хэдхэн үзүүлэлтүүдийг тооцож хооронд нь харьцуулдаг. Тухайлбал ирэх жил боов-6, хүн-3 гэсэн тоо гарч байна. Энэ нь гурван хүнд хоёр, хоёр боов оногдож байна гэхээр 2000 онд хүмүүсийн идэж уух болоод өргөн хэрэглээний бараа элбэг дэлбэг гэсэн үг. 1990 оноос хойш ийм өндөр үзүүлэлт гараагүй. Хур 11 гэхээр бороо ус мөн элбэг байна гэсэн үг л дээ. 

	— Энэ үзүүлэлтийн хамгийн өндөр нь хэд байдаг юм бэ?

	— 12 гэсэн үзүүлэлт байдаг. Энд морь нэг гэж гарч байна. Тэгэхээр хүн-3, морь-1 гэж гарна гэдэг чинь улс төрийн болон нийгмийн амьдрал, улс хоорондын байдал их тайван жил болохыг харуулж байгаа юм. 

	— Улс орныхоо байдлыг сонгуультай уялдуулж ямар болохыг тодорхойлов уу?

	— Ирэх оны сонгууль бодит үзүүлэлтээр бол тайван тогтуун болно. 1991 оных шиг ч юм уу, 1993 оных шиг тийм айхтар сүртэй болохгүй. Морио гурван хүн ээлжилж унахаар чөлөөтэй л байна гэсэн үг. Хэрэв хүний тоо бага гарвал улс төрийн үйл ажиллагаа маш хурц айхтар байдаг. Мөн луу жил бол тэнгэрийн амьтан гэдэг утгаараа төр засгийн эрх баригчид хүчирхэг дайчин байна гэдгийг зөгнөдөг. Тэнгэрийн хууль ч гэсэн бидэнд үйлчлэх учиртай. Бүх юм эерэг тал руугаа сайхан болох шинжтэй. 

	— 2000 он ямар нэгэн бэлгэдлийг илэрхийлэх үү?

	— Бид 1900 гэсэн тоог дуусгаад шал өөр цифр лүү орж байгаа. Тэгэхээр хоёр гэдэг тоо аливаа юмны хүч тэнцүү буюу харилцан тэнцүү шинжийг гаргасан утгаар их бэлгэдэлтэй үйл явдлууд болохыг илэрхийлж байгаа юм. 1600, 1900 онуудад асар их дайн, үймээн самуун гарч байсан. Яагаад гэвэл “6. 9” гэсэн тоонууд харш сөрөг нөлөөтэй. Бид “Загасны эрин”-ээс Бумбын эрин”-рүү шилжин орж байгаа. Бумбын эриний тухайд сонин юм их байдаг. Тухайлбал амьдрал их сайхан өөдрөг байх учиртай. 

	— Цаг агаарын байдлыг шинжиж хэлэхгүй юу?

	— Байгалийн хуулиар ямар ч жил хаа нэг газарт ган гачиг, зуд турхан, үер усны аюул болдог. Түүнийг тойрч гарах арга байхгүй. 

	— Луу жилийг хатуу жил гэдэг. Тэр ч бүү хэл хурим найр ч хийж болохгүй гэх юм. 

	— Луу жил эр жил учраас хатуу байх талтай. Хуримын тухайд зарим үед сөрөг нөлөө бий. Гагцхүү сөрөг талыг нь засах л зурхайн гайхамшиг шүү дээ. Тэгэхгүй л юм бол зурхай гэж байгаад хэрэггүй. 

	 

	24.”ТӨР ЗАСГИЙН ЭРХ БАРИГЧИД ХҮЧТЭЙ БАЙНА”

	(“Хувийн амьдрал” сонин 1999 он 12-р сар. №45. 46)

	 

	Ирж буй “Тийн дарагч” гэх төмөр луу жилийг боовны үрээр шинжин үзвэл хур бороо элбэг, ард олны хүнс тэжээл арвин, олон нийтийн санаа бодол тогтвортой байна. Төр засгийн эрх баригчид хүчирхэг байна. Сайны үр соёолон цэцэглэх бэлгэдэлтэй жил. Өрөөл бусад найз нөхдөдөө ч ач буян хайрлаж, хайр халамжаа эс үзүүлбэл, мөн хүний хайр халамжийг мартвал атаа хорсол арвин байх тул бусдыг хайрла. 

	 

	
25.”УИХ-д СОНГОГДОН ЯЛЖ ГАРСАН ТОЙРОГ НЬ ТӨРСӨН НУТАГ НЬ БОЛОХ ЮМ”

	(“Хувийн мөрдөгч” сонин) (“Их Эвсэл” сонин. 2000 оны №01)

	 

	— Та юуны учир Яармагийн 62-р тойргийг сонгож авав?

	— Улсын өмч хувьчлалаас юу ч хүртээгүй хэсэг хүмүүс бий. Энэ бол аймаг, сумын төвийн албан хаагчид, гэр хорооллынхон юм. Эдгээр хүмүүс социалист бүтээн байгуулалтад хамгийн идэвхтэй оролцсон. Өнөөдөр өмч хувьчлалаас энэ л хүмүүс хоосон хоцорсон. Энэ хоосон хоцорсон хүмүүсийн 90 хувь нь Улаанбаатарын гэрийн хороололд амьдардаг. Тэгэхээр энэ гэрийн хорооллын хүмүүсийн эрх ашгийг хамгаалах зайлшгүй шаардлага гарч ирлээ. Энэ бол миний зорилго байсан. Тиймээс 62-р тойргийг сонгож авсан юм. Тиймээс гэр хорооллынхонд УБ хотын орон сууцны дундаж үнэтэй тэнцэх мөнгийг олгох хэрэгтэй юм. Хамгийн доод талын орон сууц дөрвөн сая төгрөг байгаа. Тэгэхээр энэ дөрвөн сая төгрөгийг гэр хорооллын өрх бүрд олгохын төлөө тэмцэнэ. Үүнийгээ би сонгогчдодоо ойлгуулна. За, тэгээд өөр маш олон асуудал бий. 

	— Та түрүүнд шинэ тасалбар гаргана гээд нэг юм хэллээ. Урьд өмнө огт сонсогдож байгаагүй юм байна. Үүнийг хэрэгжүүлэхийн тулд улсаас хэчнээн төгрөг гарах вэ?

	— Энэ бол нэг их төгрөг биш. Гучин сая Америк долларын хэмжээний л мөнгө байгаа. Энэ мөнгийг зөвхөн Яармагийн айл өрхөд зориулахгүй шүү дээ. УБ хотод амьдарч байгаа бүх гэр хорооллынхон, аймаг, сумын төвд амьдарч байгаа өмч хувьчлалаас юу ч хүртээгүй хүмүүст зориулах юм. Энэ асуудал өмнө нь яригдаж байгаагүй. Гэхдээ нийгмийн шаардлагаар урган гарч ирдэг зөндөө зүйл байдаг. Түүний нэг нь энэ юм. Өмч хувьчлалын тэгш бус хуваарилалт хүмүүсийг хооронд нь дайсан болгож байна. Тийм учраас энийг зогсоох шаардлагатай. 

	— Эх орны тухай та юу гэж боддог вэ?

	— Эх орон гэж айхтар том ухагдахуун байна шүү дээ. Гэхдээ бас ийм нэг асуудал бий. Эр орондоо хайргүй хүн гэж байхгүй. Эх орон гэж цээжээ дэлдэн хашхирснаараа эх орондоо хайртай хүн болчихгүй. Достоевскийн хэлсэн нэг үг бий. “Арчаагүй хүмүүсийн амьдрах арга нь ард түмэн” гэж... Одоо сонгууль ойртож байгаа болохоор их олон хүн ард түмэндээ хайртай болж байна. Гэв гэнэт санасан юм шиг “Ард түмэн, ард түмэн” гэж хашхирцгааж байна. Эх орноо хайрлана гэдэг чинь эх нутгаа хайрлахаас эхэлнэ. Тэгэхээр тухайн Их Хурлын гишүүний тойрог нь бол гарцаа байхгүй эх нутаг нь болж байгаа юм. Сонгогдсон тойрогтоо юм хийнэ гэдэг чинь эх орондоо тус болж байна л гэсэн үг. Тэрнээс биш “эх орон” гэж хаа хамаагүй хашхичаад байх нь утга учиргүй юм. Ер нь өөдгүй хүмүүсийн амьдрах нэгэн арга бол ард түмэн, эх оронч үзэл болж байх шивдээ. Үнэндээ бүгд л эх орондоо хайртай байгаа, харамсалтай нь эдгээр өөдгүй хүмүүс өөрийн ашиг сонирхлоо, эх орныхоо ашиг сонирхлоос дээгүүр тавиад байгаа юм. Энэ эх оронч үзлийг өөрийн ашиг сонирхолдоо нийцүүлэх биш, харин зөв чигт нь чиглүүлэх тогтсон үзэл хэрэгтэй. 

	— Таныг хүмүүс зурхайч гэж ойлгоод байдаг. Та ямар мэргэжилтэй хүн бэ?

	— Би Улсын Багшийн Дээд Сургуулийн Монгол хэлний ангийг төгссөн. Өөрийн сонирхлоор Монголын түүх, шашин угсаатны зүйг их сайн судалсан. Зурхайн шинжлэх ухаанаар олонд танил болсон болохоор намайг хүмүүс зурхайч гэж ойлгодог. Миний зурхайн мэдлэг түүх, угсаатны зүй, шашны мэдлэгийг жигнүүр дээр тавихад түүх, шашин, угсаатны зүйн мэдлэг хамаагүй илүү л дээ. Би 11 ном бичсэн. Ихэнх нь түүх, философийн сэдэвтэй байгаа ш дээ. 

	— Та урвагчдын тухай нэлээд ярьдаг. Ямар хүнийг урвагч гэдэг юм бэ?

	— Ер нь дэлхий дээр маш олон үндэстэн, овог аймгууд устаж, нэгдэж, мандаж явсан. Хэзээ ч устахааргүй том гүрэн хүртэл устаж үгүй болж байсан. Устаж мөхөхөд дандаа л урвагч нар л нөлөөлсөн байдаг. Тэгэхээр урвагч гэдэг бол нэг талаар аймхай хүн, нөгөө талаар аюултай хүн. Аймхай хүн бол ямар ч байдалд өөрийгөө аваачиж хийдэг. Хар амиа бодсон хүн бол урвадаг. Ийм хүмүүс наанаа эх орон, ард түмэн гэж хашхирчхаад яг цаг дээрээ тулахад амиа бодсон арчаагүй хамелионууд байдаг. Гэхдээ энгийн иргэд урвахад юу ч болдоггүй байсан. Мянган энгийн ард урвахад тэр улс оронд нөлөө үзүүлдэггүй байсан. Харин төрийн өндөр албан тушаалын ганцхан хүн урвахад маш аймшигтай байдалд хүргэдэг байсан. Тэгэхээр өнөөдөр маш өндөр албан тушаалд байсан гэдэг чинь Хувьсгалт намын гишүүн байсан гэсэн үг. Гэтэл өнөөдөр хүмүүс намаасаа урваж байна. Тэд ингэж ярьж байна. Намын даргатайгаа үзэл бодол таарахгүйгээс би ардчиллын чөлөөт байдлаар өөр намд орлоо гэж байна. Аливаа нэгэн тогтсон үзлээр явахаас биш намын даргатайгаа муудалцсанаараа намаа солино гэж байдаггүй. Хүн юм болохоор сайдаж, муудаж л байдаг. Гэр бүлийн эр эм хоёр хүртэл хэрэлдэж муудалцдаг шүү дээ. Би одоо даргатайгаа муудалцчихсан юм чинь энэ намайг Их Хуралд дэвшүүлэхгүй, эсвэл дараа нь албан тушаал өгөхгүй гэдэг ч юм уу, өөр нам руу урвах нь их боллоо. Иймэрхүү хүмүүс бол улс орныг сүйрүүлж байсан. 

	— Ийм хүмүүс манайд хэр олон бий вэ?

	— Манай ийм хүмүүс зуу гаруй байна. Урвана гэдэг чинь зөвхөн өөрийнх нь хэрэг биш болоод явчихдаг. Өсөж хүмүүжиж байгаа залуучууд ийм хүмүүсийг хараад үлгэр дуурайл авч юманд итгэх, юмыг хүндэтгэх хүндэтгэл нь алга болдог. Тэгэхээр энэ чинь залуучуудыг аливаа үзэлдээ үнэнч байх явдлыг үгүйсгэж байгаа юм. Ард түмэн төрийн эрхийг барина гэдэг бол шал худлаа. Хэн нэгэн хэсэг бүлэг хүмүүс л төрийн эрхмийг барьдаг. Ард түмэн төрийн эрхийг барьдаг ганцхан өдөр байдаг. Энэ бол сонгууль өгөх л юм даа. 

	Тэгээд зөв юм уу буруу сонголт хийснээс өөрсдийнхөө амьдралыг шийдүүлдэг. Өнөөдөр “Эрэл”-ийн нам мөнгө өгч байна гээд тийшээ урвасан нэр дэвшигчдийг харахад шаардлагатай үед эх орноо харийн гүрэнд худалдахад бэлэн хүмүүс гэж ойлгож болно. 

	— Өмнөх дөрвөн жилд нэг тойрогт нэр дэвшчихээд одоо өөр тойрог дээр нэрээ дэвшүүлж байгаа хүмүүсийг урвагч гэж тооцож болох уу?

	— Урвагч гэх нь хаашаа юм бэ? дээ. Эдгээр хүмүүс тухайн тойрогтоо юу ч хийгээгүй, дахин сонсогдох магадлал байхгүй гэсэн үг. Хэрвээ хуучин тойрогтоо тодорхой юм хийсэн хүн бол одоо дахиад л тэр тойрогтоо нэрээ дэвшүүлэх учиртай. Бид нар бол эх орноо түвшин сайхан болгохын төлөө л өрсөлдөж байгаа болохоос биш окопын хоёр талд суучихсан дайснууд биш шүү дээ. Тиймээс сайн юмыг нь ч хэлэх хэрэгтэй. Хэрэв би ялагдвал эх орноо хөгжүүлэхийн тулд өөрийн санаа бодлоо 62-р тойргийн ялагчид хэлж өгнө. Ялагдчихаад өширхөж хорсоод, элдэв юм яриад байх нь арчаагүй хүний л зан шүү дээ. Ер нь манай тойрогт сайн сайн нэр дэвшигч олон байгаа. Тэгээд хэн хүчтэй нь л гарна биз. Харин би өөрийнхөө тойрогт бай, өөр бусад тойрогт бай, урвасан урвагч нарыг бол цоллон дуудна. Би ийм л зарчмыг баримтална. 

	 

	26.”ӨНӨӨДӨР НЭЛЭЭД ХЭДЭН ХҮЧТЭЙ СОНИНЫГ ХЯТАДЫН ЭРЛИЙЗҮҮД ЭРХЭЛЖ БАЙНА”

	(“Ноцтой мэдээ” сонин. 2000 оны №8) 

	 

	— Ярилцлагаа ноцтой асуудлаар эхэлье. Таны мах цусанд хятад цус шингэсэн юм биш биз?

	— Яалаа гэж дээ. Монголд өнөөдөр эртнээс хятадууд суурьшаагүй тийм газар цөөхөн бий. Би тийм нутагт төрсөн. Өвөрхангай аймгийн Хар Хорин сумын уугуул. Ер нь хятадын эрлийзүүд ихтэй газар бол Ховд, Улиастай, Булган, Сэлэнгэ, Сүхбаатар аймгууд. Улаанбаатарт бол ярилтгүй. Зарим хүнийг сохор хүн сонсоод ч, дүлий хүн хараад ч яалт ч үгүй хятад шүү дээ. 

	— Та яагаад ингэхэд Хятадуудад дургүй байдаг юм бэ?

	— Ганцхан би биш шүү. Багаасаа уран зохиол уншиж өссөн хүмүүс бүгд л ийм үзэл бодолтой болсон байгаа. Монголын уран зохиолд нэг сайхан хүүхэн, хархүү хоёрын хайр сэтгэлийн тухай гардаг. Тэгсэн чинь тэр хоёрын дундуур нэг хөгшин луухаан ороод алт, мөнгө, хорон санаагаар хор найруулаад хүүхнийг нь аваад суучихдаг. Тэгээд эхнэрээ нас барчихлаа гээд урд, нутаг руугаа аваад явдаг. Үнэндээ бол гэдэс дотрыг нь аваад цэвэрлэчихсэн эхнэр нь алт мөнгөө хятад руу нууж авч гарах хэрэгсэл байдаг. Ийм л зохиол уншиж хүмүүжсэн бид нар. Ийм уран зохиол уншсан улс чинь дээрээс нь нэмээд Монголын түүхийг уншсан улс хятадын эсрэг хүмүүжилтэй өсөх нь аргагүй. Одоо бол Монголын түүхийн хичээлийг дунд сургуулиудад цагийг нь нэмэгдүүлж оруулах хэрэгтэй. Их гүрэн дээрэнгүй (шовинист) үзэлтэй байдаг бол Монгол шиг жижиг улс үндсэрхэг (националист) үзэлтэй байхгүй бол болохгүй. Энэ бол их үндэстэнд уусахгүй байх тэмцлийн нэг зэвсэг юм. 

	Хэрвээ монгол улс Африк тивд байдаг бол Хятадыг үзэн ядаад байх утгагүй л дээ. Ази дотроо Хятадтай хиллэж байгаа болохоор үндэс угсаагаа хадгалж үлдэхийн тулд үзэн ядахаас өөр арга зам байхгүй. Өнөөгийн өсвөр үе Чейз гэх мэтийн адал явдал уншаад эх оронч сэтгэхүйтэй болно гэдэг юу л бол. Тэгээд ч Чингис хаан “Өмнө зүгт Тан улс буйг өглөө бүхэн надад сануулж бай” гэж хэлсэн байгаа шүү дээ. Тан улс гэдэг маань өнөөгийн энэ Хятад юм шүү. Хятадын аль ч төрд феодал ч бай, коммунист ч бай, капиталист ч бай Монголыг эзлэх санаатай байсан. Хятадын удирдагч Дэн Сяопин “Муур ямар ч өнгөтэй байж болно. Ганцхан хулганыг барьж чаддаг байх хэрэгтэй” гэж яагаад хэлэх болсон юм бэ? Өнөөх хулгана нь Монгол л байхгүй юу. 

	— Монголд Хятад хоолны газар маш ихээр байгуулагдаж байна. Та Хятад хоолонд дургүй юу?

	— Өнөөдөр Хятадууд Монголд том, том үйлдвэр бариад ажилгүй Монголчуудыг яагаад ажилтай болгохгүй байгаа юм бэ? Ажилтай болгож чадах уу гэвэл чадна. Хүний таван мэдрэхүй дотроос юманд хамгийн хурдан дасаад удаан арилдаг зүйл бол хараа. Гэтэл өнөөдөр бүх зүйл Хятад бичигтэй, хятад болоод ирэхэд дасан зохицохуйн чанараар Хятад цэрэг ороод ирэхэд Монголчууд юу ч болоогүй юм шиг тосоод л авна. Энэ бол дасан зохицохуйн чанар. Хятадууд өнөөдөр Монголчуудтай дасан зохицохуйн дайн хийж байна. Яагаад Хятадууд гуанз, цайны газар ихээр байгуулж байна вэ? Өнөөдөр Монголчуудыг Хятад хоолонд дасгачихвал маргааш нь өнөө хоолоо санагалзаад ахиад идэх болно. Анх Өвөр монголд Хятадууд орж ирэхдээ гуанз, цайны газар байгуулаад эхэлсэн юм гэнэ билээ. Дараа нь цайны газар нь томроод зоогийн газар болоод явчихаар үйлдвэр барьж эхэлсэн гэдэг. 

	— Та саяхан үндэсний телевизээр гарсан “Хуанжу гэг” киног үзэв үү?

	— Урлагт хил хязгаар байхгүй гэдэгтэй би санаа нэг байдаг. “Хуанжу гэг” бол Хятад жүжигчид тоглосноос биш цаад агуулга нь бол Манжийн эсрэг кино шүү дээ. Манж үндэстэн Хятад, Монгол хоёрыг колоничилж байхдаа Монголд Хятадыг оруулахгүй бодлого явуулж байв. Хятад хүн Монгол эхнэр авахыг яагаад хориглодог байсан бэ? гээд олон асуулт гарч ирнэ л дээ. Тухайн үеийн Манжийн бодлого бол өнөөгийн Монголын тусгаар тогтнолын асуудалтай холбоотой. Манж, Монгол хоёр гарал нэгтэй үндэстнүүд. Тэгэхээр энэ киног нэг их буруутгаад хэрэггүй болов уу? Гэхдээ кино бол үзэл суртлын том зэвсэг учир “Хуанжу гэг” кино Монголчуудыг Хятадтай дасан зохицоход том хувь нэмэр оруулсныг хэлэх нь зүйтэй. 

	— Таны хувьд найз нөхдийн дотор Хятад, Хятадын эрлийзүүд бий юу?

	— Миний дотно найз бол миний өрөөсөн гутлууд гэсэн үг. Улс төр ярихаараа маргалдаад, Хятадын тухай ярихаараа нэгдээд бараг “Цайз” зах руу очиж зодолдох нь холгүй болоод л. 

	— Өнөөдөр Монголын төрийн өндөрлөгт ажиллаж байгаа Хятадын эрлийзүүдийн тухай юу хэлэх вэ?

	— Би төрийн шийдвэр гүйцэтгэх байгууллагуудад хужаагийн 92 эрлийз ажиллаж байгаа тухай “Хөх толбо”, “Монгол толбо” сонин дээр бичсэн. Талийгаач О. Дашбалбар 32000 хужаагийн эрлийз, луйварчин төрийн өндөр алба хашиж байгаа тухай бас бичсэн байгаа. 

	— Арван жилийн дараа Монгол улс ямархуу байдалтай байх бол?

	— Зурхайч хүний хувьд Монголынхоо ирээдүйг харж үзэлгүй яах вэ. Монголчууд Хятадуудад их элгэмсэг сэтгэлтэй болж байна. Нэг үгээр хэлэхэд Д. Маам гуайн “Гишгэх газаргүй хөл” гэдэг романыг Монгол хүн бүр уншаасай гэж би хүснэ. Энэ романд арван жилийн дараах манай орны байдлыг дүрслэн бичсэн юм шиг надад санагдана. 

	— Тэгвэл 10-жилийн дараа өглөө босоход маань Монголын радио “Нихо” гэж Хятадаар мэндчилээд, чөлөөтэй, чөлөөгүй сонинууд нь Хятад хэл дээр зах зухаасаа хэвлэгддэг болох нь гэж төсөөлж болох нь ээ дээ?

	— Зөвхөн төсөөлөх биш. Одоо ч гэсэн нэлээд хүчтэй сониныг Хятадын хүүхдүүд, эрлийзүүд эрхлэн гаргаж байгаа шүү дээ. 

	— Монголыг Хятадад уусган сүйрүүлэх хамгийн гол хүчин зүйл юу вэ?

	— Охид хүүхнүүд. Охид хүүхнүүд садарлавал улс гүрэн нурдаг гэдэг. Хүүхнүүдийн банзлын хуниасанд улсын нууц байдаг аа гэж ярьдаг. Хятадууд эртнээс Монголын хөрсөнд нь үр тарьж, хүйсэд нь үр тарихаар оролдоод дийлээгүй. Энэ бол Хятадын Хан улсын хаадын хэлснээр “чимээгүй дайн” юм. Энэ дайн ардчиллын хэдэн жилд л биеллээ олж байх шиг байна. Өнөөдөр улсын нууц янхан хүүхнүүдийн банзлын хуниасанд явж байгаа юм чинь бөгсөөр чинь дамжиж байгааг хатуу ойлгох хэрэгтэй. Марксын хэлснээр “Мөнгө анх мэндлэхдээ хацар дээрээ цусан толботой төрсөн” гэж. 

	Мөнгийг дандаа цус дагаж байдаг аа гэж. Эцсийн эцэст их мөнгө байгаад ч гишгэх газаргүй болохын цагт үүнийг ухаарч гэмшээд ч нэмэргүй. “Өнгө үзэмж чанарыг доройтуулна. Өөдгүй урвагч нар улсыг доройтуулна” гэдэг үнэн шүү. Өнөөдөр зарим нэг ухаан муут Монгол охид баян хужаатай суухгүй яасан юм гэж эх, эцгээ хараах нь холгүй байна. Хэн хэзээ, хаана төрөхөө сонгодоггүй нь үнэн шүү дээ. Гэтэл энэ тэнэг охид хаана төрөхөө сонгох гээд байдаг болж. Энэ байдлыг хэн арилгах ёстой юм бэ. Сурган хүмүүжүүлэгч, багш нар арилгах ёстой. Гэтэл нэлээд хэдэн сургуулийн захирлууд хужаагийн эрлийз байгаа болохоор харамсалтай байгаа байхгүй юу. 

	— Эцэст нь та манай сонин уншигчдад юу хэлмээр байна вэ?

	— Дэлхийн анхны төр улсыг байгуулсан Хүннүгийн хаан Модунь Шанью хаан газар нутгаа хамгаалах тухай гайхамшигтай үг хэлсэн байдаг юм билээ. 

	 

	“Адуу, хулан, тахь гурав байгаа цагт

	Аргамагийн дээд ажнай олдохдоо л нэг олдоно

	Өөдөө заяат ард түмэн минь байгаа цагт 

	Үзэсгэлэн гоо охид төрөхөө л нэг төрнө

	Миний нутгийн дөрвөн зүг, найман зовхисоос 

	Бурхан гуйсан ч бүү өг” 

	 

	гэсэн байгаа юм. 

	 

	27. ЗУРХАЙД ҮХЛЭЭС БУСДЫГ ЗАСАЖ БОЛДОГ

	(С. Батгүр. “Өдрийн сонин” 2000:02:02 №28(281)

	 

	“Ардчилсан холбоо эвсэл”-ийн М. Энхсайхан, Ц. Элбэгдорж, Ж. Наранцацралтын Засгийн газруудын засгийн эрхэнд байх хугацааг урьдчилан хэлж олны гайхширлыг төрүүлж байсан “Нүүдлийн соёл иргэншлийн академийн “Билгүүн номч” академич, зурхай судлаач Д. Мөнх-Очиртой “Тийн дарагч” луу жилийн нийгэм улс төрийн талаар цөөн асуултад хариулт авлаа. 

	Ирж буй “Тийн дарагч” луу жилийн улс төрийн нөхцөл байдал, таныхаар ямар байх юм болоо?

	Дэлхий ертөнцийн хэмнэл энэ жил 2000 буюу 2 гэсэн тоонд захирагдаж байгаа болохоор аливаа бүх юмс харилцан тэнцүү байна. Өөрөөр хэлбэл арга билгийн болоод тэгш хэмийн хоёрлосон системээр хөндсөн их сайн жил болно. Ер нь дэлхий хоёрлосон зүйл дээр оршин тогтнож байдаг. Тухайлбал:

	Өдөр шөнө, ээж аав, газар тэнгэр, халуун хүйтэн. Сайн муу гээд л аливаа тэнцвэрт шинж чанарыг хадгалсан тоотой жил энэ жил таарч байна. Энэ нь юу гэсэн үг вэ? гэвэл нийгэм улс төрийн хувьд маш сайн жил болно гэсэн үг юм. Тиймдээ ч энэ жилийн сонгуульд нэг их том алдаад байхгүй байх гэж бодож байна. 

	Тэгвэл таныхаар өдгөө бүртгэлтэй байгаа 20 гаруй намуудаас аль нам нь илүү оноо авч гарч ирэх магадлалтай байна вэ?

	Товчхондоо хэлэхэд: манай парламент түүхэндээ анх удаа олон намын төлөөлөлтэй болно. 

	Өдгөө Монголчуудын маань дийлэнх нь хүнд хэцүү нөхцөлд тарчигхан амьдарч байна. Үүнийг та юутай тайлбарлаж ярих вэ?

	1990-ээд оноос хойш хүмүүсийн сэтгэл санаа, амьдрал нь доройтож ирсэн гэж хэлэхэд нэг их хилсдэхгүй болов уу. Энэ нь тэр жилийн анхны өдөр буюу шинийн нэгэнд мөр зүгээ дандаа буруу гаргаж ирсэнтэй холбоотой юм. Монголчууд маань бэлгэдлийг ихэд дээдлэн эрхэмлэж ирсэн ард түмэн. Хойшид шинийн нэгэнд мөр зүгээ зөв гаргаж чадах юм бол тэр жилдээ бүх юм нь өөдрөг сайхан бүтэмжтэй байдгийг зориуд хэлмээр байна. 

	Үнэндээ шинийн нэгэнд мөр зүгээ гаргаж амжаагүй хүмүүс жилийн жилд цөөнгүй байдаг. Үүнийг дараа нь засаж аргалж болох уу?

	Засаж болохгүй зүйл гэж үгүй. Гагцхүү өнөөдөр үхэх жамтай хүн байвал түүнийг л засаж болохгүй. 

	 

	28.”ЗАСГИЙН ГАЗРЫГ ТОЛГОЙЛЖ БУЙ ХҮН БОЛГООМЖТОЙ БАЙХ ХЭРЭГТЭЙ”

	(“Хүмүүс” сонин. 2000 оны 12 сар. №47) 

	 

	— Таны зурхайд 2001 он ямар байна гэж бууж байна вэ?

	— 2001 онд Далай ван, Дэлхий ван гарагууд манай дэлхийтэй эерэг сайн байрлалтай байх тул ерөнхий төлөв сайн байна. Ирэх он чинь гурав гэсэн тооны нийлбэр болж байна. Гурав гэдэг тоо чинь хүчний бэлгэдэл учраас улс оронд хүч давамгайлсан янз бүрийн зүйл гарч ирнэ. 

	— 2001 оны улс төрийн байдал ямар байх шинж төлөвтэй байна?

	— 2001 он улс төрийн хувьд нэлээд өөрчлөлттэй байх болно. Ирэх жилийн Ерөнхийлөгчийн сонгуульд аль нам эвслээс хэн гэдэг хүн нэр дэвших нь тодорхойгүй байна. 

	— 2001 онд монгол орны эдийн засгийн байдал ямар байх бол?

	— Арван хэдэн жил эмнэлэгт хэвтэж байсан хүн гэнэт босож ирээд гүйчихгүй биз дээ. Тэгэхээр арваад жил хямралд орсон эдийн зааг овойж оцойтол босоод ирэхгүй. Гэхдээ гарагуудын байрлал бидэнд татай байрлал үзүүлж байгаа учраас эдийн засаг өөдөлнө. Энэ 365 хоногт оюун ухааныг тэтгэсэн Бархасвад гараг биднийг ивээж буй учраас хүн болгон улс орныхоо төлөө зүтгэхэд эдийн засаг дээшилнэ. Эдийн засаг дээшлэх үгүйг Засгийн газартай холбож үзэх хэрэгтэй. Энэ дашрамд хэлэхэд Засгийн газрыг төлөөлж байгаа хүний хувьд 2001 он тийм сайн жил биш учраас анхаарал болгоомжтой байх хэрэгтэй болов уу. 

	— 2001 онд сонин содон ямар үйл явдал болох вэ?

	— Монгол оронд сонин үйл явдлууд их болно. Яагаад гэвэл гарагийн байрлал их сонин тогтоц гарч ирж байгаа. 

	 

	29.”Р. ГОНЧИГДОРЖ ГАЛД СУУСАН УЧРААС МАНДАН БАДАРНА”

	(“Хүмүүс” сонин. 2001 оны 2-р сар. №5) 

	 

	Шарнууд овогт Д. Мөнх-Очиртой уулзаж гарч буй могой жилийн төлөв байдал болон улс төрийн амьдралын талаар хөөрөлдлөө. Тэрээр гарч байгаа могой жил нь монголд сүүлийн арван жилд тохиолдож байгаагүй сайхан жил учраас хүмүүсийн сэтгэл сэргэж, улс орны эдийн засаг сайжирна гэж ярилаа. Мөн ерөнхийлөгчийн сонгуулийн талаар болон ерөнхийлөгчид нэр дэвшиж байгаа Р. Гончигдорж, М. Энхсайхан, Н. Багабанди нарын зурлагыг зурсан тухай нь сонирхуулъя. 

	— Могой жилд улс төрийн амьдрал ямар байх нь вэ?

	— Могой жил хаанд харштай байна. Хаан гэдэг нь ерөнхийлөгч, ерөнхий сайдыг хэлж байна л даа. Ерөнхийлөгчийн сонгууль могой жилд болох нь нэг юм хэлээд байна. Бас ерөнхий сайд гэнэт огцорч магадгүй. Гэхдээ Энхбаяр дорнын ухааныг сайн мэддэг хүн болохоор янз бүрийн заслуудыг хийлгээд аргалуулчих биз дээ. Тэгвэл дажгүй. Ер нь могой жилд олныг хамарсан улс төрийн тэмцэл гарахгүй, сайхан тогтуун байна. 

	— Ерөнхийлөгчийн сонгуульд Р. Гончигдорж, М. Энхсайхан, Н. Багабанди нар нэрээ дэвшүүлж байгаа. Ер нь эдгээр хүмүүсийн хэн нь ерөнхийлөгч болох төлөвтэй байна вэ?

	— Ерөнхийлөгчийн сонгуульд намуудаас хэн хэн нэрээ дэвшүүлэх нь тодорхойгүй байна л даа. Гэхдээ яг одоогоор нэрээ дэвшүүлэх нь тодорхой болчихсон гурван хүнийг од гарагийн байрлалаар үзэхэд Р. Гончигдорж ерөнхийлөгч болох илүү магадлалтай байна. Харин Багабандид хамгийн муу од тохиосон жил гарч байна. Энэ од Багабандийн ажил болоод амьдралд сөрөг нөлөө үзүүлж магадгүй байгаа учраас одны заслыг сайн хийлгэх хэрэгтэй. М. Энхсайханы хувьд хэл ам их давамгайлж байна. Иймээс сайн, муу атаа жөтөө, хэл амны заслыг хийлгэвэл зүгээр байна. 

	— Р. Гончигдорж, М. Энхсайхан, Н. Багабанди гурав могой жилд ямар суудалд суусан байна вэ?

	— Энэ гурван хүний зурлага дээр маш олон юм гарч байгаа. Заримыг нь олон түмэнд зарламааргүй байна. Могой жилд Гончигдорж гал суудалд суусан байна. Эр хүнийг галд суусан учраас галын шинжтэй, тэнгэрийн шинжтэй гэж үздэг. Тэнгэр, гал хоёр нэг утгатай ч байдаг. Тэгэхээр Р. Гончигдорж гал дээр суусан учраас мандан бадрахын бэлгэдлийг агуулж байна. Харин М. Энхсайхан модон суудал дээр суусан байна. Н. Багабандийн хувьд огторгуйд суусан байна. Огторгуй гэдэг чинь огт байхгүй, хий хоосон гэдэг утгатай үг. Тиймээс Н. Багабанди насдүрсэм, суудлын засал хоёрыг зайлшгүй хийлгэх хэрэгтэй. Дээрээс нь одны засал хийлгэвэл зүгээр. 

	— Энэ гурван хүн могой жилд ямар зүйлээс болгоомжилж явбал зүгээр байна вэ?

	— Энэ гурваас хамгийн их хориотой нь ерөнхийлөгч Багабанди байна. Ер нь энэ гурав шинийн нэгэнд зүгээ маш зөв гаргаж, заслуудаа 15-ны дотор хийлгэвэл янз бүрийн цээр хорио нь арилна. М. Энхсайхан хар, цагаан хэл амнаас болгоомжилж энэ талын заслыг хийлгэх хэрэгтэй. 

	— Та түрүүнд могой жил хаанд харш гэж хэлсэн. Ер нь Багабандиас өөр хүн ерөнхийлөгч болбол энэ жил тэр хүнд харшлах уу?

	— Харшилна. Ер нь хэн ч ерөнхийлөгч болсон ажил албандаа их анхаарах хэрэгтэй. Хаанд харшилж байгаа зүйл нь од байгаа юм. Тэгэхээр ерөнхийлөгч болсон хүн одны засал хийлгэх хэрэгтэй. Р. Гончигдорж дарга баасан гарагийн, М. Энхсайхан бямба гарагийн, Н. Багабанди жидү одны засал хийлгэвэл зүгээр. Хэрвээ гарагийн заслыг хийлгэвэл хаанд харшлах нөлөө нь багасна. 

	 

	30.”ЭНЭ ЖИЛ ГОНЧИГДОРЖИД ТУН ЭЭЛТЭЙ БАЙНА”

	(“Хүмүүс” сонин. 2001 оны 5-р сар. №15) 

	 

	— Ерөнхийлөгчийн сонгуульд нэр дэвшиж байгаа гурван хүний талаар таны зурхайн зурлагад юу гэж байх юм?

	— Ер нь од гарагуудын хөдөлгөөн, нар сарны байрлал, тухайн өдөр сарын тохиол гэдэг нь хувь хүн болон нийгэмд үзүүлэх эерэг сөрөг нөлөөлөл байдаг. Тэгэхээр энэ 2001 оны могой жилийн хувьд гурван нэр дэвшигчээс аваад үзэхэд Гончигдоржийн хувьд нэлээн олон зүйлийн талаар ээлтэй байгаа. Ерөөсөө хүний амьдралд гэнэтийн их өөрчлөлт үзүүлдэг жилүүд байдаг юм. Энэ нь юутай холбоотой вэ? гэхлээр өрнийн болон дорнын зурхайн гол цөм болсон махбодын онол сургаалаар аваад үзэх юм бол Гончигдоржийнх эх махбодтой жилтэйгээ энэ жил учирч байгаа. Эх махбодтой жилтэйгээ учирсан хүнд тухайн жил их сайнаар нөлөөлдөг. Тиймээс зурхайн талаасаа аваад үзэхээр энэ жил Гончигдоржийн хувьд их ээлтэй сайн жил байгаа юм л даа. Харин сонгуулийн хувьд аваад үзвэл тухайн хувь хүний ерөнхий од гараг, эрхсийн нөлөө хэдийгээр байх боловчиг энэ нь ард түмний массаар шийдэх асуудал учраас энд би тэр нь ялна, энэ нь гарна гэж хэлж чадахгүй л дээ. Хүнийг есөн гараг ивээж явдаг юм. Тэгэхээр Дашням гуайн хувьд сайн гараг нь ивээсэн байгаа. Тийм учраас өөрийн бодож байснаас илүү оноо авч магадгүй юм. Багабанди гуайн хувьд энэ жил их сөрөг нөлөөтэй жил байна. Мэдээж улсын Ерөнхийлөгч хүн, их үйлсийн төлөө өрсөлдөж байгаа болохоор үүнийгээ засаж залруулсан байлгүй. 

	— Бар жилтэй хүн төрийн толгойд гардаггүй гээд зарим нь ярьж байна. Энэ нь ямар учиртай юм бэ? Жил орж байгаа нь нөлөөлөх болов уу?

	— Энд жил нь орж байгаа хүн нь Гончигдорж гуай, бар жилтэй хүн нь Багабанди гуай юм. Харин Дашням гуай хонь жилтэй. Ер нь Монголын сүүлийн мянган жилийн түүхэнд төр барьж байсан хүмүүсийг аваад үзэхэд могой, морь жилтэй хүмүүс төрийг их барьж байсан юм билээ. Тэдний дотор бар жилтэй хүн хоёр, хонь жилтэй хүн нэг байдаг. Мөнх хаан, Цагаадай хаан нар могой жилтэй байсан. Зарим хүн бар жилтэй хүн төрийн толгойд гардаггүй л гэж яриад байх шиг байна. Гэтэл Багабанди гуай төрийн толгойд дөрвөн жил болчихлоо шүү дээ. Хуучин цагт ч хоёр бар жилтэй хүн байсан. Хамгийн сүүлчийнх нь Сайн ноён хан Намнансүрэн гуай байна. Чойбалсан гуай хонь жилтэй байсан. Тиймээс зурхайн аргаар тийм ийм жилтэй хүн төрийн тэргүүн байж болохгүй гэж шуугиулж болохгүй. Зарим нь 49-ний жил орж байгаа гэж ярьж байна. Жил оролт гэдгээс хүмүүс нэг их айсны хэрэггүй. Энэ жилийн сууж буй суудлын хувьд Багабанди гуай огторгуйд, Дашням гуай төмөрт, Гончигдорж гуай гал суудалд суусан байгаа. Огторгуй гэхээр огт оргүй буюу хий хоосонд суусан, галд гэхээр өөдөө мандан бадрахын бэлгэдэлтэй суудал дээр суусан байгаа юм. 

	 

	31.”БИД НАР ЦТБ ГАРГААД ХЭЧНЭЭН ӨРСӨЛДӨЖ БАЙГАА Ч ГЭСЭН ҮНЭН ЮМЫГ НУУХГҮЙ БАЙХ ХЭРЭГТЭЙ”

	(“Арван хоног” сонины 2002 он. №03)

	 

	— Таны гаргасан цаг тооны бичиг бусдаас арай содон байна л даа. Ингэхэд та яагаад Чингис хааны зургийг тавьсан юм бэ? 

	— Монголын нэгдсэн улсыг байгуулж, дэлхийн тавцан дээр гаргаж ирсэн агуу их эзэн Чингис хаан бол 1162 оны хар морин жилд төрсөн юм. Өнөөдөр монгол гэдэг нэг улс оршин байгаад та бид иргэн харьяат байна гэдэг нь энэ хүний гавьяа юм. Хэрвээ эзэн Чингис хаан тэр үед нэгтгэж чадаагүй байсан бол ойр орчмын том гүрнүүдэд уусаад үгүй болох байсан. Тэр их гавьяа байгуулсан хүний 840 жилийн ой энэ 2002 оны усан морь жил тохиож байгаа. Тэгэхээр энэ тохиолыг бодож эзэн Чингисийн зургийг өөрийнхөө цаг тооны бичгийн хавтсан дээр тавьсан байгаа. Ер нь бид учрыг нь мэдэхгүй олон бурхан шүтэж байсанд орвол мэддэгээр нь эзэн хаанаа дээдэлж байх нь бүгдэд хэрэгтэй шүү дээ. Түүнээс биш эзэн хааны нэрийг ашиглаж “Чингисжин” төрлөө энэ тэр гэж халуурч солиоч болохгүй байх л даа. 

	— Та борлуулалтаа бодсонгүй гэж үү? Хүмүүс Чингис хааны зурагтай болохоор авахгүй байж болно шүү дээ?

	— Чингис хааны зургийг тавихдаа борлуулалт сайн байна уу, муу байна уу гэдгийг ёстой бодоогүй. Эзэн Чингисийн 840 жилийн ой гэдгийг мэдэж байсан. Тэгээд зургийг нь тавьсан. Уг нь цаг тооны бичиг дээр тухайн гарч байгаа жилийнхээ амьтны зургийг тавиад олон зуун жил хэвшчихсэн шүү дээ. Гэтэл зөрөөд Чингисийн зураг тавьсан. Ямар ч гэсэн хүмүүс Чингисийн 840 жилийн ой болж байна гэдгийг миний энэ календарийг авснаар мэдэх болно. Чингис хаан 1162 онд төржээ гэдгийг мэддэггүй нь мэдэж авна гэсэн үг. Том гавьяа нь энэ. 

	— Энэ жил их олон зурлага гарлаа л даа. Миний мэдэхийн тав, зургаан ч зурлага харагдлаа. Бас сонин болгон зурхай тавьж байна. Ер нь монголд зурхайн зуд болоод байгаа юм биш үү?

	— Цаг тооны бичиг бол арван янз гарсан. Тэгэхээр энэ бүхэн маань хоорондоо зөрчилдөөд байна. Тэр битгий хэл цагаан сар 12, 13-нд болно гээд байна шүү дээ. Гол нь хүмүүсийн хамгийн чухал мөр зүг гаргадаг юм зөрчилдөөд явчхаж байна. Уг нь бол нэг нартай, нэг сартай нэг газар зүйн ийм бүсэд орчхоод явж байгаа Монголчуудад бол нэг зүйл л тохиох ёстой шүү дээ. Цагаан сар нэг л өдөр гарах ёстой. Тэгэхээр ийм олон цаг тооны бичиг гаргана гэдэг чинь хүмүүсийг төөрөгдүүлж байна гэсэн үг. Хэрвээ эд нар нэгдээд нэг цаг тооны бичиг гаргавал би хамгийн түрүүн оролцоно. Яагаад гэвэл бид нар энэ олон цаг тооны бичгээс чинь болж Тэрбиш, Мөнх-Очир гэдэг хүний нэр унахаасаа илүү монгол зурхай гэдэг гайхамшигтай шинжлэх ухааны нэр хүнд уначхаж байна. Хуучин цагт бол хааны зарлигаар ганцхан цаг тооны бичиг гараад түүнийгээ орон даяар дагаж мөрддөг байсан. Одоо болохоор арван хэдэн цаг тооны бичиг гарч ирчхээд “Минийх зөв, тэрнийх буруу” гэж хашхиралдаад. Хэнийг нь дагахаа мэдэхгүй. Чиний хэлдэг зөв. Үнэхээр зурхайн зуд болж байна. Яагаад гэвэл бүх юм хаалттай байж байгаад нээгдэнгүүт хог шороо новш нь хүртэл урсчихдагтай адилхан бүх юмнууд орж ирж байна л даа. Гэхдээ цэгцрэх байх л даа. Тийм учраас цаг тооны бичиг дээр Монголчууд нэгдсэн нэг бодолтой болох хэрэгтэй байна. Ард түмэн бол зурхайч гээд байгаа хүмүүсийн амыг харж байгаа шүү дээ. Гэтэл зөрчилдөөд. Энэнээс болж хүмүүсийн санаа бодол зөрчилдөхөд тэнгэрийн санаа бодол хүртэл дагаж урваж хөрвөдөг шүү дээ. 

	— Монгол зурхай арай өөр онцлогтой юм биш үү? Тухайлбал сүм хийдийн газар олон жил сууж таван ухаанд мэргэжин байж сая нэг жинхэнэ уламжлалт зурхайн ухаанд мэргэжих ёстой мэт. 

	— Зурхай гэдэг бол од гарагийн шинжлэх ухаан. Тэнгэрийн хөдөлгөөнийг газарт буулгаад тооцсон шинжлэх ухааныг зурхай гэдэг. Тэгэхээр энд лам хүн зурхайч байх ёстой. Энгийн хүн зурхайч бус гэж ойлгож болохгүй. Шинжлэх ухаан учраас хар хүн ч сурч болно, шар хүн ч сурч болно. Хэн ч сурч болно. 

	— Өнөөдөр Монголд дорнын зурхайгаасаа өрнийн зурхай нь илүү дэлгэрч байна тийм үү?

	— Өрнийн зурхай нь од гарагийнхаа хөдөлгөөнийг яг тооцон боддог болохоор хүмүүсийн амьдралд илүү нээлттэй байдаг байж болох юм л даа. Яагаад гэхээр нарны хөдөлгөөнийг тооцон боддог. Харин дорнын зурхай нь сарны хөдөлгөөнийг тооцон боддог нь давамгай байдаг. Гэхдээ адилхан л хүмүүст нөлөөлнө. Өрнийн зурхай нь сонинд илүү олон гардаг болохоор хүмүүс өрнийн зурхайг нь биширдэг байж болох юм. Өрнийн, дорнын зурхай гэдгийг аргачлалаар нь хэлсэн болохоос биш өрнө, дорно гэсэн ялгаагаар нь хэлээгүй. 

	— Жил жилийн ерөнхий ноён нурууг шороон үхрийн шинжээр зурдаг…

	— Хүн болгон “Шороо үхрийн шинж”-ээр зурж байхад нэг л адилхан юм гарах болохоор би шороон үхрийн шинжээр зураагүй. Харин “Боовны үр” гэдгээр гаргасан. “Боовны үр” гэдгээр энэ жилийн ноён нурууг үзэх юм бол амьдрал дээшилнэ. Улс төрд нэг их хөдөлгөөн байхгүй. Хур бороо тэгшхэн их сайхан жил гарч ирж байгаа. 

	 

	32.”ХУВИЙН АМЬДРАЛ НЬ БҮТЭЛГҮЙ ХҮҮХНҮҮДЭД МАШ ТААТАЙ БОЛОМЖ НЭЭГДЭХ НЬ”

	(Баяраа. Жа “81-р суваг” сонины 2002 он. №05, 06)

	 

	“Хар Хорин”-ы Мөнх-Очир алдраар эл эрийг олон түмэн андахгүй таних биз ээ. Элдэв хувраг, гэгээнтэн өт хорхой мэт олширсон эл цөвүүн цаг дор толгойдоо жаахан юмтай хэдхэн хүний нэг нь эл нөхөр мөнөөс мөн. Аугаа их Тэрбиш доктор ч мань зурхайчийг бас үгүй сүрхий үнэлж л явдаг явдаг юм билээ. Олныг үл чалчин зурхайч, сэтгүүлч, сурган хүмүүжүүлэгч Мөнх-Очир зөвхөн айсуй ирж буй усан морин жилтэй холбогдуулан “81-р суваг”-ийн асуултад ийн хариулж сууна. 

	— Эрхэм зурхайчийн түмэн амгаланг болгооё. Цаг тоолол хүрдэлж, жаран эргэж усан морь айсуй. Ямаршуу жил гарах нь вэ? Их л онцлогтой жил гээд байгаа юм даа... 

	— Билгийн тооллоор миний бие нэг ном бичиж гаргасан л даа. Саяхан Хятадын эрдэмтэд “12 жилийн тоолол” энэ хойд нүүдэлчин үндэстнээс гарсан гэдгийг хүлээн зөвшөөрлөө. Хожим эл тоолол “Торгоны зам”-ын буянаар Евроазид дэлгэрсэн. 

	— 12 жил гэдэг ямар утгатай юм бэ?

	— Бархасвад гарагийн нарыг тойрч буй хөдөлгөөний замыг 12 тэнцүү хуваагаад тус бүр нэг амьтан оноож өгсөн. Тэр хөдөлгөөн, цаг нь тухайн амьтныхаа шинжийг хадгалж байдаг нь сонин. 12 амьтнаа таван махбодод хуваадаг. Эндээс морь жил бол гал махбодтой. Ирэх жилийн хувьд гал махбодтой усан морин жил гарна гэсэн үг л дээ. 

	— За тийм байж. Ирэх жилийн хувьд морь болохоор онцлог юмаар арвин биз дээ?

	— Монголын мянган жилийн түүхэнд морь жил дандаа сэргэлт мандалтыг бэлэглэж байв. Морь жилд төрөгсөд түүхэнд бичигдсэн суут хүмүүс байдаг. 1162 оны хар морин жилд Чингис хаан төрж Монголыг дэлхийд дуурьсгасан. Өгэдэй ч юм уу, Хубилай зэрэг монголын том хаад төрж байлаа. Хамгийн сүүлд гэхэд л 1990 оны морин жилд монголд ардчилал мандаж бадарсан. 

	— Морин жилд дорнын улсуудад (Хятад, Солонгос, Япон...) эмэгтэй хүүхэд төрүүлэхгүйн тулд аборт их хийлгэдэг гэлцэх. Үнэхээр бүсгүй хүнд морин жилд мэндлэх нь хүнд гэж үү?

	— Хэцүү гэсэн нэг тийм ойлголт бий. Манайхан ч тийм итгэл үнэмшил авчхаж. Гэтэл ердөө ганцхан гал морин жилийн хувьд юм л даа. Өөрөөр хэлбэл морь нь гал тухайн он нь бас гал болохоор хоёр гал нэгдэхээр их аюултай. Жишээ нь 1966 оны гал морин жил байна. Морь нь гал, “6”-ийн тоо нь гал байсан хэрэг. Бусад морин жилд төрсөн эмэгтэйчүүдийн хувьд хэвийн юм л даа. 

	— 1966 оны гал морин жил ээ гэж... ? 

	–Нэг зүйлийг ам бардам хэлэх байна. 1966 онд 21830 эмэгтэй төрсөн. Эндээс 800 гаруй нь нас барчхаж. 18 мянга нь огт гэр бүлгүй ч юм уу, салж сарнисан байх жишээтэй. Бусад морин жилүүдэд ийм эрсдэл байдаггүй. Сонин юм шүү. Ирэх морин жилд 1966 оны эмэгтэйчүүдэд том сонголт хийх боломж бүрдэнэ. Юу гэвэл галыг усаар дарах нөхцөл буй болно. Хэдийгээр тэд ажил төрлийн хувьд амжилт ихтэй байдаг боловч гэр бүлийн хувьд их бэрхшээлтэй байдаг байхгүй юу. 

	— 2002 онд хүү төрөх мэдээж гайхалтай. Охин төрвөл... энэ тухай та саваагүйтэн сонирхож байв уу?

	— Нарны өндөр идэвхжилийн үе морин жилтэй их давхцаж таардаг л даа. Нар идэвхэжнэ гэдэг угтаа дэлхийд маш хүчтэй энерги массыг өгнө гэсэн үг. Тэр массыг тухайн үед төрөгсөд хадгалж үлддэг. Ийм болохоор морин жилд төрөгсөд энергийн дотоод хүч өндөртэй, эрэмгий дайчин, оюуны аар өндөр чадавхтай байдаг нь нотлогдсон зүйл. Иймд энэ морин жилд төрөгсөд магадгүй монголын маань 21-р зууны эхний хагасыг авч явах хүмүүс байж таарна. 

	— Нөхцөл байдал, мухар сүсгээс үүддэг ч юм уу, морин жилд жилд төрөлт ихсэж байсан тохиолдол их үү?

	— Азийн орнуудад морь жилийг бүсгүй хүнд хатуу гээд эмэгтэйчүүдэд мэндлэх нь эрс багассан. Гонконг, Тайван, Малайзад 1990 оны морин жилд охид маш цөөн төрсөн тухай хэвлэлээр цацагдаж байлаа. 

	— Аливаа хүнд жил, заяа төөргөөр үнэхээр од тохиох гэж байна уу?

	— Хүнийг авч яваа зүйл од, гараг юм. Хэчнээн сайхан орчинд төрсөн ч амьдрал хэцүүдэх нь буй. Хоосорч зовсон атлаа улсын ерөнхийлөгч болох нь бий. Аливаа хүнийг даасан бурхан гэж бий. Сайн үйлийн бурхан тэр хүнийг даасан бол хэчнээн дарсан ч дээшээ гараад ирнэ. Хүний сайн муу явах эсэх нь заяаны, үйлийн, насны бурхан энэ гурваас шууд хамаардаг. Муу тохиолтой хүн хэчнээн засаж тордсон ч дээшээ гардаггүй. 

	— Ирэх жилийн тухайд та хүн бүрийн ордыг илэрхийлсэн томоохон зурлага зурлаа. Анхаарч бодууштай ямар тод сонин юм ажиглагдав?

	— Морин жилд матар, жинлүүрийн ордныхон анхааралтай байж, нийгэмтэйгээ зохицож аж төрөхөд илүүдэхгүй. Гараг нь муу талыг нь өсгөх нөлөөлөл их байна. Мэлхийн ордныхон мөнгөөр бялхаж, бизнес нь их олз авчрах боломжтой. Нум, хонины ордныхон хайр дурлалд азгүйдэвч ажилдаа маш өндөр амжилт гаргана. 

	— Таны мэдэлд нэг асуулт үлдээе. Болох уу? Магадгүй ярих гэсэн юмыг чинь би огт асуугаагүй ч юм бил үү?

	— Монголчууд хийморь лундаа гэлцдэг ард түмэн. Энэнд чинь “Морь” гэсэн үг орсон байдаг. Өөрийн болон гэр орныхоо хийморийг сэргэлэн байлгахын тулд хэн хүн дарцаг хийсгэдэг. Дарцгийн голд давхиж яваа морь байдаг. Дөрвөн өнцөгт нь дөрвөн их хүчтэн бий. Яагаад голд нь морь байдаг гэвэл дөрвөн хөлдөө дөрвөн хүчтэний ид бахыг шингээсэн гэсэн утгаар. За тэгээд морь гэдэг адгуус бусад бүх амьтнаас ялгарах ганц юм бий. Энэ нь цөс. Адуунд цөс гэдэг юм байдаггүй. Гэтэл цөстэй амьтан бүхэн атаач, жөтөөч байдаг учиртай. Тиймээс морь цөсгүй учир атаа хорсолгүй. Иймээс монгол түмэн минь хар цагаан атаа жөтөөгөө дарж урамтай дайчин байваас бид удахгүй бар улс болно. 

	— Би жил орж байгаа. Надад яаж тусах бол оо?

	— Морь жилийн хувьд жил нь орж буй хүмүүст сөрөг муу юм үзүүлдэггүй. Р. Гончигдорж 37-ны жил дээрээ Их хурлын дарга болж байлаа шүү дээ. 

	 

	33.”ХЭРЭВ ХҮН МӨР ЗҮГЭЭ ГАРГАХ ГЭЖ НЭГ ЮМ БАЙДАГ ГЭЖ БОДДОГ Л БОЛ МӨР ЗҮГЭЭ ЗӨВ ГАРГАХ ЁСТОЙ”

	(Туяа. О “Хүмүүсийн амьдрал” сонины 2002 оны 2-р сар. №06)

	 

	— Монголчууд маань хэнийх нь зурхайг унших, хэнийх нь үнэн болох тал дээр маргадаг. Тэгээд ч Үүнээс болж зурхайч нарын нэр хүнд унаж байгаа гэж ойлгож болох уу?

	— Гаднын юмыг шүтэн биширдэг хүмүүст үүнийг товч төдий тайлбарлах нь хэрэгтэй байх. Англи хэл дээр хэвлэгдэн гардаг Японы Киотогийн Их Сургуулийн “түүхийн сэтгүүл”-ийн 1969 оны №03-ын 1-13-р талд буй “Барууны шинжлэх ухаан ба дорнын оюун санааны хооронд” хэмээх өгүүлэлд “Үнэн зөв зурхайтай болох явдал улс төрийг хямралаас аврах арга зам болох юм” гэж үзээд Манж Чин улсын эхэн үед зурхайг сайжруулах тухай уриалга гаргаж байсан удаа ч бий. “Хэдийгээр зурхайг өөрчиллөө ч гэсэн Манж, Хятадын эрдэмтдийн дотор энэ ажлыг хийж чадах хүн олдохгүй байсан гэдэг нь тэр үеийн бодит үнэн юм” гэж тодорхой өгүүлсэн байдаг. Тиймээс Манжийн хаанаас тусгай зарлиг гаргаж эрт дээр үед хэрэглэж байгаад орхигдсон “Түмэн оны цаг улирлын тооны бичиг” хэмээх номыг гаргасан байгаа юм. Уг номын эхний хуудсанд л гэхэд “Зарлигаар тогтоосон түмэн оны цаг улирлын тооны бичиг болбоос Хятад оронд анх төр байгуулж суусан найман хаанаас хойш 4529 жил өнгөрсөн” гэж байгаа. 

	Энэ их урт хугацаанд ихээхэн өөрчлөлт орсон нь тодорхой шүү дээ. Гэтэл энэхүү түмэн оны цаг тооны бичгийг Хятадын эрдэмтэд Э Бү Шан, Өвөр монголын судлаач Раднаабазар, Буриадын эрдэмтэн В. Цыбульский нар орчин цагт тааруулж хэвлүүлсэн билээ. Харин 1870 онд Монгол бичгээр хэвлэгдсэн “Түмэн оны цаг тооны бичиг”-ийг 1993 онд манай нэг нөхөр Буриадын Улаан-Үд хотод Буриад-Монгол хоёр хэлээр хэвлэн гаргасан байсныг үзсэн юм даг. 

	Уг сударт Монгол үсгээр бичсэн Манж үг их байдаг болохоор Манж үгийг нь Монгол үг гэж ойлгосон бололтой маш их алдаатай буулгаад зогсоогүй эртний судрыг ганцхан хувь байдаг гэж ойлгосон юм уу, яасан юм бүү мэд, өмнөх үгэндээ өөрөө бичсэн мэтээр бичиж хадуурсан байгаа юм. Гэтэл 1987 онд В. Цыбульский хэвлүүлээд Орос орон даяар тараачихсан шүү дээ. Энэ мэтээр Монголчууд бид цаг тооны бичгээс болоод дотооддоо төдийгүй гадаадад ч бас нэр хүндээ алдаж байгаа нь үнэн. 

	— Шинийн нэгний өглөө зүгээ буруу гаргаснаас болж муу зүйл тохионо гэж олон хүн ярьдаг ч яг ямар муу зүйл тохиохыг хэлж мэддэггүй. Шинийн нэгний өглөө зүгээ гаргахгүй байх нь ямар муу уршигтай вэ? Ер нь энэ олон заслыг дагадаг ч хүн байдаг, дагадаггүй ч хүн байдаг шүү дээ. 

	— Шинэ он гарахад хүмүүс маш олон янзын засал хийлгэдэг. Эдгээрт өөрөө хийх заал ч бий, хүрээ хийдэд хийлгэх засал ч бий. Шинэ оны анхны өдрийн өөрөө хийдэг засал нь мөр зүг гаргах засал юм. Монголчууд эртнээс нааш цаг зүгийг маш их эрхэмлэж ирсэн болохоор хамгийн анхны засал болох мөр зүгээ буруу гаргавал мордохын хазгай болдог. Мөр зүг гэсэн ойлголтын цаанаа газар ус, лус савдаг гэсэн ухагдахуун байдаг. Бүх зүйл сэргэн бадарсан шинийн нэгний өглөө таны найман талд найман янзын энерги байгаа гэж ойлгож болно. Аль энерги рүү орж өөрийнхөө энергийн хүчийг бадруулах, сааруулах нь зүг гаргахтай шууд холбоотой. Мөр зүг гаргана гэж сонин сэтгүүл үзэж өөрийнхөө энергийн сэдлийг хөдөлгөж, сэтгэл зүйн бэлтгэл хийж, хийж буруу гаргаснаас огт гаргахгүй байсан ч болох л юм. 

	Гэхдээ таны энергийн хүч, мөн чанарыг хадгалж байдаг оюун ухаанд тань мөр зүгийн тухай ямар ч ойлголт байх ёсгүй. Хэрэв мөр зүг гаргах гэж нэг юм байдаг гэж боддог л бол мөр зүгээ зөв гаргах ёстой. Яагаад гэвэл хүн чинь сэтгэлийн амьтан болохоор сэтгэл зүйд байдаг ойлголт, ёс зан үйлийг буруу үйлдвэл тэр сардаа биш гэхэд бүтэн жилдээ аян зам болон алсын үйлэнд чинь сөргөөр нөлөөлнө гэж үздэг билээ. Уншигч та бүхэн олонтоо сонссон байх. Нас барсан хүний алтан савыг нээхэд тэр зүгээс ирсэн, эсвэл авсан гэх юм уу, тийм юмнаас болжээ гэж их гардаг тэр зүйл нь ихэнхдээ таардаг шүү дээ. Гэхдээ буруу зүглэснээс болж үхнэ гэсэн үг биш шүү. Жишээ авч байгаа ухааны юм л даа. Товчоор хэлбэл мөр зүгээ зөв гаргавал бүтэн жилийнхээ зүгийн цээрийг арилгаж байна аа л гэсэн ойлголт. Энэ өдөр л зүгээ зөв гаргавал бүтэн жилдээ хаанаас юу ч авсан харшлахгүйн дээр хэзээ ч, хаашаа ч явсан дахин зүг гаргах шаардлагагүй гэсэн үг л дээ. 

	— Хүмүүс өөр өөрсдийн олж авсан мэдээллээрээ л зүг мөрөө гаргацгаадаг. Гэтэл зарим нь хоорондоо маш их зөрөх тохиолдол байдаг шүү дээ. 

	— Саяхан гарсан хэд хэдэн сонин дээр энэ жилийн шинийн нэгний мөр зүг гаргах зүг чиг нь буруу байна билээ. Зурхайн найман суудал дээрх найман зүгийн сайн, муу үзүүлэлтүүд нь тогтмол байдаг болохоор зарим хүмүүс түүнийг нь тэр чигээр нь хэвлүүлж зарим нь шинийн нэгний өдрийн хар нохойн ам, садаа савдаг зэргийг нь тооцдог болохоор зүг чигийн талаар янз бүрийн зөрөөтэй зүйл сонин хэвлэлээр хэвлэгддэг. Тэрхүү найман суудлын тогтмол мөнхөд байдаг зүг чигийг чинь 12 жил, 12-сар, 12-өдөр, 28-од, долоон гараг гэсэн цаг хугацааны мөчлөгүүд чинь хөдөлгөөнд оруулж өгдөг юм шүү дээ. Тиймээс зөв зүглэж шинийн нэгний садаа савдаг, муу сайн зүгийг нь тогтооё гэвэл тооцохоос өөр аргагүй шүү дээ. Ер нь ертөнцөд хөдөлдөггүй тогтмол юм байдаг бол зурхай байгаад ч хэрэггүй биз ээ. 

	— Цагаан сараар хийдэг ёс заншлуудыг ард түмэн бүгдээр дагадаг ч учрыг нь мэддэггүй. Олон хүн мэддэггүй, зарим нь дагаж мөрдөж чаддаггүй ямар ёс заншил байдаг бол…

	— Цагаан сар нь шинэ он гарсны, нэг нас нэмсний, хахир өвлийг давж хавартай золгож буй гурван давхар баяр ёслол юм. Тиймээс цагаан сараар хийдэг маш олон ёс заншил байдаг. Тэр бүгдийг манайхан сүүлийн үед сайн мэдэх болсон. Монголчууд бид хот сууринд шилжиж байшинд амьдрах болсноор та бид дагаж мөрдөж чадахгүй болсон олон ёс бий. Тухайлбал: Эмэгтэйчүүд та бүхнийг ивээн хайрладаг Лхам бурхан битүүний шөнө газарт бууж ирдэг хэмээн үзэж айл болгон тотгоныхоо дээр Лхам бурхны ундаа болгож гурван мөс тавьдаг байсан. Мөн битүүний шөнө Хятадын хар аюулаас зайлуулах номтой хамт “Банзрагч, Сундуй, Алтангэрэл, Сэдэд, Очироор огтлогч” зэрэг аль байгаа номынхоо нэгийг эсвэл тухайн айл шүтээн болсон номоо тэвэрч гэр хотоо гурав тойрч хоймортоо залаад маргааш нь буюу шинийн нэгний өглөө задалж салхи оруулах эсвэл ном уншдаг хүнтэй бол уншуулдаг байсан. Шинийн нэгнээс 15 хүртэл Бурхан багш хорвоо ертөнцийг гурав тойрдог хэмээн үзэж эхний таван өдөрт нь ном уншдаг байсан (заавал шашны ном бус хүн өөрийнхөө мэргэжлийн номыг ч болно. Би л лав түүхийн ном уншдаг) зэрэг ёсыг дагаж мөрддөггүй байх. Миний хувьд номоо тэвэрчхээд орон сууцаа тойрохоос бусдыг хийдэг болохоор жил бүр нэг шинэ бүтээл хэвлүүлж чаддаг гэж боддог шүү. 

	— Тэр жил нь гэр бүлийнх нь хэн нэг нь талийгаач болсон бол сар шинээ тэмдэглэн өнгөрөөдөггүй гэж ярьцгаадаг. Энэ үнэн үү? Ёс заншилдаа бол яах ёстой байдаг юм бэ?

	— Тийм ээ. Ахмад настан болон ойр дотнынх нь хүн өнгөрөөд удаагүй бол нэг их тэмдэглээд байдаггүй байх. Цагаан сар бол шинэ он угтсан хөөр баяр цэнгэлийн их наадам. Гэтэл уй гашуу нь тайлагдаж дуусаагүй хүмүүс хийхгүй байх нь юу буруу байх билээ. Эцэст нь хэлэхэд Монголчууд та бид хорвоо дэлхийн ганц цөсгүй амьтан болох агт морь шигээ атаа жөтөөгүй болох аваас тэнгэрийн амьтан бурхны хөлөг болсон морь шигээ өөдрөг жавхаатай байж чадах хүмүүс билээ. “Хүмүүсийн амьдрал” сонины уншигч та бүхэндээ шинэ морин жилдээ дөрвөн мөчдөө дөрвөн хүчтэний хүчийг шингээсэн морь шиг хийморь золбоотой байхыг хүсэн ерөөе. 

	 

	34.”ЭНЭ ЖИЛ ЭДИЙН ЗАСГИЙН БАЙДАЛ МАШ САЙН БАЙНА”

	(“Хүмүүс” сонины 2002 оны 02-р сар. №06)

	 

	— Та энэ жилийн ерөнхий төлөвийг тодорхойлохгүй юу?

	— Тухайн жилийг заасан амьтан тэр жилийнхээ 365 хоногт болох үйл явдлыг агуулдаг. Энэ мянган жилд 160 хэдэн морь жил таарсан. Тэдгээр морин жилүүд монголд их ээлтэй сайн байсан. Жишээлбэл Монгол улсын нэрийг дэлхийд дуурьсгасан Чингис хаан, Өгэдэй хаан гээд алдарт хүмүүс морин жилд төрсөн. Хамгийн сүүлийн морин жил буюу 1990 онд Монголд ардчилал өрнөж бид үзэл бодлоо чөлөөтэй илэрхийлэх эрх чөлөөтэй болсон шүү дээ. Морь их хийморьлог амьтан. Нарны идэвхжил ихэвчлэн морин жилд тохиодог. Энэ жил ч мөн адил. Тэгээд ч үүнтэй холбоотой морин жилд ямар нэгэн шинэчлэл болдог шүү дээ. 

	— Дээдэст хэр жил болох вэ?

	— Морь жил маань өөрөө их хөдөлгөөнтэй, дайчин бадрангуй тэмүүллийн шинжийг агуулдаг учраас дээдэст дээдэст их хөдөлгөөнтэй байдаг. Эрэлхийлсэн идэвхтэй сайн жил. Энэ нь ширүүн гэсэн үг биш. Тэгэхээр дээдэс ажлаа зөв зохицуулаад явах юм бол амжилтад хүрнэ. Харин аливаа нэгэн буруу үйлдэл хийвэл маш хурдан хор хөнөөл нь хүрнэ гэдгийг хэлмээр байна. 

	— Энэ жил морь жил гарч байгаагийн хувьд морь жилтэй эмэгтэйчүүдэд хэр жил байхыг хэлж өгөхгүй юу?

	— Морь жил эр жилд тооцогддог. Гал махбодтой. Тэгэхээр морь жилд төрсөн эмэгтэй биеийн 80 хувь нь эрэгтэйн шинжийг агуулсан байдаг. Эмэгтэй хүнд хамгийн хатуу байх жил нь 1966 он байсан. Монголд 19666 онд 23700 орчим эмэгтэй төрсөн. Тэдний 18000 гэр бүлгүй буюу гэр бүл нь салж сарнисан гэдгийг би судалгааны үндсэн дээр бардам хэлж чадна. Харин энэ жил эдгээр эмэгтэйчүүдэд гайхамшигтай сайхан жил тохиож байна. Та энэ жил амьдралдаа эргэлт хийх жил. Тэгэхээр энэ боломжийг бүү алдаарай гэж хэлэх байна. Морь жилтэй хүүхнүүд ер нь ажил төрөлдөө гайхамшигтай сайхан амжилт гаргадаг. Харин гэр бүлийн хувьд жаахан ээдрээтэй, асуудалтай байдаг онцлогтой. 

	 

	35.”ХОНИН ЖИЛД АЛИВАА АСУУДАЛ ТАЙВАН ТАЛДАА ШИЙДЭГДЭНЭ”

	(“Эрин зуун” сонин. 2003 он. №02)

	(“Хүмүүс” сонин. 2003 оны 1-р сар. №04 (212)

	 

	— Удахгүй гарах гэж байгаа усан хонин жил зурхайд ямраар бууж байгаа вэ?

	— Өнгөрсөн мянган жилд 168 хонин жил тохиосон байгаа. Эдгээр хонин жилүүдийг ажиглахад монголд Марко Пологоос эхлээд өрнө, дорно дахины эрдэмтэн мэргэд, аялал жуулчлалын хүмүүс их ирж байв. Тэдгээр ирж байсан хүмүүсийн гайхамшигт бүтээлүүд монголыг дэлхий дахинд таниулахад ихээхэн үүрэг гүйцэтгэж байсан байна. Тэгэхээр 2003 оны хонин жилийг засгийн газраас монголд зочлох аялал жуулчлалын жил болгосон нь үүнтэй холбоотой сонин тохиол юм. Мөн хонин жилүүдэд монголын эрдэмтэн мэргэд “Ганжуур, данжуур”, “Мэргэд гарахын орон”, “Гучин зургаатын тайлбар толь” зэрэг агуу бүтээлүүдийг туурвисан байдаг. Тэгэхээр энэ усан хонин жилд ч гэсэн олонд гайхагдах бүтээл туурвил гарна гэдэгт итгэлтэй байна. 

	— 2003 оны хонин жилд ямар ямар гоц гойд үйл явдлууд болно гэж зурхайчид үзэж байгаа вэ?

	— Ер нь гайгүй дээ. Нарны идэвхжил нь Арван хоёр жилийн давтамжтай байдаг. Морин жилд нэг давтагддаг, тэгээд хонин жилд нарны идэвхжилт буурдаг болохоор тийм айхавтар гоц гойд үйл явдал болох нь гайгүй. 

	— Тэгвэл ирэх жилд монголчууд юуг анхаарвал зохилтой гэж зурхай өгүүлж байгаа вэ?

	— Монголчууд хонин жилд үр хойчдоо алдаатай зүйл хийж үлдээх нь их тохиож байсан. Жишээлбэл: 1271 онд нийслэлээ Бээжинд шилжүүлснээр соёл шинжлэх ухааны бүх өв сангаа харийнханд алдаж байсан. 1691 оны хонин жилд Манжид дагаар орсон. 1919 оны хонин жилд Хятадын хар цэргийг Да хүрээнд оруулснаар цэвэр цусаа алдсан. 1991 оны хонин жилээр зах зээлд шилжин хөрөнгөө гадаадын янз бүрийн тэнүүлч наймаачдад бага үнээр зөөх боломжийг нээж өгсөн. Энэ мэтчилэн олон алдаатай зүйлс хонин жилд их болж байв. Тэгэхээр энэ усан хонин жилд үндэсний хэмжээний алдаатай зүйл гарч болзошгүй байгаа. Магадгүй цаг хугацаа нь болоогүй газрыг өмчлөх асуудал нь үндэсний алдаа болж мэдэх юм 

	 

	36.”ХОНИН ЖИЛҮҮДЭД ОЛОН АЛДААТАЙ БОДЛОГО ХЭРЭГЖСЭН БАЙДАГ”

	(Ганаа. П “Алаг хорвоо” сонины 2003 он. №31-32)

	 

	— Ирж байгаа хонин жилийн өнгө төрх таны зурхайн зурлагад хэрхэн гарсныг сонирхож болох уу?

	— Жилийн ерөнхий ноён нурууг гаргахдаа тухайн жилийн эхний өдөр буюу бар сарын шинийн нэгний өдрийн од эрхсийн тохиолоор тооцон бодож үздэг. Үүгээр шинжин үзвэл хур бороо элбэг, ард олны хүнс тэжээл арвин болоод олон түмний сэтгэл санаа тогтвортой төдийгүй томоохон зөрчил тэмцэлдээн гарахгүй. Улс төрийн байдал тайван талдаа байна. Мөн “Шороо үхэр”-ээр шинжин үзвэл хаврын улиралд салхи ихтэй, харин намрын улиралд хур бороо элбэг учраас үр тариа сайн ургаж, мал адгуусанд сайн жил болно. Хүмүүсийн хувьд авч үзвэл нялхаст сайн, ахмадад ширүүн, залуучуудад харшлах шалтгаантай жил болно. 

	— Өнгөрсөн хонин жилүүдийн онцлог тэдгээрээс ирж буй хонь жилийн адилтгах төлөвийн тухай та юу хэлэх вэ?

	— Грекийн философич Аристотель “Урьдын түүх бол ухаан санааны объект” гэж хэлсэн байдаг. Үүнээс үзвэл хонин жилүүдийн онцлог шинжүүд ирж буй жилд ч давтагдаж магадгүй. Сүүлийн мянган жилд 165 хонин жил тохиосон байдаг. Түүхээс үзэхэд эдгээр жилүүдэд гадаадын эрдэмтэн мэргэд, аялан жуулчлагчид Монголд олноор ирж дэлхий дахинд манай улсыг таниулж сурталчилж байжээ. Энэ жилийг “Монголд зочлох жил” болгосон нь санамсаргүй зүйл биш байж магадгүй. Өөр нэг анхаарах зүйл бол нийгэм үндэстнээрээ олон зуун жил хор хохирлыг нь амссан алдаатай бодлогыг хаад, ноёд хонин жилүүдэд гарган хэрэгжүүлсэн байдаг. Тухайлбал: 1271 оны хонин жилд Хубилай хаан улсын нийслэлийг Бээжинд шилжүүлснээр монгол нутаг зэрлэгших, бөгшүүлэх зам тавигдсан. Мөн 1691 оны хонин жилд Долнуурын хөвөөнд Монголд ноёд Манжид дагаар орж байсан бол 1919 онд Хятадын гамин цэрэг монголыг эзэлж улмаар эрлийзжих процесс хүчтэй явагдаж эхэлсэн байдаг. Хамгийн сүүлийн хонин жил буюу 1991 онд ямар ч бэлтгэлгүйгээр Засгийн газрын тогтоол зарлигаар өмч хувьчлалыг явуулсан нь ардчилал, зах зээлийн далимаар харийн доншуур наймаачинд манай эдийн засгийг гартаа авах, өвөр хоосон орж ирээд хэтэвчээ зузаатгах эхлэл тавигдсаныг бид мэднэ. Тэгвэл энэ жил монгол үндэстний эрх чөлөө, тусгаар тогтнолын эцсийн ганц баталгаа болох газар хувьчлагдах гэж буй нь санамсаргүй зүйл биш юм. Дашрамд хэлэхэд би 1999 онд “Монголын үндэсний мэдээ” сонинд “2003 оны хамгийн хүнд асуудал бол газар байх болно” гэж бичиж байсан юм. 

	— Зурхайчдын дунд золгох өдрийн талаар жил бүр маргаан дэгддэг. Таны хувьд энэ маргаанд хэрхэн ханддаг вэ?

	— Бидний мэдэх зурхайн хоёр ёс байдаг. Шар зурхайг бүр Чингисийн үеэс “Их гэгээн зурхай” нэрээр хэрэглэж ирсэн. Хубилай хааны үед сайжруулаад “Хотол их зурхай” гэж нэрлэн хэрэглэж байв. Энэхүү зурхайг Монгол төдийгүй Азийн улс орнууд хэрэглэж байсан. Одоо ч даган мөрдсөөр байна. Харин “Төгс буянт шинэ зурхайн ёс”-ыг Монголчууд XVII зуунаас өнөөг хүртэл хэрэглэж байв. Энэ хоёр зурхайд авах зүйл ч бий, алдаа мадаг ч бий. Тиймээс ч бид цаашдаа энэ хоёрын алийг нь дагахаа шийдэх ёстой. Тэгэхгүй бол энэ маргаан үргэлжилсээр байх болно. Үүнийг таслан зогсоохын тулд 6-р сард зурхай, цаглаврын сэдэвтэй олон улсын эрдэм шинжилгээний бага хурал хийнэ. Ингээд ирэх жилээс цаг тооллын тухай энэ маргаан эцэс болох биз ээ. 

	 

	37.”ӨНӨӨДӨР ОЛОН ХҮМҮҮС МӨР ЗҮГЭЭ ГАРГАЖ, ЦАГААН САРЫНХАА ЗАН ҮЙЛИЙГ ХИЙЛЭЭ”

	(Дуламсүрэн. Х “Дээдсийн хүрээлэн” сонин 2004 оны 01-р сар. №03)

	 

	Шар зурхайн тооллоор өнөөдөр шинэ оны анхны өдөр. Цагаан сарын шинийн нэгний өдөр олон хүмүүс мөр зүгээ гаргаад цагаан сарынхаа зан үйлийг хийж байгаа нь тодорхой байна. Яагаад гэвэл өчигдөр уржигдраас их олон хүн мөр зүгээ яаж гаргах вэ гэж утсаар их асууж байсан. Бидний хувьд Намсрай гуайнд ирээд бичин жилийнхээ цагаан сарын шинийн нэгний өдөр золголт хийгээд байж байна. 

	— Танай хамаатан саднуудаас үүнийг зөвшөөрөхгүй хүмүүс байгаа байх. Гэртээ яаж шинэлэв?

	— Манай хамаатнууд энэ өдөр бүгдээрээ шинийн нэгэн хийж байгаа гэдэг бол мэдээж худлаа. Бидний дунд сүүлийн үеийн орос хүмүүжилтэй хүмүүс их байдаг. Тиймээс хагас нь хийгээд хагас нь хийгээгүй. 

	— Та урьд жилүүдэд Төгс буянтын зурхайгаар шинэлж ирсэн байх аа. Тэгэхээр 2-р сарын 22-нд таныг цагаан сараа хийхгүй нь ээ гэж ойлгож болох уу? Та ах дүү нартайгаа золгохгүй гэсэн үг үү?

	— Өнөөдөр тэнгэрийн ёсоор цагаан сарын шинийн нэгэн хийж байгаа ч гэсэн төрийн дор бөхийн явдаг ард түмэн учраас төрийн заасан тэр өдөр нь айл хунарт орж, золголт хийнэ. 

	— Та тэгэхээр хоёр удаа золголт хийх болчхоод байгаа юм биш үү?

	— Энэ бол жинхэнэ ёсны цагаан сар, дараагийнх нь үргэлжлэл гэж ойлгож болох юм. Тэгэхээр хоёр өдөр хийж байгаа юм биш. Цагаан сар гэдэг чинь танил хүмүүсийн хооронд бүтэн жил үргэлжилдэг нэг ёсондоо уулзалдаагoй хүмүүс есөн сард уулзсан ч золгож л байдаг шүү дээ. Айлд ороод идээ ундаа идээд, бууз жигнүүлэхийг цагаан сар гэж бодож болохгүй. Яах вэ тэрийг бэлгэдэл болгож гурав хоног идэж, ууж байна. Хүн хүнээ хүндэтгэх тэр ёс нь бол жил дотроо хүчинтэй байдаг. 

	— Урьд жилүүдэд энэ зурхайн талаар яригддаггүй байснаа яагаад энэ жилээс илүү их ярих болов?

	— 1991 оноос 2003 оны хооронд ерөөсөө нэг, хоёр хоногийн зөрөөтэй байсан. Нэг хоёр хоногийн зөрөө бол ямар ч тэмцлийг тийм их хүчтэй өрнүүлж чадахгүй. Сарын ялгаа гэдэг хүмүүст гайхах, эргэлзэх сэтгэгдлийг хүчтэй төрүүлж байна. Гэхдээ Їүнийг тааруулаад би шар зурхай руу орчхоогүй. Ямар ч гэсэн цаг хугацааны хувьд Богдын лүндэн гэж сударт энэ бичин жилээс Монголчууд энэ зурхай руугаа орохгүй бол их хүнд байдалтай гэж байгаа. Тухайн өдөр шинийн нэгэн эхэлж байгаа гэдэг нь өөрөө их сонгодог утгатайг агуулж байдаг. Хүмүүс цагаан сарын шинийн нэгэн хамгийн муу өдөр байдаг учраас цайлж цагаалж сайн сайхныг санаж сэдэж, цагаан сараа хийдэг гэсэн бэлгэдлийн чанартай юм байдаг. Энэ нь ер нь ямар ч өдөр цагаан сарыг хийж болно гэсэн агуулгыг зааж байна. 

	— Эрт дээрээс уламжлагдаад ирсэн энэ сайхан баяраа ард түмэн хоёр хуваагдан тэмдэглэнэ гэдэг байж боломгүй зүйл мэт. Гэвч цаашид яах бол... 

	— Төр ёсныхоо ганц сайхан баяр дээр хоёр хуваагдана гэдэг чинь энэ хоёрын аль нэг нь үнэн болж, аль нэг нь худал болно гэсэн үг. Хэрвээ “Төгс буянт үнэн байсан бол хэдэн тэнэг хүн гарч ирчхээд ингээд байна гэсэн Їг. Аливаа юм үнэндээ гүйцэтгэдэг учраас Төгс буянт худлаа байна гэсэн үг. Хэдийгээр энэ цаанаа улс төрийн том агуулга агуулаагүй ч ард түмнийг хоёр хуваана гэдэг утгаараа улс төр болж хувирлаа. Ямар ч улсын түүхэнд байдаг. Монголын түүхэнд ч байдаг. Аливаа нэгэн хаан өөрөө гарч ирээд би энэ цагаас эхлээд энэ цаг тооны бичгийг барина гэж анхны нэгдүгээр зарлигаа гаргадаг байсан. Тийм болохоор Монголын хаан болсон Очирбат, Багабанди нар ийм зарлиг гаргаагүй учраас ийм алдаа гарч байна. Зөв ч байсан, буруу ч байсан тэд Төгс буянтыг ч юм уу, аль нэгийг нь барина гээд л хэлчихсэн бол хуульчлагдаж байгаа учраас дагаад л явах байсан. Энэ нь нэг талаар цаг тооны бичгийг хуульчилсан хууль байхгүй учраас ийм замбараагүй байдалд орж байна. 

	— Хэрвээ Төгс буянтаараа явъя гэсэн Ерөнхийлөгчийн зарлиг гарвал та нар хүлээн зөвшөөрөхөд бэлэн байна гэсэн үг үү?

	— Чамайг өнөө өглөө ажилдаа явж байхад дээл өмссөн, айл хэссэн хүн харагдахгүй байгаа байх. Тэгэхээр худлаа ч гэсэн төр засгийн хууль хүчтэй гэдэг нь харагдаж байгаа биз дээ. 

	 

	38.”БҮХ НИЙТИЙГ ХАМАРСАН ГАМШИГ БОЛОХГҮЙ”

	(“Мянганы зууч” сонин 2004 он. №03)

	 

	— Та ирэх бичин жилийн ерөнхий төлөв байдлыг хэлж өгнө үү?

	— Ирж байгаа жилийн ерөнхий төлөвийг олон янзаар шинжиж үздэг. “Боовны үр”-ээр шинжих нь амьдралд арай ойр байдаг болохоор үүнийг нь та нарт хэлж өгсөн нь зүгээр байх л даа. Энэ жил эдийн засгийн хувьд их боломжийн, хүн амын хоол хүнс хэрэгцээний хувьд элбэг дэлбэг сайхан жил болно. 1-12-хүртэлх тооноос энэ жил есөн хүн 12-боов, 10-шуудай будаатай байгаа. Энэ юу гэсэн үг вэ? гэхээр хүмүүс маань нэг нэг боов аваад дээрээс нь үлдсэн гурвыг нь хувааж авна, бас нэг нэг шуудай будаа аваад үлдсэн нэг шуудай будаагаа хувааж авна гэсэн үг. Энэ ирж байгаа бичин жилийн хувьд өмнөх бичин жилүүдтэй харьцуулахад их гайгүй, гэхдээ жил болгон л байдаг зарим газар ган зуд, салхи шуурга аль аль нь байхыг үгүйсгэхгүй. Хур бороо нэг их элбэг биш, бас тийм ч тааруу биш. Тэгээд модон бичин жил тул “Мод” гэдэг нь өөрөө мандан бадрах, цэцэглэн дэлгэрэхийн бэлгэ дэмбэрэлтэй юм л даа. 

	— Ахмад настан, залуус нялхаст ер нь ямар байх болоо?

	— Дээдэс, ахмад настанд жаахан хатуу, албан тушаалтан, ихэс дээдэс халагдаж солигдох магадлалтай. Залууст гайгүй. Нялхаст сайн. Ер нь нялхас буюу 12-нас хүртэлх хүүхдийг сайн, муу гэж зурхайгаар хэлэх ёсгүй юм л даа. Учир нь юмны сайн, мууг мэдэж, муу санаа суугаагүй бурханлаг амьтдыг чинь тэр тэнгэрлэг чанар нь ямар ч муу юмнаас аваад л гарна. Зурхайгаар үзээд хүүхдийн суудал нь өнцөгдсөн ч гэдэг юм уу засал хийлгэ гээд нэг их хэлчих юм бол ээжийнх нь сэтгэл зовж тэр нь нөгөө нялх хүүхдэд нь муу нөлөө үзүүлдэг. 

	— Тэгвэл олон нийтийг хамарсан өвчин тахал, гал түймэр, үер ус болох болов уу?

	— Ямар ч жил байгалийн үзэгдэл үер ус болж л байдаг. Тэр нь чухам Улаанбаатарт эсвэл аль нэг газарт болж болно. Ямар ч гэсэн бүх Монголыг хамарсан айхтар гамшиг болохгүй байх. Гэхдээ л бич жил олон зуун жилийн турш хатуу ширүүн болж байсан учраас түүнийгээ ч гэсэн бага зэрэг хадгална. 

	— Улс төрийн хувьд ямар жил болох бол. Сонгуулийн дүн ямар гарах төлөвтэй байна?

	— Энэ жил долоон морьтой. Тэгэхээр 12-оос долоо гэдэг маань талаас илүү нь байна гэсэн үг. Ерөнхийдөө нэлээд хөдөлгөөнтэй. Тэгэхдээ хямарч сүйдтэй юм болоод байхгүй. 

	— Тэгвэл энэ гарч байгаа жил дэлхий нийтийн хувьд ямар байх бол?

	— Дэлхий нийтийн хэмжээгээр жилийг шинжихдээ тооны нийлбэрийг хардаг. Ес, зургаа гарч байвал тэр жил онцгой өөрчлөлт болдог. 2004 гэдэг чинь нийлбэр нь зургаа гарч байгаа. Гэхдээ дунд нь хоёр “00” байгаа учраас арай зөөлрүүлж байгаа гэж ойлгож болно. Ерөнхийдөө сөрөг өөрчлөлт гарах магадлалтай. 

	 

	39. УЙГАГҮЙ СУРАЛЦАХ ЮМ БОЛ ХЭН Ч ЗУРХАЙЧ БОЛНО. 

	(Анхцэцэг. Б.”Өнөөдрийн тойм” сонин 2007 оны 10-р сар №05(006)

	 

	Энэ удаа зурхай судлаач гэдгээрээ хүндлэгдсэн түүхийн ухааны доктор, багш Шарнууд овогт Дондогжалын Мөнх-Очиртой уулзлаа. Тэрээр эрдэм судалгааны 10 гаруй ном туурвисан бөгөөд нэгэн үе төрийн эрхэнд байсан Ардчилсан холбоо Эвслийн засгийн газруудын огцрох өдөр судруудыг урьдчилан үнэн зөв хэлж түмний анхааралд орж байсан удаатай. Түүнтэй одон орон зурхайн талаар ярилцлаа. 

	— Цаг тоолол, зурхайн ухааны талаар яриагаа эхлэх үү?

	Хүн төрөлхтөн эрт үеэс эхлэн байгаль, дэлхийн элдэв үзэгдэл болон нар, сар, од, гараг дэлхийн хөдөлгөөнийг ажиглан тооцон хэмжсээр ирсэн. Эртний Ромчууд хавирган сар гарч эхлэхэд шинэ сар эхэлж байна гэж нийтэд зарлах гэсэн агуулгын дор сар бүрийн эхний тоог “Календ” гэж зарлах гэсэн утгатай Латин үгнээс “Календарь” буюу “Цаг тоолол” гэсэн үг үүссэн гэдэг. 

	Нангиадын эрдэмтэн мэргэд 2500 жилийн өмнө цаг тооллын бичгийг анх зохион хэрэглэж байсан боловч Хятад, Энэтхэг, Монгол зэрэг Дорно дахины улс түмэн багцаалан тоолдог бөгөөд уг тооллын эх нь МЭӨ-2937 он гэж үздэг. Анагаах ухаан, одон орон зурхай нь хүн төрөлхтний анхны шинжлэх ухааны нэг гэж түүхэнд хүлээн зөвшөөрөгдсөн 

	— Байгалийг таних талаар манай улс Европтой харьцуулбал ямар байдаг бол? 

	Энэ талаараа Монголчууд Европчуудаас түрүүлж чадсан нь одон зурхайн ухаан илүүтэй хөгжсөнийг харуулж байна. Нүүдэлчин ард түмний үйл явдал, байгаль дэлхийн цаг хугацаанд захирагддаг байсан. Дорно дахины одон зурхайн мэдлэг ухаан, тэр тусмаа Монголчуудын гаргаж ирсэн энэ ухаан одон зурхайд өндөр үзүүлэлттэй байна. Тухайлбал: дэлхий нийтээрээ баримталж байгаа “Шар зурхайн тоолол”-ыг Монголчууд бүтээсэн гэдгийг дэлхийн олон орны эрдэмтэд хүлээн зөвшөөрсөн. Ер нь одон зурхай хаана илүү хөгжиж байна. 

	Тэнд шинжлэх ухаан илүү хөгждөг. Эртний мэргэдийн шинжлэх ухааны цогц нь гүн ухаан, одон зурхай байсан. Дорно дахины ард түмний гаргасан таван их ухаан байдаг. Энэ таван ухаанд арван бага ухаан багтдаг. Эдгээр ухааны нэг бүлэгт нь одон зурхай бие дааж ордог. Энэ талаар Монголчуудын гаргасан бүтээл маш их бий. Одоогоор эрдэмтэн мэргэдийн олсноор Монгол, Хятад, Төвөд хэлээр бичигдсэн 800 гаруй ном бүтээл байдаг. 

	— Одон зурхайн чиглэлээр дэлхийд хүлээн зөвшөөрөгдсөн хэчнээн эрдэмтэд байдаг вэ?

	Алдар цуугаа мандуулж байсан дэлхийн хэмжээнд хүлээн зөвшөөрөгдсөн 10 гаруй эрдэмтэн байдаг. Мөн өөрийн бүтээлийг гаргаж байсан 300 гаруй эрдэмтэд байдаг. Тэгэхээр Монголчууд одон зурхайн ухааныг алс эртнээс хөгжүүлж ирсэн нь энэ мэт түүхэн сурвалжаас харагддаг. Өнөөдөр дэлхий дээр нарны хөдөлгөөнд тулгуурласан “Аргын тоолол”, Сарны хөдөлгөөнд дулдуйдсан “Билгийн тоолол” мөн арга билиг хосолсон “Шар зурхайн тоолол” хэмээх гурван тооллын системийг даган мөрдөж байна. 

	— Танай удамд зурхайч хүн бий юу? Зурхай судалж эхлэв ээ? 

	Би 1990 оны сүүлээр “Монгол зурхай судлалын олон улсын төв” гэж эрдэм шинжилгээний байгууллага байгуулсан. Тэгээд энэ байгууллагадаа гишүүн элсүүлсэн. Тэгэхэд тэнд янз бүрийн ирдэг. Тэд миний өвөг дээдэс зурхайч байсан. Би тэдэн үеийн зурхайч гээд ярьдаг л даа. Зурхайч бол удам дамждаггүй. Манай зарим хүмүүс тэдэн үеийн зурхайч гэж хэлэхээр мундаг удамтай юм байна. гэж биширдэг. Миний өвөө зурхайч байсан бол би зурхайч болно гэсэн юм байхгүй. Харин авьяас бол удам дамжина. Хэн ч байсан уйгагүй хөдөлмөрлөөд уйгагүй суралцах юм бол хэн ч зурхайч болно. Хулгайчийн хүүхэд хулгайч болохгүйтэй адил шүү дээ. Энэ бол мэдлэг ухаан юм. Харин бөө, бариач, өвчин бол удам дамжиж болно. Тэгэхээр зурхай бол мэдлэг болохоос биш удам дамждаг өвчин бишээ. Харин бариач гэдэг бол аливаа хүний гоц авьяас учраас удам дамжиж болно. Намайг хүүхэд байхад настай хүмүүс янз бүрийн зүйл их ярьдаг байсан. Би тэр хүмүүсийн ярьж байгааг сонсоод их гайхдаг байсан. 

	Тэгээд би багшийн их сургуульд ороод Монгол бичиг сураад дараа нь нутагтаа очоод хүмүүсээс Монгол бичгийн судар олж гуйж уншдаг байлаа. Тэгсэн нэг авгайгаас авсан ном аз болж зурхайн судар байсан. Түүнийг уншиж судлаад зурхайг сонирхож эхэлсэн. Би энэ ухааныг 1987 оноос эхэлж судлаад 1990 оноос янз бүрийн судалгааны зүйл бичиж эхэлсэн. 

	— Таны бодлоор Монголын зурхайн ухаан ямар шатанд явна? 

	Түүхэн замналын үүднээс Монгол, Хятад, Япон, Оросын гэж хувааж болох юм. Яг зурхайн ухааны үүднээс ингэж хувааж болохгүй л дээ. Учир нь зурхай гэдэг нар, сар, од гарагийн хөдөлгөөнийг тооцон боддог ухаан юм. Яагаад гэвэл нэг сар, нэг нартай. Харин зурхай үүсэж хөгжсөний түүхэн замналынх нь дагуу Монголын, Хятадын гэж хувааж болно. 

	— Оддын, махбодын зурхай гэж ярьдаг. Энэ нь ямар учиртай юм бэ? 

	Зурхайн шинжлэх ухаан сарыг нартай харьцуулж байна уу, одтой харьцуулж байна уу. Гэдгээрээ ялгаатай. Түүнээсээ хамааран оддын зурхай, Махбодын зурхай гэж хуваадаг. Түүнээсээ хамааран оддын зурхай, махбодын зурхай гэж хуваадаг. Монгол зурхай үнэхээр гайхамшигтай хэмжээнд хөгжиж байсан. Тэр дундаа XIII-р зууны үед Хубилай хааны үед асар өндөр хөгжиж байсан. Тухайлбал: МНТ-д: 

	 

	Одтой тэнгэр оршиж

	Орондоо орох завгүй 

	Олзлон булаалдаж явлаа. 

	Хөх тэнгэр хөрвөж, 

	Хөнжилдөө унтах завгүй 

	Хөнөөлдөн тэмцэж байлаа. 

	 

	гэж гардаг. Энэ өгүүлбэрийг энгийн талаас нь харвал яруу найргийн тансаг шүлэг мэт харагдаж байна. Гэвч үүнийг нарийн судалж үзвэл XIII-р зууны үед од гарагийн солирын хөдөлгөөн явагдаж байсан учраас ямар нэгэн шинэ иргэншил бий болно гэдгийг агуулж байгаа шүлэг юм. 

	— Соёл иргэншлийн мандалт бууралт юунаас хамааралтай вэ? 

	Энэ нь “Далай ван” “Тэнгэрийн ван” хоёрын хөдөлгөөнтэй шууд хамааралтай байдаг. Зууны үед Далай ван, тэнгэрийн ван хоёрын харьцаа нь зөв байрлалтай байсан учраас агуу их гүрэн гарч ирнэ гэдгийг баталж байна. Монголын эртний мэргэдийн номд: “Монголын хаад ноёд өргөө гэрээ эрдэмтэн мэргэдээр чимдэг байлаа” гэж тэмдэглэсэн байдаг. Монголчууд XIII-зууны үед од гарагийн шинжлэх ухааныг маш гайхалтай хөгжүүлж чадаж байсан. 

	Тухайлбал Төвөдийн дөрвөлжин үсгийг зохиосон Пагва ламын үеийн зурхайчид түүний шавь нар байсан. Зууны үед Манж Чин улс Азийн оронд ноёрхож байсан. Энэ улс ямар ч зурхайчгүй болчхоод Монгол зурхайчдыг хүндэтгэж байсан. Манж Чин улсын үед Мянгатыг давах эрдэмтэн байсангүй гэж Энх-Амгалан хааны шастирт байдаг. Энэ нь одон орон зурхайн ухааны хувьд Монголчууд Азийн оронд өндөр хэмжээнд байсныг илтгэж байгаа юм. 

	Өнөөдрийн байдлаар бол Монголын зурхайн ухаан судрын хэмжээнд байгаа нь үнэхээр харамсалтай. Манай зурхай өнөөдөр улс орон нийгмийн шинжлэх ухааны хэмжээнд бус өнөө маргаашийн эмээ, өвөөгийн дотоод хэрэгт орсон ийм гал тогоо тойрсон хуучны судрын хэмжээнд ороод шинжлэх ухаанч байдлаа алдаж байгаад харамсдаг. 

	— Шинжлэх ухааны тал руу нь чиглүүлэхэд нэн түрүүнд юуг голлон анхаарах хэрэгтэй вэ?

	Өнөөдөр зурхайн ухаан өөрөө шинжлэх ухаанч байдалд байгаа. Тэгэхээр шинжлэх ухаанч байдлаа хөгжүүлж, цаг тооллын бичгээ зөв нарийн хийх хэрэгтэй. Хорь, гучин жил судалдаг шинжлэх ухааныг зүгээр нэг эрих барьж, хадаг унжуулсан этгээд хачин хүн шинжлэх ухаан ярихаар түүнийгээ дагаад энэ маань шинжлэх ухаан биш шашин, бөө мөргөл рүү орчхоод байгаа юм. Гайхамшигтай олон зуун мянган жил үргэлжилсэн шинжлэх ухаан маань боловсролгүй этгээд хүний хийдэг үйлдэл болсон нь шинжлэх ухаанч байдлаа алдахад хүргэж байна. Тэгэхээр бид энэ шинжлэх ухааныг өрнө дахинд хөгжиж байгаа юм шиг шинжлэх ухааны хэмжээнд аваачиж салгах хэрэгтэй байна. Энэ бол цаг хугацаа шаардагдах л зүйл л дээ. Ардчилал зах зээл дөнгөж гарч ирээд бүх зүйл хаалттай байгаад гэнэт нээгдэнгүүт усыг хааж байгаад нээхээр тэнд байсан сайн муу, хог новш бүгд урсаад гарахаар цаг хугацааны дараа ус тунгалаг болдог шиг бүх зүйл байр байрандаа очиж элдэв янзын зурхайчдыг ард түмэн ялгаж салгаж ойлгоод шинжлэх ухааныхаа замаар хөгжинө гэж боддог.

	 

	40. ЗАЙЛШГҮЙ АНЗААРЧ МЭДМЭЭР ЗАРИМ НЭГ ЗҮЙЛИЙН ТУХАЙД

	(Анхцэцэг. Б.”Өнөөдрийн тойм” сонин 2007 оны 10-р сар №05(006)

	 

	Нэр хүнддэхийн учир:

	— Хүний нэр, хувь заяа салшгүй холбоотой гэх юм. Монголчууд нэр нь хүндэдсэн гэж ярьдаг. Энэ нь ямар учиртай юм бэ?

	— Сайн нэрийг хүсэвч олохгүй. Муу нэрийг хусавч арилахгүй” гэдэг. Тэгэхээр хүний нэр гэдэг бол тухайн хүний эрхтэн систем болчихсон байдаг.”Нэр хүнддэх” гэдэг нь цаанаа их учиртай. Тухайлбал жирийн нэгэн амьдралтай байх хувь тавилантай хүнд их том хүний нэр өгдөг. Жишээ нь: Тэмүүжин, Чингис, Сүхбаатар, Чойбалсан, Цэдэнбал зэрэг нийгэм даяар хүндэтгэн дээдэлдэг хүний нэрийг өгснөөр энэ нэр нь хүндэддэг. Харин нэр тохирохгүй гэж байдаг. Монголчууд хүүхдэдээ нэр өгөхдөө: төрсөн гарагаар нь хамруулж нэр өгсөн байдаг. Гэсэн ч тухайн өгсөн гарагтай, эсвэл махбодтой нэр тохирдоггүй. Тухайлбал: Даваа гараг усан махбодтой байдаг. Энэ гарагийг Монголчилбол “Сар” гэсэн утгатай. Тэгэхээр сартай холбоотой. Гэтэл энэ сард төрсөн хүнд сарны эсрэг Галбаатар, Нямдорж гэдэг нэр өгвөл тохирохгүй. Тухайн хүний төрсөн махбодод нэрийнх нь томьёоллын махбод хоёр зөрчилдсөнөөр нэр тохироогүй асуудал гарч ирдэг. 

	Үс авхуулах сайн муу өдөр нь сахил хүртэж байгаа хүмүүст хамааралтай:

	— Үс авахад сайн муу өдөр гэж сударт байдаг. Энэ нь хүн бүрд хамааралтай юу?

	— Өнөөдөр сонин сэтгүүлүүд авшиг авах өдөр үс, мөс авч болдог, болохгүй өдөр гээд судрын үгээр биччихдэг. Үс авч болно гэсэн өдөр үсчний газар хүн ихтэй байдаг бол үс авхуулахад муу” гэж бичсэн өдөр үсчний газар хүнгүй байдаг. Энэ нь үс засуулахад хамааралтай .Үсээ засуулахыг хэлж байгаа юм. Энэ нь үсээ засуулахыг анх удаа үсээ авхуулж байгаа хүмүүст хамааралтай болохоос биш. 

	Алтан гахай жил 108 жилийн дараа:

	— Энэ жилийг “Алтан гахай” жил гэж хүмүүс бэлгэшээж байна. Үнэхээр “Алтан гахай” мөн үү?

	— Монголчууд энэ жилийг “Алтан гахай жил гэж их андуурсан. Энэ нь “Алтан” биш гал нахай жил л дээ. “Алтан гахай” жил 1959 онд өнгөрсөн. 180 жилийн дараа эргээд “Алтан гахай” жил болно. 

	Арван гурван үеийн дараа цус цэвэршдэг:

	— Овгийн ач тусын тухайд?

	— Маш олон зүйлийг агуулж байдаг. Тухайлбал: нэг овгийн улсууд хоорондоо ураг төрөл болохгүй байх. Учир нь: овог гэдэг маань өөрөө 13 үеийг хадгалж байдаг. Арван гурван үеийн дараа цэвэршдэг. Бид овог гэдгээ эцгийн нэр гэж ойлгодог байсан. Гэвч энэ нь тухайн угсаатны ерөнхий нэр томьёолол болохыг мэдэх зэрэг чухал ач холбогдолтой юм. 

	Аугаа нэгэн ч алдаа гаргадаг:

	— Цагаан сарын талаар зурхайчид хоёр хэсэг болон маргаж байдаг. Одоо бол Арго багш намар тэмдэглэх нь зүйтэй. Намар тэмдэглээгүйгээс Монголчуудын амьдрал өөдлөхгүй байна гэж ярих боллоо. Үүнд та ямар бодолтой байна?

	— Эргэж байгаа нарны хөдөлгөөнийг эхлэлийг хаанаас ч авч болно. Хэн нэгэн их мэдэгч 7-р сарын 11-ны өдөр цагаан сар тэмдэглэе, эсвэл 6-р сарын 22 хамгийн урт өдөр учраас айл хэсэхэд боломжийн гэж бодоод энэ өдөр хийе гэж хэлж ч болно. Тийм учраас 3-р сарын 22-ныг Мусламанчууд оны эхлэл гэж үздэг бол 1 сарын 1-нийг Европчууд оны эхлэл гэж үздэг байх жишээтэй. Ази тивийнхэн сарны хөдөлгөөнийг тооцож сар хумхын ордонд орсон анхны өдрийг цагаан сарын шинийн нэгэн гэж авдаг. 

	Гэхдээ сарны хөдөлгөөний хоёр янзын тоолол байдаг. Нэг нь шар зурхайн тоолол юм. Энэ тооллыг Төвөд, Монгол хоёроос бусад Азийн бүх орон хэрэглэж байна. Төвөдийн эрдэмтний XIV зууны үед гаргаж ирсэн “Төгсбаясгалант” хэмээх тоолол бий. Энэ тооллыг 1747 онд Сүмбэ хамба Ишбалжир гэж Монголын том хутагт шинэчлэн тооцон гаргасан. Лам нар том хутагтын юм бол зөв гэж боддог. Аугаа нэгэн ч алдаа гаргадаг. Манай шашны том хутагт гаргасан болохоор энэ зөв гээд Төвөдийн цаг тооны бичиг бариад байдаг. Гэвч Төвөдийн цаг тооны бичиг өөрөө алдаатай байдаг. 

	Хубилай хааны зарлигаар энэ шар тооны бичгийг 1279 онд Араб, Хятад, Төвөд Монголын 14 эрдэмтэн хойшоо Байгаль нуур, зүүн тийшээ Япон, өмнөд тийшээ Энэтхэгийн далай, баруун тийшээ Самарканд хүртэл өргөн уудам нутагт судалгаа хийгээд гаргаж ирсэн ийм цаг тооны бичиг юм. Тэгээд 1280 оноос хойш 1911 он хүртэл Монголчууд энэ цаг тооны бичгийг хэрэглэж ирсэн. 1911 онд үндэсний эрх чөлөөний хөдөлгөөн ялалт байгуулсан үеэс эхлэн Богд хаант засгийн газар байгуулсан юм. Богд өөрөө Төвөд хүн учраас Төвөдийн цаг тооны бичгийг авч хэрэглэсэн. Ингээд 1921 оноос шар тооны бичиг, Төвөдийнх хоёр хоорондоо хавсарч явж ирсэн. 

	Төвөдийн хэрэглэж байгаа цаг тооны бичгийг Монголчууд 1952 онд авч хэрэглэсэн. Ингээд 1921 оноос шар тооны бичиг, Төвөдийнх хоёр хоорондоо хавсарч явж ирсэн. Төвөдийн хэрэглэж байгаа цаг тооны бичгийг Монголчууд 1952 онд авч хэрэглэсэн. Монголчууд намар цагаан сараа хийж байсан гэж МНТ-д байдаг ч цаг тооллын эхлэлээ намар авч байгаагүй. 

	Үүх түүхэн мэдэхгүй бол ойд төрсөн сармагчин лугаа: 

	Зургаадугаар далай лам Цаянжамцын “Залуусын хурим” гэж гайхалтай зохиол байдаг. Хэрвээ би мөнгөтэй баян хүн байсан бол энэ номыг орчуулаад Монголын айл өрх бүрд бурхан багшийн сургаал мэт тарааж өгөхийг боддог. Тус номд Монголчуудын амьдралын тухай маш гайхалтай зүйлийг бичсэн байдаг. Энэ номд:

	Үүх түүхээ мэдэхгүй хүн ойд төөрсөн сармагчин лугаа адил. Өвөг дээдсээс үлдээсэн судар номыг үзэхгүй бол оюунаар хийсэн луутай адил гэж үзсэн байдаг. Далай лам нараас хамгийн гайхамшигтай яруу найрагч бол Цаянжамц юм. 

	Монголчууд 1691 онд Манж улсад дагаар орсны дараа Долнуурын хөвөөн дээр Монгол ноёдын чуулган болоод энэ үеэс эхлээд Монголчууд Манжид дагаар орсон. Үүний дараа Манжийн хаад ноёд Монголчуудын түүх, шастир, овог угсааг хураан авч Бээжинд хэвлэнэ гэж шатаасан. Энэ үеэс эхлээд Монголчууд овог угсаагаа алдаж эхэлсэн. Гэвч 1990 оноос овгоо сэргээхээр болж, “Боржигон” овогтон болсон нь овоггүй байсантай адил хэрэг болсон юм. Зарим нэгэн хүмүүс овгоо зохиосон нь ололттой болсон гэж боддог. 

	 

	41. АЛЬ НЬ ЗӨВ. АЛЬ НЬ БУРУУ БОЛОХЫГ ХҮМҮҮС ӨӨРСДӨӨ ТУНГААНА БИЗ

	(Ойдов. Б “Ноцтой мэдээ” сонин 2009 он, №04(250)

	 

	1990 оноос эхлээд олонд танигдсан зурхайч Д. Мөнх-Очир одоо Солонгос улсад Нийгмийн даатгалын шугамаар төрийн алба хашиж байна. Саяхан тэрээр Солонгос руу зорин одохынхоо өмнө зурхайн талаар өөрийн гэсэн үзэл бодоо илэрхийлсэн юм. Ингээд түүний ярианд анхаарлаа хандуулъя. 

	Та чинь маршал Чойбалсангийн шүтэн биширдэг байсан шар зурхайг эрхэмлэдэг бил үү. 

	Маршал Чойбалсангийн гэхээсээ илүү Чингисийн шар зурхайг гэвэл илүү оновчтой болно. Дэлхийн түүхэнд нарны хөдөлгөөнд тулгуурласан “аргын тоолол”, сарны хөдөлгөөнд дулдуйдсан “билгийн тоолол” хэмээх тооллыг өнөөг хүртэл хэрэглэсээр ирсэн. Судар бичгийн хүрээлэнгийн анхны эрдэмтний нэг Онходын Жамъян “Урт өдрийн улиг үгний бичиг” хэмээх номдоо:

	“Европ ёсны цаг улирлын тоо болбоос нарны явдлыг дагаж тогтоосон болой. Үүнийг “аргын улирал” гэнэ. Шар зурхай ба Төвөд зурхайн ёс хэмээвээс сарны явдлыг дагаж тогтоосон болой. Үүнийг “билгийн улирал” гэнэ”. гэж сарны, болон нарны хэмээн хоёр хуваасныг тодорхой дурдсан байдаг. Цааш нь Жамъян гуай билгийн улирлыг Шар зурхай, Төвөд зурхай гэсэн хоёр тооллын ёс байдгийг өгүүлснээс бус Шар зурхайг Төвөдийн гэж огт хэлээгүй. Энэ талаар ярихаас өмнө аргын тоолол, билгийн тоолол хоёрыг цухас дурдах нь зүй. 

	МЭӨ 46 онд Ромын цэргийн жанжин Юлий Цезарь Египетийн одон орон судлаач Созигентай хамтран нар сарны хөдөлгөөнийг тооцоолон зохиосон цаглаврыг гаргасан нь “аргын тоолол” юм. Энэ тоолол манай дэлхий нарыг 365 хоног таван цаг, 46 секундэд нэг бүтэн тойролт хийдэг гэж үздэг. Энэ цаглаврыг “Юлийн тоолол” гэж нэрлэсэн төдийгүй Европын ихэнх улс гүрэн 1500 жил хэрэглэсэн. Үүнийг улам боловсронгуй болгож сайжруулсан цаглаврыг Ромын пап лам Григорий зохион боловсруулж 1582 оны 10 сарын 15-ны өдрөөс өнөөг хүртэл хэрэглэж байна. Үүнийг үзэглэж суухад 2003 оны 12 сарын 14-ний ням гараг байв. Тэгвэл зарим улстай цагийн зөрөө гарахаас бус дэлхийн нийт улс орон буюу Африкын шугуй, Амозанкын хөндий, Солонгосын хойг, Японы арал, Америк тив, Европын улсууд, Орос, Хятад, Энэтхэг, Төвөдөд ч 12 сарын 14-ний ням гараг мөн гэдэгтэй мэргэн уншигч та санал нэгтэй байгаа гэдэг нь ойлгомжтой. Аргагүй шүү дээ. Манай дэлхий нэг нартай юм чинь. 

	Тэгвэл билгийн тооллын талаар?

	Монголчуудын цаглавар нь аргын тоолол байдагтай адил нийтлэг зүйл их байхаас гадна ялгаатай зүйл ч олон бий. Энэ тухай эрдэмтэн Г. Сүхбаатар “Монголчуудын эртний өвөг” зохиолдоо: “Хүннү нар амьтны мөчлөгийн 12- жилийн тоолол хэрэглэж байсан байна” гэсэн байдаг. Түүгээр ч үл барам Хятадын Хан улс Хүннү нараас 12 сарын эргэлттэй сарийн хуанлийг авч хэрэглэсэн тухай 18-р зууны үеийн Хятадын эрдэмтэн Чжао И өөрийн бүтээлдээ хүлээн зөвшөөрч өгүүлсэн байдаг. 12 жилийн мөчлөг тоололтой цаглаврыг тусгайлан судалсан И. В. Захаров, П. А. Будерг нар 1960 онд Москвад хэвлүүлсэн “Монголчуудын дунд цаг тооллын эргэлтэд амьтныг хэрэглэж байсан тухай” судалгаандаа үүнийг давхар баталсан. Өнөөдөр дорно дахины нийт улс түмэн хэрэглэж байгаа “Шар зурхай”-н анхны үндсийг Кидан улсын судар бичгийн хүрээлэнгээс 1181 онд зохион гаргаад Кидан улсад хэрэглэж байгаад улмаар Монгол 1206-1270 он хүртэл хэрэглэсэн байдаг. Энэ нь “Их гэгээн зурхай” юм. 

	“Юань улсын судар”-т дурдсанаар: Монголын эзэнт гүрний хааны зөвлөх Елюй Чуцай “Сар уулын одон орон судлалын бичгийг сурч судлаад тэдний таван гарагийн сургаал нь “Их гэгээн зурхай”-гаас илүү нарийн болохыг мэдэнгүүтээ эзэн Чингис хааны зарлигаар хаант улсын анхны цаглавар болгосон “Их гэгээн зурхай”-н алдаа мадгийг засан сайжруулж, 1210 онд “Баруунш дайлсан цагаан морин жилийн зурхайн язгуур” гэдгийг эзэн хаандаа барьжээ. 

	Елюй Чуцайн засан сайжруулан зохиосон цаглаврыг Өгэдэй хааны зарлигаар 1236 оноос эхлэн Монголын их гүрэн даяар мөрдөх болж. Энэ тухай өмнөд Сүн улсаас элчнээр Сюй Тин тэмдэглэлдээ: “Дэвтэрлэж хэвлэсэн Монгол цаглаврыг Бээжинд би үзэв. Түүнийг Елюй Чуцай өөрийн биеэр бодож тооцоолон зохион хэвлүүлээд нийтэд хүртээл болгожээ” гэж тэмдэглэснийг Пван Да Яа “хар Татарын тухай хэргийн товч”номдоо бичиж үлдээсэн байдаг. Юань гүрний үед (1270-1368) цаглаврыг улам боловсронгуй болгохыг зорьж байв. Тухайлбал: Католик шашны лам нар ирж, Хубилай хааны зарлигаар Лал мөргөлтөн орнуудын тэнгэрийн зурхайч нартай хамтран цаглаврыг зохиолцсон байдаг. Тэдгээрийн нэг нь Персийн алдарт зурхайч Жамил-Ад-Дин болно. 

	Юань улсын төрийн зурхайг засах ажлын түшмэл, тооны ухааны эрдэмтдийн үндэслэн гаргасан “Цагийн мэдээний зурхай”-н эх үндэс нь Елюй Чуцайн засан сайжруулсан “Их гэгээний зурхай” байлаа. Олон удаа зурхайгаа шинэчлэн сайжруулж үүгээр дамжин зурхай судлал улам хөгжин жил сар үргэлжлэх хэмжигдэхүүн улам нарийсаж зурхайн магадлал дээшилсээр ирсэн тул Кидан улсад зохиогдож, эзэнт Монголын үед засан сайжруулж, Их Юань улсын үед улам боловсронгуй болоод Төвөд Монголоос бусад Азийн улс түмэнд өнөө болтол хэрэглэгдсээр “Цагийн дүрмийн зурхай” бол үнэхээр оновчтой бөгөөд хэрэглэсэн тоо баримт нь дэлхий дээрх хамгийн давшингуй зурхай болж чадсан” гэж “Тэнгэрийн утга” номын оршилд магтан дуулсан байна. Тиймээс Хятадын Мин улсын үед зөвхөн нэрийг нь өөрчлөн “Хотол их зурхай” хэмээн нэрлэж алдаршсан байдаг. 

	Манай Монголчуудын тооцон гаргасан “Цагийн дүрмийн тухай” хэмээх нэртэй “Шар зурхай” нь орчин үеийн Астрономийн шинжлэх ухааны түүхэнд хүлээн зөвшөөрөгдсөн дэлхий дээрх хамгийн оновчтой сарын буюу “билгийн тоолол” болно. аргагүй шүү дээ. Дэлхийгээ бөөрөнхий болгоод нэг сар, нэг нартай гэж үзсэн тул билгийн тооллыг баримталдаг улс бүрд хүлээн зөвшөөрөгдсөн байгаа юм. Тэгэхээр Түвд Монголоос бусад Дорно дахины ард түмэн хэрэглэж байгаа “Шар зурхай” буюу билгийн тоолол”-нь Хятадынх бус харин дэлхий дахиныг эзэлж байсан Монголчуудынх болох нь ойлгогдож байгаа биз. 

	Зурхайчдын дунд байнга маргаан өрнүүлж байдаг “Төгс буянтын зурхайн талаар та ямар бодолтой байдаг вэ?

	Их юань улс задарч феодалын бутралын үе болоод Монголд шарын шашин дэлгэрсэн үеэс гаднын янз бүрийн зурхайн цаг тооллын арга дэлгэрсэн. Тэдгээрийн нэг нь 1429 онд Төвөдийн Цүр Жанчэмо Дондов-Одсэрийн “Шидийн зурхайн их гол” бүтээлээрээ суурь тавьсан “Цүрийн ёс” болон 1447 онд Да Пүгва Лхүндэгжамцын “Зурхайн гол цагаан лянхуан амны иш” номоороо суурь тавьсан “Пүгийн ёс” зэрэг Төвөдөд дэлгэрсэн зурхайн “Цүр, Пүг” хоёр ёс бий. Энэ хоёр ёсыг баримтлан 1747 онд Сүмбэ хамба Ишбалжирын зохиосон зурхайг “Төгс буянтын зурхай” гэдэг. “Төгс буянтын зурхай”, “Шар зурхай” хоёрын аль аль нь Монголынх болох нь ойлгогдож байгаа биз. 

	“Шар ба Төгс буянтын зурхай”-г хэрэглэж ирсэн түүхэн замналын талаар ярина уу?

	Түүхэнд анх “Их гэгээн зурхай” гэж нэрлэгдэн хойшид олон удаа нэр нь өөрчлөгдсөн ч уг үндсээ алдаагүй одон зурхай буюу “Шар зурхай“ нь 13-р зуунаас аваад 1950-иад оны сүүл хүртэл Монголд хэрэглэгдсээр ирсэн. Архивын мэдээ баримтаас үзэхэд 1911-1920-оод оны эхэн үе хүртэл нэгэн цаглаварт Шар болон Төгс буянтын зурхай хоёрыг хамтатган гаргасан байдаг. Харин 1924 оноос эхлэн “Шар зурхай”-г голчлон хэрэглэх болсон байдаг. “Шар зурхай”-г хэрэглэж байсан хамгийн ойрын жишээ бол манай ард түмний өнөөдөр амьдарч байгаа 60-с дээш насны хүмүүс баттай мэдэх энгийн нэгэн жишээг дурдъя. 

	Одон буюу “Шар зурхайн цаглаврын бүтээлүүд болох дорно дахины алдарт судлагч Оросын эрдэмтэн В. Цыбулький Мэ-ий 58 оноос 2019 он хүртэлх цаглавартай “Луннносолнечный календарь стран восточной Азий” Жаргалан, Улаан нарын 1924-2044 он хүртэлх цаглавартай “Хоёр жарны үзлэг” Эү БҮ Шаны 1840-2020 оны цаглавартай “180 жилийн хуанли” мөн манайд докторын зэрэг хамгаалсан Солонгос эрдэмтэн Жуан Куан Дае-гийн 1926-2005 оны цаглавартай “Цаг тоолол” зэрэг номд 1952 оны луу жилийн цагаан сарын шинийн нэгэн 1сарын 27-нд гэж бичицгээсэн байна. Гадаад явдлын яамны сайд асан П. Шагдарсүрэн “Миний мэдэх Х. Чойбалсан номдоо “Маршал Чойбалсан 1952 оны 1 сарын 26-нд нас барсан” гэж бичсэн байна. 

	Маршал битүүний өдөр нас барсан тул 1952 оны 1 сарын 27-ны Луу жилийн цагаан сарын шинийн нэгний ёслолыг зогсоо, тавагтай идээ будаа, ууц шүүсээ хурааж, гашуудалд автсанаа санаж байна. Эндээс ажиглавал үүх түүх ч сөхөлгүй өөрсдийн болсон явдлаараа ямар ч байсан 1952 онд зарим хүмүүсийн Хятадын гэж нэрлээд байгаа боловч үнэн хэрэгтээ өөрсдийнхөө “Шар зурхай”-г хэрэглэж байсныг батлах үүднээс илүү баримт байна гэж үү. Харин “Төгс буянт зурхай”-г манайхан алдаг оног хэрэглэж байгаад Хятад-Монголын харилцаа муудсан 1960-аад оны үед Хятадаас өөр цаглавартай байхын тулд МАХН-ын төв хорооны шийдвэрээр 1961 оноос хэрэглэж ирсэн байдаг. 

	Энэ нь ердөө улс төрийн учир шалтгаан. Түүхэн уламжлал, тэнгэр эрхсийн тохиолыг үл тоосноос болж зурхай, шашин дэлгэрсэн ардчиллын үеэс алдаа мадаг нь нэгэнт ил болж байна. Хэрэв “Төгс буянтын зурхай” тэнгэр эрхсийн тохиолтойгоо таардаг байсан бол малчдаасаа аваад өдөр бүр од гарагаа дурандаж суудаг “Одон орны оргил”-ын эрдэмтэн мэргэд хүртэл эсэргүүцэх байсан гэж үү. Намын Төв Хорооны шийдвэрээр 1961-1990 он хүртэлх малчдын календарь хийсэн С. Дашдамба гуай “Зурхайч Л. Тэрбиш “Төгс буянтын” аргаар боддог. Бид анх бодож байхдаа од эрхсийн тохиолтой зөрж байгааг мэдэж л байсан. Календарь гаргах нь гол байсан болохоор тэрхүү зүйлд нэг их ач холбогдол өгөөгүй л дээ. Харин “Шар зурхай”-н аргаар бодвол ямар нэг зөрүү гарахгүй. Уг нь шинжлэх ухааны талаас нь бодож “Шар зурхай”-гаа баримталбал зүгээр юм сан. Ерөнхийлөгчтэй уулзах санаатай өдий хүрчихлээ” гэж өөрийнхөө санал бодлыг илэн далангүй ярьж байсан. Эцэст нь өгүүлэхэд: нэг нартай, нэг сартай нэг дэлхийд нэг л билгийн тоолол байх нь хэнд ч ойлгомжтой биз дээ. Аль нь зөв болохыг хүмүүс өөрсдөө тунгаана биз дээ. 

	 

	42.”ӨНГӨРСӨН ҮЕЭ ГАР БУУГААР БУУДВАЛ ИРЭЭДҮЙ ЧАМАЙГ ИХ БУУГААР УСТГАНА”

	(“Ноцтой мэдээ” сонин)

	 

	— Ярилцлагаа ноцтой асуудлаар эхэлье. Таны мах цусанд Хятад цус шингэсэн юм биш биз. 

	— Яалаа гэж дээ. Монголд өнөөдөр эртнээс Хятадууд суурьшаагүй тийм газар цөөхөн бий. Би тийм нутагт төрсөн. УИХ-ын гишүүн Дашпүрэв Булганаас сонгогдсон. Тэр хүнийг чинь сохор хүн сонсоод, дүлий хүн хараад л яалт ч үгүй Хятад хүн гэдэг нь хэнд ч ойлгомжтой шүү дээ. Булганыхан УИХ-д ийм хүнийг сонгож чадаж байгаа болохоор Хятадууд болон Хятадын эрлийзүүд ихтэй нь шууд ойлгогдож байгаа биз дээ. 

	— Та ингэхэд яагаад Хятадуудад дургүй юм бэ?

	— Ганцхан би ч биш шүү. Багаасаа уран зохиол уншиж өссөн хүмүүс бүгд л ийм үзэл бодолтой болсон байгаа. Монголын уран зохиолд нэг сайхан хүүхэн, хархүү хоёрын хайр сэтгэлийн тухай гардаг. Тэгсэн чинь тэр хоёрын дундуур нэг хөгшин луухаан ороод алт мөнгө, хорон санаагаар хор найруулаад хүүхнийг нь аваад суучихдаг. Тэгээд эхнэрээ нас барчихлаа гээд урд, нутаг руу аваад явдаг. Үнэндээ бол гэдэс дотрыг нь аваад цэвэрлэчихсэн эхнэр нь алт мөнгөө хятад руу нууж авч гарах хэрэгсэл байдаг. Ийм зохиол уншиж хүмүүжсэн бид нар. Дээрээс нь нэмээд монголын түүхийг уншсан хүмүүс Хятадын эсрэг хүмүүжилтэй өсөх нь аргагүй. Одоо бол дунд сургуулиудад монголын түүхийн хичээлийн цагийг нэмэгдүүлэн оруулах хэрэгтэй. Их гүрэн дээрэнгүй (шовинист) үзэлтэй байдаг бол монгол шиг жижиг улс (националист) үзэлтэй байхгүй бол болохгүй. Энэ бол их үндэстэнд уусахгүй байх тэмцлийн нэг зэвсэг. 

	Хэрвээ монгол улс Африк тивд байдаг бол хятадуудыг үзэн ядаад байх нь утгагүй л дээ. Ази дотроо хятадтай хиллэж байгаа болохоор үндэс угсаагаа хадгалж үлдэхийн тулд үзэн ядахаас өөр арга зам байхгүй. Өнөөгийн өсвөр үе Чейз гэх мэтийн адал явдал уншаад эх оронч сэтгэхүйтэй болно гэдэг юу л бол. 

	Тэгээд ч Чингис хаан “Өмнө зүгт Тан улс буйг өглөө бүхэн надад сануулж бай” гэж хэлсэн нь зүгээр нэг дэмий үг биш юм шүү. Тан улс гэдэг маань өнөөгийн энэ хятад юм шүү. Хятадын аль ч төрд хаан ч бай, феодал ч бай, коммунист ч бай, капиталист ч бай монголыг эзлэн авах санаатай л байх болно. Хятадын удирдагч Дэн Сяопин “Муур ямар ч өнгөтэй байж болно. Ганцхан хулганаа л барьж чаддаг байх хэрэгтэй” гэж яагаад хэлэх болсон юм бэ? Өнөө хулгана нь монгол байхгүй юу. 

	— Монголд хятад хоолны газар маш ихээр байгуулагдаж байна. Та хятад хоолонд дуртай юу?

	— Өнөөдөр хятадууд монголд том том үйлдвэр бариад ажилгүй монголчуудыг яагаад ажилтай болгохгүй байгаа юм бэ? Ажилтай болгож чадах уу гэвэл чадна. Хүний таван мэдрэхүй дотроос хамгийн удаан дасан зохицдог зүйл бол хараа юм. Хаа сайгүй явах хятад хүн болоод хаа сайгүй хятад бичигтэй хоолны газар нь харааны дасан зохицоход ихээхэн нөлөөлөх юм. Гэтэл өнөөдөр бүх зүйл хятад бичигтэй болоод харааны хувьд дасан зохицсоны дараа хятад цэрэг ороод ирэхэд дасан зохицсон монголчуудад хэвийн үзэгдэл мэт санагдах л болно. Энэ бол дасан зохицохуйн чанар юм. 

	Хятадууд өнөөдөр Монголчуудтай дасан зохицохуйн дайн хийж байна. Яагаад хятадууд гуанз цайны газар ихээр байгуулж байна вэ? Монголчуудыг хятад хоолонд дасгачихвал маргааш нь өнөө хоолоо санагалзаад ахиад идэхийг хүсэх болно. Анх Өвөр монголд Хятадууд орж ирэхдээ гуанз цайны газар байгуулаад эхэлсэн юм гэнэлээ. Дараа нь цайны газар нь томроод зоогийн газар болж эцэстээ өвөр монгол эзлэгдсэний дараа л үйлдвэр барьж эхэлсэн гэдэг. 

	— Таны найз нөхдийн дотор хятад, хятадын эрлийзүүд бий юу?

	— Миний дотно найзууд бол миний өрөөсөн гутлууд гэсэн үг. Улс төр ярихаараа маргалдаад хятадын тухай ярихаараа нэгдээд бараг л “Цайз” зах руу очиж зодолдох нь холгүй болоод л. 

	— Өнөөдөр монголын төрийн өндөрлөгт ажиллаж байгаа хятадын эрлийзүүдийн тухай юу хэлэх вэ?

	— Би төрийн шийдвэр гаргах түвшний 92 албанд хужаагийн 92 эрлийз ажиллаж байгаа тухай “Хөх толбо” сонинд нэр устай нь маш тодорхой бичсэн. Талийгаач О. Дашбалбар 32000 хужаагийн эрлийз луйварчин төрийн өндөр алба хашиж байгаа тухай бас бичсэн байгаа. 

	— Арван жилийн дараа монгол улс ямархуу байдалтай байх бол?

	— Зурхай ухааныг судалдаг хүний хувьд монголынхоо ирээдүйг харж үзэлгүй яах вэ. Монголчууд хятадуудад их элгэмсэг сэтгэлтэй ханддаг болж байна. Үндэсний үзэл ухамсраа алдаж энэ мэт элгэмсэг байдлаараа яваад байвал хэцүүхэн байж мэдэх л юм. Тиймээс монгол хүн бүр Д. Маам гуайн “Гишгэх газаргүй хөл” романыг уншаасай гэж хүснэ. Залуу зандан насандаа уншсан бол дахин нэг уншаасай билээ. 

	— Монголыг хятадад уусган сүйрүүлэх гол хүчин зүйл юу вэ?

	— Охид хүүхнүүд. Охид хүүхнүүд харьд садарвал улс гүрэн нурдаг гэдэг. Хүүхнүүдийн банзлын хуниасанд улсын нууц байдгаа гэж ярьдаг. Тэгвэл хятадууд эртнээс нааш олон зуун жилийн турш монголын хөрсөнд нь үр тарьж, хүйсэд нь үр цацахаар оролдоод дийлээгүй. Энэ бол хятадын Хан улсын хаадын хэлснээр “Чимээгүй дайн” юм. Олон зуун жил монголчуудтай “Чимээгүй дайн”-аар байлдаж амжилтыг олоогүй энэ дайнд ардчиллын хэдхэн жилд хятадууд ялалт байгуулж байх шиг. Монголын ирээдүй, үндэс угсааны хувь заяа янхан хүүхний банзлын хуниасанд байгааг тэд мэддэг болов уу. 

	Монголчууд тэр тусмаа манай хүүхнүүд мөнгө л өгвөл хариуд нь юугаа ч өгөхөд бэлэн болжээ. Марксын хэлснээр “Мөнгө анх мэндлэхдээ хацар дээрээ цусан толботой” төрсөн болохоор асар их мөнгийг цус дагаж байдаг гэжээ. Тиймээс харийн хүний өгсөн асар их мөнгөний цаана үр ач нарын минь хувь тавилан буйг мэддэг болов уу? Эцсийн эцэст хэчнээн их мөнгөтэй байгаад ч “гишгэх газаргүй” болсон цагтаа үүнийг ухаар ч гэмшээд ч нэмэргүй. 

	“Өнгө үзэмж чанарыг доройтуулна. Өөдгүй урвагч нар улсыг доройтуулна” гэдэг үнэн шүү. Тэр битгий хэл өнөөдөр зарим нэг ухаан муутай монгол охид эх эцгээ баян хужаатай суухгүй яасан юм бэ гэж хараах нь холгүй байна. Хэн хэзээ, хаана төрөхөө сонгож чаддаггүй байтал одоогийн энэ тэнэг охид хаана төрөхөө сонгох гээд байдаг болж. Энэ байдлыг хэн арилгах ёстой юм бэ? Төр засаг болон багш сурган хүмүүжүүлэгчид арилгах ёстой. Гэтэл төр засгийн шийдвэр гаргах түвшинд нь эрлийзүүд мөн маш олон сургуулийн захирлууд хужаагийн эрлийз болохоор яалтай ч билээ. Харамсалтай байгаа байхгүй юу. 

	— Эцэст нь та манай сонин уншигчдад юу гэж хэлмээр байна. 

	— Та эх орондоо эзэн байя гэвэл эх түүхээ уншиж эх оронч үзэл үндэсний бахархалтай болох хэрэгтэй. Ирээдүйгээ бодож байвал өнөөдрөөс эхэл. Өнгөрсөн үеэ гар буугаар буудвал ирээдүй чамайг их буугаар устгана гэдгийг санаж явах нь нэн чухал юм шүү. 

	 

	43. ДЭЛХИЙ ЕРТӨНЦ СӨНӨХГҮЙ ХАРИН БИДНИЙГ ОЮУНЫ ХОМСДОЛ МААНЬ СӨНӨӨЖ МЭДНЭ. 

	(Содномпил. О “Үндэсний шуудан” сонин 2012 оны 10 сарын 20. №248)

	 

	“Одон зурхай” “Арван хоёр жил” “Монгол зурхайн үзлэг” “Махбодын гүн ухааны Монгол сургаал” “Зурхайн түүвэр толь” “Төв Ази дахь Монгол цаг тоолол” “Монгол зурхайн үзлэг” “Махбодын гүн ухааны Монгол сургаал” “Сав шим, хүн ертөнц ба зурхай” “Монгол зурхайн түүх” “Зурхайн түүвэр толь””Монголын одон орон зурхай судлалын түүх” “Монгол зурхайн товчоон”зэрэг олон ном бичсэн хүн бол түүхийн ухааны доктор Дондогжалын Мөнх-Очир юм. Түүнтэй хөөрөлдөв. 

	Зурхай гэхээр нэг л мэргэ төлгө мэт ойлгоод байх шиг... 

	Харин тиймээ. Зурхай гэдэг нь нар сар, од гарагийн хөдөлгөөн, байршил, сансар, ертөнцийн давтамжит зүй тогтол, хүн байгаль дэлхийн харилцан нөлөөлөл, холбоог танин мэдэх шинжлэх ухаан юм шүү дээ. 

	Нүүдэлчин Монголчуудын аж амьдралд тэнгэрийн ааш маш чухал байж. Одоо ч гэсэн өвгөд орой тэнгэрийн хаяа хараад л маргааш ямар өдөр болохыг багцаалдах нь энүүхэнд. 

	Тиймээс Монголчууд эртнээс одон орон зурхай судалж эзэмшсэн хэрэг. Эртний мэргэд зурхайг “Тоон уламжлалаар орчлон нирвааны далд учралыг хязгааргүй гайхамшигтайгаар бодон үзүүлэх оюун ухаан” гэж яруу сайхнаар хэлсэн байдаг. Балар эрт үед бол өдөр, шөнө болох, нар ургах мандах, нар сар хиртэх хүртэлт таагдашгүй сонин зүйл байж таарна. 

	Домог зүй ч эндээс эхэлнэ биз.” Нар хиртэхэд ямар нэгэн том амьтан Рах гэгч нарыг залгилаа”гээд хашхирч гуугчин мод чулуу шидлэн үргээх гэж оролдох нь яван явсаар төмпөн сав нүдэхэд хүрч дээ янз нь. 

	Өвгөд дээдэс минь “Үүрийн цолмон” “Үдшийн гялаан” “Алтан гадас” гээд эрхэс одод гайхалтай оноосон нэр хайрласан байдаг юм. Жишээ нь: намар өвлийн улиралд үүрийн гэгээ орох үед гардаг одыг маш тод гэрэлтэй учраас “Үүрийн цолмон” гэжээ. Газарт хатгасан мэт хөдөлгөөнгүй гэтэл одод түүнийг тойрон эргэлдэх хурц тод одыг “Алтан гадас” гэж нэрлэсэн байх жишээтэй. “Алтан гадас” од хөдөлгөөнгүй байж үргэлжид хойд зүгийг заадаг. Олон зууны турш нүүдлийн мал аж ахуй эрхэлж, байгалийн хатуу бэрх сорилтыг давж ирсэн Монголчуудын ахуй амьдрал нь цаг хугацаанд дахин давтагдах байгалийн зүй тогтлоос шалтгаалан түүний сүр хүчинд гайхан, тэнгэр газрыг тахин шүтэж, бишрэх үзэл дэлгэрсний дээр алгуур удаан ч гэсэн байгаль ертөнцийн элдэв үзэгдлийг танин мэдсээр ирж дээ. Тиймээс ажигламтгай гярхай нүүдэлчин Монголчуудын эрс тэс уур амьсгалтай жилийн дөрвөн улирал өөрчлөгддөг өвөрмөц байдалд тохирсон “Монгол зурхай” үүсэж хөгжсөн байна. 

	Цаг тооны бичгийг зохиох гол үндэслэл нь юу вэ?

	Өдөр, сар, жилийн үргэлжлэх хугацааг, уртын хэмжээг тогтоох явдал л даа. Цаг тооны бичгийг зохиохын тулд нар, сарыг оролцуулан долоон гараг, 28 одны байршил, тэдгээрийн хөдөлгөөнийг тооцон бодож хийдэг. Тодорхой цаг мөчид дахин давтагдах өдөр, сар, жил гэсэн цаг хугацааны хэмжигдэхүүн маань гараг ертөнцийн аль нэг эрхсийн хөдөлгөөнтэйг шууд холбоотойг мэдсэн хэрэг. Жишээ нь: Дэлхий өөрийн тэнхлэгээ бүтэн эргэх- өдөр, шөнө солигдох хугацааг-хоног, сар дэлхийг нэг тойрох хугацааг-сар гэх мэт. Сарны арвитгал, хомсдолын үргэлжлэх хугацаа, нийгмийн харилцаа хөгжихийн дагуу үйл явдлын эрэмбэ дарааг тогтооход ямар нэгэн байдлаар багадах болсон хэрэг. Үүнийг өөрчлөхийн тулд янз бүрийн хэмжигдэхүүн хайсан. Жишээ нь: 

	Манай дэлхий нарыг тойрон эргэх хугацаа, нарыг дэлхий тойрон эргэх хугацаа, од сараас мэдээж хэдэн хувь илүү урт хугацаатай учраас олон орны цаг тооллын гол үндэс болсон. Одоо дэлхий дээр нарны хөдөлгөөнд тулгуурласан “Аргын тоолол” сарны хөдөлгөөнд тулгуурласан “Билгийн тоолол” арга билиг хосолсон “Шар зурхайн тоолол” гэсэн 3 тооллын системийг даган мөрдөж байна. 

	Тэгвэл лалын шашинт улсуудад мөрддөг “Хижрийн” манайд дэлгэрсэн “Төгс буянт зурхай” 

	Энэ хоёр чинь арга билгийн тоололд тулгуулан тооцдог учир арга бил-гийн үргэлжлэх хугацаатай тохирдог боловч жилийн эхлэлээ өөр өөр өдрөөр авдаг учраас тоолол гэж нэрлэдэггүй “цаг зурхайн ёс” хэмээдэг. “Хижрийн ёс “ жилийн үргэлжлэх хугацаатай нэг хоногоор ч зөрдөггүй боловч жилийн эхлэлээ өдөр шөнийн тэнцэл 3-р сарын 22-ны өдрөөр авдаг байх жишээтэй. 

	За тойруулж энэ тэр гээд яах вэ? 2012 оны 12-р сарын 21-нд Майячуудын тооллоор ертөнцийн төгсгөл болно. гэж шуугих нь дэндлээ.... 

	Тийм юм даанч болохгүй нь сайхан даа. Ямар ч цаг үед ертөнцийн төгсгөлийн тухай ярьж шуугьж, олон түмнийг төөрөгдүүлж байсан. Зарим нь ингэж “алдарших” гэсэн олны анхаарлыг татах гэсэн эрүүл биш сэтгэлгээ юм даа. Тэгээд түүнд итгэнэ гэдэг бас лаа чүдэнз нөөцөлж авна гэдэг шинжлэх ухааны наад захын мэдлэггүйн шинж. Тоо физик, одон орны гээд наад захын мэдлэгтэй хүн үүнд итгэхгүй шүү дээ. Зүгээр товчоор хэлэхэд ертөнцийн сүйрэл болж сүйрэхгүй. Харин бидний мэдлэггүй, боловсролгүй энэ байдлаас оюун санааны сүйрэл л болж мэдэх юм даа. 

	Үнэн шүү. Лав л миний дунд сургуульд байхад Одон орон гээд хичээл ордог байсан сан. Одоо арай ордоггүй юм биш байгаа. Ерөнхий боловсролын сургуульд тоо, физик, хими, одон орон гээд хичээл ордгийн учир холбогдол чинь хүн бүрийг тоочин, физикч, одон оронч болгохдоо биш дор хаяж энэ мэт төөрөгдөлд орохгүйн л тулд шүү дээ. 

	Тийм. Эндээс чинь л ерөнхий боловсролын сургуулийн хөтөлбөр, сургалтад анхаарах хэрэгтэй байгааг хэлээд байна шүү. Бидний өмнөх жилүүдийн сургалтын чанар ямар байсныг гэрчилж буй хэрэг. Бөөн л мэргэ төлгөд итгэсэн улс. Хүмүүсийн сохор сүсэг бишрэл гэдэг эмгэнэлтэй зүйл шүү дээ. Хүүхдийг багаас нь номтой нөхөрлүүлж сургамаар байна. Зөв мэдээллээр хангамаар байна. Интернэт дээр байгаа мэдээлэл үнэн биш шүү дээ. Ном ч гэсэн сонголт чухал. 

	Тиймээ Би л лав номын дэлгүүрээс ном худалдан авахдаа эшлэл, тулгуур авсан жагсаалт, ном зүйг нь заавал харж авдаг. Одоо чинь зүгээр санаанаасаа зохиодог хүмүүс олширч... 

	Аливаад шинжлэх ухаанчаар хандах чинь тэр л дээ. Зурхайч, мэргэч төлөгч хоёрыг ялгахаас эхлээд л үнэн худал хоёрыг ялгахын л жишээ. Одоо чинь дүр эсгэх, алдаршихыг горилогч наймаа панз бодогсод олшроод байна. Аяндаа цаг хугацаа тунаж, шүүгээд өгнө. Түр зуурынх бол мартагдаад л жинхэнэ нь тунаад л үлдэнэ. Элдэв цуу үг ч ялгаагүй. Мэдэмхийрэгчдээс гарч буй хэрэг. Хуурагдахгүй байна гэдэг тухайн зүйлийн ул үндсийг мэддэг л байх хэрэгтэй. 

	Энэ чинь ямар мэдээлэл өгч байгаагаас их хамаатай байна аа. 

	Элдэв цуу үг, төөрөгдөл байна гэдэг нийгэм тогтворжоогүйн шинж. Бас оюуны хоосрол ямар их газар авсныг хэлээд байгаа юм. Үүнийг бид анзаарах учиртай. Оюуны хоосрол ямар их түгээмэл байна вэ? Орой үдэш зурагтаар гарч буй энэ шоу цэнгээнээс харж байна. Асуусан жирийн зүйлийг ч мэдэхгүй байна. Зохиолын нэр, зохиогчийн нэр хоёрыг ялгахгүй харагдах юм. Бүр тухайн мэргэжлийн дээд сургуулийн оюутан шүү дээ. Энэ бол ёстой айх, эмээх ёстой сүйрэл. “Ном уншина” гэдэг мартагдсан аялгуу бололтой. Цахим техникээр ямар ч мэдээлэл хурдан авч болох ч нухацтай, ул суурьтай нь ховор байна. Иймээс өөрсдийнх нь сэтгэн бодох хүрээг нь хумиад байх шиг. Гадаадын нэртэй жүжигчний хэдэн нөхөр, сольсон, хэдэн өрөө байшинтайг нь мэдэх хэр нь ээ ямар кинонд ямар дүр бүтээснийг нь тэр дүрийн учир начрыг нь мэдэхгүй л байх жишээний. Тэгэхээр ямар мэдээллийг ямар тун хэмжээгээр яаж өгөх нь чухал. 

	 

	44. “ХҮН НИЙГЭМДЭЭ БУСАДТАЙ ЗӨВ ХАРИЛЦАЖ АМЬДАРВАЛ ЗУРХАЙГ ЗӨВ БАРЬЖ БАЙГАА ЮМ. 

	(Баярмаа. Б “Геологи уул уурхайн мэдээ” сонин 2013 оны 8-р сар №23(131)

	 

	Түүхийн шинжлэх ухааны доктор, зурхай судлаач, багш Д. Мөнх-Очиртой зурхай болон эрдэм бүтээлийн талаар ярилцлаа. 

	Таныг зурхай судлаач гэцгээдэг. Та зурхайг хэр олон жил судлав?

	— Миний төрсөн нутаг эртний нийслэл Хар хорум Эрдэнэзуу хийд юм. Намайг хүүхэд байхад нутгийн хүмүүс настайчуулаа нэг нэг айл нь дааж, цуглуулаад айраг ууж, ном уншуулдаг байлаа. Тэр цуглаанд би хааяа очиход настайчууд их сонин юм ярьдаг байлаа. Ирээдүйд тийм юм болно. Ийм юм болно гээд үлгэр домог шиг юм ярьдаг байлаа. Би тэдний яриаг сонсоод гайхаж бодно. Ингээд би 1980 онд багшийн дээд сургуулийн Монгол хэл уран зохиолын ангид орж Монгол бичиг сурдаг юм байна. 1981 оны зун нутагтаа ирж, нутгийн хөгшнөөс “Би Монгол бичиг сурч байгаа. Унших ном олдохгүй юм. Та уншмаар ном, судар байвал өгөөч”. гэж хэлэхэд надад хэдэн ном, судар өгсөн. Тэр нь зурхайн ном байсан. Тэр ном яг ямар зурхайн ном байсныг нь ч би мэдэхгүй байлаа. Гэхдээ Монгол бичгээ сайжруулах гэж уншдаг байснаас нэг их ач холбогдол өгдөггүй байлаа. Гэсэн ч тэр ном судраа хадгалаад найз нөхдөдөө уншиж өгнө. Тэр номд бичсэн зүйлс нь зарим хүмүүсийн амьдралтай таардаг байсан. Ингээд би 1984 оноос хойш зурхайн түүх, Монголын түүх, шашин, гүн ухааныг өөрийн хоббигоор уншиж судалдаг болсон. Хаана ямар хүнд зурхайн холбогдолтой ямар судар ном байна тэрийг авч судалдаг байлаа. 

	Сургуулиа төгсөж ирээд Хархорин суманд багшилж байхдаа Архангай аймгийн Хотон сум руу 45 км яван очиж, хүнд байгаа номыг уншиж дуусгаад сум руугаа буцдаг байлаа. Миний хувьд зурхайг шинжлэх ухааны үндэстэй судалж эхэлсэн нь 1989 он. Монголд 1987 оноос түүх, шашин гэх мэт уламжлалаа сэргээж эхэлсэн. Тиймээс би 1989 оноос эхлээд дан зурхайг шинжлэх ухааны үндэстэй судалж эхэлсэн. Тиймээс би 1989 оноос эхлээд дан зурхайг биш Монголын зан үйл, угсаатны зүй, түүх, шашин, гүн ухааныг судалдаг болсон. Зурхай судлалаар нэлээн хэдэн нийтлэл бичиж хэвлүүлсэн болохоор хүмүүс надыг зурхай талаас нь илүү мэддэг. Гэтэл би Монголын түүх, шашныг илүү судалж, хэвлүүлсэн бүтээлтэй хүн. 

	Буддын шашны шарын, улааны зурхай гэж байдаг уу? Таны хувьд ямар зурхайг илүүтэйгээр анхаарч судалсан бэ?

	— Ер нь буддын шашны улааны, шарын шашны зурхай гэж байхгүй. Зурхай гэдэг нэг л ухаан. Яагаад гэвэл бид нэг сар, нэг нартай дэлхий дээр амьдарч байгаа. Өнөөдөр 2013 оны 8 сарын 14-ний өдөр гэдэг шиг нэг л координатаар гардаг. Зурхайг ерөнхийдөө дотор нь гурав хуваадаг. Амьдын зурхай гэдэг нь амьд яваа хүмүүсийн хувь төөргийг үздэг. Харын зурхай нь өдөр судар, үс авах гэх мэт хүний амьдралын хар үйл явдалтай холбоотой. Нөгөөдөх нь “Бэрийн зурхай” гэж бий. Хүний амьдралын хамгийн чухал өөрчлөлт хийж болох амьдралынхаа хувь тавиланд гайхамшигтай эргэлт хийх боломж бол гэр бүл, иргэний хоорондын харилцаа байдаг. 

	Энэ талаар бүхэл бүтэн бие даасан зурхай бий. Хүмүүс дээр үеэс зурхайг буддын шашны лам нартай холбож ойлгож ирсэн. Буддын шинжлэх ухааны нэг нь яах аргагүй зурхай мөн л дөө. Гэхдээ буддын гүн ухаантайгаа холбогдох ёстой болохоос биш буддын шашинтай холбоотой зүйл биш. Харин цаг тооны бичгийн хувьд хоёр ангилал байдаг. Нэг нь нарны, нөгөө нь сарны хөдөлгөөнийг дагасан цаг тооны бичиг юм. Манай хүмүүсийн дунд энэ хоёр бичиг эсрэг тэсрэг ойлголттой болчхоод байна. Одоо бид хоёр зурхайн нэг нь Шар зурхай, нөгөө нь Төгс буянтын зурхай гэсэн ойлголттой байна. 

	Шар зурхай гэж ямар зурхай вэ? Хэзээ үүссэн юм вэ? Энэ зурхайг ямар хүмүүс дагаж ирсэн түүхтэй вэ? 

	— 1279 онд Хубилай хааны зарлиг дэмжлэгээр Ази Европын алдартай эрдэмтэд оролцсон Шар зурхай гэдэг гайхамшигтай зурхайг зохиосон. Хубилай хаан 1280 онд зарлиг гаргаад шар зурхайг өөрийнхөө харъяаллын бүх улсад даган мөрдүүлсэн. Шар зурхайг Азийн бүх орон 1280 оноос эхлээд өнөөдрийг хүртэл даган мөрдөж байна. Жишээ нь: Япон, Тайвань, Вьютнам зэрэг улсын ард түмэн юм. 

	Монголчуудын хувьд аль зурхайг сонирхож мөрдөж ирсэн юм вэ?

	— Шар зурхай нь ер нь Монголчуудын зурхай юм. 1961 оноос эхлэн Монголчууд маань Төгс буянт хэмээх төвөдийн зурхайг баримталж ирсэн. 

	Төвөдийн зурхайг хэн гэдэг хүн зохиосон юм вэ? Монголд яагаад дэлгэрүүлэх болов?

	— Сүмбэ хамба Ишбалжир гэж хүн 1749 онд Төвөдийн зурхай зохиосон юм байна лээ. Тэр үед үүнийг том хутагт хувилгаан хүн зохиосон учраас хүрээ хийдүүдэд мөрддөггүй байж. Манай Монголчууд Шар зурхайг 1280-1952 он хүртэл баримталсан. Завсарт нь 1911 онд Үндэсний эрх чөлөөний хувьсгал ялангуут манайхан хоёр зурхайг баримталдаг болсон. Лам нар тэр үед төр засагт нөлөөтэй байсан учир Төвөдийн зурхайг дагавар байдлаар, харин шар зурхайг голлож барьдаг байсан. Нэг баримт дурдахад: 1952 оны 1 сарын 25-нд маршал Х. Чойбалсан нас барсан. Энэ цагаан сарын битүүний өдөр байлаа. 

	Ингээд маршал Чойбалсан нас барсантай холбогдуулан цагаан сар тэмдэглэхийг болиулсан. Энэ цаг үеэс цаг тооны бичгийг хэрэглээгүй. 1960 оноос “малчдын баяр” гэж нэрлээд цагаан сарыг сэргээж тэмдэглэх болсон. Гэвч цаг тооны бичиг хэрэгтэй болсон. Хоёр янзын цаг тооны бичиг байгаа. Нэг нь Хятадын цаг тооны бичиг, нөгөө нь Төвөдийн шар зурхай юм гэж Намын Төв Хороонд танилцуулсан хүн нь хэлжээ. Тухайн үед манай улс Хятадтай холбоо муудсан байсан учир Монголын зурхайгаа Хятадын гэж үзжээ. Шар зурхайгаар яривал цагаан сарын шинийн нэгэн 1 сарын 26-нд болдог. 

	Харин өнөөдөр Монголчуудын яриад байгаа Төвөдийн зурхайг аваад үзвэл 1952 оны цагаан сарын шинийн нэгэн 2 сарын 26-нд болж байгаа юм. Гэтэл Монголын хааны зарлигаар зохиосон дэлхийн олон оронд дэлгэрсэн. Жишээ нь: Монгол, Түвд, Араб, Энэтхэгийн олон эрдэмтэн оролцож бүтээсэн Шар зурхайгаа Хятадын зурхай гэж түлхээд оронд нь 1961 оноос Төгс буянтын зурхайг бариад байдгийг би хувьдаа гайхдаг л юм. 

	Манайхан зурхай гэж яриад л байдаг. Үнэн хэрэгтээ зурхай гэж юу юм вэ? Энэ тухайгаа тайлбарлаж болох уу?

	— Нүүдэлчин ард түмний аж амьдралдаа баримталдаг ёс дэг бүхэн зурхай юм. Яагаад гэвэл нар, сар шингэж мандах, нэг хэсэгт нь аагим халуун, нөгөө хэсэгт нь тэсгим хүйтэн болдог, өвөл зун солигдож, тодорхой цаг хугацаанд давтагддагийг ажигласны үндсэн дээр зурхай бий болсон. Дэлхийн бүх оронд зурхай бий. Улс орон бүрд зурхай өөр өөрийнхөөрөө хөгжсөн. Зурхайн анхны үүсэл нь нүүдэлчин ард түмэнтэй холбоотой. Нүүдэлчин ард түмэн маргааш ямар өдөр болохыг мэдэх хэрэгтэй байдаг учраас тэнгэр, дэлхийгээ таньж мэддэг малынхаа ааш араншнаар байгаль дэлхийгээ таньж мэддэг уламжлалтай байжээ. Байгаль дэлхийгээ таньж мэдэхийн уг язгуур нь зурхай болж байсан. Тиймээс ч Оросын алдартай эрдэмтэн “Байгальтайгаа харилцах харилцаагаар Монголчууд Европчуудаас мянган жилээр түрүүлсэн” гэж хэлсэн. Тэгэхээр эрин галав эртний нүүдэлчдийн үед ч “Мичидийн улирлын зурхай” гэж байсан. 

	Мичидийн улирлын зурхай гэдэг нь ямар зурхай юм бол?

	— Мичидийн улирлын зурхай гэдэг нар сарны тохиолоор байгаль цаг уураа танин мэдэхийг хэлдэг. Харин Хубилай хааны үед шинжлэх ухааны үндэслэлтэй шар зурхайг зохиож, дэлхийн олон оронд мөрддөг болсон. Үүнээс өмнөх үед шар зурхай байсан байна. 

	Байгаль дэлхийн цаг агаар, байдлыг шинжихээс гадна сүүлийн үед хүмүүс зурхайгаар хүний хувь төөргийг гаргадаг гэдэг. Тэгвэл хүний амьдрал, хувь заяа төрсөн гараг өдрөөс хамаардаг юм уу. Эсвэл хүн амьдрах явцдаа хувь заяагаа өөрчлөөд амьдрах ёстой юм бол уу. Энэ талаарх ойлголт хүмүүсийн дунд эргэлзээтэй байж л байдаг?

	— Төрсөн өдрийн төөрөг, гарсан өдрийн гараг гэж ярьдаг. Үүнийг баримталж үзвэл хүний хувь заяа цаанаасаа зурагдсан юм шиг ойлгоод байдаг. Гэхдээ хүн амьдралаа өөрөө амьдралаа байлдаж бүтээх хэрэгтэй. Хүний амьдрал цаанаасаа зурагдсан байдаг гээд гэж ойлгоод байвал төөргөөрөө амьдарч байна гэж бодоод л амьдардаг. Ингээд бодохоор төрсөн өдрийн төөрөг гарсан өдрийн гараг гэж үнэн юм бол нэг оны нэг өдөр нэг цаг минутад төрсөн хүүхэд хоёр өөр хувь тавилантай байдаг бол. Энэ юуг хэлж байна вэ? Аав ээжийн үйлийн үртэй холбоотой юм. Зурхайг энэ цагийн үйлдлийг биш аав ээж, урьд насны үйлийн үртэй холбож тайлбарладаг. 

	Тэгээд хүний амьдрал үйлийн үртэй холбогддог гэж үнэн юм уу? 

	— Бүх зүйлийг урд насны үйлийн үрд холбоод нэг ламд хувь заяагаа даатгаад явна гэдэг бол бас өрөөсгөл ойлголт. Хүн урд насны үйлийн үрээр явах зураг төөрөгтэй байлаа ч амьдралаа сайжруулж сайхан амьдрах нь хувь хүнд оноогдсон үүрэг байдаг. Тийм учраас бурхан багш ч бай, байгаль ч бай танд насыг хайрласан бол насаа ямар тансгаар авч явах нь таны сэтгэл зүрхэнд байна гэж бурхад хэлсэн байдаг. Хүмүүс хэтэрхий мухар сүсэгтэй байдаг юм шиг санагддаг. Үс засуулахад муу өдөр гэж календарьд бичсэн байдаг. Гэтэл би муу өдөр гэж тэмдэглэсэн өдөр үсээ засуулж л байсан. Надад ер муу юм болоогүй. 

	Хүн таалал төгссөний дараа “Алтан сав-ыг нь нээлгэдэг. “Алтан сав” гэж таамаг байдаг юм уу. Үнэхээр үнэн гардаг юм уу. Зурхайд энэ тухай юу гэж үздэг вэ?

	— Египетэд үүссэн талийгаачийн судар гэж бий. 1990-ээд оны эхээр манайд хүмүүс зурхайчдад өргөл барьц өгч “Алтан сав” нээлгэдэг байсан. Мөн зурхай дөнгөж сурч байгаа хүмүүс хүртэл “Алтан сав” нээдэг байсан. “Алтан сав” нээж сурахад тусгай багшаар заалгаж, авшиг авдаг ёс жаягтай. Тэгж байж алтан савыг нээх эрхтэй болно. “Алтан сав”-нд “та хүний алтан савыг буруу нээвэл 6? Хоногийн дотор муу юм ирнэ”гэж тэмдэглэгдсэн байдаг. Миний хувьд “Алтан сав” руу ордоггүй. 

	Монголд нэртэй ямар зурхайчид байв? 

	— Монголын алдартай зурхайчдыг бүтээлээр нь танина. Яг зурхайн холбогдолтой ном бичсэн 300 гаруй зурхайч бий. Зурхай бол агуу шинжлэх ухаан. Зурхайн шинжлэх ухаан нь яаж үүссэн, яаж хөгжүүлэх, хэн юу хийв гэдэг талаас нь авч үздэг. Тиймээс үе үед нь судалж ирсэн эрдэмтэд олон. Жишээ нь: алдартай Сүмбэ хамба Ишбалжир, Ишданзан Ваанжил, Цахар гэвш Лувсанчүлтэм, Гэгээн Лувсанчүлтэм, олон эрдэмтэд бүтээсэн “Мэргэд гарахын орон” нэрт толь бичиг, дээрээс нь нэрт эрдэмтэн Ш. Мянгат байна. Мөн 1910-аад оны үед Данзан Лхаарамба, 1920-иод оны үед Онгодын Жамъян гуай, 1940-1945 оны үед Жамба, 1960-аад оны үед Нинжбадгар, 1980-1990 оны үеийн зурхайч Н. Зуухаа, Л. Тэрбиш доктор зэрэг алдартай эрдэмтэд зурхайг судалж, дорвитой чансаатай бүтээл туурвисан. 

	Хүн яагаад заавал зурхайч мэргэч, зөн билэгчдэд үзүүлэх ёстой байдаг юм бол. Энэ тухай таны бодол? 

	— Хүн ямар нэгэн мухардалд орохдоо хэн нэгэн аврагчийг хайдаг. Энэ бол өнөөдрийн асуудал биш. Хүн төрөлхтөн үүсэн бий болсон цагаас аврагчийг эрж хайж ирсэн. Тэр аврагч нь лам зурхайч байдаг. Жишээ нь: нэг хүний бодит төөрөг нь тааруухан байя л даа. Тэгвэл зурхайч тэр хүнд сайн юм хэлчихвэл сэтгэлийн агуу их хүч, тэнхээ өгч байгаа юм. Амьдрал ахуй нь боломжийн хүмүүс лам бөө, мэргэч төлөгч зурхайчаар явдаггүй байх. Харин амьдрал ахуй, гэр бүл санхүүгийн асуудалтай хүн мэргэч, төлөгч зурхайчдад ханддаг юм шиг байна. Зурхай бол спираль биш. Жишээ нь энэ хүний байдал юунаас болов. Өөрөөс нь үү. Хар цагаан хэл амнаас уу. Аав ээж үү. Урьд насны үйлийн үр үү? гэдгийг зурхайч тооцоолон гаргадаг. Тиймээс зурхайчдад үзүүлэх гэж байгаа юмаа зөв, үнэнээр нь хэлэх ёстой. Тэгснээр хариу зөв гарна. 

	Зөн билэгч, зурхайч, бөө, төлөгч хоорондоо ямар ялгаатай вэ?

	— Зурхай бол математикийн шинжлэх ухаан. Ертөнцийн хөдөлгөөн тоон хэмнэлээр явдаг. Үүгээр тооцож зурхайг гаргадаг. Зөн билиг бол хүнд байгалиас заяасан увдис, мэдрэмж, далдыг харах чадвар юм. Намайг гадаадад явж байгаад 2009 онд эх орондоо ирэхэд хаа сайгүй бөө, айл болгон бөөтэй болсон байсан. Тэд бол худлаа бөө учир 10-н жилийн дараа л байхгүй болно. Бөө гэдэг хүн ертөнцийг асар нарийн холбодог гайхамшигтай увдис, жанлав, авьяастай хүн бол захын хорооны хүн болгонд энэ увдис заяахгүй. Хаа байсан өвөг дээдсийн сүнстэй харьцаад маш нарийн жанлаваар юмыг мэдэрдэг чадвар юм бол 100. 000 хүний нэг нь жинхэнэ бөө байх ёстой гэж боддог. 

	Уул уурхайн салбарт ажиллаж байгаа хүмүүс байгалийн баялгаа ухаж, байгалиа сүйтгэх нь элбэг байна. Тэнд ажиллаж байгаа хүмүүсийн эрүүл мэнд амьдралд энэ нь хэр нөлөө үзүүлдэг вэ? Үүнийг зурхай талаас нь хэлээд өгөөч?

	— Газрын шинжилгээний зурхай байдаг. Энэ талаар Монголчууд маш их ном бичсэн. Газрын шинжээ, үхэгсдийн газар сонгох, хотын хүрээний газар сонгох, газар хөндөх, газар гуйж авах гэх мэт үйлдэлд маш том дэг байх ёстой. Алт гэдэг оройд нь хүршгүй жаргал, ёроолд нь дуусашгүй зовлон. Тиймээс алтыг зөв ухаж эхлэхгүй бол алт олоод оройд хүршгүй жаргалыг эдэлж, дараа нь дуусашгүй зовлонг хүртэнэ гэдгийг ойлгох хэрэгтэй. Ертөнцийн бүх холбоо сүлжээний газар нь. Тиймээс тэнд оршин сууж байгаа хүмүүсийн амьдралд сөргөөр нөлөөлнө. Тэрэнтэй адил газрыг амьд гэж үзээд байгальтайгаа зөв харьцах хэрэгтэй. Нэг компанийн эзэн алт ухаж баяжаад 20-30 жил сайхан явж болно. Тэгсний дараа үр хүүхэд нь зовлонг нь үзнэ. Харин компанийн захирал алтны уурхай ажиллуулж, ажилчдаараа буруу ухуулж алтыг авсан бол захирал үйлийн үрийг үүрэн зовлон хариуцлагаа үүрнэ. Үүрэг биелүүлсэн хүнтэй бус үүрэг даалгавар өгсөн хүн л үүрэг хариуцлагаа үүрдэг жамтай. Тиймээс уул уурхайд ажиллаж байгаа хүмүүс муу юм бодох хэрэггүй. Дэлхийд алдартай “Нууц” гэдэг номын мөн чанар нь хүн юу бодно түүнийгээ дуудна тэр байгаа газар юу байх ёстой жанлаваас хамаарч нэг бол өснө. Нэг бол дампуурна. Хааны өргөө байх ёстой газар гэрээ юм уу үйлдвэр барьчихвал өөрийн мэдэлгүй цаанаас нь тэнгэр нь дуудаад аваад явдаг. Лам ар ч энэ тухай ярьдаг шүү дээ. 

	Энэ салбарт ажиллаж байгаа хүмүүс ямар нэгэн засал хийлгүүлэх ёстой байдаг уу? Үгүй юу? Эсвэл газрын ашигт малтмалыг ухахаа ерөөсөө зогсоох хэрэгтэй байдаг юм уу?

	— Тийм ном уншуул гэж хэлэх стандарт байхгүй. Архангай аймгийн нэг ууланд алт ухаж байвал тэр уул ямар увдистай, ямар бурхан шүтээнтэй юм, ямар тахилга хийдэг юм тэрнээс шалтгаалж тэр зан үйлийг хийнэ. Нутаг хошууны газар, усны гарц, тахилгад таарсан сан тахилга гэж бий. Тэр сан тахилгыг судлаад ламаар хийлгүүлнэ. Тиймээс элдэв янзын ном уншихгүй. 

	Та угсаа гарвалиар нэлээд юм судалсан юм билээ. Хүний удам судрыг дээшээ зургаан үе мэдэх бололцоотой, ийм ажлыг байршуулан хийж байгаа гэж сонссон. Энэ тухайгаа сонирхуулж яриач?

	— Миний хувьд Монголчуудын ураг удмын чиглэлээр судалгаа хийсэн. Хөдөө нутагт ах дүүгээ мэдэхгүй суугаад цус ойртох, амьдрах чадвар багасаж үхэж үрэгдэх явдал их гарч байна. хүн өөрийнхөө 7н үеийг мэддэг байх хэрэгтэй. Өөрийнхөө 13 дахь үе дотроо хоорондоо суухгүй байх хэрэгтэй. Сүүлийн үед ураг удмаа танин мэдэх асуудал дэлгэрлээ. 1846, 1850, 1918, 1922, 1924, 1925, 1927, 1929, 1933, 1944, 1956 оны хүн амын тооллого архивд байна. Энэхүү хүн амын тооллогоос хөөн судалж, тухайн хүний өмнөх үеийг олж болно. Жишээ нь чиний тав дахь үеийн элэнц өвөө гурван хүүхэд төрүүлсэн дараа нь үе үедээ гурван хүүхэд төрүүлсэн бол танай цусан төрөл 242 хүн байна гэсэн үг. Тэгэхдээ хамаатан садан 1000 гараад явчихна. Би эдгээр тооллогыг судалж би өвөөгийнхөө нэр, насыг мэддэг болсон. Мөн “Монгол улсын аймаг хошуу, сумын лавлах” номдоо Монголын одоогийн 365 сумыг Ардын засгийн үед ямар аймаг хошуу байсан, Богдын болон Манжийн үед аль аймгийн ямар хошуу байсан бэ? гэдгийг нарийн судалж гаргасан. 

	Таныг хоёр том ном гаргасан гэж сонссон. Ямар чиглэлийн ном вэ?

	— “Угсаа гарвал судлалын төв”-ийг байгуулан ажиллаж байна. 1989-2010 он хүртэл Монгол зурхайн түүхийн судалгаагаар “Монголын одон орон, зурхай судлалын түүх” гэдэг ном гаргасан. Энэ номд МЭӨ-Хүннүгийн үеэс авхуулаад 1990 он хүртэлх Монгол зурхайн түүх, зурхайн холбогдолтой эрдэмтэн судлаачдын ямар ямар ном, бүтээлүүд гарч байсан, Монголын эртний зурхай яаж хөгжсөн, Чингис хааны үед, Юань гүрний үед ямар зурхай байв, Дундад Азид зурхайг яаж хэрэглэж байсан зэргийг багтаасан. Ер нь Монголчуудын хамгийн гайхамшигтай нь дэлхийд анх удаа тэнгэр, газрыг хэмжих одон орны дөрвөн том оргилыг байгуулсан нь юм. 

	Тэр одон орны дөрвөн оргилоо хаана хэзээ байгуулж байсан бэ? 

	— Эртний Монголчууд одон орны дөрвөн оргилоо хүний нутагт байгуулж байсан. Хятад улсад нэгийг, Армянд, Иранд нэг нэгийг байгуулсан. Тухайн үед энэ газрууд Монголын газар нутаг байсан. Одоогоор одон орон судалдаг ШУА юм. Тодруулж хэлбэл 13-14-р зууны үед Хубилай хааны үед хоёрыг, Өлзийтөмөр хааны үед нэгийг байгуулсан юм билээ. 

	Тэгвэл одоо Хятад, Ираны нутагт бий юу? 

	— Гурав бий. Хятад улсын Шандунгийн одон орны оргилыг Мин улсын үед газрын хөрстэй тэгшилсэн юм байна. Харин Бээжингийн одон орны оргил, Иран, Армян улсад эртний түүх дурсгал маягаар байдаг. 

	Та түүх, шашныг зурхайгаас илүү судалсан гэж ярьсан. Шашин түүх талаас юуг судалсан юм бэ?

	— Би Монголд анх удаа 14-н далай лам, 11-н Ванчин Богдын тухай ном бичсэн. Ванчин Богд нь Төвөдийн шашны тэргүүн, Далай лам нь Буддын шашны тэргүүн, Жавзандамба хутагт нь Монголын шашны тэргүүн. Энэ хүмүүсийн намтар, түүхийг цуглуулан судалж, 1995 онд “Ванчин Богдын цадиг” номыг бичсэн. Энэ номыг Английн Далай ламын фондын захиалгаар хийсэн. Нэг өдөр л энэ ном зарагдсан. Яагаад гэвэл энэ ном 1995 онд Далай дам Монголд айлчлан ирж цэнгэлдэх хүрээлэнд “Лүн ван” тавьсан. Тэр үед Далай ламын зураг их ховор байлаа. Энэ номын эхний нүүрний хэсэг Далай ламын зурагтай. Мөн байгаль хамгаалахын тухай ”Он жил” гэдэг ном бичсэн. Энд байгаль хүн хоорондын харилцааны тухай өгүүлдэг. Юхарин түүхийн ном нь Монголын зурхайн түүхийн тухай ном юм. 

	Монголчууд байгальтайгаа хэрхэн харилцдаг байсан тухай сонирхолтой зүйл юу байна?

	— Монголчууд байгаль дэлхийгээ хайрлан хамгаалдаг хамгийн гайхалтай жишээ бол: аль эрт уул усаа дархлан хамгаалж ирсэн түүхтэй. Монголчуудын байгалиа хамгаалдаг олон зан заншил, зан үйл байна. Жишээ нь:

	“Усанд улаан, цагаан юм, эсвэл муухай юм хийж болохгүй. Хэрэв усанд улаан болон цагаан зүйл оруулбал ээжийгээ хорлож, аавыгаа үл хүндэтгэж байгаа хэрэг болно” гэж хэлж сургадаг байжээ. Ерөөсөө хүүхдийг багаас нь зөв төлөвших хүртэл томоохон хүмүүжил олгодог байжээ. 

	Та төвөд хэлтэй юу?

	— Би Түвд хэлийг толь бичгийн хүчээр үзэж ойлгодог. Англи-Түвд, Англи-Хятад, Англи-Хятад-Түвд толь бичиг надад бий. Би синхрон орчуулагч биш. Түвд, Англи, Орос хэлтэй. 

	Танай байгуулсан төв дээр очвол удам угсааг нь долоон үеэр нь гаргаж өгөх үү? 

	— “Угсаа гарвал судлалын төв” нь 2012 онд байгуулагдсан. Одоохондоо бид хүн бүрийг гаргаж чадахгүй. Бид нэг төсөл хийх гэж байгаа. Яваандаа Монгол улсын Ерөнхийлөгч, Ерөнхий сайдаас өгсүүлээд бүх иргэн хүний ураг удмыг гаргаж өгье гэж төлөвлөж байгаа. 

	Ингэхэд зурхай хүнд тийм их хэрэгтэй, ач тустай зүйл мөн үү? 

	— Мянга мянган жил болоход зурхай устаагүй. Зурхайг яаж хэрэглэх нь хувь хүнээс хамаарна. Өдөр, өглөө болгон зурхай хараад байх нь таатай биш. Хүн нийгэмдээ зөв явж, зөв харилцаж, амьдарвал зурхайг зөв барьж яваа юм. Өглөө болгон ном уншсанаар юмуу, цагаан, зөв юм бодож байвал болно. 

	 

	48. БИД ДЭЛХИЙН АНХНЫ ҮНДЭСТНҮҮДИЙН НЭГ МӨН ҮҮ?

	(Хөдөлмөр сонин 1991. 1-31. №10)

	 

	Иймэрхүү асуултаар томьёолж, бид зарим хүмүүсийн бодлыг сонссон юм. Асуултын маань гол зорилго маш энгийн. арьстан гэж ярьдаг даа. Европжуу, Монголжуу, негржүү гэж гурав хуваадаг нь бидний баримталж ирсэн ёс. Гэтэл хүн төрөлхтний түүхийг сонирхохоор мөнөөхөн Монголжууг нэрлүүлсэн Монголчуудын угсаа гарвал бүрхэгдээд, Хятадын ард түмний агуу их соёл, иргэншилд дарагдан бүүдийх шиг санагдав. Нүүдлийн зан заншлын улмаас түүх нь арилсан гэж бичсэн байх нь бий. 

	Рашид-Ад-Дин XIII-р зууны үеийн Монгол түүхчдийн бүтээлээр цогцолсон “Судрын чуулган”-даа тэмдэглэсэн нь “Мошол, Түрэгчүүд түүхээ хэсэг хэсгээр бичиж хадгалжээ. Харин нэгтгэж бичсэн нь үгүй гэнэ. Тийм бол Монголын дахин сэргэсэн нэгдмэл улсын үед бичмэл түүх байжээ. Олонхын мэддэгээр Юань гүрний төгсгөлийн үймээн, хожим “Манж чин улсын үеийн шарын шашны хоморголол, саяхны 37 оны харгислал, энэ гурван их үерт оргүй болсон юм болов уу? Ямар боловч дэлхийн гурван арьстны нэгийн хувьд тодруулан лавлах, ямар нэг мөр болгомоор асуудал бишгүй байгаагийн нэг нь бидний сонгож авсан асуулт мөн гэж бодож байна. Энэ удаад хоёр хүний хариуг оллоо. Уншигч та ч бас санаа бодлоо бичээрэй. 

	Дорно дахины судлалын хүрээлэнгийн ажилтан, дэд эрдэмтэн А. Дамдинсүрэн:

	— Асуулт маань тийм ч оновчтой биш юм уу даа. Ер нь үндэстний тухай ярихаас өмнө арьстны тухай ярих нь зүйтэй. Дэлхийн гурван том арьстны нэгийг Монгол төрхтөн гэж төлөөлөн нэрлэсэн нь санамсаргүй хэрэг биш. Үүнийг нэлээд анхаарах хэрэгтэй. “Үндэстэн” гэдэг ойлголтоор өөрсдийгөө анхныхад хамааруулах хэцүү юм. Харин анхны “Нэгдсэн гүрэн” гэж хэлж болно. ер нь та бүхэн энэ асуултыг тавихдаа Энэтхэг, Хятад, Монгол үндэстний аль нь анхных вэ? Гэдгийг тодруулах зорилго тавиагүй байх гэж бодож байна. Тэгэхээр ямар ч гэсэн анхны үндэстнүүдэд багтана гэж л хэлэх байна. Хятад бол том үндэстний нэг. Тэдэнтэй Монголын Хүннү гүрэн эн чацуу оршин тогтнож, тэмцэлдэж, тэр тэмцлийнхээ үр дүнд Агуу их цагаан хэрмийг босгуулсан байгаа. Үндэстэн байгаагүй бол ийм том хэмжээний үйл явдал болохгүй биз дээ. Тиймээс Төв Азид хоёр том үндэстэн байж. Аль нь анхдагч вэ? Гэдгийг хэлэхэд хэцүү. 

	Хэл зохиолын хүрээлэнгийн шинжилгээний ажилтан Эрдэнэбат:

	Энэ асуултад “Тийм” гэж хариулъя. Ингэж хэлэхийн учир: 1. Гуравдагч орон үүнийг хүлээн зөвшөөрч байгаад оршиж байна. 2. Монголын уламжлалт ертөнцийг үзэх үзлийн ойлголт ухагдахуунууд ийм хариулт өгөхөд түлхэж байна. Монголчууд Төв Ази буюу уугуул нутгаа “Ертөнцийн зулай” гэж үздэг. Гадаадын эрдэмтэд “Монголын говийг хүн төрөлхтөн үүссэн голомт мөн” гэсэн дүгнэлт, онол гаргажээ. Монголын говьд “Ертөнцийн зулай” хоёр ойлголт давхцан таарч байгааг үзэхэд Монголчууд анхны үндэстний тоонд орох нь эргэлзээгүй. 

	Ярилцсан Д. Мөнх-Очир

